
Tǝwrat 1-ⱪisim

«Yaritilix»

Kirix sɵz
Tǝwratniǌ bu ⱪismi Hudaniǌ alǝmni apiridǝ ⱪilƣanliⱪi wǝ Uniǌ alǝmni yaritixtiki 

mǝⱪsǝtliri toƣrisida yezilƣan ⱪimmǝtlik hatiridur. Bu bizniǌ Hudani wǝ insanlarni 
qüxiniximizgǝ nisbǝtǝn bizni ⱪimmǝtlik asaslar bilǝn tǝminlǝydu. Mǝzkur kitabni biz ⱪisⱪartip 
«Yaritilix» yaki «Alǝmniǌ yaritilixi» dǝpmu ataymiz. 

Bu kitabta, konkret ⱨalda (1) Hudaniǌ ⱨǝrⱪaysi maddiy xǝy’ilǝr, ⱨaywanatlar, xundaⱪla 
ahirida insanni yaratⱪanliⱪi; (2) Hudaniǌ insanni yaritixida, insan Mǝn bilǝn sirdax-dostluⱪ 
munasiwǝttǝ bolsun degǝn muddia-nixanliri; (3) insanniǌ gunaⱨ sadir ⱪilixi bilǝn xu dostluⱪ 
munasiwǝtniǌ üzülgǝnliki; (4) Hudaniǌ mɵlqǝrligüsiz bǝdǝl tɵlǝp insanniǌ Ɵzi bilǝn bolƣan 
munasiwitini ǝslidiki mǝⱪsitidikidǝk ǝsligǝ kǝltürüx jǝryaniniǌ baxlinixi ⱪatarliⱪlar 
hatirilinidu.

Xuǌa «Alǝmniǌ yaritilixi» kitabini ⱨǝrⱪaysi jǝⱨǝtlǝrdiki «baxlinixlar bayan ⱪilinƣan 
kitab» deyixkimu bolidu.

Xuniǌ bilǝn biz uxbu kitabtin: — alǝmniǌ yaritilixi, bolupmu insanniǌ yaritilixi 
toƣruluⱪ birdinbir ⱨǝⱪiⱪiy hatirini; Hudaniǌ «insanni Ɵz sürǝt-obrazida, Ɵzigǝ ohxax ⱪilip» 
yaritixiniǌ mǝⱪsǝtlirini; insanniǌ gunaⱨⱪa petixini; Hudaniǌ insanlarniǌ gunaⱨi 
tüpǝylidin insanlarniǌ üstigǝ qüxürgǝn birinqi jazasini, xundaⱪla gunaⱨtin ⱪutⱪuzidiƣan 
nijati toƣruluⱪ wǝdisini; insanlarniǌ tunji gunaⱨni sadir ⱪilƣandin keyin tezla ⱨǝrtürlük 
buzuⱪqiliⱪ wǝ butpǝrǝslikkǝ petip ⱪalƣanliⱪini; Hudaniǌ pütkül insanlarƣa qüxürgǝn ikkinqi 
eƣir jazasini, yǝni Nuⱨ pǝyƣǝmbǝrniǌ dǝwridǝ yǝr yüzigǝ ǝwǝtkǝn topanni; insanlarƣa 
qüxürgǝn üqinqi eƣir jazasini, yǝni insanlarniǌ tilini «Babil munari»da hilmu-hil ⱪilip 
bɵlüwǝtkinini wǝ xundaⱪla tilni bɵlüwetix arⱪiliⱪ Xǝytanniǌ insanlarƣa ⱪaratⱪan wǝswǝslirini 
qǝkligǝnlikini; Ibraⱨimniǌ butpǝrǝsliktin ayrilip, yǝkkǝ yiganǝ Pǝrwǝrdigarƣa ibadǝt ⱪilixⱪa 
qaⱪirilƣanliⱪini; Ibraⱨimƣa ⱨǝrhil sinaⱪ-ⱪiyinqiliⱪlar arⱪiliⱪ ɵgitilgǝn ajayib sawaⱪlarni; 
Ismail wǝ Isⱨaⱪniǌ tuƣuluxi wǝ ularniǌ tarihini; Əsaw wǝ Yaⱪupniǌ tuƣuluxi wǝ ularniǌ 
tarihini; Yüsüpniǌ tuƣuluxi wǝ uniǌ tarihini tapalaymiz.

Hudadin ⱪorⱪidiƣan barliⱪ mɵmin bǝndilǝr Tǝwratniǌ bu birinqi ⱪisminiǌ muǝllipini 
Musa pǝyƣǝmbǝrniǌ ɵzi dǝp etirap ⱪilidu. Ⱨalbuki, uxbu tarihta hatirilǝngǝn barliⱪ wǝⱪǝlǝr 
Musa pǝyƣǝmbǝr dunyaƣa kelixtin bir-ikki miǌ yil ilgiri yüz bǝrgǝnidi. Undaⱪta, bu tarih 
Musa pǝyƣǝmbǝrgǝ ⱪandaⱪ yolda tapxurulƣan? «Alǝmniǌ yaritilixi»din xuni bayⱪaymizki, 
kitabta awwal Hudaniǌ alǝmni yaritixi tǝswirlinidu, andin on bir «ayrim tarih» bayan ⱪilinidu. 
Ⱨǝrbir tarihiy ⱪisim «tɵwǝndǝ palanqi-pükünqiniǌ dǝwrliri... (hatirilinidu)» yaki «tɵwǝndǝ 
palanqi-pükünqiniǌ tarihi... (hatirilinidu)» degǝndǝk sɵzlǝr bilǝn baxlinidu. Muxu yǝrdiki 
«dǝwr» yaki «tarih» ibraniy tilida «tolidot» degǝn sɵz bilǝn ipadilinidu; xuniǌ bilǝn bu on bir 
ⱪisim bǝzidǝ «on bir tolidot» dǝpmu atilidu.

Ⱪǝdimki zamanlarda tarihlarniǌ kɵpinqisi sapal yaki tax tahtaylarƣa hatirilinǝtti. Əgǝr 
tarih bǝk uzun bolup kǝtsǝ, birnǝqqǝ tahtaylar ixlitixkǝ toƣra kelǝtti; xundaⱪ bolƣaqⱪa, 
tahtaylarniǌ tǝrtipini saⱪlax üqün ⱨǝrbir tahtaydiki ahirⱪi jümlǝ keyinki tahtayniǌ bexida 
tǝkrarlinatti. «On bir tolidot»ta biz dǝl muxundaⱪ nushilarni bayⱪaymiz. Demǝk, bir 
«tolidot»tiki ahirⱪi sɵzlǝr keyinki «tolidot»niǌ bexida ⱪaytilinidu. Xuǌa, «Alǝmniǌ 
yaritilixi»niǌ tarihliri ǝslidǝ tax yaki sapal tahtaylar üstigǝ pütülgǝn, degǝn hulasigǝ kelimiz. 
Hudaniǌ orunlaxturuxliri bilǝn Musa pǝyƣǝmbǝr xu tahtaylarƣa igǝ bolup, Muⱪǝddǝs 
Roⱨniǌ yolyoruⱪi wǝ kɵrsǝtmiliri bilǝn xu tahtaylardiki tarihlarni tǝrtipkǝ kǝltürüp, ularni 
bir kitab ⱪilip jǝm ⱪilƣan, dǝp ⱪaraymiz. Xuniǌ üqün Musa pǝyƣǝmbǝrniǌ «Alǝmniǌ 
yaritilixi» kitabiƣa nisbǝtǝn roli xu boldiki, u bu kitabniǌ rǝsmiy muǝllipi ǝmǝs, bǝlki 
Hudaniǌ wǝⱨiysigǝ ǝgixip, yüz bǝrgǝn wǝⱪǝlǝrni «toplap rǝtligüqi» yaki «mǝzkur toplamniǌ 
muⱨǝrriri» bolƣan. Uniǌ muxu tarihlarni topliƣan waⱪti tǝhminǝn miladiyǝdin ilgiriki 1475-
yili boluxi mumkin.

«Tolidotlar» bolsa tɵwǝndikidǝk: — 

Muⱪǝddimǝ:	 — Alǝmniǌ yaritilixi (1:1-2:3)
1-tolidot (tarih):  	 — «Asman-zeminniǌ tolidoti» (2:4-4:26)
2-tolidot (tarih): 	 — «Adǝm’atiniǌ tolidoti» (5:1-6:8)
3-tolidot (tarih): 	 — «Nuⱨniǌ tolidoti» (6:9-9:29)
4-tolidot (tarih): 	 — «Nuⱨniǌ oƣulliriniǌ tolidoti» (10:1-11:9)
5-tolidot (tarih): 	 — «Xǝmniǌ tolidoti» (11:10-26)
6-tolidot (tarih): 	 — «Tǝraⱨniǌ tolidoti» (11:27-25:11)
7-tolidot (tarih): 	 — «Ismailniǌ tolidoti» (25:12-18)
8-tolidot (tarih): 	 — «Isⱨaⱪniǌ tolidoti» (25:19-35:29)
9-tolidot (tarih): 	 — «Əsawniǌ tolidoti» (36:1-8)
10-tolidot (tarih): 	 — «Edomlarniǌ atisi Əsawniǌ tolidoti (uniǌ ikkinqi tolidoti)»    
 			   (36:9-37:1)
11-tolidot (tarih): 	 — «Yaⱪupniǌ tolidoti» (37:2-50:37)

Mǝzmun: —

Mǝzmun jǝⱨǝttin bɵlsǝk bɵlünmilǝr tɵwǝdikidǝk bolidu: — 
1. 	 Muⱪǝddimǝ: — Alǝmniǌ yaritilixi (1:1-2:25)
2. 	 Gunaⱨniǌ alǝmdǝ pǝyda boluxi (3:1-24)
3. 	 Adǝm’atiniǌ ǝwladliri (4:1-5:32)
4. 	 Nuⱨ pǝyƣǝmbǝr, topan balasi (6:1-9:29)
5. 	 Nuⱨniǌ ǝwladliri; dunyadiki barliⱪ ǝl-millǝtlǝrniǌ nǝsǝbnamisi (10:1-32)
6. 	 Babil munari; Hudaniǌ insanniǌ tilini ⱪalaymiⱪanlaxturuwetixi (11:1-9)
7. 	 Ibraⱨimniǌ qaⱪirilixi wǝ uniǌ tǝrjimiⱨali (11:10-25:11)
8. 	 Ibraⱨimniǌ ǝwladliri — Ismail wǝ Isⱨaⱪ (25:12-45:28)
9.	 Yaⱪupniǌ jǝmǝti; ularniǌ Yüsüpniǌ wasitisi bilǝn aqarqiliⱪtin ⱪutulup, Misirƣa 

qüxüxi wǝ xu yǝrdǝ olturaⱪlixixi (46:1-50:26)

«Alǝmniǌ yaritilixi»da oⱪurmǝnlǝrgǝ tunji ⱪetim Hudaniǌ maⱨiyiti, harakteri wǝ yolliri 
toƣrisidiki yeǌi muⱨim ⱨǝⱪiⱪǝtlǝr tonuxturulƣanliⱪi üqün bu muⱨim temilar üstidǝ 
adǝttikidin sǝl uzunraⱪ «ⱪoxumqǝ sɵz» ⱪoxtuⱪ. Lekin bu ⱪoxumqǝ sɵzlirimiz oⱪurmǝnlǝrgǝ bu 

temilar toƣruluⱪ pütünlǝy tǝpsiliy uqur tǝminliyǝlixi natayin. Biz pǝⱪǝt ⱨǝr temida 
bayⱪiƣinimizni wǝ oylirimizni eytip berimiz; bu oylirimizni oⱪurmǝnlǝrniǌ Muⱪǝddǝs 
Kitabni dawamliⱪ tǝkxürüp-izdinixlirigǝ yardimi bolsikǝn dǝp ümid ⱪilimiz.

• • • • • • • •

Yaritilix
Hudaniǌ alǝmni yaritixi

1 1 Muⱪǝddǝmdǝ Huda asmanlar bilǝn zeminni yaratti.12

 2 U qaƣda yǝr bolsa xǝkilsiz wǝ 
ⱪupⱪuruⱪ ⱨalǝttǝ boldi; ⱪaraǌƣuluⱪ qoǌⱪur sularniǌ yüzini ⱪaplidi; Hudaniǌ Roⱨi 

qoǌⱪur sular üstidǝ lǝrzan pǝrwaz ⱪilatti.3

3 Huda: «Yoruⱪluⱪ bolsun!» dewidi, yoruⱪluⱪ pǝyda boldi.4 Huda yoruⱪluⱪniǌ yahxi ikǝnlikini 
kɵrdi; Huda yoruⱪluⱪ bilǝn ⱪaraǌƣuluⱪni ayridi.5 Huda yoruⱪluⱪni «kündüz», ⱪaraǌƣuluⱪni 
«keqǝ» dǝp atidi. Xu tǝriⱪidǝ kǝq bilǝn sǝⱨǝr ɵtti, bu tunji kün boldi.4

6 Andin Huda: — Sularniǌ ariliⱪida bir boxluⱪ bolsun wǝ sular yuⱪiri-tɵwǝn ikkigǝ ayri-
lip tursun, dedi.56

 7 Xuniǌ bilǝn Huda bir boxluⱪ ⱨasil ⱪilip, sularni boxluⱪniǌ astiƣa wǝ 
boxluⱪniǌ üstigǝ ayriwǝtti; ix ǝnǝ xundaⱪ boldi.78

 8 Huda bu boxluⱪni «asman» dǝp atidi. Xu 
tǝriⱪidǝ kǝq bilǝn sǝⱨǝr ɵtti, bu ikkinqi kün boldi.
9 Andin Huda: «Asmanniǌ astidiki sular bir yǝrgǝ yiƣilsun, ⱪuruⱪ tupraⱪ kɵrünsun!» dewidi, 
dǝl xundaⱪ boldi.9

 10 Huda ⱪuruⱪ tupraⱪni «yǝr», yiƣilƣan sularni bolsa «deǌizlar» dǝp atidi. 
Huda bularniǌ yahxi bolƣanliⱪini kɵrdi.
11 Andin Huda yǝnǝ: «Yǝr ⱨǝrhil ɵsümlüklǝrni, uruⱪluⱪ otyaxlarni, mewǝ beridiƣan dǝrǝhlǝrni 
türliri boyiqǝ ɵzidǝ ündürsun! Mewilǝrniǌ iqidǝ uruⱪliri bolsun!» dewidi, dǝl xundaⱪ boldi; 
12 yǝrdiki ɵsümlüklǝrni, yǝni uruⱪ qiⱪidiƣan otyaxlarni ɵz türliri boyiqǝ, mewǝ beridiƣan, yǝni 
mewiliriniǌ iqidǝ uruⱪliri bolƣan dǝrǝhlǝrni ɵz türliri boyiqǝ ündürdi. Huda bularniǌ yahxi 
bolƣanliⱪini kɵrdi. 13 Xu tǝriⱪidǝ kǝq bilǝn sǝⱨǝr ɵtti, bu üqinqi kün boldi.
14 Huda yǝnǝ: «Kündüz bilǝn keqini ayrip berix üqün asmanlarda yoruⱪluⱪ jisimlar bolsun. Ular 
künlǝr, pǝsillar wǝ yillarni ayrip turuxⱪa bǝlgǝ bolsun;10

 15 ular asmanlarda turup nur qiⱪarƣuqi 
bolup, yǝr yüzigǝ yoruⱪluⱪ bǝrsun!» dewidi, dǝl xundaⱪ boldi.11

 16 Huda ikki qoǌ nur qiⱪarƣuqi 
jisimni yaratti; qoǌ nur qiⱪarƣuqini kündüzni baxⱪuridiƣan, kiqik nur qiⱪarƣuqni keqini 
baxⱪuridiƣan ⱪildi. Ⱨǝmdǝ yǝnǝ yultuzlarnimu yaratti.17-18 Huda bularni yǝrgǝ yoruⱪluⱪ be-
rip, kündüz bilǝn keqini baxⱪurup, yoruⱪluⱪ bilǝn ⱪaraǌƣuluⱪni ayrisun dǝp asmanlarniǌ 
gümbizigǝ orunlaxturdi. Huda buniǌ yahxi bolƣanliⱪini kɵrdi. 19 Xu tǝriⱪidǝ kǝq bilǝn sǝⱨǝr 
ɵtti, bu tɵtinqi kün boldi.
20 Huda yǝnǝ: «Sularda miƣ-miƣ janiwarlar bolsun, uqar-ⱪanatlar yǝrniǌ üstidǝ, asman 
boxluⱪida uqsun» dedi.
1:1 «Huda» — Ibraniy tilida «Əloⱨim» deyilidu. Bu toƣruluⱪ «Tǝbirlǝr»ni kɵrüǌ.             «Asmanlar» — Muⱪǝddǝs 
Kitab boyiqǝ üq ⱪatlam asman bar; birinqi ⱪat asman «atmosfera», ikkinqi ⱪat asman «alǝm boxluⱪi», üqinqi ⱪat asman 
Hudaniǌ ǝrxidur. Xuǌa «asman» kɵp yǝrlǝrdǝ «asmanlar» deyilidu. 
1:1 Ayup 38:4; Zǝb. 33:6; 89:11; 136:5-6; Ros. 14:15; Ibr. 11:3
1:2 «boldi» — Bǝzi tǝrjimilǝrdǝ «idi» yaki «turatti» dǝp elinƣan. Alimlarniǌ bu ayǝt üstidiki üq hil ⱪarixi toƣruluⱪ 
«ⱪoxumqǝ sɵz»imizni kɵrüǌ.                 «qoǌⱪur sular» — deǌiz-okyanlarni kɵrsitidu.                        «ⱪaplidi» — yaki 
«ⱪapliƣanidi».                 «lǝrzan pǝrwaz ⱪilatti» — muxu ⱨalǝtni ibraniy tilida «(tuhum besiwatⱪan) kürük tohudǝk ⱨalǝttǝ 
turidu» dǝp qüxünüxkimu bolidu. 
1:5 «kǝq bilǝn sǝⱨǝr» — «tunji küni»dǝ «kǝq bilǝn sǝⱨǝr» bolƣanikǝn, undaⱪta «tunji kün» adǝttiki bir künni, yǝni 24 
saǝtlik bir künni kɵrsǝtkǝn boluxi mumkin.
– Adǝttǝ Muⱪǝddǝs Kitabtiki barliⱪ hatirilǝrdǝ, xundaⱪla bügüngǝ ⱪǝdǝr ibraniylarda «kün»niǌ bexi kǝq yaki ahxam 
bilǝn baxlinidu degǝn ⱪarax bar.
1:6 «bir boxluⱪ» — ibraniy tilida «yeyilƣan bir nǝrsǝ».
1:6 Zǝb. 33:6; 104:3; 136:5-6; Pǝnd. 8:28; Yǝx. 42:5; Yǝr. 10:12; 51:15
1:7 «sularniǌ ayrilixi» — bu toƣruluⱪ «ⱪoxumqǝ sɵz»imizdǝ azraⱪ tohtilimiz.
1:7 Zǝb. 33:7; 136:6; Pǝnd. 8:24; Zǝb. 148:4
1:9 Ayup 26:10; 38:8; Zǝb. 24:2; 136:6
1:14 Zǝb. 136:7
1:15 Ⱪan. 4:19; Yǝr. 31:35

21 Xundaⱪ ⱪilip Huda sudiki qoǌ-qoǌ mǝhluⱪlarni, xundaⱪla sularda miƣ-miƣ janiwar-
larni ɵz türliri boyiqǝ wǝ ⱨǝrhil uqar-ⱪanatlarni ɵz türliri boyiqǝ yaratti. Huda buniǌ yahxi 
bolƣanliⱪini kɵrdi.12

 22 Huda bu janliⱪlarƣa bǝht-bǝrikǝt ata ⱪilip: «Nǝsillinip, kɵpiyip, deǌiz 
sulirini tolduruǌlar, uqar-ⱪanatlarmu yǝr yüzidǝ awusun» dedi.13

 23 Xu tǝriⱪidǝ kǝq bilǝn sǝⱨǝr 
ɵtti, bu bǝxinqi kün boldi.
24 Huda yǝnǝ: «Yǝr janiwarlarni ɵz türliri boyiqǝ qiⱪarsun — mal-qarwilarni, ɵmüligüqi jani-
warlarni wǝ yawayi ⱨaywanlarni ɵz türliri boyiqǝ apiridǝ ⱪilsun» — dewidi, dǝl xundaⱪ bol-
di.25 Xundaⱪ ⱪilip Huda yǝrdiki yawayi ⱨaywanlarni ɵz türliri boyiqǝ, mal-qarwilarni ɵz türliri 
boyiqǝ wǝ yǝr yüzidǝ ɵmüligüqi barliⱪ janiwarlarni ɵz türliri boyiqǝ yaratti. Huda buniǌ yahxi 
bolƣanliⱪini kɵrdi.26 Andin Huda: «Ɵz sürǝt-obrazimizda, Bizgǝ ohxaydiƣan ⱪilip insanni ya-
ritayli. Ular deǌizdiki beliⱪlarƣa, asmandiki uqar-ⱪanatlarƣa, barliⱪ mal-qarwilarƣa, pütkül 
yǝr yüzigǝ wǝ yǝr yüzidiki barliⱪ ɵmiligüqi janiwarlarƣa igidarqiliⱪ ⱪilsun» dedi.14

27 Xundaⱪ ⱪilip, Huda insanni Ɵz sürǝt-obrazida yaratti; 
Uni Ɵziniǌ süritidǝ yaratti; 
Ularni ǝrkǝk-qixi ⱪilip yaratti.15

28 Huda ularƣa bǝht-bǝrikǝt ata ⱪilip: «Silǝr nǝsillinip, kɵpiyip, yǝr yüzini toldurup 
boysunduruǌlar; deǌizdiki beliⱪlar, asmandiki uqar-ⱪanatlarƣa, xuniǌdǝk yǝr yüzidǝ 
yüridiƣan ⱨǝrbir ⱨaywanlarƣa igidarqiliⱪ ⱪiliǌlar» dedi.16

 29 Andin Huda yǝnǝ: «Mana, Mǝn 
pütkül yǝr yüzidiki uruⱪluⱪ otyaxlar bilǝn uruⱪluⱪ mewǝ beridiƣan ⱨǝrbir dǝrǝhlǝrni silǝrgǝ 
ozuⱪluⱪ bolsun dǝp bǝrdim;17

 30 xundaⱪla yǝrdiki barliⱪ janiwarlar bilǝn asmandiki barliⱪ 
uqar-ⱪanatlar wǝ yǝr yüzidǝ barliⱪ ɵmiligüqilǝrgǝ, yǝni barliⱪ jan-janiwarlarƣa ozuⱪluⱪ 
bolsun dǝp barliⱪ gül-giyaⱨlarni bǝrdim» dewidi, dǝl xundaⱪ boldi.18

 31 Huda yaratⱪanliriniǌ 
ⱨǝmmisigǝ sǝpselip ⱪaridi, wǝ mana bularniǌ ⱨǝmmisi naⱨayiti yahxi bolƣanidi. Xu 
tǝriⱪidǝ kǝq bilǝn sǝⱨǝr ɵtti, bu altinqi kün boldi.19

2 1 Xundaⱪ ⱪilip asman bilǝn zemin, pütkül mǝwjudatliri bilǝn ⱪoxulup yaritilip boldi.20

2 Huda yǝttinqi künigiqǝ ⱪilidiƣan ixini tamamlidi. U yǝttinqi küni barliⱪ yaritix ixini tohti-
tip aram aldi.2122

 3 Yǝttinqi küni Huda barliⱪ yaritix ixliridin aram alƣan kün bolƣanliⱪi üqün, xu 
künni bǝhtlik kün ⱪilip, uni «muⱪǝddǝs kün» dǝp bekitti.23

1:21 «qoǌ-qoǌ mǝhluⱪlar» — bu sɵz gaⱨi waⱪitlarda «ǝjdiⱨa»ni bildüridu.
1:22 Yar. 8:17.
1:26 «Hudaniǌ sürǝt-obrazida bolux» — bu toƣruluⱪ wǝ «Hudaƣa ohxaydiƣan ⱪilinix», xundaⱪla Hudaniǌ bu ayǝttǝ 
«Biz, Bizniǌ» degini toƣruluⱪ «ⱪoxumqǝ sɵz»imizdǝ azraⱪ tohtilimiz.
1:26 Yar. 5:3; 9:6; Mat. 22:20; 1Kor. 11:7, 15:49; 2Kor.  4:4; Kol. 1:15,  3:10; Yaⱪ. 3:9.
1:27 Yar. 5:1; 9:6; 1Kor. 11:7; Əf. 4:24; Kol. 3:10. 
1:28 Yar. 8:17; 9:1, 2, 7. 
1:29 Yar. 9:3; Zǝb. 104:14, 15
1:30 Zǝb. 104:13-14
1:31 Ⱪan. 32:4; Mar. 7:37. 
2:1 «pütkül mǝwjudatlar» — ibraniy tilida «barliⱪ ⱪoxunliri». Bu sɵz, xübⱨisizki, barliⱪ janiwarlarnila ǝmǝs, asmandiki 
barliⱪ yultuzlar wǝ kerub-pǝrixtilǝrnimu ɵz iqigǝ alidu. 
2:2 «aram aldi» — Hudaniǌ «aram elix»i toƣruluⱪ «ⱪoxumqǝ sɵz»imizdǝ azraⱪ tohtilimiz.
2:2 Mis. 20:11; 31:17; Ⱪan. 5:14; Ibr. 4:4. 
2:3 «muⱪǝddǝs kün» — «Muⱪǝddǝs Kitab»ta, «muⱪǝddǝs» degǝn sɵz «Hudaƣa mǝhsus atalƣan», «Hudaniǌ ixlitixigǝ 
mǝhsus ayrilƣan», «Hudaƣila mǝnsup» degǝndǝk mǝnidǝ ixlitilidu.



8

«Yaritilix»

«Asman-zeminniǌ tarihliri» 2:4-4:26 
Erǝm baƣ — Adǝm’atini yaritix jǝryani

4 Pǝrwǝrdigar Huda zemin bilǝn asmanni yaratⱪan künidǝ, asman-zeminniǌ yaritilix 
jǝryaniniǌ tarihliri mundaⱪ: —24

 5 Zeminda tehi ⱨeq gül-giyaⱨ, yǝrdǝ ⱨeq otyax ünmigǝnidi; 
qünki Pǝrwǝrdigar Huda yǝr yüzigǝ ⱨɵl-yeƣin yaƣdurmiƣanidi, xundaⱪla yǝr teriydiƣan 
adǝmmu yoⱪ idi.25

 6 Lekin yǝrdin bulaⱪ süyi qiⱪip, tamam yǝr yüzini suƣardi.26

 7 Andin Pǝrwǝrdigar 
Huda adǝmni yǝrniǌ topisidin yasap, ⱨayatliⱪ nǝpǝsini uniǌ burniƣa püwlidi; xuniǌ bilǝn 
adǝm tirik bir jan boldi.2728

 8 Andin keyin Pǝrwǝrdigar Huda mǝxriⱪ tǝrǝptǝ Erǝm degǝn jayda 
bir baƣ bina ⱪilip, yasiƣan adǝmni xu yǝrgǝ orunlaxturdi.29

 9 Pǝrwǝrdigar Huda yǝrdin kɵzni 
ⱪamlaxturidiƣan qirayliⱪ, mewiliri yeyixlik ⱨǝrhil dǝrǝhni ündürdi; u yǝnǝ baƣniǌ otturisida 
«ⱨayatliⱪ dǝrihi» wǝ «yahxi bilǝn yamanni bilgüzgüqi dǝrǝh»ni ündürdi.3031

 10 Baƣni suƣirixⱪa 
Erǝmdin bir dǝrya eⱪip qiⱪti; andin bɵlünüp, tɵt eⱪin boldi.11 Birinqi eⱪinniǌ nami Pixon bo-
lup, altun qiⱪidiƣan pütkül Ⱨawilaⱨ zeminini aylinip ɵtidu.12 Bu yurtniǌ altuni naⱨayiti esil 
idi; xu yǝrdǝ puraⱪliⱪ dewirⱪay bilǝn aⱪ ⱨeⱪiⱪmu qiⱪidu.32

 13 Ikkinqi dǝryaniǌ nami Giⱨon bo-
lup, pütkül Kux zeminini aylinip ɵtidu.14 Üqinqi dǝryaniǌ nami Dijlǝ bolup, Axurniǌ xǝrⱪidin 
eⱪip ɵtidu, tɵtinqi dǝryaniǌ nami Əfrat idi.33

15 Pǝrwǝrdigar Huda adǝmni elip Erǝm beƣiƣa ixlǝp, pǝrwix ⱪilsun dǝp uni xu yǝrgǝ ⱪoyup 
ⱪoydi.34

 16 Pǝrwǝrdigar Huda adǝmgǝ ǝmr ⱪilip: baƣdiki ⱨǝrbir dǝrǝh mewiliridin haliƣiniǌqǝ 
yǝ;17 ǝmma «yahxi bilǝn yamanni bilgüzgüqi dǝrǝh»niǌ mewisidin yemigin; qünki uniǌdin 
yegǝn künüǌdǝ jǝzmǝn ɵlisǝn, — dedi.

Ⱨawa’aniniǌ yaritilixi
18 Andin Pǝrwǝrdigar Huda yǝnǝ sɵz ⱪilip: — Adǝmniǌ yalƣuz turuxi yahxi ǝmǝs; Mǝn uniǌƣa 
mas kelidiƣan bir yardǝmqi ⱨǝmraⱨni yasap berǝy, — dedi.35

19 Pǝrwǝrdigar Huda tupraⱪtin daladiki barliⱪ janiwarlar bilǝn asmandiki ⱨǝmmǝ uqar-ⱪanatlarni 
yasiƣanidi; ularƣa adǝmniǌ nemǝ dǝp at ⱪoyidiƣanliⱪini bilix üqün, U ularni adǝmniǌ aldiƣa 

2:4 «Pǝrwǝrdigar» — muxu kitabta elinƣan «Pǝrwǝrdigar» bolsa, ibraniy tilidiki «Yaⱨwǝⱨ» degǝnniǌ tǝrjimisidur. 
«Yaⱨwǝⱨ» Hudaniǌ yǝnǝ bir ismi bolup, «Mǝǌgülük Bolƣuqi», «Ɵzüm bardurmǝn», «Əⱨdisidǝ mǝǌgü turƣuqi Huda» 
degǝnni bildüridu. Bu toƣruluⱪ yǝnǝ munasiwǝtlik tǝbirlǝrni kɵrüǌ.              «Asman-zeminniǌ yaritilix jǝryaniniǌ 
tarihliri mundaⱪ» — ibraniy tilida: «asman-zeminlarniǌ dǝwr-tarihliri mundaⱪ boldi». «Kirix sɵz»imizdǝ eytⱪinimizdǝk, 
«Alǝmniǌ Yaritilixi» degǝn kitabta on bir «tolidot» («tarih») bolup, ⱨǝrbiri «bular palanqi-pokunqi dǝwriniǌ tolidoti 
(tarihi)...» degǝn sɵzlǝr bilǝn baxlinidu. Bu yǝrdǝ bayan ⱪiliniwatⱪini tarihniǌ birinqisidur (2:4-4:26). 
–«Pǝrwǝrdigar Huda zemin bilǝn asmanni yaratⱪan küni» degǝn muxu yǝrdǝ bǝlkim 24 saǝtlik bir kün ǝmǝs, bǝlki 2:4-
4:26dǝ bayan ⱪilinƣan pütkül mǝzgilni kɵrsǝtsǝ kerǝk.
2:5 «ⱨeq gül-giyaⱨ, yǝrdǝ ⱨeq otyax ünmigǝnidi» — bu jümlidǝ bǝlkim Erǝm beƣida alaⱨidǝ bolƣan ǝⱨwal kɵzdǝ tutulƣan 
boluxi mumkin.
2:6 «bulaⱪ süyi» — yaki «birhil tuman».
2:7 «Adǝm» wǝ «topa» — ibraniy tilida «topa» wǝ «adǝm» degǝn sɵzniǌ tǝlǝppuzi yeⱪin; u yǝnǝ «ⱪizil» degǝn sɵz bilǝn 
munasiwǝtlik (Ottura Xǝrⱪtǝ topa ⱪizilƣa mayil bolidu).      «ⱨayatliⱪ nǝpǝsi»— ibraniy tilida «ⱨayatlarniǌ nǝpǝsi»
2:7 1Kor. 15:45, 47.
2:8 «Erǝm» — ibraniy tilida «Edǝn». Mǝnisi «lǝzzǝt», «ⱨuzur».
2:9 «Ⱨayatliⱪ dǝrihi» wǝ «yahxi bilǝn yamanni bilgüzgüqi dǝrǝh» — bu dǝrǝhlǝr toƣruluⱪ «ⱪoxumqǝ sɵz»imizni kɵrüǌ. 
2:9 Wǝⱨ. 2:7. 
2:12 «dewirⱪay» — yaki «mǝrwayit».
2:14 «Dijlǝ» —ibraniy tilida «Ⱨiddǝkǝl».            «Axur» —Asuriyǝniǌ ⱪǝdimki nami.
2:15 «pǝrwix ⱪilsun» —ibraniy tilida «pǝrwix ⱪilix» muxu yǝrdǝ yǝnǝ «ⱪoƣdax, mudapiǝ ⱪilix, ⱪarax» degǝn mǝnini 
ɵz iqigǝ alidu. 
– Eniⱪki, insanniǌ ǝmgǝk-hizmǝt ⱪilixi insanniǌ gunaⱨkar bolƣanliⱪiniǌ nǝtijisi ǝmǝs, bǝlki Huda insanlarƣa ata 
ⱪilƣan birhil bǝht-bǝrikǝttur. Biraⱪ insanlarniǌ gunaⱨⱪa petip ⱪalƣandin keyinki ⱪilƣan ǝmgiki bǝk japaliⱪ bolidu.
2:18 «uniǌƣa mas kelidiƣan» — yaki «ɵzigǝ ohxax».                        «yardǝmqi ⱨǝmraⱨ» — bu sɵz ⱨǝrgiz ayal kixiniǌ 
ǝr kixidin mǝlum tǝrǝptǝ tɵwǝn turidiƣanliⱪini kɵrsǝtmǝydu. Qünki Muⱪǝddǝs Kitabtiki bǝzi yǝrlǝrdǝ Huda Ɵziniǌ 
insanƣa «yardǝmqi» bolidiƣanliⱪi kɵrsitilidu (mǝsilǝn, «Zǝb.» 10:14, 30:10, 46:1, 54:4dǝ).

kǝltürdi. Adǝm ⱨǝrbir janiwarƣa nemǝ dǝp at ⱪoyƣan bolsa, uniǌ eti xu bolup ⱪaldi.20 Bu tǝriⱪidǝ 
adǝm ⱨǝmmǝ mal-qarwilarƣa, asmandiki uqar-ⱪanatlarƣa wǝ daladiki ⱨǝrbir janiwarlarƣa at 
ⱪoydi; wǝⱨalǝnki, adǝm ɵzigǝ mas kelidiƣan ⱨeqbir yardǝmqi ⱨǝmraⱨ uqratmidi. 
21 Xuniǌ bilǝn Pǝrwǝrdigar Huda adǝmgǝ bir ⱪattiⱪ uyⱪu saldi; u uhlap ⱪaldi. U uhlawatⱪanda, 
U uniǌ biⱪinidin bir az elip, andin uniǌ ornini ǝt-gɵx bilǝn etip ⱪoydi.36

 22 Xuniǌ bilǝn 
Pǝrwǝrdigar Huda adǝmniǌ biⱪinidin alƣan xu ⱪisimdin bir ayalni yasap, uni adǝmniǌ 
ⱪexiƣa ǝkǝldi.37

 23 Adǝm’ata huxal bolup: — Mana bu sɵǌǝklirimdiki sɵǌǝk, etimdiki ǝt bolƣaq, 
«ayal» dǝp atalsun; qünki u ǝrdin elinƣandur, — dedi.3839

24 Xuniǌ üqün ǝr kixi ata-anisidin ayrilip, ɵz ayaliƣa baƣlinip bir bolup, ikkisi bir tǝn bolidu.4041

25 Adǝm’ata bilǝn ayali ⱨǝr ikkisi yaliǌaq bolsimu, ⱨeq uyalmaytti.4243

Adǝm’atiniǌ Hudaniǌ ǝmrigǝ hilapliⱪ ⱪilixi

3 1 Yǝr yüzidǝ yilan Rǝb Pǝrwǝrdigar yaratⱪan daladiki ⱨaywanlarniǌ ⱨǝmmisidin ⱨiyligǝr 
idi. U ayaldin: — Huda rasttinla baƣdiki dǝrǝhlǝrniǌ ⱨeqⱪaysisiniǌ mewisidin yemǝǌlar, 

dedimu? — dǝp soridi.44

2 Ayal yilanƣa jawab berip: — Baƣdiki dǝrǝhlǝrniǌ mewilirini yesǝk bolidu.3 Əmma baƣniǌ 
otturisidiki dǝrǝhniǌ mewisi toƣrisida Huda: «Buniǌdin yemǝǌlar, ⱪolmu tǝgküzmǝǌlar, 
bolmisa ɵlisilǝr» degǝn, dedi.45

4 Yilan ayalƣa: — Undaⱪ ǝmǝs! Ⱨǝrgiz ɵlmǝysilǝr!46

 5 Bǝlki silǝr uni yegǝn künüǌlarda, 
Huda kɵzüǌlarniǌ eqilip, Hudaƣa ohxax yahxi bilǝn yamanni bilidiƣan bolup 
ⱪalidiƣanliⱪiǌlarni bilidu, — dedi.47

6 Ayal dǝrǝhniǌ mewisiniǌ yemǝklik üqün yahxiliⱪini, uniǌ kɵzni ⱪamlaxturidiƣanliⱪini 
kɵrüp, ⱨǝmdǝ dǝrǝhniǌ adǝmni ǝⱪilliⱪ ⱪilidiƣan jǝlpkarliⱪini kɵrüp, mewidin yedi wǝ 
uniǌdin yenida turƣan erigimu bǝrdi; umu yedi.4849

 7 Yeyixi bilǝnla ⱨǝr ikkisiniǌ kɵzliri 
eqilip, ɵzliriniǌ yaliǌaq ikǝnlikini bilip, ǝnjür yopurmaⱪlirini elip bir-birigǝ ulap tikip, 
ɵzlirigǝ yapⱪuq ⱪilip tartti.

2:21 «biⱪinidin bir az elip» — yaki «bir tal ⱪowurƣisini elip».
2:22 1Kor. 11:8. 
2:23 «ayal» — ibraniy tilida: «ixxaⱨ», «ǝr kixi» «ix» degǝn sɵz bilǝn ipadilinidu. Bu sɵzlǝr ǝrǝbqǝ «insan» wǝ «nisa» degǝn 
sɵzlǝr bilǝn munasiwǝtlik.
2:23 Mal. 2:14; Əf. 5:30,31. 
2:24 «baƣlinix» — ibraniy tilida: «baƣlinix» degǝn bu sɵzniǌ mǝnisi «yilim bilǝn qaplinix» degǝngǝ yeⱪindur.         «bir 
tǝn» — yaki: «bir ǝt».         «bir tǝn bolidu» — yaki: «bir tǝn boluxiƣa toƣra kelidu».
2:24 Mat. 19:5; Mar. 10:7; Əf. 5:28, 29, 31; 1Kor. 6:16. 
2:25 «yaliǌaq bolsimu, ⱨeq uyalmaytti» — bu muⱨim ayǝt toƣruluⱪ biz «ⱪoxumqǝ sɵz»imizdǝ azraⱪ tohtilimiz.
2:25 Yar. 3:7. 
3:1 «yilan... dǝp soridi» — bizdǝ guman yoⱪki, yilanni ixlitip sɵz ⱪilƣuqi Xǝytan idi («Wǝⱨ.» 12:9, 20:2ni kɵrüǌ). 
Oⱪurmǝnlǝr xuni bayⱪayduki, Xǝytan «Huda» degini bilǝn, «Rǝb» yaki «Pǝrwǝrdigar» degǝn namlarni ⱪǝt’iy ixlǝtmǝydu. 
U ayaldin soal soriƣanda Hudaniǌ eytⱪan sɵzidiki «haliƣiniǌqǝ» degǝn sɵzni qiⱪiriwetidu. 
3:3 «Baƣdiki dǝrǝhlǝrniǌ mewilirini yesǝk bolidu» — Ⱨawa'animiz Hudaniǌ tapiliƣinini eytⱪanda, birinqidin 
«haliƣiniǌqǝ» degǝn sɵzni deyixni untup ⱪalƣan, ikkinqidin Hudaniǌ sɵzigǝ: «ⱪol tǝgküzmǝǌlǝr» degǝnni ⱪoxup 
ⱪoyidu (2:4). Lekin Ⱨawa'animiz muxu sɵzlǝrni biwasitǝ Hudadin aǌliƣan ǝmǝs, eri Adǝm’atimiz uniǌƣa toƣra 
yǝtküzüxi kerǝk idi; xuǌa bu hataliⱪniǌ mǝs’uliyiti Adǝm’atimizdimu boluxi mumkin. 
–Yǝnǝ diⱪⱪǝt ⱪilimizki, gǝrqǝ «baƣniǌ otturisida» ikki dǝrǝh bolsimu, Ⱨawa'animiz pǝⱪǝt «baƣniǌ otturisidiki dǝrǝh» 
dǝp, birla dǝrǝhni tilƣa alidu. Uniǌ kɵǌli alliⱪaqan xu dǝrǝhkǝ mǝptun bolup ⱪalƣan boluxi mumkin.
3:4 2Kor. 11:3. 
3:5 Yⱨ. 8:44. 
3:6 «Ayal ... kɵrdi» — Ⱨawa'ana uqriƣan azduruluxni Mǝsiⱨ Əysa uqriƣan sinaⱪ bilǝn selixtursaⱪ ularda ohxax üq amil 
mǝwjut — «Luⱪa» 4:1-14 wǝ «1Yⱨ.» 2:16ni kɵrüǌ. 
–Injil boyiqǝ Ⱨawa'animiz aldinip ⱪalƣuqi, toluⱪ gunaⱨ sadir ⱪilƣuqi Adǝm’atimizdur; qünki u ⱨeq ⱪarxiliⱪ kɵrsǝtmǝy, 
bilip turup xu mewidin yedi («1Tim.» (1)» 2:14ni kɵrüǌ). Adǝm’atimiz Ⱨawa'aniniǌ yenida bolƣini bilǝn, yǝnila uni 
mewini yeyixtin tosumidi.
3:6 Rim. 5:12, 14-21; 1Tim. 2:14. 

8 Kün salⱪinliƣanda, ular Pǝrwǝrdigar Hudaniǌ baƣda maǌƣan xǝpisini aǌlap ⱪelip, adǝm 
ayali bilǝn Pǝrwǝrdigar Hudaniǌ ⱨazir bolƣinidin ⱪeqip baƣdiki dǝrǝhlǝrniǌ arisiƣa yoxu-
runuwaldi.50

 9 Lekin Pǝrwǝrdigar Huda towlap adǝmni qaⱪirip uniǌƣa: Sǝn nǝdǝ? — dedi.
10 Adǝm’ata jawab berip: 
— Mǝn baƣda xǝpǝǌni aǌlap, yaliǌaq turƣinim üqün ⱪorⱪup ketip, yoxuruniwaldim, — 
dedi.
11 Huda uniǌƣa: — Yaliǌaq ikǝnlikiǌni saǌa kim eytti? Mǝn saǌa yemǝ, dǝp ǝmr ⱪilƣan 
dǝrǝhniǌ mewisidin yediǌmu-ya? — dedi.
12 Adǝm jawab berip: — Sǝn maǌa ⱨǝmraⱨ boluxⱪa bǝrgǝn ayal dǝrǝhniǌ mewisidin maǌa 
bǝrgǝnidi, mǝn yedim, — dedi.
13 Pǝrwǝrdigar Huda ayalƣa: — Bu nemǝ ⱪilƣiniǌ? — dedi. Ayal jawab berip: — Yilan meni 
aldap azdursa, mǝn yǝp saptimǝn, — dedi.51

Hudaniǌ yilan, Adǝm’ata wǝ Ⱨawa'anini jazalixi
14 Pǝrwǝrdigar Huda yilanƣa mundaⱪ dedi: — «Bu ⱪilƣiniǌ üqün, 
Sǝn ⱨǝmmǝ mal-qarwilardin, 
Daladiki barliⱪ ⱨaywanatlardin bǝkrǝk lǝnǝtkǝ ⱪalisǝn; 
Ⱪorsiⱪiǌ bilǝn beƣirlap meǌip, 
Ɵmrüǌniǌ barliⱪ künliridǝ topa yǝysǝn.52

15 Wǝ mǝn sǝn bilǝn ayalniǌ arisiƣa, 
Seniǌ nǝsliǌ bilǝn ayalniǌ nǝsliniǌ arisiƣa ɵqmǝnlik salimǝn; 
U seniǌ bexiǌni dǝssǝp zǝhimlǝndüridu, 
Sǝn ⱪopup uniǌ tapinini qeⱪip zǝhimlǝndürisǝn».5354

16 Andin Huda ayalƣa: — «Seniǌ ⱨamilidarliⱪiǌniǌ japa-muxǝⱪⱪǝtlirini kɵpǝytimǝn; 
Sǝn ⱪattiⱪ tolƣaⱪ iqidǝ boxinisǝn; 
Sǝn eriǌdin üstün turuxⱪa ⱨǝwǝs ⱪilsaǌmu, 
U üstüǌdin hojiliⱪ ⱪilidu» — dedi.5556

17 Andin U Adǝm’atiƣa: — «Sǝn ayaliǌniǌ sɵzigǝ ⱪulaⱪ selip, 
Mǝn saǌa yemǝ, dǝp ǝmr ⱪilƣan dǝrǝhtin yeginiǌ tüpǝylidin, 
Seniǌ tüpǝyliǌdin yǝr-tupraⱪ lǝnitimgǝ uqraydu; 
Ɵmrüǌniǌ barliⱪ künliridǝ pǝⱪǝt japaliⱪ ixlǝpla, andin uniǌdin ozuⱪlinisǝn.57

18 Yǝr saǌa tikǝn bilǝn ⱪamƣaⱪ ündüridu; 

3:8 «kün salⱪinliƣanda» — yaki «künniǌ salⱪin xamal waⱪtida». «Künniǌ salⱪinlixix waⱪti» Ottura Xǝrⱪtǝ kǝqⱪurun 
baxlinidu.
3:13 Wǝⱨ. 12:13. 
3:14 «Pǝrwǝrdigar Huda yilanƣa mundaⱪ dedi» — Huda yilandin ⱨeqⱪandaⱪ soal sorimaydu.            «bǝkrǝk lǝnǝtkǝ 
ⱪalisǝn» — baxⱪa birhil tǝrjimisi: «pǝⱪǝt sǝnla xu lǝnǝtlǝrgǝ ⱪalisǝn...». Əmma Adǝm’atimizniǌ gunaⱨi üqün barliⱪ jan 
igiliri lǝnǝtkǝ ⱪelip ɵlidu; xuǌa biz 3:14diki tǝrjimini toƣra dǝp ⱪaraymiz.      «Topa yǝysǝn» — Yilanlarniǌ ozuⱪi topa 
ǝmǝs, ǝlwǝttǝ, biraⱪ ular ⱨǝrdaim ozuⱪ yegǝndǝ topa yemǝy ⱪalmaydu. Bu ix yilanniǌ pǝslǝstürülgǝnlikini, nomusⱪa 
ⱪaldurulƣanliⱪini tǝkitlǝydu.
3:15 «U seniǌ bexiǌni dǝssǝp zǝhimlǝndüridu» — ayalniǌ nǝsli xundaⱪ ⱪilidu.      «U seniǌ bexiǌni dǝssǝp 
zǝhimlǝndüridu, sǝn ⱪopup uniǌ tapinini qeⱪip zǝhimlǝndürisǝn» — muxu bexarǝttǝ kɵrsitilgǝn ix xuki, ayal kixiniǌ 
nǝsli Xǝytanniǌ bexini puti bilǝn dǝssǝp yanqiƣanda, Xǝytanmu uniǌƣa ⱨujum ⱪilip tapinini yarilanduridu. Bu 
bexarǝtni dunyaƣa kelidiƣan Ⱪutⱪuzƣuqi toƣruluⱪ, dǝp ixinimiz. Buniǌ üstidǝ «ⱪoxumqǝ sɵz»imizdǝ azraⱪ tohtilimiz.
3:15 Mat. 4:1; Kol. 2:15. 
3:16 «Ⱨamilidarliⱪiǌni. ... kɵpǝytimǝn» — insan ɵlidiƣan ⱪilinƣaqⱪa, ayal kixi kɵprǝk bala tuƣuxi kerǝk.        «Sǝn 
eriǌdin üstün turuxⱪa ⱨǝwǝs ⱪilsaǌmu, u üstüǌdin hojiliⱪ ⱪilidu» — baxⱪa birhil tǝrjimisi: «Xundaⱪtimu, eriǌgǝ 
küqlük ixtiyaⱪ baƣlaysǝn wǝ u seni baxⱪuridu». Əmma Hudaniǌ muxu ⱨɵkümi bilǝn gunaⱨ tüpǝylidin ǝr-ayal arisida 
ziddiyǝt wǝ kürǝx pǝyda boldi, degǝnliktur, dǝp ⱪaraymiz. Ohxax peillarni ixlǝtkǝn, ohxax xǝkillik bir jümlǝ 4:7dǝ tepilidu.
3:16 1Kor. 14:34; 1Tim. 2:11,12; Tit. 2:5; 1Pet. 3:6. 
3:17 «ayaliǌniǌ sɵzigǝ» — ibraniy tilida «ayaliǌniǌ awaziƣa».       «... dǝrǝhtin yeginiǌ tüpǝylidin» — ǝlwǝttǝ, 
Adǝm’atiniǌ bu dǝrǝhniǌ mewisini yeyixini kɵrsitidu. Əsliy tekist ibraniy tilida «dǝrǝhtin» dǝp elinidu.

Xundaⱪtimu sǝn yǝrdiki ziraǝt-otyaxlarni yǝysǝn.58

19 Taki sǝn tupraⱪⱪa ⱪaytⱪuqǝ yüz-kɵzüǌ tǝrgǝ qümgǝndǝ, andin nan yeyǝlǝysǝn; 
Qünki sǝn ǝsli tupraⱪtin elinƣansǝn; 
Sǝn ǝslidǝ topa bolƣaq, 
Yǝnǝ topiƣa ⱪaytisǝn» — dedi.
20 Uniǌ ayali barliⱪ jan igiliriniǌ anisi bolidiƣini üqün adǝm uniǌƣa «Ⱨawa» dǝp at ⱪoydi.59

21 Pǝrwǝrdigar Huda Adǝm’ata bilǝn uniǌ ayaliƣa ⱨaywan teriliridin kiyim ⱪilip kiydürüp 
ⱪoydi.6061

Adǝm’ata bilǝn Ⱨawa'aniniǌ Erǝm baƣdin ⱪoƣlinixi
22 Pǝrwǝrdigar Huda sɵz ⱪilip: — Mana, adǝm Bizlǝrdin birigǝ ohxap ⱪaldi, yahxi bilǝn yamanni 
bildi. Əmdi ⱪolini uzitip ⱨayatliⱪ dǝrihidin elip yǝwelip, ta ǝbǝdgiqǝ yaxawǝrmǝsliki üqün uni 
tosuximiz kerǝk, dedi.62

23 Xuniǌ bilǝn Pǝrwǝrdigar Huda uni Erǝm baƣdin ⱪoƣlap qiⱪiriwǝtti; xundaⱪ ⱪilip uni 
yǝrgǝ ixlǝydiƣan, yǝni ɵzi ǝsli apiridǝ ⱪilinƣan tupraⱪⱪa ixlǝydiƣan ⱪilip ⱪoydi.24 Adǝmni 
ⱪoƣliwetip, ⱨayatliⱪ dǝrihigǝ baridiƣan yolni muⱨapizǝt ⱪilix üqün, u Erǝm beƣiniǌ mǝxriⱪ 
tǝripigǝ kerublarni wǝ tɵt tǝrǝpkǝ pirⱪiraydiƣan yalⱪunluⱪ bir xǝmxǝrni ⱪoyup ⱪoydi.63

Ⱪabil bilǝn Ⱨabil

4 1 Adǝm’ata ayali Ⱨawa bilǝn billǝ boldi; Ⱨawa ⱨamilidar bolup Ⱪabilni tuƣup: «Mǝn bir 
adǝmgǝ igǝ boldum — U Pǝrwǝrdigardur!» — dedi.64

2 Andin u yǝnǝ Ⱪabilniǌ inisi Ⱨabilni tuƣdi. Ⱨabil padiqi boldi, Ⱪabil bolsa teriⱪqi bol-
di.65

 3 Bekitilgǝn xundaⱪ bir waⱪit-saǝttǝ xundaⱪ bir ix boldiki, Ⱪabil tupraⱪniǌ ⱨosulidin 
Pǝrwǝrdigarƣa ⱨǝdiyǝ kǝltürdi.66

 4 Ⱨabilmu padisidin ⱪoyliriniǌ tunjiliridin, yǝni ularniǌ 
yeƣidin ⱨǝdiyǝ sundi. Pǝrwǝrdigar Ⱨabilni wǝ uniǌ sunƣan ⱨǝdiyǝsini ⱪobul ⱪildi.6768

 5 Lekin 
Ⱪabil wǝ uniǌ sunƣiniƣa ⱪarimidi. Xu wǝjidin Ⱪabilniǌ tolimu aqqiⱪi kelip, qirayi tutuldi.

3:18 «Sǝn yǝrdiki ziraǝt-otyaxlarni yǝysǝn» — Nuⱨ pǝyƣǝmbǝrniǌ dǝwrigiqǝ insanlarƣa pǝⱪǝt ziraǝt-otyax (gɵxni 
ǝmǝs) yeyixkǝ ruhsǝt idi (1:29ni kɵrüǌ).
3:20 «Ⱨawa» — ibraniy tilidiki «ⱨayatliⱪ» degǝn sɵz bilǝn aⱨaǌdax. Adǝm’atiniǌ bu sɵzliri bexarǝtlik idi; qünki 
Ⱨawa'ana tehiqǝ bala tuƣmiƣanidi.
3:21 «Ⱨaywan teriliri» — bu terilǝrni ixlitix üqün mǝlum gunaⱨsiz ⱨaywanatlar ɵlüxi kerǝk. Bu bǝlkim birinqi ⱪurbanliⱪlar 
boluxi mumkin. Hudaniǌ Adǝm’ata wǝ Ⱨawa'animizƣa eytⱪan sɵzliri wǝ ⱪilƣan muamilisi toƣruluⱪ «ⱪoxumqǝ 
sɵz»imizdǝ azraⱪ tohtilimiz.
3:21 2Kor. 5:1-5
3:22 «Bizlǝr» — toƣruluⱪ yǝnǝ «ⱪoxumqǝ sɵz»imizni (1:26 toƣruluⱪ) kɵrüǌ.        «Uni tosuximiz kerǝk» — muxu sɵzlǝr 
ǝyni tekisttǝ yoⱪ.
3:24 «Kerublar» — bǝlkim alǝmdiki ǝǌ küqlük wǝ ǝǌ yuⱪiri dǝrijilik pǝrixtilǝr yaki mǝhluⱪlar boluxi mumkin. 
«Tǝbirlǝr»ni kɵrüǌ.
4:1 «Adǝm’ata ayali Ⱨawa bilǝn billǝ boldi» — ibraniy tilida «Adǝm’ata ayali Ⱨawani tonidi» bilǝn ipadilinidu.      «Ⱪabil» 
— ibraniy tilida «Ⱪayin»  yaki  «Kayin» deyilidu. «Ⱪayin» degǝn isim ibraniy tilida «igǝ boldum» degǝn sɵz bilǝn aⱨaǌdax.     
«Mǝn bir adǝmgǝ igǝ boldum — u Pǝrwǝrdigardur!» — baxⱪa bir hil tǝrjimisi: «Pǝrwǝrdigarniǌ yardimi bilǝn bir oƣulƣa 
igǝ boldum». Əyni tekist «Mǝn bir adǝmgǝ igǝ boldum — Pǝrwǝrdigar!» degǝn mǝzmundidur. Bizniǌqǝ Ⱨawa'animiz 
«Hudaniǌ Ⱪutⱪuzƣuqi toƣruluⱪ wǝdisi ⱨazir mǝn tuƣⱪan bala bilǝn ǝmǝlgǝ axuruldi!» dǝp oylap ⱪalƣan bolsa kerǝk. U 
naⱨayiti tezla Ⱪabilniǌ wǝdǝ ⱪilinƣan Ⱪutⱪuzƣuqi ǝmǝslikini bilip yetidu, ǝlwǝttǝ.
4:2 «Ⱨabil» — ibraniy tilida «ⱨǝbǝl» bolup, mǝnisi «bir tiniⱪ», «ⱨor», «bus» «ⱨeqnemǝ» degǝndǝktur. Xübⱨisizki, bu isim 
Ⱨawa'animiz yaki Adǝm’atimizniǌ birhil ümidsizlinixini bildüridu.
4:3 «Bekitilgǝn xundaⱪ bir waⱪit-saǝttǝ» — ibraniy tilida «künlǝrniǌ ahirida» degǝn sɵzlǝr bilǝn ipadilinidu. Bu sɵzgǝ 
ⱪariƣanda, Huda Ⱨabil wǝ Ⱪabilƣa Ɵziniǌ ⱨuzuriƣa kiridiƣan bir künni bekitip bǝrgǝn boluxi mumkin.
4:4 «ularniǌ yeƣi» — ⱪoylarniǌ ǝǌ esil ⱪismi dǝp ⱪarilatti.         «Pǝrwǝrdigar Ⱨabilni uniǌ sunƣan ⱨǝdiyǝsini ⱪobul 
ⱪildi» — ibraniy tilida «Pǝrwǝrdigar uniǌ ɵzigǝ wǝ uniǌ sunƣan ⱨǝdiyǝsigǝ ⱪaridi».
4:4 Ibr. 11:4. 

6 Xuniǌ bilǝn Pǝrwǝrdigar Ⱪabilƣa: nemixⱪa aqqiⱪlinisǝn? Nemǝ üqün qirayiǌ tutulup 
ketidu?7 Əgǝr durus ix ⱪilsaǌ, sǝn kɵtürülmǝmsǝn? Lekin durus ix ⱪilmisaǌ, mana gunaⱨ 
ixik aldida seni paylap beƣirlap yatidu, u seni ɵz ilkigǝ almaⱪqi bolidu; lekin sǝn uniǌdin 
ƣalip kelixiǌ kerǝk, dedi.69

8 Ⱪabil inisi Ⱨabilƣa: «Daliƣa qiⱪip kelǝyli!» dedi. Dalada xu wǝⱪǝ boldiki, Ⱪabil inisi Ⱨabilƣa 
ⱪol selip, uni ɵltürdi.7071

9 Pǝrwǝrdigar Ⱪabilƣa: Iniǌ Ⱨabil nǝdǝ? — dǝp soridi. U jawab berip: Bilmǝymǝn, mǝn 
inimniǌ baⱪⱪuqisimu? — dedi.
10 Huda uniǌƣa: — Sǝn nemǝ ⱪildiǌ? Mana, iniǌniǌ ⱪeni yǝrdin maǌa pǝryad kɵtürüwat
idu!72

 11 Əmdi iniǌniǌ ⱪoluǌda tɵkülgǝn ⱪenini ⱪobul ⱪilixⱪa aƣzini aqⱪan yǝrdin ⱪoƣlinip, 
lǝnǝtkǝ uqraysǝn.73

 12 Sǝn yǝrgǝ ixlisǝǌmu u buniǌdin keyin saǌa ⱪuwwitini bǝrmǝydu; sǝn 
yǝr yüzidǝ sǝrsan bolup, sǝrgǝrdan bolisǝn, — dedi.74

13 Buni aǌlap Ⱪabil Pǝrwǝrdigarƣa jawab ⱪilip: — Meniǌ bu jazayimni adǝm kɵtürǝlmigüdǝk! 
14 Mana, Sǝn bügün meni yǝr yüzidin ⱪoƣlidiǌ, mǝn ǝmdi Seniǌ yüzüǌdin yoxurunup 
yürimǝn; yǝr yüzidǝ sǝrsǝn bolup sǝrgǝrdanliⱪta yürimǝn; xundaⱪ boliduki, kimla meni tepi-
walsa, ɵltürüwetidu!, — dedi.7576

15 Lekin Pǝrwǝrdigar uniǌƣa jawab berip: — Xundaⱪ boliduki, kimki Ⱪabilni ɵltürsǝ, uniǌdin 
yǝttǝ ⱨǝssǝ intiⱪam elinidu, — dedi. Xularni dǝp Pǝrwǝrdigar Ⱪabilƣa uqriƣan birsi uni 
ɵltürüwǝtmisun dǝp uniǌƣa bir bǝlgǝ ⱪoyup ⱪoydi.
16 Xuniǌ bilǝn Ⱪabil Pǝrwǝrdigarniǌ ⱨuzuridin qiⱪip, Erǝmniǌ mǝxriⱪ tǝripidiki Nod degǝn 
yurtta olturaⱪlixip ⱪaldi.77

Ⱪabilniǌ ǝwladliri — «mǝdiniyǝt»niǌ baxlinixi
17 Ⱪabil ayali bilǝn billǝ bolup, ayali ⱨamilidar bolup Ⱨanohni tuƣdi. U waⱪitta Ⱪabil bir xǝⱨǝr 
bina ⱪiliwatatti; u xǝⱨǝrniǌ namini oƣliniǌ ismi bilǝn Ⱨanoh dǝp atidi.78

 18 Ⱨanohtin Irad 
tɵrǝldi, iradtin Mǝⱨuyail tɵrǝldi, Mǝⱨuyaildin Mǝtuxail tɵrǝldi, Mǝtuxaildin Lǝmǝh tɵrǝldi.
19 Lǝmǝh ɵzigǝ ikki hotun aldi. Biriniǌ ismi Adaⱨ, yǝnǝ biriniǌ ismi Zillaⱨ idi.79

 20 Adaⱨ Ya-
balni tuƣdi. U qedirda olturidiƣan kɵqmǝn malqilarniǌ bowisi idi,80

 21 uniǌ inisiniǌ ismi 
Yubal idi. Bu qiltar bilǝn nǝy qalƣuqilarniǌ bowisi idi.81

 22 Zillaⱨ yǝnǝ Tubal-ⱪayin degǝn 

4:7 «Əgǝr durus ix ⱪilsaǌ, sǝn kɵtürülmǝmsǝn?» — ibraniy tilida «Əgǝr durus ix ⱪilsaǌ, kɵtürülüx bolmamdu?» deyilidu. 
Əmdi nemǝ kɵtürülidu? Yaki Ⱪabilniǌ yüzi yaki elip kǝlgǝn ⱪurbanliⱪi (toƣra bolsa) kɵtürülidu yaki ⱪobul ⱪilinidu. Yǝnǝ 
bir mumkinqiliki bar tǝrjimisi xuki: — «Sǝn (Ⱪabil) iniǌdin yuⱪiri  (aka süpitigǝ layiⱪ) kɵtürilisǝn» degǝndǝk bolidu.         
«durus ix ⱪilmisaǌ...» — Nemixⱪa Ⱪabilniǌ ⱨǝdiyǝsi ⱪobul ⱪilinmidi? «Ⱪoxumqǝ sɵz»imizdǝ azraⱪ tohtilimiz.
4:8 «Ⱪabil inisi Ⱨabilƣa: «Daliƣa qiⱪip kelǝyli!» dedi» — ǝǌ kona kɵqürmilǝrdǝ pǝⱪǝt «Ⱪabil inisi Ⱨabil bilǝn sɵzlixip 
turup, dalada...» deyilidu.
4:8 Mat. 23:35; 1Yuⱨa. 3:12; Yǝⱨ. 11. 
4:10 Ibr. 12:24. 
4:11 «aƣzini aqⱪan yǝrdin ⱪoƣlinip...» — demǝk: (1) yǝr-zemin Ⱨabilniǌ ⱪenini ⱪobul ⱪilixⱪa aƣzini aqⱪan wǝ (2) Ⱪabil 
xu zemindin ⱪoƣlanƣan.
4:12 Pǝnd. 28:17. 
4:14 «kimla meni tepiwalsa, ɵltürüwetidu!» — roxǝnki, xu waⱪitta yǝr yüzidǝ adǝmlǝr alliⱪaqan kɵpiyip kǝtkǝnidi. 
– «Kimla meni tepiwalsa ɵltürüwetidu!» — Ⱪabil ⱪǝyǝrgila barsa xu yǝrdiki tupraⱪ ünmǝs bolup ⱪalidu. U meǌiwatⱪan bir 
apǝttur, xuǌa uni kɵrgǝnla kixi uni yoⱪitixni oylaydu.
4:14 Ayup 15:20, 21. 
4:16 «Nod»  — mǝnisi «sǝrgǝrdanliⱪ», «biaramliⱪ».
4:17 «Ⱪabilniǌ ayali»  — Ⱪabilniǌ ayali bǝlkim uniǌ siǌlisi yaki nǝwrǝ siǌlisi bolsa kerǝk («Yar.» 5:4ni kɵrüǌ). Xu 
waⱪitta yeⱪin tuƣⱪanliri bilǝn nikaⱨlinix mǝn’i ⱪilinƣan ǝmǝs; yǝnǝ bir tǝrǝptin, bundaⱪ nikaⱨlinix dǝslǝpki dǝwrlǝrdǝ 
ⱨeqⱪandaⱪ irⱪiy (genetikilik) kǝmtüklük yaki kesǝl kǝltürüp qiⱪarmaytti.
4:19 «Lǝmǝh ɵzigǝ ikki hotun aldi»  — bu ǝrlǝrniǌ tunji ⱪetim ikki ayal elixi idi. Gǝrqǝ xu qaƣda Huda bu toƣruluⱪ 
biwasitǝ ǝmr bǝrmigǝn bolsimu, roxǝnki, U Adǝm’atimizƣa pǝⱪǝt bir Ⱨawa'animizni yaritip bǝrgǝnidi («Mat.» 19:3-6ni 
kɵrüǌ).
4:20 «bowisi» — yaki «piri», «asasqisi»
4:21 «Enox» — yaki «piri», «asasqisi».

bir oƣulni tuƣdi. U mis-tɵmür ǝswablarni soⱪⱪuqi idi. Tubal-ⱪayinniǌ Naamaⱨ isimlik bir 
siǌlisi bar idi.
23 Lǝmǝh bolsa ayalliriƣa sɵz ⱪilip: 
— «Əy Adaⱨ bilǝn Zillaⱨ, sɵzümni aǌlaǌlar! 
Əy Lǝmǝhniǌ ayalliri, gepimgǝ ⱪulaⱪ seliǌlar! 
Meni zǝhimlǝndürgini üqün mǝn adǝm ɵltürdüm, 
Tenimni zedǝ ⱪilƣanliⱪi üqün bir yigitni ɵltürdüm.
24 Əgǝr Ⱪabil üqün yǝttǝ ⱨǝssǝ intiⱪam elinsa, 
Lǝmǝh üqün yǝtmix yǝttǝ ⱨǝssǝ intiⱪam elinidu!» — dedi.8283

Xet bilǝn Enox
25 Adǝm’ata yǝnǝ ayali bilǝn billǝ boldi. Ayali bir oƣul tuƣup, uniǌƣa Xet dǝp at ⱪoyup: Ⱪabil 
Ⱨabilni ɵltürüwǝtkini üqün Huda uniǌ orniƣa maǌa baxⱪa bir ǝwlad tiklǝp bǝrdi, dedi.84

26 Xettinmu bir oƣul tuƣuldi; u uniǌƣa Enox dǝp at ⱪoydi. Xu waⱪittin tartip adǝmlǝr 
Pǝrwǝrdigarniǌ namiƣa nida ⱪilixⱪa baxlidi.85

Adǝm’atiniǌ ǝwladliri — Nuⱨ pǝyƣǝmbǝrgiqǝ
1Tar. 1:1-27

5 1 Bu Adǝm’atiniǌ ǝwladliriniǌ nǝsǝbnamisidur: — 
Huda insanni yaratⱪan künidǝ, uni Ɵzigǝ ohxax ⱪilip yaratti.8687

 2 U ularni ǝr jinis wǝ ayal ji-
nis ⱪilip yaritip, ularƣa bǝht-bǝrikǝt ata ⱪilip, yaritilƣan künidǝ ularniǌ namini «adǝm» dǝp 
atidi.8889

3 Adǝm’ata bir yüz ottuz yaxⱪa kirgǝndǝ uniǌdin ɵzigǝ ohxaydiƣan, ɵz sürǝt-obrazidǝk bir 
oƣul tɵrǝldi; u uniǌƣa Xet dǝp at ⱪoydi.4 Xet tuƣulƣandin keyin Adǝm’ata sǝkkiz yüz yil 
ɵmür kɵrüp, uniǌdin yǝnǝ oƣul-ⱪizlar tɵrǝldi.9091

 5 Adǝm’atimiz jǝmiy toⱪⱪuz yüz ottuz yil kün 
kɵrüp, alǝmdin ɵtti.
6 Xet bir yüz bǝx yaxⱪa kirgǝndǝ uniǌdin Enox tɵrǝldi.92

 7 Enox tuƣulƣandin keyin Xet sǝkkiz 
yüz yǝttǝ yil ɵmür kɵrüp, uniǌdin yǝnǝ oƣul-ⱪizlar tɵrǝldi.8 Xet jǝmiy toⱪⱪuz yüz on ikki 
yil kün kɵrüp, alǝmdin ɵtti.9 Enox toⱪsan yaxⱪa kirgǝndǝ uniǌdin Kenan tɵrǝldi.93

 10 Kenan 
tuƣulƣandin keyin, Enox sǝkkiz yür on bǝx yil ɵmür kɵrüp, uniǌdin yǝnǝ oƣul-ⱪizlar tɵrǝldi. 

4:24 «Lǝmǝh bolsa ayalliriƣa sɵz ⱪilip... dedi» — Lǝmǝhniǌ bu sɵzliriniǌ hatirilinixidiki mǝⱪsǝt bǝlkim insaniyǝtniǌ 
omumǝn naⱨayiti tǝkǝbburlixip, mǝnmǝnqilikkǝ petip kǝtkǝnlikini kɵrsitix üqün boluxi mumkin.
4:24 Yar. 4:15. 
4:25 «Xet» — ibraniy tilida «bekitilgǝn» yaki «tiklǝngǝn» degǝn mǝnidǝ boluxi mumkin.
4:26 «Enox» — «(ajiz) insan» degǝn mǝnidǝ. Bu sɵz ǝrǝbqidin uyƣur tiliƣa kirip «insan» bolup ⱪalƣan. 
– «Adǝmlǝr Pǝrwǝrdigarniǌ namiƣa nida ⱪilixⱪa baxlidi» — bu ibarǝ Hudaƣa ibadǝt-dua ⱪilixni bildüridu («Yoel» 2:32, 
«Ros.» 2:21, «Rim.» 10:13, «1Kor.» 1:2ni kɵrüǌ).
5:1 «Bu Adǝm’atiniǌ ǝwladliriniǌ nǝsǝbnamisidur» — muxu jümlǝ bilǝn «Alǝmniǌ Yaritilixi»niǌ ikkinqi «tolidot»i 
(«tarihi»), yǝni «Adǝm’atiniǌ tolidoti» («Adǝm’atiniǌ ǝwladliriniǌ nǝsǝbnamisi») (5:1-6:8). baxlinidu («tolidot» 
toƣruluⱪ «kirix sɵz»ni kɵrüǌ).         «bu Adǝm’atiniǌ ǝwladliriniǌ nǝsǝbnamisidur» — muxu jümlǝ yǝnǝ kelip bǝlkim 
Adǝm’ata ɵzi hatirilǝp ⱪaldurƣan ⱪisminiǌ hatimisi boluxi mumkin wǝ kitabniǌ yeǌi bir ⱪisminiǌ, yǝni 3-ⱪisminiǌ 
baxlinixidur (5:1-6:8). 
5:1 Yar. 1:26; 9:6; 1Kor. 11:7. 
5:2 «Ularni ǝr jinis wǝ ayal jinis ⱪilip yaritip,...» —  1-ayǝttǝ insan «uni» deyilidu; 2-ayǝttǝ «ularni» deyilidu. Demǝk, 
1-ayǝttǝ ǝr-ayalniǌ bir gǝwdǝ ikǝnliki kɵrsitilidu; xuǌa insan «u» deyilidu.
5:2 Yar. 1:26; Mat. 19:4; Mar. 10:6. 
5:4 Xet tuƣulƣandin keyin Adǝm’ata sǝkkiz yüz yil ɵmür kɵrüp...» — ibraniy tilida «Xet tuƣulƣandin keyin Adǝm’atiniǌ 
künliri sǝkkiz yüz yil boldi». Bu babtiki ohxax xǝkillik jümlilǝrniǌ ibraniy tilidiki xǝkli xundaⱪ.
5:4 1Tar. 1:1. 
5:6 Yar. 4:26. 
5:9 1Tar. 1:2. 

11 Enox jǝmiy toⱪⱪuz yüz bǝx yil kün kɵrüp, alǝmdin ɵtti.
12 Kenan yǝtmix yaxⱪa kirgǝndǝ uniǌdin Maⱨalalel tɵrǝldi.13 Maⱨalalel tuƣulƣandin keyin 
Kenan sǝkkiz yüz ⱪiriⱪ yil ɵmür kɵrüp, uniǌdin yǝnǝ oƣul-ⱪizlar tɵrǝldi.14 Kenan jǝmiy toⱪⱪuz 
yüz on yil kün kɵrüp, alǝmdin ɵtti.
15 Maⱨalalel atmix bǝx yaxⱪa kirgǝndǝ uniǌdin Yarǝd tɵrǝldi.16 Yarǝd tuƣulƣandin keyin 
Maⱨalalel sǝkkiz yüz ottuz yil ɵmür kɵrüp, uniǌdin yǝnǝ oƣul-ⱪizlar tɵrǝldi.17 Maⱨalalel 
jǝmiy sǝkkiz yüz toⱪsan bǝx yil kün kɵrüp, alǝmdin ɵtti.
18 Yarǝd bir yüz atmix ikki yaxⱪa kirgǝndǝ uniǌdin Ⱨanoh tɵrǝldi.94

 19 Ⱨanoh tuƣulƣandin 
keyin Yarǝd sǝkkiz yüz yil ɵmür kɵrüp, uniǌdin yǝnǝ oƣul-ⱪizlar tɵrǝldi.20 Yarǝd jǝmiy toⱪⱪuz 
yüz atmix ikki yil kün kɵrüp, alǝmdin ɵtti.
21 Ⱨanoh atmix bǝx yaxⱪa kirgǝndǝ uniǌdin Mǝtuxǝlaⱨ tɵrǝldi.95

 22 Mǝtuxǝlaⱨ tuƣulƣandin 
keyin Ⱨanoh üq yüz yilƣiqǝ Huda bilǝn bir yolda meǌip, yǝnǝ oƣul-ⱪizlarni tapti.96

 23 Ⱨanohniǌ 
yǝr yüzidǝ barliⱪ kɵrgǝn künliri üq yüz atmix bǝx yil boldi;24 U Huda bilǝn bir yolda meǌip 
yaxaytti; u tuyuⱪsiz kɵzdin ƣayib boldi; qünki Huda uni Ɵz yeniƣa elip kǝtkǝnidi.9798

25 Mǝtuxǝlaⱨ bir yüz sǝksǝn yǝttǝ yaxⱪa kirgǝndǝ uniǌdin Lǝmǝh tɵrǝldi.26 Lǝmǝh 
tuƣulƣandin keyin Mǝtuxǝlaⱨ yǝttǝ yüz sǝksǝn ikki yil ɵmür kɵrüp, uniǌdin oƣul-ⱪizlar 
tɵrǝldi. 27 Mǝtuxǝlaⱨ jǝmiy toⱪⱪuz yüz atmix toⱪⱪuz yil kün kɵrüp, alǝmdin ɵtti.
28-29 Lǝmǝh bir yüz sǝksǝn ikki yaxⱪa kirgǝndǝ bir oƣul tepip, uniǌ ismini Nuⱨ atap: — 
Pǝrwǝrdigar tupraⱪⱪa lǝnǝt ⱪildi; xuǌa biz yǝrgǝ ixliginimizdǝ ⱨǝmdǝ ⱪollirimizniǌ japaliⱪ 
ǝmgikidǝ bu bala bizgǝ tǝsǝlli beridu, — dedi.99

 30 Nuⱨ tuƣulƣandin keyin Lǝmǝh bǝx yüz toⱪsan 
bǝx yil ɵmür kɵrüp, uniǌdin yǝnǝ oƣul-ⱪizlar tɵrǝldi.31 Lǝmǝh jǝmiy yǝttǝ yüz yǝtmix yǝttǝ 
yil kün kɵrüp, alǝmdin ɵtti.
32 Nuⱨ bǝx yüz yaxⱪa kirgǝndin keyin, uniǌdin Xǝm, Ⱨam wǝ Yafǝt tɵrǝldi.

Hudaniǌ insanlarniǌ rǝzillikidin azablinixi

6 1 Wǝ xundaⱪ boldiki, insanlar yǝr yüzidǝ kɵpiyixkǝ baxliƣanda, xundaⱪla ⱪizlarmu kɵplǝp 
tuƣulƣanda,2 Hudaniǌ oƣulliri insanlarniǌ ⱪizliriniǌ qirayliⱪliⱪini kɵrüp, haliƣanqǝ 

tallap, ɵzlirigǝ hotun ⱪilixⱪa baxlidi.100101

3 U waⱪitta Pǝrwǝrdigar sɵz ⱪilip: — 
— Meniǌ Roⱨim insanlar bilǝn mǝǌgü kürǝx ⱪiliwǝrmǝydu; qünki insan ǝttur, halas. 
Kǝlgüsidǝ ularniǌ ɵmri pǝⱪǝt bir yüz yigirmǝ yaxtin axmisun! — dedi.102

5:18 1Tar. 1:3. 
5:21 Yǝⱨ. 14.
5:22 Ibr. 11:5. 
5:24 «Ⱨanoh... Huda bilǝn bir yolda meǌip yaxaytti» —Ⱨanoh bolsa pǝyƣǝmbǝr idi; u Hudaniǌ qüxüridiƣan jazaliri 
toƣruluⱪ agaⱨalanduratti («Yǝⱨ.» 14-ayǝtni kɵrüǌ). «Ibr.» 11:5nimu kɵrüǌ. 
–Uniǌ oƣlini «Mǝtuxǝlaⱨ» dǝp atixi bǝlkim bexarǝt boluxi mumkin idi. Qünki «Mǝtuxǝlaⱨ»niǌ mǝnisi «U ɵlgǝndǝ, (xu 
ix) barliⱪⱪa kelidu!» degǝn mǝnidǝ. Oⱪurmǝnlǝr ⱨesablap kɵrsǝ, Mǝtuxǝlaⱨ ɵlgǝn yili Hudaniǌ jazasi bolƣan topan apiti 
yǝr yüzigǝ qüxkǝnlikini bilidu.
5:24 Ibr. 11:5. 
5:28-29 «Nuⱨ» — bu isimniǌ mǝnisi «aram» degǝnlik bolup, ibraniy tilida «tǝsǝlli» degǝn sɵzgǝ yeⱪin kelidu.
6:2 «Hudaniǌ oƣulliri» — bu toƣruluⱪ tɵt hil qüxǝnqǝ bar: — 
–(1) insan ǝmǝs, bǝlki ǝrxtiki bir hil zatlar, pǝrixtilǝr yaki roⱨlardin ibarǝttur. 
–(2) insan ǝmǝs, bǝlki jinlar yaki yaman roⱨlardin ibarǝttur. 
–(3) ⱨǝr jǝⱨǝttin adǝttiki insanlardin yuⱪiri adǝmlǝr, padixaⱨ yaki ⱨɵkümdar. 
–(4) Ⱪabilniǌ hudasiz ǝwladliridǝk ǝmǝs, bǝlki Huda yolida maǌidiƣan xetniǌ ihlasmǝn ǝwladliridur. 
–Biz birinqi kɵzⱪaraxta bolimiz; «Ayup» 1:6, 2:1, 38:7ni kɵrüǌ. Buniǌ sǝwǝbini «ⱪoxumqǝ sɵz»imizdǝ berimiz.
6:2 Yǝⱨ. 6-7
6:3 «Insan ǝttur» — «ǝt» degǝn ibarǝ (wǝ uniǌƣa ohxap ketidiƣan baxⱪa ibarilǝr) insanlarniǌ gunaⱨliri bilǝn 
munasiwǝtlik ⱨalda tilƣa elinƣanda, daim degüdǝk insanlarniǌ gunaⱨⱪa ǝsir bolup ⱪelixini, yǝni ɵz etidiki ⱨǝwǝs-
ixtiyaⱪliriƣa ǝsir bolup ⱪelixini tǝkitlǝydu. «Ət» degǝn sɵz Muⱪǝddǝs Kitabta muxu yǝrdǝ birinqi ⱪetim insanniǌ tǝbiitini 



15

«Yaritilix»

4 Xu künlǝrdǝ (wǝ xundaⱪla keyinki künlǝrdimu), Hudaniǌ oƣulliri insanlarniǌ ⱪizliriniǌ 
yeniƣa berip, ulardin balilarni tapⱪinida, gigantlar yǝr yüzidǝ pǝyda boldi. Bular bolsa ⱪǝdimki 
zamanlardiki daǌliⱪ palwan-baturlar idi.103

 5 Pǝrwǝrdigar insanniǌ ɵtküzüwatⱪan rǝzilliki yǝr 
yüzidǝ kɵpiyip kǝtkǝnlikini, ularniǌ kɵǌlidiki niyǝtliriniǌ ⱨǝrⱪaqan yaman boluwatⱪinini 
kɵrdi.104105

 6 Xuniǌ bilǝn Pǝrwǝrdigar yǝr yüzidǝ adǝmni apiridǝ ⱪilƣiniƣa puxayman ⱪilip, 
kɵǌlidǝ azablandi.7 Buniǌ bilǝn Pǝrwǝrdigar: — 
Ɵzüm yaratⱪan insanni yǝr yüzidin yoⱪitimǝn — insandin tartip mal-qarwilarƣiqǝ, ɵmiligüqi 
ⱨaywanlardin asmandiki ⱪuxlarƣiqǝ, ⱨǝmmisini yoⱪ ⱪilimǝn; qünki Mǝn ularni yaratⱪinimƣa 
puxaymǝn ⱪildim, — dedi.
8 Lekin Nuⱨ bolsa Pǝrwǝrdigarniǌ nǝziridǝ xǝpⱪǝt tapⱪanidi. 

Nuⱨniǌ kemǝ yasixi
9 Nuⱨ wǝ uniǌ ix-izliri tɵwǝndikiqǝ: — 
Nuⱨ ⱨǝⱪⱪaniy, ɵz dǝwridikilǝr arisida ǝyibsiz adǝm idi; Nuⱨ Huda bilǝn bir yolda meǌip 
yaxaytti.106107

 10 Nuⱨtin Xǝm, Ⱨam, Yafǝt degǝn üq oƣul tɵrǝldi.
11 Pütkül jaⱨan Hudaniǌ aldida rǝzillixip, ⱨǝmmǝ yǝr zorawanliⱪⱪa tolup kǝtkǝnidi.12 Huda 
yǝr yüzigǝ nǝzǝr seliwidi, mana, jaⱨan rǝzillǝxkǝnidi; qünki barliⱪ ǝt igiliriniǌ yǝr yüzidǝ 
ⱪiliwatⱪini yuzuⱪqiliⱪ idi.108

 13 Xuniǌ bilǝn Huda Nuⱨⱪa: — 
Mana, aldimƣa barliⱪ ǝt igiliriniǌ zawalliⱪi yetip kǝldi; qünki pütkül yǝr-jaⱨanni ularniǌ 
sǝwǝbidin zorawanliⱪ ⱪaplidi. Mana, Mǝn ularni yǝr bilǝn ⱪoxup ⱨalak ⱪilimǝn.14 Əmdi sǝn 
ɵzüǌgǝ gofǝr yaƣiqidin bir kemǝ yasap, keminiǌ iqidǝ bɵlmǝ-hanilarni ⱪilip, iqi-texini 
ⱪarimay bilǝn suwa.109

 15 Sǝn uni xundaⱪ yasiƣin: — Uzunluⱪi üq yüz gǝz, kǝǌliki ǝllik gǝz wǝ 
egizliki ottuz gǝz bolsun.110

 16 Keminiǌ pexaywini astiƣa bir oquⱪqiliⱪ yasa, uniǌ egizliki bir 
gǝz bolsun; ixikini keminiǌ yenifa orunlaxtur; kemini asti, ottura wǝ üsti ⱪilip üq ⱪǝwǝt yasa.111

17 Qünki mana, Mǝn Ɵzüm asmanniǌ astidiki ⱨayatliⱪ tiniⱪi barliki ⱨǝrbir ǝt igisini ⱨalak 
ⱪilidiƣan su topanni yǝr yüzigǝ kǝltürimǝn; buniǌ bilǝn yǝr yüzidiki barliⱪ mǝhluⱪlar tiniⱪidin 
tohtaydu.18 Lekin sǝn bilǝn ǝⱨdǝmni tüzimǝn. Sǝn ɵzüǌ, oƣulliriǌ, ayaliǌ wǝ kelinliriǌni 

kɵrsǝtkǝn. «Rimliⱪlarƣa»diki kirix sɵznimu kɵrüǌ.          «Meniǌ Roⱨim insanlar bilǝn mǝǌgü kürǝx ⱪiliwǝrmǝydu» 
— bu jümliniǌ baxⱪa birhil tǝrjimisi: «Meniǌ Roⱨim insanlar bilǝn mǝǌgü yaxawǝrmǝydu». Lekin bizniǌqǝ Huda bu 
ayǝttǝ Ɵz Roⱨiniǌ adǝmniǌ gunaⱨini qǝklǝx üqün uniǌ wijdanida kürǝx ⱪilidiƣanliⱪini kɵrsǝtkǝn boluxi kerǝk; bu 
tǝrjimini aldi-kǝynidiki bayanlarƣa ǝǌ muwapiⱪ tǝrjimǝ dǝp ⱪaraymiz. Huda adǝmniǌ gunaⱨliriƣa qǝk ⱪoyux üqün 
uniǌ ɵmrigǝ qǝk (120 yax) ⱪoyidu («Tesalonikaliⱪlarƣa (2)»)diki «ⱪoxumqǝ sɵz»imiznimu kɵrüǌ. 
–Oⱪurmǝnlǝr xuni bayⱪayduki, Nuⱨtin ilgiri adǝmlǝr birnǝqqǝ yüz yil yaxaytti. 
–«Kǝlgüsidǝ ularniǌ ɵmri pǝⱪǝt bir yüz yigirmǝ yaxtin axmisun» degǝnniǌ baxⱪa birhil qüxǝnqisi: «Biraⱪ ularƣa yǝnila 
bir yüz yigirmǝ yil (topan kǝlgüqǝ) ɵmür berimǝn».
6:4 «gigantlar» — ibraniy tilida «nǝfilim» degǝn sɵz bilǝn ipadilinidu. «Nǝfilim» degǝnniǌ ǝslidiki mǝnisi  «yiⱪilƣanlar» 
boluxi mumkin.      «daǌliⱪ palwan-baturlar» — ular gǝrqǝ «palwan-baturlar» bolsimu, ular Hudaniǌ nǝziridǝ intayin 
rǝzil idi (5-ayǝtni kɵrüǌ).  
6:5  «ⱨǝrⱪaqan» — ibraniy tilida «pütkül künidǝ».
6:5 Yar. 8:21; Ayup 15:16; Pǝnd. 6:14; Yǝr. 17:9; Mat. 15:19; Rim. 3:10,11,12; 8:6. 
6:9 «Nuⱨ wǝ uniǌ ix-izliri tɵwǝndikiqǝ: —» — muxu jümlǝ bilǝn «Alǝmniǌ Yaritilixi»niǌ üqinqi «tolidot»i («tarihi»), 
yǝni «Nuⱨniǌ tarihi» yaki «nuⱨniǌ tolidoti» (6:9-9:29) baxlinidu («tolidot» toƣruluⱪ «kirix sɵz»ni kɵrüǌ).
6:9 Yar. 5:22. 
6:12 «ǝt igiliri» — bu ibarǝ Muⱪǝddǝs Kitabta adǝttǝ insanlarni kɵrsitidu (6:3niǌ izaⱨatinimu kɵrüǌ). 
–Bǝzi waⱪitlarda «ǝt igiliri» (mǝsilǝn, 19-ayǝttǝ) ⱨaywanlarni ɵz iqigǝ alidu (6:4ni kɵrüǌ).         
–«Barliⱪ ǝt igiliriniǌ ... ⱪiliwatⱪini yuzuⱪqiliⱪ idi» — ibraniy tilida «barliⱪ ǝt igiliri... ɵz yolini buzƣanidi».
6:14 «gofǝr yaƣiqi» — yaki «arqa yaƣiqi».           «kemǝ» — muxu yǝrdǝ «sanduⱪ» degǝn sɵz bilǝn ipadilinidu. Uzunluⱪi, 
kǝǌliki wǝ egizliki wǝ bularniǌ bir-birigǝ bolƣan nisbiti ⱨazirⱪi zamandiki ǝǌ qoǌ kemilǝrniǌkigǝ ohxap ketidu. 
Lekin xǝkli pǝⱪǝt sanduⱪtǝk idi. Sǝwǝbi, xu keminiǌ mǝⱪsiti deǌizda meǌix ǝmǝs, pǝⱪǝt lǝylǝp yürǝxtin ibarǝt idi.
6:15 «gǝz» — Muⱪǝddǝs Kitabta ixlitilgǝn «gǝz» adǝmniǌ ⱪolniǌ jǝynǝktin barmaⱪniǌ uqiƣiqǝ bolƣan ariliⱪi 
(tǝhminǝn 45 santimetr) idi.
6:16 «Keminiǌ pexaywini astiƣa bir oquⱪqiliⱪ yasa» — bu jümliniǌ kɵp hil tǝrjimiliri bar, lekin asasiy mǝnisi ohxax.

elip birliktǝ kemigǝ kiriǌlar.112

 19 Ɵzüǌ bilǝn tǝǌ tirik saⱪlap ⱪelix üqün, barliⱪ jandarlar-
din ⱨǝrⱪaysisidin bir jüp, yǝni ǝrkikidin birini, qixidin birini kemigǝ elip kirgin;113

 20 Tirik ⱪelix 
üqün ⱪuxlarniǌ ⱨǝrbir türliridin, mal-qarwilarniǌ ⱨǝrbir türliridin wǝ yǝrdǝ ɵmiligüqi 
janiwarlarniǌ ⱨǝrbir türliridin bir jüpi ⱪexiǌƣa kiridu.21 Ɵzüǌ wǝ ularniǌ ozuⱪluⱪi üqün 
ⱨǝrhil yemǝkliklǝrdin elip, yeniǌƣa ƣǝmligin, — dedi.
22 Nuⱨ xundaⱪ ⱪildi; Huda ɵzigǝ buyruƣan ⱨǝmmǝ ixni u bǝja kǝltürdi.114

Topan balasi

7 1 Pǝrwǝrdigar Nuⱨⱪa mundaⱪ dedi: — 
«Sǝn pütün ɵydikiliriǌ bilǝn kemigǝ kirgin; qünki bu dǝwrdǝ aldimda seni ⱨǝⱪⱪaniy dǝp 

kɵrdüm.115

2-3 Ⱨǝmmǝ ⱨalal ⱨaywanlarniǌ ǝrkǝk-qixisidin yǝttǝ jüptin, ⱨaram ⱨaywanlarniǌ 
ǝrkǝk-qixisidin bir jüptin elip, xuniǌdǝk asmandiki uqar-ⱪanatlarniǌmu ǝrkǝk-qixisidin 
yǝttǝ jüptin elip, ularniǌ nǝslini pütkül yǝr yüzidǝ tirik saⱪlax üqün ɵzüǌ bilǝn billǝ ǝkir.116117  
4 Qünki yǝttǝ kündin keyin uda ⱪiriⱪ keqǝ-kündüz yǝr yüzigǝ yamƣur yaƣdurimǝn; Ɵzüm 
yasiƣan ⱨǝmmǝ janiwarlarni yǝr yüzidin yoⱪitimǝn».
5 Xuniǌ bilǝn Nuⱨ Pǝrwǝrdigar uniǌƣa buyruƣininiǌ ⱨǝmmisigǝ ǝmǝl ⱪildi.118

 6 Yǝr yüzini 
topan basⱪanda Nuⱨ altǝ yüz yaxta idi.7 Topandin ⱪutulup ⱪelix üqün Nuⱨ bilǝn oƣulliri, ayali 
wǝ kelinliri billǝ kemigǝ kirdi.119

8-9 Ⱨalal ⱨaywanlar bolsun, ⱨaram ⱨaywanlar bolsun, ⱪuxlar 
bilǝn yǝrdǝ ɵmiligüqi janiwarlar bolsun, ⱨǝrbir türdin bir jüp-bir jüptin ǝrkǝk-qixi bolup, Huda 
Nuⱨⱪa buyruƣandǝk kemigǝ, Nuⱨniǌ ⱪexiƣa kirdi.10 Wǝ xundaⱪ boldiki, yǝttǝ kündin keyin, 
yǝr yüzini topan besixⱪa baxlidi.
11 Nuⱨniǌ ɵmriniǌ altǝ yüzinqi yili, ikkinqi eyiniǌ on yǝttinqi künidǝ qoǌⱪur deǌizlarniǌ 
tǝgliridiki barliⱪ bulaⱪlar yerilip, asmanniǌ pǝnjiriliri eqilip kǝtti.120

 12 Yamƣur uda ⱪiriⱪ keqǝ-
kündüz yǝr yüzigǝ tohtimay yaƣdi.
13 Dǝl yamƣur baxlanƣan küni, Nuⱨ, Nuⱨniǌ Xǝm, Ⱨam, Yafǝt degǝn oƣulliri, Nuⱨniǌ ayali 
bilǝn üq kelini kemigǝ kirdi.14 Ular bilǝn billǝ ⱨǝrhil yawa ⱨaywanlar tür-türi boyiqǝ, ⱨǝrhil 
mal-qarwilar tür-türi boyiqǝ, yǝrdǝ ɵmiligüqi ⱨǝrhil janiwarlar tür-türi boyiqǝ wǝ ⱨǝrhil uqar-
ⱪanatlar, yǝni ⱨǝrhil ⱪanatliⱪ janiwarlar tür-türi boyiqǝ kemigǝ kirdi.15 Ət igiliridin, yǝni barliⱪ 
ⱨayatliⱪ tiniⱪi bolƣan ⱨǝrhil jandarlardin, bir jüp-bir jüp bolup, kemigǝ nuⱨniǌ ⱪexiƣa kir-
di.16 Kirgǝnlǝr Hudaniǌ nuⱨⱪa buyruƣinidǝk ǝt igiliriniǌ ⱨǝrtüriniǌ ǝrkǝk-qixisi idi. Andin 
Pǝrwǝrdigar ixikni etiwǝtti.121

17 Topan yǝr yüzini uda ⱪiriⱪ kün besip, sular ulƣiyip kǝtti. Kemǝ yǝr üstidin kɵtürülüp lǝylǝp 
ⱪaldi.18 Su ulƣiyip, yǝr üstidǝ tehimu egizlǝp kǝtti; kemǝ su üstidǝ dawalƣup turatti.19 Sular yǝr 
yüzidǝ tolimu ulƣiyip, pütkül asmanniǌ astidiki barliⱪ egiz taƣlarnimu besip kǝtti.20 Sular 

6:18 1Pet. 3:20; 2Pet. 2:5. 
6:19 «barliⱪ jandarlar» — ibraniy tilida «ǝt igiliridin». 
–Bǝzi waⱪitlarda «ǝt igiliri» (mǝsilǝn, 7:15dǝ) ⱨaywanlarni ɵz iqigǝ alidu.
6:22 Yar. 7:5; Ibr. 11:7. 
7:1 Yar. 6:9; 2Pet. 2:5. 
7:2-3 «Ⱨǝmmǝ ⱨalal ⱨaywanlarniǌ ǝrkǝk-qixisidin yǝttǝ jüptin» — yaki «ⱨǝmmǝ ⱨalal ⱨaywanlarniǌ ǝrkǝk-
qixisidin yǝttidin».        «ⱨalal» wǝ «ⱨaram» —Nuⱨniǌ dǝwridǝ «ⱨalal» wǝ «ⱨaram» degǝn uⱪum yegili bolidiƣan wǝ 
yegili bolmaydiƣan ⱨaywanlarni kɵrsǝtkǝn ǝmǝs (9:3-34ni kɵrüǌ), bǝlki ⱪurbanliⱪⱪa nemini sunuxⱪa bolidiƣan yaki 
bolmaydiƣanliⱪini kɵrsǝtkǝnidi (8:20ni kɵrüǌ).       «uqar-ⱪanatlarniǌmu ǝrkǝk-qixisidin yǝttǝ jüptin» — yaki «uqar-
ⱪanatlarniǌmu ǝrkǝk-qixisidin yǝttidin».
7:2-3 Law. 11. 
7:5 Yar. 6:22. 
7:7 Mat. 24:38; Luⱪa 17:27; 1Pet. 3:20. 
7:11 «qoǌⱪur deǌizlarniǌ tǝgliridiki barliⱪ bulaⱪlar» — yaki «yǝrniǌ  (astidiki) qoǌⱪur tǝgliridiki barliⱪ bulaⱪlar».
7:16 «Pǝrwǝrdigar ixikni etiwǝtti» — ibraniy tilida «Pǝrwǝrdigar uni iqigǝ solap ⱪoydi».

taƣlardin yǝnǝ on bǝx gǝz ɵrlǝp, taƣ qoⱪⱪilirimu su astida ⱪaldi.
21 Buniǌ bilǝn yǝr yüzidǝ yürgüqi ⱨǝmmǝ ǝt igiliri, uqar-ⱪuxlar, mal-qarwilar, yawayi 
ⱨaywanlar, yǝrdǝ ɵmiligüqi ⱨǝmmǝ janiwarlar, jümlidin pütkül adǝmlǝr ⱨǝmmisi ɵldi;122

 

22 ⱪuruⱪluⱪta yaxiƣuqi, burnida ⱨayatliⱪ tiniⱪi bar bolƣanlarniǌ ⱨǝmmisi ɵldi.23 Yǝr yüzidiki 
jeni barlarniǌ ⱨǝmmisi, insan bolsun, mal-qarwilar bolsun, ɵmiligüqi ⱨaywanlar bolsun, as-
mandiki ⱪuxlar bolsun, ⱨǝmmisi ⱨalak bolup yǝr yüzidin yoⱪ ⱪilindi; pǝⱪǝt Nuⱨ wǝ kemidǝ 
uniǌ bilǝn billǝ turƣanlar ⱪutulup ⱪaldi.123

 24 Bir yüz ǝllik küngiqǝ yǝr yüzini su besip turdi.124125

Topanniǌ yenixi

8 1 Huda Nuⱨni, xundaⱪla kemidǝ uniǌ bilǝn billǝ bolƣan barliⱪ yawayi ⱨaywanlar bilǝn 
barliⱪ mal-qarwilarni ǝslidi. Xuniǌ bilǝn Huda bir xamal qiⱪirip yǝr yüzini yǝlpütti wǝ 

sular yenixⱪa baxlidi.2 Qoǌⱪur deǌizlarniǌ tǝgliridiki bulaⱪlar wǝ asmanniǌ pǝnjiriliri 
etilip, asmandin tɵkülgǝn yamƣur tohtidi.3 Sular barƣanseri yǝr yüzidin yandi; bir yüz ǝllik 
kün ɵtkǝndin keyin heli azlidi.
4 Yǝttinqi ayniǌ on yǝttinqi küni, kemǝ Ararat taƣ tizmiliridiki biriniǌ üstidǝ tohtap ⱪaldi.126  
5 Sular oninqi ayƣiqǝ barƣanseri aziyip, oninqi ayniǌ birinqi küni taƣ qoⱪⱪiliri kɵrünüxkǝ 
baxlidi.
6 Ⱪiriⱪ kündin keyin Nuⱨ kemigǝ ɵzi ornatⱪan dǝrizini eqip,7 bir ⱪuzƣunni sirtⱪa qiⱪardi. U 
yǝr yüzidiki sular tartilip bolƣuqǝ uyan-buyan uqup yürdi.8 Uniǌdin keyin Nuⱨ sularniǌ yǝr 
yüzidin tartilƣan-tartilmiƣanliⱪini bilix üqün, bir kǝptǝrni qiⱪardi.127

 9 Lekin sular tehiqǝ pütkül 
yǝr yüzini ⱪaplap turƣaqⱪa, kǝptǝr putini ⱪoyƣudǝk jay tapalmay, Nuⱨniǌ ⱪexiƣa kemigǝ 
yenip kǝldi. Xuniǌ bilǝn Nuⱨ ⱪolini sunup uni tutup, kemigǝ ǝkiriwaldi.10 U yǝttǝ kün saⱪlap, 
bu kǝptǝrni kemidin yǝnǝ sirtⱪa qiⱪardi.11 Kǝptǝr kǝqtǝ uniǌ ⱪexiƣa yenip kǝldi; mana, uniǌ 
tumxuⱪida yeǌi üzüwalƣan zǝytun yopurmiⱪi bar idi. Buni kɵrüp Nuⱨ sularniǌ yǝr yüzi-
din tartilƣinini bildi.12 U yǝnǝ yǝttǝ kün saⱪlap, kǝptǝrni yǝnǝ sirtⱪa qiⱪardi, ǝmma bu ⱪetim 
kǝptǝr uniǌ yeniƣa ⱪaytip kǝlmidi.
13 Nuⱨ altǝ yüz bir yaxⱪa kirgǝn yili, birinqi ayniǌ birinqi künidǝ su yǝr yüzidin ⱪuruƣanidi. 
Nuⱨ keminiǌ ⱪapⱪiⱪini eqip ⱪariwidi, yǝrniǌ ⱪuruƣinini kɵrdi.14 Ikkinqi ayniǌ yigirmǝ 
yǝttinqi küni, yǝr yüzi pütünlǝy ⱪurup boldi.
15-16 U waⱪitta Huda Nuⱨⱪa sɵz ⱪilip: — Sǝn ɵzüǌ, ayaliǌ, oƣulliriǌ wǝ kelinliriǌ kemidin qiⱪiǌ
lar.17 Ɵzüǌ bilǝn billǝ bolƣan barliⱪ ǝt igiliridin ⱨǝrbir türdiki janiwarlarni, yǝni uqar-ⱪanatlarni 
ⱨǝm mal-qarwilarni, yǝrdǝ ɵmiligüqi ⱨaywanlarniǌ ⱨǝmmisini ɵzüǌ bilǝn ⱪoxup kemidin elip 
qiⱪⱪin; xuniǌ bilǝn ular yǝr yüzidǝ tarilip-tarⱪilip, nǝsillinip zeminda kɵpǝysun, — dedi.128

18 Xuniǌ bilǝn Nuⱨ, ayali, oƣulliri wǝ kelinliri bilǝn billǝ sirtⱪa qiⱪti.19 Janiwarlarniǌ ⱨǝmmisi, 
barliⱪ ɵmiligüqi ⱨaywanlar, barliⱪ uqar-ⱪanatlar, yǝrdǝ midirlap yüridiƣanlarniǌ ⱨǝrⱪaysisi 
ɵz türliri boyiqǝ kemidin qiⱪixti.

7:21 Luⱪa 17:27. 
7:23 2Pet. 2:5. 
7:24 «yǝr yüzini su besip turdi» — yaki «su yǝr yüziniǌ üstidin ƣalib kǝldi».
7:24 Zǝb. 29:10; 93:1-4; 104:6-9
8:4 «tohtap ⱪaldi» —ibraniy tilida «dǝm aldi». 
–«Ararat taƣliri» xǝrⱪiy Türkiyǝdǝ boluxi mumkin.
8:8 «kǝptǝrni» — yaki «pahtǝk». Ibraniy tilida bu ⱪux «yona» dǝp atilidu. «Yona» ibraniy tilida ⱨǝm kǝptǝrni ⱨǝm 
pahtǝknimu kɵrsitidu.
8:17 Yar. 1:22, 28; 9:1. 

Nuⱨniǌ Hudaƣa atap ⱪurbanliⱪ sunuxi
20 Xu qaƣda Nuⱨ Pǝrwǝrdigarƣa atap bir ⱪurbangaⱨni yasidi; u ⱨalal janiwarlar bilǝn ⱨalal 
ⱪuxlarniǌ ⱨǝr türidin elip kelip, ⱪurbangaⱨniǌ üstidǝ «kɵydürmǝ ⱪurbanliⱪ» ɵtküzdi.129130

 

21 Xundaⱪ ⱪilip Pǝrwǝrdigar huxbuy purap mǝmnun boldi; Pǝrwǝrdigar kɵǌlidǝ: — «Insanniǌ 
kɵǌül-niyiti yaxliⱪidin tartip rǝzil bolsimu, Mǝn insan tüpǝylidin yǝrgǝ yǝnǝ lǝnǝt oⱪumaymǝn 
wǝ ǝmdi bu ⱪetimⱪidǝk ⱨǝmmǝ jandarlarni urup yoⱪitiwǝtmǝymǝn.131132

22 Bundin keyin, yǝr mǝwjut künliridǝ, 
Terix bilǝn orma, 
Soƣuⱪ bilǝn issiⱪ, 
Yaz bilǝn ⱪix, 
Kündüz bilǝn keqǝ üzülmǝy aylinip turidu» — dedi.133134

Hudaniǌ Nuⱨ bilǝn ǝⱨdǝ tüzüxi

9 1 Huda Nuⱨ bilǝn uniǌ oƣulliriƣa bǝht-bǝrikǝt ata ⱪilip, ularƣa mundaⱪ dedi: — 
«Silǝr jüplixip kɵpiyip, yǝr yüzini tolduruǌlar.135

 2 Yǝr yüzidiki barliⱪ janiwarlar, asman-
diki barliⱪ ⱪuxlar, barliⱪ yǝr yüzidǝ midirlap yürgüqilǝr wǝ deǌizdiki barliⱪ beliⱪlarniǌ 
ⱨǝmmisi silǝrdin ⱪorⱪup wǝⱨimidǝ bolsun; bular ⱪoluǌlarƣa tapxurulƣandur.3 Midirlap 
yüridiƣan ⱨǝrⱪandaⱪ janiwarlar silǝrgǝ ozuⱪ bolidu; Mǝn silǝrgǝ kɵk otyaxlarni bǝrgǝndǝk, 
bularniǌ ⱨǝmmisini ǝmdi silǝrgǝ bǝrdim.136

 4 Lekin silǝr gɵxni iqidiki jeni, yǝni ⱪeni bilǝn ⱪoxup 
yemǝslikiǌlar kerǝk.137

 5 Ⱪeniǌlar, yǝni jeniǌlardiki ⱪan tɵkülsǝ, Mǝn bǝrⱨǝⱪ uniǌ ⱨesabini 
alimǝn; ⱨǝrⱪandaⱪ ⱨaywanniǌ ilkidǝ ⱪeniǌlar bar bolsa Mǝn uniǌƣa tɵlǝtküzimǝn; 
insanniǌ ⱪolida bar bolsa, yǝni birsiniǌ ⱪolida ɵz ⱪerindixiniǌ ⱪeni bar bolsa, Mǝn uniǌƣa 
xu ⱪanni tɵlǝtküzimǝn.138

6 Kimki insanniǌ ⱪenini tɵksǝ, 
Uniǌ ⱪenimu insan tǝripidin tɵkülidu; 
Qünki Huda insanni Ɵz sürǝt-obrazida yaratⱪandur.139

7 Əmdi silǝr, jüplixip kɵpiyip, yǝr yüzidǝ tarilip-tarⱪilip kɵpiyiǌlar».140

8-9 Andin Huda Nuⱨ bilǝn uniǌ oƣulliriƣa sɵz ⱪilip mundaⱪ dedi: — «Mana Ɵzüm silǝr bilǝn 
wǝ silǝrdin keyin kelidiƣan ǝwladliriǌlar bilǝn, xundaⱪla silǝr bilǝn billǝ turƣan ⱨǝrbir jan 
igisi, uqarⱪanatlar, mal-qarwilar, silǝr bilǝn billǝ turƣan yǝr yüzidiki ⱨǝrbir yawayi ⱨaywanlar, 
kemidin qiⱪⱪanlarniǌ ⱨǝmmisi bilǝn — yǝr yüzidiki ⱨeqbir ⱨaywanni ⱪaldurmay, ular bilǝn 
Ɵz ǝⱨdǝmni tüzimǝn.141

 11 Mǝn silǝr bilǝn xundaⱪ ǝⱨdǝ tüzimǝnki, nǝ barliⱪ ǝt igiliri topan bilǝn 
yoⱪitilmas, nǝ yǝrni wǝyran ⱪilidiƣan ⱨeqbir topan yǝnǝ kǝlmǝs».142

8:20 «kɵydürmǝ ⱪurbanliⱪ» — sunuxta ⱨaywanniǌ ⱨǝmmǝ ⱪismi Hudaƣa atap kɵydürülidu.
8:20 Law. 11. 
8:21 «huxbuy» — ibraniy tilida «aram bǝrgüqi puraⱪ» degǝn sɵzlǝr bilǝn ipadilinidu. Tǝwratta ⱪurbanliⱪlardin qiⱪⱪan 
«huxbuy» deyilgǝndǝ adǝttǝ «aram bǝrgüqi puraⱪ» degǝn sɵz bilǝn ipadilinidu.         «yaxliⱪidin tartip» — yaki «kiqikidin 
tartip».        «Mǝn ... yǝrgǝ yǝnǝ lǝnǝt oⱪumaymǝn wǝ ǝmdi bu ⱪetimⱪidǝk ⱨǝmmǝ jandarlarni urup yoⱪitiwǝtmǝymǝn» — 
ahirⱪi zamanda Huda pütkül yǝrni topan bilǝn ǝmǝs, bǝlki ot bilǝn yoⱪitidu (9:11ni, «2Pet.» 3:6-7, «Wǝⱨ.» 21:1ni kɵrüǌ).
8:21 Yar. 6:5; Pǝnd. 22:15; Mat. 15:19. Mar. 7:21-23
8:22 «Terix bilǝn orma, soƣuⱪ bilǝn issiⱪ, yaz bilǝn ⱪix» — Ottura Xǝrⱪtǝ «yilniǌ altǝ pǝsli» dǝp ⱪarilidu.
8:22 Yǝr. 33:20,25. 
9:1 Yar. 1:28; 8:17. 
9:3 Yar. 1:29. 
9:4 Law. 3:17; 7:26; 17:14; 19:26; Ⱪan. 12:23. 
9:5 Mis. 21:12,28. 
9:6 Yar. 1:27; Yiƣ. 4:13; Mat. 26:52; Wǝⱨ. 13:10. 
9:7 Yar. 1:28; 8:17. 
9:8-9 Yǝx. 54:9. 
9:11 «ǝⱨdǝ» — ibraniy tilida «ǝⱨdǝm».

12-13 Huda yǝnǝ: — «Mǝn Ɵzüm silǝr bilǝn wǝ ⱪexiǌlardiki ⱨǝmmǝ jan igiliri bilǝn mǝǌgülük, 
yǝni pütkül ǝwladliriǌlarƣiqǝ bekitkǝn muxu ǝⱨdǝmniǌ bǝlgisi xuki: — Mana, Mǝn Ɵzüm 
bilǝn yǝrniǌ otturisida bolƣan ǝⱨdiniǌ bǝlgisi bolsun dǝp ⱨǝsǝn-ⱨüsinimni bulutlar iqigǝ 
ⱪoyimǝn; 14-15 wǝ xundaⱪ boliduki, Mǝn yǝrniǌ üstigǝ bulutlarni qiⱪarƣinimda, xundaⱪla 
ⱨǝsǝn-ⱨüsǝn bulutlar iqidǝ ayan bolƣinida, Mǝn silǝr bilǝn ǝt igiliri bolƣan barliⱪ janiwar-
lar bilǝn tüzgǝn ǝⱨdǝmni yad etimǝn; buniǌdin keyin sular ⱨǝrgiz ⱨǝmmǝ jandarlarni ⱨalak 
ⱪilƣuqi topan bolmas.16 Ⱨǝsǝn-ⱨüsǝn bulutlar arisida pǝyda bolidu; Mǝn uniǌƣa ⱪaraymǝn 
wǝ xuniǌ bilǝn Mǝnki Huda yǝr yüzidiki ǝt igiliri bolƣan barliⱪ janiwarlar bilǝn otturimizda 
bekitkǝn ǝⱨdǝmni yad etimǝn», — dedi.
17 Huda Nuⱨⱪa yǝnǝ: — «Mana bu Mǝn Ɵzüm bilǝn yǝr yüzidiki barliⱪ ǝt igiliri otturisida 
bekitkǝn ǝⱨdǝmniǌ nixan-bǝlgisidur», — dedi. 

Nuⱨ wǝ uniǌ oƣulliri; Nuⱨniǌ ɵz oƣulliri toƣruluⱪ bexariti
18 Nuⱨniǌ kemidin qiⱪⱪan oƣulliri Xǝm, Ⱨam wǝ Yafǝt idi. Ⱨam Ⱪanaanniǌ atisi boldi.143144

19 Bu üqi Nuⱨniǌ oƣulliri bolup, pütkül yǝr yüzigǝ taralƣan aⱨalǝ xularniǌ nǝsil-ǝwladliridur. 
20 Nuⱨ teriⱪqiliⱪ ⱪilixⱪa baxlap, bir üzümzarliⱪ bǝrpa ⱪildi.145

 21 U uniǌ xarabidin iqip, mǝst bo-
lup ⱪelip, ɵz qediri iqidǝ kiyim-keqǝklirini seliwetip, yaliǌaq yetip ⱪaldi.22 Ⱪanaanniǌ atisi 
Ⱨam kelip, atisiniǌ ǝwritini kɵrüp, sirtⱪa qiⱪip ikki ⱪerindixiƣa eytti.23 Xǝm bilǝn Yafǝt ⱪopup 
yepinjini elip, mürisigǝ artip, kǝyniqǝ meǌip kirip, atisiniǌ yaliǌaq bǝdinini yepip ⱪoydi. 
Ular yüzini aldi tǝrǝpkǝ ⱪilip, atisiniǌ yaliǌaq tenigǝ ⱪarimidi.146

 24 Nuⱨ xarabniǌ kǝypidin 
oyƣinip, kǝnji oƣliniǌ ɵzigǝ nemǝ ⱪilƣinini bilip: —
25  Ⱪanaanƣa lǝnǝt bolƣay! 
U ⱪerindaxliriniǌ ⱪuliniǌ ⱪuli bolsun, 
— dǝp ⱪarƣidi.147

26 U yǝnǝ: — 
Xǝmniǌ Hudasi bolƣan Pǝrwǝrdigarƣa tǝxǝkkür-mǝdⱨiyǝ kǝltürülgǝy! 
Ⱪanaan Xǝmniǌ ⱪuli bolsun.
27 Huda Yafǝtni awutⱪay! 
U Xǝmniǌ qedirlirida turƣay, 
Ⱪanaan bolsa uniǌ ⱪuli bolƣay! — dedi.148

28 Nuⱨ topandin keyin üq yüz ǝllik yil ɵmür kɵrdi.29 Bu tǝriⱪidǝ Nuⱨ jǝmiy toⱪⱪuz yüz ǝllik yil 
kün kɵrüp, alǝmdin ɵtti. 

9:18 «Ⱪanaan» — muxu «Ⱪanaan» degǝn kixi «Ⱪanaaniylar»niǌ ǝjdadi idi.
9:18 Yar. 6:10. 
9:20 «teriⱪqiliⱪ ⱪilixⱪa baxlap» — ibraniy tilida «tupraⱪ ǝⱨli idi» degǝn sɵzlǝr bilǝn ipadilinidu.
9:23 «yepinqi» — muxu yǝrdǝ bǝlkim atisiniǌ kiyimini kɵrsitixi mumkin. Bu sɵzdin ⱪariƣanda, Ⱨam uni dadisiniǌ 
qediridin elip qiⱪⱪan boluxi mumkin.
9:25 «Ⱪanaanƣa lǝnǝt bolƣay!» — Yaman ix ⱪilƣini Ⱨam tursa, nemixⱪa oƣli Ⱪanaan lǝnǝtkǝ ⱪaldi? Bu mǝsilǝ toƣruluⱪ, 
xundaⱪla Nuⱨ pǝyƣǝmbǝrniǌ bu bexaritiniǌ baxⱪa ⱪisimliri üstidǝ «ⱪoxumqǝ sɵz»imizdǝ azraⱪ tohtilimiz.
9:27 «Nuⱨ pǝyƣǝmbǝrniǌ 25-27-ayǝttiki bexariti» — Nuⱨ pǝyƣǝmbǝrniǌ bu bexariti üstidǝ «ⱪoxumqǝ sɵz»imizdǝ 
azraⱪ tohtilimiz.

Nuⱨniǌ üq oƣliniǌ ǝwladliri — «Əllǝrniǌ nǝsǝbnamisi»
1Tar. 1:1-27

10 1 Tɵwɵndikilǝr Nuⱨniǌ oƣulliriniǌ ǝwladliridur: — uniǌ oƣulliri Xǝm, Ⱨam wǝ Yafǝt 
bolup, topandin keyin ulardin oƣullar tɵrǝlgǝn: —149150

2 Yafǝtniǌ oƣulliri bolsa, Gomǝr, Magog, Maday, Yawan, Tubal, Mǝxǝk wǝ Tiras idi.151

3 Gomǝrniǌ ǝwladliri: Axkinaz, Rifat wǝ Torgamaⱨ idi.
4 Yawanniǌ ǝwladliri: Elixaⱨ, Tarxix, Kittiylar wǝ Dodaniylar idi.152

 5 Bularniǌ ǝwladliri deǌiz 
boylirida wǝ arallarda ayrim-ayrim yaxiƣan hǝlⱪlǝr bolup, ⱨǝrⱪaysisi ɵz tili, ɵz ailǝ-ⱪǝbililiri 
boyiqǝ ɵz zeminlirida tarⱪilip olturaⱪlaxⱪan.
6 Ⱨamniǌ oƣulliri Kux, Misir, Put wǝ Ⱪanaanlar idi.153154

7 Kuxniǌ oƣulliri Seba, Ⱨawilaⱨ, Sabtaⱨ, Raamaⱨ wǝ Sabtika idi. Raamaⱨniǌ oƣulliri Xeba wǝ 

10:1 «izaⱨat» — muxu babtiki nǝsǝbnamidiki bǝzi tǝpsilatlar wǝ nǝsǝbnamidiki yǝtmix ǝlniǌ ⱨazirⱪi ⱪaysi ǝl ikǝnliki 
toƣruluⱪ «ⱪoxumqǝ sɵz»imizni, xundaⱪla munasiwǝtlik hǝritini kɵrüǌ.        «Tɵwǝndikilǝr Nuⱨniǌ oƣulliriniǌ 
ǝwladliridur: — » — muxu jümlǝ bilǝn «Alǝmniǌ Yaritilixi»niǌ tɵtinqi «tolidot»i («tarihi»), yǝni «Nuⱨniǌ oƣulliriniǌ 
tolidoti» («Nuⱨniǌ oƣulliriniǌ ǝwladliriniǌ tarihi») (10:1-11:9) baxlinidu.
10:1 1Tar. 1:4
10:2 1Tar. 1:5. 
10:4 «bularniǌ ǝwladliri» — Bǝzi alimlar «Yafǝtniǌ barliⱪ ǝwladliri»ni kɵrsitidu, dǝp ⱪaraydu. Yǝnǝ bǝzilǝr pǝⱪǝt 
Yawanniǌ ǝwladlirini kɵrsitidu, dǝp ⱪaraydu. Biz ikkinqi pikirgǝ mayil.
10:6 «Misir» — ibraniy tilida «mitsraim».        «Put» — «Liwiyǝ»dikilǝrniǌ ǝjdadi boldi.
10:6 1Tar. 1:8. 

NUⱧYAFƏT («Yar.» 10:2-4)

XƏM 
(«Yar.» 10:21-31)

ⱧAM («Yar.» 10:6-20)

Gomǝr Magog Maday Yawan Tubal Mǝxǝⱪ Tiras  Kux        Misir       Put     Ⱪanaan  

Axkinaz         Rifat  Torgarmaⱨ Elixaⱨ   Tarxix  Kittiylar  Rodaniylar
             (Dodaniylar)

Elam     Axur    Arfahxad   Lud   Aram     Baxⱪa 
                         oƣul-ⱪizliri
                                                                 «Yar.» 11:11)  

    Mаx          Gǝtǝr    Uz      Ⱨul

Sidon
Ⱨǝt (Ⱨittiylar)
Yǝbusiylar
Amoriylar
Girgaxiylar
Ⱨiwiylar
Arkiylar
Siniylar
Arwadiylar
Zǝmariylar
Hamatiylar

Ludiylar
Anamiylar
Lǝhabiylar
Naftuhiylar
Patrusiylar
Kasluⱨiylar
(Filistiylar)
Kaptoriylar

Seba    Ⱨawilaⱨ      Sabtaⱨ  Ra’amaⱨ  Sabtika  Nimrod

Ninǝwǝ     Rǝⱨǝbot-Ir     Kalaⱨ       Rǝsǝn

Xeba                Dedan

Babil        Ərǝk     Akkad     Kalnǝⱨ

  

Xinarda ⱪurƣan xǝⱨǝrlǝr

Axurda ⱪurƣan xǝⱨǝrlǝr

Xelaⱨ                                                                   Baxⱪa 
                   oƣul-ⱪizliri
                                                                      («Yar.» 11:13) 

Ebǝr                                                                     Baxⱪa 
                   oƣul-ⱪizliri
                                                                      («Yar.» 11:14) 

Pǝlǝg                        Yoⱪtan                              Baxⱪa 
                   oƣul-ⱪizliri
                                                                       («Yar.» 11:17) 

MƏSIⱧ
-giqe Almodad    Xǝlǝf     Hazarmawǝt   Yeraⱨ   Ⱨadoram  Uzal  Diklaⱨ  Obal  Abima’ǝl  Xeba  Ofir    Hawilaⱨ    Yobab

«ƏLLƏRNING NƏSƏBNAMISI»

Əllǝrniǌ nǝsǝbnamisi   «Yar.» 10

Dedan idi.8 Kuxtin yǝnǝ Nimrod tɵrǝlgǝn; u yǝr yüzidǝ naⱨayiti küqtüǌgür adǝm bolup qiⱪti.155156  
9 U Pǝrwǝrdigarniǌ aldida küqtüǌgür owqi boldi; xu sǝwǝbtin «palanqi bolsa Nimrodtǝk, 
Pǝrwǝrdigarniǌ aldida küqtüǌgür owqi ikǝn» degǝn gǝp tarⱪalƣan.157

 10 Uniǌ padixaⱨliⱪi Xi-
nar zeminidiki Babil, Ərǝk, Akkad wǝ Kalnǝⱨ degǝn xǝⱨǝrlǝrdǝ baxlanƣanidi.158

11-12 U bu zemin-
din Axur zeminiƣa qiⱪip Ninǝwǝ, Rǝⱨobot-Ir, Kalaⱨ wǝ Ninǝwǝ bilǝn Kalaⱨniǌ otturisidiki 
Rǝsǝn degǝn xǝⱨǝrlǝrnimu bina ⱪildi (bular ⱪoxulup «Katta Xǝⱨǝr» boldi).159

13 Misirniǌ ǝwladliri Ludiylar, Anamiylar, Lǝⱨabiylar, Naftuⱨiylar,14 Patrosiylar, Kasluⱨiylar 
(Filistiylǝr Kasluⱨiylardin qiⱪⱪan) wǝ Kaftoriylar idi.
15 Ⱪanaandin tunji oƣul Zidon tɵrilip, keyin yǝnǝ Ⱨǝt tɵrǝlgǝn.16 uniǌ ǝwladliri bolsa 
Yǝbusiylar, Amoriylar, Girgaxiylar,17 Ⱨiwiylar, Arkiylar, Siniylar,18 Arwadiylar, Zǝmariylar 
wǝ Ⱨamatiylar idi. Xuniǌdin keyin, Ⱪanaaniylarniǌ ⱪǝbililiri ⱨǝr tǝrǝpkǝ tarⱪilip kǝtti. 
19 Ⱪanaaniylarniǌ yurt qegrisi bolsa Zidondin tartip, Gǝrar tǝripigǝ sozulup, Gazaƣa qiⱪip, 
andin Sodom, Gomorra, Admaⱨ bilǝn Zǝboim tǝripigǝ tutixip, Lexaƣiqǝ yetip baratti.
20 Yuⱪiriⱪilar bolsa ⱨamniǌ oƣulliri bolup, ɵz ⱪǝbilisi wǝ tilliri boyiqǝ ⱪowm bolup ɵz zemin-
lirida olturaⱪlaxⱪanidi.
21 Xǝmmu oƣul pǝrzǝntlik boldi; Xǝm bolsa Yafǝtniǌ akisi, Ebǝrlǝrniǌ ata-bowisi boldi.
22 Xǝmniǌ oƣulliri Elam, Axur, Arfahxad, Lud, Aram;160

 23 Aramniǌ oƣulliri Uz, Ⱨul, Gǝtǝr, Max idi.161

24 Arfahxadtin Xelaⱨ tɵrǝldi, Xelaⱨtin Ebǝr tɵrǝldi.162163

 25 Ebǝrdin ikki oƣul tɵrǝlgǝn bolup, 
biriniǌ ismi Pǝlǝg idi, qünki u yaxiƣan dǝwrdǝ yǝr yüzidǝ bɵlünüx boldi; Pǝlǝgniǌ inisiniǌ 
ismi Yoⱪtan idi.164

26 Yoⱪtandin Almodad, Xǝlǝf, Hazarmawǝt, Yeraⱨ,27 Ⱨadoram, Uzal, Diklaⱨ,28 Obal, Abimaǝl, 
Xeba,29 Ofir, Ⱨawilaⱨ wǝ Yobab tɵrǝldi. Bularniǌ ⱨǝmmisi Yoⱪtanniǌ oƣulliri idi.30 Ularniǌ 
olturƣan jayliri bolsa Mexadin tartip, Sǝffar degǝn rayonniǌ xǝrⱪ tǝripidiki taƣⱪiqǝ sozulatti.
31 Yuⱪiriⱪilar bolsa Xǝmniǌ oƣulliri bolup, ɵz ⱪǝbilisi wǝ tilliri boyiqǝ ⱪowm bolup ɵz zemin-
lirida olturaⱪlaxⱪanidi.
10:8 «Nimrod» — bu isim «asiy» «isyan kɵtürgüqi» degǝn mǝnidǝ. Xübⱨisizki, bu isim uniǌƣa keyinrǝk ⱪoyulup, uniǌ 
Hudaƣa ⱪarxi qiⱪⱪanliⱪini kɵrsǝtkǝn.
10:8 1Tar. 1:10. 
10:9 «U Pǝrwǝrdigarniǌ aldida küqtüǌgür owqi boldi» — bu sɵzlǝr bǝlkim Nimrodniǌ ismini qüxǝndüridu. «Owqi» muxu 
yǝrdǝ bǝlkim ⱨaywanlarnila ǝmǝs, insanlarni owlaydiƣanliⱪini kɵrsitixi mumkin; bu yǝrdǝ «owqi» degǝn sɵzniǌ «jaⱨangir» 
degǝn mǝnisimu bar. Kona yǝⱨudiy ustazlar («rabbilar»)niǌ ⱨǝmmisi: «Pǝrwǝrdigar aldida küqtüǌgür owqi boldi» degǝn 
sɵzlǝr uniǌ Hudaƣa ⱪarxi turƣanliⱪini kɵrsitidu, dǝp ⱪaraytti. Qünki Nimrod keyin bǝrpa ⱪilƣan xǝⱨǝrlǝr, jümlidin Babil 
xǝⱨiri Huda wǝ uniǌ hǝlⱪigǝ ⱪarxi qiⱪⱪan, xundaⱪla Hudaƣa ⱪarxi qiⱪixniǌ simwoli bolup ⱪalƣan.         «palanqi bolsa 
Nimrodtǝk, Pǝrwǝrdigarniǌ aldida küqtüǌgür owqi ikǝn» — bu sɵzniǌ mǝnisi intayin sǝlbiy boluxi mumkin: «u naⱨayiti 
hǝtǝrlik adǝm», «naⱨayiti tǝkǝbbur bir jaⱨangir», «ⱨǝtta Pǝrwǝrdigarƣa ⱪarxi qiⱪixⱪa petinidu» degǝndǝk mǝnilǝrni kɵrsitidu.
10:10 «Xinar» — «Babil» yaki «Babilon»niǌ baxⱪa bir namidur.     «ayǝtniǌ baxⱪa hil tǝrjimisi» — «uniǌ padixaⱨliⱪiniǌ 
asasi Xinar zeminidiki Babil, Ərǝk, Akkad wǝ Kalnǝⱨ degǝn xǝⱨǝrlǝr idi».
10:11-12 «Axur» — yǝni «Asuriyǝ». Mumkinqiliki barki, Nimrod Babil xǝⱨiridǝ Hudaƣa ⱪarxi bolƣan ⱨǝrikǝtkǝ baxlamqi 
bolƣanidi; xuǌa keyin (insan tilliri ⱪalaymiⱪanlaxturulƣanda) u Babil xǝⱨiridin qiⱪip ketixkǝ mǝjbur boldi. 
–«U bu zeminidin Axur zeminiƣa qiⱪip» degǝnniǌ baxⱪa birhil tǝrjimisi «Axur xu zemindin qiⱪip,...».           
–«bular ⱪoxulup «Katta Xǝⱨǝr» boldi» — demǝk, Ninǝwǝ degǝn «katta xǝⱨǝr»ni kɵrsitidu («Yun.» 1:1, 3:2, 3:3, 4:11ni 
kɵrüǌ). Qünki keyinrǝk, bu Ninǝwǝ, Rǝⱨobot-Ir, Kalaⱨ wǝ Rǝsǝn degǝn tɵt xǝⱨǝr birlixip bir qoǌ katta xǝⱨǝr, yǝni 
«Ninǝwǝ xǝⱨǝr»i boldi. 
–Bǝzi alimlar «Katta Xǝⱨǝr» pǝⱪǝt Kalaⱨ bilǝn Rǝsǝndin ibarǝt ikki xǝⱨǝrni kɵrsitidu, dǝp ⱪaraydu; bizniǌqǝ «katta 
xǝⱨǝr» Ninǝwǝ, Rǝⱨobot-ir, Kalaⱨ wǝ Rǝsǝnlǝrniǌ ⱨǝmmisini ɵz iqigǝ alidu.
10:22 Yar. 11:10; 1Tar. 1:17. 
10:23 «Max» — yaki «Mǝxǝk».
10:24 «Ebǝr» — mǝnisi bǝlkim «(dǝryadin) ɵtküqi». «Ibraniy» degǝn sɵz bǝlkim bu sɵzdin qiⱪⱪan.
10:24 1Tar. 1:18. 
10:25 «Pǝlǝg» — bu sɵzniǌ tǝlǝppuzi «bɵlünüx»kǝ yeⱪindur. «U yaxiƣan dǝwrdǝ yǝr yüzidǝ bɵlünüx boldi» — bu 
sɵz ⱨǝⱪtǝ üq hil imkaniyǝt bar: (1) bu sɵzlǝr Babil munari wǝⱪǝsidǝ (11-bab), Hudaniǌ tilni bɵlüxi bilǝn ǝllǝrnimu 
bɵlgǝnlikini, xundaⱪla «yǝr yüzidikilǝrniǌ bɵlünüp kǝtkǝn»likini kɵrsitidu; (2) yǝr-zeminniǌ ɵziniǌ bɵlünüp 
kǝtkǝnlikini kɵrsitidu («Yar.» 1:9 boyiqǝ yǝr-zemin ǝslidǝ birla ⱪuruⱪluⱪ idi, qoⱪum keyinqǝ mǝlum waⱪitta ⱨazirⱪi Asiya, 
Yawropa, Afriⱪa, Amerika, Awstraliyǝ wǝ Antarktika ⱪit’ǝlirigǝ bɵlüngǝn); (3) yuⱪirida tilƣa elinƣan ikki imkaniyǝtniǌ 
tǝǌ yüz bǝrgǝnlikini kɵrsitidu.

32 Yuⱪiridikilǝr Nuⱨniǌ ǝwladliri bolup, ular ɵz nǝsǝbliri wǝ ⱪowmliri boyiqǝ hatirilǝngǝn. To-
pandin keyinki yǝr yüzidiki barliⱪ ⱪowmlar ularniǌ iqidin tarⱪalƣan.165

«Babil munari wǝⱪǝsi» — Hudaniǌ insanlarniǌ tilini parqiliwetixi

11 1 U zamanda pütkül yǝr yüzidiki til ⱨǝm sɵz birhil idi.166

 2 Lekin xundaⱪ boldiki, adǝmlǝr 
mǝxriⱪ tǝrǝpkǝ sǝpǝr ⱪilip, Xinar yurtida bir tüzlǝǌlikni uqritip, xu yǝrdǝ olturaⱪlaxti.167  

3 Ular bir-birigǝ: — Keliǌlar, biz hix ⱪuyup, otta pixurayli! — deyixti. Xundaⱪ ⱪilip, ular 
ⱪuruluxta taxniǌ orniƣa hix, layniǌ orniƣa ⱪarimay ixlǝtti.4 Ular yǝnǝ: — Keliǌlar, ǝmdi 
ɵzimizgǝ bir xǝⱨǝr bina ⱪilip, xǝⱨǝrdǝ uqi asmanlarƣa taⱪaxⱪudǝk bir munar yasayli! Xundaⱪ 
ⱪilip ɵzimizgǝ bir nam tikliyǝlǝymiz. Bolmisa, pütkül yǝr yüzigǝ tarilip ketimiz, — deyixti.168169

5 U waⱪitta Pǝrwǝrdigar adǝm baliliri bina ⱪiliwatⱪan xǝⱨǝr bilǝn munarni kɵrgili qüx-

10:32 Ros. 17:26
11:1 «pütkül yǝr yüzidiki til ... birhil idi» — bu til ⱪaysi til boluxi kerǝk? Biz uni ibraniy tili, dǝp ⱪaraymiz. Sǝwǝbi: (1) 
«Alǝmniǌ Yaritilixi»da uqraydiƣan, «Babil munari» wǝⱪǝsidin ilgiriki barliⱪ nam-isimlar ibraniy tilidiki nam-isimlar 
idi; (2) «Alǝmniǌ Yaritilixi» 1-11 bablardiki kɵp ayǝtlǝrdǝ «sɵz oyuni» ixlitilgǝnliki bizgǝ mǝlum (mǝsilǝn, 2:32, 11:9 
wǝ xuniǌƣa munasiwǝtlik izaⱨatlarni kɵrüǌ). Əgǝr xu zamandiki til ibraniy tili bolmiƣan bolsa, undaⱪta, «Alǝmniǌ 
Yaritilixi»da xundaⱪ «sɵz oyuni»niǌ ixlitilixi mumkin bolmaytti.
11:2 Yar. 10:10. 
11:4 «uqi asmanlarƣa taⱪaxⱪudǝk bir munar yasayli» — ularniǌ muxu mǝⱪsiti bir hil mǝƣrurluⱪni bildürüpla ⱪalmay, 
bǝlki yǝnǝ munar arⱪiliⱪ asmandiki roⱨlar (jin-xǝytanlar) bilǝn alaⱪǝ ⱪilix («Əf.» 2:2), palqiliⱪ ⱪilix mǝⱪsitiniǌmu 
barliⱪini ipadilǝydu. Demǝk, u munar Hudaniǌ yoliƣa ⱪarimuⱪarxi bolƣan. Uniǌ üstigǝ ularniǌ bundaⱪ ɵzlirini tarilip 
ketixtin saⱪlax tǝdbiri Hudaniǌ adǝmlǝrgǝ: «silǝr jüplixip kɵpiyip, yǝr yüzini tolduruǌlar» (9:1) degǝn ǝmrigǝ hilap idi.
11:4 Ⱪan. 1:28

ti.6 Pǝrwǝrdigar: — «Mana, bularniǌ ⱨǝmmisi bir ⱪowmdur, ularniǌ ⱨǝmmisiniǌ tilimu bir-
dur; bu ularniǌ ixiniǌ baxlinixidur! Bundin keyin ularniǌ niyǝt ⱪilƣan ⱨǝrⱪandaⱪ ixini ⱨeq 
tosuwalƣili bolmaydu.7 Xuǌa Biz tɵwǝngǝ qüxüp ularniǌ bir-biriniǌ gǝplirini uⱪalmasliⱪi 
üqün ularniǌ tilini baxⱪa-baxⱪa ⱪilip ⱪalaymiⱪanlaxturuwetǝyli» — dedi.
8 Xundaⱪ ⱪilip Pǝrwǝrdigar ularni u jaydin pütkül yǝr yüzigǝ taritiwǝtti. Xuniǌ bilǝn 
ular xǝⱨǝrni yasaxtin tohtap ⱪaldi.170

 9 Xuǌa bu xǝⱨǝrniǌ nami «Babil» dǝp ataldi; qünki u 
yǝrdǝ Pǝrwǝrdigar pütkül yǝr yüzidikilǝrniǌ tilini ⱪalaymiⱪanlaxturuwǝtti. Xundaⱪ ⱪilip 
Pǝrwǝrdigar ularni u jaydin pütkül yǝr yüzigǝ taritiwǝtti.171

Xǝmniǌ nǝsǝbnamisi
1Tar. 1:1-27

10 Tɵwǝndikilǝr Xǝmniǌ ǝwladliridur: — topan ɵtüp ikki yildin keyin, Xǝm yüz yexida, 
uniǌdin Arfakxad tɵrǝldi.172173

 11 Arfakxad tuƣulƣandin keyin Xǝm bǝx yüz yil ɵmür kɵrüp, 
uniǌdin yǝnǝ oƣul-ⱪizlar tɵrǝldi.
12 Arfakxad ottuz bǝx yaxⱪa kirgǝndǝ uniǌdin Xelaⱨ tɵrǝldi.13 Xelaⱨ tuƣulƣandin keyin Ar-
fakxad tɵt yüz üq yil ɵmür kɵrüp, uniǌdin yǝnǝ oƣul-ⱪizlar tɵrǝldi.
14 Xelaⱨ ottuz yaxⱪa kirgǝndǝ uniǌdin Ebǝr tɵrǝldi.15 Ebǝr tuƣulƣandin keyin Xelaⱨ tɵt yüz 
üq yil ɵmür kɵrüp, uniǌdin yǝnǝ oƣul-ⱪizlar tɵrǝldi.
16 Ebǝr ottuz tɵt yaxⱪa kirgǝndǝ uniǌdin Pǝlǝg tɵrǝldi.17 Pǝlǝg tuƣulƣandin keyin Ebǝr tɵt yüz 
ottuz yil ɵmür kɵrüp, uniǌdin yǝnǝ oƣul-ⱪizlar tɵrǝldi.
18 Pǝlǝg ottuz yaxⱪa kirgǝndǝ uniǌdin Rǝu tɵrǝldi.174

 19 Rǝu tuƣulƣandin keyin Pǝlǝg ikki yüz 
toⱪⱪuz yil ɵmür kɵrüp, uniǌdin yǝnǝ oƣul-ⱪizlar tɵrǝldi.
20 Rǝu ottuz ikki yaxⱪa kirgǝndǝ uniǌdin Serug tɵrǝldi.21 Serug tuƣulƣandin keyin Rǝu ikki 
yüz yǝttǝ yil ɵmür kɵrüp, uniǌdin yǝnǝ oƣul-ⱪizlar tɵrǝldi.
22 Serug ottuz yaxⱪa kirgǝndǝ uniǌdin Naⱨor tɵrǝldi.23 Naⱨor tuƣulƣandin keyin Serug ikki 
yüz yil ɵmür kɵrüp, uniǌdin yǝnǝ oƣul-ⱪizlar tɵrǝldi.
24 Naⱨor yigirmǝ toⱪⱪuz yaxⱪa kirgǝndǝ uniǌdin Tǝraⱨ tɵrǝldi.25 Tǝraⱨ tuƣulƣandin keyin 
Naⱨor bir yüz on toⱪⱪuz yil ɵmür kɵrüp, uniǌdin yǝnǝ oƣul-ⱪizlar tɵrǝldi.
26 Tǝraⱨ yǝtmix yaxⱪa kirgǝndǝ uniǌdin Abram, Naⱨor wǝ Ⱨaran tɵrǝldi.

Tǝraⱨniǌ nǝsǝbnamisi
27 Tǝraⱨniǌ ǝwladliri tɵwǝndikiqǝ: — Tǝraⱨtin Abram, Naⱨor wǝ Ⱨaran tɵrǝldi; Ⱨarandin Lut 
tɵrǝldi.175176

 28 Lekin Ⱨaran tuƣulƣan yurti bolƣan, kaldiylǝrniǌ Ur xǝⱨiridǝ atisi Tǝraⱨniǌ al-
dida, Tǝraⱨtin ilgiri ɵldi.177

 29 Abram bilǝn Naⱨor ikkisi ɵylǝndi. Abramniǌ ayaliniǌ ismi Sa-
ray, Naⱨorniǌ ayaliniǌ ismi Milkaⱨ idi; Milkaⱨ Ⱨaranniǌ ⱪizi idi; Ⱨaran bolsa Milkaⱨ wǝ 

11:8 Ⱪan. 32:8; Ros. 17:26
11:9 «Babil» — bu sɵzniǌ ikki mǝnisi bar: — «Hudaniǌ dǝrwazisi» wǝ «ⱪalaymiⱪanqiliⱪ»; xübⱨisizki, xǝⱨǝrni ⱪurƣuqilar 
«muxu xǝⱨǝr bilǝn asmanlarƣa yetimiz» degǝn mǝⱪsǝttǝ xǝⱨǝrgǝ «Hudaniǌ dǝrwazisi» degǝn mǝnilik namni ⱪoyƣan; 
lekin keyin «Babil» degǝn sɵzniǌ «ⱪalaymiⱪanqiliⱪ» degǝn ikkinqi mǝnisi xu xǝⱨǝrgǝ dǝl munasip kǝldi.       «Pǝrwǝrdigar 
ularni u jaydin pütkül yǝr yüzigǝ taritiwǝtti» — bu wǝⱪǝ 10-babtiki yǝtmix ǝl-ⱪowmniǌ ⱪaysi yol bilǝn bir-biridin 
ayrilip kǝktlǝnlikini, xundaⱪla Nimrodniǌ Babil xǝⱨiridin qiⱪip kǝtkǝnlikini qüxǝndüridu. Yǝnǝ bir mumkinqiliki barki, 
Babildikilǝr keyinki dǝwrlǝrdǝ qoⱪunƣan ilaⱨ «Marduk» yaki «Mǝrodak» ǝslidǝ Nimrodniǌ ɵzi idi.
11:10 «Tɵwǝndikilǝr Xǝmniǌ ǝwladliridur: — » — muxu jümlǝ bilǝn «Alǝmniǌ Yaritilixi»niǌ bǝxinqi «tolidoti» 
(«tarihi»), yǝni «Xǝmniǌ tolidoti» («Xǝmniǌ ǝwladliriniǌ tarihi») (11:9-11:26) baxlinidu.
11:10 Yar. 10:22-31; 1Tar. 1:17. 
11:18 1Tar. 1:25 
11:27 «Tǝraⱨniǌ ǝwladliri tɵwǝndikiqǝ: —» — muxu jümlǝ bilǝn «Alǝmniǌ Yaritilixi»niǌ altinqi «tolidot»i («tarihi»), 
yǝni «Tǝraⱨniǌ tolidoti» («Tǝraⱨniǌ ǝwladliriniǌ tarihi») (11:27-25:11) baxlinidu.
11:27 Yǝ. 24:2; 1Tar. 1:26. 
11:28 «Kaldiylǝr» — ibraniy tilida «kasdiylar».

Iskaⱨniǌ atisi idi.178

 30 Lekin Saray tuƣmas bolƣaqⱪa, uniǌ balisi yoⱪ idi.179

31 Tǝraⱨ bolsa oƣli Abramni, nǝwrisi Lut (Ⱨaranniǌ oƣli)ni wǝ kelini, yǝni Abramniǌ ayali 
Sarayni elip, Ⱪanaan zeminiƣa berix üqün kaldiylǝrniǌ Ur xǝⱨiridin yolƣa qiⱪti; biraⱪ ular 
Ⱨaran degǝn jayƣa yetip kǝlgǝndǝ, xu yǝrdǝ olturaⱪlixip ⱪaldi.180181

 32 Tǝraⱨniǌ kɵrgǝn künliri 
ikki yüz bǝx yil bolup, Ⱨaranda alǝmdin ɵtti.182

Hudaniǌ Ibraⱨim, yǝni Abramni tallixi — Ibraⱨimniǌ etiⱪadi

12 1 Pǝrwǝrdigar ǝslidǝ Abramƣa mundaⱪ degǝnidi: — 
Sǝn ɵz yurtuǌdin, ɵz uruⱪ-tuƣⱪanliriǌdin wǝ ɵz ata jǝmǝtiǌdin ayrilip, Mǝn saǌa 

kɵrsitidiƣan zeminƣa barƣin.183

 2 Xundaⱪ ⱪilsaǌ Mǝn seni uluƣ bir hǝlⱪ ⱪilip, saǌa bǝht-
bǝrikǝt ata ⱪilip, namiǌni uluƣ ⱪilimǝn; xuniǌ bilǝn sǝn ɵzüǌ baxⱪilarƣa bǝht-bǝrikǝt 
bolƣin;3 kimlǝr saǌa bǝht-bǝrikǝt tilisǝ Mǝn ularni bǝrikǝtlǝymǝn, kimki seni horlisa, Mǝn 
qoⱪum uni lǝnǝtkǝ ⱪaldurimǝn; sǝn arⱪiliⱪ yǝr yüzidiki barliⱪ ailǝ-ⱪǝbililǝrgǝ bǝht-bǝrikǝt 
ata ⱪilinidu! — dedi.184185

4 Abram Pǝrwǝrdigar uniǌƣa eytⱪini boyiqǝ Ⱨarandin ayrildi; Lutmu uniǌ bilǝn billǝ maǌdi. 
Abram Ⱨarandin qiⱪⱪinida yǝtmix bǝx yaxta idi.
5 Abram ayali Saray bilǝn inisiniǌ oƣli Lutni elip, ularniǌ yiƣⱪan barliⱪ mal-mülükini ⱪoxup, 

11:29 Yar. 22:20. 
11:30 Yar. 16:1, 2; 18:11, 12. 
11:31 «Ⱪanaan zeminiƣa berix üqün kaldiylǝrniǌ Ur xǝⱨiridin yolƣa qiⱪti» — hǝritǝ betini kɵrüǌ.
11:31 Yǝ. 24:2; Nǝⱨ. 9:7; Ros. 7:4. 
11:32 «Ibraⱨimniǌ sǝpiri» — munasiwǝtlik hǝritini kɵrüǌ.
12:1 Ros. 7:3; Ibr. 11:8. 
12:3 «seni horlisa» — yaki «seni tɵwǝn kɵrsǝ», «seni pǝs ⱪilsa».          «sǝn arⱪiliⱪ yǝr yüzidiki barliⱪ ailǝ-ⱪǝbililǝrgǝ bǝht-
bǝrikǝt ata ⱪilinidu!» — Hudaniǌ bu intayin muⱨim ǝⱨdisi wǝ xǝrtliri toƣruluⱪ «ⱪoxumqǝ sɵz»imizdǝ azraⱪ tohtilimiz.
12:3 Yar. 18:18; 22:18; 26:4; Ros. 3:25; Gal. 3:8. 

Tǝraⱨ bilǝn Abram Urdin 
qiⱪip, Ⱨaran xǝⱨiridǝ tohtaydu

Abram atisi Tǝraⱨ ɵlüp kǝtkǝndin keyin 
Ⱨaran xǝⱨiridin qiⱪip, Ⱪanaan zeminiƣa baridu

Ⱨaranda igidarqiliⱪ ⱪilƣan adǝmlǝrni billǝ ⱪetip, Ⱪanaan zeminiƣa berix üqün yolƣa qiⱪti; 
xundaⱪ ⱪilip ular Ⱪanaan zeminiƣa yetip kǝldi.186

 6 Abram zeminni kezip, Xǝkǝm degǝn jaydiki 
«Morǝⱨniǌ dub dǝrihi»niǌ yeniƣa kǝldi (u qaƣda u zeminda Ⱪanaaniylar turatti).187

7 Pǝrwǝrdigar Abramƣa kɵrünüp, uniǌƣa: — Mǝn bu zeminni seniǌ nǝsliǌgǝ ata ⱪilimǝn, — dedi. 
Xuniǌ bilǝn u xu yǝrdǝ ɵzigǝ kɵrüngǝn Pǝrwǝrdigarƣa atap bir ⱪurbangaⱨ saldi.188189

 8 Andin u 
bu yǝrdin yɵtkilip, Bǝyt-Əlniǌ xǝrⱪidiki taƣⱪa bardi; ƣǝrb tǝripidǝ Bǝyt-Əl, xǝrⱪ tǝripidǝ Ayi 
degǝn jay bar idi; u xu yǝrdǝ qedir tikti. U xu yǝrdǝ Pǝrwǝrdigarƣa atap bir ⱪurbangaⱨ yasap, 
Pǝrwǝrdigarniǌ namini qaⱪirip ibadǝt ⱪildi.190

 9 Andin keyin Abram tǝdrijiy kɵqüp, jǝnubidiki 
Nǝgǝw rayoniƣa ⱪarap yɵtkǝldi.

Abramniǌ Misirƣa qüxüxi
10 Zeminda aqarqiliⱪ bolƣanidi; Abram Misirƣa qüxti; u xu yǝrdǝ waⱪtinqǝ turmaⱪqi bolƣanidi, 
qünki zeminda aqarqiliⱪ bǝk eƣir idi.191

 11 Əmma xundaⱪ boldiki, u Misirƣa yeⱪinlaxⱪanda, 
ayali Sarayƣa: — Mana, mǝn seniǌ ⱨɵsün-jamaliǌniǌ güzǝllikini bilimǝn.12 Xundaⱪ boli-
duki, misirliⱪlar seni kɵrsǝ, «Bu uniǌ ayali ikǝn» dǝp, meni ɵltürüwetip, seni tirik ⱪalduridu. 
13 Xuniǌ üqün seniǌ: «Mǝn uniǌ siǌlisi» deyixiǌni ɵtinimǝn. Xundaⱪ ⱪilsaǌ, mǝn 
seniǌdin yahxiliⱪ tepip, sǝn arⱪiliⱪ tirik ⱪalimǝn, — dedi.192

14 Abram Misirƣa kirgǝndǝ xundaⱪ boldiki, misirliⱪlar dǝrwǝⱪǝ ayalniǌ güzǝl ikǝnlikini 
kɵrdi. 15 Pirǝwnniǌ ǝmirlirimu uni kɵrüp, Pirǝwngǝ uniǌ tǝripini ⱪildi; xuniǌ bilǝn ayal 
Pirǝwnniǌ ordisiƣa elip kirildi.193

 16 Pirǝwn Sarayniǌ sǝwǝbidin Abramƣa yahxi muamilǝ 
ⱪildi; xuniǌ bilǝn u ⱪoy, kala, ⱨaǌga exǝklǝr, ⱪul-dedǝklǝr, mada exǝklǝr wǝ tɵgilǝrgǝ 
erixti.17 Əmma Pǝrwǝrdigar Pirǝwn wǝ ɵyidikilirini Abramniǌ ayali Sarayniǌ sǝwǝbidin to-
limu eƣir wabalarƣa muptila ⱪildi.194

 18 Xuniǌ üqün Pirǝwn Abramni qaⱪirip uniǌƣa: — «Bu 
zadi seniǌ maǌa nemǝ ⱪilƣiniǌ? Nemixⱪa uniǌ ɵz ayaliǌ ikǝnlikini maǌa eytmidiǌ? 
19 Nemixⱪa uni «siǌlim» dǝp meniǌ uni hotunluⱪⱪa eliximƣa sǝwǝbkar bolƣili tas ⱪalisǝn! 
Mana bu ayaliǌ! Uni elip kǝtkin! — dedi.
20 Pirǝwn ɵz adǝmlirigǝ Abram toƣrisida ǝmr ⱪildi; ular uni, ayalini wǝ uniǌ barliⱪini ⱪoxup 
yolƣa seliwǝtti.

Abram bilǝn Lutniǌ ayrilip ketixi

13 1 Xuniǌ bilǝn Abram ayali wǝ uniǌ barliⱪ nǝrsilirini ⱨǝmdǝ Lutni elip Misirdin qiⱪip, 
Ⱪanaanniǌ jǝnubidiki Nǝgǝw yurtiƣa maǌdi.2 U qaƣda Abramniǌ mal-waran wǝ 

altun-kümüxliri kɵp bolup, helila bay idi.
3 U kɵqüp yürüp, jǝnubtiki Nǝgǝwdin Bǝyt-Əlgǝ, yǝni Bǝyt-Əl bilǝn Ayiniǌ otturisidiki ǝslidǝ 

12:5 Ros. 7:4. 
12:6 Yar. 10:18,19; 13:7. 
12:7 «U... Pǝrwǝrdigarƣa atap bir ⱪurbangaⱨ saldi» — ⱪiziⱪ bir yeri xuki, Abram birnǝqqǝ ⱪurbangaⱨ salidu, lekin sunƣan 
ⱪurbanliⱪliri toƣrisida ⱨeqⱪandaⱪ hatirǝ yoⱪtur. Bǝlkim u kɵǌlidǝ: — «Pǝrwǝrdigar maǌa xundaⱪ xapaǝt kɵrsǝtkǝn 
tursa, uniǌƣa ibadǝt yolida mǝlum bir ⱪurbanliⱪ sunuxum kerǝk» dǝp oyliƣan bolsimu, lekin nemini ⱪurbanliⱪ süpitidǝ 
sunuxniǌ muwapiⱪ bolidiƣanliⱪini bilmǝy, yasiƣan ⱪurbangaⱨlar ⱪurbanliⱪsiz ⱪuruⱪ turup ⱪalƣan boluxi mumkin.
12:7 Yar. 13:15; 15:18; 17:8; 24:7; 26:4; Ⱪan. 34:4. 
12:8 «Pǝrwǝrdigarniǌ namini qaⱪirip ibadǝt ⱪildi» — yaki «Pǝrwǝrdigarniǌ namini qaⱪirip nida ⱪildi». 4:26ni kɵrüǌ.
12:10 «qüxti» —Ibraniylarƣa nisbǝtǝn ular Hudaniǌ «muⱪǝddǝs zemin»i bolƣan Ⱪanaan (Pǝlǝstin)din qiⱪip ⱨǝrⱪaysi 
jaylarƣa (ularniǌ juƣrapiyilik orni egiz bolsun, pǝs bolsun) maǌsa, «qüxüx» degǝn peil bilǝn ipadilinidu; xuniǌdǝk 
ⱨǝrⱪaysi yǝrdin Pǝlǝstingǝ ⱪarap maǌsa, «qiⱪix» degǝn peil bilǝn ipadilinidu.                  «Abram Misirƣa qüxti» — Abram 
(Ibraⱨim)niǌ Misirƣa qüxüxi toƣruluⱪ «ⱪoxumqǝ sɵz»imiz («Ibraⱨimniǌ ⱨayatidin alidiƣan sawaⱪlar wǝ ibrǝtlǝr»)dǝ 
azraⱪ tohtilimiz.
12:13 Yar. 20:12; 26:7. 
12:15 «Pirǝwn» — Misirniǌ padixaⱨiniǌ omumiy unwani idi.
12:17 Zǝb. 105:14-15

qedir tikkǝn jayƣa,195

 4 ⱪurbangaⱨ yasiƣan jayƣa ⱪaytip kǝldi. Abram xu yǝrdǝ Pǝrwǝrdigarniǌ 
namini qaⱪirip ibadǝt ⱪildi.196

 5 Abram bilǝn billǝ maǌƣan Lutniǌmu ⱪoy-kala padiliri wǝ qe-
dirliri bar idi.
6 Əmdi ular billǝ tursa, zemin ularni ⱪamdiyalmaytti;197

 7 bu sǝwǝbtin Abramniǌ padiqiliri bilǝn 
Lutniǌ padiqiliriniǌ arisida jedǝl qiⱪti (u waⱪitta Ⱪanaaniylar bilǝn Pǝrizziylǝr xu zemin-
da turatti).198199  8 Xuǌa Abram Lutⱪa: — «Biz bolsaⱪ ⱪerindaxlarmiz, sǝn bilǝn meniǌ aramda, 
meniǌ padiqilirim bilǝn seniǌ padiqiliriǌ arisida talax-tartix pǝyda bolmisun.9 Mana, 
aldiǌda pütkül zemin turmamdu? Əmdi sǝn mǝndin ayrilƣin; ǝgǝr sǝn sol tǝrǝpkǝ barsaǌ, 
mǝn oǌ tǝrǝpkǝ baray; ǝgǝr sǝn oǌ tǝrǝpkǝ barsaǌ, mǝn sol tǝrǝpkǝ baray», — dedi.200

10 U waⱪitta Lut nǝzǝr selip kɵrdiki, Iordan wadisidiki barliⱪ tüzlǝǌlikniǌ Zoar xǝⱨirigiqǝ 
ⱨǝmmila yǝrniǌ süyi intayin mol idi; Pǝrwǝrdigar Sodom bilǝn Gomorrani wǝyran ⱪilixtin 
ilgiri bu yǝr bǝǝyni Pǝrwǝrdigarniǌ beƣi, Misir zeminidǝk idi.201

 11 Xuniǌ bilǝn Lut ɵzigǝ Iordan 
wadisidiki pütkül tüzlǝǌlikni talliwaldi; andin Lut mǝxriⱪ tǝrǝpkǝ kɵqüp bardi. Xundaⱪ ⱪilip 
ikkiylǝn ayrildi.12 Abram Ⱪanaan zeminida olturaⱪlaxti; Lut bolsa tüzlǝǌliktiki xǝⱨǝrlǝrniǌ 
arisida turdi; u bara-bara qedirlirini Sodom xǝⱨiri tǝrǝpkǝ yɵtkidi.13 Sodom hǝlⱪi rǝzil adǝmlǝr 
bolup, Pǝrwǝrdigarniǌ nǝziridǝ tolimu eƣir gunaⱨkarlar idi.202

Abramniǌ Ⱨebronƣa kɵqüxi
14 Lut Abramdin ayrilip kǝtkǝndin keyin, Pǝrwǝrdigar Abramƣa: — Sǝn ǝmdi bexiǌni 
kɵtürüp, ɵzüǌ turƣan jaydin ximal wǝ jǝnubⱪa, mǝxriⱪ wǝ mǝƣrip tǝrǝpkǝ ⱪariƣin;15 qünki 
sǝn ⱨazir kɵrüwatⱪan bu barliⱪ zeminni saǌa wǝ nǝsliǌgǝ mǝǌgülük berimǝn.203204

 16 Seniǌ 
nǝsliǌni yǝrdiki topidǝk kɵp ⱪilimǝn; xundaⱪki, ǝgǝr birsi yǝrdiki topini sanap qiⱪalisa, seniǌ 
nǝsliǌnimu sanap qiⱪalixi mumkin bolidu.205

 17 Ornuǌdin tur, bu zeminni uzunluⱪi wǝ kǝǌliki 
boyiqǝ aylinip qiⱪⱪin; qünki Mǝn uni saǌa ata ⱪilimǝn, — dedi.
18 Xuǌa Abram qedirlirini yɵtkǝp, Ⱨebron xǝⱨirigǝ yeⱪin Mamrǝdiki dubzarliⱪniǌ yeniƣa 
berip olturaⱪlaxti; u xu yǝrdǝ Pǝrwǝrdigarƣa atap bir ⱪurbangaⱨ yasidi.206

Abramniǌ Lutni ⱪutⱪuzuxi

14 1 Xinarniǌ padixaⱨi Amrafǝl, Əllasarniǌ padixaⱨi Arioⱪ, Elamniǌ padixaⱨi 
Kedorlayomǝr wǝ Goyimniǌ padixaⱨi Tidalniǌ künliridǝ xu wǝⱪǝ boldiki,2 ular 

13:3 Yar. 12:8. 
13:4 Yar. 4:26; 12:8. 
13:6 Yar. 36:7. 
13:7 «U waⱪitta Ⱪanaaniylar bilǝn Pǝrizziylǝr xu zeminda turatti» — «Ⱪanaaniylar wǝ Pǝrizziylǝr»niǌ tilƣa elinixiniǌ 
sǝwǝbi bǝlkim (1) Ibraⱨimniǌ ailisidǝ iqki jedǝl bolsa, ǝtrapidiki butpǝrǝslǝr aldida Ibraⱨimniǌ Huda toƣruluⱪ bǝrgǝn 
guwaⱨliⱪiƣa daƣ qüxǝtti; (2) iqki jedǝl ailini ajizlaxturuwetǝtti, xuniǌ bilǝn ǝtrapidiki ⱪǝbililǝr pursǝttin paydilinip 
ularƣa ⱨujum ⱪiliximu mumkin idi.
13:7 Yar. 12:6. 
13:9 Yar. 20:15; 34:10. 
13:10 «barliⱪ tüzlǝǌlik.... süyi intayin mol idi» — bu yǝrlǝr ⱨazir «Ɵlük Deǌiz» ǝtrapidiki ⱪupⱪuruⱪ ⱪaƣjiraⱪ jaylardur.         
«Pǝrwǝrdigarniǌ beƣi» — demǝk, Erǝm beƣi.         «Misir zeminidǝk» — Misir zemini, bolupmu Nil dǝryasi ǝtrapi tolimu 
munbǝt, süyi mol zemindur.
13:13 Yar. 18:20; Əz. 16:49. 
13:15 «sǝn ⱨazir kɵrüwatⱪan bu barliⱪ zeminni saǌa ... berimǝn» — u kɵrüwatⱪan zemin Lut talliwalƣan Iordan wadisini 
ɵz iqigǝ alatti. 
– Bu Hudaniǌ birinqi ⱪetim zeminni Ibraⱨimniǌ nǝsligila ǝmǝs, bǝlki yǝnǝ Ibraⱨimƣimu berimǝn, dǝp wǝdǝ ⱪilixi idi. 
Lekin ǝmǝliyǝttǝ, Ibraⱨim ɵmridǝ Pǝlǝstin zeminidin pǝⱪǝt bir parqǝ yǝrlikla setiwalƣan (23-bab); xuǌa Hudaniǌ bu 
wǝdisi Ibraⱨimniǌ tirilƣanda, zeminƣa mirashor bolidiƣanliⱪini kɵrsitidiƣan bir bexarǝt bolsa kerǝk.
13:15 Yar. 12:7; 15:7,18; 17:8; 26:4; Ⱪan. 34:4; Ros. 7:5. 
13:16 Yar. 15:5; 17:4; Ⱪan. 10:22; Yǝr. 33:22; Rim. 4:17,18; Ibr. 11:12. 
13:18 Yar. 14:13. 

birlixip Sodomniǌ padixaⱨi Bera, Gomorraniǌ padixaⱨi Birxa, Admaⱨniǌ padixaⱨi 
Xinab, Zǝboimniǌ padixaⱨi Xǝm’ebǝr wǝ Bela (yǝni Zoar)niǌ padixaⱨiƣa ⱪarxi ⱨujumƣa 
atlandi.3 Bu bǝxiniǌ ⱨǝmmisi kelixip Siddim wadisiƣa, yǝni «Xor Deǌizi» wadisiƣa yiƣildi.207  
4 Ular on ikki yil Kedorlayomǝrgǝ beⱪindi boldi, on üqinqi yilƣa kǝlgǝndǝ, Kedorlayomǝrgǝ 
ⱪarxi isyan kɵtürdi.
5 On tɵtinqi yili Kedorlayomǝr wǝ uniǌƣa ittipaⱪdax bolƣan padixaⱨlar ⱨǝmmisi yiƣilip, 
Axtarot-Karnaim degǝn yǝrdǝ Rǝfayiylarƣa, xundaⱪla Ⱨam degǝn yǝrdǝ Zuziylarƣa, Xawǝⱨ-
Kiriatayimda Emiylarƣa ⱨujum ⱪilip ularni yǝǌdi;208

 6 andin ular Ⱨoriylarni ularniǌ Seir 
teƣida mǝƣlup ⱪilip, qɵlniǌ yenidiki Əl-Paranƣiqǝ sürüp-toⱪay ⱪildi.7 Arⱪidinla, ular Ən-
Mixpatⱪa (yǝni Ⱪadǝxkǝ) yenip kelip, Amalǝklǝrniǌ pütkül yurtini bulaǌ-talaǌ ⱪildi; 
Ⱨazazon-Tamarda olturuxluⱪ Amoriylarnimu ⱨujum ⱪilip mǝƣlup ⱪildi.8 Xuniǌ bilǝn 
Sodomniǌ padixaⱨi, Gomorraniǌ padixaⱨi, Admaⱨniǌ padixaⱨi, Zǝboimniǌ padixaⱨi 
wǝ Belaniǌ (yǝni Zoarniǌ) padixaⱨi qiⱪip, Siddim wadisida ularƣa ⱪarxi jǝǌ ⱪilixⱪa sǝp 
tizdi;9 muxu bǝxǝylǝn Elamniǌ padixaⱨi Kedorlayomǝr, Goyimniǌ padixaⱨi Tidal, Xinarniǌ 
padixaⱨi Amrafǝl, Əllasarniǌ padixaⱨi Arioⱪ ⱪatarliⱪlar bilǝn soⱪuxti; yǝni tɵt padixaⱨ bilǝn 
bǝx padixaⱨ ɵzara soⱪuxti.10 Siddim wadisidiki ⱨǝmmila yǝrdǝ ⱪarimay orǝkliri bar idi. Sodom wǝ 
Gomorraniǌ padixaⱨliri ⱪeqip, orǝklǝrgǝ qüxüp kǝtti. Əmma ⱪalƣanlar bolsa taƣⱪa ⱪeqip kǝtti.
11 Ƣalib kǝlgǝn tɵt padixaⱨ bolsa Sodom bilǝn Gomorraniǌ ⱨǝmmǝ mal-mülkini wǝ barliⱪ 
ozuⱪ-tülükini elip kǝtti.12 Ular yǝnǝ Abramniǌ jiyǝni Lutnimu malliri bilǝn ⱪoxup elip kǝtti; 
qünki u Sodomda olturaⱪlaxⱪanidi. 
13 Ⱨalbuki, ⱪutulup ⱪalƣan birsi berip bu ixlarni ibraniy Abramƣa eytti. Xu qaƣda u Amo-
riy Mamrǝniǌ dubzarliⱪiniǌ yenida turatti. Mamrǝ bolsa Əxkol wǝ Anǝrniǌ akisi idi; bu 
üqǝylǝn Abram bilǝn ittipaⱪdax idi.209210

 14 Abram ⱪerindixiniǌ ǝsir bolup ⱪalƣanliⱪini aǌlap, ɵz 
ɵyidǝ tuƣulƣan, alaⱨidǝ tǝrbiyilǝngǝn üq yüz on sǝkkiz adǝmni baxlap qiⱪip, tɵt padixaⱨni 
ⱪoƣlap danƣiqǝ bardi.211

 15 Keqisi u adǝmlirini guruppilarƣa bɵlüp, ular bilǝn birliktǝ ⱨujum 
ⱪilip ularni mǝƣlup ⱪilip, ularni Dǝmǝxⱪniǌ ximal tǝripidiki Ⱨobaⱨ degǝn jayƣiqǝ ⱪoƣlap 
berip,16 pütkül olja alƣan mal-mülükni ⱪayturuwaldi; ɵz ⱪerindixi Lutni, uniǌ mal-mülki wǝ 
hotun-ⱪizlirini, xundaⱪla barliⱪ ⱪalƣan adǝmlǝrni yandurup kǝldi.

Mǝlkizǝdǝkniǌ Abramƣa bǝht tilixi
17 Abram Kedorlayomǝr wǝ uniǌ bilǝn ittipaⱪdax padixaⱨlarni mǝƣlup ⱪilip, ⱪaytip kǝlgǝndǝ, 
Sodomniǌ padixaⱨi Xawǝⱨ wadisi (yǝni Han wadisi)ƣa uniǌ aldiƣa qiⱪti.18 Salemniǌ 
padixaⱨi Mǝlkizǝdǝkmu nan bilǝn xarab elip aldiƣa qiⱪti. U zat bolsa, Ⱨǝmmidin Aliy 
Tǝǌriniǌ kaⱨini idi;212213

 19 u Abramni bǝht-bǝrikǝtlǝp: — «Abram asman bilǝn zeminniǌ Igi-
si bolƣan Ⱨǝmmidin Aliy Tǝǌri tǝripidin bǝrikǝtlǝnsun!214

 20 Xundaⱪla düxmǝnliriǌni ɵz 
ⱪoluǌƣa tapxurƣan Ⱨǝmmidin Aliy Tǝǌrigǝ Ⱨǝmdusana oⱪulƣay!» — dedi. 
Abram bolsa ƣǝniymǝt alƣan nǝrsilǝrniǌ ondin birini uniǌƣa bǝrdi.

14:3 «Xor deǌizi» — « Ɵlük Deǌiz» dǝpmu atilidu.
14:5 Yar. 15:20; Ⱪan. 2:10,11. 
14:13 «ibraniy» — bu yǝrdǝ «ibraniy» degǝn sɵz birinqi ⱪetim tilƣa elinƣan. «ibraniy» degǝn sɵz tɵwǝndikidǝk ikki 
hil mǝnidǝ boluxi mumkin: — (1) Ibraⱨim Ebǝr degǝn kixiniǌ ǝwladi (21:10); (2) «ɵtküqi». «Ibraniy» degǝnniǌ bǝlkim 
«abar» («ɵtmǝk») degǝn peil bilǝn munasiwiti boluxi mumkin. Ibraⱨim Ⱪanaan zeminda turuwatⱪanlarƣa nisbǝtǝn 
«dǝryadin ɵtkǝn kixi» — demǝk, u «uluƣ dǝrya» (Əfrat dǝryasi)din ɵtüp kǝlgǝn kixi idi.     «bu üqǝylǝn Abram bilǝn 
ittipaⱪdax idi» — sǝl toƣriraⱪ tǝrjimǝ ⱪilsaⱪ «Abram bu üqǝylǝn bilǝn ittipaⱪdax idi».
14:13 Yar. 13:18. 
14:14 «Abram ... tɵt padixaⱨni ⱪoƣlap danƣiqǝ bardi» — tǝhminǝn 150-200 kilometrƣiqǝ ⱪoƣliƣan.
14:18 «Mǝlkizǝdǝk» — bu zat toƣruluⱪ «Zǝbur» 110-küydiki izaⱨatlarni, xundaⱪla «Ibraniylarƣa»diki 5-7-bablarni wǝ 
xularniǌ izaⱨatliri, «ⱪoxumqǝ sɵz»inimu kɵrüǌ.
14:18 Ibr. 7:1, 2, 3. 
14:19 «Asman bilǝn zeminniǌ Igisi» — yaki «asman bilǝn zeminniǌ Yaratⱪuqisi».

21 Andin Sodomniǌ padixaⱨi Abramƣa: — Adǝmlǝrni maǌa bǝrgǝyla, ƣǝniymǝtlǝrni ɵzlirigǝ 
alƣayla, — dedi.
22 Lekin Abram Sodomniǌ padixaⱨiƣa jawab berip: — Mǝn bolsam asman bilǝn zeminniǌ Igisi 
bolƣan Ⱨǝmmidin Aliy Tǝǌri Pǝrwǝrdigarƣa ⱪol kɵtürüp ⱪǝsǝm ⱪilƣanmǝnki,23 mǝn sǝndin 
ⱨǝtta bir tal yip nǝ bir tal boƣⱪuqinimu nǝ seniǌ baxⱪa ⱨǝrⱪandaⱪ nǝrsǝǌni almaymǝn; 
bolmisa, sǝn keyin: «mǝn Abramni bay ⱪilip ⱪoydom» deyixiǌ mumkin.
24 Xuǌa yigitlirimniǌ yegǝn-iqkini, xundaⱪla maǌa ⱨǝmraⱨ bolƣanlar, yǝni Anǝr, Əxkol wǝ 
Mamrǝlǝrgǝ tegixlik ülüxtin baxⱪa, mǝn ƣǝniymǝttin ⱨeqnǝrsǝ almaymǝn; xular ɵzlirigǝ te-
gixlik ülüxini alsun, — dedi.215

Hudaniǌ Abramƣa kɵrünüp, uniǌ bilǝn ǝⱨdǝ tüzüxi

15 1 Bu ixlardin keyin Pǝrwǝrdigarniǌ sɵz-kalami Abramƣa alamǝt kɵrünüxtǝ kelip: «Əy 
Abram, ⱪorⱪmiƣin; Mǝn Ɵzüm ⱪalⱪiniǌ wǝ zor in’amiǌdurmǝn» — dedi.216217

 2 Lekin 
Abram: — Əy Rǝb Pǝrwǝrdigar, maǌa nemǝ berisǝn? Mana, mǝn balisiz tursam, ɵy-bisatlirimƣa 
warisliⱪ ⱪilƣuqi muxu Dǝmǝxⱪlik Əliezǝrla bardur, — dedi.
3 Abram yǝnǝ: Mana, Sǝn maǌa ⱨeq nǝsil bǝrmidiǌ, mana ɵyümdǝ turuwatⱪanlardin biri 
maǌa waris bolidu, dedi.
4 Xu ⱨaman Pǝrwǝrdigarniǌ sɵz-kalami uniǌƣa kelip: «Bu kixi saǌa waris bolmaydu, bǝlki 
ɵz puxtuǌdin bolidiƣan kixi saǌa waris bolidu», — dedi.
5 Xuniǌ bilǝn Pǝrwǝrdigar uni taxⱪiriƣa elip qiⱪip: — Əmdi asmanƣa ⱪarap yultuzlarni sana 
— Ⱪeni, ularni saniyalamsǝnkin?! — dedi. Andin uniǌƣa: — Seniǌ nǝsliǌmu xundaⱪ bolidu, 
— dedi.218

6 Abram Pǝrwǝrdigarƣa ixǝndi; Pǝrwǝrdigar uniǌdiki bu ixǝnqni uniǌ ⱨǝⱪⱪaniyliⱪi dǝp 
ⱨesablidi.219  7 Yǝnǝ uniǌƣa: Mǝn bu zeminƣa igǝ ⱪilixⱪa seni Kaldiyǝdiki Ur xǝⱨiridin elip 
qiⱪⱪan Pǝrwǝrdigardurmǝn, — dedi.220

8 Lekin Abram: — I Rǝb Pǝrwǝrdigar, mǝn uniǌƣa jǝzmǝn igǝ bolidiƣinimni ⱪandaⱪ bilimǝn? 
— dǝp soridi.
9 Pǝrwǝrdigar uniǌƣa: — Mǝn üqün üq yaxliⱪ bir inǝk, üq yaxliⱪ bir qixi ɵqkǝ, üq yaxliⱪ bir 
ⱪoqⱪar bilǝn bir kǝptǝr wǝ bir bajka elip kǝlgin, — dedi.
10 Xuǌa u bularniǌ ⱨǝmmisini elip, ularniǌ ⱨǝrbirsini yerimdin ikki parqǝ ⱪilip, yerimi-
ni yǝnǝ bir yerimiƣa udulmu’udul ⱪilip ⱪoyup ⱪoydi; ǝmma ⱪuxlarni parqilimidi.221

 11 Ⱪaƣa-
ⱪuzƣunlar taplarniǌ üstigǝ qüxkǝndǝ, Abram ularni ürkütüp ⱨǝydiwǝtti.
12 Lekin kün patay degǝndǝ, Abramni eƣir bir uyⱪu basti wǝ mana, uniǌ üstigǝ dǝⱨxǝtlik bir 
wǝⱨimǝ, tom ⱪaraǌƣuluⱪ qüxti.13 Andin Pǝrwǝrdigar Abramƣa: — Jǝzmǝn bilixiǌ kerǝkki, 
seniǌ nǝsliǌ ɵzliriniǌ bolmiƣan bir zeminda musapir bolup, xu yǝrdiki hǝlⱪniǌ ⱪulluⱪida 
bolidu wǝ xundaⱪla, bu hǝlⱪ ularƣa tɵt yüz yilƣiqǝ jǝbir-zulum salidu.222

 14 Lekin Mǝn ularni 

14:24 «yigitlǝr» — Ibraⱨimniǌ ɵz hizmǝtkarlirini kɵrsitidu. Ibraⱨimniǌ ⱨǝmraⱨliri Anǝr, Əxkol wǝ Mamrǝ bǝlkim 
Pǝrwǝrdigarƣa etiⱪad ⱪilƣuqilar bolmiƣaqⱪa, Ibraⱨim ɵzigǝ ⱪoyƣan ⱪattiⱪ tǝlǝpni (ⱨeq ƣǝniymǝt almaymǝn degǝndǝk) 
ularniǌ üstigǝ ⱪoymaydu.
15:1 «Mǝn Ɵzüm ⱪalⱪiniǌ wǝ zor in’amiǌdurmǝn» — baxⱪa birhil tǝrjimisi: «Mǝn saǌa zor in’am bǝrgüqidurmǝn».
15:1 Zǝb. 16:5; 18:2; 19:11
15:5 Mis. 32:13; Ⱪan. 10:22; Rim. 4:18; Ibr. 11:12. 
15:6 Rim. 4:3,9,18,22; Gal. 3:6; Yaⱪ. 2:23. 
15:7 Zǝb. 105:9-13
15:10 «qüxǝnmǝ» — kona zamanlarda ikki tǝrǝp bir-biri bilǝn ǝⱨdǝ tüzmǝkqi bolsa, awwal kala yaki ⱪoyni soyup, ikki 
parqǝ ⱪilip parqilaytti; andin ikki tǝrǝp soyup ikki parqǝ ⱪilƣan malniǌ otturisidin tǝǌ ɵtüp bir-birigǝ ⱪǝsǝm ⱪilatti. 
Bu ixniǌ mǝnisi, «ⱪaysimiz ǝⱨdini buzsaⱪ, Huda uni bu soyƣan malƣa ohxax ⱪilsun!» demǝklik boluxi mumkin. Xuǌa 
ibraniy tilida «ǝⱨdǝ tüzüx» adǝttǝ «ǝⱨdǝ kesix» deyilidu. «Yǝr.» 34:8, 18-20-ayǝtlǝrni kɵrüǌ. 
15:13 Mis. 12:40; Ros. 7:6; Gal. 3:17. 

ⱪulluⱪⱪa salƣuqi xu taipiniǌ üstidin ⱨɵküm qiⱪirimǝn. Keyin ular nurƣun bayliⱪlarni elip xu 
yǝrdin qiⱪidu.223

 15 Əmma sǝn bolsaǌ, aman-hatirjǝmlik iqidǝ ata-bowiliriǌƣa ⱪoxulisǝn; uzun 
ɵmür kɵrüp andin dǝpnǝ ⱪilinisǝn.224225

 16 Lekin xu yǝrdǝ tɵt ǝwlad ɵtüp, nǝsliǌ bu yǝrgǝ yenip 
kelidu; qünki Amoriylarniǌ ⱪǝbiⱨlikiniǌ zihi tehi toxmidi, dedi.226227

17 Xundaⱪ boldiki, kün petip ⱪaraǌƣu bolƣanda, mana, gɵxlǝrniǌ otturisidin ɵtüp 
ketiwatⱪan, is-tütǝk qiⱪip turƣan bir otdan bilǝn yalⱪunluⱪ bir mǝx’ǝl kɵründi.228

18-19 Dǝl xu küni 
Pǝrwǝrdigar Abram bilǝn ǝⱨdǝ tüzüp uniǌƣa: — «Mǝn seniǌ nǝsliǌgǝ bu zeminni Misirniǌ 
eⱪinidin tartip Uluƣ dǝrya, yǝni Əfrat dǝryasiƣiqǝ berimǝn; yǝni Keniylǝr, Kǝnizziylar, 
Kadmoniylar,229  20 Ⱨittiylar, Pǝrizziylǝr, Rǝfayiylar,21 Amoriylar, Ⱪanaaniylar, Girgaxiylar wǝ 
Yǝbusiylarniǌ yurtini ularniǌki ⱪilimǝn» dedi.

Ismailniǌ tuƣuluxi

16 1 Əmma Abramniǌ ayali Saray uniǌƣa ⱨeq bala tuƣup bǝrmidi; lekin uniǌ Ⱨǝjǝr 
isimlik misirliⱪ bir dediki bar idi;230

 2 Saray Abramƣa: — Mana, Pǝrwǝrdigar meni tuƣuxtin 
tosti. Əmdi sǝn meniǌ dedikimniǌ ⱪexiƣa kirgin; bǝlkim u arⱪiliⱪ ana bolup tiklinixim 
mumkin, — dedi. Abram bolsa Sarayniǌ sɵzini ⱪobul kɵrdi.231

3 Xuniǌ bilǝn Abramniǌ ayali Saray dediki misirliⱪ Ⱨǝjǝrni ɵz eri Abramƣa toⱪalliⱪⱪa apirip 
bǝrdi (u waⱪitta Abram Ⱪanaan zeminida on yil olturƣanidi).4 Abram Ⱨǝjǝrniǌ ⱪexiƣa kirdi 
wǝ u ⱨamilidar boldi. Əmma u ɵziniǌ ⱨamilidar bolƣinini bilginidǝ, u ayal hojayinini kɵzgǝ 
ilmas bolup ⱪaldi.5 Saray Abramƣa ⱪeyidap: — Maǌa qüxkǝn bu horluⱪ seniǌ bexiǌƣa 
qüxsun! Mǝn ɵz dedikimni ⱪuqiⱪiǌƣa selip bǝrdim; ǝmdi u ɵziniǌ ⱨamilidar bolƣinini 
kɵrgǝndǝ mǝn uniǌ nǝziridǝ kɵzgǝ ilinmidim. Hǝyr, Pǝrwǝrdigar sǝn bilǝn meniǌ otturi-
mizda ⱨɵküm qiⱪarsun! — dedi.
6 Abram Sarayƣa: — Mana, dedikiǌ ɵz ⱪoluǌdidur; saǌa nemǝ layiⱪ kɵrünsǝ uniǌƣa xuni 
ⱪilƣin, — dedi. Buniǌ bilǝn Saray uniǌƣa ⱪattiⱪliⱪ ⱪilixⱪa baxlidi; buniǌ bilǝn u uniǌ al-
didin ⱪeqip kǝtti.
7 Əmma Pǝrwǝrdigarniǌ Pǝrixtisi uni qɵldiki bir bulaⱪniǌ yenida, yǝni Xur yoliniǌ boyidiki 
bulaⱪniǌ yenidin tepip, uniǌƣa:232  8  Əy Sarayniǌ dediki Ⱨǝjǝr, nǝdin kǝldiǌ, nǝgǝ barisǝn? 
— dǝp soridi. U jawab berip: — Mǝn hojayinim Sarayniǌ aldidin ⱪeqip qiⱪtim, — dedi.

15:14 Mis. 3:22; 11:2; 12:35,36. 
15:15 «ata-bowiliriǌƣa ⱪoxulisǝn» — bu sɵz eytilƣan obyektⱪa ⱪarap mǝnisini bekitix mumkin. Aǌliƣuqi etiⱪadliⱪ kixi 
bolsa ɵlgǝndin keyin uniǌ roⱨi ⱨǝⱪⱪaniylarniǌ roⱨliriniǌ ⱪexiƣa ketidu; etiⱪadsiz bolsa, ularniǌ roⱨi etiⱪadsizlar 
bilǝn billǝ bolidu («Luⱪa» 16:13-19 wǝ «ⱪoxumqǝ sɵz»nimu kɵrüǌ).
15:15 Yar. 25:7, 8. 
15:16 «Amoriylarniǌ ⱪǝbiⱨliki» — Amoriylar Ⱪanaan zeminida turuwatⱪan ⱪǝbililǝr iqdǝ «yetǝkqi ⱪǝbilǝ» ⱨesablinatti. 
«Amoriylarniǌ ⱪǝbiⱨlikiniǌ zihi tehi toxmiƣanidi» — demǝk, Huda ularƣa towa ⱪilix pursiti bǝrsimu, ular towa ⱪilmay, 
yǝnila gunaⱨⱪa petip, Huda bekitkǝn qǝkkǝ yǝtkǝndǝ, Ibraⱨimniǌ ǝwladliri bolƣan Israillar arⱪiliⱪ ularni jazalaydu; 
Israillar ularni zeminidin ⱨǝydǝp yoⱪitidu. Bu ixlar «Qɵl-Bayawandiki Sǝpǝr», «Ⱪanun Xǝrⱨi» wǝ «Yǝxua»da tǝpsiliy 
tǝswirlinidu. «Misirdin qiⱪix»tiki «ⱪoxumqǝ sɵz»imiznimu kɵrüǌ.
15:16 Mis. 12:40. 
15:17 «qüxǝnmǝ» — bu nǝrsilǝrniǌ ǝⱨmiyiti, xundaⱪla Huda Ibraⱨim bilǝn baƣliƣan xu ǝⱨdǝ toƣrisida «ⱪoxumqǝ 
sɵz»imizdǝ azraⱪ tohtilimiz.
15:18-19 Yar. 12:7; 13:15; 24:7; 26:4; Mis. 32:13; Ⱪan. 1:8; 34:4. 
16:1 «Ⱨǝjǝr» — bu isim ibraniy tilida «Ⱨagar» dǝp elinidu. Biraⱪ bǝzi oⱪurmǝnlǝr Ismailniǌ apisini «Ⱨǝjǝr» dǝp ataxⱪa 
adǝtlǝngǝn. 
16:2 «bǝlkim u arⱪiliⱪ ana bolup tiklinixim mumkin» — ibraniy tilida «bǝlkim u arⱪiliⱪ ⱪuruluxum mumkin». Əyni 
waⱪittiki ɵrp-adǝtlǝr boyiqǝ, ayal hojayinniǌ dediki ayal hojayinniǌ erigǝ bala tuƣup bǝrsǝ, balini ayal hojayinniǌ 
balisi ⱨesablaxⱪa bolatti.
16:7  «Pǝrwǝrdigarniǌ Pǝrixtisi» — «Tǝbirlǝr»ni kɵrüǌ. «Pǝrwǝrdigarniǌ Pǝrixtisi» Tǝwrat dǝwridǝ intayin alaⱨidǝ bir 
xǝhs idi. Bǝzi ixlarda U Hudaniǌ ornida kɵrünǝtti (mǝsilǝn, yǝnǝ 7-14-ayǝt, 18-babni kɵrüǌ).

9 Pǝrwǝrdigarniǌ Pǝrixtisi uniǌƣa: — Ayal hojayiniǌniǌ ⱪexiƣa ⱪaytip berip, uniǌ ⱪol 
astida bol, — dedi.
10 Pǝrwǝrdigarniǌ Pǝrixtisi uniǌƣa yǝnǝ: — Seniǌ nǝsliǌni xundaⱪ awutimǝnki, kɵplükidin 
uni sanap bolƣili bolmaydu, — dedi.
11 Andin Pǝrwǝrdigarniǌ Pǝrixtisi uniǌƣa: Mana, sǝn ⱨamilidarsǝn; sǝn bir oƣul tuƣup, 
uniǌƣa Ismail dǝp at ⱪoyƣin; qünki Pǝrwǝrdigar seniǌ jǝbir-japayiǌni aǌlidi.233

 12 U yawa 
exǝk kǝbi bir adǝm bolidu; uniǌ ⱪoli ⱨǝr adǝmgǝ ⱪarxi uzitilidu, xuniǌdǝk ⱨǝr adǝmniǌ ⱪoli 
uniǌƣa ⱪarxi uzitilidu; u ⱪerindaxliriniǌ udulida ayrim turidu, dedi.234235

13 Ⱨǝjǝr ɵz-ɵzigǝ: «Mǝn muxu yǝrdǝ meni Kɵrgüqini arⱪisidin kɵrdüm» dǝp, ɵzigǝ sɵz ⱪilƣan 
Pǝrwǝrdigarni: «Sǝn meni kɵrgüqi Tǝǌridursǝn» dǝp atidi.236

 14 Xuniǌ bilǝn u ⱪuduⱪ: «Bǝǝr-
laⱨay-roy» dǝp ataldi. U Ⱪadǝx bilǝn Bǝrǝd xǝⱨiriniǌ ariliⱪididur.237238

15 Ⱨǝjǝr Abramƣa bir oƣul tuƣup bǝrdi. Abram Ⱨǝjǝr uniǌƣa tuƣup bǝrgǝn oƣliƣa Ismail 
dǝp at ⱪoydi.239

 16 Ⱨǝjǝr Abramƣa Ismailni tuƣup bǝrgǝndǝ Abram sǝksǝn altǝ yaxta idi.

Hudaniǌ Ɵz ǝⱨdisini bekitixi; ǝⱨdǝ bǝlgisi — hǝtnǝ

17 1 Abram toⱪsan toⱪⱪuz yaxⱪa kirgǝndǝ, Pǝrwǝrdigar Abramƣa kɵrünüp uniǌƣa: — Mǝn 
Ⱪadir Tǝǌridurmǝn. Sǝn Meniǌ aldimda meǌip, kamil bolƣin.240241

 2 Mǝn Ɵzüm bilǝn 
seniǌ araǌda ǝⱨdǝmni bekitip, seni intayin zor kɵpǝytimǝn, — dedi.242

3 Abram ɵzini taxlap yüzini yǝrgǝ yeⱪip yatti; Huda uniǌ bilǝn yǝnǝ sɵzlixip mundaⱪ dedi: —
4 Ɵzümgǝ kǝlsǝm, mana, Meniǌ ǝⱨdǝm sǝn bilǝn tüzülgǝndur: — Sǝn nurƣun ǝl-millǝtlǝrniǌ 
atisi bolisǝn.243244

 5 Xuniǌ üqün seniǌ ismiǌ buniǌdin keyin Abram atalmaydu, bǝlki ismiǌ 
Ibraⱨim bolidu; qünki Mǝn seni nurƣun ǝl-millǝtlǝrniǌ atisi ⱪildim.245

 6 Mǝn seni intayin zor 
kɵpǝytimǝn; xuniǌ bilǝn sǝndin kɵp ǝl-ⱪowmlarni pǝyda ⱪilimǝn, puxtuǌdin padixaⱨlar qiⱪ
idu.246

 7 Mǝn sǝn wǝ sǝndin keyinki nǝsliǌniǌ Hudasi bolux üqün Ɵzüm sǝn wǝ sǝndin keyinki 
nǝsliǌniǌ arisida ǝbǝdiy ǝⱨdǝ süpitidǝ bu ǝⱨdǝmni tiklǝymǝn;247

 8 Mǝn saǌa wǝ sǝndin keyin-
ki nǝsliǌgǝ sǝn ⱨazir musapir bolup turƣan bu zeminni, yǝni pütkül Ⱪanaan zeminini ǝbǝdiy 
bir mülük süpitidǝ ata ⱪilimǝn; wǝ Mǝn ularniǌ Hudasi bolimǝn, — dedi.248

9 Andin Huda Ibraⱨimƣa yǝnǝ: — Sǝn ɵzüǌ Meniǌ ǝⱨdǝmni tutⱪin, ɵzüǌ wǝ sǝndin keyin-
ki nǝsliǌmu ǝwladtin-ǝwladⱪa buni tutuxi kerǝk.10 Mǝn sǝn bilǝn wǝ sǝndin keyinki nǝsliǌ 

16:11  «Ismail» — ibraniy tilida «Ixmail». Mǝnisi «Huda aǌlidi».
16:12  «U ⱪerindaxliriniǌ udulida ayrim turidu » — yaki «xǝrⱪ tǝripidǝ turidu». Mǝyli ⱪaysi tǝrjimisi toƣra bolsun, 
bexarǝtniǌ asasiy mǝnisi xuki, Ismail (wǝ uniǌ ǝwladliri) baxⱪilar bilǝn, ⱨǝtta ɵz uruⱪ-tuⱪⱪanliri bilǝn arilaxmay ayrim 
turidu yaki ularƣa ɵqmǝnliktǝ yaxaydu.
16:12 Yar. 25:18. 
16:13 «meni Kɵrgüqini arⱪisidin kɵrdüm» — yaki pǝⱪǝt «meni Kɵrgüqini kɵrdüm». Yǝnǝ baxⱪa birhil tǝrjimisi: «Meni 
kɵrgüqini kɵrüpmu, yǝnǝ tirik ⱪaldim!».
16:14 «Bǝǝr-laⱨay-roy» — mǝnisi «meni Kɵrgüqiniǌ ⱪuduⱪi».
16:14 Yar. 24:62; 25:11. 
16:15 Gal. 4:22. 
17:1 «Ⱪadir Tǝǌri» — ibraniy tilida «Əl-Xadday». «Xadday» degǝn sɵz bǝlkim «mürǝ» degǝn mǝnidiki sɵzdin qiⱪⱪan — 
xuniǌ bilǝn «xadday» «mǝn yɵlǝngǝn mürǝm» degǝndǝk yeⱪimliⱪ mǝnini bildüridu.          «Meniǌ aldimda meǌip» 
— Hudaƣa etiⱪad ⱪilƣuqilarƣa Hudaniǌ tǝyyarliƣan bir yoli bar, ular uniǌda meǌixi kerǝk. Demǝk, etiⱪadqilar «Huda 
meni kɵrüp turidu, wijdanim boyiqǝ meǌixim kerǝk» degǝn uⱪumda yaxaydu.
17:1 Yar. 5:22. 
17:2 Yar. 12:2; 13:16; 15:5, 18; Mis. 2:24; 6:4; Law. 26:42. 
17:4 «mana, Meniǌ ǝⱨdǝm sǝn bilǝn tüzülgǝndur: —» — yaki «mana, Mǝn sǝn bilǝn tüzgǝn ǝⱨdǝm xudur: -».
17:4 Rim. 4:17. 
17:5 «Ibraⱨim» — ibraniy tilida «Awraⱨam». Buniǌ mǝnisi «nurƣun ǝwladliriniǌ atisi» yaki «kɵpligǝn hǝlⱪlǝrniǌ atisi».
17:6 Mat. 1:6. 
17:7 Yar. 13:15. 
17:8 Yar. 15:18; Ⱪan. 1:8. 

bilǝn tüzgǝn, silǝrniǌ tutuxuǌlar kerǝk bolƣan ǝⱨdǝm xuki, araǌlardiki ⱨǝrbir ǝrkǝk hǝtnǝ 
ⱪilinsun.249

 11 Xuniǌ bilǝn silǝr hǝtnilikiǌlarni kesiwetixiǌlar kerǝk; bu Mǝn bilǝn silǝrniǌ 
araǌlardiki ǝⱨdiniǌ bǝlgisi bolidu.250

 12 Barliⱪ ǝwladliriǌlar, nǝsildin-nǝsilgǝ araǌlarda, 
mǝyli ɵydǝ tuƣulƣanlar bolsun, yaki ǝwladiǌlardin bolmay yatlardin pulƣa setiwelinƣanlar 
bolsun, ⱨǝmmǝ ǝrkǝk sǝkkiz künlük bolƣanda hǝtnǝ ⱪilinsun.251

 13 Ɵyüǌdǝ tuƣulƣanlar bilǝn 
puluǌƣa setiwalƣanlarniǌ ⱨǝmmisi hǝtnǝ ⱪilinixi kerǝk. Xundaⱪ ⱪilƣanda, Meniǌ ǝⱨdǝm 
tǝnliriǌlarda ornap, ǝbǝdiy bir ǝⱨdǝ bolidu.14 Lekin hǝtniliki turup, tehi hǝtnǝ ⱪilinmiƣan 
ⱨǝrbir ǝrkǝk Meniǌ ǝⱨdǝmni buzƣan ⱨesablinip, üzüp taxlinidu, — dedi.
15 Huda Ibraⱨimƣa yǝnǝ sɵz ⱪilip: — Ayaliǌ Sarayni ǝmdi Saray dǝp atimiƣin, bǝlki ismi Saraⱨ 
bolsun.252

 16 Mǝn uniǌƣa bǝht-bǝrikǝt berip, uniǌdinmu saǌa bir oƣul berimǝn. Mǝn dǝrwǝⱪǝ 
uni bǝrikǝtlǝymǝn; xuniǌ bilǝn u ǝl-millǝtlǝrniǌ anisi bolidu; hǝlⱪlǝrniǌ padixaⱨlirimu 
uniǌdin qiⱪidu, — dedi.253

17 Ibraⱨim yǝnǝ ɵzini yǝrgǝ etip düm yetip külüp kǝtti wǝ kɵǌlidǝ: «Yüz yaxⱪa kirgǝn adǝmmu 
baliliⱪ bolalarmu? Toⱪsan yaxⱪa kirgǝn Saraⱨmu bala tuƣarmu?!», — dedi.254

18 Ibraⱨim Hudaƣa: — Aⱨ, Ismail aldiǌda yaxisa idi! dedi.255

19 Huda uniǌƣa: — Yaⱪ, ayaliǌ Saraⱨ jǝzmǝn saǌa bir oƣul tuƣup beridu. Sǝn uniǌƣa 
«Isⱨaⱪ» dǝp at ⱪoyƣin. Mǝn uniǌ bilǝn ɵz ǝⱨdǝmni tüzimǝn; bu uniǌdin keyin kelidiƣan 
nǝsli bilǝn baƣliƣan ǝbǝdiy bir ǝⱨdǝ süpitidǝ bolidu.256257

 20 Ismailƣa kǝlsǝk, uniǌ toƣrisidiki 
duayiǌni aǌlidim. Mana, Mǝn uni bǝrikǝtlǝp, nǝslini kɵpǝytip, intayin zor awutimǝn. Uniǌ 
puxtidin on ikki ǝmir qiⱪidu; Mǝn uni uluƣ bir hǝlⱪ ⱪilimǝn.258259

 21 Biraⱪ ǝⱨdǝmni bolsa Mǝn kelǝr 
yili dǝl muxu waⱪitta Saraⱨ saǌa tuƣup beridiƣan oƣul — Isⱨaⱪ bilǝn tüzimǝn, — dedi.260

22 Huda Ibraⱨim bilǝn sɵzlixip bolup, uniǌ yenidin yuⱪiriƣa qiⱪip kǝtti.
23 Xuniǌ bilǝn xu künila Ibraⱨim ɵz oƣli Ismailni, ɵz ɵyidǝ tuƣulƣanlar wǝ pulƣa 
setiwalƣanlarniǌ ⱨǝmmisini, yǝni uniǌ ɵyidiki barliⱪ ǝrkǝklǝrni elip, Huda uniǌƣa 
eytⱪandǝk ularniǌ hǝtnilikini kesip hǝtnǝ ⱪildi.
24 Ibraⱨimniǌ hǝtniliki kesilip, hǝtnǝ ⱪilinƣanda, toⱪsan toⱪⱪuz yaxⱪa kirgǝnidi.25 Uniǌ 
oƣli Ismailniǌ hǝtniliki kesilip, hǝtnǝ ⱪilinƣanda, on üq yaxta idi.26-27 Ibraⱨim bilǝn uniǌ 
oƣli Ismail dǝl xu künniǌ ɵzidǝ hǝtnǝ ⱪilindi wǝ xundaⱪla uniǌ ɵyidiki ⱨǝmmǝ ǝr kixilǝr, 
mǝyli ɵyidǝ tuƣulƣan bolsun yaki yattin pulƣa setiwelinƣanlar bolsun, ⱨǝmmisi uniǌ 
bilǝn billǝ hǝtnǝ ⱪilindi.

17:10 «Mǝn sǝn bilǝn...» — ibraniy tilida  «Mǝn silǝr bilǝn...». Bu «silǝr» Ibraⱨim wǝ barliⱪ ɵyidiki adǝmlǝrni kɵrsitixi kerǝk.
17:11 Ros. 7:8; Rim. 4:11. 
17:12 Law. 12:3; Luⱪa 2:21. 
17:15 «Saray» — mǝnisi «meniǌ mǝlikǝm». Lekin «Saraⱨ» bolsa pǝⱪǝt «mǝlikǝ» degǝn mǝnidǝ. Buniǌ ǝⱨmiyiti bǝlkim 
xuki, xu qaƣdin baxlap Saraⱨ pǝⱪǝt Ibraⱨim ɵzigila «mǝlikǝ» bolupla ⱪalmay, bǝlki Huda aldidimu etiⱪadi tüpǝylidin 
«mǝlikǝ» dǝp ⱨesablinidu («Ibr.» 11:11ni kɵrüǌ).
17:16 «... u ǝl-millǝtlǝrniǌ anisi bolidu» — Saraⱨdin bolƣan xu ǝl-millǝtlǝr «Yǝⱨuda», «Israil» (on ⱪǝbilǝ) wǝ «Edom» 
bolidu. On ⱪǝbilǝ sürgün bolƣandin keyin ulardin ⱨazirⱪi birnǝqqǝ millǝt xǝkillǝngǝn boluxi mumkin.
17:17 «Ibraⱨim ... külüp kǝtti»  — Ibraⱨim yǝnǝ ɵzini yǝrgǝ etip düm yetip külüp kǝtti ibraⱨimniǌ külgǝnliki bǝlkim 
yerim ixǝnq, yerim ixǝnqsizliktin, yerim gumandin, yerim huxalliⱪtin bolsa kerǝk. Lekin «Rim.» 4:17-21dǝ deyilgǝnlǝr 
boyiqǝ, Ibraⱨim tezla toluⱪ ixǝnqkǝ kǝldi. Uniǌ bolƣusi oƣli «Isⱨaⱪ»niǌ isminiǌ mǝnisi «külkǝ»dur.
17:18 «Ismail Seniǌ aldiǌda yaxisa idi!» — Mǝnisi, bǝlkim, «Ismail sǝn Hudaniǌ bǝht-bǝrikitigǝ erixsun!» degǝndǝktur. 
Heli roxǝnki, Ibraⱨim muxu waⱪitⱪiqǝ Ismailni Huda wǝdǝ ⱪilƣan oƣlum, dǝp ümid ⱪilip kǝlgǝnidi.
17:19 «Isⱨaⱪ» —  mǝnisi «külkǝ».
17:19 Yar. 18:10; 21:2. 
17:20 «uluƣ bir hǝlⱪ» — bu ǝrǝblǝrdur.
17:20 Yar. 16:10; 25:12,16. 
17:21 Yar. 21:2. 

Ərxtin qüxkǝn üq meⱨman

18 1 Pǝrwǝrdigar Mamrǝdiki dubzarliⱪniǌ yenida Ibraⱨimƣa kɵründi; bu kün ǝǌ issiƣan 
waⱪit bolup, u ɵz qediriniǌ ixikidǝ olturatti.2 U bexini kɵtürüp nǝzǝr seliwidi, mana uniǌ 

udulida üq kixi ɵrǝ turatti. Ularni kɵrüp u qediriniǌ ixikidin ⱪopup, ularniǌ aldiƣa yügürüp 
berip, yǝrgǝ tǝgküdǝk tǝzim ⱪilip:261

 3 -- i Rǝbbim, ǝgǝr peⱪir nǝzǝrliridǝ iltipat tapⱪan bolsam, 
ɵtünimǝnki, ⱪulliriniǌ yenidin ɵtüp kǝtmigǝyla;262

 4 azƣina su kǝltürülsun, silǝr putliriǌlarni 
yuyup dǝrǝhniǌ tegidǝ aram eliweliǌlar.5 Silǝr ɵz ⱪuluǌlarniǌ yenidin ɵtkǝnikǝnsilǝr, 
mǝn bir qixlǝm nan elip qiⱪay, silǝr ⱨarduⱪuǌlarni qiⱪirip, andin ɵtüp kǝtkǝysilǝr, dedi. Ular 
jawab berip: — Eytⱪiniǌdǝk ⱪilƣin, dewidi,6 Ibraⱨim qediriƣa Saraⱨniǌ ⱪexiƣa yügürüp 
kirip, uniǌƣa: — Üq das esil undin tez hemir yuƣurup toⱪaq ǝtkin, — dedi.263

7 Andin Ibraⱨim kala padisiƣa yügürüp berip, yumran obdan bir mozayni tallap, qakiriƣa 
tapxurdi; u buni tezla tǝyyar ⱪildi.
8-9 Andin Ibraⱨim seriⱪ may, süt wǝ tǝyyarlatⱪan mozayni elip kelip, ularniǌ aldiƣa tutup, 
ɵzi dǝrǝhniǌ tegidǝ ularniǌ aldida ɵrǝ turdi; ular ulardin yedi. Ular uniǌdin: ayaliǌ Saraⱨ 
nǝdǝ, dǝp soriwidi, u jawab berip: — Mana, qedirda, dedi.
10 Birsi: — Mǝn kelǝr yili muxu waⱪitta ⱪexiǌƣa jǝzmǝn ⱪaytip kelimǝn, wǝ mana u waⱪitta 
ayaliǌ Saraⱨniǌ bir oƣli bolidu, — dedi. Saraⱨ bolsa uniǌ kǝynidiki qedirniǌ ixikidǝ turup, 
bularni aǌlawatatti.264265

11 Ibraⱨim bilǝn Saraⱨ ikkisi yaxinip, ⱪerip ⱪalƣanidi; Saraⱨta ayal kixilǝrdǝ bolidiƣan adǝt 
kɵrüx tohtap ⱪalƣanidi.266

 12 Xuǌa Saraⱨ ɵz iqidǝ külüp: — Mǝn xunqǝ ⱪerip kǝtkǝn tursam, 
rasttinla lǝzzǝt kɵrǝlǝrmǝnmu? Erimmu ⱪerip kǝtkǝn tursa? — dǝp hiyal ⱪildi.267

13 Pǝrwǝrdigar Ibraⱨimƣa: — Saraⱨniǌ: «Mǝn ⱪerip kǝtkǝn tursam, rasttinla bala 
tuƣarmǝnmu?» dǝp külgini nemisi?14 Pǝrwǝrdigarƣa mumkin bolmaydiƣan tilsimat ix 
barmu? Bekitkǝn waⱪitta, yǝni kelǝr yili dǝl bu qaƣda ⱪaytip kelimǝn wǝ u waⱪitta Saraⱨniǌ 
bir oƣli bolidu, — dedi.268

15 Əmma Saraⱨ ⱪorⱪup ketip: — Külmidim, dǝp inkar ⱪildi. Lekin U: — Yaⱪ, sǝn küldüǌ, — dedi.

Ibraⱨimniǌ Hudadin jiyǝni Lut üqün ɵtünuxi
16 Andin bu zatlar u yǝrdin ⱪopup, Sodom tǝrǝpkǝ nǝzirini aƣdurdi. Ibraⱨimmu ularni uzitip, 
ular bilǝn billǝ maǌdi.
17 Pǝrwǝrdigar: — Mǝn ⱪilidiƣan iximni Ibraⱨimdin yoxursam bolamdu?269

 18 Qünki Ibraⱨimdin 
uluƣ wǝ küqlük bir ǝl qiⱪidu wǝ xuniǌdǝk yǝr yüzidiki barliⱪ ǝl-millǝtlǝr u arⱪiliⱪ bǝht-
bǝrikǝtkǝ muyǝssǝr bolidiƣan tursa?270

 19 Qünki Mǝn uni bilip talliƣanmǝn; u qoⱪum ɵz balilirini 
wǝ uniǌ ɵyidikilǝrni ɵzigǝ ǝgǝxtürüp, ularƣa Pǝrwǝrdigarniǌ yolini tutup, ⱨǝⱪⱪaniyliⱪni 
wǝ adalǝtni yürgüzüxni ɵgitidu. Buniǌ bilǝn Mǝnki Pǝrwǝrdigar Ibraⱨim toƣruluⱪ ⱪilƣan 
wǝdǝmni ǝmǝlgǝ axurimǝn, — dedi.271

18:2 Ibr. 13:2. 
18:3 «Rǝbbim» — ibraniy tilida «Adonay». Bu sɵzigǝ ⱪariƣanda Ibraⱨim bu meⱨmanniǌ Pǝrwǝrdigar ikǝnlikini bilip 
yǝtkǝnidi.
18:6 «üq das» — ibraniy tilida «üq seaⱨ». Üq seaⱨ bǝlkim 22 litr un boluxi mumkin idi.
18:10 «Birsi» — ibraniy tilida «u».
18:10 Yar. 17:19,21; 21:2. 
18:11 Yar. 17:17; Rim. 4:19; Ibr. 11:11. 
18:12 Ⱨak. 19:26; 1Pet. 3:6.  
18:14 Mat. 19:26; Luⱪa 1:37. 
18:17 Am. 3:7. 
18:18 Yar. 12:3; 22:18; 26:4; Ros. 3:25; Gal. 3:8. 
18:19  «Qünki Mǝn uni bilip talliƣanmǝn; u qoⱪum ɵz balilirini wǝ uniǌ ɵyidikilǝrni ɵzigǝ ǝgǝxtürüp...» — baxⱪa birhil 
tǝrjimisi: «Qünki Mǝn... u ɵz baliliriƣa ɵgǝtsun dǝp uni bilip talliwaldim». Lekin bundaⱪ tǝrjimǝ ayǝtniǌ ikkinqi ⱪismiƣa 
anqǝ mas kǝlmǝydu.

20 Andin Pǝrwǝrdigar mundaⱪ dedi: — «Sodom wǝ Gomorra toƣruluⱪ kɵtürülgǝn dad-pǝryad 
naⱨayiti küqlük, ularniǌ gunaⱨi intayin eƣir bolƣini üqün,272

 21 Mǝn ⱨazirla qüximǝn, ⱪilmixliri 
rasttinla xu dad-pǝryadlardin Maǌa mǝlum bolƣandǝk xunqǝ rǝzilmu, bilip baⱪay; unqǝ rǝzil 
bolmiƣandimu, Mǝn uni bilixim kerǝk».
22 Xuniǌ bilǝn bu kixilǝr u yǝrdin ⱪozƣilip, Sodom tǝrǝpkǝ yol aldi. Lekin Ibraⱨim yǝnila 
Pǝrwǝrdigarniǌ aldida ɵrǝ turatti.273

23 Ibraⱨim yeⱪin berip: — Sǝn rasttinla ⱨǝⱪⱪaniylarni rǝzillǝr bilǝn ⱪoxup ⱨalak ⱪilamsǝn? 
24 Xǝⱨǝrdǝ ǝllik ⱨǝⱪⱪaniy kixi bar boluxi mumkin; Sǝn rasttinla xu jayni ⱨalak ⱪilamsǝn, 
ǝllik ⱨǝⱪⱪaniy kixi üqün u jayni kǝqürüm ⱪilmamsǝn?25 Yaⱪ, yaⱪ. Bu ix Sǝndin neri bolƣay! 
Ⱨǝⱪⱪaniylarni rǝzillǝrgǝ ⱪoxup ɵltürüp, ⱨǝⱪⱪaniylarƣa rǝzillǝrgǝ ohxax muamilǝ ⱪilix Sǝndin 
neri bolƣay! Pütkül jaⱨanniǌ soraⱪqisi adalǝt yürgüzmǝmdu? — dedi.274

26 Pǝrwǝrdigar jawab berip: — Əgǝr Mǝn Sodom xǝⱨiridǝ ǝllik ⱨǝⱪⱪaniyni tapsam, ular üqün 
pütkül jayni ayap ⱪalimǝn, — dedi.
27 Andin Ibraⱨim jawab berip: — Mana mǝn pǝⱪǝt topa bilǝn küldin ibarǝt bolsammu, mǝn Igǝm 
bilǝn sɵzlǝxkili yǝnǝ petinalidim.28 Mubada xu ǝllik ⱨǝⱪⱪaniydin bǝx kixi kǝm bolsa, Sǝn bu bǝx 
kixiniǌ kǝm bolƣini üqün pütkül xǝⱨǝrni yoⱪitamsǝn? — dedi. 
U: — Əgǝr Mǝn xu yǝrdǝ ⱪiriⱪ bǝxni tapsammu, uni yoⱪatmaymǝn, dedi.
29 Ibraⱨim Uniǌƣa sɵzini dawam ⱪilip: — Xu yǝrdǝ ⱪiriⱪ kixila tepilixi mumkin, dewidi, 
Pǝrwǝrdigar: — Bu ⱪiriⱪi üqün uni yoⱪatmaymǝn, — dedi.
30 U yǝnǝ sɵz ⱪilip: I Igǝm, hapa bolmiƣaysǝn, mǝn yǝnǝ sɵz ⱪilay. Xu yǝrdǝ ottuzi tepilixi mum-
kin? — dedi. 
U: — Əgǝr Mǝn u yǝrdǝ ottuzni tapsammu, yoⱪatmaymǝn, — dedi.
31 U yǝnǝ sɵz ⱪilip: — Mana ǝmdi mǝn Igǝm bilǝn sɵzlǝxkili jür’ǝt ⱪildim; xu yǝrdǝ yigirmisi 
tepilixi mumkin, — dedi. 
Pǝrwǝrdigar sɵz ⱪilip: bu yigirmisi üqün u yǝrni yoⱪatmaymǝn, — dedi.
32 U sɵzlǝp: — I Igǝm, hapa bolmiƣay, mǝn pǝⱪǝt muxu bir ⱪetimla sɵz ⱪilay! Xu yǝrdǝ oni te-
pilixi mumkin, dewidi, u jawab berip: — Mǝn oni üqün uni yoⱪatmaymǝn, — dedi.
33 Pǝrwǝrdigar Ibraⱨim bilǝn sɵzlixip bolƣandin keyin kǝtti; Ibraⱨimmu ɵz jayiƣa ⱪaytip kǝtti.

Sodom xǝⱨiridikilǝrniǌ rǝzilliki

19 1 Ikki pǝrixtǝ kǝqtǝ Sodomƣa yetip kǝldi; xu qaƣda Lut Sodomniǌ dǝrwazisida 
olturatti. Lut ularni kɵrüpla ornidin turup, aldiƣa qiⱪip yüzi yǝrgǝ tǝgküdǝk tǝzim 

ⱪilip:275

 2 — Mana, ǝy hojilirim, kǝminiliriniǌ ɵyigǝ qüxüp putliriǌlarni yuyup ⱪonup 
ⱪalƣaysilǝr; andin ǝtǝ sǝⱨǝr ⱪopup yolƣa qiⱪsaǌlarmu bolidu, dewidi, bular jawabǝn: — 
Yaⱪ, biz xǝⱨǝr mǝydanida kǝqlǝymiz, — dedi.276

3 Əmma u ularni qiǌ tutuwidi, ahir ular uniǌ bilǝn berip ɵyigǝ kirdi. U ularƣa dastihan 
selip, petir toⱪaqlarni pixurup bǝrdi, ular ƣizalandi.277

4 Ular tehi yatmiƣanidi, xǝⱨǝrdikilǝr, yǝni Sodomniǌ ǝrkǝkliri, yax, ⱪeri ⱨǝmmisi 
ⱨǝrⱪaysi mǝⱨǝllilǝrdin kelip ɵyni ⱪorxiwaldi;5 ular Lutni qaⱪirip uniǌƣa: — Bügün kǝqtǝ 

18:20 «Sodom bilǝn Gomorra toƣruluⱪ kɵtürülgǝn dad-pǝryad» — bu pǝryad xübⱨisizki, Sodom bilǝn Gomorra tǝripidin 
horlanƣan wǝ zulum yegǝnlǝrdin kɵtürülgǝn bolsa kerǝk («Əz.» 16:49ni kɵrüǌ).
18:22 «bu kixilǝr» — keyinki bayanlar boyiqǝ, Pǝrwǝrdigar Ibraⱨim bilǝn ⱪaldi; ⱪalƣan ikki zat Sodomƣa maǌidu wǝ xu 
yǝrdǝ (19-bab) Lutni ⱪutⱪuzuwalidu. Xu ikki zat pǝrixtilǝr idi (19:1). 
18:25 Rim. 3:6. 
19:1 «dǝrwazisida olturatti» — kona zamanlarda pǝⱪǝt xǝⱨǝrniǌ mɵtiwǝrliri wǝ aⱪsaⱪalliri dǝrwazida olturuxⱪa 
muyǝssǝr idi. Xuǌa Lut Sodom xǝⱨiridǝ «mɵtiwǝr» ⱨesablinatti.
19:2 Yar. 18:4. 
19:3 Ibr. 13:2. 

seniǌkigǝ kirgǝn adǝmlǝr ⱪeni? Ularni bizgǝ qiⱪirip bǝr, biz ular bilǝn yeⱪinqiliⱪ ⱪilimiz, 
— dedi.
6 Lut dǝrwaziniǌ aldiƣa, ularniǌ ⱪexiƣa qiⱪip, ixikni yepiwetip,7 ularƣa: — Əy 
buradǝrlirim, mundaⱪ rǝzillikni ⱪilmaǌlar!8 Mana, tehi ⱨeq ǝr bilǝn billǝ bolmiƣan ikki 
ⱪizim bar; ularni silǝrgǝ qiⱪirip berǝy. Ular bilǝn haliƣiniǌlarni ⱪiliǌlar. Əmma bu 
adǝmlǝr ɵgzǝmniǌ sayisi astiƣa kirgǝnikǝn, silǝr ularni ⱨeqnemǝ ⱪilmaǌlar! — dedi.
9 Lekin ular jawab berip: «Neri tur!» deginiqǝ, yǝnǝ: — Bu yǝrdǝ turuxⱪa kǝlgǝn bu musapir 
ⱨakim bolmaⱪqimikǝn? Əmdi saǌa ularƣa ⱪilƣandinmu bǝttǝr yamanliⱪ ⱪilimiz! — dǝp 
Lutni ⱪistap, ixikni qeⱪixⱪa basturup kǝldi.278

10 Əmma u ikki kixi ⱪollirini uzitip Lutni ɵygǝ ɵz ⱪexiƣa tartip ǝkiriwelip, ixikni taⱪiwaldi 
11 wǝ ɵyniǌ dǝrwazisiniǌ aldidiki adǝmlǝrni kiqikidin tartip qoǌiƣiqǝ korluⱪⱪa muptila 
ⱪildi; xuniǌ bilǝn ular dǝrwazini izdǝp, ⱨalidin kǝtti.

Lutniǌ Sodomdin ⱪeqixi
12 Andin ikkǝylǝn Lutⱪa: — Muxu yǝrdǝ yǝnǝ birǝr kimiǌ barmu? Küy’oƣul, oƣul yaki ⱪizliriǌ 
wǝ yaki xǝⱨǝrdǝ baxⱪa adǝmliriǌ bolsa ularni bu yǝrdin elip kǝtkin!13 Qünki biz bu yǝrni 
yoⱪitimiz; qünki ular toƣruluⱪ kɵtürülgǝn dad-pǝryad Pǝrwǝrdigarniǌ aldida intayin küqlük 
bolƣaq, Pǝrwǝrdigar bizni uni yoⱪitixⱪa ǝwǝtti, — dedi.
14 Xuniǌ bilǝn Lut taxⱪiriƣa qiⱪip, ⱪizlirini alidiƣan bolƣusi küy’oƣulliriniǌ ⱪexiƣa berip: 
«Əmdi ⱪopup bu yǝrdin qiⱪip ketiǌlar; qünki Pǝrwǝrdigar xǝⱨǝrni yoⱪitidu» — dedi. Əmma u 
bolƣusi küy’oƣulliriniǌ nǝzirigǝ qaⱪqaⱪ ⱪilƣandǝk kɵründi.
15 Taǌ atⱪanda, pǝrixtilǝr Lutni aldiritip: — Əmdi ⱪopup ayaliǌ bilǝn ⱪexiǌdiki ikki ⱪiziǌni 
alƣin; bolmisa xǝⱨǝrniǌ ⱪǝbiⱨlikigǝ qetilip ⱪelip, ⱨalak bolisǝn, — dedi.
16 Əmma u tehiqǝ arisaldi bolup turƣanda, Pǝrwǝrdigar uniǌƣa rǝⱨim ⱪilƣanliⱪi üqün, 
u ikkiylǝn Lutniǌ ⱪolini, ayaliniǌ ⱪolini wǝ ikki ⱪiziniǌ ⱪollirini tutup, ularni xǝⱨǝrniǌ 
sirtiƣa ǝqiⱪip, orunlaxturup ⱪoydi.17 Ularni qiⱪarƣandin keyin xu ix boldiki, ulardin biri 
uniǌƣa: — Jeniǌni elip ⱪaq, ⱨalak bolmasliⱪiǌ üqün kǝyniǌgǝ ⱪarimay, tüzlǝǌliktiki ⱨeq 
yǝrdǝ tohtimay, taƣⱪa ⱪaqⱪin! — dedi.
18 Lekin Lut ularƣa: — Undaⱪ bolmiƣay, ǝy hojam, ɵtünüp ⱪalay!279

 19 Mana, kǝminǝǌ kɵzüǌdǝ 
iltipat tapti, jenimni ⱪutⱪuzduǌ, maǌa zor mǝrⱨǝmǝt kɵrsǝttiǌ; ǝmma mǝn taƣⱪa 
ⱪaqalmaymǝn; undaⱪ ⱪilsam, maǌa birǝr apǝt qüxüp, ɵlüp ketǝrmǝnmikin.20 Ⱪara, awu 
xǝⱨǝrgǝ ⱪeqip barsa bolƣudǝk naⱨayiti yeⱪin ikǝn, xundaⱪla kiqik xǝⱨǝr ikǝn! Ɵtünüp ⱪalay, 
meniǌ xu yǝrgǝ ⱪeqiximƣa yol ⱪoyƣaysǝn! U kiqik xǝⱨǝr ǝmǝsmu?! Jenim xu yǝrdǝ aman 
ⱪalidu! — dedi.
21 Pǝrixtǝ uniǌƣa jawab berip: — Hǝyr, bu ixtimu saǌa maⱪul bolay, sǝn eytⱪan xu xǝⱨǝrni 
wǝyran ⱪilmay.22 Əmdi u yǝrgǝ tezdin ⱪeqip barƣin; qünki sǝn xu yǝrgǝ yetip barmiƣuqǝ ⱨeq 
ix ⱪilalmasmǝn, — dedi. Xuǌa u xǝⱨǝrniǌ ismi «Zoar» dǝp atalƣan.280

19:9 Mis. 2:14; Ros. 7:27; 2Pet. 2:7, 8. 
19:18 «hojam» — yaki «Rǝbbim».
19:22 «Zoar» — mǝnisi «kiqik». 
–Lutniǌ bu iltimasi tolimu ƣǝlitǝ idi: (1) Zoar ǝslidǝ «tüzlǝǌliktiki bǝx xǝⱨǝr»din biri bolup (14:2), Sodom bilǝn yeⱪin 
munasiwǝttǝ idi. Xundaⱪla Sodomƣa ohxax gunaⱨlarƣa petip ⱪalƣan boluxi mumkin idi. Xuǌa pǝrixtilǝr ǝslidǝ Zoarni 
yoⱪatmaⱪqi bolƣan (22-ayǝt); (2) Lut Sodom xǝⱨiriniǌ gunaⱨlirini wǝ hǝtǝrlikini obdan bilip turupmu, yǝnila uniǌƣa 
ohxaydiƣan yǝnǝ bir xǝⱨǝrgǝ ⱪaqmaⱪqi boldi; (3) gǝrqǝ Huda ajayib yol bilǝn uni wǝ ailisidiklirini ⱪutⱪuzƣan bolsimu, u 
yǝnila «taƣⱪa ⱪeqix»tin ⱪorⱪti, u bǝlki «birǝr apǝt beximƣa qüxüxi mumkin» dǝp oyliƣan boluxi mumkin. Bular uniǌ 
etiⱪadsizliⱪi idi. (4) bizniǌqǝ, uniǌ xundaⱪ iltimas ⱪilixiniǌ sǝwǝbi, u ««sepilliⱪ xǝⱨǝr» iqidǝ tursam aman-esǝn 
bolimǝn» dǝp bildi. Ibraⱨim bolsa Hudaniǌ baxpanaⱨliⱪiƣa ixinip, sepilsiz qedirlarda turup, tolimu hatirjǝm yaxidi. 
(5) ahir berip Lut Zoarda hatirjǝm bolalmay yǝnila taƣⱪa qiⱪip xu yǝrni makan ⱪildi (30-ayǝt). Bu wǝⱪǝlǝr toƣruluⱪ yǝnǝ 
«ⱪoxumqǝ sɵz»imizdimu azraⱪ tohtilimiz.

Sodom bilǝn Gomora xǝⱨǝrliriniǌ wǝyran ⱪilinixi
23 Lut Zoarƣa yetip barƣanda kün nuri yǝr yüzigǝ qeqilƣanidi.24 Xu qaƣda Pǝrwǝrdigar ǝrxtin, 
ɵz yenidin Sodom bilǝn Gomorraniǌ üstigǝ güǌgürt wǝ ot yaƣdurup,281

 25 xu xǝⱨǝrlǝrni, püt-
kül tüzlǝǌlikni ⱨǝmdǝ xǝⱨǝrlǝrdiki barliⱪ aⱨalilǝr wǝ yǝrdin üngǝnlǝrni ⱪoxup bǝrbat ⱪildi.
26 Lekin Lutniǌ arⱪisidin maǌƣan ayali kǝynigǝ ⱪariwidi, tuz tüwrükkǝ aylinip ⱪaldi.282

27 Ətisi taǌ sǝⱨǝrdǝ, Ibraⱨim ⱪopup ilgiri Pǝrwǝrdigarniǌ aldida turƣan jayƣa qiⱪip,28 So-
dom bilǝn Gomorra tǝrǝpkǝ, xundaⱪla tüzlǝǌlikniǌ ⱨǝmmǝ yerigǝ nǝzǝr seliwidi, mana, 
yǝr yüzidin humdanniǌ tütünidǝk tütün ɵrlǝwatⱪinini kɵrdi.29 Əmma xundaⱪ boldiki, Huda 
u tüzlǝǌliktiki xǝⱨǝrlǝrni wǝyran ⱪilƣanda, U Ibraⱨimni esigǝ elip, Lut turƣan xǝⱨǝrlǝrni 
bǝrbat ⱪilƣanda uni balayi’apǝtniǌ iqidin qiⱪirip ⱪutⱪuzdi.283

Lut wǝ uniǌ ⱪizliri
30 Əmma Lut Zoar xǝⱨiridǝ turuxtin ⱪorⱪⱪaqⱪa, Zoardin ketip, taƣⱪa qiⱪip, ikki ⱪizi bilǝn xu 
yǝrdǝ makanlaxti. U ikki ⱪizi bilǝn bir ɵǌkürdǝ turdi.31 Əmdi qoǌ ⱪiz kiqikigǝ: — Atimiz bolsa 
ⱪerip kǝtti; dunyaniǌ ⱪaidǝ-yosuni boyiqǝ bu yurtta bizgǝ yeⱪinqiliⱪ ⱪilidiƣan ⱨeq ǝr kixi 
ⱪalmidi. 32 Ⱪeni, atimizni xarab bilǝn mǝst ⱪilip ⱪoyup, uniǌ bilǝn billǝ yatayli; xundaⱪ ⱪilsaⱪ, 
biz pǝrzǝnt kɵrüp atimizniǌ uruⱪini ⱪalduralaymiz, — dedi.
33 Xuniǌ bilǝn ular u keqisi atisiƣa xarab iqküzüp mǝst ⱪilip ⱪoyup, qoǌ ⱪizi kirip atisi bilǝn 
yatti. Lekin Lut uniǌ kirip yatⱪininimu, ⱪopup kǝtkininimu ⱨeq sǝzmidi.
34 Ətisi xundaⱪ boldiki, qoǌi kiqikigǝ: — Mana, mǝn ahxam atam bilǝn yattim; bügün kǝqtimu 
uniǌƣa yǝnǝ xarab iqküzǝyli; xuniǌ bilǝn sǝn kirip uniǌ bilǝn yatⱪin; xundaⱪ ⱪilip, ⱨǝr ik-
kimiz pǝrzǝnt kɵrüp atimizniǌ nǝslini ⱪalduralaymiz, — dedi.
35 Xuniǌ bilǝn ular u keqisi atisiƣa xarab iqküzüp mǝst ⱪilip ⱪoyup, kiqik ⱪizi ornidin turup 
uniǌ bilǝn billǝ yatti. Əmma Lut uniǌ kirip yatⱪininimu, ⱪopup kǝtkininimu ⱨeq sǝzmidi.
36 Xundaⱪ ⱪilip, Lutniǌ ikkila ⱪizi ɵz atisidin ⱨamilidar bolup ⱪaldi.37 Qoǌi bolsa oƣul tuƣup, 
uniǌ etini Moab ⱪoydi; u bügünki Moabiylarniǌ atisidur.284

38 Kiqikimu oƣul tuƣup, uniǌ etini Bǝn-Ammi ⱪoydi. U bügünki Ammoniylarniǌ atisidur.285

Ibraⱨim bilǝn Abimǝlǝk

20 1 Ibraⱨim u yǝrdin qiⱪip, jǝnub tǝrǝptiki Nǝgǝwgǝ kɵqüp kelip, Ⱪadǝx bilǝn Xurniǌ 
ariliⱪida turup ⱪaldi; bir mǝzgildin keyin Gǝrarda olturaⱪlaxti.2 Xu yǝrdǝ Ibraⱨim ayali 

Saraⱨ toƣrisida: «U meniǌ siǌlimdur», degǝnidi. Xuniǌ bilǝn Gǝrarniǌ padixaⱨi Abimǝlǝk 
adǝm ǝwǝtip, Saraⱨni ɵzigǝ hotun boluxⱪa eliwaldi.286

3 Lekin bir küni keqisi qüxidǝ Huda Abimǝlǝkkǝ kelip uniǌƣa: — Mana, sǝn ɵzüǌgǝ eliwalƣan 
ayal sǝwǝbidin ǝmdi ɵlgǝn adǝmdursǝn; qünki u baxⱪa birsiniǌ ayalidur — dedi.
4 Əmma Abimǝlǝk uniǌƣa tehi yeⱪinqiliⱪ ⱪilmiƣanidi. U Hudaƣa: — I Rǝb, ⱨǝⱪⱪaniy bir 
hǝlⱪnimu ⱨalak ⱪilamsǝn?287

 5 U ɵzimu maǌa: «U meniǌ siǌlim» dǝp eytmidimu? Yǝnǝ kelip, 

19:24 «Xu qaƣda Pǝrwǝrdigar Pǝrwǝrdigardin...» — bu ayǝtniǌ birdinbir toluⱪ qüxǝnqisi Hudaniǌ «Üqtǝ bir» 
bolƣanliⱪidur. Yǝx. 13:19, Yǝr. 50:40, Am. 4:11nimu kɵrüǌ.
19:24 Ⱪan. 29:22; Yǝx. 13:19; Yǝr. 20:16; 49:18; 50:40; Yiƣ. 4:6; Əz. 16:50; Ⱨox. 11:8; Am. 4:11; Zǝf. 2:9; Luⱪa 17:29; 2Pet. 2:6; Yǝⱨ. 7. 
19:26 Luⱪa 17:32. 
19:29 «u Ibraⱨimni esigǝ elip...» — ibraniy tilida «Huda Ibraⱨimni esigǝ elip...».
19:37 «Moab» — «atiniǌ süyi» yaki «atidin bolƣan».
19:38 «Bǝn-Ammi» — mǝnisi: «hǝlⱪimniǌ oƣli».
20:2 Yar. 12:13; 26:7. 
20:4 «ⱨǝⱪⱪaniy hǝlⱪnimu ⱨalak ⱪilamsǝn?» — Abimǝlǝkniǌ ɵyidikilǝrgǝ, bolupmu ⱪiz-ayallarƣa bir hil waba qüxkǝnidi 
(18-ayǝt). Xuniǌ bilǝn muxu yǝrdǝ u pǝⱪǝt ɵzi üqünla ǝmǝs, bǝlki ɵz hǝlⱪi üqün rǝⱨim tilimǝkqi. Abimǝlǝkniǌ kɵp 
jǝⱨǝtlǝrdǝ heli yahxi tǝrǝpliri bar.

bu ayalmu «U meniǌ akam», dǝp eytⱪanidi. Mǝn bolsam sap kɵǌlüm wǝ durus niyitim bilǝn 
bu ixni ⱪildim, — dedi.288

6 Huda qüxidǝ uniǌƣa yǝnǝ: — Bu ixni sap kɵǌül bilǝn ⱪilƣiniǌni bilimǝn; xu sǝwǝbtin Mǝn 
seni aldimda gunaⱨ ⱪilixtin tosup, uniǌƣa tegixiǌgǝ ⱪoymidim.7 Əmdi u kixiniǌ ayalini 
ɵzigǝ ⱪayturup bǝr; qünki u Pǝyƣǝmbǝr, u seniǌ ⱨǝⱪⱪiǌdǝ dua ⱪilidu wǝ sǝn tirik ⱪalisǝn. 
Əgǝr uni yandurup bǝrmisǝǌ xuni bilip ⱪoyƣinki, sǝn wǝ ⱨǝmmǝ adǝmliriǌ ⱪoxulup jǝzmǝn 
ɵlisilǝr, — dedi.
8 Abimǝlǝk ǝtigǝn taǌ sǝⱨǝrdǝ ⱪopup, ⱨǝmmǝ hizmǝtkarlirini qaⱪirip, bu sɵzlǝrniǌ 
ⱨǝmmisini ularniǌ ⱪulaⱪliriƣa saldi; bu adǝmlǝr naⱨayiti ⱪorⱪuxup kǝtti.9 Andin Abimǝlǝk 
Ibraⱨimni qaⱪirip uniǌƣa: — Bu bizgǝ nemǝ ⱪilƣiniǌ? Mǝn saǌa zadi nemǝ gunaⱨ ⱪildim, 
sǝn mǝn wǝ padixaⱨliⱪimƣa eƣir bir gunaⱨni yüklǝp ⱪoyduǌ? Maǌa ⱪilmaydiƣan ixlarni 
ⱪildiǌ! — dedi.
10 Abimǝlǝk Ibraⱨimƣa yǝnǝ: — Sǝn zadi bizniǌ nemǝ iximizni kɵrginiǌ üqün muxu ixni 
ⱪildiǌ? — dedi.289

11 Ibraⱨim jawab berip: — «Bu yǝrdǝ xübⱨisizki ⱨeqkim Hudadin ⱪorⱪmaydikǝn, ular meni aya-
lim tüpǝylidin ɵltürüwetidu», dǝp oyliƣanidim.12 Əmǝliyǝttǝ, uniǌ meniǌ siǌlim ikǝnliki 
rast, lekin u meniǌ ata bir, ana bɵlǝk siǌlim; keyin u meniǌ ayalim boldi.290

 13 Lekin Huda 
meni atamniǌ ɵyidin qiⱪirip sǝrgǝrdanliⱪⱪa yürgüzginidǝ, mǝn ayalimƣa: — Biz ⱪǝyǝrgila 
barsaⱪ, sǝn maǌa xundaⱪ xapaǝt kɵrsǝtkǝysǝnki, meniǌ toƣramda: «Bu meniǌ akam bo-
lidu», degin, — dǝp eytⱪanidim — dedi.291

14 Andin Abimǝlǝk ⱪoy-kalilar, ⱪullar wǝ dedǝklǝrni elip ularni Ibraⱨimƣa bǝrdi wǝ ayali 
Saraⱨnimu uniǌƣa ⱪayturup bǝrdi.
15 Abimǝlǝk: — Mana meniǌ zeminim bolsa aldiǌda turuptu; kɵzüǌgǝ ⱪaysi yǝr yaⱪsa xu 
yǝrdǝ turƣin, — dedi.
16 U Saraⱨⱪa: «Mana, mǝn akaǌƣa miǌ kümüx tǝǌgǝ bǝrdim; mana bular ɵz 
yeniǌdikilǝr, xundaⱪla ⱨǝmmǝ adǝmlǝrniǌ kɵz aldida uyatni yapⱪuqi bolidu; xuniǌ 
bilǝn sǝn ⱨǝrⱪandaⱪ daƣ-ǝyibtin halas bolisǝn».292

17-18 Ibraⱨim Hudaƣa dua ⱪildi, Huda 
Abimǝlǝk, ayali wǝ kenizǝklirini saⱪaytti; andin ular yǝnǝ bala tuƣalaydiƣan boldi; qünki 
Pǝrwǝrdigar Ibraⱨimniǌ ayali Saraⱨ tüpǝylidin Abimǝlǝkniǌ ɵyidiki ⱨǝmmǝ hotunlarniǌ 
baliyatⱪulirini etip ⱪoyƣanidi.

Isⱨaⱪniǌ dunyaƣa kelixi

21 1 Əmdi Pǝrwǝrdigar wǝdǝ ⱪilƣinidǝk Saraⱨni yoⱪlidi; Pǝrwǝrdigar Saraⱨⱪa deginidǝk 
ⱪildi.293294  2 Saraⱨ ⱨamilidar bolup, Ibraⱨim ⱪeriƣanda Huda uniǌƣa bekitkǝn waⱪitta bir 

20:5 «sap kɵǌlüm wǝ durus niyitim bilǝn...» — ibraniy tilida «ⱪolumniǌ pakliki bilǝn...». 
20:10 «sǝn zadi bizniǌ nemǝ iximizni kɵrginiǌ üqün muxu ixni ⱪildiǌ?» — Abimǝlǝk bu ikkinqi soalni bǝlkim ⱨǝⱪiⱪiy 
kǝmtǝrlik bilǝn soriƣan bolsa kerǝk. U xübⱨisizki Hudadin ⱪorⱪⱪqⱪa, Hudaniǌ Ibraⱨim toƣruluⱪ «U pǝyƣǝmbǝr» degǝn 
sɵzini esidin qiⱪarmidi.
20:12 «lekin u meniǌ ata bir, ana bɵlǝk siǌlim» — ibraniy tilida «lekin u anamniǌ ⱪizi ǝmǝs, bǝlki atamniǌ ⱪizi idi».
20:13 Yar. 12:13. 
20:16 «xuniǌ bilǝn sǝn ⱨǝrⱪandaⱪ daƣ-ǝyibtin halas bolisǝn» — biz xu zamandiki ɵrp-adǝtlǝrdin toluⱪ hǝwǝrdar 
bolmiƣaqⱪa, Abimǝlǝkniǌ bu sowƣitiniǌ ǝⱨmiyitini ⱨazir qüxiniximiz tǝsrǝk bolidu; ⱨalbuki, uniǌ mǝⱪsiti eniⱪ 
kɵrünidu.
21:1 «Pǝrwǝrdigar ... Saraⱨni yoⱪlidi» — Tǝwrat-Injilda, Huda mǝlum kixini yaki mǝluk hǝlⱪni «yoⱪlap» uniǌƣa yaki 
ularƣa yeⱪinlaxsa, yaki alaⱨidǝ bǝht-bǝrikǝt, xapaǝt kɵrsitidu, yaki ⱪattiⱪ jazalaydu. Muxu yǝrdǝ bǝht-bǝrikǝt yǝtküzüx 
üqün, ǝlwǝttǝ. 
–Bu ixta ⱪiziⱪ bir yeri xuki, Ibraⱨim baxⱪilar üqün «ular baliliⱪ bolsun» (20:17-18) dǝp dua ⱪilƣandin keyin ɵzimu pǝrzǝnt 
kɵridu.
21:1 Yar. 17:19; 18:10. 



37

«Yaritilix»

oƣul tuƣup bǝrdi.295

 3 Ibraⱨim ɵzigǝ tɵrǝlgǝn oƣli, yǝni Saraⱨ uniǌƣa tuƣup bǝrgǝn oƣliniǌ 
ismini Isⱨaⱪ ⱪoydi.296

 4 Andin Ibraⱨim Huda uniǌƣa buyruƣinidǝk ɵz oƣli Isⱨaⱪ tuƣulup 
sǝkkizinqi küni hǝtnǝ ⱪildi.297

 5 Oƣli Isⱨaⱪ tuƣulƣan qaƣda, Ibraⱨim yüz yaxta idi.6 Saraⱨ: «Huda 
meni küldürüwǝtti; ⱨǝrkim bu ixni aǌlisa, mǝn bilǝn tǝǌ külüxidu», dedi.
7 U yǝnǝ: — Kimmu Ibraⱨimƣa: «Saraⱨ bala emitidiƣan bolidu!» dǝp eytalaytti? Qünki u 
ⱪeriƣanda uniǌƣa bir oƣul tuƣup bǝrdim! — dedi.

Ⱨǝjǝr bilǝn Ismailniǌ ⱪoƣlinixi
8 Bala qoǌ bolup, ǝmqǝktin ayrildi. Isⱨaⱪ ǝmqǝktin ayrilƣan küni Ibraⱨim qoǌ ziyapǝt ɵtküzüp 
bǝrdi.9 Əmma Saraⱨ misirliⱪ Ⱨǝjǝrniǌ Ibraⱨimƣa tuƣup bǝrgǝn oƣulniǌ Isⱨaⱪni mǝshirǝ 
ⱪiliwatⱪinini kɵrüp ⱪaldi.10 Xuniǌ bilǝn u Ibraⱨimƣa: — Bu dedǝk bilǝn oƣlini ⱨǝydiwǝt! Qünki 
bu dedǝkniǌ oƣli meniǌ oƣlum Isⱨaⱪ bilǝn tǝǌ waris bolsa bolmaydu!, — dedi.298

11 Saraⱨniǌ bu sɵzi Ibraⱨimƣa tolimu eƣir kǝldi; qünki Ismailmu uniǌ oƣli-dǝ!299

 12 Le-
kin Huda Ibraⱨimƣa: — Balaǌ wǝ dedikiǌ wǝjidin bu sɵz saǌa eƣir kǝlmisun, bǝlki 
Saraⱨniǌ saǌa degǝnliriniǌ ⱨǝmmisigǝ ⱪulaⱪ salƣin; qünki Isⱨaⱪtin bolƣini seniǌ 
nǝsliǌ ⱨesablinidu.300

 13 Lekin dedǝkniǌ oƣlidinmu bir hǝlⱪ-millǝt pǝyda ⱪilimǝn, qünki 
umu seniǌ nǝsliǌ, — dedi.301

14 Ətisi taǌ sǝⱨǝrdǝ Ibraⱨim ⱪopup, nan bilǝn bir tulum suni elip Ⱨǝjǝrgǝ berip, ɵxnisigǝ 
yüdküzüp, balini uniǌƣa tapxurup, ikkisini yolƣa selip ⱪoydi. Ⱨǝjǝr ketip, Bǝǝr-Xebaniǌ 
qɵlidǝ kezip yürdi.302

15-16 Əmdi tulumdiki su tügǝp kǝtkǝnidi; Ⱨǝjǝr balini bir qatⱪalniǌ 
tüwigǝ taxlap ⱪoyup, ɵz-ɵzigǝ: «Baliniǌ ɵlüp ketixigǝ ⱪarap qidimaymǝn» dǝp, bir oⱪ 
etimqǝ yiraⱪⱪa berip, udulida olturdi. U udulida olturup, pǝryad kɵtürüp yiƣlidi.

17 Huda oƣulniǌ yiƣa awazini aǌlidi; xuniǌ bilǝn Hudaniǌ Pǝrixtisi asmandin Ⱨǝjǝrni 
qaⱪirip uniǌƣa: — Əy Ⱨǝjǝr, saǌa nemǝ boldi? Ⱪorⱪmiƣin; qünki Huda oƣulniǌ yiƣa awa-
zini yatⱪan yeridin aǌlidi.18 Əmdi ⱪopup, ⱪoluǌ bilǝn balini yɵlǝp turƣuz; qünki Mǝn uni 
uluƣ bir ǝl-millǝt ⱪilimǝn, — dedi.303

19 Xuan Huda Ⱨǝjǝrniǌ kɵzlirini aqti, u bir ⱪuduⱪni kɵrdi. U berip tulumƣa su toldurup, 
oƣulƣa iqküzdi.
20 Huda u bala bilǝn billǝ boldi; u ɵsüp qoǌ boldi. U qɵldǝ yaxap, mǝrgǝn bolup yetix-
ti.21 U Paran qɵlidǝ turdi; xu waⱪitlarda anisi uniǌƣa Misir zeminidin bir ⱪizni hotunluⱪⱪa 
elip bǝrdi.

Ibraⱨimniǌ Abimǝlǝk padixaⱨ bilǝn kelixim tüzüxi
22 U waⱪitlarda xundaⱪ boldiki, Abimǝlǝk wǝ uniǌ lǝxkǝrbexi Fikol kelip Ibraⱨimƣa: — Ⱪilƣan 
ⱨǝmmǝ ixliriǌda, Huda seniǌ bilǝn billidur.23 Əmdi sǝn dǝl muxu yǝrdǝ maǌa, oƣlumƣa 
wǝ nǝwrǝmgǝ hiyanǝt ⱪilmasliⱪⱪa Hudaniǌ namida ⱪǝsǝm ⱪilip bǝrgǝysǝn; mǝn saǌa 
kɵrsitip kǝlgǝn meⱨribanliⱪimdǝk, sǝnmu maǌa wǝ sǝn ⱨazir turuwatⱪan yurtⱪa meⱨribanliⱪ 
ⱪilƣaysǝn, — dedi.304

21:2 Yar. 18:10,14; Gal. 4:23; Ibr. 11:11. 
21:3 «Isⱨaⱪ» — «külkǝ».
21:4 Yar. 17:10. 
21:10 Gal. 4:30. 
21:11 «eƣir» — yaki «yaman».
21:12 Rim. 9:7; Ibr. 11:18. 
21:13 Yar. 16:10; 17:20. 
21:14 «bala» — xu waⱪitta Ismail 15-16 yaxⱪa kirgǝnidi.
21:18 Yar. 16:10; 17:20. 
21:23 Yar. 14:23. 

24 Ibraⱨim: ⱪǝsǝm ⱪilip berǝy, dedi.
25 Andin Ibraⱨim Abimǝlǝkniǌ qakarliri tartiwalƣan bir ⱪuduⱪ toƣrisida Abimǝlǝkni ǝyiblidi. 
26 Abimǝlǝk: — Bu ixni ⱪilƣan kixini bilmǝymǝn; sǝn bu ixni maǌimu eytmapsǝn; mǝn bu ixni 
pǝⱪǝt bügünla aǌlixim, — dedi.
27 Ibraⱨim ⱪoy-kala elip Abimǝlǝkkǝ tǝⱪdim ⱪildi; andin ular ikkilisi ǝⱨdǝ ⱪilixti.28 Ibraⱨim yǝnǝ 
padidin yǝttǝ qixi ⱪozini bir tǝrǝpkǝ ayrip ⱪoydi.29 Abimǝlǝk Ibraⱨimdin: — Sǝn bir tǝrǝpkǝ ay-
rip ⱪoyƣan bu yǝttǝ qixi ⱪoziniǌ nemǝ mǝnisi bar? — dǝp soriwidi,30 u: — Meniǌ bu ⱪuduⱪni 
koliƣinimni etirap ⱪilƣiniǌƣa guwaⱨliⱪ süpitidǝ bu yǝttǝ qixi ⱪozini ⱪolumdin ⱪobul 
ⱪilƣaysǝn, — dǝp jawab bǝrdi.
31 Bu ikkisi xu yǝrdǝ ⱪǝsǝm ⱪilixⱪanliⱪi üqün, u xu jayni «Bǝǝr-Xeba» dǝp atidi.305

 32 Xu tǝriⱪidǝ ular 
Bǝǝr-Xebada ǝⱨdǝ ⱪilixti. Andin Abimǝlǝk wǝ uniǌ lǝxkǝrbexi Fikol ⱪozƣilip, Filistiylǝrniǌ 
zeminiƣa yenip kǝtti.306

33 Ibraⱨim Bǝǝr-Xebada bir tüp yulƣunni tikip, u yǝrdǝ Əbǝdiy Tǝǌri bolƣan Pǝrwǝrdigarniǌ 
namiƣa nida ⱪilip ibadǝt ⱪildi.307308

 34 Ibraⱨim Filistiylǝrniǌ zeminida uzun waⱪitⱪiqǝ turup ⱪaldi.309

Hudaniǌ Ibraⱨimni sinixi — Isⱨaⱪni ⱪurbanliⱪ ⱪilix

22 1 Bu ixlardin keyin xundaⱪ boldiki, Huda Ibraⱨimni sinap uniǌƣa: — Əy Ibraⱨim! dedi. 
U: mana mǝn! — dǝp jawab bǝrdi.

2 U: — Sǝn oƣluǌni, yǝni sǝn sɵyidiƣan yalƣuz oƣluǌ Isⱨaⱪni elip, Moriya yurtiƣa berip, 
xu yǝrdǝ, Mǝn saǌa eytidiƣan taƣlarniǌ biriniǌ üstidǝ uni kɵydürmǝ ⱪurbanliⱪ süpitidǝ 
sunƣin, — dedi.310311

3 Ətisi Ibraⱨim sǝⱨǝr ⱪopup, exikini toⱪup, yigitliridin ikkiylǝn bilǝn Isⱨaⱪni billǝ elip, kɵydürmǝ 
ⱪurbanliⱪ üqün otun yerip, Huda uniǌƣa eytⱪan yǝrgǝ ⱪarap maǌdi.4 Üqinqi küni Ibraⱨim 
bexini kɵtürüp ⱪarap, yiraⱪtin u yǝrni kɵrdi.
5 Ibraⱨim yigitlirigǝ: — Silǝr exǝk bilǝn muxu yǝrdǝ turup turuǌlar. Mǝn balam bilǝn u yǝrgǝ 
berip, sǝjdǝ ⱪilip, andin ⱪexiǌlarƣa yenip kelimiz, — dedi.
6 Xuniǌ bilǝn Ibraⱨim kɵydürmǝ ⱪurbanliⱪⱪa kerǝklik otunni elip, oƣli Isⱨaⱪⱪa yüdküzüp, ɵzi 
ⱪoliƣa piqaⱪ bilǝn otni elip, ikkisi billǝ yürüp kǝtti.7 Isⱨaⱪ atisi Ibraⱨimƣa: — Əy ata! dewidi, 
u uniǌƣa jawab berip: — Mana mǝn, oƣlum, dedi. U uniǌdin: — Mana ot bilǝn otunƣu bar, 
ǝmma kɵydürmǝ ⱪurbanliⱪ bolidiƣan ⱪoza ⱪeni? — dǝp soriwidi,8 Ibraⱨim jawab berip: — Əy 
oƣlum, Huda Ɵzi Ɵzigǝ kɵydürmǝ ⱪurbanliⱪ ⱪozini tǝminlǝydu, — dedi. Andin ikkisi birgǝ yo-
lini dawamlaxturdi.
9 Ahirida ular Huda Ibraⱨimƣa eytⱪan jayƣa yetip kǝldi. Ibraⱨim u yǝrdǝ ⱪurbangaⱨ yasap, 
üstigǝ otunni tizip ⱪoydi. Andin u oƣli Isⱨaⱪni baƣlap, uni ⱪurbangaⱨdiki otunniǌ üstidǝ 
yatⱪuzdi.312  10 Andin Ibraⱨim ⱪolini uzitip, oƣlini boƣuzliƣili piqaⱪni aldi.
11 Xuan Pǝrwǝrdigarniǌ Pǝrixtisi asmandin uni qaⱪirip uniǌƣa: — Ibraⱨim, Ibraⱨim! — dǝp 
warⱪiridi. 

21:31 «Bǝǝr-Xeba» — «ⱪǝsǝm ⱪuduⱪi» degǝn mǝnidǝ. Ibraniy tilida «ⱪǝsǝm» («xeba» yaki «xebua») wǝ «yǝttǝ» («xeba») 
degǝnlǝrniǌ aⱨaǌi ohxax bolƣaqⱪa, yǝnǝ «yǝttiniǌ ⱪuduⱪi» degǝn mǝnisimu bar.
21:32 «Fikol» — Gǝrar padixaⱨniǌ sǝrdariniǌ omumiy unwani idi (26:26).
21:33 «bir tüp yulƣunni tikip» — yulƣun tikix hurapiy ix ǝmǝs, bǝlki uniǌ ǝⱨmiyiti ⱪoxna ǝl bilǝn ǝⱨdǝ tüzgǝnliki üqün, 
«muxu yǝrdǝ uzun waⱪit turmaⱪqimǝn» degǝndǝk mǝnini bildürüxtin ibarǝt idi.
21:33 Yar. 4:26. 
21:34 «uzun waⱪit» — ibraniy tilida «nurƣun künlǝr».
22:2 «Moriya» — «2Tar.» 3:1ni kɵrüǌ. Huda Ibraⱨimƣa kɵrsǝtkǝn xu taƣ bǝlkim keyin Sulayman muⱪǝddǝs ibadǝthanini 
salƣan jay, xundaⱪla Əysa Mǝsiⱨ krestlǝngǝn taƣ (ximal tǝripi) boluxi mumkin.
22:2 Ibr. 11:17. 
22:9 Yaⱪ. 2:21. 

U: — Mana mǝn, — dedi.313

12 U uniǌƣa: — Sǝn baliƣa ⱪoluǌni tǝgküzmigin, uni ⱨeqnemǝ ⱪilmiƣin; qünki Mǝn seniǌ 
Hudadin ⱪorⱪⱪanliⱪiǌni bildim; qünki seniǌ oƣluǌni, yǝni yalƣuz oƣluǌni Mǝndin 
ayimidiǌ, — dedi. 
13 Ibraⱨim bexini kɵtürüp ⱪariwidi, mana, arⱪisida müǌgüzliri qatⱪalƣa qirmixip ⱪalƣan 
bir ⱪoqⱪarni kɵrdi. Ibraⱨim berip ⱪoqⱪarni elip, uni oƣliniǌ ornida kɵydürmǝ ⱪurbanliⱪ 
ⱪilip sundi.14 Xuniǌ bilǝn Ibraⱨim xu jayƣa «Yaⱨwǝⱨ-Yirǝⱨ» dǝp at ⱪoydi. Xuǌa kixilǝr: 
«Pǝrwǝrdigarniǌ teƣida tǝminlinidu» degǝn bu sɵz bügüngǝ ⱪǝdǝr eytilip keliwatidu.314

 

15 Pǝrwǝrdigarniǌ Pǝrixtisi asmandin Ibraⱨimni ikkinqi ⱪetim qaⱪirip uniǌƣa: —
16 Sǝn ɵz oƣluǌni, yǝni yalƣuz oƣluǌni ayimay bu ixni ⱪilƣiniǌ üqün Mǝn Ɵzüm bilǝn ⱪǝsǝm 
ⱪilimǝnki, dǝydu Pǝrwǝrdigar,315

 17 — Mǝn seni zor bǝrikǝtlǝp, nǝsliǌni asmandiki yultuzlardǝk 
nurƣun kɵpǝytip, deǌiz saⱨilidiki ⱪumdǝk ƣolditimǝn; nǝsliǌ bolsa düxmǝnliriniǌ 
dǝrwaziliriƣa igǝ bolidu.316317

 18 Sǝn Meniǌ awazimƣa ⱪulaⱪ salƣiniǌ üqün yǝr yüzidiki barliⱪ 
ǝl-yurtlar nǝsliǌniǌ nami bilǝn ɵzliri üqün bǝht-bǝrikǝt tilǝydu, — dedi.318319

19 Andin Ibraⱨim yigitliriniǌ ⱪexiƣa yenip bardi. Ular ⱨǝmmisi ornidin turuxup Bǝǝr-Xebaƣa 
yol aldi. Ibraⱨim Bǝǝr-Xebada turup ⱪaldi.

Naⱨorniǌ ǝwladliri
20 Bu ixlardin keyin Ibraⱨimƣa: «Mana Milkaⱨmu iniǌ Naⱨorƣa birⱪanqǝ oƣul tuƣup be-
riptu», degǝn hǝwǝr yǝtti.21 Ular bolsa tunji oƣli uz, uniǌ inisi Buz wǝ Aramniǌ atisi bolƣan 
Kǝmuǝl,22 andin Kǝsǝd, Hazo, Pildax, Yidlaf wǝ Betuǝl degǝn oƣullar idi.23 (Betuǝldin Riwkaⱨ 
tɵrǝldi). Bu sǝkkizini Milkaⱨ Ibraⱨimniǌ inisi Naⱨorƣa tuƣup bǝrdi.24 Xuniǌdǝk uniǌ keni-
ziki Rǝumaⱨmu Tebaⱨ, Gaⱨam, Tahax wǝ Maakaⱨ degǝnlǝrni tuƣup bǝrdi.

Ibraⱨimniǌ Saraⱨni dǝpnǝ ⱪilixi

23 1 Saraⱨ bir yüz yigirmǝ yǝttǝ yaxⱪiqǝ ɵmür kɵrdi. Bu Saraⱨniǌ ɵmriniǌ yilliri idi.2 Saraⱨ 
Ⱪanaan zeminidiki Kiriat-arba, yǝni Ⱨebronda wapat boldi. Ibraⱨim berip Saraⱨ üqün 

matǝm tutup yiƣa-zar ⱪildi.3 Ibraⱨim ɵz mǝrⱨumǝsiniǌ yenidin ⱪopup, Ⱨittiylarƣa sɵz ⱪilip:
4 — Mǝn bolsam araǌlarda musapir meⱨman, halas; silǝr ǝmdi araǌlardin maǌa bir yǝrlik 
beriǌlar; xuniǌ bilǝn mǝn bu mǝrⱨumǝmni aldimda kɵrünüp turmisun üqün elip berip 
dǝpnǝ ⱪilay, — dedi.320321

5-6 Ⱨittiylar Ibraⱨimƣa jawab berip: — 
I hojam, bizgǝ ⱪulaⱪ salƣayla! Sili arimizda Hudaniǌ bir xaⱨzadisi ⱨesablinila! Arimizdiki 
ǝǌ esil yǝrlikni tallap, xu yǝrdǝ mǝrⱨumǝlirini dǝpnǝ ⱪilƣayla! Mǝrⱨumǝlirini dǝpnǝ ⱪilixⱪa 
ⱨeqⱪaysimiz ɵz yǝrlikini silidin ayimaydu, — dedi.

22:11 «Pǝrwǝrdigarniǌ Pǝrixtisi» —  16:7 wǝ izaⱨatini kɵrüǌ. 
–«Ibraⱨim, Ibraⱨim» — Hudaniǌ adǝmniǌ ismini ikki ⱪetim qaⱪirixi — uniǌƣa bolƣan qoǌⱪur meⱨir-muⱨǝbbitini 
wǝ Ɵzigǝ tolimu ǝziz ikǝnlikini kɵrsitidu.
22:14 «Yaⱨwǝⱨ-Yirǝⱨ» — «Yaⱨwǝⱨ (Pǝrwǝrdigar) tǝminligüqidur» degǝn mǝnidǝ.       «Pǝrwǝrdigarniǌ teƣida 
tǝminlinidu»  — Bu sɵz etiⱪadqilar arisida bir tǝmsil bolup ⱪalƣanidi. «Ⱪoxumqǝ sɵz»imizni kɵrüǌ.
22:16 Luⱪa 1:73; Ibr. 6:13. 
22:17 «dǝrwazilarƣa igǝ bolux» — pütkül xǝⱨǝrni ⱪolƣa alƣanƣa barawǝr.
22:17 Yar. 24:60. 
22:18 «yǝr yüzidiki barliⱪ ǝl-yurtlar ... bǝht-bǝrikǝt tilǝydu» — yaki «yǝr yüzidiki barliⱪ ǝl-yurtlar nǝsliǌniǌ wasitisi 
bilǝn bǝht-bǝrikǝt tapidu».
22:18 Yar. 12:3; 18:18; 26:4; Ros. 3:25; Gal. 3:8. 
23:4 «beriǌlar» — Ibraⱨimniǌ «beriǌlar» degini bilǝn, bu «setip beriǌlar» degǝnni bildüridiƣan siliⱪ-sipayǝ mǝnidiki 
gǝptur (9-ayǝtni kɵrüǌ).
23:4 Ros. 7:5. 

7 Ibraⱨim ornidin turup, u zemindiki hǝlⱪⱪǝ, yǝni Ⱨittiylarƣa tǝzim ⱪilip,8 ularƣa: — 
Əgǝr mǝrⱨumǝmniǌ kɵz aldimda turiwǝrmǝsliki üqün, uni elip berip, dǝpnǝ ⱪiliximni 
rawa kɵrsǝǌlar, undaⱪta sɵzümni aǌlap meniǌ üqün Zoⱨarniǌ oƣli Əfronƣa sɵz ⱪil
ip,9 uniǌ etiziniǌ ayiƣida ɵziniǌki bolƣan Makpelaⱨniǌ ƣarini maǌa berixini ilti-
mas ⱪiliǌlar. U maǌa buni silǝrniǌ araǌlarda gɵristan boluxⱪa toluⱪ nǝrhidǝ bǝrsun, 
— dedi.
10 Xu qaƣda Əfron Ⱨittiylar arisida olturatti. Xuniǌ bilǝn ⱨittiyliⱪ Əfron Ⱨittiylarniǌ aldi-
da, yǝni xǝⱨiriniǌ dǝrwazisidin kirgüqilǝrniǌ ⱨǝmmisiniǌ aldida Ibraⱨimƣa jawab berip: 
—11 Yoⱪsu, ǝy hojam, maǌa ⱪulaⱪ salƣayla. Bu etizliⱪni, xundaⱪla uniǌdiki ƣarni siligǝ berǝy; 
uni ɵz hǝlⱪim bolƣan adǝmlǝrniǌ aldida siligǝ bǝrdim; ɵz meyitlirini dǝpnǝ ⱪilƣayla, — dedi.
12 Andin Ibraⱨim yǝnǝ zemin hǝlⱪi aldida tǝzim ⱪilip,13 Xu zemindiki hǝlⱪniǌ ⱪulaⱪliri aldi-
da Əfronƣa: — Iltimasimƣa ⱪulaⱪ salƣayla; mǝn bu etizliⱪniǌ nǝrhi boyiqǝ pul berǝy, uni 
mǝndin ⱪobul ⱪilƣayla, andin mǝn meyitimni xu yǝrdǝ dǝpnǝ ⱪilay, — dedi.
14 Əfron Ibraⱨimƣa jawab berip uniǌƣa:
15 Əy hojam, maǌa ⱪulaⱪ salƣayla; tɵt yüz xǝkǝl kümüxkǝ yaraydiƣan bir etizliⱪ, sili bilǝn 
meniǌ aramda nemǝ idi? Sili meyitlirini dǝpnǝ ⱪilƣayla — dedi.322

16 Ibraⱨim Əfronniǌ sɵzigǝ ⱪoxuldi; andin Əfron Ⱨittiylar aldida eytⱪan baⱨani, yǝni xu 
qaƣdiki soda ɵlqimi boyiqǝ tɵt yüz xǝkǝl kümüxni tarazida tartip bǝrdi.323

 17 Xundaⱪ ⱪilip 
Mamrǝniǌ udulidiki Makpelaⱨⱪa jaylaxⱪan Əfronniǌ etizliⱪi, yǝni etizliⱪniǌ ɵzi, uniǌdiki 
ƣar, xundaⱪla etizliⱪniǌ iqi wǝ ǝtrapidiki barliⱪ dǝrǝhlǝrniǌ ⱨǝmmisi324

 18 Ⱨittiylarniǌ kɵz 
aldida Ibraⱨimƣa tapxurulup, yǝni Əfronniǌ xǝⱨiriniǌ dǝrwazisidin barliⱪ kirgüqilǝrniǌ 
aldida uniǌ mülki ⱪilip bekitildi.19 Xuniǌdin keyin Ibraⱨim ayali Saraⱨni Ⱪanaan zemini-
diki Mamrǝ (yǝni, Ⱨebron)niǌ udulidiki Makpelaⱨniǌ etizliⱪiniǌ ƣarida dǝpnǝ ⱪildi.20 Xu 
tǝriⱪidǝ u etizliⱪ wǝ uniǌdiki ƣar Ⱨittiylar tǝripidin Ibraⱨimƣa gɵristan boluxⱪa tayin ⱪilindi.

Ibraⱨimniǌ hizmǝtkariniǌ Isⱨaⱪ üqün ⱪiz izdixi

24 1 Ibraⱨim ⱪerip, yexi bir yǝrgǝ berip ⱪalƣanidi; Pǝrwǝrdigar Ibraⱨimƣa ⱨǝr tǝrǝptǝ 
bǝht-bǝrikǝt ata ⱪilƣanidi.2 Ibraⱨim ɵyidiki ǝǌ mɵtiwǝr hizmǝtkari, ɵziniǌ pütün 

mal-mülkini baxⱪuridiƣan ƣojidarƣa: — Ⱪoluǌni yotamniǌ astiƣa ⱪoyƣin;325326

 3 Mǝn seni 
asmanlarniǌ Hudasi xundaⱪla yǝrniǌ Hudasi bolƣan Pǝrwǝrdigarniǌ nami bilǝn ⱪǝsǝm 
ⱪildurimǝnki, sǝn mǝn ⱨazir turuwatⱪan bu Ⱪanaaniylarniǌ arisidin oƣlumƣa ⱪiz elip 
bǝrmǝy,327  4 Bǝlki ɵz yurtumƣa, xundaⱪla ɵz uruⱪ-tuƣⱪanlirimniǌ ⱪexiƣa berip, oƣlum 
Isⱨaⱪⱪa hotun elip bǝrgǝysǝn, — dedi.
5 Hizmǝtkari uniǌƣa: — Mubada u ⱪiz mǝn bilǝn bu yurtⱪa kǝlgili unimisa, undaⱪta ɵzliri 
qiⱪⱪan xu yurtⱪa oƣullirini yandurup apiramdimǝn? — dedi.
6 Ibraⱨim uniǌƣa jawab berip: — Ⱨezi bol, oƣlumni ⱨǝrgiz xu yǝrgǝ yandurup barmiƣin! 
7 Meni atamniǌ ɵyi bilǝn tuƣulƣan yurtumdin yetǝklǝp elip kǝlgüqi, yǝni maǌa sɵz ⱪilip: — 
«Seniǌ nǝsliǌgǝ bu yurtni berimǝn», dǝp maǌa ⱪǝsǝm ⱪilƣan, asmanniǌ Hudasi bolƣan 
Pǝrwǝrdigar Ɵz Pǝrixtisini aldiǌƣa ǝwǝtidu; xuniǌ bilǝn sǝn u yǝrdin oƣlumƣa ⱪiz elip 
kelǝlǝysǝn.328  8 Xundaⱪtimu, ǝgǝr ⱪiz sǝn bilǝn bu yǝrgǝ kǝlgili unimisa, mǝn saǌa ⱪilduridiƣan 
23:15 «tɵt yüz xǝkǝl kümüxkǝ yaraydiƣan bir etizliⱪ, sili bilǝn meniǌ aramda nemǝ idi?» — ǝmǝliyǝttǝ bu baⱨa intayin 
yuⱪiri baⱨa idi. Ibraⱨim uniǌ mǝⱪsitini obdan qüxinǝtti.
23:16 Yar. 50:13. 
23:17 Ros. 7:16. 
24:2 «ǝǌ mɵtiwǝr» — yaki «ⱨǝmmidin yaxanƣan».
24:2 Yar. 47:29.  
24:3 Yar. 28:1. 
24:7 Yar. 12:1, 7; 13:15; 15:18; 26:4; Mis. 32:13; Ⱪan. 34:4; Ros. 7:5. 

ⱪǝsǝmdin halas bolisǝn; ǝmma oƣlumni u yǝrgǝ ⱨǝrgiz yandurup barmiƣin, — dedi.
9 Xuniǌ bilǝn hizmǝtkar ⱪolini hojisi Ibraⱨimniǌ yotisiniǌ astiƣa ⱪoyup turup, bu toƣrida 
uniǌƣa ⱪǝsǝm ⱪildi.
10 Andin hizmǝtkar bu toƣrida hojisiniǌ tɵgiliridin onni, xundaⱪla hojisiniǌ ⱨǝrhil esil 
nǝrsilirini elip yolƣa qiⱪti; u Aram-Naⱨaraim rayoniƣa sǝpǝr ⱪilip, Naⱨorniǌ xǝⱨirigǝ ye-
tip kǝldi.329

 11 U xǝⱨǝrniǌ sirtidiki bir ⱪuduⱪniǌ yenida tɵgilirini qɵkündurdi: bu kǝqⱪurun, 
ⱪiz-ayallarniǌ su tartⱪili qiⱪidiƣan qeƣi idi.12 U dua ⱪilip: — Əy hojam Ibraⱨimniǌ Hudasi 
bolƣan Pǝrwǝrdigar, ɵtünimǝnki, bügün meniǌ iximni oǌƣa tartⱪaysǝn, hojam Ibraⱨimƣa 
xapaǝt kɵrsǝtkǝysǝn.330

 13 Mana mǝn bu yǝrdǝ ⱪuduⱪniǌ bexida turuwatimǝn wǝ xǝⱨǝr 
hǝlⱪiniǌ ⱪizliri bu yǝrgǝ su tartⱪili keliwatidu.14 Əmdi xundaⱪ bolsunki, mǝn ⱪaysi ⱪizƣa: 
«Komzikiǌni qüxürsǝǌ, mǝn su iqiwalsam boptikǝn!» desǝm, u jawab berip: «Mana iqkin, 
mǝn tɵgiliriǌnimu suƣirip ⱪoyay», desǝ, u ⱪiz sǝn ⱪuluǌ Isⱨaⱪⱪa bekitkiniǌniǌ ɵzi bolsun. 
Buniǌdin seniǌ hojam Ibraⱨimƣa xapaǝt ⱪilƣiniǌni bilǝlǝymǝn, — dedi.
15 U tehi sɵzini tügǝtmǝyla, mana Riwkaⱨ kozini mürisidǝ kɵtürüp qiⱪip kǝldi; u bolsa 
Ibraⱨimniǌ inisi Naⱨorniǌ ayali Milkaⱨtin tuƣulƣan oƣli Betuǝlniǌ ⱪizi idi;331

 16 Ⱪiz intayin 
qirayliⱪ bolup, ⱨeq ǝr kixi tǝgmigǝn pak ⱪiz idi. U ⱪuduⱪniǌ boyiƣa qüxüp, komzikini tol-
durup andin qiⱪti.17 Hizmǝtkar uniǌ aldiƣa yügürüp berip: — Ɵtünüp ⱪalay, komzikiǌtin 
azƣina su otliwalay, dedi.
18 U jawab berip: — Iqkǝyla, ǝy hojam! dǝpla, komzǝkni dǝrⱨal ⱪoliƣa elip, uniǌ su iqixi üqün sundi.
19 U süyidin uniǌƣa ⱪanƣuqǝ iqküzgǝndin keyin: — Tɵgilirigimu ⱪanƣuqǝ su iqküzüp ⱪoyay, 
— dedi.
20 Xuniǌ bilǝn u dǝrⱨal komzǝktiki suni olaⱪⱪa tɵküwetip, yǝnǝ ⱪuduⱪⱪa su tartⱪili yügürüp 
bardi; u uniǌ ⱨǝmmǝ tɵgilirigǝ su tartip bǝrdi.21 U kixi uniǌƣa kɵzini tikkiniqǝ jimjit turup, 
Pǝrwǝrdigarniǌ yolini oǌ ⱪilƣan, ⱪilmiƣanliⱪini bilix üqün kütüwatatti.22 Tɵgilǝr su iqip 
ⱪanƣanda, xundaⱪ boldiki, ⱨeliⱪi kixi yerim xǝkǝllik bir altun burun ⱨalⱪisi bilǝn ikki ⱪoliƣa 
on xǝkǝllik altun bilǝzükni qiⱪirip ⱪizƣa berip uniǌƣa:23  Sǝn kimniǌ ⱪizi bolisǝn? Maǌa 
dǝp bǝrsǝǌ! Ataǌniǌ ɵyidǝ bizgǝ ⱪonƣudǝk jay barmu? — dǝp soridi.
24 Ⱪiz uniǌƣa: — Mǝn Milkaⱨniǌ Naⱨorƣa tuƣup bǝrgǝn oƣli Betuǝlniǌ ⱪizi bolimǝn, — 
dedi,332  25 yǝnǝ uniǌƣa: — Bizniǌkidǝ saman bilǝn boƣuz kǝǌri, silǝrgǝ ⱪonƣili jaymu bar, 
— dedi.
26 Xuan bu adǝm eǌixip Pǝrwǝrdigarniǌ aldida sǝjdǝ ⱪilip:27 Ɵz xapaiti bilǝn ⱨojamdin 
wapadarliⱪini ayimiƣan, hojam Ibraⱨimniǌ Hudasi bolƣan Pǝrwǝrdigarƣa Ⱨǝmdusana 
oⱪulƣay! Pǝrwǝrdigar bu sǝpirimdǝ meni hojamniǌ ⱪerindaxliri turƣan ɵygǝ baxlap kǝldi! 
— dedi.
28 Ⱪiz yügürüp berip, bularniǌ ⱨǝmmisini anisiniǌ ɵydikilǝrgǝ eytip bǝrdi.29 Əmdi Riwkaⱨniǌ 
Laban degǝn bir akisi bar idi. Laban ⱪuduⱪniǌ bexiƣa, u adǝmniǌ ⱪexiƣa yügürüp qiⱪti. 
30 Qünki u siǌlisiniǌ burun ⱨalⱪisini wǝ ⱪolliridiki bilǝzüklǝrni kɵrüp, ⱨǝmdǝ siǌlisiniǌ: u 
adǝm maǌa mundaⱪ-mundaⱪ dedi, deginini aǌlap, u adǝmniǌ ⱪexiƣa bardi. Mana, u kixi 
ⱪuduⱪniǌ yenida tɵgilǝrniǌ ⱪexida turatti.31 Laban uniǌƣa: — Əy Pǝrwǝrdigarniǌ bǝht-
bǝrikiti ata ⱪilinƣuqi, kirgǝyla! Nemǝ üqün taxⱪirida turdila? Mǝn ɵyni tǝyyarlap ⱪoydum, 
tɵgilǝrgimu jay raslidim, — dedi.

24:10 «Aram-Naⱨaraaim» — yaki «Mesopotamiya», yǝni «ikki dǝryaniǌ otturisidiki rayon».
24:12 «meniǌ iximni oǌƣa tartⱪaysǝn» — ibraniy tilida «ixni meniǌ aldimda yüz bǝrgüzgǝysǝn!».       «xapaǝt» — 
muxu yǝrdǝ «xapaǝt» ibraniy tilida «hǝsǝd» degǝn sɵz bilǝn ipadilinidu. Bu sɵzniǌ mǝnisi bǝk qoǌⱪur bolup, kɵp 
yǝrlǝrdǝ «ɵzgǝrmǝs muⱨǝbbǝt» yaki «ɵzgǝrmǝs meⱨribanliⱪ» dǝp tǝrjimǝ ⱪilinidu. Kɵp yǝrlǝrdǝ bir hil ǝⱨdǝ bilǝn baƣliⱪ 
bolidu; xuǌa sɵzniǌ uzunraⱪ birhil tǝrjimisi: «meⱨir-muⱨǝbbǝt ǝⱨdisidǝ ⱨaman turidu» degǝndǝk bolidu.
24:15 Yar. 22:23
24:24 Yar. 22:23. 

32 U adǝm ɵygǝ kirdi; Laban tɵgilǝrdin yükni qüxürüp, tɵgilǝrgǝ saman bilǝn boƣuz berip, u 
kixiniǌ ⱨǝm uniǌ ⱨǝmraⱨliriniǌ putlirini yuƣili su elip kǝldi;333

 33 andin u kixiniǌ aldiƣa 
taam ⱪoyuldi; lekin u: — Mǝn gepimni demǝy turup taam yemǝymǝn, — dedi. Laban jawab 
berip: — Eytⱪayla, dedi.
34 U: — Mǝn bolsam Ibraⱨimniǌ hizmǝtkarimǝn;35 Pǝrwǝrdigar hojamƣa kɵp bǝht-bǝrikǝt 
ata ⱪilƣaqⱪa, u uluƣ bir kixi boldi. U uniǌƣa ⱪoy bilǝn kala, kümüx bilǝn altun, ⱪul bilǝn 
dedǝklǝrni, tɵgǝ bilǝn exǝklǝrni bǝrdi.36 Hojamniǌ ayali Saraⱨ ⱪeriƣanda hojamƣa bir oƣul 
tuƣup bǝrgǝnidi. Hojam oƣliƣa ɵziniǌ barliⱪini atidi.37 Hojam meni ⱪǝsǝm ⱪildurup: «Sǝn 
mǝn turuwatⱪan zemindiki Ⱪanaaniylarniǌ ⱪizliridin oƣlumƣa hotun elip bǝrmǝ,38 bǝlki 
jǝzmǝn atamniǌ ɵyigǝ, ɵz tuƣⱪanlirimniǌ ⱪexiƣa berip, oƣlumƣa hotun elip bǝrgǝysǝn», 
— dedi.39 U waⱪitta mǝn hojamƣa: «U ⱪiz mǝn bilǝn kǝlgili unimisiqu?» — desǝm,40 u maǌa 
jawab berip: «Tutⱪan yollirim uniǌƣa oquⱪ bolƣan Pǝrwǝrdigarim Ɵz Pǝrixtisini seniǌ bilǝn 
ǝwǝtip, yoluǌni oǌ ⱪilidu. Bu tǝriⱪidǝ sǝn meniǌ ailidikilirim arisidin, atamniǌ jǝmǝti iqi-
din oƣlumƣa hotun elip berisǝn.41 Xundaⱪ ⱪilip ailǝmdikilǝrniǌ ⱪexiƣa yetip barƣiniǌda, 
sǝn mǝn ⱪildurƣan ⱪǝsǝmdin halas bolisǝn; ular saǌa ⱪizni bǝrmisimu ohxaxla ⱪǝsǝmdin ha-
las bolisǝn», — degǝnidi.
42 Xuǌa mǝn bügün bu ⱪuduⱪniǌ ⱪexiƣa kelip: — Əy, hojam Ibraⱨimniǌ Hudasi bolƣan 
Pǝrwǝrdigar, ǝgǝr sǝn bu sǝpirimni oǌ ⱪilsaǌ: —43 mana mǝn su ⱪuduⱪiniǌ yenida 
turuwatimǝn; wǝ xundaⱪ bolsunki, su tartⱪili kǝlgǝn ⱪizƣa: «Komzikiǌdin maǌa bir ot-
lam su bǝrgǝn bolsaǌ», desǝm,44 u maǌa: «Sǝn iqkin, tɵgiliriǌgimu su tartip berǝy», dǝp 
jawab bǝrsǝ, undaⱪta bu ⱪiz dǝl Pǝrwǝrdigar Ɵzi hojamniǌ oƣli üqün bekitkǝn ⱪiz bolsun, 
dǝp dua ⱪilƣanidim.45 Kɵǌlümdǝ tehi sɵzüm tügimǝyla, mana, Riwkaⱨ komzǝkni mürisidǝ 
kɵtürüp qiⱪip, ⱪuduⱪniǌ boyiƣa qüxüp su tartti; mǝn uniǌƣa: — Iltipat ⱪilip, maǌa su iq-
kili ⱪoysaǌ, dewidim,46 u dǝrⱨal komzikini mürisidin qüxürüp: «Iqkǝyla, tɵgilirinimu suƣirip 
ⱪoyay», dedi. Xuniǌ bilǝn mǝn iqtim; u tɵgilirimnimu suƣirip ⱪoydi.47 Andin mǝn uniǌdin: — 
Kimniǌ ⱪizi bolisǝn, dǝp sorisam, u jawab berip: — Mǝn Naⱨorniǌ Milkaⱨdin tuƣulƣan oƣli 
Betuǝlniǌ ⱪizi bolimǝn, — dedi. Xu qaƣda mǝn uniǌ burniƣa ⱨalⱪa, ⱪolliriƣa bilǝzüklǝrni 
selip ⱪoydum;48 andin eǌixip Pǝrwǝrdigarƣa sǝjdǝ ⱪildim; hojamniǌ ⱪerindixiniǌ ⱪizini 
uniǌ oƣli üqün elip ketixkǝ meniǌ yolumni oǌ ⱪilƣini üqün, hojamniǌ Hudasi bolƣan 
Pǝrwǝrdigarƣa ⱨǝmdusana eyttim.49 Əmdi silǝr hojamƣa ihlas ⱪilip xapaǝt kɵrsitǝyli desǝǌlar, 
buni maǌa dǝǌlar. Əgǝr halimisaǌlar, unimu maǌa eytiǌlar, mǝn oǌ tǝrǝpkǝ yaki sol 
tǝrǝpkǝ barimǝn, — dedi.334

50 Əmdi Laban bilǝn Betuǝl jawab berip: — Bu ix Pǝrwǝrdigardin bolƣaq, siligǝ ya undaⱪ ya 
bundaⱪ deyǝlmǝymiz.335

 51 Mana, Riwkaⱨ aldilirida turidu; uni elip kǝtkǝyla. U Pǝrwǝrdigarniǌ 
deginidǝk ɵz hojiliriniǌ oƣliƣa hotun bolsun, — dedi.
52 Ibraⱨimniǌ hizmǝtkari ularniǌ sɵzlirini aǌlap, yǝrgǝ eǌixip, Pǝrwǝrdigarƣa sǝjdǝ ⱪildi. 
53 Andin, hizmǝtkar kümüx buyumlarni, altun buyumlarni wǝ kiyim-keqǝklǝrni qiⱪirip, bularni 
Riwkaⱨⱪa bǝrdi; u yǝnǝ ⱪizniǌ akisi wǝ anisiƣimu ⱪimmǝtlik ⱨǝdiyǝlǝrni sundi.
54 Andin u wǝ ⱨǝmraⱨliri bilǝn billǝ yǝp-iqip, xu yǝrdǝ ⱪonup ⱪaldi. Ətisi sǝⱨǝrdǝ ⱪopup, u 
ularƣa: meni hojamniǌ ⱪexiƣa yolƣa selip ⱪoyuǌlar, dewidi,55 Ⱪizniǌ akisi bilǝn anisi 
uniǌƣa: — Ⱪiz birⱪanqǝ kün yaki on kün yenimizda tursun; andin barsun, — dedi.
56 Əmma u ularƣa: — Pǝrwǝrdigar meniǌ sǝpirimni oǌ ⱪilƣanikǝn, meni tosmaǌlar; 
hojamniǌ ⱪexiƣa berixim üqün meni yolƣa selip ⱪoyuǌlar, — dedi.

24:32 «Laban tɵgilǝrdin yükni qüxürüp» — ibraniy tilida «u tɵgilǝrdin yükni qüxürüp».
24:49 «Əgǝr halimisaǌlar, unimu maǌa eytiǌlar, mǝn oǌ tǝrǝpkǝ yaki sol tǝrǝpkǝ barimǝn» — roxǝnki, hizmǝtkar 
ixniǌ ⱪandaⱪ boluxidin ⱪǝt’iynǝzǝr, Ibraⱨimniǌ ailisidikilǝrniǌ ⱪexiƣa yetip barƣinida, ular ⱪizni bǝrmisimu ohxaxla 
ⱪǝsǝmdin halas bolidiƣanliⱪi eniⱪ tursimu, u ⱪizni izdǝxtin yanmaytti.
24:50 «siligǝ ya undaⱪ ya bundaⱪ deyǝlmǝymiz» — Ibraniy tilida: «siligǝ ya yaman ya yahxi deyǝlmǝymiz».

57 Ular uniǌƣa: — Ⱪizni qaⱪirip, uniǌ aƣzidin aǌlap baⱪayli, dǝp58 Riwkaⱨni qaⱪirip 
uniǌdin: — Bu adǝm bilǝn baramsǝn? dǝp soriwidi, u: — Baray, dǝp jawab bǝrdi.
59 Xuniǌ bilǝn ular siǌlisi Riwkaⱨni, uniǌ inik’anisi, Ibraⱨimniǌ hizmǝtkari wǝ adǝmliri 
bilǝn ⱪoxup yolƣa selip ⱪoydi.336

 60 U waⱪitta ular Riwkaⱨⱪa bǝht tilǝp: 
 — Əy siǌlimiz, miǌliƣan on miǌliƣan adǝmlǝrniǌ anisi bolƣaysǝn! 
Nǝsliǌ düxmǝnliriniǌ dǝrwaziliriƣa igǝ bolƣay! — dedi.
61 Xuniǌ bilǝn Riwkaⱨ bilǝn uniǌ dedǝkliri ornidin turup, tɵgilǝrgǝ minip, u kixigǝ ǝgixip 
maǌdi. Xundaⱪ ⱪilip hizmǝtkar Riwkaⱨni elip yolƣa qiⱪti.
62 Isⱨaⱪ Bǝǝr-laⱨay-roy degǝn jaydin bayila ⱪaytip kǝlgǝnidi; qünki u jǝnubtiki Nǝgǝwdǝ 
turatti;337  63 Isⱨaⱪ kǝqⱪurun istiⱪamǝtkǝ dalaƣa qiⱪⱪanidi; u bexini kɵtürüp ⱪarisa, mana tɵgilǝr 
keliwatatti.64-65 Riwkaⱨ bexini kɵtürüp, Isⱨaⱪni kɵrdi; u dǝrⱨal tɵgidin qüxüp, hizmǝtkardin: — 
Sǝⱨrada bizniǌ aldimizƣa qiⱪiwatⱪan bu kixi kim bolidu? — dǝp soridi. 
Hizmǝtkar: — Bu hojamdur! dedi. Riwkaⱨ dǝrⱨal qümbilini tartip yüzini yepiwaldi.
66 Hizmǝtkar ǝmdi ⱪilƣan ⱨǝmmǝ ixlirini Isⱨaⱪⱪa eytip bǝrdi.67 Isⱨaⱪ ⱪizni anisi Saraⱨniǌ 
qediriƣa baxlap kirdi; u Riwkaⱨni ɵz ǝmrigǝ aldi; u uniǌ hotuni boldi. U uni yahxi kɵrüp ⱪaldi; 
bu tǝriⱪidǝ Isⱨaⱪ anisiniǌ wapatidin keyin tǝsǝlli tapti.338

Ibraⱨimniǌ baxⱪa ǝwladliri
1Tar. 1:28-42

25 1 Ibraⱨim Kǝturaⱨ isimlik yǝnǝ bir ayalni alƣanidi.2 U Ibraⱨimƣa Zimran, Yoⱪxan, 
Medan, Midiyan, Ixbak wǝ Xuaⱨni tuƣup bǝrdi.339

 3 Yoⱪxandin Xeba bilǝn Dedan tɵrǝldi; 
Dedanniǌ ǝwladliri Axuriylar, Letuxiylar wǝ Leummiylar idi.340

 4 Midiyanniǌ oƣulliri Əfaⱨ, 
Efǝr, Ⱨanoh, Abida wǝ Əldaaⱨ idi. Bular ⱨǝmmisi Kǝturaⱨniǌ ǝwladliri idi.
5 Ibraⱨim barliⱪini Isⱨaⱪⱪa atiwǝtkǝnidi;341

 6 Ibraⱨim tehi Ⱨayat waⱪtida kiqik hotunliridin 
bolƣan oƣulliriƣa ⱨǝdiyǝlǝrni berip, andin bularni oƣli Isⱨaⱪtin yiraⱪ tursun dǝp, kün qiⱪix 
tǝrǝpkǝ, xǝrⱪiy zeminƣa ǝwǝtiwǝtkǝnidi.342

Ibraⱨimniǌ ɵlümi wǝ dǝpnǝ ⱪilinixi
7-8 Ibraⱨimniǌ ɵmriniǌ künliri bir yüz yǝtmix yil boldi; u tolimu ⱪerip, künliri toxup, nǝpǝstin 
tohtap wapat boldi; u ɵz ⱪowminiǌ ⱪexiƣa berip ⱪoxuldi.343344

 9 Uniǌ oƣulliri Isⱨaⱪ wǝ Ismail 
uni Mamrǝniǌ uduliƣa jaylaxⱪan, Ⱨittiy Zoⱨarniǌ oƣli Əfronniǌ etizliⱪidiki Makpelaⱨniǌ 
ƣarida dǝpnǝ ⱪildi.10 Bu etizliⱪni Ibraⱨim Ⱨittiylardin setiwalƣanidi; mana bu yǝrlikkǝ Ibraⱨim 
dǝpnǝ ⱪilindi, ayali Saraⱨmu muxu yǝrgǝ dǝpnǝ ⱪilinƣanidi.
11 Ibraⱨim wapat bolƣandin keyin xundaⱪ boldiki, Pǝrwǝrdigar uniǌ oƣli Isⱨaⱪni bǝrikǝtlidi. 
Isⱨaⱪ Bǝǝr-Laⱨay-Royniǌ yenida turatti.

24:59 Yar. 35:8
24:62 Yar. 16:14; 25:11. 
24:67 «Isⱨaⱪ anisiniǌ wapatidin keyin tǝsǝlli tapti» — Saraⱨ bu ixtin burun wapat bolƣanidi (23-babni kɵrüǌ).
25:2 1Tar. 1:32. 
25:3 «axuriylar» — muxu «axuriylar» bolsa keyinki «Axurlar» yaki «asuriylǝr» ǝmǝs. ‭ ‬«Axurlar» yaki «asuriylǝr» bolsa 
xǝmniǌ ǝwladliridin idi (10:22ni kɵrüǌ).
25:5 Yar. 24:36. 
25:6 «kiqik hotunliri» — Ⱨǝjǝr wǝ Kǝturaⱨlar idi. Ibraⱨimniǌ xundaⱪ orunlaxturuxi, xübⱨisizki, keyinki waⱪitlarda 
oƣulliri arisida Huda wǝdǝ ⱪilƣan miras (Pǝlǝstin zemini) üstidǝ qiⱪixi mumkin bolƣan jedǝllǝrniǌ aldini elix üqün idi.
25:7-8 «ɵz ⱪowminiǌ ⱪexiƣa berip ⱪoxuldi» — 15:15 wǝ izaⱨatini kɵrüǌ.
25:7-8 Yar. 15:15. 

Ismailniǌ ǝwladliri
12 Tɵwǝndikilǝr Saraⱨniǌ misirliⱪ dediki Ⱨǝjǝrdin tuƣulƣan, Ibraⱨimniǌ oƣli bolƣan 
Ismailniǌ ǝwladliri: —345

13 Ismailniǌ oƣulliriniǌ, ularniǌ nǝsǝbnamiliri wǝ ⱪǝbililiri boyiqǝ ismi tɵwǝndikiqǝ: — 
Ismailniǌ tunji oƣli Nebayot; andin Kedar, Adbǝǝl, Mibsam,346

 14 Mixma, Dumaⱨ, Massa,15 Ⱨadad 
bilǝn Tema, Yǝtur bilǝn Nafix wǝ Ⱪǝdǝmaⱨ idi.16 Bular bolsa Ismailniǌ oƣulliri bolup, ularniǌ 
kǝnt wǝ qedirgaⱨliri ularniǌ nami bilǝn atalƣan bolup, ular on ikki ⱪǝbiligǝ ǝmir bolƣanidi.
17 Ismailniǌ ɵmriniǌ yilliri bir yüz ottuz yǝttǝ yil boldi; u ahirⱪi nǝpsini tartip wapat bolup, 
ɵz ⱪowminiǌ ⱪexiƣa berip ⱪoxuldi.
18 Uniǌ ǝwladliri Ⱨawilaⱨ rayonidin tartip xurƣiqǝ olturaⱪlaxti (Xur bolsa Misirniǌ ut-
turisida bolup, Axurƣa baridiƣan yolda idi). Ismail ɵziniǌ barliⱪ ⱪerindaxliriniǌ udulida 
olturaⱪlaxti.347

Əsaw bilǝn Yaⱪupniǌ dunyaƣa kelixi
19 Ibraⱨimniǌ oƣli Isⱨaⱪniǌ nǝsliniǌ bayani mundaⱪtur: — Ibraⱨimdin Isⱨaⱪ tɵrǝldi.348

 

20 Isⱨaⱪ Padan-Aramda olturuxluⱪ aramiy Betuǝlniǌ ⱪizi, aramiy Labanniǌ siǌlisi bolƣan 
Riwkaⱨni hotunluⱪⱪa alƣanda ⱪiriⱪ yaxⱪa kirgǝnidi.21 Əmma Riwkaⱨ bolsa tuƣmas bolƣaqⱪa, 
Isⱨaⱪ hotuni üqün Pǝrwǝrdigarƣa dua-tilawǝt ⱪildi; Pǝrwǝrdigar uniǌ duasini ijabǝt ⱪildi; 
xuniǌ bilǝn ayali Riwkaⱨ ⱨamilidar boldi.349

22 Əmma uniǌ ⱪorsiⱪidiki ikki bala bir-biri bilǝn soⱪuxⱪili turdi. Xuniǌ bilǝn Riwkaⱨ: — Əgǝr 
bundaⱪliⱪini bilsǝm, ⱨamilidar bolup nemǝ ⱪilattim? — dǝp Pǝrwǝrdigardin sǝwǝbini soriƣili 
bardi.
23 Pǝrwǝrdigar uniǌƣa: — 
«Seniǌ ⱪorsiⱪiǌda ikki ǝl bardur, 
Iqiǌdin ikki hǝlⱪ qiⱪip bir-biridin ayrilidu, 
Bir hǝlⱪ yǝnǝ bir hǝlⱪtin ƣalib kelidu, 
Qoǌi kiqikiniǌ hizmitini ⱪilidu» — dedi.350

24 Uniǌ ay-küni toxⱪanda, mana uniǌ ⱪorsiⱪida dǝrwǝⱪǝ bir jüp ⱪoxkezǝk bar idi.351

 25 Awwal 
tuƣulƣini ⱪizƣuq bolup, pütün bǝdini juwidǝk tüklük idi. Ular uniǌ ismini Əsaw dǝp ⱪoydi.352  
26 Andin inisi ⱪoli bilǝn Əsawniǌ tapinini tutⱪan ⱨalda qiⱪti. Bu sǝwǝbtin uniǌ ismi Yaⱪup 
dǝp ⱪoyuldi. Ular tuƣulƣanda Isⱨaⱪ atmix yaxta idi.353

Əsawniǌ tunjiliⱪ ⱨoⱪuⱪi, yǝni tunji oƣulluⱪ ⱨoⱪuⱪni setiwetixi
27 Balilar ɵsüp qoǌ boldi; Əsaw maⱨir owqi bolup, dala-jaǌgalda yüridiƣan adǝm boldi. Yaⱪup 
bolsa durus adǝm bolup, qedirlarda turatti.354

 28 Isⱨaⱪ Əsawniǌ owlap kǝlgǝn gɵxidin daim yǝp 

25:12 «tɵwǝndikilǝr .... Ismailniǌ ǝwladliri» — muxu jümlǝ bilǝn «Alǝmniǌ Yaritilixi»niǌ yǝttinqi «tolidot»i («tarihi»), 
yǝni «Ismailniǌ tolidoti» («Ismailniǌ ǝwladliriniǌ tarihi») (25:12-18) baxlinidu.
25:13 1Tar. 1:29. 
25:18 «Ismail ɵziniǌ barliⱪ ⱪerindaxliriniǌ udulida olturaⱪlaxti» — bu bayan Ismail toƣrisidiki ilgiriki bexarǝt (16:12)
niǌ ǝmǝlgǝ axuruluxini kɵrsitidu; uniǌdin bǝlkim Ismail wǝ ǝwladliriniǌ ɵz ⱪerindaxliri bolƣan yǝⱨudiylar wǝ 
baxⱪilar bilǝn ⱪarxilixixiniǌ baxlanƣanliⱪini puratⱪan boluxi mumkin. 
–Muxu ayǝttiki «Axur» Asuriyǝ ǝmǝs, bǝlkim Sinay qɵlidiki bir rayonni kɵrsitixi mumkin.
25:19 «Ibraⱨimniǌ oƣli Isⱨaⱪniǌ nǝsliniǌ bayani mundaⱪtur» — muxu jümlǝ bilǝn «Alǝmniǌ Yaritilixi»niǌ 
sǝkkizinqi «tolidot»i («tarihi», yǝni «Isⱨaⱪniǌ tolidoti») («Isⱨaⱪniǌ nǝsliniǌ bayani») (25:19-35:26) baxlinidu.
25:21 Rim. 9:10. 
25:23 2Sam. 8:14; Rim. 9:12. 
25:24 «Əsaw» — «tüklük».
25:25 «Yaⱪup» — mǝnisi «tapanƣa esilƣuqi» yaki kɵqmǝ mǝnidǝ «orun basar» yaki «muⱨapizǝtqi» degǝnlik idi. Keyin 
Əsaw Yaⱪupⱪa ɵq bolup ⱪelip, uniǌ ismini «orun igiliwalƣuqi» degǝn sǝlbiy mǝnidǝ ixlitidu (27:36).
25:26 Ⱨox. 12:4. 
25:27 «qüxǝnmǝ» — omumǝn eytⱪanda, Tǝwratta owqiliⱪ ⱪilix sǝlbiy ⱪarilidu. «Qedirlarda turatti» Yaⱪupni ⱨurun adǝm 

turƣaqⱪa, uniǌƣa amraⱪ idi. Lekin Riwkaⱨ Yaⱪupⱪa amraⱪ idi.
29 Bir küni Yaⱪup purqaⱪ xorpisi ⱪaynitiwatatti; Əsaw daladin ⱨerip-eqip ⱪaytip kǝldi.30 Əsaw 
Yaⱪupⱪa: — Mǝn ⱨalimdin kǝttim! Ɵtünüp ⱪalay, awu ⱪizildin bǝrsǝǌ! — Awu ⱪizil nǝrsidin 
meni ozuⱪlandursaǌqu! Mǝn ⱨalimdin kǝttim, — dedi (xu sǝwǝbtin uniǌ eti «Edom» dǝpmu 
ataldi).355

31 Yaⱪup uniǌƣa: — Undaⱪ bolsa, tunjiliⱪ ⱨoⱪuⱪuǌni maǌa setip bǝrgin, — dedi.356

32 Əsaw: — Mǝn ɵlǝy dǝwatimǝn, bu tunjiliⱪ ⱨoⱪuⱪiniǌ maǌa nemǝ paydisi? — dedi.357

33 Yaⱪup: — Əmisǝ ⱨazir maǌa ⱪǝsǝm ⱪilƣin, dewidi, u uniǌƣa ⱪǝsǝm ⱪilip, tunjiliⱪ ⱨoⱪuⱪini 
Yaⱪupⱪa setip bǝrdi.
34 Xuniǌ bilǝn Yaⱪup Əsawƣa nan bilǝn ⱪizil purqaⱪ xorpisini bǝrdi. U yǝp-iqip ornidin turup 
kǝtti. Xundaⱪ ⱪilip Əsaw tunjiliⱪ ⱨoⱪuⱪiƣa xunqǝ etibarsiz ⱪariƣanidi.

Isⱨaⱪniǌ Gǝrarda musapir bolup turuxi

26 1 Ⱪanaan zeminida Ibraⱨimniǌ waⱪtidiki aqarqiliⱪtin baxⱪa yǝnǝ bir ⱪetimliⱪ aqarqiliⱪ 
yüz bǝrdi. Xuniǌ bilǝn Isⱨaⱪ Gǝrar xǝⱨirigǝ, Filistiylǝrniǌ padixaⱨi Abimǝlǝkniǌ 

ⱪexiƣa bardi.358

 2 Pǝrwǝrdigar uniǌƣa kɵrünüp mundaⱪ dedi: — Sǝn Misirƣa qüxmǝy, bǝlki 
Mǝn saǌa kɵrsitip beridiƣan yurtta turƣin.359

 3 Moxu zemindin qiⱪmay musapir bolup turƣin; 
xuniǌ bilǝn Mǝn sǝn bilǝn billǝ bolup, saǌa bǝht-bǝrikǝt ata ⱪilimǝn; qünki Mǝn sǝn wǝ 
nǝsliǌgǝ bu zeminlarniǌ ⱨǝmmisini berip, ataǌ Ibraⱨimƣa bǝrgǝn ⱪǝsimimni ada ⱪilimǝn;360  
4 nǝsliǌni asmandiki yultuzlardǝk awutimǝn wǝ nǝsliǌgǝ bu zeminlarniǌ ⱨǝmmisini 
berimǝn; yǝr yüzidiki barliⱪ ǝl-yurtlar nǝsliǌniǌ nami bilǝn ɵzlirigǝ bǝht-bǝrikǝt tilǝydu;361362  
5 Qünki Ibraⱨim Meniǌ awazimƣa ⱪulaⱪ selip, tapiliƣinim, ǝmrlirim, bǝlgilimilirim wǝ 
ⱪanunlirimni bǝja kǝltürdi, — dedi.
6 Xuniǌ bilǝn Isⱨaⱪ Gǝrarda turup ⱪaldi.7 Əmma u yǝrlik kixilǝr uniǌ ayali toƣrisida sorisa 
u: — Bu meniǌ siǌlim bolidu, — dedi; qünki Riwkaⱨ intayin qirayliⱪ bolƣaqⱪa, Isⱨaⱪ ɵz-
ɵzigǝ: «Bu meniǌ ayalim bolidu», desǝm, bu yǝrlik adǝmlǝr Riwkaⱨniǌ sǝwǝbidin meni 
ɵltürüwetǝrmikin, — dǝp ⱪorⱪti.
8 Lekin u xu yǝrdǝ uzaⱪ waⱪit turƣandin keyin xundaⱪ boldiki, Filistiylǝrniǌ padixaⱨi 
Abimǝlǝk dǝrizidin ⱪariwidi, mana Isⱨaⱪ wǝ ayali Riwkaⱨ bir-birigǝ ǝrkilixip turatti.363

 9 Andin 
Abimǝlǝk Isⱨaⱪni qaⱪirip: — Mana, u jǝzmǝn seniǌ ayaliǌ ikǝn! Sǝn nemǝ dǝp: «U meniǌ 
siǌlim», dediǌ? — dewidi, Isⱨaⱪ uniǌƣa: — Qünki mǝn ǝslidǝ uniǌ sǝwǝbidin birsi meni 

degǝnlik ǝmǝs, bǝlki ailisidiki ixlar, bolupmu qarwiqiliⱪ bilǝn xuƣulliniwatⱪinini kɵrsitidu. Yaⱪupniǌ tǝjribilik ⱪoyqi 
ikǝnliki 29:7din kɵrünidu. 
– Bǝzi tǝrjimilǝrdǝ «Yaⱪup jimƣur adǝm» deyilgini bilǝn ibraniy tilidiki bu sɵz («tam» yaki «tamam») Tǝwratta daim 
«durus», «kamil» degǝn mǝnini bildüridu.
25:30 «Edom» — «ⱪizil».
25:31 «tunjiliⱪ ⱨoⱪuⱪi» — (yaki «tunji oƣulluⱪ ⱨoⱪuⱪ») — Bu ⱨoⱪuⱪ tɵt ixni ɵz iqigǝ alƣan boluxi mumkin: — 
–(1) pütkül ailisidikilǝr üqün igidarqiliⱪ mǝs’uliyiti; 
–(2) baxⱪa oƣullarƣa ⱪariƣanda, atisidin mirasni bir ⱨǝssǝ kɵp elix; 
–(3) atisiniǌ bǝht-bǝrikǝt tilǝx hǝyrliⱪ duasidin alaⱨidǝ bǝⱨriman bolux; 
–(4) pütkül ailisidikilǝr üqün kaⱨinliⱪ (dua ⱪilix) wǝzipisini ɵtǝx. 
–Biz «tunjiliⱪ ⱨoⱪuⱪi» toƣrisida «ⱪoxumqǝ sɵz»imizdǝ yǝnǝ tohtilimiz. 
25:32 Yǝx. 22:13; 1Kor. 15:32. 
26:1 «Abimǝlǝk» — xu waⱪitta Gǝrar padixaⱨiniǌ omumiy unwani idi. Bu «Abimǝlǝk» Ibraⱨimniǌ waⱪtidiki «Abimǝlǝk» 
(20-bab) ǝmǝs.
26:2 «Sǝn Misirƣa qüxmǝy» — Gǝrar xǝⱨiri Ⱪanaan zemininiǌ iqidǝ bolup, Misir zeminiƣa baridiƣan yol üstidǝ idi.
26:3 Yar. 13:15; 15:18. 
26:4 «yǝr yüzidiki barliⱪ ǝl-yurtlar nǝsliǌniǌ nami bilǝn ɵzlirigǝ bǝht-bǝrikǝt tilǝydu» — yaki «yǝr yüzidiki barliⱪ ǝl-
yurtlar nǝsliǌniǌ wasitisi bilǝn bǝht-bǝrikǝt tapidu».
26:4 Yar. 12:3; 18:18; 22:18. 
26:8 «Isⱨaⱪ wǝ ayali Riwkaⱨ bir-birigǝ ǝrkilixip turatti» — yaki «Isⱨaⱪ ayali Riwkaⱨni silap turatti».

ɵltürüwetǝrmikin, dǝp ǝnsirigǝnidim, — dedi.
10 Abimǝlǝk uniǌƣa: Bu bizgǝ nemǝ ⱪilƣiniǌ? Tas ⱪaptu hǝlⱪ arisidin birǝrsi ayaliǌ bilǝn 
birgǝ bolƣili?! Undaⱪ bolƣan bolsa sǝn bizni gunaⱨⱪa patⱪuzƣan bolattiǌ! — dedi.
11 Andin Abimǝlǝk ⱨǝmmǝ hǝlⱪⱪǝ buyrup: — Kimki bu kixigǝ wǝ yaki hotuniƣa ⱪol tǝgküzsǝ 
jǝzmǝn ɵltürülmǝy ⱪalmaydu, — dǝp yarliⱪ qüxürdi.
12 Isⱨaⱪ u zeminda teriⱪqiliⱪ ⱪildi: u xu yili yǝrdin yüz ⱨǝssǝ ⱨosul aldi; Pǝrwǝrdigar uni bǝ
rikǝtligǝnidi.13 Bu kixi bax kɵtürüp, barƣanseri rawaj tepip, tolimu katta kixilǝrdin bolup 
ⱪaldi. 14 Uniǌ ⱪoy-kala padiliri wǝ ɵyidiki ⱪulliri intayin kɵpǝydi; Filistiylǝr uniǌƣa ⱨǝsǝt 
ⱪilƣili turdi.
15 Bu sǝwǝbtin uniǌ atisi Ibraⱨimniǌ künliridǝ atisiniǌ ⱪulliri koliƣan ⱪuduⱪlarniǌ 
ⱨǝmmisini Filistiylǝr etip, topa bilǝn tinduruwǝtti.364

16 Abimǝlǝk Isⱨaⱪⱪa: — Sǝn bizdin ziyadǝ küqiyip kǝttiǌ, ǝmdi arimizdin qiⱪip kǝtkin, — dedi.
17 Isⱨaⱪ u yǝrdin ketip, Gǝrar wadisiƣa qedir tikip, xu yǝrdǝ turup ⱪaldi.18 Ibraⱨim ⱨayat waⱪtida 
ⱪulliri birmunqǝ ⱪuduⱪlarni ⱪazƣanidi; biraⱪ Ibraⱨim ɵlgǝndin keyin, Filistiylǝr bularni topa 
bilǝn tinduruwǝtkǝnidi. Isⱨaⱪ bu ⱪuduⱪlarni ⱪaytidin kolitip, ularƣa atisi ilgiri ⱪoyƣan isim-
larni yǝnǝ ⱪoydi.19 Isⱨaⱪniǌ ⱪulliri wadida ⱪuduⱪ kolawatⱪanda suliri urƣup qiⱪip aⱪidiƣan 
bir ⱪuduⱪni tepiwaldi.20 Lekin Gǝrardiki padiqilar Isⱨaⱪniǌ padiqiliridin uni talixip: — Bu su 
bizniǌkidur, — dedi. Ular Isⱨaⱪ bilǝn jedǝllǝxkǝqkǝ, u bu ⱪuduⱪni «Esǝk» dǝp atidi.365

 21 Ular 
yǝnǝ baxⱪa bir ⱪuduⱪni kolidi, ular yǝnǝ bu ⱪuduⱪ toƣrisida jedǝllǝxti. Xuniǌ bilǝn Isⱨaⱪ 
buniǌ ismini «Sitnaⱨ» dǝp atidi.366

22 Andin u u yǝrdin ketip, baxⱪa yǝrgǝ berip, xu yǝrdimu yǝnǝ bir ⱪuduⱪ kolidi; ǝmdi Gǝrardikilǝr 
bu ⱪuduⱪni talaxmidi. Bu sǝwǝbtin u uniǌ etini «Rǝⱨobot» ⱪoyup: «Əmdi Pǝrwǝrdigar biz 
üqün jay bǝrgǝnikǝn, bu zeminda mewilik bolimiz», — dedi.367

23 Andin u u yǝrdin qiⱪip Bǝǝr-Xebaƣa bardi.24 Pǝrwǝrdigar xu keqisi uniǌƣa kɵrünüp: — Mǝn 
bolsam ataǌ Ibraⱨimniǌ Hudasidurmǝn; ⱪorⱪmiƣin, qünki Mǝn sǝn bilǝn billimǝn, seni 
bǝht-bǝrikǝtlǝp, nǝsliǌni ⱪulum Ibraⱨimniǌ sǝwǝbidin awutimǝn, — dedi.
25 U xu yǝrdǝ bir ⱪurbangaⱨ yasap, Pǝrwǝrdigarniǌ namiƣa nida ⱪilip ibadǝt ⱪildi. U xu yǝrdǝ 
qedirini tikti, Isⱨaⱪniǌ ⱪulliri xu yǝrdǝ bir ⱪuduⱪ kolidi.

Isⱨaⱪniǌ Abimǝlǝk bilǝn padixaⱨ kelixim tüzüxi
26 Əmdi Abimǝlǝk, aƣinisi Aⱨuzzat bilǝn lǝxkǝrbexi Fikol birgǝ Gǝrardin qiⱪip, uniǌ ⱪexiƣa 
bardi.27 Isⱨaⱪ ularƣa: — Maǌa ɵqmǝnlik ⱪilip, meni araǌlardin ⱪoƣliwǝtkǝndin keyin, nemǝ 
üqün meniǌ ⱪeximƣa kǝldiǌlar? — dedi.
28-29 Ular jawabǝn: — Biz Pǝrwǝrdigarniǌ sǝn bilǝn billǝ bolƣinini roxǝn bayⱪiduⱪ, xuniǌ 
bilǝn biz seniǌ toƣraǌda: «Otturimizda bir kelixim bolsun, yǝni bizlǝr bilǝn sǝn bir-
birimizgǝ ⱪǝsǝm berip ǝⱨdǝ ⱪilixayli» deduⱪ; xu wǝjidin sǝn bizgǝ ⱨeqⱪandaⱪ ziyan-zǝhmǝt 
yǝtküzmigǝysǝn; biz saǌa ⱨeq tǝgmiginimizdǝk, xundaⱪla saǌa yahxiliⱪtin baxⱪa ⱨeqbir 
nemǝ ⱪilmiƣinimizdǝk (bǝlki seni aman-esǝnlik iqidǝ yoluǌƣa ǝwǝtkǝniduⱪ) sǝnmu xundaⱪ 
ⱪilƣaysǝn. Mana ⱨazir sǝn Pǝrwǝrdigar tǝripidin bǝht-bǝrikǝt kɵrüwatisǝn! — deyixti.368

30 Xuniǌ bilǝn u ularƣa bir ziyapǝt ⱪilip bǝrdi. Ular bolsa yǝp-iqti.31 Ətisi taǌ sǝⱨǝrdǝ ular 
ⱪopup bir-birigǝ ⱪǝsǝm ⱪilixti; andin Isⱨaⱪ ularni yolƣa selip ⱪoydi; ular uniǌ ⱪexidin aman-
esǝn kǝtti.

26:15 «ⱪuduⱪlarniǌ ⱨǝmmisini Filistiylǝr etip, topa bilǝn tinduruwǝtti» — aqarqiliⱪ bolƣan waⱪtida bundaⱪ ⱪilix yaman 
ix ⱨesablinatti ⱨǝm ⱨamaⱪǝtlik bolatti.
26:20 «Esǝk» — «majira».
26:21 «Sitnaⱨ» — «ⱪarxiliⱪ».
26:22 «Rǝⱨobot» — «azadǝ yǝr».
26:28-29 «ǝⱨdǝ ⱪilixix» — «ǝⱨdǝ kesix» degǝn sɵzlǝr bilǝn ipadilinidu (15:10ni kɵrüǌ).

32 U küni xundaⱪ boldiki, Isⱨaⱪniǌ ⱪulliri kelip, uniǌƣa ɵzi koliƣan ⱪuduⱪ toƣrisida hǝwǝr 
berip: «Biz su taptuⱪ!» dedi.33 U uniǌ namini «Xibaⱨ» ⱪoydi. Bu sǝwǝbtin bu xǝⱨǝrniǌ ismi 
bügüngiqǝ «Bǝǝr-Xeba» dǝp atilip kǝlmǝktǝ.369

Əsawniǌ yat ⱪǝbilidin alƣan ayalliri
34 Əsaw ⱪiriⱪ yaxⱪa kirgǝndǝ, Ⱨittiylardin bolƣan Bǝǝriniǌ ⱪizi Yǝⱨudit bilǝn Ⱨittiylardin 
bolƣan Elonniǌ ⱪizi Basimatni hotunluⱪⱪa aldi.35 Əmma bular Isⱨaⱪ bilǝn Riwkaⱨniǌ 
kɵǌligǝ azab elip kǝldi.370

Yaⱪupniǌ Isⱨaⱪni aldixi

27 1 Isⱨaⱪ ⱪerip, kɵzliri torlixip, kɵzi ƣuwa kɵridiƣan bolup ⱪalƣanda xundaⱪ boldiki, u 
qoǌ oƣli Əsawni qaⱪirip uniǌƣa: — Oƣlum! — dedi. 

U: — Mana mǝn! — dǝp jawab bǝrdi.
2 U uniǌƣa: — Mana mǝn ǝmdi ⱪerip kǝttim, ⱪanqilik kün kɵridiƣinimnimu bilmǝymǝn. 
3 Xuǌa sǝndin ɵtünimǝn, ⱪoralliriǌ, yǝni sadaⱪ wǝ oⱪyayiǌni elip jaǌgalƣa qiⱪip, mǝn 
üqün bir ow owlap kǝl;4 mǝn yahxi kɵridiƣan mǝzzilik tamaⱪtin birni etip, maǌa kǝltürgin. 
Mǝn uni yǝp, ɵlüxtin ilgiri kɵǌlümdin saǌa bǝht-bǝrikǝt tilǝp dua ⱪilay, — dedi.
5 Isⱨaⱪ oƣli Əsawƣa sɵz ⱪilƣanda Riwkaⱨmu aǌlidi. Əsaw ow owlap kǝlgili jaǌgalƣa qiⱪip 
kǝtkǝndǝ, 6-7 Riwkaⱨ oƣli Yaⱪupⱪa: — Mana mǝn ataǌniǌ akaǌ Əsawƣa: «Sǝn ow owlap 
kelip, maǌa mǝzzilik bir taamni ǝtkin; mǝn uni yǝp ɵlüp ketixtin burun Pǝrwǝrdigar aldida 
saǌa bǝht-bǝrikǝt tilǝp dua ⱪilay», — dǝp eytⱪinini aǌlap ⱪaldim.8 Əmdi, i oƣlum, sɵzümgǝ 
ⱪulaⱪ selip buyruƣinimni ⱪilƣin.9 Sǝn dǝrⱨal padiƣa berip, ɵqkilǝrniǌ iqidin esil ikki oƣlaⱪni 
elip kǝlgin; mǝn ulardin ataǌ üqün u yahxi kɵridiƣan mǝzzilik bir taam tǝyyar ⱪilay.10 Sǝn uni 
ataǌniǌ aldiƣa elip kirgin. Xuniǌ bilǝn u yǝp, ɵlüp ketixtin burun saǌa bǝht-bǝrikǝt tilǝp 
dua ⱪilidu, — dedi.11 Lekin Yaⱪup anisi Riwkaⱨƣa: — Mana akam Əsaw bolsa tüklük kixi, mǝn bol-
sam tüksiz siliⱪ tǝnlik adǝmmǝn.12 Mubada atam meni silap ⱪalsa, undaⱪta mǝn uniǌ nǝziridǝ 
uni mazaⱪ ⱪilƣuqi adǝm bolup ⱪelip, beximƣa bǝrikǝt ǝmǝs, bǝlki lǝnǝt taparmǝnmikin, dedi.
13 Anisi uniǌƣa: — Əy oƣlum, saǌa qüxidiƣan lǝnǝt maǌa qüxsun; ǝmma sǝn pǝⱪǝt sɵzümgǝ 
ⱪulaⱪ selip, berip oƣlaⱪlarni elip kǝl, — dedi.
14 U berip ularni elip kelip, anisiƣa bǝrdi. Anisi uniǌ atisi yahxi kɵridiƣan mǝzzilik bir taamni 
tǝyyar ⱪildi.15 Andin Riwkaⱨ tunji oƣli Əsawniǌ ɵydǝ ɵz yenida saⱪlaⱪliⱪ ǝǌ esil keyimli-
rini elip kiqik oƣli Yaⱪupⱪa kiydürüp,16 oƣlaⱪlarniǌ terisini ikki ⱪoli bilǝn boyniniǌ tük-
siz jayiƣa yɵgǝp,17 andin ɵzi ǝtkǝn mǝzzilik taamlar bilǝn nanlarni oƣli Yaⱪupniǌ ⱪoliƣa 
tutⱪuzdi. 18 Yaⱪup atisiniǌ ⱪexiƣa kirip: — Əy ata! — dedi. 
U: — Mana mǝn! Oƣlum, sǝn kim bolisǝn? — dewidi,19 Yaⱪup atisiƣa jawab berip: — Mǝn 
qoǌ oƣulliri Əsawmǝn, maǌa eytⱪanliridǝk ⱪildim; ǝmdi orunliridin turup, olturup ⱪilƣan 
owumniǌ gɵxigǝ eƣiz tegip, andin kɵǌülliridin maǌa bǝht-bǝrikǝt tilǝp dua ⱪilƣayla, — dedi.
20 Isⱨaⱪ oƣliƣa: — Əy oƣlum, ⱪandaⱪmu uni xunqǝ tez tepip kǝldiǌ? — dewidi, u jawab berip: 
— Qünki Pǝrwǝrdigar Hudaliri uni dǝl yolumƣa yoluⱪturdi, — dedi.
21 Isⱨaⱪ Yaⱪupⱪa: — Əy oƣlum, yeⱪinraⱪ kǝl, sǝn rast oƣlum Əsawmu, ǝmǝsmu, silap baⱪay, — 
dedi.

26:33 «Xebaⱨ» wǝ «Xeba» — bu ikki sɵz «ⱪǝsǝm» degǝnni bildüridu. «Bǝǝr-xeba» degǝnniǌ mǝnisi «ⱪǝsǝmniǌ ⱪuduⱪi». 
Bu bǝlkim xu yǝrdiki ikkinqi ⱪuduⱪ boluxi mumkin; Ibraⱨim ǝslidǝ ohxap ketidiƣan ix tüpǝylidin xu yǝrgǝ ohxax isim 
ⱪoyƣanidi (31:21nimu kɵrüǌ).
26:35 Yar. 27:46. 

22 Xuniǌ bilǝn Yaⱪup atisi Isⱨaⱪniǌ ⱪexiƣa yeⱪin bardi; u uni silap turup: — Awaz Yaⱪupniǌ 
awazi, lekin ⱪol bolsa Əsawniǌ ⱪolidur, — dedi.
23 Uniǌ ⱪolliri bolsa akisi Əsawniǌ ⱪolliridǝk tüklük bolƣini üqün uni toniyalmay, uniǌƣa 
bǝht-bǝrikǝt tilǝp dua ⱪildi.24 Andin u yǝnǝ: — Sǝn rast oƣlum Əsawmusǝn? dǝp soriwidi, u 
jawab berip: — Dǝl mǝn, — dedi.
25 Isⱨaⱪ uniǌƣa: — Taamni elip kǝlgin, mǝn oƣlumniǌ ow gɵxidin yǝp, kɵǌlümdin saǌa 
bǝht-bǝrikǝt tilǝp dua ⱪilay, — dedi. Yaⱪup uni uniǌ aldiƣa ⱪoydi; u yedi. U xarab kǝltürüwidi, 
unimu iqti.
26 Andin atisi Isⱨaⱪ uniǌƣa: — Əy oƣlum, ǝmdi yeⱪin kelip meni sɵygin, — dedi.
27 U uniǌ ⱪexiƣa berip uni sɵydi. Atisi uniǌ kiyiminiǌ puriⱪini purap uniǌƣa bǝht-bǝrikǝt 
tilǝp dua ⱪilip: — 
«Mana, oƣlumniǌ tenidiki puraⱪ Pǝrwǝrdigar bǝrikǝtligǝn kɵklǝmzarniǌ hux puriⱪiƣa 
ohxaydikǝn!371

28 Huda saǌa asmanniǌ xǝbnimi, 
Yǝrniǌ munbǝt küqini ata ⱪilip, 
Axliⱪ-tülük bilǝn xarabnimu kɵp bǝrgǝy.372

29 Hǝlⱪlǝr seniǌ ⱪulluⱪuǌda bolƣay, 
Əl-millǝtlǝr aldiǌda tizlanƣay; 
Ⱪerindaxliriǌƣa hoja bolƣaysǝn; 
Anaǌniǌ oƣulliri saǌa tizlanƣay; 
Saǌa lǝnǝt ⱪilƣanlar lǝnǝtkǝ ⱪalƣay; 
Saǌa bǝht tiligǝnlǝr bǝht tapⱪay!» — dedi.373

Əsawniǌ Isⱨaⱪtin dua tǝlǝp ⱪilixi
30 Xundaⱪ boldiki, Isⱨaⱪ Yaⱪupⱪa dua ⱪilip bolup, Yaⱪup atisi Isⱨaⱪniǌ ⱪexidin qiⱪip boluxiƣa, 
akisi Əsaw owdin ⱪaytip kǝldi.31 Umu mǝzzilik taamlarni etip, atisiniǌ ⱪexiƣa elip kirip, 
atisiƣa: — Ata ⱪopⱪayla, oƣulliriniǌ ow gɵxidin yǝp, kɵǌülliridin maǌa bǝht-bǝrikǝt tilǝp 
dua ⱪilƣayla, — dedi.
32 Atisi Isⱨaⱪ uniǌƣa: — Sǝn kimsǝn? — dedi. U jawab berip: — Mǝn oƣulliri, qoǌ oƣulliri 
Əsawmǝn! — dedi.
33 Buni aǌlap Isⱨaⱪ alaⱪzadilikkǝ qüxüp, pütün bǝdini jalaⱪlap titrǝp: — Undaⱪta bayatin ow 
owlap elip kǝlgini kim? Sǝn kelixtin burun uniǌ ⱨǝmmǝ nǝrsisidin yǝp, uniǌƣa bǝht-bǝrikǝt 
tilǝp dua ⱪildim; wǝ bǝrⱨǝⱪ, u bǝht-bǝrikǝt kɵridu! — dedi.
34 Əsaw atisiniǌ sɵzlirini aǌlapla intayin eqinarliⱪ ⱨalda ün selip aqqiⱪ pǝryad kɵtürüp 
atisiƣa: — Menimu, i ata, menimu bǝht-bǝrikǝtligǝyla! — dedi.374

35 U jawab berip: — Seniǌ iniǌ ⱨiylǝ bilǝn kirip, saǌa tegixlik bǝht-bǝrikǝtni elip ketiptu, 
dedi.
36 Əsaw: — Rast uniǌ eti Yaⱪup ǝmǝsmu?! Qünki u ikki ⱪetim meni putlap, ornumni tartiwaldi. 
Awwal tunjiliⱪ ⱨoⱪuⱪumni tartiwaldi wǝ mana ⱨazir u maǌa tegidiƣan bǝht-bǝrikǝtni elip 
kǝtti, — dedi, Andin yǝnǝ: — Meniǌ üqün birǝr bǝht-bǝrikǝt ⱪaldurmidilimu? — dedi.375376

37 Isⱨaⱪ Əsawƣa jawab berip: — Mana, mǝn uni üstüǌgǝ hoja ⱪildim; ⱨǝmmǝ ⱪerindaxlirini 
27:27 «kɵklǝmzarniǌ hux puriⱪi» — demǝk, daladiki ⱨǝrhil gül-giyaⱨniǌ wǝ ot-qɵpniǌ hux puriⱪi siǌdürülgǝn.
27:28 Ibr. 11:20. 
27:29 Yar. 12:3. 
27:34 Ibr. 12:17. 
27:36 «meni putlap, ornumni tartiwaldi» — bu degǝnlik ibraniy tilida birla sɵz bilǝn ipadilinidu. Oⱪurmǝnlǝrniǌ esidǝ 
barki, «Yaⱪup» degǝnniǌ bir mǝnisi «orun igiliwalƣuqi» (25:26ni kɵrüǌ). Muxu yǝrdǝ «putliƣuqi» degǝn yǝnǝ bir 
mǝnisi boluxi mumkin.
27:36 Yar. 25:33. 

uniǌ ⱪulluⱪida bolidiƣan ⱪildim; axliⱪ wǝ yeǌi xarab bilǝn uni ⱪuwwǝtlidim; ǝy oƣlum, ǝmdi 
saǌa yǝnǝ nemimu ⱪilip berǝlǝymǝn? — dedi.
38 Əsaw atisiƣa yǝnǝ: — Əy ata, silidǝ pǝⱪǝt xu birla bǝht-bǝrikǝt bar idimu? Maǌa, ǝy ata, 
maǌimu bǝht-bǝrikǝt tilǝp dua ⱪilƣayla! dedi. Andin u ün selip yiƣlap kǝtti.377

39 Atisi Isⱨaⱪ uniǌƣa jawab berip: — 
«Mana, turalƣu jayiǌ yǝrniǌ munbǝt küqidin neri, 
Egiz asmanniǌ xǝbnimidin yiraⱪ bolur; 
40 Sǝn ⱪiliqiǌƣa tayinip jan baⱪisǝn, 
Iniǌniǌ hizmitidǝ bolisǝn; 
Lekin qegridin qiⱪip kǝzginiǌdǝ, 
Sǝn boynuǌdin uniǌ boyunturuⱪini qiⱪirip sunduruwetisǝn» — dedi.
41 Xuǌa Əsaw atisi uniǌƣa tiligǝn bǝht-bǝrikǝt sǝwǝbidin Yaⱪupⱪa ɵqmǝnlik saⱪlap yür-
di. Əsaw kɵǌlidǝ: — Atamniǌ matǝm künliri yeⱪinlixip ⱪaldi; xu qaƣda inim Yaⱪupni 
ɵltürüwetimǝn, dǝp hiyal ⱪildi.42 Lekin Riwkaⱨ qoǌ oƣli Əsawniǌ bu sɵzliridin hǝwǝr tapti. 
U kiqik oƣli Yaⱪupni qaⱪirip uniǌƣa: — Mana akaǌ Əsaw seni ɵltürüwetimǝn dǝp ɵz-ɵzidin 
tǝsǝlli tepiwetiptu;43 ǝmdi ǝy oƣlum, sɵzümgǝ ⱪulaⱪ selip, ⱪopup Ⱨaranƣa, akam Labanniǌ 
ⱪexiƣa ⱪeqip kǝtkin;44 akaǌniǌ ⱪǝⱨri yanƣuqǝ, uniǌ ⱪexida birnǝqqǝ waⱪit turƣin.45 Akaǌ 
aqqiⱪidin yenip, seniǌ uniǌƣa ⱪilƣiniǌni untup kǝtküqǝ xu yǝrdǝ turup turƣin; andin mǝn 
adǝm ǝwǝtip, seni u yǝrdin aldurup kelimǝn. Nemǝ üqün bir kündila ⱨǝr ikkiǌlardin mǝⱨrum 
bolup ⱪalay? — dedi.

Yaⱪupniǌ Labanniǌ yeniƣa sǝpǝr ⱪilixi
46 Əmma Riwkaⱨ Isⱨaⱪⱪa: — Mǝn muxu Ⱨittiy ⱪizlar wǝjidin jenimdin jaⱪ toydum. Əgǝr 
Yaⱪupmu bu yurttiki ⱪizlardin, muxundaⱪ Ⱨittiy ⱪizni hotunluⱪⱪa alsa yaxiƣinimniǌ maǌa 
nemǝ paydisi? — dedi.378

28 1 Xuniǌ bilǝn Isⱨaⱪ Yaⱪupni qaⱪirip, uniǌƣa bǝht-bǝrikǝt tilǝp, uniǌƣa jekilǝp: — Sǝn 
Ⱪanaaniylarniǌ ⱪizliridin hotun alma;2 bǝlki ⱪopup, Padan-Aramƣa, anaǌniǌ atisi 

Betuǝlniǌ ɵyigǝ berip, u yǝrdin anaǌniǌ akisi Labanniǌ ⱪizliridin hotun alƣin.379

 3 Ⱨǝmmigǝ 
Ⱪadir Tǝǌri seni bǝht-bǝrikǝtlǝp, awutup, sǝndin kɵp hǝlⱪlǝrni qiⱪirip kɵpǝytkǝy, 4 Xundaⱪla 
Ibraⱨimniǌ bǝht-bǝrikitini saǌa wǝ seniǌ bilǝn nǝsliǌgǝ bǝrgǝy; xundaⱪ ⱪilip sǝn ⱨazir 
Musapir bolup turuwatⱪan yǝrni, yǝni ǝslidǝ Huda Ibraⱨimƣa bǝrgǝn zeminni igilǝysǝn! — dedi.380

5 Xuniǌ bilǝn Isⱨaⱪ Yaⱪupni yolƣa saldi. U Padan-Aramƣa, aramiy Betuǝlniǌ oƣli, Yaⱪup 
bilǝn Əsawniǌ anisi Riwkaⱨniǌ akisi Labanniǌ ⱪexiƣa ⱪarap maǌdi.381

Əsawniǌ yǝnǝ bir ayal elixi
6-7 Əsaw Isⱨaⱪniǌ Yaⱪupⱪa bǝht-bǝrikǝt tilǝp, uni Padan-Aramƣa xu yǝrdin hotun elixⱪa 
ǝwǝtkǝnlikini, xundaⱪla uniǌƣa bǝht-bǝrikǝt tilǝp, uniǌa jekilǝp: Sǝn Ⱪanaaniylarniǌ 
ⱪizliridin hotun almiƣin, degǝnlirini uⱪup, Yaⱪupniǌmu ɵz ata-anisiƣa itaǝt ⱪilip, Padan-
Aramƣa kǝtkinini kɵrginidǝ,8 Əsaw: — ⱪanaanylarniǌ ⱪizliri atam Isⱨaⱪniǌ nǝziridǝ 
yaman kɵrünidikǝn, dǝp bilip yǝtti.9 U Ismailniǌ ⱪexiƣa berip, ⱨazirⱪi hotunliriniǌ üstigǝ 
Ibraⱨimniǌ oƣli Ismailniǌ ⱪizi, Nebayotniǌ siǌlisi Maⱨalatni hotunluⱪⱪa aldi.

27:38 Ibr. 12:17. 
27:46 Yar. 26:35. 
28:2 Ⱨox. 12:13. 
28:4 Yar. 12:7; 13:15; 15:18; 24:7; 26:3; Ⱪan. 34:4; Ros. 7:5. 
28:5 «aramiy» — yǝni «suriyǝlik».

Yaⱪupniǌ Bǝyt-Əldǝ qüx kɵrüxi
10 Yaⱪup bolsa Bǝǝr-Xebadin qiⱪip, Ⱨaran tǝrǝpkǝ meǌip,11 bir yǝrgǝ yetip kǝlgǝndǝ, kün oltu-
rup kǝtkǝqkǝ xu yǝrdǝ ⱪonmaⱪqi boldi. U xu yǝrdiki taxlardin birini elip, bexiƣa yastuⱪ ⱪilip 
ⱪoyup, uhliƣili yatti.382

 12 U bir qüx kɵrdi: — Mana, uqi asmanlarƣa taⱪixidiƣan bir pǝlǝmpǝy yǝrdǝ 
tiklǝklik turatti; Hudaniǌ pǝrixtiliri uniǌda qiⱪip-qüxüp turuxatti.383

 13 Mana, Pǝrwǝrdigar 
uniǌ üstidǝ turatti. U: — «Mǝn bolsam ataǌ Ibraⱨimniǌ Hudasi wǝ Isⱨaⱪniǌ Hudasi bolƣan 
Pǝrwǝrdigardurmǝn; Mǝn sǝn yatⱪan bu zeminni seniǌ bilǝn nǝsliǌgǝ berimǝn.384  14 Nǝsliǌ 
bolsa yǝrniǌ topisidǝk kɵp bolup, sǝn mǝƣrip bilǝn mǝxriⱪⱪǝ, ximal bilǝn jǝnubⱪa yeyilisǝn; 
sǝn wǝ nǝsliǌniǌ wasitisi bilǝn yǝr yüzidiki barliⱪ ailǝ-ⱪǝbililǝr bǝht-bǝrikǝt tapidu.385

 15 Mana, 
Mǝn sǝn bilǝn billidurmǝn, ⱪǝyǝrgǝ barsaǌ seni aman-esǝn saⱪlap, bu zeminƣa seni ⱪayturup 
kelimǝn; qünki saǌa eytⱪan sɵzümni ada ⱪilmay turup, seni taxlimaymǝn» — dedi.
16 Andin Yaⱪup oyƣinip: — Bǝrⱨǝⱪ, Pǝrwǝrdigar bu yǝrdidur, lekin mǝn uni bilmǝptimǝn, — 
dedi.17 U ⱪorⱪup ketip: Bu jay alamǝt dǝⱨxǝtlik bir jay ikǝn! Bu Hudaniǌ ɵyi bilǝn asmanniǌ 
dǝrwazisidin baxⱪa ⱨeq jay ǝmǝstur, — dedi.
18 Yaⱪup ǝtisi sǝⱨǝr ⱪopup, bexiniǌ astiƣa ⱪoyƣan taxni elip, hatirǝ tüwrük süpitidǝ tiklǝp, 
üstigǝ zǝytun meyi ⱪuyup ⱪoydi.386387

 19 U jayniǌ ismini Bǝyt-Əl dǝp atidi; ǝmma ilgiri u jayniǌ 
eti Luz idi.
20 Andin Yaⱪup ⱪǝsǝm bilǝn wǝdǝ ⱪilip: — Əgǝr Huda meniǌ bilǝn billǝ bolup, bu sǝpirimdǝ 
meni saⱪlap, yegili nan, kiygili kiyim berip,21 Mǝn atamniǌ ɵyigǝ aman-esǝn yenip barsam, 
undaⱪta Pǝrwǝrdigar meniǌ Hudayim bolidu;22 Xuniǌdǝk mǝn hatirǝ tüwrük süpitidǝ tiklǝp 
ⱪoyƣan bu tax Hudaniǌ ɵyi bolidu; ⱨǝm xundaⱪla sǝn maǌa beridiƣan barliⱪ nǝrsilǝrniǌ 
ondin bir ülüxini saǌa tǝⱪdim ⱪilmay ⱪalmaymǝn, — dedi.

Yaⱪupniǌ Labanniǌ ɵyigǝ berixi

29 1 Andin Yaⱪup sǝpirini dawamlaxturup, mǝxriⱪtiki ⱪowmlarniǌ zeminiƣa yetip kǝldi. 
2 U ⱪariwidi, mana, yaylaⱪta bir ⱪuduⱪ turatti, uniǌ yenida üq top ⱪoy padisi turatti; 

qünki hǝlⱪ bu ⱪuduⱪtin padilarni suƣiratti. Ⱪuduⱪniǌ aƣziƣa yoƣan bir tax ⱪoyuⱪluⱪ 
idi.3 Ⱪaqaniki padilarniǌ ⱨǝmmisi u yǝrgǝ yiƣilsa, padiqilar birliktǝ ⱪuduⱪniǌ aƣzidiki taxni 
yumilitiwetip, ⱪoylarni suƣirip, andin taxni yǝnǝ ⱪuduⱪniǌ aƣziƣa ɵz orniƣa ⱪoyup ⱪoyatti. 
4 Yaⱪup padiqilardin: Əy buradǝrlǝr, silǝr ⱪǝyǝrlik? — dǝp soridi. Ular: — Biz ⱨaranliⱪmiz, dedi.
5 U ulardin: — Silǝr Naⱨorniǌ oƣli Labanni tonumsilǝr? — dǝp soridi. Ular: — Tonuymiz, dedi.
6 U ulardin: — U salamǝtmu, dǝp soriwidi, ular jawab berip: — U salamǝt turuwatidu. Mana ǝnǝ 
uniǌ ⱪizi Raⱨilǝ ⱪoyliri bilǝn keliwatidu, dedi.
7 U: — Mana, kün tehi egiz tursa, ⱨazir tehi malniǌ yiƣilidiƣan waⱪti bolmidi; nemixⱪa 
ⱪoylarni suƣirip, andin yǝnǝ berip otlatmaysilǝr? — dedi.
8 Ular jawab berip: — Yaⱪ, mundaⱪ ⱪilalmaymiz. Awwal padilarniǌ ⱨǝmmisi yiƣilip, padiqilar 
taxni ⱪuduⱪniǌ aƣzidin yumilitiwǝtkǝndin keyin, andin ⱪoylarni suƣirimiz, dedi.388

9 U ular bilǝn gǝplixip turƣinida, Raⱨilǝ atisiniǌ ⱪoyliri bilǝn yetip kǝldi; qünki u ⱪoy 
baⱪⱪuqi idi. 10 Xundaⱪ boldiki, Yaⱪup anisiniǌ akisi Labanniǌ ⱪizi Raⱨilǝ bilǝn anisiniǌ 
akisi Labanniǌ ⱪoylirini kɵrgǝndǝ, u ⱪopup berip, ⱪuduⱪniǌ aƣzidin taxni yumilitiwetip, 
28:11 «taxlardin birini elip, bexiƣa yastuⱪ ⱪilip ⱪoyup,,...» — yaki «taxlardin birini elip, uniǌ bexiƣa ⱪoyup...».
28:12 Yⱨ. 1:52. 
28:13 Yar. 35:1, 3; 48:3; Ⱪan. 12:20; 19:8. 
28:14 Yar. 12:3; 18:18; 22:18; 26:4. 
28:18 «Bǝyt-Əl» — «Hudaniǌ ɵyi».
28:18 Yar. 31:13; 35:14. 
29:8 «padiqilar» — ibraniy tilida «ular». Xu padiqilar bir türküm ⱨoⱪuⱪluⱪ padiqilar bolsa kerǝk. Yaki bolmisa ular eytⱪan 
ixlar xu yǝrdǝ bir ɵrp-adǝt bolup ⱪalƣan bolsa kerǝk.

anisiniǌ akisi Labanniǌ ⱪoylirini suƣardi.11-12 Andin Yaⱪup Raⱨilǝni sɵyüp, yuⱪiri awaz bilǝn 
yiƣlap taxlidi wǝ Raⱨilǝgǝ: — Mǝn seniǌ ataǌniǌ tuƣⱪini, Riwkaⱨniǌ oƣli bolimǝn, de-
widi, u yügürüp berip atisiƣa hǝwǝr bǝrdi.
13 Xundaⱪ boldiki, Laban ɵz siǌlisiniǌ oƣli Yaⱪupniǌ hǝwirini aǌliƣanda, uniǌ aldiƣa 
yügürüp berip, uni ⱪuqaⱪlap sɵyüp, ɵyigǝ baxlap kǝldi. Andin Yaⱪup Labanƣa kǝqürmixliriniǌ 
ⱨǝmmisini dǝp bǝrdi.389

14 Laban uniǌƣa: — Sǝn dǝrwǝⱪǝ meniǌ sɵǌǝk bilǝn gɵxümdursǝn! — dedi. Buniǌ bilǝn u 
uniǌ ⱪexida bir ayqǝ turup ⱪaldi.

Yaⱪupniǌ aldinip ⱪelixi
15 Andin Laban Yaⱪupⱪa: — Sǝn meniǌ tuƣⱪinim bolƣaq, maǌa bikarƣa hizmǝt ⱪilamsǝn? 
Eytⱪina, ⱨǝⱪⱪiǌgǝ nemǝ alisǝn? — dedi.
16 Labanniǌ ikki ⱪizi bar idi; qoǌiniǌ eti Leyaⱨ, kiqikiniǌ eti Raⱨilǝ idi.17 Leyaⱨniǌ 
kɵzliri yeⱪimliⱪ idi; ǝmma Raⱨilǝniǌ bolsa tǝⱪi-turⱪi kelixkǝn, ⱨɵsni-jamali qirayliⱪ ⱪiz idi.390

 

18 Yaⱪupniǌ kɵǌli Raⱨilǝgǝ qüxkǝn bolup Labanƣa: — Mǝn seniǌ kiqik ⱪiziǌ Raⱨilǝ üqün 
saǌa yǝttǝ yil hizmǝt ⱪilay, dedi.391

19 Laban jawab berip: — Uni baxⱪa kixigǝ bǝrginimdin saǌa bǝrginim yahxi. Əmdi meniǌkidǝ 
turƣin, dedi.
20 Yaⱪup Raⱨilǝni elix üqün yǝttǝ yil hizmǝt ⱪildi. Əmma u uni intayin yahxi kɵrgǝqkǝ, bu yillar 
uniǌƣa pǝⱪǝt birnǝqqǝ kündǝkla bilindi.21 Waⱪit toxⱪanda Yaⱪup Labanƣa: — Mana meniǌ 
künlirim toxti. Əmdi ayalimni maǌa bǝrgin, mǝn uniǌ ⱪexiƣa kirǝy, dedi.22 Laban xu yǝrdiki 
ⱨǝmmǝ kixilǝrni yiƣip, ziyapǝt ⱪilip bǝrdi.23 Lekin xundaⱪ boldiki, kǝq kirgǝndǝ, u qoǌ ⱪizi 
Leyaⱨni Yaⱪupniǌ yeniƣa elip kǝldi; Yaⱪup uniǌ ⱪexiƣa kirip billǝ boldi.24 Laban ɵz dediki 
Zilpaⱨni ⱪizi Leyaⱨƣa dedǝk ⱪilip bǝrdi.
25 Ətisi xundaⱪ boldiki, mana aldida Leyaⱨ turatti! U Labanƣa: — Bu zadi maǌa nemǝ ⱪilƣiniǌ? 
Əjǝba, mǝn Raⱨilǝ üqün saǌa hizmǝt ⱪilmidimmu? Meni nemixⱪa xundaⱪ aldidiǌ?! — dedi.
26 Laban: Bizniǌ yurtimizda kiqikini qoǌidin ilgiri yatliⱪ ⱪilidiƣan rǝsim-ⱪaidǝ yoⱪ.27 Əmdi 
sǝn qoǌiniǌ yǝttǝ künlük toy murasimini ɵtküzüp bolƣin; andin yǝnǝ ikkinqisinimu saǌa 
berǝyli; u seniǌ maǌa yǝnǝ yǝttǝ yil ⱪilidiƣan hizmitiǌniǌ ⱨǝⱪⱪi bolidu, — dedi.
28 Yaⱪup maⱪul bolup, Leyaⱨniǌ yǝttǝ künlük toy murasimini ɵtküzüp bolƣanda, Laban ⱪizi 
Raⱨilǝnimu uniǌƣa hotunluⱪⱪa bǝrdi.29 Laban dediki Bilⱨaⱨni ⱪizi Raⱨilǝgǝ dedǝk ⱪilip bǝrdi. 
30 Bu tǝriⱪidǝ Yaⱪup Raⱨilǝniǌmu ⱪexiƣa kirdi; u Raⱨilǝni Leyaⱨdin ziyadǝ yahxi kɵrdi. Andin 
keyin u yǝnǝ yǝttǝ yil Labanƣa hizmǝt ⱪildi. 

Yaⱪupniǌ pǝrzǝntliri
31 Əmma Pǝrwǝrdigar Leyaⱨniǌ ǝtiwarlanmiƣanliⱪini kɵrgǝndǝ, uniǌƣa tuƣuxni nesip 
ⱪildi. Lekin Raⱨilǝ tuƣmas idi.392

 32 Leyaⱨ ⱨamilidar bolup bir oƣul tuƣup: — «Pǝrwǝrdigar 
harlanƣinimni kɵrdi; ǝmdi erim meni yahxi kɵridu» dǝp uniǌ ismini «Rubǝn» ⱪoydi.393

33 U yǝnǝ ⱨamilidar bolup, bir oƣul tuƣup: — «Pǝrwǝrdigar ǝtiwarlanmiƣanliⱪini aǌlap, buni 
ⱨǝm maǌa bǝrdi» dǝp, uniǌ ismini Ximeon ⱪoydi.394

29:13 «kǝqürmixliriniǌ ⱨǝmmisini» — ibraniy tilida «bu ixlarniǌ ⱨǝmmisini». Demǝk, tǝrjimimizdǝk «yüz bǝrgǝn 
ⱨǝmmǝ ixlarni», yaki u bayatin Raⱨilǝgǝ eytⱪan ixlarni (tuƣⱪanqiliⱪ munasiwǝtlirini) kɵrsǝtsǝ kerǝk.
29:17 «Leyaⱨniǌ kɵzliri yeⱪimliⱪ» — ibraniy tilida «Leyaⱨniǌ kɵzliri mulayim» (yaki «yumxaⱪ»). Buniǌ baxⱪa hil 
tǝrjimiliri bolsa: (1) tiniⱪ; (2) ajiz (yahxi kɵrmǝydiƣan); (3) nursiz.
29:18 Ⱨox. 12:13. 
29:31 «uniǌƣa tuƣuxni nesip ⱪildi» — ibraniy tilida «u uniǌ baliyatⱪusini aqti».
29:32 «Rubǝn» — «ⱪara, bir oƣul bala!» degǝn mǝnidǝ.
29:33 «Ximeon» — «aǌlax» yaki «aǌliƣan» degǝn mǝnidǝ.

34 U yǝnǝ ⱨamilidar bolup, bir oƣul tuƣup: — «Əmdi bu ⱪetim erim maǌa baƣlinidu; qünki 
mǝn uniǌƣa üq oƣul tuƣup bǝrdim» dǝp uniǌ ismini Lawiy ⱪoydi.395

35 U yǝnǝ ⱨamilidar bolup, bir oƣul tuƣup: — «Əmdi bu ⱪetim mǝn Pǝrwǝrdigarƣa ⱨǝmdusana 
oⱪuy!» dǝp uniǌ ismini Yǝⱨuda ⱪoydi. Andin u tuƣuttin tohtap ⱪaldi.396

30 1 Əmma Raⱨilǝ ɵziniǌ Yaⱪupⱪa bala tuƣup berǝlmiginini kɵrgǝndǝ, aqisiƣa ⱨǝsǝt ⱪilip 
Yaⱪupⱪa: — Maǌa bala bǝrgin; bolmisa ɵlimǝn, — dedi.

2 Xuniǌ bilǝn Yaⱪupniǌ Raⱨilǝgǝ ƣǝzipi kelip: — Mǝn baliyatⱪuniǌ mewisini sǝndin ayiƣan 
Hudaniǌ ornidimu?! — dedi.
3 — Mana, dedikim Bilⱨaⱨ bu yǝrdǝ turidu; sǝn uniǌ ⱪexiƣa kirgin, u meniǌ ⱪuqiⱪimƣa 
tuƣsun; mǝn u arⱪiliⱪ baliliⱪ bolay, — dedi Raⱨilǝ.397

4 Xuniǌ bilǝn u dediki Bilⱨaⱨni uniǌƣa hotun ⱪilip bǝrdi; Yaⱪup uniǌ ⱪexiƣa kirdi.5 Bilⱨaⱨ 
ⱨamilidar bolup, Yaⱪupⱪa bir oƣul tuƣup bǝrdi.
6 Raⱨilǝ: — «Huda mǝn üqün adalǝt yürgüzüp pǝryadimni aǌlap, maǌa bir oƣul bǝrdi», dǝp 
uniǌ ismini Dan ⱪoydi.398

7 Raⱨilǝniǌ dediki Bilⱨaⱨ yǝnǝ ⱨamilidar bolup, Yaⱪupⱪa ikkinqi oƣlini tuƣup bǝrdi.8 Raⱨilǝ: 
— «Mǝn aqam bilǝn bǝslixip ⱪattiⱪ tutuxup, yǝǌdim» dǝp uniǌ ismini Naftali ⱪoydi.399

9 Leyaⱨ ɵziniǌ tuƣuttin tohtap ⱪalƣanini kɵrüp, dediki Zilpaⱨni Yaⱪupⱪa hotun ⱪilip bǝrdi. 
10 Leyaⱨniǌ dediki Zilpaⱨ Yaⱪupⱪa bir oƣul tuƣup bǝrdi.11 Leyaⱨ: — «Nemidegǝn tǝlǝylik-ⱨǝ!» 
dǝp uniǌ ismini Gad ⱪoydi.400

12 Leyaⱨniǌ dediki Zilpaⱨ Yaⱪupⱪa ikkinqi oƣlini tuƣup bǝrdi.13 Leyaⱨ: «Mǝn bǝhtlikturmǝn! 
Qünki hotun-ⱪizlar meni bǝhtlik deyixidu!» dǝp uniǌ ismini Axir ⱪoydi.401

14 Buƣday ormisi künliridǝ Rubǝn qiⱪip etizliⱪⱪa bardi wǝ etizdin birⱪanqǝ muⱨǝbbǝtgülini te-
rip, bularni anisi Leyaⱨniǌ ⱪexiƣa ǝkǝldi. Əmdi Raⱨilǝ Leyaⱨⱪa: — Ɵtünüp ⱪalay, oƣluǌniǌ 
muⱨǝbbǝtgülidin birnǝqqini maǌa bǝrgin! — dedi.402

15 Leyaⱨ uniǌƣa jawabǝn: — Erimni tartiwalƣiniǌ yǝtmǝmdu? Əmdi oƣlumniǌ 
muⱨǝbbǝtgülinimu tartiwalmaⱪqimusǝn? — dedi. Raⱨilǝ jawab berip: — Undaⱪ bolsa u 
oƣluǌniǌ muⱨǝbbǝtgülliri üqün bügün keqǝ sǝn bilǝn yatsun, — dedi.
16 Yaⱪup kǝqⱪurun etizdin ⱪaytip kǝlginidǝ, Leyaⱨ uniǌ aldiƣa qiⱪip: — Meniǌ ⱪeximƣa 
kirixiǌ kerǝk; qünki mǝn oƣlumniǌ muⱨǝbbǝtgülliri bilǝn seni ijarigǝ aldim, — dedi. Xundaⱪ 
dewidi, u bu keqǝ uniǌ bilǝn yatti.17 Huda Leyaⱨniǌ duasini aǌlidi; u ⱨamilidar bolup, 
Yaⱪupⱪa bǝxinqi oƣlini tuƣup bǝrdi.18 Xuniǌ bilǝn Leyaⱨ: «Dedikimni erimgǝ bǝrginimgǝ 
Huda ǝmdi maǌa «ijarǝ ⱨǝⱪⱪim»ni ata ⱪildi» dǝp uniǌ ismini Issakar ⱪoydi.403

19 Leyaⱨ yǝnǝ ⱨamilidar bolup, Yaⱪupⱪa altinqi oƣlini tuƣup bǝrdi.20 Leyaⱨ: — «Huda maǌa 
yahxi toyluⱪ ata ⱪildi; ǝmdi erim meniǌ bilǝn billǝ turidiƣan boldi; qünki mǝn uniǌƣa altǝ 

29:34 «Lawiy» — «baƣlanƣan» yaki «ulanƣan» degǝn mǝnidǝ.
29:35 «Yǝⱨuda» — «ⱨǝmd» yaki «mǝdⱨiyǝ» degǝn mǝnidǝ. Leyaⱨniǌ sɵzi intayin ǝⱨmiyǝtlik bolup, bu uniǌ ihlasmǝnliki 
wǝ etiⱪadini ispatlaydu. Yǝⱨuda tuƣulƣuqǝ uniǌ barliⱪ arzu-tilǝkliri eri Yaⱪupniǌ muⱨǝbbitigǝ erixixtin ibarǝt idi. 
Lekin ⱨazir erixmigǝn bolsimu aƣrinmidi, bǝlki Hudaƣa mǝdⱨiyǝ oⱪup, uniǌdin tǝsǝlli aldi.
30:3 «u meniǌ ⱪuqiⱪimƣa tuƣsun» — ibraniy tilida «u meniǌ tizlirim üstigǝ tuƣsun» — demǝk, dedǝk tuƣⱪan balilar 
Raⱨilǝniǌ ⱨesablinidu.   Ibraniy tilida «mǝn u arⱪiliⱪ ⱪurulimǝn» yaki «uniǌ wasitisi bilǝn meniǌ ɵyüm ⱪurulidu».
30:6 «Dan» — «u ⱨɵküm qiⱪardi» yaki «u adilliⱪ ⱪildi!» degǝn mǝnidǝ.
30:8 «mǝn aqam bilǝn bǝslixip ⱪattiⱪ tutuxup, ...» — ibraniy tilida «Hudaniǌ mǝditi bilǝn aqam bilǝn qelixip,...».          
«Naftali» — «elixix» yaki «qelixix» degǝn mǝnidǝ.
30:11 «Gad» —  «tǝlǝylik» yaki «oǌuxluⱪ» degǝn mǝnidǝ. 
30:13 «Axir» —  «bǝhtlik» degǝn mǝnidǝ.
30:14 «muⱨǝbbǝtgül» —  (yaki «mandrak») — bu ɵsümlük muⱨǝbbǝtni ⱪozƣap, ⱨamilidar bolux imkaniyitini axuridu, 
dǝp ⱪarilatti.
30:18 «Issakar» —  «ijarǝ» yaki «inam» degǝn mǝnidǝ.

oƣul tuƣup bǝrdim» dǝp uniǌ ismini Zǝbulun ⱪoydi.404

21 Xuniǌdin keyin, u bir ⱪiz tuƣup, uniǌ ismini Dinaⱨ ⱪoydi.405

22 Əmma Huda Raⱨilǝni yad ⱪilip, duasini aǌlap uni tuƣidiƣan ⱪildi,406

 23 U ⱨamilidar bolup, bir 
oƣul tuƣdi. U: — «Huda meni nomustin halas ⱪildi», dedi.
24 U: — «Pǝrwǝrdigar maǌa yǝnǝ bir bala bǝrsǝ» dǝp, uniǌ ismini Yüsüp ⱪoydi.407

Yaⱪupniǌ beyixi
25 Raⱨilǝ Yüsüpni tuƣⱪandin keyin Yaⱪup Labanƣa: — Meni ɵz yurtumƣa, ɵz wǝtinimgǝ kǝtkili 
ⱪoyƣin.26 Meniǌ saǌa ixlǝp erixkǝn ix ⱨǝⱪⱪim bolƣan ayallirim bilǝn balilirimni maǌa 
bǝrgin; mǝn ketǝy; qünki meniǌ saǌa ixligǝn japaliⱪ hizmitim ɵzüǌgǝ ayan, — dedi.
27 Laban uniǌƣa jawabǝn: Nǝziriǌdǝ iltipat tapⱪan bolsam, ɵtünüp ⱪalay, yenimdin kǝtmǝ. 
Qünki mǝn Pǝrwǝrdigarniǌ seniǌ sǝwǝbiǌdin maǌa bǝrikǝt bǝrginini tonup yǝttim, de-
widi, Yaⱪup yǝnǝ: —28 Maǌa alidiƣan ⱨǝⱪⱪiǌni tohtatⱪin; mǝn saǌa xuni berǝy, dedi.
29 Yaⱪup uniǌƣa jawab berip: — Mǝn saǌa ⱪandaⱪ hizmǝt ⱪilip kǝlginim, meniǌ ⱪolumda 
malliriǌniǌ ⱪandaⱪ bolƣini ɵzüǌgǝ ayan.30 Qünki mǝn kǝlmǝstǝ meliǌ az idi; ǝmdi 
naⱨayiti zor bir top boldi. Meniǌ ⱪǝdimim ⱪǝyǝrgǝ yǝtsǝ, Pǝrwǝrdigar saǌa bǝrikǝt ata ⱪildi. 
Əmdi mǝn ⱪaqan ɵz ailǝm üqün igilik tiklǝymǝn? — dedi.
31 Xuniǌ bilǝn Laban: — Mǝn saǌa nemǝ berǝy, dewidi, Yaⱪup: — Sǝn maǌa ⱨeqnemǝ 
bǝrmigin; pǝⱪǝt meniǌ xu iximƣa ⱪoxulsaǌla, mǝn yǝnǝ padaǌni beⱪip, ulardin hǝwǝr 
alimǝn.32 Mǝn bügün pütkül padaǌni arilap, ala-qipar ⱪoylarni, ⱪara-ⱪoǌur pahlanlarni, 
xundaⱪla ɵqkilǝrniǌ iqidinmu ala-qiparlirini ayrip qiⱪimǝn. Bular meniǌ ix ⱨǝⱪⱪim bolsun.408  
33 Keyin, meniǌ ⱨǝⱪⱪimni tǝkxürüp kǝlgǝn waⱪtiǌda, ⱨǝⱪⱪaniy bolƣinim kɵz aldiǌda is-
patlinidu; ɵqkilǝr arisida ala-qipar bolmiƣanliriniǌ ⱨǝmmisi, pahlanlar arisida ⱪara-ⱪoǌur 
bolmiƣanliriniǌ ⱨǝmmisi oƣrilap kelingǝn ⱨesablansun, — dedi.
34 u waⱪitta Laban: — Maⱪul, deginiǌdǝk bolsun, — dedi.
35 Xu küni Laban taƣil wǝ ala-qipar tekilǝrni, ala-qipar qixi ɵqkilǝrni, xundaⱪla az-paz aⱪ qi-
kimi bolƣan barliⱪ ɵqkilǝrni, barliⱪ ⱪara-ⱪoǌur ⱪozilarni ayrip, ɵz oƣulliriniǌ ⱪoliƣa 
tapxurup,36 ɵzi bilǝn Yaⱪupniǌ otturisida üq künlük ariliⱪni ⱪoydi. Yaⱪup bolsa Labanniǌ 
padiliriniǌ ⱪalƣinini baⱪti.409

37 Lekin Yaⱪup terǝk, badam wǝ qinar dǝrǝhliridin yumran qiwiⱪlarni elip, ⱪowziⱪini yolluⱪ 
ⱪilip xilip, aⱪ siziⱪlarni qiⱪardi. 38-39 Andin mal küyligǝn waⱪitlirida su iqkili kǝlgǝndǝ, u muxu 
xilƣan qiwiⱪlarni padilar su iqidiƣan yǝrlǝrdiki ulaⱪlarƣa malniǌ aldiƣa tiklǝp ⱪoyatti. Mal 
bu taƣil qiwiⱪlarniǌ aldida jüplǝxkǝndin keyin ular taƣil wǝ ala-qipar ⱪozilarni tuƣdi.
40 Andin Yaⱪup bu ⱪozilarni Labanniǌ padisidin ayrip qiⱪardi; andin u Labanniǌ padisiniǌ 
yüzlirini taƣil wǝ ⱪoǌur ⱪoyliriƣa ⱪaritip jüplǝxtürdi; xundaⱪ ⱪilip, u ɵz melini Labanniǌ 
meliƣa ⱪoxmay bɵlǝk ⱪoyup, ɵzi üqün ayrim badilarni ⱪildi.410

 41 Saƣlam küqlük mal jüplǝxkinidǝ, 

30:20 «erim meniǌ bilǝn billǝ turidiƣan boldi» — yaki «erim meni ⱨɵrmǝtlǝydiƣan boldi».        «Zǝbulun» — «makan 
ⱪilix» yaki «ⱨɵrmǝtlǝx» degǝn mǝnidǝ.
30:21 «Dinaⱨ» — « (adil) ⱨɵküm» degǝn mǝnidǝ.
30:22 «uni tuƣidiƣan ⱪildi» — ibraniy tilida «baliyatⱪusini eqiwidi».
30:24 «Yüsüp» — «u yǝnǝ beridu» yaki «u ⱪoxup beridu» degǝn mǝnidǝ.
30:32 «ⱪara-ⱪoǌur pahlanlar» — Pǝlǝstindǝ ⱪoǌur yaki ⱪara rǝǌliⱪ ⱪoylar az uqraydu.           «ɵqkilǝrniǌ iqidinmu 
ala-qiparliri» — Pǝlǝstindǝ ɵqkilǝrniǌ kɵpinqisi pütünlǝy ⱪara yaki pütünlǝy ⱪoǌurdur.       «bular» — yaki «bulardin 
tuƣulƣanlar».
30:36 «ɵzi» — yaki «ular».       «üq künlük ariliⱪni ⱪoydi» — demǝk, Laban dǝrⱨal padisidin Yaⱪupniǌ ⱨǝⱪⱪi bolƣan malni, 
xundaⱪla kǝlgüsidǝ xundaⱪ nǝslini qiⱪiralaydiƣanlarni ayrip, Yaⱪuptin yiraⱪ ⱪildi.
30:40 «Labanniǌ padisiniǌ yüzlirini taƣil wǝ ⱪoǌur ⱪoyliri» — Laban bundaⱪ taƣil wǝ ⱪoǌur ⱪoylarni alliⱪaqan 
ayriƣan bolsimu, bu sɵzlǝrgǝ ⱪariƣanda u yǝnila bundaⱪlardin bǝzilirini Yaⱪupⱪa tapxurƣan ohxaydu. Əgǝr Labanniǌ 
oƣulliri padilarni beⱪiⱪa ixǝnqlik bolmisa, Laban xu «taƣil wǝ ⱪoǌur ⱪoylar»din qoǌ ⱪoylarni Yaⱪupⱪa ⱪaytidin 

Yaⱪup qiwiⱪlarni padiniǌ kɵz aldiƣa ulaⱪlarda ⱪoyatti; mallar xu qiwiⱪlarniǌ yenida 
jüplixǝtti. 42 Lekin jüplixiwatⱪan mal ajiz bolsa, u qiwiⱪlarni ⱪoymaytti. Bu tǝriⱪidǝ ajizliri 
Labanƣa, küqlükliri Yaⱪupⱪa tǝwǝ boldi.43 Xundaⱪ ⱪilip, bu kixi naⱨayiti bay bolup, malliri, 
dedǝkliri, ⱪulliri, tɵgiliri wǝ exǝkliri heli kɵp boldi.

Yaⱪupniǌ Labanniǌ yenidin ⱪeqixi

31 1 Əmma Yaⱪup Labanniǌ oƣulliriniǌ: — Yaⱪup atimizniǌ pütün mal-mülkini elip 
kǝtti; uniǌ erixkǝn bu dɵliti atimizniǌ tǝǝlluⱪatidin kǝlgǝn, deginini aǌlap ⱪaldi.411

 

2 Yaⱪup Labanniǌ qirayiƣa ⱪariwidi, mana, u ɵzigǝ burunⱪidǝk hux peil bolmidi.3 Bu qaƣda, 
Pǝrwǝrdigar Yaⱪupⱪa: — Sǝn ata-bowiliriǌniǌ zeminiƣa, ɵz uruⱪ-tuƣⱪanliriǌniǌ ⱪexiƣa 
ⱪaytip kǝtkin. Mǝn seniǌ bilǝn billǝ bolimǝn, — dedi.
4 Xuniǌ üqün Yaⱪup adǝm ǝwǝtip, Raⱨilǝ wǝ Leyaⱨni ɵz padisi turƣan kɵklǝmgǝ qaⱪirip ke-
lip5 ularƣa mundaⱪ dedi: — Mǝn ataǌlarniǌ qirayiƣa ⱪarisam maǌa burunⱪidǝk hux peil 
bolmidi; ǝmma atamniǌ Hudasi mǝn bilǝn billǝ bolup kǝldi.6 Küqümniǌ yetixiqǝ ataǌlarƣa 
ixlǝp bǝrginim silǝrgǝ ayan;7 ⱨalbuki, ataǌlar meni ǝhmǝⱪ ⱪilip, ⱨǝⱪⱪimni on ⱪetim ɵzgǝrtti; 
lekin Huda uniǌ maǌa ziyan yǝtküzüxigǝ yol ⱪoymidi.8 Əgǝr u: «Ala-qipar ⱪozilar ⱨǝⱪⱪiǌ 
bolidu», desǝ, barliⱪ padilar ala-qipar ⱪoziliƣili turdi. U: «Taƣil ⱪozilar ⱨǝⱪⱪiǌ bolsun», desǝ, 
barliⱪ padilar taƣil ⱪoziliƣili turdi.9 Bu tǝriⱪidǝ Huda ataǌlarniǌ mallirini tartiwelip, maǌa 
bǝrdi. 10 Padilar küyligǝn waⱪitta mǝn bir ⱪetim qüxümdǝ beximni kɵtürüp xuni kɵrdumki, mana, 
mallarniǌ üstigǝ jüplixixkǝ etilƣan ⱪoqⱪar-tekilǝrniǌ ⱨǝmmisi taƣil yaki ala-qipar idi.11 Andin 
Hudaniǌ Pǝrixtisi qüxümdǝ maǌa: «Əy Yaⱪup», dewidi, mǝn jawab berip: «Mana mǝn», dedim.
12 U maǌa: — «Əmdi bexiǌni kɵtürüp ⱪariƣin; mana mallarniǌ üstigǝ jüplixixkǝ etilƣan 
ⱪoqⱪar-tekilǝrniǌ ⱨǝmmisi taƣil wǝ ala-qipardur; qünki Mǝn Labanniǌ saǌa ⱪilƣininiǌ 
ⱨǝmmisini kɵrdüm.13 Mǝn Bǝyt-Əldǝ saǌa kɵrüngǝn Tǝǌridurmǝn. Sǝn xu yǝrdǝ tüwrükni 
mǝsiⱨlǝp, Maǌa ⱪǝsǝm iqtiǌ. Əmdi sǝn orniǌdin turup, bu zemindin qiⱪip, uruⱪ-
tuƣⱪanliriǌniǌ zeminiƣa yanƣin» dedi.412413

14 Raⱨilǝ wǝ Leyaⱨ uniǌƣa jawab berip: — Atimizniǌ ɵyidǝ bizgǝ tegixlik nesiwǝ yaki miras ⱪalmi
ƣanmu?15 Biz dǝrwǝⱪǝ uniǌƣa yat adǝm ⱨesablinip ⱪalƣanmu?! U bizni setiwǝtti, toyluⱪimiznimu 
pütünlǝy yǝp kǝtti!414

 16 Xundaⱪ bolƣandin keyin, Huda Atimizdin saǌa elip bǝrgǝn barliⱪ dɵlǝt biz 
bilǝn balilirimizniǌkidur. Əmdi Huda saǌa nemǝ degǝn bolsa, xuni ⱪilƣin, — dedi.
17-18 Xuniǌ bilǝn Yaⱪup ornidin turup, baliliri wǝ ayallirini tɵgilǝrgǝ mindurup, erixkǝn barliⱪ 
malliri wǝ barliⱪ tǝǝlluⱪatini, yǝni Padan-Aramda tapⱪan tǝǝlluⱪatlirini elip, atisi Isⱨaⱪniǌ 
yeniƣa berixⱪa Ⱪanaan zeminiƣa ⱪarap yol aldi.
19 Laban bolsa ⱪoylirini ⱪirⱪiƣili kǝtkǝnidi; Raⱨilǝ ɵz atisiƣa tǝwǝ «ɵy butliri»ni oƣrilap 
eliwaldi.415  20 Yaⱪup aramiy Labanƣa ɵz ⱪexidin oƣriliⱪqǝ ⱪeqip ketidiƣanliⱪini uⱪturmay 
uni aldap ⱪoyƣanidi.416

 21 U bar-yoⱪini elip ⱪeqip kǝtti; u dǝryadin ɵtüp Gilead teƣi tǝrǝpkǝ 
ⱪarap yol aldi.417

tapxuruxi mumkin. Baxⱪa bir imkaniyǝt barki, Yaⱪupniǌ bǝzi taƣil yaki ⱪoǌur ⱪoziliri qoǌ bolƣanda u ularni 
Labanniǌ aⱪ rǝǌliⱪ ⱪoyliri arisiƣa ⱪoxⱪan.  
–Yaⱪupniǌ Laban bilǝn bolƣan waⱪtidiki tarih toƣruluⱪ «ⱪoxumqǝ sɵz»imizni kɵrüǌ.
31:1 «bu dɵliti» — ibraniy tilida «bu xan-xǝrǝpni».
31:13 «Mǝsiⱨlǝx» wǝ «Mǝsiⱨ» — bu ixlar toƣrisida «Tǝbirlǝr»ni kɵrüǌ. Bu yǝrdǝ Muⱪǝddǝs Kitabta «mǝsiⱨlǝx» yaki 
«mǝsiⱨ ⱪilix» degǝn peilniǌ tunji ⱪetim ixlitilixidur. 
31:13 Yar. 28:13,14,15. 
31:15 «toyluⱪlirimiz» — muxu yǝrdǝ Yaⱪupniǌ Leyaⱨ wǝ Raⱨilǝni elix üqün ixligininiǌ ⱪimmitini kɵrsǝtsǝ kerǝk. 
31:19 «ɵy butliri» — ibraniy tilida «tǝrafim». Bu butlar ⱪolda kɵtürgüdǝk kiqik bolup, adǝttǝ kümüxtin yasilatti. Ⱪǝdimki 
waⱪitlardiki bǝzi butpǝrǝs jǝmiyǝtlǝrdǝ «tǝrafim»ƣa igǝ bolƣan adǝm ɵyniǌ barliⱪ tǝǝlluⱪatiniǌ igisi, hojayini dǝp 
ⱨesablinatti. Xuǌa bu kiqik «tǝrafim» kümüx bolƣini üqün ǝmǝs, bǝlki ⱪanuniy ǝⱨmiyiti üqün Labanƣa intayin muⱨim idi.
31:20 «uni aldap ⱪoyƣanidi» — ibraniy tilida «uniǌ kɵǌlini oƣrilidi» bilǝn ipadilinidu.
31:21 «dǝrya» — muxu yǝrdǝ «Əfrat dǝryasi»ni kɵrsitidu.

Labanniǌ Yaⱪupni ⱪoƣlixi
22 Üqinqi küni, Labanƣa Yaⱪupniǌ ⱪaqⱪini toƣrisida hǝwǝr yǝtti.23 U ɵz tuƣⱪanlirini 
elip, yǝttǝ künlük yolƣiqǝ kǝynidin ⱪoƣlap berip, Gilead teƣida uniǌƣa yetixti.24 Lekin 
keqisi Huda aramiy Labanniǌ qüxigǝ kirip uniǌƣa: «Sǝn ⱨezi bol, Yaⱪupⱪa ya aⱪ ya kɵk 
demǝ!» dedi.418

25 Laban Yaⱪupⱪa yetixip barƣanda, Yaⱪup qedirini taƣniǌ üstigǝ tikgǝnidi. Labanmu 
tuƣⱪanliri bilǝn Gilead teƣiniǌ üstidǝ qedir tikti.26 Laban Yaⱪupⱪa: — Bu nemǝ ⱪilƣiniǌ? 
Sǝn meni aldap, ⱪizlirimni uruxta alƣan oljidǝk elip kǝttiǌ?27 Nemixⱪa yoxurun ⱪaqisǝn, maǌa 
hǝwǝr bǝrmǝy mǝndin oƣriliⱪqǝ kǝttiǌ? Maǌa degǝn bolsaǌ mǝn huxal-huramliⱪ bilǝn ƣǝzǝl 
oⱪup, dap wǝ qaǌ qelip, seni uzitip ⱪoymamtim?28 Xundaⱪ ⱪilip sǝn maǌa ɵz oƣullirim wǝ 
ⱪizlirimni sɵyüp uzitip ⱪoyux pursitinimu bǝrmidiǌ. Bu ixta ǝhmǝⱪliⱪ ⱪildiǌ.419  29 Silǝrgǝ ziyan-
zǝhmǝt yǝtküzüx ⱪolumdin kelǝtti; lekin tünügün keqǝ ataǌniǌ Hudasi maǌa sɵz ⱪilip: «Ⱨezi 
bol, Yaⱪupⱪa ya aⱪ ya kɵk demǝ» dedi.30 Hox, sǝn ataǌniǌ ɵyini tolimu seƣinƣiniǌ üqün 
kǝtmǝy ⱪoymaysǝn; lekin nemixⱪa yǝnǝ meniǌ butlirimni oƣrilidiǌ? — dedi.
31 Yaⱪup Labanƣa jawab berip: — Mǝn ⱪorⱪup ⱪaqtim; qünki seni ⱪizlirini mǝndin mǝjburiy 
tartiwalamdikin, dedim.32 Əmdi butliriǌƣa kǝlsǝk, ular kimdin qiⱪsa xu tirik ⱪalmaydu! 
Ⱪerindaxlirimiz aldida mǝndin ⱪandaⱪla nemǝǌni tonuwalsaǌ, uni elip kǝt, — dedi. Ⱨalbuki, 
Yaⱪupniǌ Raⱨilǝniǌ butlarni oƣrilap kǝlginidin hǝwiri yoⱪ idi.
33 Laban aldi bilǝn Yaⱪupniǌ qediriƣa kirip, andin Leyaⱨniǌ qediri ⱨǝm ikki dedǝkniǌ 
qedirliriƣa kirip ahturup ⱨeqnemǝ tapalmidi. Leyaⱨniǌ qediridin qiⱪip, Raⱨilǝniǌ qediriƣa 
kirdi.34 Raⱨilǝ bolsa ɵy butlirini elip, bularni tɵginiǌ qominiǌ iqigǝ tiⱪip ⱪoyup, üstidǝ 
olturuwalƣanidi. Laban pütkül qedirini ahturup, ⱨeqnemǝ tapalmidi.
35 Raⱨilǝ atisiƣa: — Əy hojam, aldiǌda turalmiƣinim üqün hapa bolmiƣin; qünki mǝn ⱨazir 
ayallarniǌ adǝt mǝzgilidǝ turuwatimǝn, — dedi. Xundaⱪ ⱪilip, Laban ⱨǝmmǝ yǝrni ⱪoymay 
ahturupmu, ɵy butlirini tapalmidi.420

36 Xuniǌ bilǝn Yaⱪup aqqiⱪlap Laban bilǝn jedǝllixip kǝtti. Yaⱪup Labanƣa: — Sǝn meni 
kǝynimdin munqǝ aldirap-tenǝp ⱪoƣlap kǝlgüdǝk mǝndǝ nemǝ sǝwǝnlik, nemǝ gunaⱨ bar?
37 Sǝn ⱨǝmmǝ yük-taⱪlirimni ahturup qiⱪtiǌ, ɵyüǌniǌ nǝrsiliridin birǝr nemǝ tapalidiǌmu? 
Birnemǝ tapⱪan bolsaǌ, meniǌ ⱪerindaxlirim bilǝn seniǌ ⱪerindaxliriǌniǌ aldida uni 
ⱪoyƣin, ular biz ikkimizniǌ arisida ⱨɵküm ⱪilsun.38 Mǝn muxu yigirmǝ yil ⱪexiǌda tur-
dum; ⱨeqⱪaqan saƣliⱪiǌ wǝ qixi ɵqkiliriǌ bala taxliwǝtmidi; padiliriǌdin ⱪoqⱪarliriǌni 
yeginim yoⱪ.39 Boƣuwetilgǝnlirini ⱪexiǌƣa elip kǝlmǝy, bu ziyanni ɵzüm toldurdum; keqisi 
oƣrilanƣan yaki kündüzi oƣrilanƣan bolsun sǝn uni mǝndin tɵlitip aldiǌ.40 Meniǌ künli-
rim xundaⱪ ɵttiki, kündüzi issiⱪtin, keqisi soƣuⱪtin ⱪiynilip, uyⱪu kɵzümdin ⱪaqatti.41 Meniǌ 
künlirim muxu yigirmǝ yilda ɵyüǌdǝ turup xundaⱪ boldi; on tɵt yil ikki ⱪiziǌ üqün saǌa 
hizmǝt ⱪildim, altǝ yil padaǌ üqün hizmǝt ⱪildim; uniǌ üstigǝ sǝn ix ⱨǝⱪⱪimni on ⱪetim 
ɵzgǝrttiǌ.42 Əgǝr atamniǌ Hudasi, yǝni Ibraⱨimniǌ Hudasi, yǝni Isⱨaⱪniǌ Ⱪorⱪunqisi 
Bolƣanniǌ Ɵzi mǝn bilǝn billǝ bolmisa idi, sǝn jǝzmǝn meni ⱪuruⱪ ⱪol ⱪilip ⱪayturuwetǝttiǌ. 
Lekin Huda meniǌ tartⱪan jǝbir-japalirimni, ⱪollirimniǌ muxǝⱪⱪitini kɵrüp tünügün keqǝ 
saǌa tǝnbiⱨ bǝrdi, — dedi.

31:24 «Yaⱪupⱪa ya aⱪ ya kɵk demǝ!» — ibraniy tilida «Yaⱪupⱪa ya yahxi ya yaman gǝpni ⱪilma!». Bu sɵzlǝr bǝlkim: 
«uniǌƣa bǝrikǝt tilimǝ yaki uni ⱪarƣima» degǝnlik bolsa kerǝk. Huda nemixⱪa «Yaⱪupⱪa yahxi gǝp ⱪilma» degǝn? 
Bizniǌqǝ Huda Labanniǌ aldamqi maⱨiyitini obdan bilǝtti; u Yaⱪupⱪa bǝrikǝt tilisǝ aldamqi niyiti bilǝn tilǝydiƣinini 
bilǝtti. Uniǌ «yaman gǝp ⱪilix»iƣa, yǝni uni ⱪarƣaxⱪa yol ⱪoymaytti, ǝlwǝttǝ. Xuǌa «Yaⱪupⱪa ya yahxi ya yaman gǝpni 
ⱪilma!» degini bǝlkim «pǝⱪǝt ⱨǝⱪiⱪǝttin sɵzlǝ!» degǝnlik boluxi mumkin. Biraⱪ Labanniǌ Yaⱪup bilǝn bolƣan sɵⱨbitigǝ 
ⱪarisaⱪ u yǝnila yalƣanqiliⱪtin yiraⱪ kǝtmǝydu!
31:28 «ɵz oƣullirim» — Labanniǌ «oƣullirim» degini uniǌ ⱨiyligǝrlikini ayan ⱪilidu. Uniǌ Yaⱪuptin tuƣulƣan nǝwrǝ 
oƣulliri bar idi, lekin u ularni «meniǌ oƣullirim» dǝp ⱨesablaytti.
31:35 «mǝn ⱨazir ayallarniǌ adǝt mǝzgilidǝ turuwatimǝn» — ibraniy tilida: «ayallarniǌ aditi ⱨazir maǌa qüxti».

Yaⱪupniǌ Laban bilǝn kelixim tüzüxi
43 Laban Yaⱪupⱪa jawab berip: — Bu ⱪizlar meniǌ ⱪizlirim, bu oƣullar meniǌ oƣullirim, bu 
pada bolsa meniǌ padam bolidu; xundaⱪla kɵz aldiǌdiki ⱨǝmmǝ nǝrsǝ miniǌkidur; ǝmma 
mǝn bügün bu ⱪizlirimni wǝ ularniǌ tuƣⱪan oƣullirini nemǝ ⱪilay?421

 44 Ⱪeni kǝl, sǝn bilǝn ik-
kimiz bir ǝⱨdǝ tüzüxǝyli, bu mǝn bilǝn seniǌ otturimizda guwaⱨ bolsun, — dedi.
45 Xuniǌ bilǝn Yaⱪup bir taxni elip ɵrǝ tiklǝp tüwrük ⱪilip ⱪoydi.46 Andin Yaⱪup ⱪerindaxliriƣa: 
— Tax yiƣiǌlar, — dewidi, taxlarni elip kelip dɵwilidi, xu yǝrdǝ tax dɵwisiniǌ yenida 
ƣizalinixti. 47 Laban bu dɵwini «Yǝgar-Saⱨaduta» dǝp atidi, Yaⱪup uniǌƣa «Galeǝd» dǝp at 
ⱪoydi.422   48 Laban: — Bu dɵwǝ bügün sǝn bilǝn meniǌ otturamda guwaⱨ bolsun, — dedi. Xuǌa 
bu sǝwǝbtin dɵwiniǌ nami «Galeǝd» ataldi.49 U jay yǝnǝ «Mizpaⱨ», dǝpmu ataldi; qünki Laban 
yǝnǝ: — Ikkimiz bir-birimiz bilǝn kɵrüxmigǝn waⱪitlarda, Pǝrwǝrdigar sǝn bilǝn meniǌ ot-
turamda ⱪarawul bolup kɵzitip tursun.423

 50 Əgǝr sǝn ⱪizlirimni bozǝk ⱪilsaǌ, yaki ⱪizlirimniǌ 
üstigǝ baxⱪa hotunlarni alsaǌ, baxⱪa ⱨeq kixi ⱪeximizda ⱨazir bolmiƣan tǝⱪdirdimu, mana, 
Huda mǝn bilǝn seniǌ araǌda guwaⱨqidur!
51 Laban Yaⱪupⱪa yǝnǝ: — Mana, bu dɵwigǝ ⱪara, mǝn bilǝn sǝn ikkimizniǌ otturisi-
da mǝn tiklǝp ⱪoyƣan bu tüwrükkimu ⱪara;52 kǝlgüsidǝ bu dɵwǝ wǝ bu tüwrükmu mǝn 
yaman niyǝt bilǝn bu dɵwidin seniǌ tǝripiǌgǝ ɵtmǝslikim üqün, seniǌmu niyitiǌni 
yaman ⱪilip bu dɵwǝ wǝ bu tüwrüktin ɵtüp meniǌ tǝripimgǝ kǝlmǝslikiǌ üqün guwaⱨqi 
bolsun.424

 53 Ibraⱨimniǌ ilaⱨi, Naⱨorniǌ ilaⱨi wǝ bu ikkisiniǌ atisiniǌ ilaⱨliri arimizda 
ⱨɵküm qiⱪarsun, — dedi. Yaⱪup bolsa atisi Isⱨaⱪniǌ Ⱪorⱪunqisi Bolƣuqi bilǝn ⱪǝsǝm 
ⱪildi.425

54 Andin Yaⱪup taƣ üstidǝ bir ⱪurbanliⱪ sunup, ⱪerindaxlirini ɵzi bilǝn tamaⱪlinixⱪa tǝklip 
ⱪildi. Ular ⱨǝmdastihan olturdi wǝ keqisi taƣda ⱪondi.426

 55 Ətisi taǌ sǝⱨǝrdǝ Laban ornidin tu-
rup, nǝwriliri bilǝn ⱪizlirini sɵyüp, ularƣa bǝht-bǝrikǝt tilǝp, ɵz ɵyigǝ rawan boldi.

Yaⱪupniǌ Əsaw bilǝn kɵrüxüxkǝ tǝyyarlinixi

32 1 Yaⱪup ɵz yoliƣa ketip baratti; yolda Hudaniǌ pǝrixtiliri uniǌƣa uqridi.427

 2 Yaⱪup 
ularni kɵrüp: — Bu jay Hudaniǌ bargaⱨi ikǝn! — dǝp, bu jayniǌ namini «Maⱨanaim» 

dǝp ⱪoydi.428

3 Andin Yaⱪup Seir zeminidiki «Edom yayliⱪi»ƣa, akisi Əsawniǌ ⱪexiƣa aldin hǝwǝrqilǝrni 
ǝwǝtip,4 ularƣa jekilǝp: — Silǝr hojamƣa, yǝni Əsawƣa: «Kǝminiliri Yaⱪup mundaⱪ dedi: — 
Mǝn Labanniǌ ⱪexida musapir bolup, ta muxu waⱪitⱪiqǝ turdum.5 Əmdi mǝndǝ kala, exǝk 
wǝ ⱪoylar, ⱪul-dedǝklǝrmu bar; mǝn ɵzliriniǌ nǝziridǝ iltipat taparmǝnmikin dǝp hojamƣa 
hǝwǝr yǝtküzüxni layiⱪ kɵrdüm», dǝǌlar, — dedi.

31:43 «meniǌ oƣullirim» — 28-ayǝttiki izaⱨatni kɵrüǌ.        «kɵz aldiǌdiki ⱨǝmmǝ nǝrsǝ miniǌkidur» — muxu sɵzlǝz 
pütünlǝy hata, ǝlwǝttǝ. Yaⱪup bularniǌ ⱨǝmmisigǝ ɵz ⱪoliniǌ ǝjri bilǝn erixkǝnidi.
31:47 «Yǝgar-Saⱨaduta» — aramiy tilida, «Galeǝd» ibraniy tilida «guwaⱨliⱪ dɵwisi» degǝn mǝnidǝ.
31:49 «Mizpaⱨ» — «kɵzitix munari» degǝn mǝnidǝ bolup, yǝnǝ «u kɵzitip tursun» degǝn sɵzniǌ aⱨaǌiƣa yeⱪin.
31:52 «seniǌmu niyitiǌni yaman ⱪilip bu dɵwǝ wǝ bu tüwrüktin ɵtüp meniǌ tǝripimgǝ kǝlmǝslikiǌ üqün guwaⱨqi 
bolsun» — ǝgǝr yuⱪirida eytⱪinimizdǝk «ɵy butliri»ƣa igǝ bolux «ɵyniǌ ɵzigǝ igǝ bolƣanliⱪ» ⱨesablansa, undaⱪta 
Labanniǌ bu sɵzliriniǌ mǝⱪsiti: — «Yaⱪup yaki uniǌ ǝwladliri ɵy butlirimni elip, meniǌ ɵy-tǝǝlluⱪatlirimni tartiwelix 
niyitidǝ mǝn tǝrǝpkǝ ⱨǝrgiz kǝlmisun» degǝnliktin ibarǝt idi.
31:53 «Ibraⱨimniǌ ilaⱨi, Naⱨorniǌ ilaⱨi wǝ bu ikkisiniǌ atisiniǌ ilaⱨliri» — Laban, Ibraⱨimniǌ atisi Tǝraⱨ wǝ 
Naⱨorlar asasǝn butpǝrǝslǝr idi («Yǝx.» 24:2ni kɵrüǌ).
31:54 «tamaⱪlinixⱪa tǝklip ⱪildi» — bu taam bǝlkim ⱪurbanliⱪniǌ gɵxi boluxi mumkin. Undaⱪta u «inaⱪliⱪ ⱪurbanliⱪi» 
süpitidǝ sunulƣan bolsa kerǝk («Law.» 3-babni kɵrüǌ).
32:1 Yar. 48:16. 
32:2 «Maⱨanaim» — buniǌ mǝnisi «ikki bargaⱨ». Bu «ikki bargaⱨ» Yaⱪupniǌ bargaⱨi wǝ Hudaniǌ bargaⱨini kɵrsitidu. 
Yaⱪupniǌ «bargaⱨ» deginidin ⱪariƣanda, xu jayda kɵrgǝn pǝrixtilǝr dǝrwǝⱪǝ intayin kɵp bolsa kerǝk.

6 Hǝwǝrqilǝr Yaⱪupniǌ yeniƣa yenip kelip: — Biz akiliri Əsawniǌ ⱪexiƣa barduⱪ; u tɵt yüz 
kixini elip, siliniǌ aldiliriƣa keliwatidu, — dedi.
7 Yaⱪup naⱨayiti ⱪorⱪup, ƣǝm-ƣussigǝ qüxüp adǝmlirini ⱪoy, kala wǝ tɵgilirigǝ ⱪoxup, ikki 
topⱪa ayridi.8 U: — «Əgǝr Əsaw kelip bir topimizƣa ⱨujum ⱪilsa, yǝnǝ bir top ⱪeqip ⱪutulup 
ⱪalar» — dǝp oylidi.
9 Andin Yaⱪup mundaⱪ dua ⱪildi: — I atam Ibraⱨimniǌ Hudasi wǝ atam Isⱨaⱪniǌ Hu-
dasi! Maǌa: «Ɵz zeminiǌ wǝ uruⱪ-tuƣⱪanliriǌniǌ ⱪexiƣa yenip kǝtkin, saǌa yahxiliⱪ 
ⱪilimǝn» dǝp wǝdǝ ⱪilƣan Pǝrwǝrdigar!429

 10 — Mǝn Seniǌ Ɵz ⱪuluǌƣa kɵrsǝtkǝn ɵzgǝrmǝs 
barliⱪ meⱨribanliⱪiǌ wǝ barliⱪ wapadarliⱪiǌ aldida ⱨeqnemǝ ǝmǝsmǝn; qünki mǝn 
bu Iordan dǝryasidin ɵtkinimdǝ yalƣuz bir ⱨasam bar idi. Əmdi mǝn ikki top adǝm bo-
lup ⱪaytiwatimǝn.430

 11 Ɵtünüp ⱪalay, meni akam Əsawniǌ ⱪolidin ⱪutⱪuzƣaysǝn; qünki u 
kelip mǝn bilǝn hotun-balilirimni ɵltürüwetǝmdikin, dǝp ⱪorⱪimǝn.12 Sǝn: «Mǝn jǝzmǝn 
saǌa zor yahxiliⱪ ⱪilip, seniǌ nǝsliǌni deǌizdiki ⱪumdǝk ⱨǝddi-ⱨesabsiz kɵp ⱪilimǝn», 
degǝnidiǌ, — dedi.431

13-15 U xu keqisi xu yǝrdǝ ⱪonup ⱪaldi; andin u ⱪol ilikidiki mallardin elip, akisi Əsawƣa ikki yüz 
ɵqkǝ, yigirmǝ tekǝ, ikki yüz saƣliⱪ, yigirmǝ ⱪoqⱪar, ottuz qixi tɵgini taylaⱪliri bilǝn, ⱪiriⱪ inǝk, 
on buⱪa, yigirmǝ mada exǝk, on ⱨaǌga exǝkni sowƣat ⱪilip tǝyyarlap,432

 16 Bularni ayrim-ayrim 
top ⱪilip hizmǝtkarliriniǌ ⱪoliƣa tapxurup, ularƣa jekilǝp: — Silǝr mǝndin burun meǌip, ⱨǝr 
topniǌ arisida ariliⱪ ⱪoyup ⱨǝydǝp meǌiǌlar, — dedi.
17 U ǝǌ aldidiki top bilǝn maǌƣan kixikǝ ǝmr ⱪilip: — Akam Əsaw saǌa uqriƣanda, ǝgǝr 
u sǝndin: «Kimniǌ adimisǝn? Ⱪǝyǝrgǝ barisǝn? Aldiǌdiki janiwarlar kimniǌ?» — dǝp so-
risa,18 Undaⱪta sǝn jawab berip: «Bular kǝminiliri Yaⱪupniǌ bolup, hojam Əsawƣa ǝwǝtkǝn 
sowƣattur. Mana, u ɵzimu kǝynimizdin keliwatidu» — degin, dedi.
19-20 Xu tǝriⱪidǝ u ikkinqi, üqinqi wǝ ulardin keyinki padilarni ⱨǝydǝp maǌƣuqi kixilǝrgimu 
ohxax ǝmr ⱪilip: — Əsaw sizlǝrgǝ uqriƣanda, silǝrmu uniǌƣa xundaⱪ dǝǌlar, andin: — 
Mana, kǝminiliri Yaⱪup ɵzimu arⱪimizdin keliwatidu, — dǝǌlar, dedi; qünki u: — Mǝn aldimda 
barƣan sowƣat bilǝn uni meni kǝqürüm ⱪildurup, andin yüzini kɵrsǝm, meni ⱪobul ⱪilarmikin, 
— dǝp oyliƣanidi.433

21 Xundaⱪ ⱪilip sowƣat aldin ǝwǝtildi; u xu keqisi bargaⱨda ⱪonup ⱪaldi.

Yaⱪupniǌ Huda bilǝn qelixixi
22 U xu keqidǝ ⱪopup, ikki ayali wǝ ikki dediki wǝ on bir oƣlini elip, Yabbok keqikidin ɵtüp kǝtti. 
23 U ularni eⱪindin ɵtküzdi, xundaⱪla ⱨǝmmǝ tǝǝlluⱪinimu u ⱪarxi tǝrǝpkǝ ɵtküzdi.24 Yaⱪup 
bolsa bu ⱪatta yalƣuz ⱪaldi; bir zat kelip xu yǝrdǝ uniǌ bilǝn taǌ atⱪuqǝ qelixti.25 Lekin bu 
zat uni yeǌǝlmǝydiƣanliⱪini kɵrüp, uniǌ yotisiniǌ yiriⱪiƣa ⱪolini tǝgküzüp ⱪoydi; xuniǌ 
bilǝn ular qelixiwatⱪanda Yaⱪupniǌ yotisi ⱪazandin qiⱪip kǝtti.434

26 U zat: — Meni ⱪoyup bǝrgin, qünki taǌ atay dǝp ⱪaldi, dedi. 
— Sǝn meni bǝrikǝtlimigüqǝ, seni ⱪoyup bǝrmǝymǝn, dedi Yaⱪup.435

27 U uniǌdin: — Etiǌ nemǝ? dǝp soridi. 
U: etim Yaⱪup, — dedi.

32:9 Yar. 31:13. 
32:10 «ⱨeqnemǝ ǝmǝsmǝn» — ibraniy tilida «intayin kiqikmǝn».
32:12 Yar. 28:13. 
32:13-15 «ⱨaǌga exǝk» — yaki «tǝhǝy».
32:19-20 «uni meni kǝqürüm ⱪildurup, andin...» — ibraniy tilida «uniǌ yüzi aldida kafarǝt ⱪilalaymǝn, andin...». 
«Kafarǝt» degǝn ix toƣruluⱪ «Mis.» 29:33 wǝ izaⱨati, xundaⱪla «Tǝbirlǝr»nimu kɵrüǌ.
32:25 «yotisiniǌ yiriⱪiƣa...» — yaki «yotisiniǌ ügisigǝ».
32:26 Ⱨox. 12:4. 

28 U uniǌƣa: — Seniǌ etiǌ buniǌdin keyin Yaⱪup bolmay, bǝlki Israil bolidu; qünki sǝn 
Huda bilǝnmu, insan bilǝnmu elixip ƣalib kǝldiǌ, — dedi.436437

29 Andin Yaⱪup uniǌdin: — Namiǌni maǌa dǝp bǝrgin, dewidi, u: — Nemixⱪa meniǌ na-
mimni soraysǝn? — dedi wǝ xu yǝrdǝ uniǌƣa bǝht-bǝrikǝt ata ⱪildi.438

30 Xuniǌ bilǝn Yaⱪup: — Hudani yüzmu-yüz kɵrüp, jenim ⱪutulup ⱪaldi, dǝp u jayniǌ namini 
«Pǝniǝl» dǝp atidi.439

31 U Pǝniǝldin ɵtüp maǌƣanda, kün uniǌ üstibexini yorutti; ǝmma u yotisi tüpǝylidin aⱪsap 
maǌatti .
32 Bu sǝwǝbtin Israillar bügüngiqǝ yotiniǌ ügisidiki pǝyni yemǝydu; qünki xu Zat Yaⱪupniǌ 
yotisiniǌ yiriⱪiƣa, yǝni uniǌ peyigǝ ⱪolini tǝgküzüp ⱪoyƣanidi.

Yaⱪupniǌ Əsaw bilǝn uqrixixi

33 1 Yaⱪup bexini kɵtürüp ⱪariwidi, mana Əsaw tɵt yüz kixi bilǝn keliwatatti. Xuniǌ bilǝn 
u balilirini ayrip, Leyaⱨ, Raⱨilǝ wǝ ikki dedǝkkǝ tapxurdi;2 u ikki dedǝk wǝ ularniǌ 

balilirini ⱨǝmminiǌ aldida maǌdurdi, andin Leyaⱨ bilǝn uniǌ balilirini, ǝǌ ahirida Raⱨilǝ 
bilǝn Yüsüpni maǌdurdi.3 Ɵzi bolsa ularniǌ aldiƣa ɵtüp maǌdi, u akisiniǌ aldiƣa yetip 
barƣuqǝ yǝttǝ ⱪetim yǝrgǝ bax urup tǝzim ⱪildi.4 Əsaw uniǌ aldiƣa yügürüp kelip, uni 
ⱪuqaⱪlap, boyniƣa girǝ selip, uni sɵydi; ⱨǝr ikkisi yiƣlixip kǝtti.5 Andin Əsaw bexini kɵtürüp 
ⱪarap, ayallar wǝ balilarni kɵrüp: — Bu sǝn bilǝn billǝ kǝlgǝnlǝr kimlǝr? — dǝp soridi. 
Yaⱪup: — Bular Huda xapaǝt ⱪilip kǝminilirigǝ bǝrgǝn balilardur, — dedi.
6 Andin ikki dedǝk wǝ ularniǌ baliliri aldiƣa berip, uniǌƣa tǝzim ⱪildi;7 Andin Leyaⱨmu 
uniǌ baliliri bilǝn aldiƣa berip, tǝzim ⱪildi, ahirida Yüsüp bilǝn Raⱨilǝ aldiƣa berip, tǝzim 
ⱪildi.
8 Əsaw: — Maǌa yolda uqriƣan axu topliriǌda nemǝ mǝⱪsitiǌ bar? — dewidi, Yaⱪup jawab 
berip: — Bu hojamniǌ aldida iltipat tepixim üqündur, dedi.
9 Lekin Əsaw: — Əy ⱪerindixim, mǝndǝ yetip axⱪudǝk bar. Seniǌ ɵz nǝrsiliriǌ ɵzüǌgǝ ⱪalsun, 
dedi.
10 Əmma Yaⱪup: — Undaⱪ ⱪilmiƣin; ǝgǝr mǝn nǝzǝrliridǝ iltipat tapⱪan bolsam, sowƣitimni 
ⱪolumdin ⱪobul ⱪilƣayla; qünki siliniǌ meni huxalliⱪ bilǝn ⱪobul ⱪilƣanlirini kɵrüp, didar-
lirini kɵrginimdǝ Hudaniǌ didarini kɵrgǝndǝk boldum!11 Əmdi saǌa kǝltürülgǝn, Hudadin 
kɵrgǝn bu bǝrikǝtlirimni ⱪobul ⱪilƣayla; qünki Huda maǌa xapaǝt kɵrsǝtti, ⱨǝmmǝ nǝrsilirim 
bar boldi, — dǝp uniǌdin ⱪayta-ⱪayta ɵtünüwidi, u ⱪobul ⱪildi.
12 Andin Əsaw: — Əmdi biz ⱪozƣilip sǝpirimizni dawamlaxturayli, mǝn seniǌ aldiǌda maǌay, 
dedi.
13 U uniǌƣa jawabǝn: — Hojam kɵrdilǝ, balilar kiqik, ⱪeximda emidiƣan ⱪoza wǝ mozaylar 
bar; ǝgǝr mǝn bularni bir künla aldirtip ⱪoƣlap maǌdursam, pütkül pada ɵlüp ketidu.14 Xuǌa 
ɵtünimǝnki, hojam kǝminiliridin aldida maǌƣaq tursun; mǝn aldimdiki mal-qarwilarniǌ 
meǌixiƣa, xundaⱪla balilarniǌ meǌixiƣa ⱪarap asta meǌip, hojamniǌ ⱪexiƣa Seirƣa 
udul baray, dedi.
15 U waⱪitta Əsaw: — Undaⱪ bolsa, mǝn ɵzüm bilǝn kǝlgǝn kixilǝrdin birnǝqqini ⱪexiǌda 
ⱪoyup ketǝy, dedi. Lekin u jawab berip: — Buniǌ nemǝ ⱨajiti? Pǝⱪǝt hojamniǌ nǝziridǝ iltipat 
tapsamla xu kupayǝ, dedi.

32:28 «Israil» — mǝnisi «Huda bilǝn billǝ bolƣan ǝmir» wǝ uniǌ bilǝn tǝǌ «Huda bilǝn elixⱪuqi».
32:28 Yar. 35:10. 
32:29 «Pǝniǝl» — (yaki «Pǝnuǝl») — mǝnisi «Hudaniǌ jamali».
32:30 «Hudani yüzmu-yüz kɵrüp, jenim ⱪutulup ⱪaldi» — bu intayin sirliⱪ wǝⱪǝ üstidǝ «ⱪoxumqǝ sɵz»imizdǝ azraⱪ 
tohtilimiz.

16 Əsaw u küni yolƣa qiⱪip Seirƣa yenip kǝtti.17 Yaⱪup sǝpǝr ⱪilip, Sukkot degǝn jayƣa kǝlgǝndǝ, 
u yǝrgǝ bir ɵy selip, malliriƣa lapaslarni yasidi. Xuǌa bu yǝr «Sukkot» dǝp ataldi.440

18 Xu tǝriⱪidǝ Yaⱪup Padan-Aramdin ⱪaytip, Ⱪanaan zeminidiki Xǝkǝm xǝⱨirigǝ aman-esǝn 
kǝldi. U xǝⱨǝrniǌ aldida qedir tikti.441

 19 Andin u qedir tikkǝn yǝrniǌ bir ⱪisimini Xǝkǝmniǌ 
atisi bolƣan Ⱨamorniǌ oƣulliridin bir yüz ⱪǝsitigǝ setiwelip,442

 20 Xu yǝrdǝ bir ⱪurbangaⱨ selip, 
namini «Əl-Əloⱨǝ-Israil» dǝp atidi.443

Xǝkǝmniǌ Dinaⱨniǌ nomusiƣa tegixi

34 1 Bir küni, Leyaⱨniǌ Yaⱪupⱪa tuƣup bǝrgǝn ⱪizi Dinaⱨ yurtniǌ ⱪizliri bilǝn kɵrüxkili 
qiⱪti.444

 2 Xu yurtniǌ ǝmiri ⱨiwiy Ⱨamorniǌ oƣli Xǝkǝm uni kɵrüp ⱪelip, uni tutuwelip, 
zorlap nomusiƣa tǝgdi.3 Əmma uniǌ kɵǌli Yaⱪupniǌ ⱪizi Dinaⱨⱪa qüxüp, uni yahxi kɵrüp 
ⱪaldi wǝ uniǌƣa muⱨǝbbiti bilǝn kɵǌül soridi.4 Xuniǌ bilǝn Xǝkǝm atisi Ⱨamordin: — Bu 
ⱪizni maǌa hotunluⱪⱪa elip bǝrgin, dǝp tǝlǝp ⱪildi.
5 Yaⱪup Xǝkǝmniǌ ⱪizi Dinaⱨniǌ ippitigǝ tǝgkǝnlikini aǌlap ⱪaldi. Uniǌ oƣulliri mal-
liri bilǝn dalalarda idi; xuǌa Yaⱪup ular kǝlgüqǝ jim turup turdi.6 Xǝkǝmniǌ atisi Ⱨamor 
Yaⱪupniǌ aldiƣa uniǌ bilǝn sɵzlǝxkili qiⱪti;7 Yaⱪupniǌ oƣulliri hǝwǝrni aǌlapla dalalar-
din ⱪaytip kǝlgǝnidi. Bular Xǝkǝmniǌ ⱪilmaydiƣan ixni ⱪilip, Yaⱪupniǌ ⱪiziniǌ nomusiƣa 
tegip Israil ⱪǝbilisidǝ xǝrmǝndilik ⱪilƣini üqün azablinip, intayin ⱪattiⱪ ƣǝzǝplǝndi.445

 8 Ⱨamor 
ularƣa sɵz ⱪilip: — Oƣlum Xǝkǝmniǌ kɵǌli ⱪiziǌlarƣa qüxüp ⱪaptu. Iltipat ⱪilip uni 
oƣlumƣa hotunluⱪⱪa bǝrsǝǌlar!9 Biz bilǝn ⱪuda-baja bolup, ⱪizliriǌlarni bizgǝ beriǌlar, 
bizniǌ ⱪizlirimiznimu silǝr eliǌlar; 10 Biz bilǝn billǝ turuǌlar. Mana, yǝr aldiǌlarda turuptu; 
bu yǝrni makan ⱪilip, soda ⱪilip, ɵzüǌlar üqün ɵy-mülük eliǌlar, — dedi.
11 Xǝkǝm ⱪizniǌ atisi bilǝn aka-ukiliriƣa: — Nǝziriǌlarda iltipat tapsam dǝymǝn; silǝr 
nemǝ desǝǌlar, xuni berǝy.12 Mǝndin ⱪanqilik toyluⱪ yaki sowƣat tǝlǝp ⱪilsaǌlar, maǌa 
eytⱪiniǌlarqǝ berǝy; pǝⱪǝt bu ⱪizni maǌa hotunluⱪⱪa bǝrsǝǌlarla bolidu, dedi.
13 Yaⱪupniǌ oƣulliri bolsa Xǝkǝm wǝ atisi Ⱨamorƣa ⱨiylǝ-mikir bilǝn jawab bǝrdi, qünki u siǌlisi 
Dinaⱨniǌ ippitigǝ tǝgkǝnidi;14 ularƣa: — Biz bundaⱪ ⱪilalmaymiz, siǌlimizni hǝtnisiz birsigǝ 
berixkǝ maⱪul deyǝlmǝymiz; qünki bu bizgǝ nomus bolidu.446

 15 Pǝⱪǝt bir xǝrtimizgǝ kɵnsǝǌlarla 
silǝrgǝ maⱪul bolimiz; silǝrniǌ barliⱪ ǝrkǝkliriǌlar hǝtnǝ ⱪilinip bizdǝk bolsa,16 Ⱪizlirimizni 
silǝrgǝ berip, silǝrniǌ ⱪizliriǌlarni biz elip araǌlarda olturup, bir ⱪowm bolup ⱪalimiz.17 Əmma 
bizgǝ ⱪulaⱪ salmay hǝtnǝ ⱪilinixⱪa unimisaǌlar, undaⱪta biz ⱪizimizni elip ketimiz, — dedi.
18 Ularniǌ sɵzliri Ⱨamor wǝ oƣli Xǝkǝmniǌ nǝzirigǝ yaⱪti.19 Yigit bu ixni kǝynigǝ soz-
midi, qünki u Yaⱪupniǌ ⱪiziƣa ejil bolup ⱪalƣanidi; u atisiniǌ ɵyidǝ ⱨǝmmidin ǝtiwarliⱪ 
idi.20 Xuniǌ bilǝn Ⱨamor oƣli Xǝkǝm bilǝn xǝⱨǝrniǌ dǝrwazisiƣa berip, xǝⱨǝrniǌ 
adǝmlirigǝ sɵz ⱪilip: —21 Bu adǝmlǝrniǌ biz bilǝn inaⱪ ɵtküsi bar. Xuǌa ular muxu yurtta 
turup soda-setiⱪ ⱪilsun; mana, bu jayniǌIkki tǝripi ularƣa yǝtküdǝk kǝǌridur. Biz ularniǌ 
ⱪizlirini hotunluⱪⱪa elip, ɵz ⱪizlirimizni ularƣa berimiz.22 Lekin pǝⱪǝt arimizdiki ⱨǝmmǝ ǝrkǝk 
ular hǝtnǝ ⱪilinƣandǝk hǝtnǝ ⱪilinsa, u adǝmlǝr arimizda turup biz bilǝn bir hǝlⱪ boluxⱪa 
maⱪul dǝydu.23 Xu tǝriⱪidǝ ularniǌ mal-tǝǝlluⱪati, ⱨǝmmǝ qarpayliri bizniǌki bolmamdu? 
Biz pǝⱪǝt ularƣa maⱪul desǝkla, ular arimizda turidu, — dedi.
33:17 «Sukkot» — mǝnisi «kǝpilǝr» yaki «lapaslar».
33:18 Yǝ. 24:32; Ros. 7:16. 
33:19 «ⱪǝsitǝ» — pul birliki bolup, ⱪimmiti bizgǝ namǝlum.
33:20 «Əl-Əloⱨǝ-Israil» — mǝnisi ««Əl» Israilniǌ Tǝǌrisidur» (ibraniy tilida «Əl» bolsa «ilaⱨ», «Huda» degǝnni bildüridu).
34:1 Yar. 30:21. 
34:7 «Israil ⱪǝbilisidǝ» — ibraniy tilida «Israilda». «Israil» degǝn bu sɵz muxu yǝrdǝ «Israil ⱪǝbilisi» yaki «Israil hǝlⱪi»ni 
kɵrsǝtkǝn. Buniǌ Muⱪǝddǝs Kitabta birinqi ⱪetim xu mǝnidǝ ixlitilixi bolidu.
34:14 Yar. 17:12,13,14. 

24 Xuniǌ bilǝn xǝⱨǝrniǌ dǝrwazisidin kirip-qiⱪidiƣanlarniǌ ⱨǝmmisi Ⱨamor bilǝn oƣli 
Xǝkǝmniǌ sɵzigǝ ⱪulaⱪ saldi. Xǝⱨǝrniǌ dǝrwazisidin kirip-qiⱪadiƣanlarniǌ ⱨǝmmisi hǝtnǝ 
ⱪilindi.25 Əmma üqinqi küni, ular tehiqǝ aƣriⱪ yatⱪinida xundaⱪ boldiki, Yaⱪupniǌ ikki oƣli, 
yǝni Dinaⱨniǌ akiliri Ximeon bilǝn Lawiy ⱨǝrⱪaysisi ɵz ⱪiliqini elip, xǝⱨǝr hatirjǝmlik iqidǝ 
turƣinida besip kirip, ⱨǝmmǝ ǝrkǝkni ɵltürüwǝtti;447448

 26 Ular Ⱨamor bilǝn oƣli Xǝkǝmnimu 
ⱪiliqlap, Dinaⱨni Xǝkǝmniǌ ɵyidin elip kǝtti.27 Andin Yaⱪupniǌ barliⱪ oƣulliri: «Ular 
siǌlimizniǌ nomusiƣa tǝgdi» dǝp, ɵltürülgǝnlǝrniǌ jayiƣa kelip, xǝⱨǝrni bulap-talaǌ 
ⱪildi.449

 28 Ularniǌ ⱪoy-kala, exǝklirini, xǝⱨǝrdiki ⱨǝmmini, etizliⱪlardiki ⱨǝmmini elip kǝtti, 
29 Xundaⱪla ularniǌ barliⱪ mal-mülkini bulap-talap, barliⱪ hotun-balilarni ǝsir ⱪilip, ɵy iqidiki 
barliⱪ nǝrsilǝrnimu ⱪoxup elip kǝtti.
30 Yaⱪup Ximeon wǝ Lawiyni ǝyiblǝp: — Silǝr meni balaƣa tiⱪip, zemindikilǝr — Ⱪanaaniylar 
bilǝn Pǝrizziylǝrniǌ aldida sesittiǌlar. Bizniǌ adimimiz az bir hǝlⱪturmiz; ular maǌa ⱪarxi 
qiⱪip yiƣilip ⱨujum ⱪilidu; xuniǌ bilǝn mǝn wǝ jǝmǝtim wǝyran bolimiz, — dedi.450

31 Əmma ular jawab berip: — Əjǝba, siǌlimizƣa bir paⱨixǝ ayalƣa ⱪilƣandǝk muamilǝ ⱪilsa 
bolamdu? — dedi.451

Hudaniǌ Bǝyt-Əldǝ Yaⱪupⱪa baxpanaⱨ boluxi

35 1 Andin Huda Yaⱪupⱪa: — Sǝn ⱨazir Bǝyt-Əlgǝ qiⱪip, xu yǝrni makan ⱪil, ɵzüǌ akaǌ Əsawdin 
ⱪeqip maǌƣiniǌda saǌa kɵrüngǝn Mǝn Tǝǌrigǝ bir ⱪurbangaⱨ yasiƣin, — dedi.452

2 Xuniǌ bilǝn Yaⱪup ɵyidikilǝr wǝ ɵzi bilǝn billǝ bolƣanlarniǌ ⱨǝmmisigǝ mundaⱪ dedi: — 
Araǌlardiki yat ilaⱨ butlirini taxliwetip, ɵzüǌlarni paklap eginliriǌlarni yǝǌgüxlǝǌlar. 
3 Andin ⱪopup Bǝyt-Əlgǝ qiⱪimiz. Mǝn xu yǝrdǝ ⱪiyinqiliⱪta ⱪalƣanda duayimni ijabǝt ⱪilip, 
yürgǝn yolumda meniǌ bilǝn billǝ bolup kǝlgǝn Tǝǌrigǝ ⱪurbangaⱨ salay, — dedi.
4 Xuniǌ bilǝn ɵz ⱪolliridiki ⱨǝmmǝ yat ilaⱨ butlirini, xundaⱪla ⱪulaⱪliridiki zirilǝrni qiⱪirip 
Yaⱪupⱪa bǝrdi. Yaⱪup bularni Xǝkǝmdiki dub dǝrihiniǌ tüwigǝ kɵmüp ⱪoydi.5 Andin ular 
sǝpǝrgǝ atlandi; ǝmma ǝtrapidiki xǝⱨǝrlǝrni Hudadin bolƣan bir wǝⱨimǝ basⱪaqⱪa, ular 
Yaⱪupniǌ oƣullirini ⱪoƣlimidi.6 Bu tǝriⱪidǝ Yaⱪup wǝ uniǌ bilǝn billǝ bolƣanlarniǌ 
ⱨǝmmisi Ⱪanaan zeminidiki Luz, yǝni Bǝyt-Əlgǝ yetip kǝldi.7 U xu yǝrdǝ bir ⱪurbangaⱨ yasidi; 
akisidin ⱪeqip maǌƣinida xu yǝrdǝ Huda uniǌƣa kɵrüngini üqün bu jayniǌ ismini «Əl-
Bǝyt-Əl» dǝp atidi.453454

8 Riwkaⱨniǌ inik’anisi Dǝboraⱨ bolsa xu yǝrdǝ alǝmdin ɵtti. U Bǝyt-Əlniǌ ayiƣidiki dub 
dǝrihiniǌ tüwidǝ dǝpnǝ ⱪilindi. Bu sǝwǝbtin xu dǝrǝh «Yiƣa-Zarniǌ dub dǝrihi» dǝp ataldi.455

Hudaniǌ Yaⱪupⱪa yǝnǝ bir ⱪetim bǝht ata ⱪilip, yeǌi ismini tǝkrarlixi
9 Yaⱪup xu yol bilǝn Padan-Aramdin yenip kǝlgǝndin keyin, Huda uniǌƣa yǝnǝ bir ⱪetim 
kɵrünüp, uniǌƣa bǝht-bǝrikǝt ata ⱪildi.456

 10 Andin Huda uniǌƣa: — Seniǌ ismiǌ Yaⱪuptur; 
ǝmma mundin keyin sǝn Yaⱪup atalmay, bǝlki namiǌ Israil bolidu, dǝp uniǌ ismini Israil 

34:25 «Dinaⱨniǌ akiliri» — oⱪurmǝnlǝrniǌ esidǝ barki, Ximeon wǝ Lawiy Dinaⱨniǌ bir tuƣⱪan (Leyaⱨdin tuƣulƣan) 
ikkinqi wǝ üqinqi akisi idi.
34:25 Yar. 49:6. 
34:27 «ular siǌlimizniǌ nomusiƣa tǝgdi» — bu tolimu axuruwǝtkǝnlik bolidu. Qünki pǝⱪǝt birla adǝm xundaⱪ ⱪilƣanidi.
34:30 «bizniǌ adimimiz az bir hǝlⱪturmiz» — ibraniy tilida «mǝn sanim az adǝmmǝn».
34:31 «Əjǝba, siǌlimizƣa bir paⱨixǝ ayalƣa ⱪilƣandǝk muamilǝ ⱪilsa bolamdu?» — bu wǝⱪǝ toƣruluⱪ «ⱪoxumqǝ 
sɵz»imizdǝ azraⱪ tohtilimiz.
35:1 Yar. 27:43; 28:12,13. 
35:7 «Əl-Bǝyt-Əl» — mǝnisi «Bǝyt-Əldiki Huda».
35:7 Yar. 28:19. 
35:8 «Yiƣa-Zarniǌ dub dǝrihi» — ibraniy tilida «Allon-baⱪut».
35:9 Ⱨox. 12:5. 

ⱪoyup ⱪoydi.457

 11 Andin Huda yǝnǝ uniǌƣa: — Mǝn Ɵzüm Ⱨǝmmigǝ Ⱪadir Tǝǌridurmǝn; sǝn 
nǝsillinip, kɵpǝygin; bir ǝl, xundaⱪla bir türküm ǝllǝr sǝndin pǝyda bolidu; padixaⱨlarmu 
seniǌ puxtuǌdin qiⱪidu.458459

 12 Mǝn Ibraⱨim wǝ Isⱨaⱪⱪa bǝrgǝn zeminni saǌa berimǝn, 
xundaⱪla sǝndin keyinki nǝsliǌgimu xu zeminni berimǝn, — dedi.
13 Andin Huda uniǌ bilǝn sɵzlǝxkǝn jaydin, uniǌ yenidin yuⱪiriƣa kɵtürüldi.14 Yaⱪup Huda 
ɵzi bilǝn sɵzlǝxkǝn jayda bir tax tüwrükni tiklǝp, üstigǝ bir xarab ⱨǝdiyǝsini tɵkti wǝ zǝytun 
meyi ⱪuyup ⱪoydi.460

 15 Yaⱪup Huda ɵzi bilǝn sɵzlǝxkǝn xu jayniǌ namini «Bǝyt-Əl» dǝp atidi.461

Raⱨilǝniǌ tuƣutta ɵlüp ketixi
16 Andin ular Bǝyt-Əldin meǌip, Əfratⱪa azƣina yol ⱪalƣanda, Raⱨilǝni tolƣaⱪ tutup ketip, 
ⱪattiⱪ tuƣut azabida ⱪaldi.17 Əmma tolƣiⱪi ⱪattiⱪ eƣirlaxⱪanda, tuƣut anisi uniǌƣa: — 
Ⱪorⱪmiƣin, bu ⱪetim yǝnǝ bir oƣluǌ bolidiƣan boldi — dedi.
18 Xundaⱪ boldiki, Raⱨilǝ jeni qiⱪix aldida, ahirⱪi nǝpisi bilǝn oƣliƣa «Bǝn-Oni» dǝp isim ⱪoydi; 
ǝmma uniǌ atisi uni «Bǝn-Yamin» dǝp atidi.462

19 Raⱨilǝ wapat boldi wǝ Bǝyt-Lǝⱨǝm dǝp atilidiƣan Əfratniǌ yoliniǌ boyiƣa dǝpnǝ ⱪilindi.463  
20 Yaⱪup uniǌ ⱪǝbrisiniǌ üstigǝ bir hatirǝ texi tiklǝp ⱪoydi. Bügüngǝ ⱪǝdǝr «Raⱨilǝniǌ 
Ⱪǝbrǝ Texi» xu yǝrdǝ turmaⱪta.21 Andin Israil sǝpǝrni dawamlaxturup Migdal-Edirniǌ u 
tǝripidǝ ɵz qedirini tikti.464

Yaⱪupniǌ oƣulliri
22 Israil u zeminda turƣan waⱪtida, Rubǝn berip ɵz atisiniǌ keniziki Bilⱨaⱨ bilǝn bir orunda 
yatti; Israil buni aǌlap ⱪaldi. 
Yaⱪupniǌ on ikki oƣli bar idi: —465

23 Leyaⱨdin tuƣulƣan oƣulliri: — Yaⱪupniǌ tunji oƣli Rubǝn wǝ Ximeon, Lawiy, Yǝⱨuda, Is-
sakar ⱨǝm Zǝbulun idi.466

24 Raⱨilǝdin tuƣulƣan oƣulliri: — Yüsüp wǝ Binyamin idi.
25 Raⱨilǝniǌ dediki Bilⱨaⱨdin tuƣulƣan oƣulliri: — Dan wǝ Naftali idi.
26 Leyaⱨniǌ dediki Zilpaⱨdin tuƣulƣan oƣulliri: — Gad bilǝn Axir idi. Bular bolsa Yaⱪupⱪa 
Padan-Aramda tuƣulƣan oƣulliri idi.

Isⱨaⱪniǌ alǝmdin ɵtüxi
27 Əmdi Yaⱪup atisi Isⱨaⱪniǌ ⱪexiƣa, Ibraⱨim wǝ Isⱨaⱪ Musapir bolup turƣan Kiriat-arba, 
yǝni Ⱨebronniǌ yenidiki Mamrǝgǝ kǝldi.28 Isⱨaⱪniǌ kɵrgǝn künliri bir yüz sǝksǝn yil bol-
di.29 Isⱨaⱪ tolimu ⱪerip, künliri toxup, nǝpǝstin tohtap wapat boldi wǝ ɵz ⱪowminiǌ ⱪexiƣa 
berip ⱪoxuldi. Uniǌ oƣulliri Əsaw bilǝn Yaⱪup uni dǝpnǝ ⱪildi.467468

35:10 Yar. 32:27; 2Pad. 17:34. 
35:11 «bir ǝl, xundaⱪla bir türküm ǝllǝr sǝndin pǝyda bolidu; padixaⱨlarmu seniǌ puxtuǌdin qiⱪidu» — bu bexarǝt 
toƣruluⱪ «ⱪoxumqǝ sɵz»imizdǝ azraⱪ tohtilimiz.
35:11 Yar. 17:1, 6; 28:3; 48:3 
35:14 Yar. 28:18. 
35:15 «Bǝyt-Əl» — «Hudaniǌ ɵyi». Bu Yaⱪupniǌ ikkinqi ⱪetim bu namni xu yǝrgǝ ⱪoyuxi idi. Xübⱨisizki, u bu namniǌ 
ǝⱨmiyitini bir ⱪǝdǝr toluⱪ qüxǝngini üqün xundaⱪ ⱪildi. 
35:18 «Bǝn-Oni» — (ǝrǝbqǝ «Ibn-Aniy») — mǝnisi «ⱪayƣumniǌ oƣli». «Bǝn-Yamin» (Binyamin) degǝnniǌ mǝnisi «oǌ 
ⱪoldiki oƣul» yaki «amǝtlik bala».
35:19 Yar. 48:7. 
35:21 «Israil» —Yǝni Yaⱪup, ǝlwǝttǝ.        «Migdal-Edir» — mǝnisi «ⱪoy padisi munari».
35:22 Yar. 49:4. 
35:23 Yar. 46:8; Mis. 1:2. 
35:29 «künliri toxup,...» — ibraniy tilida «künlǝr bilǝn tolƣan bolup, ...» degǝn sɵzlǝr bilǝn ipadilinidu.          «ɵz ⱪowminiǌ 
ⱪexiƣa berip ⱪoxuldi» — «ibraniy tilida «ɵz ⱪowmliriƣa ⱪoxuldi» — 15:15 wǝ izaⱨatini kɵrüǌ.
35:29 Yar. 25:8. 

Əsawniǌ ǝwladliri
1Tar. 1:35-54

36 1 Tɵwǝndikilǝr Əsawniǌ ǝwladliridur (Əsaw yǝnǝ Edom dǝpmu atilidu): —469470

2 Əsaw ayallirini Ⱪanaaniylarniǌ ⱪizliridin aldi, yǝni Ⱨittiylardin bolƣan Elonniǌ 
ⱪizi Adaⱨ bilǝn ⱨiwiylardin bolƣan Zibeonniǌ nǝwrisi, Anaⱨniǌ ⱪizi Oⱨolibamaⱨni 
aldi;3 uniǌdin baxⱪa Ismailniǌ ⱪizi, Nebayotniǌ siǌlisi Basimatnimu alƣanidi.4 Adaⱨ 
Əsawƣa Elifazni tuƣup bǝrdi; Basimat bolsa Reuǝlni tuƣdi.5 Oⱨolibamaⱨ Yǝux, Yaalam wǝ 
Koraⱨni tuƣdi; bular Ⱪanaan zeminida Əsawƣa tuƣulƣan oƣullar idi.
6 Əsaw ayalliri, oƣul-ⱪizliri, ɵyidiki ⱨǝmmǝ kixilirini wǝ qarpaylirini, barliⱪ ulaƣlirini, 
xundaⱪla Ⱪanaan zeminida tapⱪan barliⱪ tǝǝlluⱪatlirini elip, inisi Yaⱪuptin ayrilip, baxⱪa 
bir yurtⱪa kɵqüp kǝtti.7 Qünki ⱨǝr ikkisiniǌ tǝǝlluⱪatliri intayin kɵp bolƣaqⱪa, bir yǝrdǝ 
billǝ turalmaytti; musapir bolup turƣan zemin ularniǌ mal-qarwiliriniǌ kɵplükidin 
ularni baⱪalmaytti.471

 8 Buniǌ bilǝn Əsaw (Əsaw Edom dǝpmu atilidu) Seir teƣiƣa berip, 
olturaⱪlixip ⱪaldi.472

9 Tɵwǝndikilǝr taƣliⱪ rayon Seirdiki Edomiylarniǌ ata-bowisi Əsawniǌ ǝwladliridur: —473

10-13 Əsawniǌ oƣulliri: — Əsawniǌ ayali adaⱨniǌ oƣli Elifaz; Əsawniǌ ayali Basimatniǌ 
oƣli Reuǝl. Elifazniǌ oƣulliri: — Teman, Omar, Zǝfo, Gatam wǝ Kǝnaz idi. Əsawniǌ oƣli 
Elifazniǌ kiqik hotuni Timna idi; u Elifazƣa Amalǝkni tuƣup bǝrdi. Yuⱪirilar bolsa Əsawniǌ 
ayali adaⱨniǌ ǝwladliri idi. Reuǝlniǌ oƣulliri: — Naⱨat, Zǝraⱨ, Xammaⱨ wǝ Mizzaⱨ idi; bular 
Əsawniǌ ayali Basimatniǌ ǝwladliri idi.
14 Əsawniǌ ayali, yǝni Zibeonniǌ qoǌ ⱪizi, Anaⱨniǌ ⱪizi bolƣan Oⱨolibamaⱨniǌ oƣulliri: 
u Əsawƣa Yǝux, Yaalam wǝ Koraⱨni tuƣup bǝrdi.
15 Əsawniǌ ǝwladliriniǌ iqidin tɵwǝndiki ǝmirlǝr qiⱪⱪan: — Əsawniǌ tunji oƣli Elifazniǌ 
oƣulliridin: — ǝmir Teman, ǝmir Omar, ǝmir Zǝfo, ǝmir Kenaz,474

 16 ǝmir Koraⱨ, ǝmir Gatam wǝ 
ǝmir Amalǝk qiⱪⱪan. Bular Edom zeminida Elifazniǌ nǝslidin qiⱪⱪan ǝmirlǝr bolup, Adaⱨniǌ 
ǝwladliri idi.
17 Əsawniǌ oƣli Reuǝlniǌ oƣulliridin ǝmir Naⱨat, ǝmir Zǝraⱨ, ǝmir Xammaⱨ wǝ ǝmir 
Mizzaⱨlar qiⱪⱪan; bular Edom zeminida Reuǝlniǌ nǝslidin qiⱪⱪan ǝmirlǝrdur; bularniǌ 
ⱨǝmmisi Əsawniǌ ayali Basimatniǌ ǝwladliri idi.
18 Əsawniǌ ayali Oⱨolibamaⱨniǌ oƣulliridin ǝmir Yǝux, ǝmir Yaalam wǝ ǝmir Koraⱨlar 
qiⱪⱪan. Bular Anaⱨniǌ ⱪizi, Əsawniǌ ayali Oⱨolibamaⱨniǌ nǝslidin qiⱪⱪan ǝmirlǝr idi.
19 Bular Əsawniǌ, yǝni Edomniǌ ǝwladliri bolup, Edomiylarniǌ ǝmirliri idi.

36:1 «Tɵwǝndikilǝr Əsawniǌ ǝwladliridur» — muxu jümlǝ bilǝn «Alǝmniǌ Yaritilixi»niǌ toⱪⱪuzinqi «tolidot»i 
(«tarihi»), yǝni «Əsaw (Edom)niǌ ǝwladliriniǌ tarihi» («Əsawniǌ ǝwladliriniǌ tarihi») (36:1-8) baxlinidu.       «Edom» 
— buniǌ mǝnisi «ⱪizil» bolup, Seir rayonidiki tupraⱪniǌ rǝǌgini kɵrsitidu. Əsaw ɵzimu «ⱪizil adǝm» bolup, «ⱪizil bir 
zemin»da olturaⱪlaxⱪan.
36:1 1Tar. 1:35. 
36:7 Yar. 13:6. 
36:8 Yǝ. 24:4. 
36:9 «Tɵwǝndikilǝr ... Edomiylarniǌ ata-bowisi Əsawniǌ ǝwladliridur: —» — muxu jümlǝ bilǝn «Alǝmniǌ Yaritilixi»niǌ 
oninqi «tolidot»i («tarihi»), yǝni «Əsawniǌ Seirda olturaⱪlaxⱪan ǝwladliriniǌ tolidoti» («Əsawniǌ Seirda olturaⱪlaxⱪan 
ǝwladliriniǌ tarihi») (36:9-37:1) baxlinidu. Əsaw awwal Ⱪanaan zeminida turup birnǝqqǝ pǝrzǝnt kɵrdi; bular 1-8-ayǝttǝ 
hatirilinidu. Andin u «Seir taƣliⱪ rayoni»da turup u yǝrdǝ birnǝqqǝ pǝrzǝntlik bolƣan; bu yǝrdǝ deyiliwatⱪini xularniǌ 
ǝwladlirini kɵrsitidu (36:9-37:1). 
–Mǝzkur tarih xu taƣliⱪ rayonluⱪ «Ⱨoriylar»niǌ tarihini ɵz iqigǝ alidu. Ⱪariƣanda, Ⱨoriylar awwal Əsawlarƣa boysunup, 
andin ular bilǝn assimilyatsiyilixip bir millǝt, yǝni «Edomlar» yaki «Еdomiylar» bolup ⱪalƣan. 
36:15 «ǝmirlǝr» — muxu yǝrdǝ Əsawniǌ nǝslidin qiⱪⱪan ⱪǝbililǝrniǌ ǝmirliri (ⱪǝbilǝ baxliⱪliri)ni kɵrsǝtsǝ kerǝk. 

Seirniǌ ǝwladliri — Ⱨoriylar
20-21 Ⱨoriylardin bolƣan Seirniǌ Edom zeminida olturƣan ǝwladliri: — Lotan, Xobal, Zibeon, 
Anaⱨ, Dixon, Ezǝr wǝ Dixan idi. Bular Seirniǌ ǝwladliri bolup, Edom zeminida Ⱨoriylarniǌ 
ǝmirliri idi.475476

22 Lotanniǌ oƣulliri Ⱨori bilǝn Ⱨemam idi; Lotanniǌ siǌlisi Timna idi.23 Xobalniǌ oƣulliri: 
Alwan, Manaⱨat, Ebal, Xefo wǝ Onam idi.
24 Zibeonniǌ oƣulliri: — Ayaⱨ wǝ Anaⱨ idi. Bu Anaⱨ qɵldǝ atisi Zibeonniǌ exǝklirini 
beⱪiwetip, arxaǌlarni tepiwalƣan Anaⱨniǌ dǝl ɵzi xu idi.
25 Anaⱨniǌ pǝrzǝntliri: oƣli Dixon; Anaⱨniǌ ⱪizi Oⱨolibamaⱨ idi.
26 Dixonniǌ oƣulliri: Ⱨǝmdan, Əxban, Itran wǝ Keran idi.

27 Ezǝrniǌ oƣulliri: Bilⱨan, Zaawan wǝ Akan idi.
28 Dixanniǌ oƣulliri: Uz wǝ Aran idi.
29-30 Ⱨoriylarniǌ ɵzliriniǌ ǝmirliri: ǝmir Lotan, ǝmir Xobal, ǝmir Zibeon, ǝmir Anaⱨ, ǝmir 
Dixon, ǝmir Ezǝr wǝ ǝmir Dixan idi. Bular bolsa Ⱨoriylarniǌ Seir zeminida ɵz namliri boyiqǝ 
atalƣan ⱪǝbililǝrniǌ ǝmirliri idi.

Edomdiki padixaⱨlar
31 Israillarniǌ üstigǝ ⱨeq padixaⱨ tehi sǝltǝnǝt ⱪilmasta Edom zeminida sǝltǝnǝt ⱪilƣan 
padixaⱨlar tɵwǝndikidǝk: —477

32 Beorniǌ oƣli Bela Edomda sǝltǝnǝt ⱪildi; uniǌ xǝⱨiriniǌ ismi Dinⱨabaⱨ idi.
33 Bela ɵlgǝndin keyin, bozraⱨliⱪ Zǝraⱨniǌ oƣli Yobab uniǌ ornida sǝltǝnǝt ⱪildi.
34 Yobab ɵlgǝndin keyin, temaniylarniǌ zeminidin kǝlgǝn Ⱨuxam uniǌ ornida sǝltǝnǝt ⱪildi.
35 Ⱨuxam ɵlgǝndin keyin, Bedadniǌ oƣli Ⱨadad uniǌ ornida sǝltǝnǝt ⱪildi. U Moabniǌ 
yaylaⱪlirida midiyaniylarƣa ⱨujum ⱪilip yǝǌgǝnidi. Uniǌ xǝⱨiriniǌ ismi Awit idi.
36 Ⱨadad ɵlgǝndin keyin, masrǝkaⱨliⱪ Samlaⱨ uniǌ ornida sǝltǝnǝt ⱪildi.
37 Samlaⱨ ɵlgǝndin keyin, «Dǝryaniǌ boyidiki Rǝⱨobot»tin kǝlgǝn Saul uniǌ ornida sǝltǝnǝt 
ⱪildi.478

38 Saul ɵlgǝndin keyin, Akborniǌ oƣli Baal-ⱨanan uniǌ ornida sǝltǝnǝt ⱪildi.
39 Akborniǌ oƣli Baal-ⱨanan ɵlgǝndin keyin, Ⱨadar uniǌ ornida sǝltǝnǝt ⱪildi. Uniǌ 
xǝⱨiriniǌ ismi Pau idi. Uniǌ ayaliniǌ ismi Mǝⱨetabǝl bolup, u Mǝy-Zaⱨabniǌ ⱪizi bolƣan 
Matrǝdniǌ ⱪizi idi.479

40-43 Əsawniǌ nǝslidin bolƣan ǝmirlǝr ularniǌ at-isimliri, jǝmǝtliri, nǝsǝbnamiliri wǝ turƣan 
jayliri boyiqǝ: ǝmir Timna, ǝmir Alwaⱨ, ǝmir Yǝⱨǝt, ǝmir Oⱨolibamaⱨ, ǝmir Elaⱨ, ǝmir Pi-
non, ǝmir Kenaz, ǝmir Teman wǝ ǝmir Mibzar, ǝmir Magdiyǝl wǝ ǝmir Iramlar idi. Bular 
Edomiylarniǌ ǝmirliri bolup, ɵzliri igilǝp olturaⱪlaxⱪan jaylar ɵz namliri bilǝn atalƣanidi. 
Mana xu tǝriⱪidǝ Əsaw Edomiylarniǌ ata-bowisi boldi.480481

36:20-21 «Ⱨoriylardin bolƣan Seirniǌ Edom zeminida olturƣan ǝwladlir» — Ⱨoriylar Əsawlar «Seir zemini»ƣa kirixtin 
ilgirila xu yǝrdǝ olturaⱪlaxⱪanlar idi. Seir ularniǌ ǝjdadi bolup, zemin uniǌ ismi bilǝn atalƣanidi.
36:20-21 1Tar. 1:38. 
36:31 1Tar. 1:43. 
36:37 «Dǝrya» — muxu yǝrdǝ «Əfrat dǝryasi»ni kɵrsitidu.
36:39 «Akborniǌ oƣli ... ɵlgǝndin keyin, Ⱨadar uniǌ ornida sǝltǝnǝt ⱪildi» — ⱪariƣanda, Ⱨoriylarniǌ padixaⱨliri 
sulalǝ tüzümi boyiqǝ ǝmǝs, mǝlum saylam yoli bilǝn tallinatti.
36:40-43 «mana xu tǝriⱪidǝ Əsaw Edomiylarniǌ ata-bowisi boldi» — yaki «bular bolsa Edomdiki ɵzliri igilǝp olturaⱪlaxⱪan 
jaylardiki ǝmirlǝr idi».             «mana xu tǝriⱪidǝ Əsaw Edomiylarniǌ ata-bowisi boldi» — ⱪiziⱪ bir ix xuki, Israillar 
tehi musapir bolup yürüwatⱪanda, Əsawlar alliⱪaqan muⱪim zeminliⱪ bolup, padixaⱨliⱪ tüzümi bolƣan, xundaⱪla helila 
tǝrǝⱪⱪiy ⱪilƣan bolsa kerǝk. Biraⱪ keyin Israillar ulardin kɵp tǝrǝplǝrdǝ exip kǝtti.
36:40-43 1Tar. 1:51. 

Yüsüp wǝ uniǌ ⱪerindaxliri

37 1 Yaⱪup bolsa atisi musapir bolup turƣan yǝrdǝ, yǝni Ⱪanaan zeminida olturaⱪlaxti.482

2 Tɵwǝndikilǝr Yaⱪup ǝwladliriniǌ ix-izliridur. 
Yüsüp yigit bolup on yǝttǝ yaxⱪa kirgǝn qaƣlirida, akiliri bilǝn billǝ ⱪoylarni baⱪatti; u atisiniǌ 
kiqik hotunliri Bilⱨaⱨ wǝ Zilpaⱨniǌ oƣulliri bilǝn billǝ ixlǝytti. Yüsüp atisiƣa ularniǌ na-
qar ⱪiliⱪlirini eytip ⱪoyatti.483

 3 Yüsüp Israilniǌ ⱪeriƣan waⱪtida tapⱪan balisi bolƣaqⱪa, uni 
baxⱪa oƣulliridin bǝkrǝk yahxi kɵrǝtti. Xuǌa u Yüsüpkǝ uzun yǝǌlik ton tiktürüp bǝrdi.484

 

4 Əmma akiliri atisiniǌ uni ɵzliridin yahxi kɵridiƣinini kɵrüp, uniǌƣa ɵq bolup ⱪalƣanidi 
wǝ uniǌƣa qirayliⱪ gǝp ⱪilmatti.
5 Uniǌ üstigǝ Yüsüp bir qüx kɵrgǝn bolup, uni akiliriƣa dǝp beriwidi, ular uniǌƣa tehimu 
ɵq bolup kǝtti.6 Yüsüp ularƣa mundaⱪ dedi: — Meniǌ kɵrgǝn xu qüxümni aǌlap beⱪiǌlar. 
7 Mana, biz ⱨǝmmimiz etizlarda axliⱪlarni baƣlawatⱪudǝkmiz. Ⱪarisam meniǌ ɵnqǝm ɵrǝ 
turuptidǝk; silǝrniǌ ɵnqǝǌlar bolsa meniǌ ɵnqǝmniǌ qɵrisigǝ olixip tǝzim ⱪilip turƣudǝk! 
— dedi.
8 Akiliri uniǌdin: — Əjǝba, sǝn bizgǝ padixaⱨ bolamsǝn? Üstimizgǝ ⱨɵkümranliⱪ ⱪilamsǝn? — 
dǝp soridi. Uniǌ kɵrgǝn qüxliri wǝ gepidin akiliri uni tehimu yaman kɵrdi.
9 Keyin u yǝnǝ bir qüx kɵrdi wǝ qüxini akiliriƣa dǝp: — Mana, mǝn yǝnǝ bir qüx kɵrdüm. 
Ⱪarisam, ⱪuyax bilǝn ay wǝ on bir yultuz maǌa tǝzim ⱪilip turƣudǝk! — dedi.
10 U bu qüxni atisi wǝ akiliriƣa dǝp bǝrdi. Atisi uniǌƣa tǝnbiⱨ berip: — Bu kɵrginiǌ zadi 
ⱪandaⱪ qüx? Əjǝba, mǝn, anaǌ wǝ aka-ukiliriǌ aldiǌƣa berip, saǌa yǝrgǝ bax urup tǝzim 
ⱪilimizmu? — dedi.485

11 Xuniǌ bilǝn akiliri uniǌƣa ⱨǝsǝt ⱪilƣili turdi. Əmma atisi xu gǝpni kɵǌligǝ püküp ⱪoydi.486

Yüsüpniǌ Misirƣa, ⱪulluⱪⱪa setilixi
12 Əmdi Yüsüpniǌ ⱪerindaxliri atisiniǌ ⱪoylirini baⱪⱪili Xǝkǝmgǝ kǝtkǝnidi.13 Israil Yüsüpkǝ: 
— Akiliriǌ Xǝkǝmdǝ pada beⱪiwatidiƣu? Kǝl, mǝn seni ularniǌ ⱪexiƣa ǝwǝtǝy, dewidi, 
Yüsüp: — Mana mǝn, dedi.
14 U uniǌƣa: — Əmdi berip akiliriǌ aman-esǝnmu-ǝmǝsmu, ⱪoylar aman-esǝnmu-ǝmǝsmu, 
maǌa hǝwirini elip kǝlgin, dǝp uni Ⱨebron jilƣisidin yolƣa saldi; u Xǝkǝmgǝ bardi.
15 Xu yǝrdǝ birsi uniǌ dalada tenǝp yürginini kɵrüp uniǌdin: — Nemǝ izdǝwatisǝn, dǝp soridi.
16 U: — Mǝn akilirimni izdǝwatimǝn. Ularniǌ padilirini ⱪǝyǝrdǝ beⱪiwatⱪanliⱪini eytip 
bǝrsiǌiz, dedi.
17 U adǝm jawab berip: — Ular bu yǝrdin ketip ⱪaldi, qünki mǝn ularniǌ: «Yürüǌlar, Dotanƣa 
barayli» deginini aǌlidim, dedi. 
Xuniǌ bilǝn Yüsüp akiliriniǌ arⱪisidin berip, ularni Dotandin tapti.
18 Ular uni yiraⱪtin kɵrüp, u tehi ularniǌ ⱪexiƣa kǝlmǝyla, uni ɵltürüwetixni mǝsliⱨǝtlǝxti. 
19 Ular bir-birigǝ: — Mana ⱨeliⱪi qüx kɵrgüqi keliwatidu.20 Keliǌlar, uni ɵltürüp muxu yǝrdiki 
orǝklǝrdin birigǝ taxliwetǝyli, andin: — Wǝⱨxiy bir ⱨaywan uni yǝp ketiptu, dǝyli. Xunda, biz 
uniǌ qüxliriniǌ nemǝ bolidiƣinini kɵrimiz! — dedi.

37:1 Yar. 36:7; Ibr. 11:9. 
37:2 «Tɵwǝndikilǝr Yaⱪup ǝwladliriniǌ ix-izliridu» — muxu jümlǝ bilǝn «Alǝmniǌ Yaritilixi»niǌ on birinqi «tolidot»i  
(ahirⱪi «tolidot» yaki «tarih»), yǝni «Yaⱪupniǌ ǝwladliriniǌ tolidoti» («Yaⱪupniǌ ǝwladliriniǌ ix-izliri») (37:2-50:26) 
baxlinidu.         «Yüsüp atisiƣa ularniǌ naqar ⱪiliⱪlirini eytip ⱪoyatti» — oⱪurmǝnlǝr Yüsüpniǌ akiliriniǌ keyinki 
ixliridin u bǝrgǝn bu hǝwǝrniǌ rast yaki rast ǝmǝslikini kɵrǝlǝydu.
37:3 «uzun yǝǌlik ton» — xu dǝwrlǝrdiki ǝmirlǝr wǝ padixaⱨlar ɵz xaⱨzadiliri yaki esilzadilirigǝ xundaⱪ «uzun yǝǌlik 
ton» kiygüzǝtti. 
–Baxⱪa birhil tǝrjimisi «ala rǝǌlik ton». 
37:10 «aka-ukiliriǌ» — Yüsüpniǌ bir ukisi, yǝni Binyamin bar idi. Xu waⱪitta u bǝk kiqik idi.
37:11 Ros. 7:9. 

21 Əmma Rubǝn buni aǌlap uni ularniǌ ⱪolliridin ⱪutⱪuzmaⱪqi bolup: — Uni ɵltürmǝyli, de-
di.487488   22 Rubǝn ularƣa yǝnǝ: — Ⱪan tɵkmǝǌlar! Bǝlki uni qɵldiki muxu orǝkkǝ taxliwetiǌlar; 
lekin uniǌƣa ⱪol tǝgküzmǝǌlǝr, dedi (ǝmǝliyǝttǝ, u uni ularniǌ ⱪolidin ⱪutⱪuzup, atisiniǌ 
ⱪexiƣa ⱪayturuwǝtmǝkqi idi).
23-24 Yüsüp akiliriniǌ ⱪexiƣa yetip kǝlgǝndǝ ular uni tutup, uniǌ alaⱨidǝ tonini, yǝni kiyiklik 
uzun yǝǌlik tonini salduruwelip, orǝkkǝ taxliwǝtti. Lekin orǝk ⱪuruⱪ bolup, iqidǝ su yoⱪ idi.
25 Andin ular tamaⱪ yegili olturdi. Ular bexini kɵtürüp ⱪariwidi, mana Ismaillarniǌ bir karwini 
Gilead tǝrǝptin keliwatatti. Tɵgilirigǝ dora-dǝrmǝk, tutiya wǝ murmǝkkilǝr artilƣan bolup, Mi-
sir tǝrǝpkǝ ketiwatatti.26 Yǝⱨuda ⱪerindaxliriƣa: — Bizniǌ bir tuƣⱪan ⱪerindiximizni ɵltürüp, 
ⱪenini yoxurƣinimizniǌ nemǝ paydisi bar?27 Keliǌlar, uni Ismaillarƣa setiwetǝyli; ⱪandaⱪla 
bolmisun u bizniǌ inimiz, bir tuƣⱪan ⱪerindiximiz; xuǌa uniǌƣa ⱪol salmayli, dewidi, 
ⱪerindaxliri buniǌƣa ⱪulaⱪ saldi.489

 28 Midiyanliⱪ Sodigǝrlǝr xu yǝrdin ɵtüp ketiwatⱪanda, ular 
Yüsüpni orǝktin tartip qiⱪirip, ularƣa yigirmǝ kümüx tǝǌgigǝ setiwǝtti. Bular bolsa Yüsüpni 
Misirƣa elip kǝtti.490

29 Rubǝn orǝkniǌ yeniƣa ⱪaytip kelip, Yüsüpniǌ orǝktǝ yoⱪluⱪini kɵrüp, kiyimlirini yir-
tip,30 iniliriniǌ ⱪexiƣa berip: — Bala yoⱪ turidu! Əmdi mǝn nǝgǝ baray?! — dedi.
31 Əmma ular Yüsüpniǌ tonini elip, bir tekini boƣuzlap tonni uniǌ ⱪeniƣa milǝp,32 Andin 
uzun yǝǌlik tonni atisiniǌ ⱪexiƣa ǝwǝtip, uniǌƣa: — Buni biz tepiwalduⱪ; bu oƣluǌniǌ 
tonimu-ǝmǝsmu, ɵzüǌ kɵrüp baⱪⱪin, dedi.
33 U uni tonup: — Bu dǝrwǝⱪǝ meniǌ oƣlumniǌ toni ikǝn; bir wǝⱨxiy ⱨaywan uni yǝp kǝtkǝn 
ohxaydu; xübⱨisizki, Yüsüp titma-titma ⱪiliwetiliptu! — dedi.
34 Xuniǌ bilǝn Yaⱪup kiyimlirini yirtip, beligǝ bɵz baƣlap, nurƣun künlǝrgiqǝ oƣli üqün 
matǝm tutti.35 Uniǌ ⱨǝmmǝ oƣul-ⱪizliri yeniƣa kelip uniǌƣa tǝsǝlli bǝrsimu, u tǝsǝllini 
ⱪobul ⱪilmay: «Mǝn tǝⱨtisaraƣa qüxüp oƣlumniǌ ⱪexiƣa barƣuqǝ xundaⱪ matǝm tutimǝn!» 
dedi. Yüsüpniǌ atisi xu peti uniǌƣa aⱨ-zar kɵtürüp matǝm tutti.491

36 Əmdi midiyaniylar Yüsüpni Misirƣa elip berip, Pirǝwnniǌ bir ƣojidari, pasiban bexi 
Potifarƣa satti.492493

Yǝⱨuda bilǝn Tamar

38 1 U waⱪitlarda xundaⱪ boldiki, Yǝⱨuda aka-ukiliriniǌ ⱪexidin ketip, Ⱨiraⱨ isimlik 
Adullamliⱪ bir kixiniǌkigǝ qüxti.2 Xu yǝrdǝ Yǝⱨuda Xua isimlik bir Ⱪanaaniyniǌ ⱪizini 

kɵrdi; u uni hotunluⱪⱪa elip ⱪexiƣa kirip yatti.494495

 3 U ⱨamilidar bolup bir oƣul tuƣdi; Yǝⱨuda 
uniǌƣa «Ər» dǝp at ⱪoydi.4 U yǝnǝ ⱨamilidar bolup, bir oƣul tuƣdi wǝ uniǌƣa Onan dǝp 
at ⱪoydi.5 Andin yǝnǝ ⱨamilidar bolup bir oƣul tuƣdi wǝ uniǌƣa Xǝlaⱨ dǝp at ⱪoydi. U 
tuƣulƣanda Yǝⱨuda Kezibda idi.496

6 Yǝⱨuda tunji oƣli Ərgǝ Tamar isimlik bir ⱪizni elip bǝrdi.7 Lekin Yǝⱨudaniǌ tunji oƣli Ər 
Pǝrwǝrdigarniǌ nǝziridǝ rǝzil bolƣaqⱪa, Pǝrwǝrdigar uni ɵltürdi.
8 Bu qaƣda Yǝⱨuda Onanƣa: — Akaǌniǌ ayaliniǌ ⱪexiƣa kirip, uni hotunluⱪⱪa elip 

37:21 «ⱪutⱪuzmaⱪqi bolup...» — ibraniy tilida «ⱪutⱪuzup...».
37:21 Yar. 42:22. 
37:27 «u bir tuƣⱪan ⱪerindiximiz» — ibraniy tilida «u bizniǌ ǝtlirimiz».
37:28 Ⱨak. 8:24; Zǝb. 105:17-18; Ros. 7:9. 
37:35 Yar. 42:38; 44:29,31. 
37:36 «pasiban bexi» — xu qaƣdiki «pasiban bexi» degǝn mǝnsǝp bǝlkim «jallat bexi» degǝnnimu ɵz iqigǝ alatti.
37:36 Yar. 39:1; Zǝb. 105:17-18
38:2 «bir Ⱪanaaniyniǌ ⱪizi» — oⱪurmǝnlǝrniǌ esidǝ barki, Ⱪanaaniylar imansiz wǝ ǝhlaⱪsiz bir hǝlⱪ idi.
38:2 1Tar. 2:3. 
38:5 Qɵl. 26:20. 

ⱪerindaxliⱪ burqini Ada ⱪilip, akaǌ üqün nǝsil ⱪaldurƣin, dedi.497

9 Əmma Onan bu nǝsilniǌ ɵzigǝ tǝwǝ bolmaydiƣanliⱪini bilip, akisiƣa nǝsil ⱪaldurmasliⱪ 
üqün ⱨǝr ⱪetim akisiniǌ ayali bilǝn billǝ bolƣanda mǝniysini yǝrgǝ aⱪturuwetǝtti. 10 Uniǌ bu 
ⱪilmixi Pǝrwǝrdigarniǌ nǝziridǝ rǝzil kɵrüngǝqkǝ, unimu ɵltürüwǝtti.
11 Yǝⱨuda ǝmdi kelini Tamarƣa: — Oƣlum Xǝlaⱨ qoǌ bolƣuqǝ ataǌniǌ ɵyidǝ tul olturup 
turƣin, dedi. Qünki u iqidǝ: — Bumu akiliriƣa ohxax ɵlüp ketǝrmikin, dǝp ⱪorⱪti. Xuniǌ bilǝn 
Tamar berip atisiniǌ ɵyidǝ turup ⱪaldi.12 Əmdi kɵp künlǝr ɵtüp, Xuaniǌ ⱪizi, Yǝⱨudaƣa 
tǝgkǝn ayal ɵldi. Yǝⱨuda tǝsǝlli tapⱪandin keyin adullamliⱪ dosti Ⱨiraⱨ bilǝn billǝ ɵziniǌ ⱪoy 
ⱪirⱪiƣuqiliriniǌ ǝⱨwalini bilixkǝ Timnaⱨⱪa qiⱪti.
13 Tamarƣa: — Ⱪeynataǌ ⱪoylirini ⱪirⱪiƣili Timnaⱨⱪa yol aldi, degǝn hǝwǝr yǝtti.14 Xuniǌ 
bilǝn Tamar Xǝlaⱨ qoǌ bolƣan bolsimu, mǝn uniǌƣa hotunluⱪⱪa elip berilmidim, dǝp 
ⱪarap, tulluⱪ kiyimini seliwetip, qümbǝl tartip bǝdinini orap, Timnaⱨ yoliniǌ üstidǝ Ənaimƣa 
kirix eƣiziƣa berip olturdi. 
15 Əmdi Yǝⱨuda uni yüzi yepiⱪliⱪ ⱨalda kɵrgǝndǝ: — Bu bir paⱨixǝ ayal ohxaydu, dǝp oylidi.498

 16 U 
yoldin burulup uniǌ yeniƣa berip, ɵz kelini ikǝnlikini bilmǝy: — Kǝl, mǝn sǝn bilǝn billǝ bolay, 
dedi. U jawab berip: — Mǝn bilǝn billǝ bolsaǌ, maǌa nemǝ berisǝn? dǝp soridi.
17 U uniǌƣa: — Padamniǌ iqidin bir oƣlaⱪni saǌa ǝwǝtip berǝy, dedi. Ayal: — Sǝn uni ǝkelip 
bǝrgüqǝ, maǌa rǝnigǝ birǝr nǝrsǝ berǝmsǝn? dǝp soriwidi,18 U: — Saǌa nemini rǝnigǝ berǝy? 
— dedi. 
U: — Ɵz mɵⱨürüǌ bilǝn uniǌ xoynisini wǝ ⱪoluǌdiki ⱨasaǌni rǝnigǝ bǝrgin, dewidi, u bu-
larni berip, uniǌ bilǝn birgǝ boldi. Xuniǌ bilǝn u uniǌdin ⱨamilidar bolup ⱪaldi.
19 Andin Tamar ornidin turup maǌdi; u pǝrǝnjini seliwetip, tulluⱪ kiyimini kiyiwaldi.
20 Yǝⱨuda: — U hotunniǌ ⱪolidiki rǝnini yandurup kǝlsun dǝp adullamliⱪ dostiniǌ ⱪoli arⱪiliⱪ 
oƣlaⱪni ǝwǝtti, ǝmma u uni tapalmidi.21 U xu jaydiki adǝmlǝrdin: — Ənaimdiki yolniǌ boyida 
olturƣan butpǝrǝs paⱨixǝ ⱪeni, dǝp sorisa, ular: — Bu yǝrdǝ ⱨeqbir butpǝrǝs paⱨixǝ bolƣan 
ǝmǝs, dǝp jawab bǝrdi.499

22 Buniǌ bilǝn u Yǝⱨudaniǌ ⱪexiƣa yenip berip: — Mǝn uni tapalmidim; üniǌ üstigǝ u jay-
diki adǝmlǝrmu: «Bu yǝrdǝ ⱨeqbir butpǝrǝs paⱨixǝ ayal bolƣan ǝmǝs» deyixti, dedi.
23 Yǝⱨuda: — Boptu, u nǝrsilǝrni u elip kǝtsǝ kǝtsun; bolmisa, baxⱪilarniǌ mǝshirisigǝ ⱪalimiz. 
Nemila bolmisun, mǝn uniǌƣa oƣlaⱪ ǝwǝttim, lekin sǝn u hotunni tapalmidiǌ, dedi.
24 Üq ayqǝ ɵtkǝndin keyin birsi Yǝⱨudaƣa: — Seniǌ keliniǌ Tamar buzuⱪqiliⱪ ⱪildi, uniǌ 
üstigǝ zinadin ⱨamilidar bolup ⱪaldi, degǝn hǝwǝrni yǝtküzdi. Yǝⱨuda jawabǝn: — Uni elip 
qiⱪiǌlar, kɵydürüwetilsun! — dedi.
25 Lekin u elip qiⱪilƣanda ⱪeynatisiƣa hǝwǝr ǝwǝtip: — Bu nǝrsilǝrniǌ igisi bolƣan adǝmdin 
ⱨamilidar boldum! Əmdi sǝn kɵrüp baⱪ, bu mɵⱨür, xoynisi wǝ ⱨasiniǌ kimniǌ ikǝnlikini 
etirap ⱪilƣin, dedi.
26 Yǝⱨuda bu nǝrsilǝrni etirap ⱪilip: — U maǌa nisbǝtǝn ⱨǝⱪliⱪtur; dǝrwǝⱪǝ mǝn uni oƣlum 
Xǝlaⱨⱪa elip bǝrmidim, dedi. Bu ixtin keyin Yǝⱨuda uniǌƣa yǝnǝ yeⱪinqiliⱪ ⱪilmidi.500

38:8 «ⱪerindaxliⱪ burqi» — ⱪǝdimki zamanlarniǌ ɵrp-adǝtliri boyiqǝ, birsi ɵz mal-mülkigǝ warisliⱪ ⱪilidiƣan pǝrzǝnti 
bolmay ɵlüp kǝtsǝ, undaⱪta ɵlgüqiniǌ aka yaki ukisi uniǌƣa bir waris pǝrzǝnt ⱪaldurux üqün ayalini hotunluⱪⱪa elixi 
kerǝk idi. Bu ayaldin pǝrzǝnt tuƣulsa, undaⱪta u ɵziniǌki ǝmǝs, bǝlki ɵlgǝn ⱪerindixiniǌ ⱨesablinatti. Keyin bu ixni 
Musa pǝyƣǝmbǝr yǝⱨudiylarƣa ⱪanun dǝp bekitkǝn («Ⱪan.» 25:5-10).
38:15 «bu bir paⱨixǝ ayal ohxaydu» — xu waⱪitlarda paⱨixǝ ayalar yüzini etiwalatti; toy ⱪilƣan ayallar wǝ ⱪizlar adǝttǝ 
qümbǝlsiz yürǝtti. Pǝⱪǝt toy ⱪilidiƣan layiⱪi aldidila ⱪizlar yüzini yepiwalatti (24:65ni kɵrüǌ).
38:21 «butpǝrǝs paⱨixǝ» — Ⱪanaaniylar arisida butpǝrǝslikniǌ paⱨixiwazliⱪ bilǝn ziq munasiwiti bar idi. «Kim bundaⱪ 
«butpǝrǝs paⱨixǝ» bilǝn billǝ bolsa, uniǌƣa buttin bir bǝht-bǝrikǝt kelidu» dǝp ⱪarilatti.
38:26 «U maǌa nisbǝtǝn ⱨǝⱪliⱪtur» — Tamarniǌ bu ixlarda bolux mǝⱪsiti kɵǌül huxi üqün ǝmǝs, bǝlki pǝrzǝnt kɵrüx 
üqün idi.      
–Yǝⱨuda ǝslidǝ «Mǝn uniǌdin tehimu gunaⱨkarmǝn» deyixkǝ toƣra kelǝtti, ǝlwǝttǝ.

27 Uniǌ tuƣut waⱪti yeⱪinlaxti, mana ⱪorsiⱪida ⱪoxkezǝk bar idi.501

 28 U tuƣⱪan waⱪtida balilar-
din birsi ⱪolini qiⱪiriwidi, tuƣut anisi dǝrⱨal bir ⱪizil yipni elip: «Bu awwal qiⱪti» dǝp uniǌ 
ⱪoliƣa qigip ⱪoydi.
29 Lekin u ⱪolini yǝnǝ iqigǝ tiⱪiwaldi, mana uniǌ inisi qiⱪti. Xuniǌ bilǝn tuƣut anisi: «Sǝn 
ⱪandaⱪ ⱪilip bɵsüp qiⱪtiǌ!» dedi; xuniǌ bilǝn uniǌƣa «Pǝrǝz» degǝn at ⱪoyuldi.502503

 30 Andin 
ⱪoliƣa ⱪizil yip qigilgǝn akisi tuƣuldi. Uniǌ ismi Zǝraⱨ dǝp ataldi.504

Yüsüpniǌ Potifarniǌ ɵyidǝ hizmǝt ⱪilixi

39 1 Yüsüp bolsa Misirƣa elip kelindi; uni Pirǝwnniǌ ƣojidari, pasiban bexi Potifar xu 
yǝrgǝ elip kǝlgǝn Ismaillarniǌ ⱪolidin setiwaldi.505

 2 Lekin Pǝrwǝrdigar Yüsüp bilǝn billǝ 
bolƣaqⱪa, uniǌ ixliri oǌƣa tartti; u misirliⱪ hojisiniǌ ɵyidǝ turup ⱪaldi.506

 3 Uniǌ hojisi 
Pǝrwǝrdigarniǌ uniǌ bilǝn billǝ ikǝnlikini, xundaⱪla u nemǝ ix ⱪilsa, Pǝrwǝrdigarniǌ uniǌ 
ⱪolida ronaⱪ tapⱪuzƣanliⱪini bayⱪidi.4 Xuniǌ bilǝn Yüsüp uniǌ nǝziridǝ iltipat tepip, uniǌ 
has hizmǝtqisi boldi. Hojisi uni ɵyini baxⱪuruxⱪa ⱪoydi wǝ barliⱪ tǝǝlluⱪatini uniǌ ⱪoliƣa 
tapxurdi.
5 Wǝ xundaⱪ boldiki, u uni ɵyi wǝ barliⱪ tǝǝlluⱪatini baxⱪuruxⱪa ⱪoyƣandin tartip, Pǝrwǝrdigar 
bu misirliⱪniǌ ɵyini Yüsüpniǌ sǝwǝbidin bǝrikǝtlidi; Pǝrwǝrdigarniǌ bǝrikiti uniǌ pütün 
ailisi wǝ barliⱪ teriⱪqiliⱪiƣa kǝldi.6 Xuniǌ bilǝn Potifar barliⱪ ixlirini Yüsüpniǌ ⱪoliƣa tapxu-
rup, ɵz tamiⱪini yeyixtin baxⱪa ⱨeqⱪandaⱪ ix bilǝn kari bolmidi. 
Yüsüp bolsa ⱪamiti kelixkǝn, huxqiray yigit idi.
7 Birnǝqqǝ waⱪit ɵtkǝndin keyin xundaⱪ boldiki, uniǌ hojisiniǌ ayaliniǌ Yüsüpkǝ kɵzi 
qüxüp ⱪelip: — Mǝn bilǝn yatⱪin! — dedi.507

8 Əmma u unimay hojisiniǌ ayaliƣa mundaⱪ dedi: — Mana hojam ɵydiki ixlarni, xundaⱪla 
barliⱪ tǝǝlluⱪatini ⱪolumƣa tapxurdi, maǌa tolimu ixinip ixlirim bilǝn kari bolmaydu.9 Bu 
ɵydǝ mǝndin qoǌ adǝm yoⱪ. Sǝndin baxⱪa u ⱨeqbir nǝrsini mǝndin ayimidi — qünki sǝn uniǌ 
ayalidursǝn! Xundaⱪ turuⱪluⱪ mǝn ⱪandaⱪmu bundaⱪ rǝzillikni ⱪilip Huda aldida gunaⱨkar 
bolay? — dedi.
10 Gǝrqǝ ⱨǝr küni Yüsüpkǝ xundaⱪ desimu, xundaⱪla u uniǌ bilǝn yetip uniǌƣa yeⱪinqiliⱪ 
ⱪilixni yaki uniǌ bilǝn birgǝ turuxni rǝt ⱪilƣan bolsimu,11 xundaⱪ bir wǝⱪǝ boldiki, bir küni u 
ɵz ixi bilǝn ɵy iqigǝ kirgǝnidi, ɵydikilǝrdin ⱨeqⱪaysisi ɵyniǌ iqidǝ ǝmǝs idi;12 bu ayal uniǌ to-
nini tutuwelip: — Mǝn bilǝn yatⱪin! dedi. U tonini uniǌ ⱪoliƣa taxlap ⱪoyup, yügürgǝn peti 
ⱪeqip taxⱪiriƣa qiⱪip kǝtti.13 Ayal Yüsüpniǌ tonini ɵz ⱪoliƣa taxlap ⱪeqip qiⱪip kǝtkinini kɵrüp, 
14 ɵyidiki hizmǝtqilirini qaⱪirip ularƣa: — Ⱪaraǌlar, erim bizgǝ ⱨaⱪarǝt kǝltürsun dǝp bir ibra-
niy adǝmni elip kǝptu! Bu adǝm yenimƣa kirip: «Sǝn bilǝn yatay» dewidi, ⱪattiⱪ warⱪiridim!15 U 
meniǌ ⱪattiⱪ warⱪiriƣinimni aǌlap, tonini yenimƣa taxlap, taxⱪiriƣa ⱪeqip kǝtti, dedi.
16 Xuniǌ bilǝn hojisi ɵyigǝ yenip kǝlgüqǝ u Yüsüpniǌ tonini yenida saⱪlap ⱪoydi.17 Andin u 
erigimu xu gǝpni ⱪilip: — Sǝn elip kǝlgǝn ⱨeliⱪi ibraniy ⱪul maǌa ⱨaⱪarǝt ⱪilixⱪa ⱪeximƣa 
kirdi.18 Lekin mǝn ⱪattiⱪ warⱪirap-jarⱪirdim, u tonini ⱪeximda taxlap, taxⱪiriƣa ⱪeqip kǝtti, 
— dedi.

38:27 1Tar. 2:4. 
38:29 «Sǝn ⱪandaⱪ ⱪilip bɵsüp qiⱪtiǌ!» — baxⱪa birhil tǝrjimisi: «Sǝn ⱪandaⱪ ⱪilip bɵsüp qiⱪtiǌ? Bundaⱪ ix bexiǌƣa 
yǝnǝ kelidu!» (ǝyni sɵz «bɵsüp qiⱪix» bexiǌƣa yǝnǝ kelidu!»).       «Pǝrǝz» — «bɵsülgǝn jay» yaki «bɵsküqi» degǝn mǝnidǝ.
38:29 Mat. 1:3. 
38:30 «Zǝraⱨ» — Babil yaki aramiy tilida «ⱪipⱪizil» degǝn mǝnidǝ. Ibraniy tilida «parⱪiraⱪ» degǝn mǝnidǝ. 
–Bu babniǌ tarihiy ǝⱨmiyiti toƣruluⱪ «ⱪoxumqǝ sɵz»imizdǝ azraⱪ tohtilimiz.
39:1 Yar. 37:28; Zǝb. 105:17
39:2 Ros. 7:9. 
39:7 Pǝnd. 7:13. 

19 Uniǌ hojisi ayaliniǌ: — Seniǌ ⱪuluǌ meni undaⱪ-mundaⱪ ⱪildi, degǝn gǝplirini aǌlap 
ƣǝzipi ottǝk tutaxti.20 Xuniǌ bilǝn Yüsüpniǌ hojisi uni tutup orda munarliⱪ zindanƣa ⱪamap 
ⱪoydi. Xu yǝrgǝ pǝⱪǝt padixaⱨniǌ mǝⱨbusliri solinatti. Buniǌ bilǝn u xu yǝrdǝ solaⱪta yetip 
ⱪaldi.508509

21 Lekin Pǝrwǝrdigar Yüsüp bilǝn billǝ bolup, uniǌƣa xapaǝt kɵrsitip, uni zindan beginiǌ 
nǝziridǝ iltipat tapturdi.22 Xuniǌ bilǝn zindan begi gundihanida yatⱪan ⱨǝmmǝ mǝⱨbuslarni 
Yüsüpniǌ ⱪoliƣa tapxurdi. Xu yǝrdǝ ⱪilinidiƣan ⱨǝrⱪandaⱪ ix uniǌ ⱪoli bilǝn bolatti.23 Zin-
dan begi Yüsüpniǌ ⱪolidiki ⱨeqⱪandaⱪ ixtin ƣǝm ⱪilmatti; qünki Pǝrwǝrdigar uniǌ bilǝn 
billǝ bolup, u ⱨǝrnemǝ ⱪilsa Pǝrwǝrdigar uni oǌuxluⱪ ⱪilatti.

Yüsüpniǌ zindandaxliriniǌ qüxlirigǝ tǝbir berixi

40 1 Bu ixlardin keyin Misir padixaⱨiniǌ saⱪiysi wǝ bax nawiyi Misir padixaⱨiniǌ zitiƣa 
tegip gunaⱨkar bolup ⱪaldi.2 Xuniǌ bilǝn Pirǝwn uniǌ bu ikki mǝnsǝpdariƣa, yǝni bax 

saⱪiy wǝ bax nawayƣa ƣǝzǝplinip,3 ularni pasiban bexiniǌ sariyiƣa, Yüsüp solaⱪliⱪ munarliⱪ 
zindanƣa solap ⱪoydi.510

 4 Pasiban bexi Yüsüpni ularniǌ hizmitidǝ bolup ularni kütüxkǝ 
tǝyinlidi. Ular solaⱪta birnǝqqǝ kün yetip ⱪaldi.
5 Ular ikkisi — Misir padixaⱨiniǌ saⱪiysi wǝ nawiyi gundihanida solaⱪliⱪ turƣan bir keqidǝ 
qüx kɵrdi. Ⱨǝrbiriniǌ qüxiniǌ ɵzigǝ has tǝbiri bar idi.6 Ətisi ǝtigǝndǝ, Yüsüp ularniǌ ⱪexiƣa 
kiriwidi, ularniǌ ƣǝmkin olturƣinini kɵrdi;7 xuǌa u ɵzi bilǝn billǝ hojisiniǌ sariyida solaⱪliⱪ 
yatⱪan Pirǝwnniǌ bu ikki mǝnsǝpdaridin: — Nemixⱪa qirayiǌlar bügün xunqǝ solƣun? — 
dǝp soridi.
8 Ular uniǌƣa jawab berip: — Ikkimiz bir qüx kɵrduⱪ; ǝmma qüximizniǌ tǝbirini yexip 
beridiƣan kixi yoⱪ, dedi. Yüsüp ularƣa: — Qüxkǝ tǝbir berix Hudadin bolidu ǝmǝsmu? 
Qüxüǌlarni maǌa eytip beriǌlar, — dedi.511

9 Buniǌ bilǝn bax saⱪiy Yüsüpkǝ qüxini eytip: — Qüxümdǝ aldimda bir üzüm teli turƣudǝk; 
10 bu üzüm teliniǌ üq xehi bar ikǝn. U bih urup qeqǝklǝp, saplirida uzum pixip ketiptudǝk; 
11 Pirǝwnniǌ ⱪǝdǝⱨi ⱪolumda ikǝn; mǝn üzümlǝrni elip Pirǝwnniǌ ⱪǝdǝⱨigǝ siⱪip, ⱪǝdǝⱨni 
uniǌ ⱪoliƣa sunuptimǝn, dedi.
12 Yüsüp uniǌƣa jawabǝn: Qüxniǌ tǝbiri xudurki, bu üq xah üq künni kɵrsitidu.13 Üq kün 
iqidǝ Pirǝwn ⱪǝddiǌni ruslitip, seni mǝnsipiǌgǝ ⱪaytidin tǝyinlǝydu. Buniǌ bilǝn sǝn bu-
run uniǌƣa saⱪiy bolƣandǝk Pirǝwnniǌ ⱪǝdǝⱨini uniǌ ⱪoliƣa sunidiƣan bolisǝn.512

 14 Lekin 
ixliriǌ oǌuxluⱪ bolƣanda meni yadiǌƣa yǝtküzüp, maǌa xapaǝt kɵrsitip Pirǝwnniǌ 
aldida meniǌ toƣramda gǝp ⱪilip, meni bu ɵydin qiⱪartⱪaysǝn.15 Qünki mǝn ⱨǝⱪiⱪǝtǝn 
ibraniylarniǌ zeminidin naⱨǝⱪ tutup elip kelindim; bu yǝrdimu meni zindanƣa salƣudǝk bir 
ix ⱪilmidim, — dedi.
16 Bax naway Yüsüpniǌ xundaⱪ yahxi tǝbir bǝrginini kɵrüp uniǌƣa mundaⱪ dedi: — Mǝnmu 
ɵzümni qüxümdǝ kɵrdüm; mana, beximda aⱪ nan bar üq sewǝt bar ikǝn.17 Əǌ üstünki sewǝttǝ 
nawaylar Pirǝwngǝ pixurƣan ⱨǝrhil nazunemǝtlǝr bar ikǝn; lekin ⱪuxlar beximdiki u sewǝttiki 
nǝrsilǝrni yǝp ketiptudǝk, — dedi.

39:20 «Yüsüpni tutup orda munarliⱪ zindanƣa ⱪamap ⱪoydi» — yuⱪiriⱪi izaⱨatta eytⱪinimizdǝk, Potifar «jallat bexi» 
boluxi mumkin idi. Xuǌa u Yüsüpni ɵlüm jazasiƣa mǝⱨkum ⱪilixⱪa ⱨoⱪuⱪluⱪ bolatti. Uniǌ xundaⱪ ⱪilmasliⱪi kɵǌlidǝ 
ayaliniǌ gǝplirigǝ guman pǝyda bolƣanliⱪiƣa ispat boluxi mumkin. Ⱪaysi ayaƣ astida dǝssilix hǝtirigǝ ⱪalƣan ayal ɵzini 
bozǝk ⱪilmaⱪqi kixiniǌ kiyimini tutuwelixni halaytti?
39:20 Zǝb. 105:18
40:3 «pasibanlarniǌ bexi» — Potifar bolsa kerǝk (39:1ni kɵrüǌ).
40:8 «qüximizniǌ tǝbirini yexip beridiƣan kixi yoⱪ» — xu dǝwrlǝrdǝ Misirda «qüxni yǝxküqi» dǝydiƣan «alaⱨidǝ 
kǝsp»tiki bir hil adǝmlǝr bar idi.
40:13 «Pirǝwn ⱪǝddiǌni ruslitip...» — ibraniy tilida: — «Pirǝwn bexiǌni kɵtürüp...».

18 Yüsüp jawabǝn: — Qüxniǌ tǝbiri xudurki: — Bu üq sewǝt üq künni kɵrsitidu.19 Üq kün iqidǝ 
Pirǝwn seniǌ bexiǌni kesip, jǝsitiǌni dǝrǝhkǝ asidikǝn. Xuniǌ bilǝn uqarⱪanatlar kelip 
gɵxüǌni yǝydikǝn, — dedi.513

20 Üqinqi küni xundaⱪ boldiki, Pirǝwnniǌ tuƣulƣan küni bolƣaqⱪa, u ⱨǝmmǝ hizmǝtkarliri üqün 
bir ziyapǝt ⱪilip bǝrdi, xundaⱪla dǝrwǝⱪǝ hizmǝtkarliriniǌ arisida bax saⱪiyniǌ bexini kɵtürdi 
wǝ bax nawayniǌ bexini aldi;514

 21 u bax saⱪiyni ⱪaytidin ɵz mǝnsipigǝ tǝyinlidi; xuniǌ bilǝn u 
Pirǝwnniǌ ⱪǝdǝⱨini uniǌ ⱪoliƣa ⱪaytidin sunidiƣan boldi.22 Lekin bax nawayni bolsa Yüsüp 
ularƣa tǝbir bǝrgǝndǝk esiwǝtti.23 Əmma bax saⱪiy Yüsüpni ⱨeq ǝslimǝy, ǝksiqǝ uni untup ⱪaldi.

Yüsüpniǌ padixaⱨniǌ qüxigǝ tǝbir berixi

41 1 Toptoƣra ikki yil ɵtüp, Pirǝwn bir qüx kɵrdi. Qüxidǝ u Nil dǝryasiniǌ boyida 
turƣudǝk.515  2 Ⱨǝm qirayliⱪ ⱨǝm semiz yǝttǝ tuyaⱪ inǝk dǝryadin qiⱪip, ⱪumuxluⱪta 

otlaptudǝk. 3 Andin yǝnǝ yǝttǝ tuyaⱪ inǝk dǝryadin qiⱪiptu; ular sǝt ⱨǝm oruⱪ bolup, aldinⱪi 
inǝklǝrniǌ yenida, dǝryaniǌ boyida turuptu.4 Bu sǝt ⱨǝm oruⱪ inǝklǝr u yǝttǝ qirayliⱪ ⱨǝm 
semiz inǝklǝrni yǝwetiptu. Xu waⱪitta Pirǝwn oyƣinip ketiptu.
5 U yǝnǝ uhlap, ikkinqi ⱪetim qüx kɵrdi: — Mana, bir tüp buƣday xehidin toⱪ wǝ qirayliⱪ yǝttǝ 
baxaⱪ qiⱪiptu.6 Ulardin keyin yǝnǝ yǝttǝ baxaⱪ qiⱪiptu; ular ⱨǝm oruⱪ wǝ puqǝk bolup, xǝrⱪ 
xamilida solixip ⱪalƣanidi.7 Bu oruⱪ baxaⱪlar u yǝttǝ semiz, toⱪ baxaⱪni yutup ketiptu. Andin 
Pirǝwn oyƣinip ketiptu, bu uniǌ qüxi ikǝn.
8 Ətisi uniǌ kɵǌli naⱨayiti biaram bolup, Misirdiki ⱨǝmmǝ palqi-jadugǝrlǝr bilǝn barliⱪ 
danixmǝnlǝrni qaⱪirtip kǝldi. Pirǝwn ɵz qüxini ularƣa eytip bǝrdi; lekin ⱨeqkim Pirǝwngǝ 
qüxlǝrniǌ tǝbirini dǝp berǝlmidi.516

9 U qaƣda bax saⱪiy Pirǝwngǝ: — Bügün meniǌ ɵtküzgǝn hataliⱪlirim esimgǝ kǝldi. 10 Burun 
Pirǝwn janabliri ⱪulliriƣa, yǝni peⱪir wǝ bax nawayƣa aqqiⱪlinip, bizni pasiban bexiniǌ 
sariyida solaⱪⱪa taxliƣanidila;11 Xu qaƣlarda ⱨǝrbirimiz bir keqidǝ birdin qüx kɵrduⱪ; ⱨǝr 
ⱪaysimiz kɵrgǝn qüxniǌ tǝbiri baxⱪa-baxⱪa idi.517

 12 Xu yǝrdǝ biz bilǝn billǝ pasiban bexiniǌ 
ⱪuli bolƣan bir ibraniy yigit bar idi. Uniǌƣa qüxlirimizni eytiwiduⱪ, u bizgǝ qüxlirimizniǌ 
tǝbirini bayan ⱪildi; u ⱨǝrbirimizniǌ kɵrgǝn qüxigǝ ⱪarap tǝbir bǝrgǝnidi.13 Xundaⱪ boldiki, 
ixlar dǝl uniǌ bǝrgǝn tǝbiridǝ deyilgǝndǝk yüz bǝrdi; janabliri peⱪirni ɵz mǝnsipimgǝ ⱪaytidin 
tǝyinlidilǝ, bax nawayni darƣa astila, — dedi.
14 Xuniǌ bilǝn Pirǝwn adǝm ǝwǝtip, Yüsüpni qaⱪirdi; ular dǝrⱨal uni zindandin qiⱪardi. Yüsüp 
burut-saⱪilini qüxürüp, kiyimlirini yǝǌgüxlǝp, Pirǝwnniǌ aldiƣa kirdi.518

 15 Pirǝwn Yüsüpkǝ: — 
Mǝn bir qüx kɵrdüm, ǝmma uniǌ tǝbirini eytip berǝlǝydiƣan ⱨeqkim qiⱪmidi. Aǌlisam, sǝn 
qüxkǝ tǝbir berǝlǝydikǝnsǝn, — dedi.
16 Yüsüp Pirǝwngǝ jawab berip: — Tǝbir berix ɵzümdin ǝmǝs; lekin Huda Pirǝwngǝ hatirjǝmlik 
beridiƣan bir jawab beridu, — dedi.519

17 Pirǝwn Yüsüpkǝ: — Qüxümdǝ mǝn dǝryaniǌ ⱪirƣiⱪida turuptimǝn.520

 18 Ⱪarisam, dǝryadin 
ⱨǝm semiz ⱨǝm qirayliⱪ yǝttǝ tuyaⱪ inǝk qiⱪip ⱪumuxluⱪta otlaptu.19 Andin ulardin keyin 

40:19 «Pirǝwn seniǌ bexiǌni kesip,...» — ibraniy tilida: «Pirǝwn bexiǌni üstüǌdin kɵtürüp,...» . Muxu sɵzlǝrni 13-ayǝt 
bilǝn selixturƣili bolidu.
40:20 «bexini aldi» — ibraniy tilida bu ibarǝ «bexini kɵtürdi» degǝn sɵz bilǝn ipadilinidu. Lekin bu «bax kɵtürüx» ornini 
ɵstürüx ǝmǝs, bǝlki kallisini elixni kɵrsitidu.
41:1 Zǝb. 105:19
41:8 «uniǌ kɵǌli» — ibraniy tilida: — «uniǌ roⱨi».
41:11 Dan. 2:2. 
41:14 Zǝb. 105:20; Dan. 2:25. 
41:16 «hatirjǝmlik beridiƣan bir jawab» — yaki «aman-esǝnlikkǝ elip baridiƣan bir jawab».
41:17 «dǝrya» — Nil dǝryasi. Misirliⱪlarƣa nisbǝtǝn pǝⱪǝt bir dǝrya, yǝni Nil dǝryasila bardur.

ajiz, tolimu sǝt ⱨǝm oruⱪ yǝttǝ tuyaⱪ inǝk qiⱪiptu. Mǝn Misir zeminida xundaⱪ sǝt inǝklǝrni 
kɵrgǝn ǝmǝsmǝn.20 Bu oruⱪ, ǝski inǝklǝr bolsa awwalⱪi yǝttǝ semiz inǝkni yǝwetiptu.21 Ularni 
yǝwǝtkǝn bolsimu, ⱪorsiⱪiƣa bir neminiǌ kirgǝnliki ⱨeq ayan bolmaptu, ularniǌ kɵrünüxi 
bǝlki burunⱪidǝk sǝt imix. Andin mǝn oyƣinip kǝttim.
22 Andin yǝnǝ bir qüx kɵrdum, mana bir xahtin yǝttǝ ⱨǝm toⱪ ⱨǝm qirayliⱪ baxaⱪ qiⱪiptu.23 An-
din yǝnǝ yǝttǝ puqǝk, oruⱪ baxaⱪ qiⱪiptu; ular xǝrⱪ xamili bilǝn solixip ⱪurup ketiptu.24 Bu 
oruⱪ baxaⱪlar yǝttǝ qirayliⱪ baxaⱪni yǝp ketiptu. Mǝn bu ixni palqi-jadugǝrlǝrgǝ dǝp bǝrsǝm, 
maǌa tǝbirini eytip beridiƣan ⱨeq kixi qiⱪmidi, dedi.
25 Yüsüp Pirǝwngǝ: — Janabliri Pirǝwnniǌ qüxliri bir mǝnididur. Huda Ɵzi ⱪilmaⱪqi bolƣan 
ixlirini Pirǝwngǝ aldin bildürdi.26 Bu yǝttǝ yahxi inǝk yǝttǝ yilni kɵrsitidu; yǝttǝ yahxi baxaⱪmu 
yǝttǝ yilni kɵrsitidu. Bu qüxlǝr ohxax bir qüxtur.
27 Ulardin keyin qiⱪⱪan yǝttǝ oruⱪ, yaman sǝt inǝk yǝttǝ yilni kɵrsitidu; xǝrⱪ xamili bilǝn solixip 
ⱪalƣan yǝttǝ ⱪuruⱪ baxaⱪmu xundaⱪ bolup, aqarqiliⱪ bolidiƣan yǝttǝ yildur.28 Mǝn Pirǝwngǝ 
dǝydiƣan sɵzüm xuki, Huda yeⱪinda ⱪilmaⱪqi bolƣan ixni Pirǝwngǝ ayan ⱪildi.29 Mana, püt-
kül Misir zeminida yǝttǝ yilƣiqǝ mǝmurqiliⱪ bolidu;30 andin yǝttǝ yilƣiqǝ aqarqiliⱪ bolidu; 
xuniǌ bilǝn Misir zeminida pütkül mǝmurqiliⱪni unutⱪuzidiƣan aqarqiliⱪ zeminni wǝyran 
ⱪilidu.31 Kelidiƣan aqarqiliⱪniǌ sǝwǝbidin zeminda bolƣan mǝmurqiliⱪ kixilǝrniǌ esidin 
kɵtürülüp ketidu; qünki aqarqiliⱪ tolimu eƣir bolidu.32 Lekin qüxniǌ yandurulup, Pirǝwngǝ 
ikki ⱪetim kɵrüngininiǌ ǝⱨmiyiti xuki, bu ix Huda tǝripidin bekitilgǝn bolup, Huda uni pat 
arida ǝmǝlgǝ axuridu.
33 Əmdi Pirǝwn ɵzi üqün pǝm-parasǝtlik ⱨǝm dana bir kixini tepip, Misir zeminiƣa ⱪoysun. 
34 Pirǝwn xundaⱪ ⱪilsunki, mǝmurqiliⱪ bolƣan yǝttǝ yilda Misir zeminidin qiⱪⱪan axliⱪniǌ 
bǝxtin birini toplaǌlar dǝp zeminƣa nazarǝtqilǝrni tǝyinlisun.35 Bular xu kelidiƣan toⱪqiliⱪ 
yillirida barliⱪ axliⱪni toplap, xǝⱨǝr-xǝⱨǝrlǝrdǝ yemǝklik bolsun dǝp buƣday-ⱪonaⱪlarni 
Pirǝwnniǌ ⱪol astiƣa jǝm ⱪilip saⱪlitip ⱪoysun.36 Yiƣilƣan xu axliⱪlar Misir zeminida 
bolidiƣan yǝttǝ yilliⱪ aqarqiliⱪⱪa taⱪabil turux üqün saⱪlansun; xu tǝriⱪidǝ zemin aqarqiliⱪtin 
ⱨalak bolmaydu, — dedi.

Yüsüpniǌ Misirni idarǝ ⱪilixi
37 Bu sɵz Pirǝwn wǝ uniǌ hizmǝtkarliriniǌ nǝzirigǝ taza yaⱪti.521

 38 Xuniǌ bilǝn Pirǝwn 
hizmǝtkarliriƣa: — Bu kixidǝk, iqidǝ Hudaniǌ roⱨi bar yǝnǝ birsini tapalamduⱪ?! — dedi.522

39 Pirǝwn Yüsüpkǝ: — Huda saǌa buniǌ ⱨǝmmisini ayan ⱪilƣanikǝn, sǝndǝk pǝmlik ⱨǝm dana 
ⱨeqkim qiⱪmaydu.40 Sǝn ǝmdi meniǌ ɵyümni baxⱪuruxⱪa bekitildiǌ, barliⱪ hǝlⱪim seniǌ 
aƣziǌƣa ⱪarap ɵzlirini tǝrtipkǝ tizsun. Pǝⱪǝt tǝhttila mǝn sǝndin üstün turimǝn, — dedi.523524

41 Ahirida Pirǝwn Yüsüpkǝ: — Mana, mǝn seni pütkül Misir zemininiǌ üstigǝ tǝyinlidim, — 
dedi.
42 Buniǌ bilǝn, Pirǝwn ɵz ⱪolidin mɵⱨür üzükini qiⱪirip, Yüsüpniǌ ⱪoliƣa saldi; uniǌƣa 
nǝpis kanap rǝhttin tikilgǝn libasni kiygüzüp, boyniƣa bir altun zǝnjir esip ⱪoydi.43 Uni ɵziniǌ 
ikkinqi xaⱨanǝ ⱨarwisiƣa olturƣuzup, uniǌ aldida: «Tiz püküǌlar!» — dǝp jar saldurdi. 
Xundaⱪ ⱪilip, Pirǝwn uni pütkül Misir zeminiƣa tiklǝp ⱪoydi.
44 Andin Pirǝwn Yüsüpkǝ yǝnǝ: — Mǝn degǝn Pirǝwndurmǝn; pütkül Misir zeminida sǝnsiz 
ⱨeqkim ⱪol-putini midirlatmisun! — dedi.525

41:37 Ros. 7:10. 
41:38 Zǝb. 105:20-22
41:40 «tǝrtipkǝ tizsun» — yaki «boysunidu».
41:40 Zǝb. 105:21-22
41:44 «Mǝn degǝn Pirǝwndurmǝn; pütkül Misir zeminida sǝnsiz ⱨeqkim ⱪol-putini midirlatmisun!» — yaki «Mǝn 
Pirǝwndurmǝn; lekin pütkül Misir zeminida seniǌ ruhsitiǌsiz ⱨeqkim ⱪol-putini midirlatmisun!».

45-46 Pirǝwn Yüsüpkǝ Zafinat-Paaniyaⱨ degǝn namni bǝrdi wǝ on xǝⱨiridiki kaⱨin Potifiraⱨniǌ 
ⱪizi Asinatni uniǌƣa hotunluⱪⱪa elip bǝrdi. Xundaⱪ ⱪilip Yüsüp pütkül Misir zemini-
ni baxⱪurux üqün qɵrgilǝxkǝ qiⱪti. Yüsüp Misir padixaⱨi Pirǝwnniǌ hizmitidǝ boluxⱪa 
bekitilgǝndǝ ottuz yaxta idi; u Pirǝwnniǌ aldidin qiⱪip, Misir zemininiǌ ⱨǝrⱪaysi jaylirini 
kɵzdin kǝqürdi.526

47 Mǝmurqiliⱪ bolƣan yǝttǝ yil iqidǝ zeminniǌ ⱨosuli dɵwǝ-dɵwǝ boldi.527

 48 Yǝttǝ yilda u Mi-
sir zeminidin qiⱪⱪan axliⱪni yiƣip, xǝⱨǝr-xǝⱨǝrgǝ toplidi; ⱨǝrⱪaysi xǝⱨǝrniǌ ǝtrapidiki 
etizliⱪniǌ axliⱪini u xu xǝⱨǝrniǌ ɵzigǝ juƣlap ⱪoydi.49 Xu tǝriⱪidǝ Yüsüp deǌizdiki ⱪumdǝk 
naⱨayiti kɵp axliⱪ toplidi; axliⱪ ⱨǝddi-ⱨesabsiz bolƣaqⱪa, ular ⱨesablaxni tohtatti.
50 Aqarqiliⱪ yilliri yetip kelixtin burun Yüsüpkǝ ikki oƣul tɵrǝldi. Bularni Ondiki kaⱨin 
Potifǝraⱨniǌ ⱪizi Asinat uniǌƣa tuƣup bǝrdi.528

 51 Yüsüp: «Huda pütün japa-muxǝⱪⱪitim wǝ 
atamniǌ pütün ailisini kɵǌlümdin kɵtürüwǝtti» dǝp tunji oƣliƣa Manassǝⱨ dǝp at ⱪoydi;529  
52 andin: «Mǝn azab-oⱪubǝt qǝkkǝn yurtta Huda meni mewilik ⱪildi» dǝp ikkinqisigǝ Əfraim 
dǝp at ⱪoydi.530

53 Misir zeminida mǝmurqiliⱪ bolƣan yǝttǝ yil ayaƣlaxti.54 Andin Yüsüpniǌ eytⱪinidǝk 
aqarqiliⱪniǌ yǝttǝ yili baxlandi. U qaƣlarda baxⱪa barliⱪ yurtlardimu aqarqiliⱪ boldi; lekin 
Misir zeminidiki ⱨǝr yǝrlǝrdǝ nan bar idi.531

 55 Aqarqiliⱪ pütkül Misir zeminni basⱪanda, hǝlⱪ 
axliⱪ sorap Pirǝwngǝ pǝryad ⱪildi. Pirǝwn misirliⱪlarniǌ ⱨǝmmisigǝ: — Yüsüpniǌ ⱪexiƣa 
berip, u silǝrgǝ nemǝ desǝ, xuni ⱪiliǌlar, — dedi.
56 Aqarqiliⱪ pütkül yǝr yüzini besip kǝtti. Yüsüp ⱨǝr yǝrdiki ambarlarni eqip, misirliⱪlarƣa 
axliⱪ satatti; aqarqiliⱪ Misir zeminida intayin eƣir bolƣili turdi.57 Aqarqiliⱪ pütkül yǝr yüzini 
basⱪan bolƣaqⱪa, barliⱪ yurtlardiki hǝlⱪmu axliⱪ alƣili Misirƣa Yüsüpniǌ ⱪexiƣa kelǝtti.

Yüsüpniǌ ⱪerindaxliriniǌ Misirƣa axliⱪ alƣili berixi

42 1 Əmdi Yaⱪup Misirda axliⱪ barliⱪini bilginidǝ oƣulliriƣa: — Nemixⱪa bir-biriǌlarƣa 
ⱪarixip turisilǝr? — dedi.

2 Andin yǝnǝ: — Maǌa ⱪaraǌlar, aǌliximqǝ Misirda axliⱪ bar ikǝn. U yǝrgǝ berip, andin xu 
yǝrdin bizgǝ axliⱪ elip keliǌlar; buniǌ bilǝn ɵlüp kǝtmǝy, tirik ⱪalimiz, — dedi.532

3 Buniǌ bilǝn Yüsüpniǌ on akisi axliⱪ setiwalƣili Misirƣa yolƣa qiⱪti.533

 4 Lekin Yaⱪup 
Yüsüpniǌ inisi Binyaminniǌ birǝr yamanliⱪⱪa uqrap ⱪelixidin ⱪorⱪup uni akiliri bilǝn billǝ 
ǝwǝtmidi.5 Xuniǌdǝk aqarqiliⱪ Ⱪanaan zeminidimu yüz bǝrgǝqkǝ, Israilniǌ oƣulliri axliⱪ 
alƣili kǝlgǝnlǝr arisida bar idi.
6 Yüsüp zeminniǌ waliysi bolup, yurtniǌ barliⱪ hǝlⱪigǝ axliⱪ setip bǝrgüqi xu idi. Yüsüpniǌ 
akiliri kelip uniǌ aldida yüzlirini yǝrgǝ tǝgküzüp tǝzim ⱪildi.534535

 7 Yüsüp akilirini kɵrüpla ularni 
tonudi; lekin u tonuxluⱪ bǝrmǝy, ularƣa ⱪopal tǝlǝppuzda gǝp ⱪilip: — Ⱪǝyǝrdin kǝldiǌlar, 

41:45-46 «Zafinat-Paaniyaⱨ» — mǝnisi «Hudaniǌ sɵz ⱪilixi bilǝn u (Yüsüpni demǝkqi) ⱨayat turidu» degǝn boluxi 
mumkin. Baxⱪa birhil tǝrjimisi «Dunyaniǌ Ⱪutⱪuzƣuqisi».
41:47 «dɵwǝ-dɵwǝ» — ibraniy tilida «qaǌgal-qaǌgal».
41:50 Yar. 46:20; 48:5. 
41:51 «Manassǝⱨ» — mǝnisi «untuldurƣan».
41:52 «Əfraim» — mǝnisi «ikki ⱨǝssǝ mewilik».
41:54 Yar. 45:6; Zǝb. 105:16-17
42:2 Ros. 7:12. 
42:3 «Yüsüpniǌ on akisi ... Misirƣa yolƣa qiⱪti» — Yaⱪupniǌ oƣulliriniǌ ɵzliriniǌ Misirƣa berixi ailisiniǌ aqarqiliⱪ 
tüpǝylidin namratlixip kǝtkǝnlikini kɵrsǝtsǝ kerǝk; baridiƣan hizmǝtqilǝrmu ⱪalmiƣan boluxi mumkin.
42:6 «Yüsüpniǌ akiliri kelip uniǌ aldida yüzlirini yǝrgǝ tǝgküzüp tǝzim ⱪildi» — bu ix bilǝn Yüsüpniǌ kɵrgǝn qüxliri 
tehi toluⱪ ǝmǝlgǝ axurulmidi; atisi Yaⱪup, inisi Binyamin wǝ ɵgǝy anisiniǌ Misirƣa kelixi bilǝn kɵrgǝn qüxliri toluⱪ 
ǝmǝlgǝ axurulidu.
42:6 Yar. 37:7. 

dǝp soridi. Ular jawabǝn: — Ⱪanaan zeminidin axliⱪ alƣili kǝlduⱪ, — dedi.
8 Yüsüp akilirini tonuƣan bolsimu, lekin ular uni tonumidi.9 Yüsüp ǝmdi ular toƣrisida kɵrgǝn 
qüxlirini esigǝ elip, ularƣa: — Silǝr jasus, bu ǝlniǌ mudapiǝsiz jaylirini kɵzǝtkili kǝldiǌlar, 
— dedi.536537

10 Əmma ular uniǌƣa jawab berip: — Əy hojam, undaⱪ ǝmǝs! Bǝlki kǝminiliri axliⱪ setiwalƣili 
kǝldi!11 Biz ⱨǝmmimiz bir adǝmniǌ oƣulliri, sǝmimiy adǝmlǝrmiz. Kǝminiliri jasus ǝmǝs! — 
dedi.
12 U ularƣa yǝnǝ: — Undaⱪ ǝmǝs! Bǝlki zeminniǌ mudapiǝsiz jaylirini kɵrgili kǝldiǌlar, — 
dedi.
13 Ular jawab berip: — Kǝminiliri ǝslidǝ on ikki ⱪerindax iduⱪ; biz ⱨǝmmimiz Ⱪanaan zeminidiki 
bir adǝmniǌ oƣulliridurmiz; lekin kǝnji inimiz atimizniǌ ⱪexida ⱪelip ⱪaldi; yǝnǝ bir inimiz 
yoⱪap kǝtti, — dedi.538

14 Əmma Yüsüp ularƣa yǝnǝ: — Mana mǝn dǝl silǝrgǝ eytⱪinimdǝk, jasus ikǝnsilǝr!539

 

15 Pirǝwnniǌ ⱨayati bilǝn ⱪǝsǝm ⱪilimǝnki, kiqik iniǌlar bu yǝrgǝ kǝlmigüqǝ silǝr bu yǝrdin 
qiⱪip ketǝlmǝysilǝr; silǝr xuniǌ bilǝn sinilisilǝr.16 Iniǌlarni elip kǝlgili biriǌlarni ǝwǝtiǌlar, 
ⱪalƣanliriǌlar bolsa solap ⱪoyulisilǝr. Buniǌ bilǝn eytⱪiniǌlarniǌ rast-yalƣanliⱪi ispatli-
nidu; bolmisa, Pirǝwnniǌ ⱨayati bilǝn ⱪǝsǝm ⱪilimǝnki, silǝr jǝzmǝn jasus! — dedi.540

17 Xuniǌ bilǝn u ularni üq küngiqǝ solap ⱪoydi.18 Üqinqi küni Yüsüp ularƣa mundaⱪ dedi: 
— Mǝn Hudadin ⱪorⱪidiƣan adǝmmǝn; tirik ⱪelixiǌlar üqün muxu ixni ⱪiliǌlar: —19 Əgǝr 
sǝmimiy adǝmlǝr bolsaǌlar, ⱪerindaxliriǌlardin biri silǝr solanƣan gundihanida solaⱪliⱪ 
turiwǝrsun, ⱪalƣiniǌlar aqarqiliⱪta ⱪalƣan ailǝǌlar üqün axliⱪ elip ketiǌlar;20 Andin kiqik 
iniǌlarni ⱪeximƣa elip keliǌlar. Xuniǌ bilǝn sɵzliriǌlar ispatlansa, ɵlmǝysilǝr!, — dedi. 
Ular xundaⱪ ⱪilidiƣan boldi.541

21 Andin ular ɵzara: — Bǝrⱨǝⱪ, biz inimizƣa ⱪilƣan iximiz bilǝn gunaⱨkar bolup ⱪalduⱪ; u bizgǝ 
yalwursimu uniǌ azabini kɵrüp turup uniǌƣa ⱪulaⱪ salmiduⱪ. Xuniǌ üqün bu azab-oⱪubǝt 
beximizƣa qüxti, — deyixti.
22 Rubǝn ularƣa jawabǝn: — Mǝn silǝrgǝ: baliƣa zulum ⱪilmaǌlar, degǝn ǝmǝsmidim? Lekin 
unimidiǌlar. Mana ǝmdi uniǌ ⱪan ⱪǝrzi bizdin soriliwatidu, — dedi.542

23 Əmma Yüsüp ular bilǝn tǝrjiman arⱪiliⱪ sɵzlǝxkǝqkǝ, ular Yüsüpniǌ ɵz gǝplirini uⱪup 
turuwatⱪinini bilmidi.24 U ulardin ɵzini qǝtkǝ elip, yiƣlap kǝtti. Andin ularniǌ ⱪexiƣa yenip 
kelip, ularƣa yǝnǝ sɵz ⱪilip, ularniǌ arisidin Ximeonni tutup, ularniǌ kɵz aldida baƣlidi.

Yüsüpniǌ akiliriniǌ Ⱪanaanƣa ⱪaytixi
25 Andin Yüsüp ǝmr qüxürüp, ularniǌ taƣarliriƣa axliⱪ toldurup, ⱨǝr birsiniǌ pulini 
ⱪayturup taƣiriƣa selip ⱪoyup, sǝpǝr ⱨazirliⱪlirimu berilsun dǝp buyruwidi, ularƣa xundaⱪ 
ⱪilindi. 26 Xuniǌ bilǝn akiliri exǝklirigǝ axliⱪlirini artip, xu yǝrdin kǝtti.
27 Əmma ɵtǝǌgǝ kǝlgǝndǝ ulardin biri exikigǝ yǝm bǝrgili taƣirini eqiwidi, mana, ɵz puli 
taƣarniǌ aƣzida turatti.28 U ⱪerindaxliriƣa: — Meniǌ pulumni ⱪayturuwetiptu. Mana u 
taƣirimda turidu, dedi. Buni aǌlap ularniǌ yüriki su bolup, titrixip bir-birigǝ: — Bu Hudaniǌ 
bizgǝ zadi nemǝ ⱪilƣinidu? — deyixti.
29 Ular Ⱪanaan zeminiƣa, atisi Yaⱪupniǌ ⱪexiƣa kelip, bexidin ɵtkǝn ⱨǝmmǝ wǝⱪǝlǝrni 
42:9 «ǝlniǌ mudapiǝsiz jayliri» — ibraniy tilida «ǝlniǌ yaliǌaq jayliri».
42:9 Yar. 37:5. 
42:13 Yar. 43:29. 
42:14 «mana mǝn dǝl silǝrgǝ eytⱪinimdǝk, jasus ikǝnsilǝr!» — Yüsüpniǌ buni deginidiki mǝntiⱪǝ bǝlkim «Kim ɵz 
oƣulliriniǌ ⱨǝmmisini degüdǝk biraⱪla Misirƣa baridiƣan hǝtǝrlik yolƣa maǌduratti?!» degǝndǝk boluxi mumkin.
42:16 «eytⱪiniǌlarniǌ rast-yalƣanliⱪi ispatlinidu» — ibraniy tilida «silǝrdǝ ⱨǝⱪiⱪǝt bar-yoⱪluⱪi ispatlinidu».
42:20 Yar. 43:5; 44:23. 
42:22 Yar. 37:21,22. 

uniǌƣa sɵzlǝp berip: 30  — ⱨeliⱪi kixi, yǝni xu zeminniǌ hojisi bizgǝ ⱪopal gǝp ⱪildi, bizgǝ ze-
minni payliƣuqi jasustǝk muamilǝ ⱪildi;31 ǝmdi biz uniǌƣa: «Biz bolsaⱪ sǝmimiy adǝmlǝrmiz, 
jasus ǝmǝsmiz.32 Biz bir atidin bolƣan oƣullar bolup, on ikki aka-uka iduⱪ; biri yoⱪap kǝtti, 
kiqik inimiz ⱨazir Ⱪanaan zeminida atimizniǌ yenida ⱪaldi» desǝk,33 Ⱨeliⱪi kixi, yǝni xu 
zeminniǌ hojisi bizgǝ mundaⱪ dedi: «Meniǌ silǝrniǌ sǝmimiy ikǝnlikiǌlarni bilixim üqün, 
ⱪerindaxliriǌlarniǌ birini meniǌ yenimda ⱪaldurup ⱪoyup, aq ⱪalƣan ailǝǌlar üqün axliⱪ 
elip ketiǌlar;34 andin kiqik iniǌlarni ⱪeximƣa elip keliǌlar; xundaⱪ ⱪilsaǌlar, silǝrniǌ ja-
sus ǝmǝs, bǝlki sǝmimiy adǝmlǝr ikǝnlikiǌlarni bilǝlǝymǝn. Andin ⱪerindixiǌlarni silǝrgǝ 
ⱪayturup berimǝn wǝ silǝr zeminda soda-setiⱪ ⱪilsaǌlar bolidu» — dedi.543

35 Əmma xundaⱪ boldiki, ular taƣarlirini tɵkkǝndǝ, mana ⱨǝrbiriniǌ puldini ɵz taƣarlirida tu-
ratti! Ular wǝ atisi ɵzliriniǌ qigiklik pullirini kɵrgǝndǝ, ⱪorⱪup ⱪelixti.544

 36 Atisi Yaⱪup ularƣa: 
— Meni oƣlumdin juda ⱪildiǌlar! Yüsüp yoⱪ boldi, Ximeonmu yoⱪ, ǝmdi Binyaminnimu elip 
kǝtmǝkqi boluwatisilǝr! Mana bu ixlarniǌ ⱨǝmmisi meniǌ beximƣila kǝldi! — dedi.
37 Rubǝn atisiƣa: — Əgǝr mǝn Binyaminni ⱪexiǌƣa ⱪayturup elip kǝlmisǝm, meniǌ ikki 
oƣlumni ɵltürüwǝtkin; uni meniǌ ⱪolumƣa tapxurƣin; mǝn uni ⱪexiǌƣa yandurup elip 
kelimǝn, — dedi.
38 Lekin Yaⱪup jawab berip: — Oƣlum silǝr bilǝn billǝ u yǝrgǝ qüxmǝydu; qünki uniǌ akisi ɵlüp 
ketip, u ɵzi yalƣuz ⱪaldi. Mubada yolda ketiwatⱪanda uniǌƣa birǝr kelixmǝslik kǝlsǝ, silǝr 
mǝndǝk bir aⱪ qaqliⱪ adǝmni dǝrd-ǝlǝm bilǝn tǝhtisaraƣa qüxüriwetisilǝr, — dedi.

Yüsüpniǌ akiliriniǌ Binyaminni Misirƣa elip berixi

43 1 Aqarqiliⱪ zeminni intayin eƣir basⱪanidi.2 Bu sǝwǝbtin ular Misirdin elip kǝlgǝn axliⱪni 
yǝp tügǝtkǝndǝ, atisi ularƣa: — Yǝnǝ berip bizgǝ azƣina axliⱪ elip keliǌlar, — dedi.

3 Lekin Yǝⱨuda uniǌƣa jawabǝn: — Ⱨeliⱪi kixi bizni ⱪattiⱪ agaⱨlandurup: «Iniǌlar silǝr bilǝn 
billǝ kǝlmisǝ, yüzümni kɵrimǝn dǝp hiyal ⱪilmaǌlar» degǝn.4 Əgǝr inimizni biz bilǝn billǝ 
ǝwǝtsǝǌ, biz berip saǌa axliⱪ elip kelimiz.5 Əmma ǝwǝtixkǝ unimisaǌ, biz barmaymiz; qünki 
ⱨeliⱪi kixi bizgǝ: «Iniǌlar silǝr bilǝn billǝ kǝlmisǝ, yüzümni kɵrimǝn dǝp hiyal ⱪilmaǌlar» 
degǝn, — dedi.545

6 Israil ularƣa: — Silǝr nemixⱪa maǌa xunqǝ yamanliⱪ ⱪilip u kixigǝ: «Yǝnǝ bir inimizmu bar» 
dediǌlar, — dedi.
7 Ular jawabǝn: — U kixi bizniǌ wǝ ailimizniǌ ǝⱨwalini sürüxtürüp koqilap: «Ataǌlar tehi 
Ⱨayatmu? Yǝnǝ bir iniǌlar barmu?» — dǝp soridi. Biz uniǌ xu soaliƣa yarixa jawab bǝrduⱪ. 
Uniǌ bizgǝ: «Iniǌlarni elip keliǌlar» dǝydiƣinini nǝdin bilǝyli? — dedi.
8 Yǝⱨuda atisi Israilƣa: — Balini mǝn bilǝn ǝwǝtkin; biz dǝrⱨal ⱪozƣilip yolƣa qiⱪayli; xundaⱪta 
biz wǝ sǝn, bizlǝr ⱨǝm balilirimiz ɵlmǝy, tirik ⱪalimiz.9 Mǝn uniǌƣa kepil bolimǝn; sǝn uniǌ 
üqün meniǌ meniǌdin ⱨesab alisǝn; ǝgǝr mǝn uni seniǌ ⱪexiǌƣa aman-esǝn yandurup 
kelip, yüzüǌniǌ aldida turƣuzmisam, pütkül ɵmrümdǝ aldiǌda gunaⱨkar bolay.546547

 10 Qünki 
ⱨayal bolmiƣan bolsaⱪ, bu qaƣⱪiqǝ ikki ⱪetim berip kelǝttuⱪ, — dedi.
11 Ularniǌ atisi Israil ularƣa: — Undaⱪ bolsa, mundaⱪ ⱪiliǌlar: — U kixigǝ ⱪaqa-ⱪuqaǌlarƣa 
zemindiki ǝǌ esil mewilǝrdin sowƣat alƣaq beriǌlar: yǝnǝ azƣina tutiya, azraⱪ ⱨǝsǝl, dora-
dǝrmanlar, murmǝkki, pistǝ wǝ badamlarni alƣaq beriǌlar.12 Ⱪoluǌlarda ikki ⱨǝssǝ pul elip, 
taƣarliriǌlarniǌ aƣzidiki ɵzüǌlarƣa yandurulƣan pulnimu alƣaq beriǌlar. Eⱨtimal, bu 

42:34 «zemin» — Misir zeminini kɵrsitidu.
42:35 Yar. 42:25; 44:1. 
43:5 Yar. 42:20; 44:23; 
43:9 «meniǌdin ⱨesab alisǝn» — ibraniy tilida «meniǌ ⱪolumdin ⱨesab alisǝn».
43:9 Yar. 44:32. 

ixta sǝwǝnlik kɵrülgǝn boluxi mumkin.13 Iniǌlarnimu billǝ elip, ⱪozƣilip u kixiniǌ yeniƣa 
yǝnǝ beriǌlar.14 Ⱨǝmmigǝ Ⱪadir Tǝǌri Ɵzi silǝrni u kixiniǌ aldida rǝⱨimgǝ erixtürgǝy. 
Buniǌ bilǝn u silǝrniǌ xu yǝrdiki ⱪerindixiǌlarni wǝ Binyaminni ⱪoyup berip, silǝrgǝ ⱪoxup 
ⱪoyarmikin; ɵzüm nawada balilirimdin juda bolsam bolay! — dedi.
15 Xuniǌ bilǝn bu adǝmlǝr xu sowƣatni elip, ⱪolliriƣa ikki ⱨǝssǝ pulni tutup, Binyaminni 
elip ⱪozƣilip, Misirƣa berip Yüsüpniǌ aldida ⱨazir boldi.16 Yüsüp Binyaminni ular bilǝn billǝ 
kɵrginidǝ, ɵz ɵyini baxⱪuridiƣan ƣojidariƣa buyrup: — Bu adǝmlǝrni ɵyümgǝ baxlap kirip, 
mal soyup taam tǝyyar ⱪilƣin; qünki bu kixilǝr qüxlük ƣizani mǝn bilǝn yǝydu, — dedi.
17 U kixi Yüsüpniǌ buyruƣinidǝk ⱪilip, adǝmlǝrni Yüsüpniǌ ɵyigǝ baxlap kirdi.18 Ular bolsa 
Yüsüpniǌ ɵyigǝ baxlap kelinginidin ⱪorⱪuxup: — Aldinⱪi ⱪetim taƣarlirimizƣa yandurulƣan 
pulniǌ sǝwǝbidin biz uniǌ ɵyigǝ elip kelinduⱪ; uniǌ mǝⱪsiti bizgǝ ⱨujum ⱪilip, üstimizdin 
besip ⱪul ⱪilip, exǝklirimizni tartiwelix ohxaydu, — deyixti.
19 Ular Yüsüpniǌ ɵyini baxⱪuridiƣan ƣojidarniǌ yeniƣa kelip, ɵyniǌ ixikiniǌ tüwidǝ 
uniǌƣa: —
20 Əy hojam, biz ⱨǝⱪiⱪǝtǝn ǝslidǝ muxu yǝrgǝ axliⱪ alƣili kǝlgǝniduⱪ;548

 21 Xundaⱪ boldiki, 
biz ɵtǝǌgǝ kelip ɵz taƣarlirimizni aqsaⱪ, mana ⱨǝrbirimizniǌ puli, ǝyni eƣirliⱪi boyiqǝ 
taƣarlirimizniǌ aƣzida turuptu; xuǌa biz buni yandurup ⱪolimizda alƣaq kǝlduⱪ.549

 

22 Axliⱪ alƣili ⱪolimizda baxⱪa pulmu elip kǝlduⱪ; ǝmma taƣarlirimizƣa pulni kimniǌ selip 
ⱪoyƣanliⱪini bilmiduⱪ, — dedi.
23 U ularƣa: — Hatirjǝm boluǌlar, ⱪorⱪmaǌlar. Silǝrniǌ Hudayiǌlar, ataǌlarniǌ Hudasi 
taƣarliriǌlarda silǝrgǝ bayliⱪ ata ⱪilƣan ohxaydu; silǝrniǌ puluǌlarni alliⱪaqan tapxurup 
aldim, — dedi. Andin u Ximeonni ularniǌ ⱪexiƣa elip qiⱪti.24 U kixi ularni Yüsüpniǌ ɵyigǝ 
baxlap kirip, ularniǌ putlirini yuyuxiƣa su ǝkirip berip, andin exǝklirigǝ yǝm bǝrdi.550

 25 Ular 
Yüsüpniǌ qüxtǝ kelixigǝ ülgürtüp sowƣatni tǝyyarlap ⱪoydi; qünki ular ɵzliriniǌ xu yǝrdǝ 
ƣiza yǝydiƣinini aǌliƣanidi.
26 Yüsüp ɵygǝ kǝlgǝndǝ ular ⱪolliridiki sowƣatni ɵygǝ uniǌ aldiƣa elip kirip, bexini yǝrgǝ 
tǝgküzüp uniǌƣa tǝzim ⱪildi.551

 27 U ulardin ⱨal sorap, andin: — Silǝr gepini ⱪilƣan ⱪeri ataǌlar 
salamǝtmu? U ⱨayatmu? — dedi.
28 Ular jawab berip: — Siliniǌ ⱪulliri bizniǌ atimiz salamǝt turuwatidu, u tehi ⱨayattur, — dǝp 
uniǌ aldida egilip tǝzim ⱪildi.
29 Yüsüp bexini kɵtürüp, ɵz inisi Binyaminni kɵrüp: — Silǝr maǌa gepini ⱪilƣan kiqik iniǌlar 
xumu? — dǝp sorap: — Əy oƣlum, Huda saǌa xapaǝt kɵrsǝtkǝy! — dedi.552

30 Yüsüpniǌ ɵz inisiƣa bolƣan seƣinix oti ⱪattiⱪ küqiyip, yiƣliwalƣudǝk haliy jay izdǝp, aldi-
rap iqkiriki ɵygǝ kirip taza bir yiƣliwaldi.553

 31 Andin yüzini yuyup qiⱪip, ɵzini besiwelip: — Taam-
larni ⱪoyuǌlar, — dǝp buyrudi.
32 Hizmǝtkarlar Yüsüpkǝ ayrim, ularƣa ayrim wǝ Yüsüp bilǝn billǝ tamaⱪⱪa kǝlgǝn 
misirliⱪlarƣimu ayrim tamaⱪ ⱪoydi; qünki misirliⱪlar ibraniylar bilǝn bir dastihanda tamaⱪ 
yeyixni yirginqlik dǝp ⱪarap, ular bilǝn billǝ tamaⱪ yemǝytti.33 Yüsüpniǌ ⱪerindaxliri uniǌ 
udulida, ⱨǝrbiri qoǌ-kiqik tǝrtipi boyiqǝ olturƣuzuldi; qoǌi qoǌluⱪiƣa yarixa, kiqiki 
kiqiklikigǝ yarixa olturƣuzuldi; ular bir-birigǝ ⱪarap ⱨǝyran ⱪelixti.
34 Yüsüp aldidiki dastihandiki tamaⱪlardin ularƣa bɵlüp bǝrdi. Əmma Binyaminƣa bǝrgini 
baxⱪilarniǌkigǝ ⱪariƣanda bǝx ⱨǝssǝ kɵp idi. Ular xarab iqip, uniǌ bilǝn hux kǝyp ⱪilixti.

43:20 Yar. 42:3. 
43:21 Yar. 42:27,35. 
43:24 Yar. 18:4. 
43:26 Yar. 37:10; 42:6. 
43:29 Yar. 42:13. 
43:30 Yar. 45:2. 

Yüsüpniǌ ⱪerindaxlirini ahirⱪi ⱪetim sinixi

44 1 Andin u ɵz ɵyini baxⱪuridiƣan ƣojidariƣa buyrup: — Bu kixilǝrniǌ taƣarlirini elip 
kɵtürǝligüdǝk axliⱪ ⱪaqilap, ⱨǝrbiriniǌ pulini taƣiriniǌ aƣziƣa selip ⱪoyƣin;2 andin 

meniǌ jamimni, yǝni kümüx jamni axliⱪniǌ puli bilǝn billǝ ǝǌ kiqikiniǌ taƣiriniǌ aƣziƣa 
selip ⱪoyƣin, — dedi. U adǝm Yüsüpniǌ deginidǝk ⱪildi.
3 Ətisi taǌ yoriƣanda, ular exǝkliri bilǝn billǝ yolƣa selip ⱪoyuldi.4 Lekin ular xǝⱨǝrdin 
qiⱪip anqǝ uzun maǌmayla, Yüsüp ƣojidariƣa: — Ornuǌdin tur, bu adǝmlǝrniǌ kǝynidin 
ⱪoƣliƣin; ularƣa yetixkiniǌdǝ ularƣa: «Nemixⱪa yahxiliⱪⱪa yamanliⱪ ⱪayturduǌlar?5 Ho-
jam xu jamda xarab iqidu ⱨǝmdǝ uniǌda pal aqidu ǝmǝsmu?! Mundaⱪ ⱪilƣiniǌlar rǝzillik 
ⱪilƣiniǌlar bolmamdu!» degin, — dedi.554

6 Bu adǝm ularniǌ kǝynidin yetixip berip, ularƣa bu sɵzlǝrni ⱪildi.7 Ular uniǌƣa jawabǝn: 
— Hojimiz nemixⱪa mundaⱪ gǝp ⱪilidu? Mundaⱪ ixni ⱪilix kǝminiliridin neri bolsun!8 Biz 
ǝslidǝ taƣarlirimizniǌ aƣzidin tapⱪan pulnimu Ⱪanaan zeminidin siliniǌ ⱪaxliriƣa 
ⱪayturup berixkǝ ǝkǝlgǝniduⱪ. Xundaⱪ turuⱪluⱪ ⱪandaⱪmu hojiliriniǌ ɵyidin altun-kümüxni 
oƣrilayli? 9 Kǝminiliriǌniǌ arisida kimdin bu jam tepilsa, xu ɵlümgǝ mǝⱨkum bolsun, bizmu 
hojimizniǌ ⱪulliri bolayli, — dedi.
10 Ƣojidar jawabǝn: — Eytⱪan sɵzliriǌlardǝk bolsun; jam kimniǌ yenidin tepilsa, xu kixi 
ⱪulum bolup ⱪelip ⱪalsun, ⱪalƣanliriǌlar bigunaⱨ bolisilǝr, — dedi.
11 Xuniǌ bilǝn ular aldirap-tenǝp, taƣarlirini yǝrgǝ qüxürüp, ⱨǝrbiri ɵz taƣirini eqip bǝrdi. 
12 Ƣojidar qoǌiniǌkidin baxlap kiqikiniǌkigiqǝ ahturdi, jam Binyaminniǌ taƣiridin te-
pildi.13 Buni kɵrüp ular kiyimlirini yirtixip, ⱨǝrbiri exikigǝ ⱪaytidin yükni artip, xǝⱨǝrgǝ ⱪaytti.

Yǝⱨudaniǌ Binyamin üqün yelinixi
14 Xundaⱪ ⱪilip Yǝⱨuda wǝ ⱪerindaxliri Yüsüpniǌ ɵyigǝ kǝldi; u tehi xu yǝrdǝ idi. Ular uniǌ 
aldiƣa kelip ɵzlirini yǝrgǝ etixti.15 Yüsüp ularƣa: — Bu silǝrniǌ zadi nemǝ ⱪilƣiniǌlar? 
Meniǌdǝk adǝmniǌ qoⱪum pal aqalaydiƣanliⱪini bilmǝmtiǌlar? — dedi.555

16 Yǝⱨuda jawabǝn: — Biz hojimizƣa nemimu deyǝlǝymiz? Nemǝ gǝp ⱪilalaymiz, ⱪandaⱪ ⱪilip 
ɵzimizni aⱪliyalaymiz? Huda kǝminliriniǌ ⱪǝbiⱨlikini axkara ⱪildi. Mana, biz wǝ ⱪolidin jam-
liri tepilƣan kixi ⱨǝmmimiz hojimizƣa ⱪul bolidiƣan bolduⱪ, — dedi.556

17 Lekin Yüsüp: — Mundaⱪ ⱪilix mǝndin neri bolsun! Bǝlki jam kimniǌ ⱪolidin tepilƣan bolsa 
pǝⱪǝt xu kixi meniǌ ⱪulum bolidu. Lekin ⱪalƣanliriǌlar aman-esǝn ataǌlarniǌ ⱪexiƣa 
ketiǌlar, — dedi.
18 Andin Yǝⱨuda uniǌƣa yeⱪin berip mundaⱪ dedi: — Əy hojam, kǝminilirigǝ ⱪulaⱪ selip 
hojamniǌ ⱪuliⱪiƣa bir eƣiz gǝp ⱪilixⱪa ijazǝt bǝrgǝyla. Ƣǝzǝpliri kǝminilirigǝ tutaxmiƣay; 
qünki ɵzliri Pirǝwngǝ ohxax ikǝnla.19 Əslidǝ hojam kǝminiliridin: «Ataǌlar ya iniǌlar barmu» 
dǝp soriwidila,20 biz hojimizƣa jawabǝn: «Bizniǌ bir ⱪeri atimiz bar wǝ u ⱪeriƣanda tapⱪan, 
yax bir balisimu bar. Bu baliniǌ bir anisidin bolƣan akisi ɵlüp ketip, u ɵzi yalƣuz ⱪaldi; uniǌ 
atisi uni intayin sɵyidu» desǝk,21 Sili kǝminilirigǝ: «Uniǌ ɵzini ⱪeximƣa elip keliǌlar, mǝn 
uni ɵz kɵzüm bilǝn kɵrǝy» dedilǝ.557

 22 Biz hojimizƣa jawab berip: «Yigit atisidin ayrilalmaydu; 
ǝgǝr atisidin ayrilsa, atisi ɵlüp ketidu» desǝk,23 Sili yǝnila kǝminilirigǝ: «Əgǝr kiqik iniǌlar silǝr 
bilǝn billǝ kǝlmisǝ, yüzümni yǝnǝ kɵrimiz dǝp hiyal ⱪilmaǌlar» degǝnidila.558

 24 Xuniǌ bilǝn 
44:5 «Ⱨojam xu jamda xarab iqidu ⱨǝmdǝ uniǌda pal aqidu ǝmǝsmu?!» — Yüsüp Hudaniǌ pǝyƣǝmbiri bolƣaqⱪa, «pal 
eqix» ⱪatarliⱪ ixlarni ⱪǝt’iy ⱪilmaytti. Uniǌ gepi akilirini sinax mǝⱪsitidǝ eytilƣan, halas.
44:15 «Meniǌdǝk adǝmniǌ qoⱪum pal aqalaydiƣanliⱪini bilmǝmtiǌlar?» — 5-ayǝttiki izaⱨatni kɵrüǌ.
44:16 «Huda kǝminliriniǌ ⱪǝbiⱨlikini axkara ⱪildi» — Yǝⱨudaniǌ muxu gepi muxu yǝrdǝ bǝlkim Yüsüpniǌ jami 
taƣarliridin tepilƣanliⱪini ǝmǝs, bǝlki ular ɵtkǝndǝ inisi Yüsüpkǝ ɵtküzgǝn yamanliⱪni kɵrsǝtsǝ kerǝk. Yǝⱨuda ɵzliriniǌ 
aldida turƣininiǌ Yüsüp ikǝnlikini bilmǝytti, ǝlwǝttǝ.
44:21 Yar. 42:15. 
44:23 Yar. 43:3, 5 

biz kǝminiliri atimizniǌ ⱪexiƣa barƣanda hojamniǌ sɵzlirini uniǌƣa eyttuⱪ;25 andin ati-
miz yǝnǝ: «Yǝnǝ berip, bizgǝ azraⱪ axliⱪ elip keliǌlar» dewidi,26 Biz jawabǝn: «Biz xu yǝrgǝ 
ⱪaytidin qüxǝlmǝymiz; ǝgǝr kiqik inimiz biz bilǝn billǝ bolsa, undaⱪta barimiz; qünki kiqik ini-
miz biz bilǝn billǝ bolmisa, u zatniǌ yüzi aldida turalmaymiz», deduⱪ.559

27 Siliniǌ ⱪulliri bizniǌ atimiz bizgǝ yǝnǝ: «silǝrgǝ mǝlumki, ayalim maǌa ikki oƣul 
tuƣup bǝrgǝnidi. 28 Biri meniǌ yenimdin qiⱪip, yoⱪ bolup kǝtti; mǝn: u jǝzmǝn titma-titma 
ⱪiliwetiliptu, dǝp oylidim, xundaⱪla uni bügüngiqǝ kɵrmidim.560

 29 Əmdi silǝr bunimu meniǌ 
ⱪeximdin elip ketip, uniǌƣa bir kelixmǝslik kelip ⱪalsa, silǝr mǝndǝk bir aⱪ qaqliⱪ adǝmni 
dǝrd-ǝlǝm bilǝn tǝhtisaraƣa qüxüriwetisilǝr», degǝnidi.561

 30 Əmdi mǝn siliniǌ ⱪulliri meniǌ 
atamniǌ ⱪexiƣa barƣanda, xu bala biz bilǝn bolmisa uniǌ jeni baliniǌ jeniƣa baƣlanƣan 
bolƣaqⱪa,31 xundaⱪ boliduki, u baliniǌ yoⱪluⱪini kɵrsǝ, jǝzmǝn ɵlüp ketidu; xuniǌ bilǝn 
siliniǌ ⱪulliri bizniǌ atimiz bolƣan bu aⱪ qaqni dǝrd-ǝlǝm iqidǝ tǝⱨtisaraƣa qüxürüwǝtkǝn 
bolimiz.32 Qünki mǝnki kǝminiliri atamƣa bu yigit üqün kepil bolup: «Əgǝr mǝn uni ⱪexiǌƣa 
ⱪayturup kǝlmisǝm pütkül ɵmrümdǝ atamniǌ aldida gunaⱨkar bolay» degǝnidim.562

 33 Xuǌa 
ⱨazir ɵtünüp ⱪalay, mǝnki kǝminiliri u yigitniǌ ornida hojamniǌ ⱪexida ⱪul bolup tursam, u 
yigit ⱪerindaxliri bilǝn billǝ ⱪaytip kǝtsǝ!
34 Qünki yigit mǝn bilǝn bolmisa, mǝn ⱪandaⱪmu atamniǌ ⱪexiƣa baralaymǝn? Atamƣa 
xundaⱪ azab-oⱪubǝtniǌ qüxüxini kɵzüm kɵrgüqi bolmisun! — dedi.

Yüsüpniǌ ⱪerindaxliriƣa ɵzini axkarilixi

45 1-2 Yüsüp ɵz yenida turƣanlarniǌ aldida ɵzini tutalmay: — Ⱨǝmmǝ adǝm aldimdin 
qiⱪiriwetilsun! dǝp warⱪiridi. Xuniǌ bilǝn Yüsüp ɵzini ⱪerindaxliriƣa axkara ⱪilƣanda 

uniǌ ⱪexida ⱨeqkim bolmidi. U ⱪattiⱪ yiƣlap kǝtti; misirliⱪlar uni aǌlidi, Pirǝwnniǌ 
ordisikilǝrmu buniǌdin tezla hǝwǝr tapti.563

 3 Yüsüp ⱪerindaxliriƣa: — Mǝn Yüsüp bolimǝn! Atam 
ⱨazir ⱨayatmu?! — dǝp soridi. Əmma ⱪerindaxliri uniǌƣa ⱪarap ⱨoduⱪup ketip, ⱨeq jawab 
berǝlmǝy ⱪaldi.4 Lekin Yüsüp ularni: — Ⱪeni, maǌa yeⱪin keliǌlar, dǝp qaⱪiridi. Ular yeⱪin 
kǝldi, u yǝnǝ: — Mǝn silǝrniǌ iniǌlar, yǝni silǝr Misirƣa setiwǝtkǝn Yüsüp bolimǝn.564

 5 Əmdi 
meni muxu yǝrgǝ setiwǝtkiniǌlar üqün azablanmaǌlar, ɵzüǌlarni ǝyibkǝ buyrumaǌlar; 
qünki Huda adǝmlǝrniǌ ⱨayatini saⱪlap ⱪelix üqün meni silǝrdin burun bu yǝrgǝ ǝwǝtti.565

 6 Qünki 
ⱨazir zemindiki aqarqiliⱪⱪa ikki yil boldi; lekin tehi yǝnǝ bǝx yilƣiqǝ ⱨeq terilƣumu bolmaydu, 
ormimu bolmaydu.7 Xuniǌ üqün silǝrgǝ dunyada bir ⱪaldini saⱪlap ⱪelix üqün, uluƣ bir nijatliⱪ 
kɵrsitip, silǝrniǌ tirik ⱪutuluxuǌlar üqün Huda meni silǝrdin burun bu yǝrgǝ ǝwǝtti.8 Xundaⱪ 
bolƣanikǝn, meni muxu yǝrgǝ ǝwǝtküqi silǝr ǝmǝs, bǝlki Hudadur. U meni Pirǝwngǝ atiniǌ 
ornida ⱪilip, uniǌ pütkül ɵyigǝ hoja ⱪilip tiklǝp, pütkül zeminƣa bax wǝzir ⱪilip ⱪoydi.566

 9 Əmdi 
tezdin atamniǌ ⱪexiƣa berip, uniǌƣa: — Seniǌ oƣluǌ Yüsüp: «Huda meni pütkül Misirƣa 
hoja ⱪilip ⱪoydi. Sǝn ⱨayal ⱪilmay, meniǌ ⱪeximƣa kǝlgin; 10 sǝn Goxǝn yurtida turisǝn; xuniǌ 
bilǝn sǝn ɵzüǌ, oƣulliriǌ, nǝwriliriǌ, ⱪoyliriǌ, kaliliriǌ wǝ ⱨǝmmǝ tǝǝlluⱪatliriǌ bilǝn 
maǌa yeⱪin turisilǝr.11 Ɵzüǌ, ailǝǌ wǝ ⱨǝmmǝ tǝǝlluⱪatiǌni namratliⱪ besiwalmisun dǝp 
mǝn seni xu yǝrdǝ baⱪimǝn; qünki yǝnǝ bǝx yil aqarqiliⱪ bardur», dedi, — dǝǌlar.

44:26 «U zatniǌ yüzi aldida turalmaymiz» — ibraniy tilida «xu kixiniǌ yüzini ⱪaytidin kɵrǝlmǝymiz».
44:28 Yar. 37:33. 
44:29 Yar. 42:38. 
44:32 Yar. 43:9. 
45:1-2 «Misirliⱪlar uni aǌlidi, Pirǝwnniǌ ordisikilǝrmu buniǌdin tezla hǝwǝr tapti» — yaki «Misirliⱪlar, xundaⱪla 
Pirǝwnniǌ ordisidikilǝr uni aǌlidi».
45:4 Yar. 37:28; Zǝb. 105:17; Ros. 7:9, 13. 
45:5 Yar. 50:19,20,21. 
45:8 «atiniǌ ornida ⱪilip» — muxu yǝrdǝ bǝlkim Yüsüpniǌ Pirǝwngǝ qoǌ mǝsliⱨǝtqi ikǝnlikini kɵrsǝtsǝ kerǝk.

12  — Mana silǝrniǌ kɵzliriǌlar wǝ inim Binyaminniǌ kɵzliri silǝrgǝ gǝp ⱪiliwatⱪan meniǌ 
ɵz aƣzim ikǝnlikini kɵrüwatidu.13 Atamƣa meniǌ Misirdiki bu barliⱪ xan-xǝripim ⱨǝmdǝ 
silǝrniǌ barliⱪ kɵrginiǌlar toƣrisida eytip, atamni tezdin bu yǝrgǝ elip keliǌlar, — dedi.567

14 Xuniǌ bilǝn u ɵzini Binyaminƣa etip uniǌ boyniƣa girǝ selip yiƣlap kǝtti; Binyaminmu 
uniǌ boyniƣa yɵlinip yiƣlidi.15 Andin Yüsüp barliⱪ ⱪerindxalirini sɵyüp, ularni bir-birlǝp 
ⱪuqaⱪlap yiƣlidi. Andin ⱪerindxaliri uniǌ bilǝn paraǌlaxti.
16 Yüsüpniǌ ⱪerindxaliri kǝldi, degǝn hǝwǝr Pirǝwnniǌ ordisiƣa yǝtküzüldi; bu Pirǝwn wǝ 
hizmǝtkarliriniǌ nǝziridǝ ⱪutluⱪ ix boldi.17 Pirǝwn Yüsüpkǝ: — Ⱪerindaxliriǌƣa: — «Silǝr 
ǝmdi mundaⱪ ⱪiliǌlar; ulaƣliriǌlarƣa yük artip, Ⱪanaan zeminiƣa berip,18 ataǌlar wǝ 
jǝmǝtiǌlarni elip meniǌ ⱪeximƣa keliǌlar; mǝn Misir zeminidin ǝǌ esil yǝrlǝrni silǝrgǝ 
berǝy; silǝr bu zemindin qiⱪⱪan nazu-nemǝtlǝrdin yǝysilǝr» — degin.19 Saǌa bolƣan ǝmrim 
xuki, sǝn ularƣa: «Baliliriǌlar wǝ ayalliriǌlarni elix üqün Misir zeminidin ⱨarwilarni elip 
beriǌlar. Xuniǌdǝk ataǌlarnimu bu yǝrgǝ yǝtküzüp keliǌlar.20 Pütkül Misir zemini-
din ǝǌ esil jaylar silǝrniǌki bolƣaqⱪa, ɵz sǝrǝmjanliriǌlarƣa kariǌlar bolmisun» dǝp 
buyruƣin, — dedi.568

21 Xuniǌ bilǝn Israilniǌ oƣulliri xundaⱪ ⱪildi; Yüsüp Pirǝwnniǌ buyruⱪi boyiqǝ ularƣa 
ⱨarwilarni berip, yoli üqünmu ozuⱪ bǝrdi.22 Ularniǌ ⱨǝrbirigǝ bir ⱪur kiyim bǝrdi; lekin 
Binyaminƣa bolsa u üq yüz kümüx tǝǌgǝ, bǝx ⱪur kiyim bǝrdi.23 U atisiƣimu xu ⱨǝdiyǝlǝrni, 
yǝni Misirniǌ esil mǝⱨsulatliri artilƣan on ⱨaǌga exǝk ⱨǝmdǝ axliⱪ, nan wǝ atisiƣa yol 
tǝyyarliⱪi artilƣan on mada exǝkni ǝwǝtti.24 Andin u ⱪerindaxlirini yolƣa selip, ularƣa: — Yolda 
jedǝllǝxmǝǌlar, dǝp jekilidi. Ular yolƣa rawan boldi.569

 25 Ular Misirdin qiⱪip, Ⱪanaan zeminiƣa 
atisi Yaⱪupniǌ ⱪexiƣa berip,26 uniǌƣa Yüsüp ɵzlirigǝ eytⱪan gǝplǝrni yǝtküzüp: «Yüsüp tehi 
ⱨayat ikǝn! U pütkül Misir zeminiƣa bax wǝzir ikǝn!» dedi. Əmma u ularƣa ixǝnmǝy, yüriki 
ⱪetip ⱨoxidin ketǝy dǝp ⱪaldi.
27 Lekin ular Yüsüpniǌ ɵzlirigǝ eytⱪan barliⱪ sɵzlirini uniǌƣa degǝndǝ, xundaⱪla Yüsüpniǌ 
ɵzini elip kelixkǝ ǝwǝtkǝn ⱨarwilarnimu kɵrgǝndǝ, ularniǌ atisi Yaⱪupniǌ roⱨiƣa jan kir-
di.28 Israil xuniǌ bilǝn: — Əmdi arminim yoⱪ! Oƣlum Yüsüp tehi ⱨayattur! Mǝn ɵlmǝstǝ berip 
uni kɵrüwalay, — dedi.

Yaⱪupniǌ pütün ailisini elip Misirƣa meǌixi

46 1 Xuniǌ bilǝn Israil barliⱪ tǝǝlluⱪatini elip yolƣa qiⱪip, Bǝǝr-xebaƣa kǝldi. U xu yǝrdǝ 
atisi Isⱨaⱪniǌ Hudasiƣa ⱪurbanliⱪlarni sundi.2 Keqisi Huda alamǝt kɵrünüxlǝrdǝ 

Israilƣa: — Yaⱪup, Yaⱪup! dewidi, u jawab berip: — Mana mǝn! — dedi.570

3 U: — Ataǌniǌ Tǝǌrisi bolƣan Huda Mǝndurmǝn. Sǝn Misirƣa berixtin ⱪorⱪmiƣin, qünki 
Mǝn seni xu yǝrdǝ uluƣ bir ⱪowm ⱪilimǝn.571

 4 Mǝn seniǌ bilǝn Misirƣa billǝ barimǝn wǝ Mǝn 
Ɵzüm jǝzmǝn yǝnǝ seni xu yǝrdin yandurup kelimǝn. Yüsüp ɵz ⱪoli bilǝn seniǌ kɵzüǌni 
yumduridu, — dedi.572573

45:13 Ros. 7:14. 
45:20 «ɵz sǝrǝmjanliriǌlarƣa kariǌlar bolmisun» — ibraniy tilida «kɵzüǌlar sǝrǝmjanliriǌlarƣa ⱨǝsrǝt qǝkmisun».
45:24 «yolda jedǝllǝxmǝǌlar» — bu nǝsiⱨǝtni bǝlkim ularniǌ ɵzini Misirƣa setiwǝtkǝnliki toƣruluⱪ bir-birini yǝnǝ 
ǝyiblixidin ǝnsirǝp eytⱪan bolsa kerǝk.
46:2 «Yaⱪup, Yaⱪup» — Hudaniǌ adǝmniǌ ismini ikki ⱪetim qaⱪirixi Hudaniǌ uniǌƣa bolƣan qoǌⱪur meⱨir-
muⱨǝbbitini wǝ ɵzigǝ tolimu ǝziz ikǝnlikini kɵrsitidu.
46:3 Yar. 13:16; 16:10; 17:2; 22:17; 26:24; 28:13; 32:9; 35:11; 48:4. 
46:4 «Yüsüp ɵz ⱪoli bilǝn seniǌ kɵzüǌni yumduridu» — demǝk, Yüsüp Yaⱪup sǝkratⱪa qüxüp ⱪalƣanda uniǌ yenida 
bolidu. «Mǝn Ɵzüm jǝzmǝn yǝnǝ seni xu yǝrdin yandurup kelimǝn» degǝn yuⱪiriⱪi sɵzlǝr xübⱨisizki, Yaⱪup Ⱪanaan 
zeminida dǝpnǝ ⱪilinipla ⱪalmay, bǝlki Ⱪanaan zeminida ahirⱪi zamanda tirilidu, degǝn mǝnini kɵrsitidu.
46:4 Qɵl. 20:15; Ⱪan. 10:22; Yǝ. 24:4, 5, 6; Zǝb. 105:23, 24; Yǝx. 52:4; Ⱨox. 11:1. 

5 Andin Yaⱪup Bǝǝr-Xebadin yolƣa qiⱪti; Israilniǌ oƣulliri atisi Yaⱪup wǝ ularniǌ bala-
qaⱪilirini Pirǝwn uni epkelix üqün ǝwǝtkǝn ⱨarwilarƣa olturƣuzup,574

6-7 qarpayliri bilǝn Ⱪanaan 
zeminida tapⱪan tǝǝlluⱪatlirini elip maǌdi. Bu tǝriⱪidǝ Yaⱪup bilǝn barliⱪ ǝwladliri Misirƣa 
kǝldi; oƣullirini, oƣul nǝwrilirini, ⱪizlirini, ⱪiz nǝwrilirini yiƣip, nǝsilliriniǌ ⱨǝmmisini ɵzi 
bilǝn billǝ elip Misirƣa kǝldi.
8 Israilniǌ oƣulliri, yǝni Yaⱪupniǌ Misirƣa kǝlgǝn ǝwladliri tɵwǝndikiqǝ: — Yaⱪupniǌ tunji 
oƣli Rubǝn;575

 9 Rubǝnniǌ oƣulliri Ⱨanoh, Pallu, Ⱨǝzron bilǝn Karmi.
10 Ximeonniǌ oƣulliri: — Yǝmuǝl, Yamin, Oⱨad, Yaⱪin, Zoⱨar wǝ ⱪanaaniy ayaldin bolƣan 
Saul.576577

11 Lawiyniǌ oƣulliri: — Gǝrxon, Koⱨat wǝ Mǝrari.578

12 Yǝⱨudaniǌ oƣulliri: — Ər, Onan, Xǝlaⱨ, Pǝrǝz wǝ Zǝraⱨ. Əmma Ər wǝ Onan Ⱪanaanniǌ 
zeminida ɵlüp kǝtkǝnidi. Pǝrǝzniǌ oƣulliri Ⱨǝzron bilǝn Ⱨamullar idi.579

13 Issakarniǌ oƣulliri: — Tola, Puaⱨ, Yob wǝ Ximron.580

14 Zǝbulunniǌ oƣulliri: — Sǝrǝd, Elon wǝ Jaⱨliyǝl.
15 Bular Leyaⱨniǌ Yaⱪupⱪa Padan-Aramda tuƣup bǝrgǝn oƣul-ǝwladliri idi; u yǝnǝ ⱪizi 
Dinaⱨni tuƣup bǝrdi. Buniǌ bu oƣul-ⱪiz pǝrzǝntliri jǝmiy bolup ottuz üq jan idi.
16 Gadniǌ oƣulliri: — Zifion, Ⱨaggi, Xuni, Əzbon, Eri, Arodi wǝ Arǝli.581

17 Axirniǌ oƣulliri: — Yimnaⱨ, Yixwaⱨ, Yixwi wǝ Beriyaⱨ. Ularniǌ siǌlisi Seraⱨ idi; 
Beriyaⱨniǌ oƣulliri Ⱨǝbǝr wǝ Malkiǝl idi.582

18 Bular bolsa Laban ⱪizi Leyaⱨⱪa dedǝk boluxⱪa bǝrgǝn Zilpaⱨniǌ Yaⱪupⱪa tuƣup bǝrgǝn 
oƣulliri bolup, jǝmiy on altǝ jan idi.583

19 Yaⱪupniǌ ayali Raⱨilǝniǌ oƣulliri Yüsüp wǝ Binyamin.
20 Yüsüpkǝ Misir zeminida tɵrǝlgǝn oƣulliri Manassǝⱨ wǝ Əfraim; bularni Ondiki kaⱨin 
Potifiraⱨniǌ ⱪizi Asinat uniǌƣa tuƣup bǝrdi.584

21 Binyaminniǌ oƣulliri: — Belaⱨ, Bǝkǝr, Axbǝl, Gera, Naaman, Eⱨi, Rox, Muppim, Ⱨuppim wǝ 
Ard.585586

22 Bular Raⱨilǝniǌ Yaⱪupⱪa tuƣup bǝrgǝn oƣul-ǝwladliri bolup, jǝmiy on tɵt jan idi.
23 Danniǌ oƣli: — Ⱨuxim.
24 Naftaliniǌ oƣulliri: — Yaⱨziǝl, Guni, Yǝzǝr wǝ Xillǝm.587

25 Bular Laban ⱪizi Raⱨilǝgǝ dedǝk boluxⱪa bǝrgǝn Bilⱨaⱨniǌ Yaⱪupⱪa tuƣup bǝrgǝn oƣul-
ǝwladliri bolup, jǝmiy yǝttǝ jan idi.588

26 Yaⱪupniǌ kelinliridin baxⱪa, Yaⱪupniǌ puxtidin bolƣan, uniǌ bilǝn birgǝ Misirƣa 
kǝlgǝnlǝr jǝmiy atmix altǝ jan idi.
27 Yüsüpniǌ Misirda tuƣulƣan oƣulliri ikki idi. Yaⱪupniǌ jǝmǝtidin bolup, Misirƣa kǝlgǝnlǝr 
jǝmiy yǝtmix jan idi.589

46:5 Ros. 7:15. 
46:8 Mis. 1:2; 6:13; Qɵl. 26:5; 1Tar. 4-8. 
46:10 «Saul» — yaki «Xaul».
46:10 Mis. 6:15; 1Tar. 4:24. 
46:11 1Tar. 5:27. 
46:12 Yar. 38:3, 4, 5; 1Tar. 2:5. 
46:13 «Puaⱨ» — yaki «Puwaⱨ». «Qɵl.» 36:23ni kɵrüǌ.       «Yob» — yaki «Yaxub».
46:16 1Tar. 5:11. 
46:17 1Tar. 7:30. 
46:18 Yar. 29:24. 
46:20 Yar. 41:50; 48:5. 
46:21 «Belaⱨ» — yaki «Bela».
46:21 1Tar. 7:6; 8:1. 
46:24 1Tar. 7:13. 
46:25 Yar. 29:29. 
46:27 Ⱪan. 10:22; Ros. 7:14. 

Yaⱪup wǝ uniǌ jǝmǝtiniǌ Misirƣa yetip kelixi
28 Yaⱪup Yüsüptin kɵrsǝtmǝ elip, ɵzlirini Goxǝngǝ baxlap berixⱪa Yǝⱨudani Yüsüpniǌ ⱪexiƣa 
ǝwǝtti. Xundaⱪ ⱪilip ular Goxǝn yurtiƣa kelip qüxti.590

 29 Yüsüp ɵziniǌ wǝzirlik ⱨarwisini 
ⱪatⱪuzup, atisi Israilniǌ aldiƣa Goxǝngǝ qiⱪti. U ɵzini uniǌ aldiƣa ⱨazir ⱪilip atisiƣa ɵzini 
etip boyniƣa girǝ selip ⱪuqaⱪlap, uzundin uzun yiƣlidi.30 Israil Yüsüpkǝ: Mǝn seniǌ yüzüǌni 
kɵrüp, tirik ikǝnlikiǌni bildim; ǝmdi ɵlsǝmmu arminim yoⱪ, — dedi.591

31 Andin Yüsüp ⱪerindaxliri wǝ atisiniǌ ɵydikilirigǝ mundaⱪ dedi: — Mǝn ⱨazir qiⱪip 
Pirǝwngǝ hǝwǝr berip: «Ⱪanaan zeminida olturƣan ⱪerindaxlirim, xundaⱪla atamniǌ 
ɵyidikilǝr ⱪeximƣa kǝldi;32 bu adǝmlǝr padiqilar bolup, mal beⱪix bilǝn xuƣullinip kǝlgǝn, 
ⱪoy-kaliliri, xundaⱪla barliⱪ mal-mülüklirini elip kǝldi» dǝp eytay.33 Xundaⱪ boliduki, Pirǝwn 
silǝrni qaⱪiridu; xu qaƣda u silǝrdin: «Nemǝ oⱪitiǌlar bar?» dǝp sorisa,34 silǝr jawab berip: 
— Kǝminiliri kiqikimizdin tartip ata-bowilirimizƣa ohxax pada beⱪip kǝlgǝnmiz, — dǝǌlar. 
Xundaⱪ desǝǌlar Goxǝn yurtida olturup ⱪalisilǝr; qünki padiqilarniǌ ⱨǝmmisi misirliⱪlar 
arisida kɵzgǝ ilinmaydu.592593

47 1 Yüsüp Pirǝwnniǌ ⱪexiƣa kelip: — Atam bilǝn ⱪerindaxlirim ⱪoy-kaliliri, xundaⱪla 
ⱨǝmmǝ mal-mülüklirini billǝ elip Ⱪanaan zeminidin kǝldi. Mana, ular ⱨazir Goxǝn 

yurtiƣa qüxti, dǝp hǝwǝr berip,594

 2 ⱪerindaxliriniǌ iqidin bǝxǝylǝnni elip, Pirǝwnniǌ aldiƣa 
ⱨazir ⱪildi.3 Pirǝwn uniǌ ⱪerindaxliridin: — Nemǝ oⱪitiǌlar bar, dǝp soriwidi, ular Pirǝwngǝ 
jawab berip: — Kǝminiliri ata-bowilirimizƣa ohxax mal baⱪⱪuqilarmiz, — dedi.595

4 Andin ular Pirǝwngǝ iltimas ⱪilip: — Ⱪanaan zeminida ⱪattiⱪ ⱪǝⱨǝtqilik bolƣaqⱪa, 
kǝminiliriniǌ ⱪoylirimizni baⱪidiƣanƣa yaylaⱪmu yoⱪ; xuǌa bu zeminda musapir bolup 
turuxⱪa kǝlduⱪ; janabliridin tǝlǝp ⱪilimizki, kǝminiliriniǌ Goxǝn yurtida turuxiƣa ijazǝt 
bǝrgǝyla, — dedi.
5 Pirǝwn Yüsüpkǝ: — Ataǌ wǝ ⱪerindaxliriǌ ⱪexiǌƣa kǝldi;6 mana Misir zemini seniǌ 
aldiǌda turuptu; ataǌ wǝ ⱪerindaxliriǌni zeminniǌ ǝǌ esil yeridǝ olturƣuzƣin; ular 
Goxǝn yurtida makan ⱪilsun. Xuniǌdǝk, ǝgǝr sǝn ularniǌ iqidiki ⱪabil kixilǝrni bilsǝǌ, bu-
larni meniǌ qarpaylirimƣa nazarǝtqi ⱪilƣin, — dedi.
7 Keyin, Yüsüp atisi Yaⱪupni elip, Pirǝwnniǌ aldiƣa ⱨazir ⱪildi; Yaⱪup Pirǝwngǝ bǝht-bǝrikǝt 
tilidi.
8 Andin Pirǝwn Yaⱪuptin: — Ɵmrüǌniǌ yil-künliri nǝqqigǝ yǝtti? — dǝp soridi.9 Yaⱪup 
Pirǝwngǝ jawab berip: — Musapirliⱪ sǝpirimniǌ künliri bir yüz ottuz yilƣa yǝtti; ɵmrümniǌ 
künliri az ⱨǝm japa-muxǝⱪⱪǝtlik bolup, ata-bowilirimniǌ musapirliⱪ ɵmür sǝpiriniǌ 
künlirigǝ tehi yǝtmidi, — dedi.596

10 Xuniǌ bilǝn Yaⱪup Pirǝwngǝ bǝht-bǝrikǝt tilǝp, aldidin qiⱪip kǝtti.11 Xuniǌ bilǝn Yüsüp 
atisi bilǝn ⱪerindaxlirini Misir zeminida olturaⱪlaxturup ⱪoydi; Pirǝwnniǌ buyruƣinidǝk 
ularƣa zeminniǌ ǝǌ esil yeridin, yǝni Ramsǝs degǝn yurttin tǝwǝlik bǝrdi.12 Yüsüp atisi, 

46:28 «Yaⱪup Yüsüptin kɵrsǝtmǝ elip, ɵzlirini Goxǝngǝ baxlap berixⱪa Yǝⱨudani Yüsüpniǌ ⱪexiƣa ǝwǝtti» — yaki «ɵzliri 
Goxǝngǝ berixtin awwal Yǝⱨudani Yüsüpkǝ uⱪturux üqün ǝwǝtti».
46:30 «ɵlsǝmmu arminim yoⱪ» — ibraniy tilida «ɵlsǝm bolidu».
46:34 «qüxünmǝ» — xu gepi bilǝn Yüsüp: (1) ɵz ailisidikilǝrniǌ Misir iⱪtisadiƣa yük bolmaydiƣanliⱪini, ɵzliriniǌ jenini 
baⱪalaydiƣanliⱪini kɵrsǝtmǝkqi; (2) ularniǌ Goxǝn degǝn qǝt rayonda turuxini bekitmǝkqi. 
–Xundaⱪ bolƣanda, Israil hǝlⱪi Misirliⱪlar bilǝn anqǝ assimiliyatsiyǝ bolmaydu, xundaⱪla Misirdin ⱪeqix kerǝk bolsa, 
Goxǝn yurti Ⱪanaan zeminiƣa birⱪǝdǝr yeⱪinraⱪ idi.
46:34 Yar. 43:32; Mis. 8:22. 
47:1 Yar. 45:10. 
47:3 Yar. 46:34. 
47:9 Zǝb. 119:19; Ibr. 11:9,13. 

ⱪerindaxliri, xundaⱪla atisiniǌ ⱨǝmmǝ ɵydikilirini bala-qaⱪiliriniǌ sanliriƣa ⱪarap axliⱪ 
bilǝn tǝminlǝp baⱪti.

Yüsüpniǌ dana ⱨɵkümranliⱪi
13 Əmma aqarqiliⱪ ⱪattiⱪ eƣir bolƣaqⱪa, zeminniǌ ⱨeq yeridǝ ozuⱪ-tülük tepilmidi; Misir ze-
mini bilǝn Ⱪanaan zemini aqarqiliⱪtin haraplixip kǝtti.14 Yüsüp axliⱪ setip Misir zemini bilǝn 
Ⱪanaan zeminidiki barliⱪ pulni yiƣiwaldi. Andin Yüsüp bu pulni Pirǝwnniǌ ordisiƣa yǝtküzüp 
bǝrdi.15 Əmma Misir zemini bilǝn Ⱪanaan zeminidiki Pul tügǝp kǝtkǝndǝ misirliⱪlarniǌ 
ⱨǝmmisi Yüsüpniǌ aldiƣa kelip: — Bizgǝ nan bǝrgǝyla! Pul tügǝp kǝtkini üqün siliniǌ aldili-
rida ɵlimizmu? — dedi.
16 Yüsüp jawabǝn: — Puluǌlar ⱪalmiƣan bolsa, qarpayliriǌlarni elip kelip bǝrsǝǌlar, mǝn 
malliriǌlariƣa ozuⱪ-tülük tegixip berimǝn, — dedi.
17 Buniǌ bilǝn ular qarpaylirini Yüsüpniǌ ⱪexiƣa elip kǝlgili turdi; Yüsüp ularniǌ atliri, ⱪoy 
padiliri, kala padiliri wǝ exǝkliriniǌ orniƣa ozuⱪ-tülük bǝrdi; xu yili malliriniǌ orniƣa ularƣa 
ozuⱪ-tülük berip baⱪti.18 U yil ayaƣlixip, ular ikkinqi yili uniǌ ⱪexiƣa kelip uniǌƣa: — Biz 
hojimizdin ⱨeqnemini yoxurmaymiz; pulimiz tügidi, qarpay mal padilirimiz bolsa hojimizniǌ 
ilkidǝ, hojimizniǌ aldida tǝnlirimiz bilǝn yerimizdin baxⱪa ⱨeqnǝrsǝ ⱪalmidi.19 Nemixⱪa kɵz 
aldilirida biz ⱨǝm yerimizmu ɵlüp kǝtsun? Əmdi sili ɵzimiz wǝ yerimizni ozuⱪ-tülükkǝ tegixip 
eliwalƣayla; ɵzimiz wǝ yerimiz Pirǝwnniǌ bolup, uniǌƣa ⱪul bolayli. Biz ɵlüp kǝtmǝy, tirik 
turuximiz, yerimizmu wǝyran bolmasliⱪi üqün bizgǝ uruⱪ-tülük bǝrgǝyla, dedi.
20 Bu tǝriⱪidǝ Yüsüp Misirniǌ pütkül terilƣu yerini Pirǝwn üqün setiwaldi; qünki aqarqiliⱪ 
ⱪattiⱪ bolƣaqⱪa, misirliⱪlarniǌ ⱨǝrbiri ɵz etizini setip bǝrdi. Xuniǌ bilǝn yǝr-zemin 
Pirǝwnniǌ bolup ⱪaldi.21 Yüsüp hǝlⱪni Misirniǌ bu qetidin yǝnǝ bir qetigiqǝ ⱨǝrⱪaysi 
xǝⱨǝrlǝrgǝ kɵqürdi.597  22 Pǝⱪǝt kaⱨinlarniǌ yerini u almidi; qünki kaⱨinlarƣa Pirǝwn tǝripidin 
alaⱨidǝ tǝminat berilgǝqkǝ, ular Pirǝwn tǝripidin tǝminlǝngǝn ülüxini yǝp, ɵz yǝrlirini 
satmiƣanidi.
23 Yüsüp hǝlⱪⱪǝ: — Mana, mǝn bügün ɵzüǌlar bilǝn yǝrliriǌlarni Pirǝwn üqün setiwaldim. 
Mana silǝrgǝ uruⱪ! Əmdi yǝr teriǌlar.24 Əmdi xundaⱪ ⱪilisilǝrki, qiⱪⱪan ⱨosuldin bǝxtin birini 
Pirǝwngǝ berip, ⱪalƣan tɵt ⱪismini ɵzüǌlarƣa elip ⱪeliǌlar; u uruⱪluⱪ ⱨǝmdǝ ɵzüǌlarƣa, 
jümlidin ɵyüǌdikilǝrgǝ wǝ kiqik baliliriǌlarƣa ozuⱪ bolsun, — dedi.
25 Ular jawabǝn: — Sili jenimizni ⱪutⱪuzdila. Hojimizniǌ nǝziridǝ iltipat tapⱪan bolsaⱪla, 
Pirǝwnniǌ ⱪulliri bolup turayli, — dedi.
26 Xuniǌ bilǝn Yüsüp: — «Ⱨosulniǌ bǝxtin biri Pirǝwngǝ berilsun» dǝp bu ixni bügüngǝ 
ⱪǝdǝr Misir zemini üqün ⱪanun-bǝlgilimǝ ⱪildi. Pǝⱪǝt kaⱨinlarniǌ yerila buniǌ sirtida bolup, 
Pirǝwngǝ tǝwǝ bolmidi.

Yaⱪupniǌ ahirⱪi tǝlipi
27 Israillar Misir zeminida, Goxǝn ɵlkisidǝ olturaⱪlaxti; ular xu jayda yǝr-zeminlik bolup, awup, 
tolimu kɵpǝydi.28 Yaⱪup Misir zeminida on yǝttǝ yil ɵmür kɵrdi; buniǌ bilǝn Yaⱪupniǌ ɵmür 
künliri bir yüz ⱪiriⱪ yǝttǝ yilƣa yǝtti.29 Israilniǌ künliri sǝkratⱪa yeⱪinlaxⱪanda, oƣli Yüsüp-
ni qaⱪirtip, uniǌƣa: — Əgǝr nǝziriǌdǝ iltipat tapⱪan bolsam, ⱪoluǌni yotamniǌ astiƣa 
ⱪoyup, maǌa xapaǝt wǝ sadaⱪǝtlikni kɵrsitip, meni Misirda dǝpnǝ ⱪilma;598

 30 bǝlki mǝn ata-bo-

47:21 «qüxǝnmǝ» — hǝlⱪlǝrniǌ yezilardin xǝⱨǝrlǝrgǝ kɵqürülüxiniǌ sǝwǝbi: (1) tupraⱪta giya ünmǝs bolup ⱪalƣaqⱪa, 
hǝlⱪniǌ xu yǝrdǝ turuwerixiniǌ paydisi yoⱪ idi; (2) hǝlⱪ xǝⱨǝrdǝ tursa ularƣa «ⱪutⱪuzux axliⱪi» tarⱪitip berixkǝ 
ⱪolayliⱪ bolatti. Bu waⱪitliⱪ tǝdbir bolup, keyin Yüsüp ularƣa uruⱪ bǝrgǝndǝ (23-ayǝt) hǝlⱪ bǝlkim ɵz yurtliriƣa ⱪaytⱪan 
boluxi mumkin. 
–Baxⱪa birhil tǝrjimisi: «Xu tǝriⱪidǝ Yüsüp hǝlⱪni Misirniǌ bu qetidin yǝnǝ bir qetigiqǝ ⱪulluⱪiƣa kirgüzdi».
47:29 Yar. 24:2. 

wilirim bilǝn yatidiƣan waⱪtimda meni Misirdin elip ketip, ularniǌ gɵristaniƣa dǝpnǝ ⱪilƣin, 
dedi. U jawab berip: — Mǝn eytⱪiniǌdǝk ⱪilay, — dedi.
31 Yaⱪup uniǌƣa: — Maǌa ⱪǝsǝm ⱪilip bǝrgin, — dedi. U uniǌƣa ⱪǝsǝm ⱪilip bǝrdi; andin 
Israil karwatniǌ bax tǝripidǝ sǝjdǝ ⱪildi.599600

Yaⱪupniǌ Əfraim wǝ Manassǝⱨkǝ hǝyrlik dua ⱪilixi

48 1 Bu ixlardin keyin birsi Yüsüpkǝ: — Mana ataǌ kesǝl bolup ⱪaptu, dǝp hǝwǝr bǝrdi. U 
ikki oƣli Manassǝⱨ bilǝn Əfraimni billǝ elip bardi.2 Birsi Yaⱪupⱪa: — Mana oƣluǌ Yüsüp 

ⱪexiǌƣa keliwatidu, dǝp hǝwǝr beriwidi, Israil küqǝp ⱪopup kariwatta olturdi.
3 Yaⱪup Yüsüpkǝ: — Ⱨǝmmigǝ Ⱪadir Tǝǌri maǌa Ⱪanaan zeminidiki Luz degǝn jayda ayan bo-
lup, meni bǝrikǝtlǝp601

 4 maǌa: Mana, Mǝn seniǌ nǝsliǌni kɵpǝytip, seni intayin zor awutimǝn, 
sǝndin bir türküm hǝlⱪ qiⱪirimǝn; bu zeminni sǝndin keyinki nǝsliǌgǝ ǝbǝdiy miras ⱪilip 
berimǝn, dǝp eytⱪanidi.602

 5 Əmdi mǝn Misirƣa kelixtin ilgiri saǌa Misir zeminida tuƣulƣan 
ikki oƣluǌ meniǌ ⱨesablinidu; Əfraim bilǝn Manassǝⱨ bolsa, huddi Rubǝn bilǝn Ximeonƣa 
ohxax, ⱨǝr ikkisi meniǌ oƣullirim bolidu.603604

 6 Ulardin keyin tapⱪan baliliriǌ ɵzüǌniǌ bo-
lidu; ular kǝlgüsidǝ mirasⱪa erixkǝndǝ akiliriniǌ nami astida bolidu.605

 7 Maǌa kǝlsǝk, Padandin 
keliwatⱪinimda Raⱨilǝ Ⱪanaan zeminida yol üstidǝ Əfratⱪa az ⱪalƣanda meni taxlap ɵlüp kǝtti. 
Mǝn uni xu yǝrdǝ, yǝni Əfratⱪa (yǝni Bǝyt-Lǝⱨǝmgǝ) baridiƣan yolda dǝpnǝ ⱪildim, — dedi.606607

8 Andin Israil Yüsüpniǌ oƣulliriƣa ⱪarap: — Bular kimdur, — dǝp soridi.
9 Yüsüp atisiƣa jawabǝn: — Bular bolsa Huda maǌa bu yǝrdǝ bǝrgǝn oƣullirimdur, — dedi. U: 
— Ularni aldimƣa yeⱪin kǝltürgin, mǝn ularƣa bǝht-bǝrikǝt tilǝy, — dedi.
10 Əmdi Israilniǌ kɵzliri ⱪeriliⱪidin ƣuwalixip yahxi kɵrǝlmǝytti. Xuǌa Yüsüp ularni uniǌ 
aldiƣa yeⱪinraⱪ kǝltürdi; u ularni sɵyüp ⱪuqaⱪlidi.11 Andin Israil Yüsüpkǝ: — Mǝn seniǌ 
yüzüǌni kɵrǝlǝymǝn dǝp ⱨeq oylimiƣanidim; lekin Huda meni seniǌ baliliriǌnimu kɵrüxkǝ 
nesip ⱪildi, — dedi.
12 Yüsüp balilarni Yaⱪupniǌ tizliriniǌ ariliⱪidin elip, yüzini yǝrgǝ tǝgküzüp tǝzim ⱪildi.608  
13 Andin Yüsüp bu ikkiylǝnni Israilniǌ aldiƣa yeⱪin elip kelip, Əfraimni oǌ ⱪoli bilǝn tutup 
Israilniǌ sol ⱪoliƣa udullap turƣuzdi; Manassǝⱨni sol ⱪoli bilǝn tutup Israilniǌ oǌ ⱪoliƣa 
udullap turƣuzdi.14 Lekin Israil oǌ ⱪolini uzitip, kǝnji balisi Əfraimniǌ bexiƣa ⱪoydi, sol 
ⱪolini Manassǝⱨniǌ bexiƣa ⱪoydi. Manassǝⱨ tunjisi bolsimu, u ikki ⱪolini ⱪayqilap tutup 
xundaⱪ ⱪoydi.15 U Yüsüpkǝ bǝht-bǝrikǝt tilǝp: — Atilirim Ibraⱨim bilǝn Isⱨaⱪ Huda dǝp bilip 
yüzi aldida maǌƣan, meni pütkül ɵmrümdǝ bu küngiqǝ padiqidǝk yetǝklǝp beⱪip kǝlgǝn 
Huda,609  16 Maǌa ⱨǝmjǝmǝt bolup meni ⱨǝmmǝ bala-ⱪazadin ⱪutƣuzƣan Pǝrixtǝ bu ikki oƣulni 

47:31 «Israil karwatniǌ bax tǝripidǝ sǝjdǝ ⱪildi» — kona grekqǝ tǝrjimisi (LXX)dǝ «u (Israil) ⱨasisiƣa yɵlinip Hudaƣa 
sǝjdǝ ⱪildi» deyilidu. Muxu yǝrdǝ ikki mǝnisi boluxi mumkin («Ibr.» 11:21nimu kɵrüǌ).
47:31 Ibr. 11:21. 
48:3 Yar. 17:1. 
48:4 Yar. 28:3; 35:11. 
48:5 «ⱨǝr ikkisi meniǌ oƣullirim bolidu» — keyin Manassǝⱨ wǝ Əfraimdin bolƣan ⱪǝbililǝr Israilniǌ on ikki ⱪǝbilisidin 
ikkisi ⱨesablandi.
48:5 Yar. 41:50; 46:20. 
48:6 «ular kǝlgüsidǝ mirasⱪa erixkǝndǝ akiliriniǌ nami astida bolidu» — demǝk, ǝgǝr Yüsüpniǌ keyin oƣulliri bolsa, 
Manassǝⱨniǌ ⱪǝbilisi yaki Əfraimniǌ ⱪǝbilisiniǌ bir ǝzasi ⱨesablinip, xu ⱪǝbiliniǌ bir ⱪismi süpitidǝ tegixlik miras 
alalaytti.
48:7 «meni taxlap ɵlüp kǝtti» — yaki «meni ⱨǝsrǝtkǝ ⱪaldurup ɵlüp kǝtti».       «mǝn uni Raⱨilǝni xu yǝrdǝ, yǝni Əfratⱪa 
baridiƣan yolda dǝpnǝ ⱪildim» — Raⱨilǝ Yüsüpniǌ ɵz anisi, ǝlwǝttǝ. Bǝlkim anisiniǌ ɵlümi toƣruluⱪ tǝpsilatlar uniǌ 
esidǝ anqǝ ⱪalmiƣan boluxi mumkin idi.
48:7 Yar. 35:19. 
48:12 «Yaⱪupniǌ» — ibraniy tilida «uniǌ».
48:15 Ibr. 11:21. 

bǝrikǝtlisun; ular meniǌ ismim wǝ atilirim bolƣan Ibraⱨim wǝ Isⱨaⱪniǌ isimliri bilǝn atilip, 
yǝr yüzidǝ kɵp awuƣay! — dedi.610611

17 Yüsüp atisiniǌ oǌ ⱪolini Əfraimniǌ bexiƣa ⱪoyƣinini kɵrüp kɵǌlidǝ hapa boldi; xuǌa 
u atisiniǌ ⱪolini tutup, Əfraimniǌ bexidin elip Manassǝⱨniǌ bexiƣa yɵtkimǝkqi bolup,612

 

18 atisiƣa: — Əy ata, bundaⱪ ⱪilmiƣin; qünki mana, tunjisi budur; oǌ ⱪoluǌni uniǌ bexiƣa 
ⱪoyƣin! — dedi.
19 Lekin atisi rǝt ⱪilip: — Bilimǝn, i oƣlum, bilimǝn; uniǌdinmu bir ⱪowm qiⱪip, ɵzimu uluƣ 
bolidu, ǝmma dǝrⱨǝⱪiⱪǝt uniǌ inisi uniǌdin tehimu uluƣ bolidu; uniǌ nǝslidin naⱨayiti kɵp 
ⱪowmlar pǝyda bolidu, — dedi.613

20 Xuniǌ bilǝn xu küni u bu ikkisini bǝrikǝtlǝp: — Kǝlgüsidǝ Israillar bǝht-bǝrikǝt tiligǝndǝ: 
«Huda seni Əfraim bilǝn Manassǝⱨdǝk uluƣ ⱪilsun!» dǝydiƣan bolidu, dedi. Bu tǝriⱪidǝ u 
Əfraimni Manassǝⱨtin üstün ⱪoydi.614

21 Andin Israil Yüsüpkǝ yǝnǝ: — Mana, mǝn ɵlimǝn; lekin Huda silǝr bilǝn billǝ bolup, silǝrni 
ata-bowiliriǌlarniǌ zeminiƣa ⱪayturup baridu.22 Mǝn saǌa ⱪerindaxliriǌniǌkidin 
bir ülüx yǝrni artuⱪ bǝrdim; xu yǝrni ɵzüm ⱪiliq wǝ oⱪyayim bilǝn Amoriylarniǌ ⱪolidin 
tartiwalƣanidim.615616

Yaⱪupniǌ wǝsiyiti — oƣulliriƣa tiligǝn bǝht-bǝrikǝtliri wǝ bǝrgǝn bexarǝtliri

49 1 Andin Yaⱪup oƣullirini qaⱪirip ularƣa mundaⱪ dedi: — Ⱨǝmmiǌlar jǝm boluǌlar, 
mǝn silǝrgǝ keyinki künlǝrdǝ silǝr yoluⱪidiƣan ixlarni eytip berǝy: —

2 Yiƣilip kelip aǌlaǌlar, i Yaⱪupniǌ oƣulliri; 
Ataǌlar Israilƣa ⱪulaⱪ seliǌlar.
3 Əy Rubǝn, sǝn meniǌ tunji oƣlumsǝn, 
Küq-ⱪudritimsǝn, 
Küqüm bar waⱪtimniǌ tunji mewisidursǝn, 
Salapǝt wǝ ⱪudrǝttǝ aldi idiǌ,617

4 Lekin ⱪaynap texip qüxkǝn sudǝk, 
Əmdi aldi bolalmassǝn; 
Qünki sǝn ataǌniǌ kɵrpisigǝ qiⱪtiǌ, 
Xuniǌ bilǝn sǝn uni bulƣidiǌ! 
U meniǌ kɵrpǝmniǌ üstigǝ qiⱪti!618619

5 Ximeon bilǝn Lawiy ⱪerindaxlardur; 
Ularniǌ ⱪiliqliri zorawanliⱪniǌ ⱪoralliridur!620

6 Aⱨ jenim, ularniǌ mǝsliⱨitigǝ kirmigin! 

48:16 «...ⱨǝmjǝmǝt bolup ...  ⱪutⱪuzƣan» — ibraniy tilida «goel» degǝn peil bilǝn ipadilinidu. Muxu yǝrdǝ «goel» degǝn 
peil Tǝwratta birinqi ⱪetim ixlitilidu. «Ayup» 19:25 wǝ izaⱨatini wǝ «Tǝbirlǝr»nimu kɵrüǌ.
48:16 Yar. 31:42; 32:1. 
48:17 «Yüsüp atisiniǌ oǌ ⱪolini Əfraimniǌ bexiƣa ⱪoyƣinini kɵrüp kɵǌlidǝ hapa boldi» — ibraniy tilida «atisiniǌ 
oǌ ⱪolini Əfraimniǌ bexiƣa ⱪoyƣini Yüsüpniǌ kɵzlirigǝ yaman ixtǝk kɵründi».
48:19 Rut 4:11,12. 
48:20 Yǝr. 31:20. 
48:22 «Mǝn saǌa ... bir ülüx yǝrni artuⱪ bǝrdim» — degǝn sɵzlǝrniǌ yǝnǝ mumkin bolƣan ikki mǝnisi bar: — (1) 
«saǌa... axu «yaƣliⱪ rayon» (kɵp zǝytun meyini qiⱪidiƣan zemin)ni tǝⱪdim ⱪildim,...» yaki (2) «saǌa... Xǝkǝm degǝn 
yǝrni ... tǝⱪdim ⱪildim» (34-babni kɵrüǌ). Əmǝliyǝttǝ üq mǝnǝ ohxaxla toƣra boluxi mumkin.
48:22 Yǝ. 13:7; 16:1; 17:1; 24:8. 
49:3 Yar. 29:32; Ⱪan. 21:17; Zǝb. 78:51. 
49:4 «U  meniǌ kɵrpǝmniǌ üstigǝ qiⱪti!» — Rubǝnniǌ atisiniǌ toⱪili Bilⱨaⱨ bilǝn billǝ yatⱪinini kɵrsitidu (35:22). 
–Yaⱪupniǌ bu uluƣ bexarǝtliri toƣruluⱪ «ⱪoxumqǝ sɵz»imizdǝ tǝpsiliyrǝk tohtilimiz.
49:4 Yar. 35:22; 1Tar. 5:1. 
49:5 «Ularniǌ ⱪiliqliri zorawanliⱪniǌ ⱪoralliridur!» — 34:25-31ni kɵrüǌ.



83

«Yaritilix»

I izzitim, ularniǌ jamaiti bilǝn qetilip ⱪalmiƣay! 
Qünki ular aqqiⱪida adǝmlǝrni ɵltürüp, 
Ɵz beximqiliⱪ ⱪilip buⱪilarniǌ peyini kǝsti.621

7 Ularniǌ aqqiⱪi ǝxǝddiy bolƣaqⱪa lǝnǝtkǝ ⱪalsun! 
Ƣǝzipimu rǝⱨimsiz bolƣaqⱪa lǝnǝtkǝ ⱪalsun! 
Mǝn ularni Yaⱪupniǌ iqidǝ tarⱪitiwetimǝn, 
Israilniǌ iqidǝ ularni qeqiwetimǝn.622623

8 Əy Yǝⱨuda! Seni bolsa ⱪerindaxliriǌ tǝriplǝr, 
Ⱪoluǌ düxmǝnliriǌniǌ gǝjgisini basar. 
Ataǌniǌ oƣulliri saǌa bax urar,624

9 Yǝⱨuda yax bir xirdur; 
Əy oƣlum, sǝn owni tutupla qiⱪtiǌ; 
U xirdǝk owniǌ yenida qɵküp sozulup yatsa, 
Yaki qixi xirdǝk yetiwalsa, 
Kimmu uni ⱪozƣaxⱪa petinar?625626

10 Xaⱨanǝ ⱨasa Yǝⱨudadin ketip ⱪalmaydu, 
Yǝⱨudaniǌ puxtidin ⱪanun qiⱪarƣuqi ɵksümǝydu, 
Taki xu ⱨoⱪuⱪ Igisi kǝlgüqǝ kütidu; 
Kǝlgǝndǝ, jaⱨan hǝlⱪliri uniǌƣa itaǝt ⱪilidu.627628

11 U tǝhiyini üzüm teliƣa, 
Exǝk balisini sortluⱪ üzüm teliƣa baƣlap ⱪoyar. 
U libasini xarabta yuyup, 
Tonini üzüm xǝrbitidǝ yuyar.629

12 Uniǌ kɵzliri xarabtin ⱪizirip ketǝr, 
Qixliri süt iqkinidin ap’aⱪ turar.630

13 Zǝbulun deǌiz boyini makan ⱪilar, 
Makani kemilǝrniǌ panaⱨgaⱨi bolar, 
Yǝr-zemini Zidonƣiqǝ yetip barar.631

14 Issakar bǝstlik bǝrdǝm bir exǝktur, 

49:6 Yar. 34:25. 
49:7 «tarⱪitiwetimǝn,... qeqiwetimǝn» — Yaⱪup pǝyƣǝmbǝr bolƣaqⱪa uniǌ muxu sɵzliri Hudaniǌ sɵzigǝ barawǝr 
bolidu. Bu sɵzni Huda Ɵzi Yaⱪupniǌ aƣzi arⱪiliⱪ eytⱪan bolsa kerǝk.
49:7 Yǝ. 19:1; 21:3-45. 
49:8 «Seni bolsa ⱪerindaxliriǌ tǝriplǝr» — oⱪurmǝnlǝrniǌ esidǝ barki, «Yǝⱨuda» degǝnniǌ mǝnisi «tǝriplǝx» yaki 
«mǝdⱨiyǝ»dur (29:35ni kɵrüǌ).
49:9 «sǝn ow tutupla qiⱪtiǌ» — bu sɵz, xübⱨisizki, Yǝⱨudaniǌ kǝlgüsidǝ toluⱪ ƣǝlibǝ ⱪilidiƣanliⱪini kɵrsitidu. «Xirdǝk 
qɵküp sozulup yatsa yaki qixi xirdǝk yetiwalsa» degǝn sɵzlǝrgǝ «owniǌ yenida» degǝn sɵzlǝrni ⱪoxup kirgüzduⱪ; qünki 
bizniǌqǝ bu jümlǝ aldinⱪi jümlǝ bilǝn ziq baƣlinixliⱪ. Demǝk, Yǝⱨuda ƣǝlibǝ ⱪilipla ⱪalmay, bǝlki ƣǝlibiniǌ mewiliridin 
bimalal ⱨuzurlinixⱪa muyǝssǝr bolidu. Yǝⱨuda Mǝsiⱨniǌ ǝjdadi bolƣaqⱪa, muxu sɵzlǝr Mǝsiⱨniǌ ɵzi toƣrisida tehimu 
inawǝtlik boluxi kerǝk. 
–«U xirdǝk owniǌ yenida qɵküp sozulup yatsa, yaki qixi xirdǝk yetiwalsa,...» degǝnniǌ baxⱪa birhil tǝrjimisi: «U xirdǝk 
yaki qixi xirdǝk Maraxⱪa yetiwalsa,...».
49:9 Qɵl. 24:9; Mik. 5:7. 
49:10 «Yǝⱨudaniǌ puxtidin» — ibraniy tilida «Yǝⱨudaniǌ putliri arisidin» — demǝk, uniǌ nǝslidin, puxtidin.        
«ⱪanun qiⱪarƣuqi» — yaki «idarǝ ⱪilƣuqiniǌ tutⱪan tayiⱪi».       «xu ⱨoⱪuⱪ Igisi» — ibraniy tilida «Xiloⱨ» degǝn sɵz bilǝn 
ipadilinidu. Bu uluƣ bexarǝt toƣrisida «ⱪoxumqǝ sɵz»imizdǝ azraⱪ tohtilimiz.
49:10 Mat. 2:6. 
49:11 «xarabta» — ibraniy tilida «üzüm ⱪenida».        «exǝk balisini sortluⱪ üzüm teliƣa baƣlap ⱪoyar, ... libasini xarabta 
yuyup, Tonini üzüm xǝrbitidǝ yuyar» — demǝk, Yǝⱨuda ⱪǝbilisi xunqǝ bay boliduki, tǝhǝyni ǝǌ esil üzüm teliƣa 
baƣlaydu, tǝhǝyniǌ uni tartip yuluwetixidin yaki uni yǝp ketixidin ⱪorⱪmaydu wǝ halisa keyimini yuƣanda suniǌ 
ornida xarab ixlitidu.
49:12 «ⱪizirip ketǝr» — yaki «nurlinar».
49:13 Yǝ. 19:10,11. 

U ikki ⱪotan arisida yatⱪandur;
15 U aramgaⱨniǌ yahxi ikǝnlikigǝ ⱪarap, 
Zeminniǌ esilliⱪini kɵrüp, 
Yük kɵtürüxkǝ mürisini egip, 
Alwanƣa ixlǝydiƣan ⱪul bolup ⱪalar.632

16 Dan Israil ⱪǝbililiridin biri bolar, 
Ɵz hǝlⱪigǝ ⱨɵküm qiⱪirar.633

17 Dan yol üstidiki yilan, 
Qiƣir yol üstidǝ turƣan zǝⱨǝrlik bir yilandur. 
U atniǌ tuyiⱪini qeⱪip, 
At mingüqini arⱪiƣa mollaⱪ atⱪuzar.
18 I Pǝrwǝrdigar, nijatiǌƣa tǝlmürüp kütüp kǝldim!

19 Gadⱪa bolsa, ⱪaraⱪqilar ⱪoxuni ⱨujum ⱪilar; 
Lekin u tapinini besip zǝrbǝ berǝr.634

20 Axirniǌ tamiⱪida zǝytun meyi mol bolar, 
U xaⱨlar üqün nazu-nemǝtlǝrni tǝminlǝr.635

21 Naftalidin qirayliⱪ gǝplǝr qiⱪar, 
U ǝrkin ⱪoyuwetilgǝn maraldur.
22 Yüsüp mewilik dǝrǝhniǌ xehidur, 
Bulaⱪniǌ yenidiki kɵp mewilik xahtǝktur; 
Uniǌ xahqiliri tamdin ⱨalⱪip kǝtkǝndur.636637

23 Ya atⱪuqilar uniǌƣa azar ⱪilip, 
Uniǌƣa oⱪ atti, uniǌƣa nǝprǝtlǝndi.638

24 Ⱨalbuki, uniǌ oⱪyayi mǝzmut turar, 
Ⱪol-bilǝkliri ǝplik turƣuzular, 
Xu küq Yaⱪuptiki ⱪudrǝt Igisiniǌ ⱪolliridindur — 
(Israilniǌ Ⱪoram Texi, yǝni uniǌ Padiqisi Uniǌdin qiⱪar!)639

25 Axu küq ataǌniǌ Tǝǌrisidindur — (U saǌa mǝdǝt berǝr!) 
Yǝni Ⱨǝmmigǝ Ⱪadirdindur — U seni bǝrikǝtlǝr! 
Yuⱪirida asmanniǌ bǝrikǝtliri bilǝn, 
Tɵwǝndǝ yatⱪan qoǌⱪur sularniǌ bǝrikǝtliri bilǝn, 
Əmqǝk bilǝn baliyatⱪuniǌ bǝrikiti bilǝn seni bǝrikǝtlǝr!640

26 Seniǌ ataǌniǌ tiligǝn bǝrikǝtliri ata-bowilirimniǌ tiligǝn bǝrikǝtliridin ziyadǝ boldi, 
Ular mǝǌgülük taƣ-edirlarniǌ qǝtlirigiqǝ yetǝr, 
Ular Yüsüpniǌ bexiƣa qüxǝr, 

49:15 «aramgaⱨ» — bǝlkim Huda ɵzigǝ wǝdǝ ⱪilƣan miras zemininiǌ yahxi bir ⱪismini kɵrsǝtsǝ kerǝk.
49:16 «Dan» — bu namniǌ mǝnisi «ⱨɵküm» yaki «ⱨɵküm qiⱪarƣuqi» yaki «sotqi».
49:19 «Gad» — ibraniy tilida «Gad»niǌ mǝnisi «ⱪoxun» yaki «ⱨujum».
49:20 «Axirniǌ tamiⱪida zǝytun meyi mol bolar» — yaki «Axirniǌ yeridin mol axliⱪ qiⱪar».
49:22 «dǝrǝhniǌ xehi» — ibraniy tilida muxu yǝrdǝ «mewilik dǝrǝhniǌ balisi» degǝn sɵzlǝr bilǝn ipadilinidu. Bu ikki 
jümlǝ iqidiki «mewilik» degǝn sɵz «Əfraim» degǝn sɵz bilǝn ipadilinidu; oⱪurmǝnlǝrniǌ esidǝ barki «Əfraim» degǝnniǌ 
mǝnisi «ikki ⱨǝssǝ mewilik».       «uniǌ xahqiliri» — ibraniy tilida «uniǌ ⱪizliri».
49:22 1Tar. 5:1. 
49:23 Yar. 50:20. 
49:24 «Israilniǌ ⱪoram texi, yǝni uniǌ padiqisi uniǌdin qiⱪar!» — demǝk, «Israilniǌ Ⱪoram Texi», «uniǌ ⱨǝⱪiⱪiy 
Padiqisi», yǝni Ⱪutⱪuzƣuqi-Mǝsiⱨ Hudaniǌ Ɵzidin qiⱪisu. 
–Baxⱪa birhil tǝrjimisi: «(Yǝni Israilniǌ Ⱪoram Texidin, uniǌ Padiqisidindur)».
49:25 «Ⱨǝmmigǝ Ⱪadir» —Hudaniǌ bir namidur. 

Yǝni ɵz ⱪerindaxliridin ayrim turƣuqiniǌ qoⱪⱪisiƣa tegǝr.641642

27 Binyamin yirtⱪuq bɵridǝktur; 
Ətigǝndǝ u owni yǝr. 
Kǝqⱪurun u oljisini tǝⱪsim ⱪilar» — dedi. 
28 Bularniǌ ⱨǝmmisi Israilniǌ on ikki ⱪǝbilisi bolup, mǝzkur sɵzlǝr bolsa atisiniǌ ularƣa 
tiligǝn bǝht-bǝrikǝt sɵzliridur. U xuniǌ bilǝn ularniǌ ⱨǝrbirigǝ mas kelidiƣan bir bǝrikǝt 
bilǝn ularƣa bǝht-bǝrikǝt tilidi.

Yaⱪupniǌ ɵlümi wǝ ahirⱪi wǝsiyiti
29 Andin Yaⱪup ularƣa mundaⱪ tapilidi: — «Mǝn ǝmdi ɵz ⱪowmimniǌ ⱪexiƣa ⱪoxulimǝn. 
Silǝr meni ata-bowilirimniǌ yenida, Ⱨittiylardin bolƣan Əfronniǌ etizliⱪidiki ƣarƣa dǝpnǝ 
ⱪiliǌlar;30 u ƣar bolsa Ⱪanaan zeminida Mamrǝniǌ udulida, Makpelaⱨniǌ etizliⱪida. Ƣarni 
Ibraⱨim gɵristan bolsun dǝp xu etizliⱪ bilǝn ⱪoxup Ⱨittiy Əfrondin setiwalƣanidi.643

 31 Xu yǝrdǝ 
Ibraⱨim ayali Saraⱨ bilǝn dǝpnǝ ⱪilinƣan; xu yǝrdǝ Isⱨaⱪ ayali Riwkaⱨ bilǝnmu dǝpnǝ ⱪilinƣan; 
xu yǝrdǝ mǝnmu Leyaⱨni dǝpnǝ ⱪildim.644

 32 Bu etizliⱪ ⱨǝm iqidiki ƣar Ⱨǝtniǌ ǝwladliridin 
setiwelinƣanidi».
33 Yaⱪup oƣulliriƣa bu wǝsiyǝtni tapilap bolup, putlirini kariwatta tüzlǝp, nǝpǝs tohtap ɵz 
ⱪowmiƣa ⱪoxuldi.645

Yaⱪupniǌ dǝpnǝ ⱪilinixi

50 1 Yüsüp atisiniǌ yüzigǝ ɵzini etip, uniǌ üstidǝ yiƣlap, uni sɵydi.2 Andin Yüsüp ɵz 
hizmitidǝ bolƣan tewiplarƣa atisini mumiya ⱪilixni buyrudi; xuniǌ bilǝn tewiplar 

Israilni mumiya ⱪildi.646

 3 Buni ⱪilixⱪa ⱪiriⱪ kün kǝtti, qünki mumiya ⱪilixⱪa xunqilik kün ketǝtti. 
Misirliⱪlar uniǌƣa yǝtmix kün matǝm tutti.
4-5 Uniǌƣa ⱨaza tutux künliri ɵtüp bolƣanda, Yüsüp Pirǝwnniǌ ordisidikilǝrgǝ: — Mǝn 
nǝziriǌlarda iltipat tapⱪan bolsam, Pirǝwnniǌ ⱪulaⱪliriƣa sɵz ⱪiliǌlarki: — Atam maǌa 
ⱪǝsǝm ⱪildurup: «Mana mǝn ɵlimǝn; sǝn meni mǝn Ⱪanaan zeminida ɵzüm üqün kolap ⱪoyƣan 
gɵrgǝ dǝpnǝ ⱪilƣin» degǝnidi. Əmdi Pirǝwn maǌa ijazǝt bǝrgǝy, mǝn berip atamni dǝpnǝ ⱪilip 
bolup yenip kǝlsǝm, — dedi.647

6 Pirǝwn jawabǝn: — Sǝn berip ɵzüǌgǝ ataǌ ⱪǝsǝm ⱪildurƣandǝk uni dǝpnǝ ⱪilƣin, dedi.
7 Xuniǌ bilǝn Yüsüp atisini dǝpnǝ ⱪilƣili maǌdi. Pirǝwnniǌ barliⱪ hizmǝtkarliri, ordiniǌ 
aⱪsaⱪalliri ⱨǝm Misir zeminidiki aⱪsaⱪallar uniǌ bilǝn ⱨǝmraⱨ bolup maǌdi.8 Yüsüpniǌ 
ɵyidiki ⱨǝmmisi, ⱪerindaxliri wǝ atisiniǌ ɵyidikilǝrmu billǝ bardi; ular pǝⱪǝt kiqik baliliri, 
ⱪoy-kala padilirini Goxǝn yurtida ⱪoyup kǝtti.9 Uniǌ bilǝn yǝnǝ jǝǌ ⱨarwiliri wǝ atliⱪlarmu 
billǝ bardi; xuniǌ bilǝn ular naⱨayiti qoǌ bir ⱪoxun boldi.
10 Ular Iordan dǝryasiniǌ u tǝripidiki «Atadniǌ hamini»ƣa yetip kǝlgǝndǝ, xu yǝrdǝ 
ⱪattiⱪ wǝ ⱨǝsrǝtlik yiƣa-zar ⱪilip matǝm tutup yiƣlaxti. Yüsüp atisi üqün yǝttǝ kün matǝm 

49:26 «Ular mǝǌgülük taƣ-edirlarniǌ qǝtlirigiqǝ yetǝr» — baxⱪa birhil tǝrjimisi: — «Ular mǝǌgülük taƣlarniǌ 
bǝrikǝtliridin ziyadǝ boldi».      «ɵz ⱪerindaxliridin ayrim turƣuqiniǌ...» — yaki «ɵz ⱪerindaxliri arisidin ǝmir 
bolƣuqiniǌ...»
49:26 Ⱪan. 33:16
49:30 Yar. 23:9,16. 
49:31 Yar. 25:9; 35:29; Ros. 7:16. 
49:33 Ros. 7:15. 
50:2 «mumiya ⱪilix» — adǝmniǌ jǝsitini qirixtin saⱪlaxtin ibarǝttur. Misirda alaⱨidǝ mumiya ⱪilix kǝspi bilǝn 
xuƣullanƣuqilar bar idi; lekin u kixilǝr mumiya ⱪilƣanda kɵp butpǝrǝslik murasimlirini ɵtküzǝtti, xuǌa Yüsüp ularni 
ixlǝtmǝy, bǝlki ɵz tewiplirini xu ixⱪa buyrudi.
50:4-5 Yar. 47:29. 

tutti.11 Xu yurtta olturuxluⱪ Ⱪanaaniylar Atadniǌ haminida bolƣan bu matǝmni kɵrüp: — 
Bu misirliⱪlarniǌ intayin ⱪattiⱪ tutⱪan ⱨazisi boldi, deyixti. Bu sǝwǝbtin u jayniǌ nami 
«Abǝl-Mizraim» dǝp ataldi; u Iordan dǝryasiniǌ u tǝripididur.648

12 Yaⱪupniǌ oƣulliri uniǌ ɵzlirigǝ tapiliƣinidǝk ⱪildi;13 uniǌ oƣulliri uni Ⱪanaan zeminiƣa 
elip berip, Mamrǝniǌ udulida, Makpelaⱨniǌ etizliⱪiniǌ iqidiki ƣarda dǝpnǝ ⱪildi. Xu 
ƣarni Ibraⱨim ⱪǝbristanliⱪ ⱪilay dǝp Makpelaⱨniǌ etizliⱪi bilǝn ⱪoxup Ⱨittiy Əfrondin 
setiwalƣanidi.649  14 Yüsüp atisini dǝpnǝ ⱪilƣandin keyin, ɵzi, ⱪerindaxliri, xundaⱪla atisini dǝpnǝ 
ⱪilixⱪa uniǌƣa ⱨǝmraⱨ bolup qiⱪⱪan ⱨǝmmǝ hǝlⱪlǝr Misirƣa yenip kǝldi.

Yüsüpniǌ ⱪerindaxlirini hatirjǝm ⱪilixi
15 Lekin Yüsüpniǌ ⱪerindaxliri atisiniǌ ɵlüp kǝtkinini kɵrgǝndǝ: — Əmdi Yüsüp bizgǝ düxmǝn 
bolup bizniǌ uniǌƣa ⱪilƣan barliⱪ yamanliⱪimizni üstimizgǝ yandurarmikin, deyixti.
16 Ular Yüsüpniǌ ⱪexiƣa adǝm ǝwǝtip: — Atiliri ɵlüxtin ilgiri bizgǝ wǝsiyǝt ⱪilip tapilap: 
—17 «Silǝr Yüsüpkǝ: — Akiliriǌ saǌa rǝzillik ⱪilƣanidi; ǝmdi ularniǌ asiyliⱪi ⱨǝm gunaⱨini 
kǝqürgin! — dǝǌlar» — degǝnidi. Ⱨazir silidin ɵtünümizki, atiliriniǌ Hudasiniǌ bǝndiliriniǌ 
asiyliⱪini kǝqürgǝyla! — dedi. Yüsüp bu gǝplǝrni aǌlap yiƣlidi.
18 Andin akiliri kelip uniǌ aldida ɵzlirini yǝrgǝ etip: — Mana, biz siliniǌ ⱪulliridurmiz! — dedi.
19 Lekin Yüsüp ularƣa jawabǝn: — Ⱪorⱪmaǌlar! Mǝn Hudaniǌ ornida turuwatamdim?650

 

20 Silǝr dǝrwǝⱪǝ maǌa xu ixni yaman niyǝt bilǝn ⱪildiǌlar; lekin Huda bügünki kündikidǝk 
nurƣunliƣan hǝlⱪniǌ jenini tirik saⱪlap ⱪelix üqün xu ixni yahxiliⱪⱪa bekitkǝnidi.21 Xuǌa 
ǝmdi ⱪorⱪmaǌlar; mǝn ⱨǝm silǝrni ⱨǝm bala-qaⱪiliriǌlarni baⱪimǝn, — dedi wǝ ularniǌ 
kɵǌlini hatirjǝm ⱪilip meⱨirlik gǝp ⱪildi.

Yüsüpniǌ alǝmdin ɵtüxi
22 Yüsüp atisiniǌ jǝmǝti bilǝn billǝ Misirda turup ⱪaldi. Yüsüp bir yüz on yil ɵmür kɵrdi.23 Bu 
tǝriⱪidǝ Yüsüp Əfraimniǌ üqinqi ǝwladini kɵrdi; Manassǝⱨniǌ oƣli Makirniǌ balilirimu 
uniǌ tizliri üstidǝ tuƣuldi.651652

 24 Yüsüp ⱪerindaxliriƣa: — Mǝn ɵlüp ketimǝn; lekin Huda qoⱪum 
silǝrni yoⱪlap silǝrni bu zemindin qiⱪirip, Ibraⱨim, Isⱨaⱪ wǝ Yaⱪupⱪa berixkǝ ⱪǝsǝm ⱪilip wǝdǝ 
ⱪilƣan zeminƣa yǝtküzidu, — dedi.653654

25 Andin Yüsüp yǝnǝ ⱪerindaxliriƣa ⱪǝsǝm iqküzüp: «Huda silǝrni qoⱪum yoⱪlaydu; xu qaƣda 
silǝr meniǌ sɵǌǝklirimni elip, bu yǝrdin qiⱪip ketixiǌlar kerǝk», — dedi.655656

26 Yüsüp bir yüz on yaxⱪa kirgǝndǝ wapat tapti. Ular uni mumiya ⱪilip, Misirda bir meyit 
sanduⱪiƣa selip ⱪoydi.

50:11 «Abǝl-Mizraim» — mǝnisi: «misirliⱪlarniǌ matimi» wǝ «misirliⱪlarniǌ etizliⱪi» degǝnlǝrni bildürüxi mumkin. 
«Iordan dǝryasiniǌ u tǝripidǝ» bolsa Iordan dǝryasiniǌ xǝrⱪiy tǝripidǝ.
50:13 Yar. 23:16; Ros. 7:15,16. 
50:19 Yar. 45:5. 
50:23 «Makirniǌ balilirimu uniǌ tizliri üstidǝ tuƣuldi» — degǝn ibarǝ bǝlkim: (1) Yüsüp muxu qǝwrilirigǝ ɵziniǌ 
oƣulliridǝk ⱪaraytti; (2) muxu qǝwriliri Yüsüpniǌ biwasitǝ mirashori ⱪilindi.
50:23 Qɵl. 32:39. 
50:24 «Hudaniǌ yoⱪlixi» — ibraniy tilida  «yoⱪlax» degǝn bu peil Huda bilǝn munasiwǝtlikIxlitilgǝn bolsa, Uniǌ 
ƣǝmhorluⱪ ⱪilixi, insanniǌ ⱨalidin hǝwǝr elixini ɵz iqigǝ alidu.
50:24 Ibr. 11:22. 
50:25 «yoⱪlax» — toƣruluⱪ 24-ayǝt wǝ izaⱨatini kɵrüǌ.
50:25 Mis. 13:19; Yǝ. 24:32. 

Ⱪoxumqǝ sɵz

«Huda» degǝn nam ibraniy tilida («Əloⱨim») dǝp elinidu
Ibraniy tiliniǌ mundaⱪ ⱪiziⱪ ikki alaⱨidiliki bar. Birinqi, bǝzi sɵzlǝr pǝⱪǝt kɵplük xǝklidǝ 

ipadilinidu. Ibraniy tilida «sular» («mayim») degǝn kɵplük xǝkilla bar; «su» degǝn birlik xǝkil 
yoⱪ. «asmanlar» («xamayim») degǝn kɵplük xǝkilla bar; «asman» degǝn birlik xǝkil yoⱪ. 
Ibraniy tilida adǝttǝ «Huda» deyǝlmǝydu, «Hudalar» («Əloⱨim» yaki «Eloⱨim») deyilidu, lekin 
mǝnisi yǝnila «Huda»dur. «Huda» «birlik xǝkil»dǝ ipadilǝnsǝ, «Əl» deyilidu, mǝsilǝn «Əl-
Xaday» (Ⱨǝmmigǝ Ⱪadir Huda). Bu xǝkil az uqraydu. 

Ikkinqidin, ibraniy tilida «kɵplük»ni bildüridiƣan ikki hil «ⱪoxumqǝ» bar. Birinqi ⱪoxumqǝ 
«-ot» bolup, «ikki»ni bildüridu; ikkinqi ⱪoxumqǝ «-im» yaki «-ⱨim» bolup, «üq» yaki «üqtin 
kɵp»ni bildüridu. Uyƣur tilidiki «kitab» degǝn sɵzni türlǝp kɵrsǝtsǝk uniǌ xǝkilliri mundaⱪ 
bolatti: —

«Kitab» — birla kitab
«Kitabot» — ikki kitab
«Kitabim» — Üq yaki üqtin kɵp kitab.

Ibraniy tilida «Huda» birlik xǝklidǝ ipadilǝnsǝ, «Əl» deyilidu. Biz buni adǝttǝ «Ilaⱨ» yaki 
«Tǝǌri» dǝp tǝrjimǝ ⱪilduⱪ.

Əmdi yǝnǝ «Alǝmniǌ yaritilixi» 1:1ni kɵrǝyli: — «Muⱪǝddǝmdǝ Huda asmanlar bilǝn 
zeminni yaratti».

Dǝrwǝⱪǝ, «Huda» degǝn sɵz muxu yǝrdǝ ibraniy tilidiki «Əloⱨim» degǝn sɵzniǌ tǝrjimisi. 
Yuⱪirida deginimizdǝk, «Əloⱨim» «kɵplük», yǝni «üq, yaki üqtin kɵp» xǝkildǝ ipadilinidu. 
Xundaⱪ bolsimu, uniǌ bilǝn munasiwǝtlik peil bolsa «birlik xǝkli»dǝ ipadilinidu. Xuniǌ bilǝn 
Muⱪǝddǝs Kitabniǌ: — «Muⱪǝddǝmdǝ Huda asmanlar bilǝn zeminni yaratti» degǝn birinqi 
jümlisidǝ «Huda» degǝn sɵz «üq yaki üqtin kɵp» degǝn xǝkildǝ, yǝni «Əloⱨim» degǝn xǝkildǝ 
ipadilinidu, lekin peil («yaratti») bolsa «birlik xǝkli»dǝ ipadilinidu. «Yaratti» degǝn peil «ikkilik 
xǝklidǝ» yaki «kɵplük xǝklidǝ» uqrimaydu.

Ibraniy tilida ǝgǝr bu jümliniǌ igisi Huda «birinqi xǝhs» bilǝn ipadilǝnsǝ, undaⱪta «yaratti» 
degǝn peil «yarattuⱪ» deyilmǝy, yǝnila «yarattim» deyilǝtti.

Demǝk, Muⱪǝddǝs Kitabniǌ birinqi jümlisidǝ Huda kɵplük xǝhstǝ bolsimu, birla xǝhstǝk ix 
kɵridu, degǝn uⱪum puritilidu. Kɵp alimlar bu uⱪumƣa asasǝn Huda «üqniǌ birliki» yaki «üq 
bir gǝwdǝ», dǝp qüxǝndüridu. Gǝrqǝ xundaⱪ bir ipadǝ muⱪǝddǝs yazmilarda biwasitǝ 
tepilmisimu, bu ⱨǝⱪiⱪǝtni Tǝwratta ⱨǝm Injilda roxǝn kɵrsitilgǝn bir tǝlim, dǝp ixinimiz.

Tǝwratta hatirilǝngǝn Hudaniǌ ⱨǝrⱪandaⱪ ix-ⱨǝrikǝtliridǝ «ǝloⱨim» degǝn nam ixlitilgǝn 
bolsa, xu ayǝtlǝrniǌ ⱨǝmmisidǝ degüdǝk Hudaniǌ ⱨǝrikiti «birlik xǝkli»diki peil bilǝn 
ipadilinidu.

Pǝrwǝrdigar degǝn nam (ibraniy tilida «Yaⱨwǝⱨ»)

Tǝwratta «Pǝrwǝrdigar» dǝp tǝrjimǝ ⱪilinƣan sɵzniǌ ibraniy tilidiki tǝlǝppuzi «Yaⱨwǝⱨ» 
dǝp elinixi mumkin. «Misirdin qiⱪix» dǝwridǝ Musa pǝyƣǝmbǝrgǝ ata ⱪilinƣan wǝⱨiy boyiqǝ 
bu namniǌ mǝnisi «Əzǝldin Bar Bolƣuqi», «Mǝǌgülük Bolƣuqi» yaki «Ɵzüm Bardurmǝn» 
degǝndǝk bolidu («Mis.» 3:15). «Yaⱨwǝⱨ» degǝn nam «Alǝmniǌ yaritilixi» 2:4dǝ birinqi ⱪetim 
ixlitilgǝn. Huda ⱨǝr ⱪetim insan bilǝn ǝⱨdǝ bekitkǝn qaƣlirida yaki insan bilǝn yeⱪin 
munasiwǝttǝ sɵzligǝn qaƣlirida asasǝn xu nam kɵrülidu; sǝwǝbi xübⱨisizki, xu nam Uniǌ 
ɵzgǝrmǝs maⱨiyitini, üzülmǝs kɵyümqanliⱪini wǝ ɵzgǝrmǝs meⱨribanliⱪini, xuniǌdǝk Uniǌ 
ⱨǝrdaim ⱨǝrbir wǝdǝ sɵzliridǝ tǝwrǝnmǝy qiǌ turidiƣanliⱪini tǝkitlǝydu. Parsqǝ 
«Pǝrwǝrdigar» degǝn bu sɵz xu mǝnigǝ ǝǌ yeⱪin kelixi mumkin, qünki Pǝrwǝrdigar degǝn 
sɵzniǌ Pars tilidiki mǝnisi «Hǝwǝr Alƣuqi» «Pǝrwix Ⱪilƣuqi» degǝnlik bolidu. Bǝzi alimlar 
uni yǝnǝ «Daim Bolƣuqi» dǝpmu tǝrjimǝ ⱪilidu.

Bǝzidǝ xeirlarda «Yaⱨwǝⱨ» degǝn nam «Yaⱨ» dǝp ⱪisⱪartilip elinidu.

Kim yaritix jǝryanini kɵrgǝn? 

Hudadin baxⱪa ⱨeqkim yaritix jǝryaniniǌ birinqi basⱪuqiƣa guwaⱨqi bolƣan ǝmǝs, 
ǝlwǝttǝ. «Asman-zemin»ni yaratⱪandin keyin andin pǝrixtilǝr guwaⱨqi bolƣan («Ayup» 38:7). 
Adǝm Hudaniǌ ahirⱪi yaratⱪini idi. Undaⱪta, Musa pǝyƣǝmbǝr mǝzkur kitabtiki «yaritilix 
bayanliri»ni nǝdin aldi?

Jawab xuki: — (1) Huda bularniǌ mǝlumatlirini Adǝm’atimizƣa tapxurƣan, andin u 
ǝwladliri üqün hatiriligǝn, yaki (2) Huda bu hǝwǝrlǝrni biwastǝ wǝⱨiy bilǝn Musaƣa tapxurƣan.

«Yaritilix hatiriliri»niǌ rasttinla Hudaniǌ biwasitǝ wǝⱨiyliri ikǝnlikini ayan ⱪilidiƣan kɵp 
ispatlar bar. Tɵwǝndǝ «Yaritilix hatirisi»dǝ bolƣan «yǝttǝ»lǝr» toƣruluⱪ izaⱨatlirimizni kɵrüǌ.

Hudaniǌ alǝmni yaritix jǝryanida bir «ariliⱪ» bolƣanmu?

1:1-2 «Muⱪǝddǝmdǝ Huda asmanlar bilǝn zeminni yaratti. U qaƣda yǝr bolsa xǝkilsiz wǝ 
ⱪupⱪuruⱪ ⱨalǝttǝ boldi; ⱪaraǌƣuluⱪ qoǌⱪur sularniǌ yüzini ⱪaplidi...».

Tǝwratxunaslarniǌ ikkinqi ayǝtniǌ birinqi ⱪisminiǌ mǝnisi toƣruluⱪ asasǝn ikki hil 
pikri bolup kǝlmǝktǝ. Bu pikirlǝrni towǝndikidǝk ihqamlaymiz: —

(1-pikir) «1- wǝ 2-ayǝtlǝr asasǝn alǝmniǌ yoⱪluⱪtin yaritilixini tǝswirlǝydu».
Xuniǌ bilǝn ular ikkinqi ayǝtniǌ birinqi ⱪismini «u qaƣda yǝr bolsa xǝkilsiz wǝ ⱪupⱪuruⱪ 

ⱨalǝttǝ boldi» wǝ xundaⱪla «ⱪaraǌƣuluⱪ qoǌⱪur sularniǌ yüzini ⱪapliƣanidi» dǝp 
qüxinidu. Baxⱪiqǝ eytⱪanda, birinqi wǝ ikkinqi ayǝt asasǝn Hudaniǌ yaritix jǝryanini baxliƣan 
qaƣdiki yǝr-zeminniǌ ǝslidiki «ham ǝxya»siniǌ dǝslǝpki xǝkliniǌ bayan ⱪilinixidur. Bu 
pikirgǝ asasǝn, yaritilix birinqi küni 1-ayǝt ⱨǝm 2-ayǝttǝ eytilƣan ixlarni wǝ 3-5-ayǝttiki 
ixlarni ɵz iqigǝ alidu.

(2-pikir) «Xǝkilsiz wǝ ⱪupⱪuruⱪ ⱨalǝt» ⱨǝm «ⱪaraǌƣuluⱪ» degǝn ibarilǝr mǝlum birhil 
apǝtniǌ aⱪiwitiniǌ bayanidur».

Bu pikir boyiqǝ ikkinqi ayǝtniǌ birinqi ⱪismini «u qaƣda yǝr bolsa xǝkilsiz wǝ ⱪupⱪuruⱪ 
ⱨalǝttǝ boldi» wǝ xundaⱪla «ⱪaraǌƣuluⱪ qoǌⱪur sularniǌ yüzini ⱪaplidi» dǝp qüxǝndüridu, 
xundaⱪla 1-ayǝt ⱨǝm 2-ayǝttiki ixlar arisida waⱪti namǝlum bolƣan bir ariliⱪ bar. Muⱪǝddǝs 
yazmilardiki «xǝkilsiz wǝ ⱪupⱪuruⱪ ⱨalǝt» (ibraniy tilida «tohu wabohu») degǝn ibarǝ uqriƣan 

baxⱪa yǝrlǝrdin bundaⱪ pikirgǝ ispat kǝltürülidu. Mǝsilǝn, «Yǝx.» 34:11 wǝ «Yǝr.» 4:23dǝ dǝl bu 
ibarǝ ixlitilip, Hudaniǌ jazasiniǌ aⱪiwitini kɵrsitidu. Ibaridiki birinqi sɵz («tohu» — «ⱪuruⱪ» 
yaki «bikar») Tǝwratta yigirmǝ ⱪetim ixlitilidu. Bu yigirmǝ ⱪetimniǌ ⱨǝmmisidǝ sǝlbiy mǝnidǝ 
ixlitilidu. Xǝytanniǌ alǝm apiridǝ bolƣanda isyan kɵtürgǝnliki toƣruluⱪ wǝⱨiylǝr («Yǝx.» 
14:4-23 wǝ «Əz.» 28:11-16)gǝ ⱪariƣanda, muxu yǝrdimu «xǝkilsiz wǝ ⱪupⱪuruⱪ» wǝ «qoǌⱪur 
sularni ⱪapliƣan ⱪaraǌƣuluⱪ» degǝn ⱨalǝtlǝr dǝl xu isyanniǌ nǝtijisi degǝn kɵzⱪarax 
mǝntiⱪiƣǝ tolimu uyƣun bolidu. Yǝnǝ kelip, Adǝm’atimiz Erǝm baƣda turƣuzulƣan waⱪtida 
wǝzipisi: «Ixlǝp, pǝrwix ⱪilix» idi (2:15). Ibraniy tilida ikkinqi sɵz «shamar» bolsa, «pǝrwix 
ⱪilix» «kɵzǝt ⱪilix» yaki «ⱪarawul bolux» degǝn mǝnini ɵz iqigǝ alƣaqⱪa, mǝlum düxmǝnniǌ 
yeⱪinla yǝrdǝ ikǝnliki purutup berilidu. Ⱨalbuki, muxu yǝrdǝ xu düxmǝnniǌ kim ikǝnliki 
biwasitǝ eytilmaydu.

Yuⱪiriⱪi tekisttiki ispatlarƣa asasǝn biz ikkinqi pikirgǝ mayilmiz. Ikkinqi pikirdikilǝr iqidǝ 
«ariliⱪtiki apǝt»niǌ tǝpsilatliri toƣruluⱪ yǝnǝ bǝx hil pikir bar. Xaraitlar yar bǝrsǝ bu pikirlǝr 
toƣruluⱪ ayrim kitabta muzakirǝ ⱪilmaⱪqimiz. Ixǝnginimizdǝk ikkinqi kɵzⱪarax toƣra 
bolsimu, tekisttǝ apǝt qüxürülüp, Huda «yaritix» ixini yeǌidin baxliƣiqǝ ⱪanqilik waⱪit 
ɵtkǝnliki toƣruluⱪ mǝlumat yoⱪ; ariliⱪtiki waⱪit intayin ⱪisⱪa bolƣan boluxi mumkin. 

«Sularni ayrix» — «su ⱪatlimi»

«Andin Huda: «Sularniǌ ariliⱪida bir boxluⱪ bolsun wǝ sular yuⱪiri-tɵwǝn ikkigǝ ayrilip 
tursun» — dedi. Xuniǌ bilǝn Huda bir boxluⱪ ⱨasil ⱪilip, sularni boxluⱪniǌ astiƣa wǝ 
boxluⱪniǌ üstigǝ ayriwǝtti; ix ǝnǝ xundaⱪ boldi».

Bu ayǝtlǝrgǝ mumkinqiliki bar bir tǝbir xuki, Huda yǝr-zeminni yaratⱪanda pütkül yǝr 
xarini ⱪaplap turƣan sudin tǝrkib tapⱪan qoǌ bir ⱪatlam bar idi. Uniǌdiki xu ⱪuyax, ay wǝ 
yultuzlarniǌ nurini normal ⱨalǝttǝ yǝr xariƣa ɵtküzǝtti, lekin su ⱪatlimi yǝr-zeminƣa 
ornitilƣan bir «parnik»tǝk bolatti; nǝtijidǝ, pütkül yǝr yüzidǝ, ⱨǝtta ximal wǝ jǝnubiy 
ⱪutuplardimu mɵtidil, raⱨǝtlik temperaturilarni ⱨasil ⱪilatti; u ⱪatlam yǝr yüzidiki barliⱪ 
janiwarlarni ziyanliⱪ, ⱨayatliⱪni ⱨalak ⱪilƣuqi «boxluⱪ radiyatsiyǝsi»niǌ tǝsiridin ⱪoƣdaytti.

Yǝr xariniǌ ikki ⱪutupida «taxⱪa aylanƣan» kɵp hil ɵsümlük wǝ janiwarlarniǌ 
tepilƣanliⱪi xu ⱪutuplarniǌ ǝslidǝ issiⱪ yaki mɵtidil kilimatliⱪ ikǝnlikini ispatlaydu. Etiⱪadi 
bolƣan kɵp biologlarniǌ ⱪarixiqǝ Nuⱨ pǝyƣǝmbǝr dǝwridiki topanniǌ yerimi xu «su 
ⱪatlimi»niǌ ƣulixidin ⱨasil bolƣan, yerimi yǝr astidiki wolⱪanliⱪ ⱨǝrikǝtlǝrdin ⱨasil ⱪilinƣan, 
dǝp ⱪaraydu — 7:11ni kɵrüǌ. «Su ⱪatlimi»niǌ ƣulixi wǝ uniǌdiki «boxluⱪ radiatsiyǝsi»ni 
tosidiƣan «mudapiǝlik ⱪalⱪan»niǌ elip taxliwetilixi topandin keyinki waⱪitta insaniyǝtniǌ 
ɵmriniǌ tuyuⱪsiz ⱪisⱪarƣanliⱪini qüxǝndürǝlǝydu (mǝsilǝn, Nuⱨ 950 yil ɵmür kɵrgǝn (9:29), 
Ibraⱨim 175 yil ɵmür kɵrgǝn (25:7), Yüsüp 110 yil ɵmür kɵrgǝn (50:26).

Yǝnǝ bir ixni dǝp ɵtkümiz bar; biologiyǝ pǝnliri bilǝn xuƣulliniwatⱪan oⱪurmǝnlǝr «karbon 
14 (C14) arⱪiliⱪ dǝwr bekitix» usuli boyiqǝ, nurƣun «taxⱪa aylanƣan ⱨaywanlar»ƣa birnǝqqǝ 
milyon yilliⱪ tarihi bar dǝp ⱨɵküm qiⱪirilidiƣanliⱪini bilidu; lekin ǝmǝliyǝttǝ ular pǝⱪǝt 
birnǝqqǝ miǌ yil ilgiri tirik bolƣan ⱨaywanlar boluxi mumkin; qünki bularniǌ: «nǝqqǝ 
miliyon yil boluxi»ni atmosfera radiatsiyǝsiniǌ topan waⱪtida tuyuⱪsiz ɵrlǝp ketixi ⱨasil 
ⱪilƣan, halas.

«Alǝmniǌ yaritilixi»diki «yǝttǝ kün» 24 saǝtlik künlǝrmu?

Tarihta, alimlarniǌ bǝziliri: «yaritilixtiki «yǝttǝ kün» 24 saǝtlik kün ǝmǝs, bǝlki ular simwol 
harakterliⱪ bolup, «yǝttǝ kün»niǌ ⱨǝrbiri uzun bir dǝwrni yaki eonni bildüridu» degǝn 
kɵzⱪaraxni otturiƣa ⱪoyup kǝlgǝn. Bu ǝmǝliyǝttǝ «Alǝmniǌ yaritilixi»diki bayanlarni ⱨazirⱪi 
zaman pǝn-tehnika nǝziriyǝliri bilǝn, yǝni alǝmniǌ milyon yaki milyard (bilyon) yilliⱪ tarihi bar 
degǝn kɵzⱪaraxlar bilǝn birlǝxtürüxkǝ urunuxtur. Muⱪǝddǝs yazmilardiki bǝzi yǝrlǝrdǝ «kün» 
birnǝqqǝ yillarni bildürgini bilǝn (mǝsilǝn, «Yar.» 2:4, «Ⱪan.» 12:8, 32:35, «Yǝr.» 30:7 wǝ «Yoel» 
1:15, 3:14, 18 wǝ «Pǝrwǝrdigarniǌ küni»ni kɵrsǝtkǝn ayǝtlǝr) «birinqi kün», «ikkinqi kün» 
ⱪatarliⱪ ibarilǝr yaki «kǝq bilǝn sǝⱨǝr» degǝn ibarilǝr bilǝn ixlitilginidǝ (mǝsilǝn, «Yar.» 1:5, 8 
ⱪatarliⱪlar), adǝttǝ normal 24 saǝtlik künlǝrni kɵrsitidu; xuniǌ üqün biz «Alǝmniǌ yaritilixi» 
1-babtiki «kün»ni ⱨeqⱪandaⱪ baxⱪa mǝnidǝ qüxinixniǌ sǝwǝbi yaki ⱨajiti yoⱪ, dǝp ⱪaraymiz.

«Ɵz türliri boyiqǝ» degǝn ibarǝ

Mǝsilǝn: «Huda yǝnǝ: «Yǝr ⱨǝrhil ɵsümlüklǝrni, uruⱪluⱪ otyaxlarni, mewǝ beridiƣan 
dǝrǝhlǝrni türliri boyiqǝ ɵzidǝ ündürsun! Mewilǝrniǌ iqidǝ uruⱪliri bolsun!» dewidi, dǝl xundaⱪ 
boldi; yǝrdiki ɵsümlüklǝrni, yǝni uruⱪ qiⱪidiƣan otyaxlarni ɵz türliri boyiqǝ, mewǝ beridiƣan, 
yǝni mewiliriniǌ iqidǝ uruⱪliri bolƣan dǝrǝhlǝrni ɵz türliri boyiqǝ ündürdi» (12:1-13).

 «Ɵz türliri boyiqǝ» degǝn ibarǝ 11-, 12-, 24- wǝ 25-ayǝttǝ kɵrülidu. Muxu ibaridǝ kɵrsitilkǝn 
asasiy mǝnǝ xuki, ⱨǝrbir türlük ɵsümlük yaki janiwar Huda tǝripidin bekitilgǝn asasiy tǝrkibi 
wǝ ⱪurulmisi boyiqǝ nǝslini ⱪaldurup kɵpiyidu. Itlar jüplinip nǝsillǝngǝndin keyin bǝzidǝ qoǌ, 
bǝzidǝ kiqik küqüklǝrni küqükligini bilǝn, ⱪaldurulƣan nǝsillǝr bǝribir itlardin ibarǝttur, halas, 
baxⱪa birhil janiwarlarƣa aylandurulƣan yaki «tǝdrijiy tǝrǝⱪⱪiy ⱪilƣan» ǝmǝs. Dunyadiki 
ⱨǝrbir it dunyadiki baxⱪa itlar bilǝn nǝsillinǝlǝydu, biraⱪ müxük yaki maymunlar bilǝn 
nǝsillinǝlmǝydu. Mǝlum bir türlük ⱨaywan ⱨǝrhil xǝkil, rǝǌdǝ, wǝ qoǌ-kiqik bolƣini bilǝn 
bular bǝzi alimlarniǌ eytⱪinidǝk «tǝdrijiy tǝrǝⱪⱪiyatniǌ ipadiliri» ǝmǝs. Əksiqǝ nǝslidin-
nǝsligǝ ⱨǝrbir it wǝ müxük asasiy gen ⱪurulmisi jǝⱨǝttǝ op’ohxax turiweridu. Darwin tǝxǝbbus 
ⱪilƣan «tǝdrijiy tǝrǝⱪⱪiyat nǝziriyǝsi» boyiqǝ, mǝlum ⱨaywanlarniǌ mǝlum bir türi muⱨitniǌ 
besimi yaki ɵzgirixi bilǝn, milyonliƣan yillarniǌ ɵtüxi bilǝn baxⱪa bir ⱨaywan türigǝ aylinidu; 
biraⱪ 250 yildin beri paleontologlar yǝr yüziniǌ buluǌ-puqⱪaⱪliridin kolap-ⱪezip qiⱪarƣan 
taxⱪa aylanƣan ⱨaywanlarniǌ iqidǝ mǝlum türdiki ⱨaywanniǌ baxⱪa birhil ⱨaywanƣa 
ɵzgirixidiki atalmix «ariliⱪtiki xǝkli»gǝ birǝr misalmu tapⱪan ǝmǝs.

Darwinniǌ hudasizliⱪni alƣa sürmǝkqi bolup tǝxǝbbus ⱪilƣan «tǝdrijiy tǝrǝⱪⱪiyat 
nǝziriyǝsi» toƣrisida sǝⱨipǝ qǝklimisi bolƣaqⱪa muxu yǝrdǝ tǝpsiliy tohtalmiduⱪ. Ⱨalbuki, 
uniǌ «tǝdrijiy tǝrǝⱪⱪiyat nǝziriyǝsi» yeⱪinⱪi yillarda «mǝntiⱪigǝ uyƣun ǝmǝs» dǝp ⱪaralƣan 
bolsimu, lekin tǝbiiy pǝnlǝrni asas ⱪilƣan aliy mǝktǝplǝr uniǌ orniƣa ⱨeqⱪandaⱪ nǝrsǝ 
tapalmay ⱪaldi. Ular Yaratⱪuqi bolƣan Hudaƣa ixinixniǌ orniƣa, 250 yilliⱪ nǝtijisiz kolap 
izdǝxlǝrdin keyin ular yǝnila ⱪariƣularqǝ «künlǝrniǌ biridǝ» adǝmni ⱪayil ⱪilƣudǝk tǝdrijiy 
tǝrǝⱪⱪiyat jǝryanini kɵrsitidiƣan mǝlum birhil ispatni kütüxni halaydu.

Insan — «Hudaniǌ obraz-süriti»dur

«Ɵz sürǝt-obrazimizda, bizgǝ ohxaydiƣan ⱪilip insanni yaritayli» (26:1)

Roxǝnki, Huda muxu yǝrdǝ pǝrixtilǝrgǝ sɵzligǝn ǝmǝs; qünki pǝrixtilǝr ⱨeqⱪandaⱪ nǝrsini 
yaritix küq-ⱪudritigǝ igǝ ǝmǝs; uniǌ üstigǝ, insanlar ⱨeqⱪaqan «pǝrixtilǝrniǌ obrazi» yaki 
«pǝrixtilǝrniǌ süriti» dǝp tǝswirlǝngǝn ǝmǝs.



91

«Yaritilix»

Xuǌa «Əloⱨim» toƣrisidiki izaⱨatimizdǝk, muxu yǝrdǝ Huda («Əloⱨim»)niǌ «yaritayli» 
degǝn sɵzidin Hudaniǌ Ɵziniǌ «Üq bir gǝwdǝ» ikǝnlikiniǌ eniⱪ bir ipadisi kɵrünidu, dǝp 
ixinimiz.

Undaⱪta, «Hudaniǌ sürǝt-obrazi» degǝn ibarǝ nemini kɵrsitidu?
Bu yǝrdǝ tilƣa elinƣan «sürǝt-obraz» wǝ «ohxaydiƣan» ⱪilix bolsa jismaniy ohxaxliⱪni ǝmǝs, 

bǝlki birhil roⱨiy ohxaxliⱪni ⱨǝm iqki dunyadiki ohxaxliⱪni kɵrsitidu. Xuǌa yaƣaq yaki taxtin jansiz 
bir mǝbud yasap: — «Mana Hudaniǌ ohxixi!» deyixkǝ ⱪǝt’iy bolmaydu wǝ xundaⱪ ⱪilix Tǝwratta 
ⱪǝt’iy mǝn’i ⱪilinƣan. Qünki undaⱪ jansiz bir nǝrsini «Hudaniǌ ohxixi» deyix tirik Hudaƣa ⱨaⱪarǝt 
kǝltürgǝnlik bolidu. «Hudaniǌ obraz-süriti» insanniǌ roⱨida wǝ harakterida mǝwjut bolup turidu. 
Xuǌa dǝslǝptin tartip biz bu ixta Hudaniǌ mǝǌgülük muddia-mǝⱪsitini kɵrüp yetǝlǝymiz; 
Hudaniǌ mǝⱪsiti dǝl «Insan Meniǌ harakterim wǝ tǝbiitimdǝ bolsun» degǝndin ibarǝt bolup, 
uniǌ ikki uluƣ tǝripi bar: — (1) Insan pütkül alǝmgǝ Hudaniǌ xan-xǝripini ǝks ǝttürǝlǝydiƣan 
bolux. Buniǌdinmu uluƣ tǝripi xuki: (2) Insan Hudaniǌ ⱨǝmraⱨliⱪidin ⱨuzurlinip, Uniǌ iqki 
sirliriƣa wǝ oyliriƣa ortaⱪ boluxi kerǝk. Xuǌa, xundaⱪ eytixⱪa boliduki, Hudaniǌ insanni yaritixi 
Ɵz kɵǌlidiki ixlarni qüxinidiƣan bir ⱨǝmraⱨni barliⱪⱪa kǝltürüx üqün idi.

Hudaniǌ Adǝm’atimizdiki bu obrazi uniǌ gunaⱨi tüpǝylidin intayin hunüklǝxkǝn, 
buzulƣan wǝ insanniǌ Huda bilǝn bolƣan alaⱪisimu üzülgǝnidi. Gǝrqǝ xundaⱪ bolsimu, ⱨǝtta 
gunaⱨkar insanda yǝnila Hudaniǌ obrazi gaⱨi qaƣlarda ipadilinidu; mǝsilǝn, bir-birimizgǝ 
meⱨribanliⱪ kɵrsǝtsǝk, tǝbiǝtniǌ kɵrkǝmlikidin ⱨuzurlansaⱪ yaki ɵzimiz birǝr nadir ǝsǝr ijad 
ⱪilsaⱪmu Hudaniǌ tǝbiiti ⱪaytidin bizdǝ bǝzidǝ ǝks etidu.

Hudaniǌ insanda bolƣan «sürǝt-obraz»i toƣrisidiki birnǝqqǝ jǝⱨǝtlǝrni kɵrüp ɵtǝyli. Bu 
jǝⱨǝtlǝrni toluⱪ xǝrⱨlimǝkqi ǝmǝsmiz, pǝⱪǝt oⱪurmǝnlǝr üqün paydiliⱪ bolƣan ⱨǝm oylinixⱪa 
ǝrziydiƣan birnǝqqǝ temilarni kɵrsǝtmǝkqimiz: — 

(a) Huda insanniǌ Ɵzidǝk meⱨriban boluxini ⱨǝm xu meⱨribanliⱪi bilǝn baxⱪilarƣa meⱨir 
yǝtküzüxini, Ɵzi nemidin nǝprǝtlǝnsǝ, insanniǌmu xuniǌdin nǝprǝtlinixini halaydu; 
xuniǌdǝk Huda Ɵzi kɵqürümqan, sǝwr-taⱪǝtlik, rǝⱨimdil, kɵyümqan wǝ sehi bolƣinidǝk 
insanniǌmu xundaⱪ boluxini, xundaⱪla Uniǌ Ɵziniǌ barliⱪ yahxi hususiyǝtlirigǝ 
insanniǌmu igǝ boluxini halaydu.

(ǝ) Huda insanlarƣa «yaritix ⱪabiliyiti»ni ata ⱪilƣan — bu «yaritix ⱪabiliyiti» bolsa 
Ɵziniǌkidǝk «yoⱪ»tin ǝmǝs, bǝlki ham ǝxyalardin yaki ham materiyallardin güzǝl nǝrsilǝrni 
yasax ⱪabiliyitidin ibarǝt.

(b) Huda insanlarƣa tallax ⱪabiliyitini ata ⱪilƣan (buniǌda insanlarniǌ tallax dairisi 
Uniǌkidǝk kǝǌ bolmaydu, ǝlwǝttǝ).

(p) Huda ǝslidǝ insanlarƣa yǝr yüzidiki ⱨaywanat wǝ ɵsümlüklǝrni idarǝ ⱪilix imtiyazini, 
xundaⱪla ulardin hǝwǝr elix ⱨǝmdǝ ularni pǝrwix ⱪilix mǝs’uliyitini ata ⱪildi (1:26-27). 
Buniǌdin biz insanlarniǌ Hudaniǌ pütkül alǝmni idarǝ ⱪilidiƣanliⱪini wǝ uniǌdin hǝwǝr 
alidiƣanliⱪini qüxinǝlǝymiz.

(t) Ər-ayal meⱨir-muⱨǝbbǝtlik bolsa, Hudaniǌ «sürǝt-obraz»i xuniǌda Ɵz ipadisini 
tapidu, xuniǌdǝk Hudaniǌ Ɵzidǝ xundaⱪ bir meⱨir-muⱨǝbbǝtniǌ barliⱪi ayan ⱪilinidu; 
Injilda eytilƣandǝk «Huda Ɵzi meⱨir-muⱨǝbbǝttur» («1Yⱨ.» 4:8).

Adǝm’atimizniǌ gunaⱨi sǝwǝblik uniǌ barliⱪ ǝwladliriniǌ uniǌ gunaⱨliⱪ tǝbiitini 
miras ⱪilixi tüpǝylidin, Hudaniǌ insanda bolƣan «sürǝt-obraz»i tolimu hunüklǝxkǝn ⱨǝm 
buzulƣan bolsimu, Hudaniǌ insanda bolƣan uluƣ wǝ ǝbǝdiy muddia-mǝⱪsitidǝ ⱨeqⱪandaⱪ 
ɵzgirix bolƣini yoⱪ. Hudaniǌ Mǝsiⱨ arⱪiliⱪ kǝltürgǝn nijatiniǌ mǝⱪsiti xuki, insanni Ɵzi 

bilǝn ǝslidiki inaⱪliⱪ alaⱪigǝ ⱪayturux, xundaⱪla Muⱪǝddǝs Roⱨiniǌ küq-ⱪudriti bilǝn 
«Hudaniǌ sürǝt-obrazi»ni ⱪaytidin yaritixtin ibarǝttur. Bu nijatni Mǝsiⱨ Ɵzigǝ iman eytⱪan 
barliⱪ mǝsiⱨiylǝr (Əysani Rǝb dǝp tonuƣuqilar) üqün bǝdǝl tɵlǝp tǝyyarliƣan, xundaⱪla 
Uniǌƣa tǝxna bolƣan barliⱪ kixilǝrgǝ ata ⱪilixⱪa tǝyyar turidu.

«Alǝmniǌ yaritilixi»diki «yǝttǝ»lǝr

«Alǝmniǌ yaritilixi» degǝn kitabniǌ ibraniy tilidiki nushisida «yǝttǝ» degǝn rǝⱪǝm kɵp 
uqraydu. Oⱪurmǝnlǝrgǝ roxǝnki, Muⱪǝddǝs Kitabta «yǝttǝ» degǝn rǝⱪǝm kɵp ⱪetim 
«mukǝmmǝllik» yaki «tamamlanmaⱪ» degǝn uⱪumni bildürgǝn. Uniǌ Hudaniǌ ⱪilƣanliri 
bilǝn munasiwǝtlik yǝrliri az ǝmǝstur. Bularniǌ ⱨǝmmisini bu yǝrdǝ kɵrsitix mumkin ǝmǝs, 
pǝⱪǝt tɵwǝndǝ 1:1-2:3tiki birnǝqqǝ misallarnila kɵrsitimiz: — 

(a) 	 «Alǝmniǌ yaritilixi»niǌ yǝttǝ küni bar.
(ǝ) 	 «Alǝmniǌ yaritilixi»niǌ muxu birinqi ⱪismida (1:1-2:3dǝ) yǝttǝ abzas bar.
(b) 	 1-ayǝttǝ yǝttǝ sɵz bar; muxu jümlidǝ 28 ⱨǝrp, yǝni 7x4 ⱨǝrp bar.
(p) 	 2-ayǝttǝ 14, yǝni 7x2 sɵz bar;
(t) 		 Bu ⱪisimniǌ asasiy mǝzmunini kɵrsitidiƣan üq isim bar, bularniǌ ⱨǝrⱪaysisiniǌ 

ixlitilix sani yǝttiniǌ mǝlum ⱨǝssisi bolidu: 
(i) 		 «Huda» («Əloⱨim») degǝn sɵz 35 ⱪetim (5x7) kɵrünidu; (ii) «Zemin» degǝn sɵz 

(ǝrǝts) 21 ⱪetim (3x7) kɵrünidu; (iii) «asman» (yaki «asmandiki boxluⱪ») 
(«xamayim») 21 ⱪetim (3x7) kɵrünidu;

(q) 	 Yǝttǝ asasiy ix toƣruluⱪ «ⱨasil ⱪilinsun» yaki «ⱨasil bolsun» dǝp eytilidu.
(j) 		 Birinqi abzasta «yoruⱪluⱪ» wǝ «kün» jǝmiy yǝttǝ ⱪetim kɵrünidu.
(h) 	 2- wǝ 3- abzasta «sular» degǝn sɵz yǝttǝ ⱪetim kɵrünidu.
(d) 	 5- wǝ 6-abzasta ibraniy tilida «ⱨayat» degǝn sɵz yǝttǝ ⱪetim kɵrünidu. 
(r) 	 «yahxi kɵrünidu» degǝn ibarǝ yǝttǝ ⱪetim kɵrünidu. 
(z) 	 Yǝttinqi abzastiki mǝrkiziy sɵz dǝl «yǝttinqi kün».
(ȥ) 	 Yǝttinqi abzasta (yǝttinqi kün toƣruluⱪ) (2:1-3dǝ) jǝmiy 35 sɵz bar; otturidiki üq 

ibariniǌ ⱨǝrⱪaysisida yǝttǝ sɵz bar wǝ ⱨǝrⱪaysisida «yǝttinqi» degǝn sɵz kɵrünidu.

Ibraniy tilidiki ⱨǝrbir ⱨǝrp rǝⱪǝmnimu bildüridu (mǝsilǝn, «alǝf» (a) 1ni, «bǝt» (ǝ) 2ni 
bildüridu). «Alǝmniǌ yaritilixi»niǌ bu birinqi ⱪismi (1:1-2:3)diki «tizilƣan ⱨǝrplǝr» san dǝp 
ⱪaralsa, undaⱪta uniǌda 150din artuⱪ «yǝttǝ»gǝ munasiwǝtlik ajayib matematikiliⱪ ǝmǝl 
kɵrünidu. «Alǝmniǌ yaritilixi»da «yǝttǝ» degǝn rǝⱪǝmniǌ xundaⱪ tilsimat orunlaxturuluxi 
mǝzkur yazmini yazdürƣuqiniǌ Hudaniǌ Ɵzi ikǝnlikini ispatlaydu, xundaⱪla Hudaniǌ 
mukǝmmǝlliki yaratⱪan alǝmdǝ roxǝn bolidiƣanliⱪini kɵrsitidu (yuⱪirida kɵrginimizdǝk, «7» 
degǝn rǝⱪǝm Muⱪǝddǝs Kitabta daim degüdǝk «mukǝmmǝllik» yaki «tamamlimaⱪ» degǝn 
mǝnilǝrni sürǝtlǝydu yaki kɵrsitidu).

«Huda aram aldi»

«Huda aram aldi» degǝn ibarǝ degǝn xǝrⱨqi alimlarni sǝl ⱪaymaⱪturup kǝlgǝn. Ibraniy 
tilidiki «aram elix» («xabat») degǝn sɵzniǌ asasiy mǝnisi «tohtax» degǝn uⱪumni bildürsimu, 
yǝnila «aram elix» degǝn mǝninimu ɵz iqigǝ alidu. Huda keyin Israil hǝlⱪigǝ ⱨǝrbir yǝttǝ kün 
iqidǝ bir künni dǝm elix küni ⱪiliǌlar, dǝp ǝmr ⱪilƣan; xu küni «xabat küni» dǝp atalƣan. 
Lekin Hudaniǌ Ɵzi ǝsla qarqimaydu ⱨǝm ⱨerip ⱪalmaydu («Yǝx.» 40:28). Undaⱪta U ⱪaysi 
jǝⱨǝttǝ «aram aldi»?

Bu sɵz Huda Ɵzi ⱨǝmmǝ nǝrsini yaratⱪandin keyin, Ɵziniǌ ijad ⱪilƣanliridin «raⱨǝtlinip» 
ⱨuzur elixini kɵrsǝtkǝn ǝmǝsmu? Tǝwrat «Alǝmniǌ yaritilixi» degǝn ⱪismini oⱪuƣanseri, 
mǝsilǝn 1:4, 10, 18, 21, 25 wǝ bolupmu 31-dǝ dǝl xundaⱪ ix puritilidu: — «Huda ⱨǝmmǝ 
yaratⱪiniƣa ⱪarap turdi, mana ularniǌ ⱨǝmmisi intayin yahxi idi». Insan «Hudaniǌ obrazi 
boyiqǝ yaritilƣan» bolup, ularmu birǝr ijadiyǝtni barliⱪⱪa kǝltürgǝndin keyin, ohxaxla «aram 
alƣaq» uniǌdin ⱨuzurlanmamdu?

«Hudaniǌ aramliⱪi» Uniǌ jismaniy jǝⱨǝttǝ «qarqiƣini»din ǝsligǝ kelixi ǝmǝs, bǝlki 
ibraniy tilidiki «xabat» degǝn sɵzniǌ mǝnisini ɵz iqigǝ alƣan ⱨuzurlinixni kɵrsitidu. 
«Xabat»niǌ birinqi mǝnisi «tohtax», uniǌ «aram» degǝn mǝnisimu bar («aram» ibraniy 
tilida «nuham» degǝn sɵz bilǝnmu ipadilinidu. Bu sɵzdin «Nuⱨ» degǝn isim qiⱪidu («Yar.» 
5:29ni kɵrüǌ). Injilda, bolupmu «Ibraniylarƣa» 4-babta, bizgǝ bu uluƣ tema üstidiki tehimu 
kɵprǝk wǝⱨiylǝr tǝminlinidu. Xu mǝktuptiki «ⱪoxumqǝ sɵz», «Hudaniǌ aramliⱪi» üstidiki 
sɵzlirimiznimu kɵrüǌ.

Insanlarniǌ sinilixi — «ⱨayatliⱪ dǝrihi» wǝ «yahxi bilǝn yamanni bilgüz-
güqi dǝrǝh»

Bǝzilǝr: «Huda insanniǌ «yahxi bilǝn yamanni bilgüzgüqi dǝrǝh»niǌ mewisini yeyixini 
qǝkligǝn bolsa nemixⱪa uni Erǝm baƣniǌ otturisiƣa tikip ⱪoyidu?» yaki bolmisa «Nemixⱪa 
Huda Adǝm’atimiz yaki Ⱨawa’animizniǌ xu mewini yeyixini tosimiƣan?» degǝn soallarni 
ⱪoyidu. Bundaⱪ soal imansizliⱪ nuⱪtiinǝziridin ⱪoyulƣan bolsun-bolmisun uniǌƣa jawab 
tepixⱪa toƣra kelidu. Biz awwal yuⱪiriⱪi soaldin baxⱪa «Insanniǌ maⱨiyiti nemǝ?» wǝ 
«Hudaniǌ insanda bolƣan mǝⱪsiti nemǝ?» degǝn ikki soalƣa jawab berip baⱪayli.

Biz yuⱪirida Huda insanni Ɵzi bilǝn alaⱪidǝ bolup sirdax bolsun, wǝ xuniǌdǝk Ɵzi insanni 
sɵygǝndǝk insanmu Ɵzini sɵysun, degǝn arzu-istǝk bilǝn uni Ɵz sürǝt-obrazi boyiqǝ yaratⱪan, 
deduⱪ. Xuni eniⱪ biliximiz kerǝkki, sɵyüx yaki meⱨir-muⱨǝbbǝtniǌ ayrilmas bir ⱪismi ixǝnq, 
tallax wǝ tayinixtur. Xuniǌ üqün Erǝm baƣda insanniǌ Hudaƣa bolƣan iman-ixǝnqini 
ipadilǝydiƣan bir wasitǝ boluxi kerǝk idi; ǝyni qaƣda xu yol dǝl «yahxi-yamanni bilgüzgüqi 
dǝrǝhtin yemǝslik» idi. Demǝk, Hudaƣa ixinix-ixǝnmǝslikni tallax yoli mǝwjut idi; qünki 
tallaxmu meⱨir-muⱨǝbbǝtniǌ ayrilmas bir ⱪismidur. Bay wǝ küqlük adǝmniǌ kɵǌli mǝlum 
bir ⱪizƣa qüxkǝn bolsa, bay bolƣini üqünla ⱪiz uniǌƣa yatliⱪ boluxⱪa razi bolƣininiǌ nemǝ 
ǝⱨmiyiti? Biraw bir top lükqǝkni yallap bir ⱪizni ⱪorⱪitip, ɵzigǝ tegixkǝ mǝjburlisa, bundaⱪ 
nikaⱨniǌ nemǝ ǝⱨmiyiti bolsun? Yaki birsi seⱨirgǝrlik ixlitip, bir ⱪizni ɵziniǌ iradisi boyiqǝ 
maxina adǝmdǝk kontrol ⱪiliwalsa buniǌmu nemǝ ǝⱨmiyiti bolsun? Undaⱪ ǝr-ayalliⱪ 
munasiwǝttǝ muⱨǝbbǝt mǝwjut bolattimu? Bay adǝm xundaⱪ ⱪilsa, ǝslidǝ uniǌ xu ⱪizƣa 
nisbǝtǝn ⱨeqⱪandaⱪ ⱨǝⱪiⱪiy muⱨǝbbiti yaki ⱨɵrmiti bolmiƣan bolidu; qünki u ⱪizniǌ ɵzini 
ⱪobul ⱪilix yaki rǝt ⱪilix ǝrkinlikigǝ yol ⱪoymidi. Ⱪiz ahiri uniǌƣa baƣlanƣan bolsa, ⱪizniǌ 
muⱨǝbbiti bir yǝrdǝ tursun, ⱨǝtta uniǌƣa ⱨeqⱪandaⱪ ⱨǝⱪiⱪiy mǝnidiki amraⱪliⱪimu 
bolmaydu. Huda insanniǌ Ɵzini sɵyüxini halaydu; lekin bundaⱪ sɵyüxniǌ pǝⱪǝt Uniǌ 
insanƣa nemǝ bǝrgǝnliki yaki berǝlǝydiƣanliⱪi üqün ǝmǝs, bǝlki Ɵziniǌ Huda bolƣini üqün, 
Yaratⱪuqisi bolƣini üqün boluxini halaydu; U yǝnǝ insanniǌ Ɵzini sɵyüxkǝ mǝjburlinidiƣan 
birhil maxina adǝmdǝk boluxini halimaydu. Xuniǌdǝk, insanniǌ Erǝm baƣda Hudaƣa 
ⱨǝⱪiⱪiy birhil meⱨir-muⱨǝbbǝt baƣlixiƣa wǝ xu meⱨir-muⱨǝbbitiniǌ ɵsüxigǝ Erǝm baƣda 
mǝlum ixinix wǝ tallax mumkinqiliki boluxi kerǝk idi.

Biz yǝnǝ bayⱪaymizki, Huda insanƣa «yahxi bilǝn yamanni bilgüzgüqi dǝrǝh»niǌ mewisini 
yeyixniǌ nǝtijisi ɵlüm bolidiƣanliⱪini sinaⱪ ⱪilip ispatlap bǝrmigǝn. Hudaniǌ ularƣa esil mewǝ-
qiwilǝrgǝ tolƣan bir güzǝl baƣni tǝⱪdim ⱪilixi Ɵziniǌ ularƣa baƣliƣan meⱨir-muⱨǝbbitiniǌ 
ixǝnqlik ikǝnlikigǝ yetǝrlik pakit boluxi kerǝk idi. Insanlar «yahxi bilǝn yamanni bilgüzgüqi 
dǝrǝh»niǌ mewisidin yemǝsliki arⱪiliⱪ ɵzliriniǌ Hudaƣa: «Seniǌ bizgǝ nemǝ ixlarniǌ yahxi, 
nemǝ ixlarniǌ yaman ikǝnlikini pǝrⱪlǝndürüxtǝ Saǌa tayinimiz» dǝp ɵz muⱨǝbbitini ipadilixi 
kerǝk idi; ⱪisⱪisi, insanda Hudaƣa toluⱪ tayinip yaxax pursiti bar idi. Əksiqǝ, Adǝm’atimizniǌ xu 
mewini yeyixi — nemǝ ixlarniǌ yahxi, nemǝ ixlarniǌ yaman ikǝnlikini bekitixtǝ Hudaƣa 
tayanmay yaxaxni halaydiƣanliⱪini elan ⱪilƣiniƣa barawǝrdur. Huda bir mǝzgildin keyin sinax 
dǝrihini baƣdin elip ketixi mumkin idi; lekin bu toƣrisida bizgǝ kitabta ⱨeqⱪandaⱪ mǝlumat yoⱪ.

Ikkinqi dǝrǝh, yǝni sirliⱪ «ⱨayatliⱪ dǝrihi» toƣruluⱪ Huda Adǝm’atimizƣa ⱨeqⱪandaⱪ 
ayrim bir ǝmr bǝrmigǝnidi; lekin baƣqidiki barliⱪ dǝrǝhlǝrniǌ mewisi toƣruluⱪ: «haliƣiniǌqǝ 
yesǝǌ bolidu» degǝnidi. Xuǌa Adǝm’atimiz «ⱨayatliⱪ dǝrihi»niǌ mewisinimu baƣqidiki 
baxⱪa dǝrǝhlǝrniǌ mewisini yegǝndǝk yesǝm bolidu, dǝp qüxinixi kerǝk idi. Lekin Adǝm’atimiz 
wǝ Ⱨawa’animiz baƣqidin ⱨǝydiwetilgǝndǝ, Pǝrwǝrdigar mundaⱪ dǝydu: «Mana, adǝm 
Bizlǝrdin birigǝ ohxap ⱪaldi, yahxi bilǝn yamanni bildi. Əmdi ⱪolini uzitip ⱨayatliⱪ dǝrihidin 
elip yǝwelip, ta ǝbǝdgiqǝ yaxawǝrmǝsliki üqün uni tosuximiz kerǝk». Xuniǌdin bilimizki, u 
ⱨayatliⱪ dǝrihidin yemigǝn. Adǝm’atimiz xu dǝrǝhtin yegǝn bolsa, uniǌ «ǝbǝdkiqǝ ⱨayat 
ⱪalidiƣini»ni bilduⱪ. Bundaⱪ bibaⱨa iltipatni pǝⱪǝt birnǝqqǝ miǌ yildin keyin Rǝb Əysa Mǝsiⱨ 
Ɵz sɵzi bilǝn insanlarƣa aqⱪan: —«Ərxtin qüxkǝn ⱨayatliⱪ neni Ɵzümdurmǝn; kimdǝkim bu 
nandin yesǝ, ǝbǝdil’ǝbǝdkiqǝ yaxaydu. Mǝn beridiƣan xu nan bolsa Meniǌ ǝt-tenimdur, 
pütkül dunyadikilǝr ⱨayatⱪa igǝ bolsun dǝp, Mǝn uni atimaⱪqimǝn» («Yⱨ.» 6:51).

U xübⱨisizki, Erǝm baƣdiki «ⱨayatliⱪ dǝrihi»niǌ mewisi idi — U insanƣa mǝǌgülük 
ⱨayatni yǝtküzidiƣan mewǝ (nan)dur. Bu ix arⱪiliⱪ Huda toƣruluⱪ ajayib bir ixni ɵginimizki, 
— Huda bǝzi waⱪitlarda Ɵzini yoxuridu. U «ⱨayatliⱪ dǝrihi» toƣruluⱪ biwasitǝ ⱨeqⱪandaⱪ ǝmr 
bǝrmigǝn — lekin Adǝm’atimiz dǝrǝhniǌ namiƣa yoxurunƣan mǝnǝ toƣrisida qoǌⱪur 
oylanƣan bolsa, xübⱨisizki, uniǌdin yegǝn bolatti. Huda bizniǌ Ɵzini ihtiyarǝn 
talliweliximizni halaydu. Hudaniǌ Əysa Mǝsiⱨdǝ bolƣan xan-xǝripi wǝ ⱨayati bolsa, roⱨiy 
tǝlpünüxi bar wǝ roⱨiy kɵzliri oquⱪ adǝmlǝrgǝ roxǝn axkarilanƣanidi; lekin baxⱪilar uni pǝⱪǝt 
Pǝlǝstinni kezip yüridiƣan, sǝrgǝrdan bir yaƣaqqi dǝpla bildi; uniǌ mutlǝⱪ ƣorigil turmuxta 
bolup, ɵzliriniǌ Uni padixaⱨ ⱪilmaⱪqi bolƣan siyasiy pilanlirini mutlǝⱪ rǝt ⱪilƣanliⱪi 
muxundaⱪ kixilǝrgǝ nisbǝtǝn yǝxküsiz bir tepixmaⱪ idi. Huda kɵzlirini aqⱪan, Mǝsiⱨni ⱨǝⱪiⱪiy 
salaⱨiyitidǝ kɵrgǝn kixi dǝrⱨǝⱪiⱪǝt bǝhtliktur!

«Adǝm’ata bilǝn ayali ⱨǝr ikkisi yaliǌaq bolsimu, ⱨeq uyalmaytti» (2:25)

Ajayib bir ix xuki, Adǝm’atimiz wǝ Ⱨawa’animiz «yahxi bilǝn yamanni bilgüzgüqi dǝrǝh»tin 
yegǝndin keyin ular dǝrⱨal ɵzliriniǌ yaliǌaq ikǝnlikini sǝzdi wǝ uyilip kǝtti. Bu yǝrdǝ xuniǌƣa 
munasiwǝtlik bir soal pǝyda bolidu: «Ular bu ixtin ilgiri yaliǌaq bolsimu nemixⱪa nomus ⱪilmidi?».

Biz yuⱪirida insanniǌ Hudaniǌ sürǝt-obrazi bolƣanliⱪi üstidǝ azraⱪ tohtalduⱪ. Zǝburda 
ⱪiziⱪ bir bayan tepilidu: —«Pǝrwǝrdigarƣa tǝxǝkkür-mǝdⱨiyǝ ⱪaytur, i jenim!

I Pǝrwǝrdigar Hudayim, intayin uluƣsǝn;
Xanu-xǝwkǝt wǝ ⱨǝywǝt bilǝn kiyingǝnsǝn;
Yoruⱪluⱪta libastǝk pürkǝngǝnsǝn,
Asmanlarni qedir pǝrdisi kǝbi yeyip ⱪoyƣansǝn» («Zǝbur» 104:1-2).

Bu bayandin xuni pǝrǝz ⱪilalaymizki, insan «Hudaniǌ sürǝt-obrazi»dǝ bolƣaqⱪa, birhil 
nur ularniǌ tenigǝ keyim-keqǝktǝk oralƣan, xuniǌ bilǝn ularniǌ teni parlap turƣan boluxi 
mumkin. Ular gunaⱨ sadir ⱪilƣanda bu «nurluⱪ kiyim» yoⱪilip, ular uyatⱪa ⱪaldi.

Ⱨazir bolsa gunaⱨ insan tǝbiitidǝ yiltiz tartip kǝtti. Adǝm’atimiz wǝ Ⱨawa’animizniǌ 
yaliǌaq yürüxi ǝslidǝ pak ix bolƣan bolsimu, ular gunaⱨ ɵtküzgǝndin keyin, hǝlⱪ’alǝm aldida 
bǝdinini oquⱪ ⱪoyux ⱨeqⱪaysi waⱪitta Hudaniǌ iradisi bolƣan ǝmǝs.

«Sǝn uniǌ (mǝn’i ⱪilinƣan mewǝ)din yegǝn künüǌdǝ jǝzmǝn ɵlisǝn» (2:17)

Adǝm’atimiz gunaⱨ ⱪilƣandin keyin uzun ɵmür kɵrüp 930 yil yaxiƣan (5:3-5); xuǌa 
«yegǝn künüǌdǝ jǝzmǝn ɵlisǝn» degǝn sɵzniǌ mǝnisi nemǝ? Bǝzi alimlar ayǝttǝ kɵrsitilgǝn 
«kün»ni bir miǌ yil dǝp ⱪaraydu («2Pet.» 3:8). Xuniǌda guman yoⱪki, Adǝm’atiniǌ jismaniy 
ɵlümi uniǌ gunaⱨiniǌ nǝtijisi idi — dǝrwǝⱪǝ yǝr yüzidiki barliⱪ ɵlüm-yetimlar uniǌ gunaⱨi 
arⱪiliⱪ pǝyda boldi («Rim.» 5:12) — ⱨalbuki, «jǝzmǝn ɵlisǝn» degǝn sɵzdǝ kɵrsitilgǝn ɵlüm 
bolsa, xübⱨisizki, birinqidin roⱨiy jǝⱨǝttiki ɵlüm, ikkinqidin jismaniy ɵlümdin ibarǝttur. Gunaⱨ 
ⱪilix bilǝn Adǝm’atimiz wǝ Ⱨawa’animizniǌ roⱨliri ɵldi, «Hudaƣa nisbǝtǝn ɵldi», yǝni ular 
Hudadin ayrildi. Bu ǝǌ ⱪorⱪunqluⱪ, ⱨǝⱪiⱪiy ɵlümdur; uniǌ ahirⱪi mǝnzili yaki mewisi 
dozahtur. «Yⱨ.» 5:21-25, «Əf.» 2:1, 5, «Kol.» 2:13, «Wǝⱨ.» 3:1ni kɵrüǌ. Demǝk, gunaⱨ sǝwǝbidin 
insanniǌ roⱨida mǝwjut bolƣan, Huda bilǝn alaⱪidǝ yaxax imkaniyiti üzüldi. Adǝmniǌ roⱨi 
Huda bilǝn ǝrkin alaⱪǝ baƣlaxniǌ orniƣa, ɵz tenidiki wǝ kallisidiki arzu-ⱨǝwǝslirigǝ ǝsir 
bolup ⱪaldi. Insanlar xu dǝrijidǝ xǝhsiy arzu-istǝklirigǝ ixtiyaⱪ baƣlap beⱪindi bolƣanki, Nuⱨ 
pǝyƣǝmbǝrniǌ dǝwridǝ Huda: «Insan ǝttur» dǝp bayan ⱪilƣanidi («Yar.» 6:3). Demǝk, insan 
ɵz jismaniy arzu-ⱨǝwǝsliriniǌ iskǝnjisigǝ pütünlǝy qüxüp ⱪalƣanidi — insanda ⱨeqⱪandaⱪ 
roⱨiy ⱨayatniǌ iznasi ⱪalmiƣanidi.

Oⱪurmǝnlǝr yuⱪirida kɵrsitilgǝn ayǝtlǝrdin kɵrǝlǝyduki, Mǝsiⱨniǌ dunyaƣa kelixtiki 
mǝⱪsiti insanlarni ɵz roⱨiy ɵlümidin oyƣitixtin ibarǝttur.

Adǝm’ata wǝ Ⱨawa’animiz gunaⱨ ⱪilƣandin keyin Hudaniǌ ularƣa 
eytⱪan sɵzliri wǝ ⱪilƣan muamilisi; Hudaniǌ ularƣa terilǝrdin kiyim ⱪilip 
kiydürüxi

Adǝm’atimiz gunaⱨ ⱪilƣandin keyin bizniǌ oyliƣinimiz bǝlkim asmandin qaⱪmaⱪ-
güldürmama qüxüp, Huda yaki pǝrixtiniǌ dǝⱨxǝtlik awaz bilǝn uniǌ tegixlik jazasini 
jakarliƣanliⱪi boluxi mumkin. Biraⱪ adǝmni ⱨǝyran ⱪalarliⱪ ix xuki, Pǝrwǝrdigar Ɵzi ularƣa 
yeⱪinlixip, ularƣa mulayim tǝlǝppuzda sɵz ⱪilidu (dǝrwǝⱪǝ 3-babtin bilimizki, Uniǌ ilgiri 
ularniǌ yeniƣa kelip sɵzlixix aditi bolƣan). Buni kɵrgǝn Adǝm’atimiz, Ⱨawa’animiz 
mɵkünüwalidu. Biz keyinki ixⱪa yǝnǝ ⱨǝyran ⱪalimiz; qünki Huda adǝmni qaⱪirip: «Sǝn nǝdǝ?» 
dǝp soraydu. Hudadin ⱪorⱪⱪuqi ⱨǝmmǝ adǝm Hudaniǌ barliⱪ ixlarni bilidiƣanliⱪini, 
ⱨeqⱪandaⱪ soal soraxniǌ ⱨajiti yoⱪluⱪini obdan bilidu! Lekin Hudaniǌ xu soali Adǝm’atimizƣa 
ɵtküzgǝn gunaⱨini ɵzlükidin etirap ⱪilixⱪa pursǝt tǝminlǝydu. U bu pursǝttin paydilanmaydu, 
bǝlki ɵziniǌ yaliǌaq ikǝnlikini wǝ uyat bolidiƣanliⱪini etirap ⱪilidu. Arⱪidinla U: «Sǝn... 
yegǝnmu?» degǝn yǝnǝ bir soalni soraydu. Hudaniǌ birinqidin Ⱨawa’animizdin ǝmǝs, bǝlki 
Adǝm’atimizdin bu soalni sorixidiki sǝwǝb, Adǝm’atimiz bu ixta ⱨǝⱪiⱪiy gunaⱨkar idi; 
Ⱨawa’animiz xu ixta aldinip azdurulƣuqi idi («1Tim.» 2:14ni kɵrüǌ), lekin Adǝm’atimiz gunaⱨ 
ⱪilƣanda nemǝ ⱪiliwatⱪinini ɵzi eniⱪ bilǝtti.

Hudaniǌ ikkinqi soaliƣa ⱪarita Adǝm’ata ɵz jawabkarliⱪini ɵz üstigǝ almay: — «Sǝn maǌa 
ⱨǝmraⱨ boluxⱪa bǝrgǝn ayal dǝrǝhniǌ mewisidin maǌa bǝrgǝnidi, mǝn yedim» dǝp jawab 
beridu. Adǝm’atimizdin tartip ta ⱨazirƣiqǝ insanlar baxⱪa kixilǝrni ǝyiblǝx yaki dɵǌgǝp 

ⱪoyux arⱪiliⱪ ɵz mǝs’uliyitidin ⱪeqip kǝlmǝktǝ. Adǝm’atimiz awwal ayalini, andin ⱨǝtta ǝslidǝ 
Ⱨawa’animizni uniǌƣa ata ⱪilƣan Hudaniǌ Ɵzinimu ǝyiblǝydu. Ər kixigǝ nisbǝtǝn ayal kixi 
ǝǌ ⱪimmǝtlik sowƣattur, lekin Adǝm’atimizniǌ sɵzidin ⱪariƣanda, u bu nuⱪtini pütünlǝy 
untup kǝtkǝnidi. Huda bundaⱪ mǝs’uliyǝttin ɵzini ⱪaquruxni bir dǝⱪiⱪimu ⱪobul ⱪilalmaydu, 
ǝlwǝttǝ. U keyin Ⱨawa’animizƣa gunaⱨini etirap ⱪilixⱪa pursǝt beridu, lekin umu mǝs’uliyitidin 
ⱪeqip: «Yilan meni aldap azdursa, mǝn yǝp saptimǝn» dǝydu.

Hudaniǌ insanlardin gunaⱨini etirap ⱪilixini izdigǝnlikidin xu ⱨǝⱪiⱪǝtni kɵrimiz: — Insan 
nemǝ gunaⱨ sadir ⱪilƣan boluxidin ⱪǝt’iynǝzǝr, Huda aldida uniǌƣa yüzlinip baⱨanǝ 
kɵrsǝtmǝy, toluⱪ tonup yǝtkǝn bolsa, undaⱪta Huda gunaⱨniǌ mǝsilisini bir tǝrǝp ⱪilip nijatini 
yǝtküzidu. Insanlar Hudaniǌ rǝⱨimi wǝ xapaitigǝ erixixtiki birdinbir xǝrt mutlǝⱪ 
sǝmimiyliktur. Huda Ɵz aldida pütünlǝy sǝmimiylik bilǝn gunaⱨliriƣa yüzlǝngǝn ⱨǝrⱪandaⱪ 
kixini ɵzgǝrtǝlǝydu; undaⱪ xaraitlarda Uniǌ yardiminiǌ ⱨeqⱪandaⱪ qeki yoⱪtur: —

«Ɵz gunaⱨlirini yoxurƣan kixi ronaⱪ tapmas; biraⱪ ularni tonup iⱪrar ⱪilip, towa ⱪilƣan 
kixi rǝⱨim-xǝpⱪǝtkǝ erixǝr» («Pǝnd.» 28:13).

Huda ahirida diⱪⱪitini yilanƣa ⱪaritip sɵzlǝydu; lekin u uniǌdin ⱨeqⱪandaⱪ soal 
sorimaydu. Ⱨǝmmimizgǝ ayanki, yilan Iblisniǌ aƣzi bolƣaqⱪa, uniǌƣa towa ⱪilixⱪa 
ⱨeqⱪandaⱪ pursǝt yoⱪtur. Uniǌ ornida uniǌƣa bir lǝnǝt oⱪulidu; lǝnǝtniǌ mǝzmuni 
Adǝm’atimiz wǝ Ⱨawa’animizniǌ aǌlixi üqün nijat toƣruluⱪ bir wǝdini ɵz iqigǝ alƣan. Bu 
ⱪimmǝtlik wǝdini ⱨazir kɵrǝyli: —

«Pǝrwǝrdigar Huda yilanƣa mundaⱪ dedi: — 
«Sǝn bu ⱪilƣiniǌ üqün,
Sǝn ⱨǝmmǝ mal-qarwilardin,
Dalidiki barliⱪ ⱨaywanatlardin bǝkrǝk lǝnǝtkǝ ⱪalisǝn;
Ⱪorsiⱪiǌ bilǝn beƣirlap yürüp,
Ɵmrüǌniǌ barliⱪ künliridǝ topa yǝysǝn.
Wǝ Mǝn sǝn bilǝn ayalniǌ arisiƣa, seniǌ nǝsliǌ bilǝn ayalniǌ nǝsliniǌ arisiƣa 

ɵqmǝnlik salimǝn,
U seniǌ bexiǌni dǝssǝp zǝhimlǝndüridu,
Sǝn ⱪopup uniǌ tapinini qeⱪip zǝhimlǝndürisǝn» (3:14-15)
Biz bu lǝnǝtniǌ tǝpsilatlirini bir-birlǝp kɵrǝyli: — 

(a) «Sǝn ⱨǝmmǝ mal-qarwilardin,
Dalidiki barliⱪ ⱨaywanatlardin bǝkrǝk lǝnǝtkǝ ⱪalisǝn; 
Ⱪorsiⱪiǌ bilǝn beƣirlap yürüp,
Ɵmrüǌniǌ barliⱪ künliridǝ topa yǝysǝn»
Muxu ayǝtlǝrdin ⱪariƣanda, Xǝytanniǌ wǝkili bolƣan yilan ǝslidǝ tik ⱨalǝttǝ yüridiƣan 

boluxi mumkin. Ⱨǝrⱪandaⱪ yilanniǌ iskilitliridiki umurtⱪisiniǌ yenida tɵt kiqik ustihan bar. 
«Tǝdrijiy tǝrǝⱪⱪiyat»ni tǝxǝbbus ⱪilƣuqilar: — bu ǝslidǝ put idi, «tǝdrijiy tǝrǝⱪⱪiyat jǝryanida 
yoⱪap kǝtkǝn» dǝp ⱪaraydu; lekin yoⱪap ketixi «tǝdrijiy tǝrǝⱪⱪiyat» arⱪiliⱪ ǝmǝs, bǝlki 
Hudaniǌ lǝniti bilǝn bolƣan. «Topa yeyix» degǝn sɵzlǝr nomusⱪa ⱪalƣan ⱨalǝtni tǝswirlǝydu. 
yilanlarniǌ ozuⱪi topa ǝmǝs, lekin ularniǌ yegǝn nǝrsilirigǝ ⱨaman topa arilixip kelidu.

(ǝ) Yilan (wǝ Xǝytan) bilǝn ayalniǌ otturisidiki ɵqmǝnlik: —
«Sǝn bilǝn ayalniǌ arisiƣa ... ɵqmǝnlik salimǝn». Ayal kixilǝr bilǝn yilanlarniǌ otturisidiki 

ɵqmǝnlik ⱨǝmmigǝ ayandur; lekin Xǝytanniǌ ⱪiz-ayallarƣa pǝwⱪul’addǝ ɵqi bardur. Buniǌ 
sǝwǝbiniǌ bir ⱪismi ayǝtniǌ keyinki ⱪismida tepilidu: —

(b) «Xǝytanniǌ nǝsli» bilǝn «ayalniǌ nǝsli»niǌ otturisidiki ɵqmǝnlik: —
«Mǝn ... nǝsliǌ bilǝn ayalniǌ nǝsliniǌ arisiƣa ɵqmǝnlik salimǝn».
«Ayalniǌ nǝsli» degǝnniǌ tilƣa elinixi intayin ⱪiziⱪ bir ix. Barliⱪ muⱪǝddǝs yazmilarda 

insanlarniǌ nǝsǝbnamiliri kɵrsitilgǝndǝ ⱨǝrkixiniǌ kelip qiⱪixi daim degüdǝk atisiniǌ ismi 
bilǝn hatirilinidu. Xuniǌ üqün pǝⱪǝt muxu yǝrdǝ tepilƣan «ayalniǌ nǝsli» degǝn ibarǝ 
intayan sirliⱪtur. Ayalniǌ nǝsli ayǝtniǌ keyinki ⱪismida Xǝytanni mǝƣlup ⱪilƣuqi bolup 
kɵrünidu — U Ⱪutⱪuzƣuqi-Mǝsiⱨ boluxi kerǝk, ǝlwǝttǝ.

Ⱨalbuki, Tǝwrat dǝwridǝ bu bexarǝtniǌ tǝpsilatliri pǝⱪǝt birnǝqqǝ miǌ yildin keyin 
Yǝxaya wǝ Yǝrǝmiya pǝyƣǝmbǝr tǝripidin qüxǝndürülidu («Yǝx.» 7:41, «Yǝr.» 31:22) andin 
Injilda «Wǝⱨiy» 12-babta tehimu eniⱪlaxturulidu; xu yǝrdǝ «ayalniǌ nǝsli» awwal Mǝsiⱨniǌ 
Ɵzi andin uniǌ hizmǝtkarliri ikǝnliki deyilidu.

Əgǝr «ayalniǌ nǝsli» Mǝsiⱨ bolsa, undaⱪta «yilanniǌ nǝsli» bǝlkim  «Mǝsiⱨniǌ rǝⱪibi», 
yǝni «dǝjjal»ni kɵrsitixi kerǝk.

(p) Xǝytan bilǝn «ayalniǌ nǝsli» otturisida bolidiƣan kürǝx: —
Bu kürǝx tolimu kǝskin bolidu. «U seniǌ bexiǌni dǝssǝp zǝhimlǝndüridu» — demǝk, 

«ayalniǌ nǝsli» Xǝytanƣa adǝm yilanniǌ bexini dǝssǝp yanjixtǝk ǝjǝllik bir zǝrbǝ beridu. 
«Sǝn ⱪopup uniǌ tapinini qeⱪip zǝhimlǝndürisǝn» — xu insan Ɵzi azab tartidu, qünki yilan 
burulup Uniǌ tapinini qaⱪidu yaki tapiniƣa sanjiydu.

Ⱪǝdimdin tartip Hudadin ⱪorⱪⱪuqi adǝmlǝr Hudaniǌ yilanƣa eytⱪan sɵzlirini Ⱪutⱪuzƣuqi, 
yǝni Xǝytanni mǝƣlup ⱪilƣuqiniǌ dunyaƣa kelixi toƣruluⱪ wǝdisi dǝp ⱪarap kǝlgǝn. Lekin 
Ⱪutⱪuzƣuqi bu kürǝxtǝ azab tartidu. Injilda Xǝytan bilǝn Mǝsiⱨniǌ otturisidiki kürǝx kresttǝ 
yüz bǝrgǝn, dǝp elan ⱪilinidu. Xu yǝrdǝ Mǝsiⱨniǌ tapini dǝrwǝⱪǝ «yanjildi», «qeⱪildi» yaki 
«sanjildi» — Rimliⱪ lǝxkǝrlǝr bolⱪiniǌ zǝrbisi bilǝn yoƣan mihni soⱪup ikki putiniǌ oxuⱪiƣa 
sanjidi; ǝmma Hudaƣa miǌ xükri, Mǝsiⱨ xu yǝrdǝ Xǝytanniǌ üstidin ǝhlaⱪ wǝ roⱨiy jǝⱨǝttǝ 
zor ƣǝlibǝ ⱪazandi («1Yⱨ.» 3:8, «Kol.» 2:15).

Hudaniǌ Adǝm’atimiz wǝ Ⱨawa’animizni kiyindürüxi

Adǝm’atimiz wǝ Ⱨawa’animiz gunaⱨ ⱪilƣandin keyin ɵzlirigǝ ǝnjür yopurmaⱪlirini 
kiyim ⱪilip yasiƣanidi. Roxǝnki, bu ix Huda aldida toƣra ǝmǝs; qünki «Pǝrwǝrdigar Huda 
Adǝm’ata bilǝn uniǌ ayaliƣa terilǝrdin kiyim ⱪilip kiydürüp ⱪoydi» dǝp oⱪuymiz. Xübⱨisizki, 
bu Adǝm’atimiz wǝ Ⱨawa’animizƣa wǝ xuniǌdǝk bizgimu intayin muⱨim bir dǝrsni ɵgitidu. 
Gunaⱨniǌ aⱪiwǝtlirini yepix üqün pak wǝ gunaⱨsiz bir ⱨayat ⱪurbanliⱪ ⱪilinixi kerǝk — 
muxu yǝrdǝ gunaⱨsiz bir yaki birⱪanqǝ ⱨaywan ⱪurbanliⱪ bolƣan bolsa kerǝk — bolmisa bu 
«terilǝr» nǝdin kelidu? Pǝⱪǝt Huda Ɵzila insanlarniǌ gunaⱨlirini yapalaydu — Insanlarniǌ 
ǝⱪil-parasiti wǝ tirixip-tirmixip siǌdürgǝn ǝjirliriniǌ «ǝnjür yopurmaⱪliri»dǝk Huda 
aldida tolimu ǝⱨmiyiti yoⱪ. Xundaⱪtimu nurƣun insanlar tehiqǝ xu ixni ⱪilixⱪa intilmǝktǝ 
— barliⱪ diniy paaliyǝtliriniǌ ⱨǝmmisi Huda aldida pǝⱪǝt «ǝnjür yopurmaⱪliri», halas. 
Nurƣun kixilǝr ɵzlükidin ǝjir siǌdürsǝk ünümlük bolidu, dǝp hiyal ⱪilidu — buddistlar 
bolsun, musulmanlar bolsun, hristiyanlar bolsun, ular dualar, roza tutuxlar, mǝsqittǝ namaz 

oⱪuxlar, buthanida qoⱪunuxlar, qerkawda dua ⱪilixlar, sadiⱪǝ berix, muⱪǝddǝs yazmilarni 
yadlax ⱪatarliⱪlar mukǝmmǝl ⱨayat bolidu, u Hudaniǌ kǝqürümigǝ erixtürǝlǝydu, dǝp 
oylaydu. Bundaⱪ oy pütünlǝy ham hiyaldur. Lekin «mukǝmmǝl ⱨayat» ⱪaysi diniy ɵlqǝm 
bilǝn ɵlqinixtin ⱪǝt’iynǝzǝr, insanlar bügündin baxlap toluⱪ ⱨǝⱪⱪaniy, mukǝmmǝl ⱨayat 
ɵtküzimǝn desimu wǝ xundaⱪ ⱪilsimu (ⱨeqⱪandaⱪ adǝm Hudaniǌ Muⱪǝddǝs Roⱨisiz ⱨǝⱪiⱪiy 
mukǝmmǝl ⱨayatniǌ nemǝ ikǝnlikini qüxinip yetǝlmǝydu; mana bu ⱨǝⱪiⱪǝttu!) lekin 
bundaⱪ ⱪilix ⱪandaⱪmu ɵtkǝn ⱨayatiniǌ birǝr gunaⱨini yapalisun? Adǝm’atimiz wǝ 
Ⱨawa’animiz ɵzlirini Huda aldida tɵwǝn tutup, ǝnjür yopurmaⱪlirini selip taxlidi. Huddi 
Adǝm’atimiz Huda tǝripidin kiydürülgǝndǝk (qünki Huda Ɵzi ularni kiyindürgǝn) insanlar 
Hudaniǌ xapaitini ⱨǝⱪsiz bir sowƣat süpitidǝ ⱪobul ⱪilixi bilǝn gunaⱨlardin ⱪutⱪuzulidu 
(«Əf.» 2:5, 8). Adǝm’atimiz wǝ Ⱨawa’animiz xu kiyim-keqǝkni kǝmtǝrlik bilǝn ⱪobul ⱪilƣini 
üqün Hudaniǌ kǝqürümigǝ erixkǝn, dǝp ⱪaraymiz. Biraⱪ bügün ⱪobul ⱪilix keriki 
ⱨaywanlarniǌ teriliri ǝmǝs, bǝlki Mǝsiⱨniǌ Ɵziniǌ ⱨǝⱪⱪaniyliⱪidin ibarǝttur («Rim.» 2:22, 
26, 4:6-9, «Əf.» 4:24, «Tit.» 3:5, «Wǝⱨ.» 19:8).

4:9 Nemixⱪa Ⱪabilniǌ ⱨǝdiyǝsi ⱪobul ⱪilinmidi? 

Ⱪabilniǌ sowƣiti rǝt ⱪilinip, Ⱨabilniǌ ⱪobul ⱪilinƣini dǝslǝptǝ bǝlkim adǝmni tolimu 
oylanduridiƣan ix boluxi mumkin. Ⱨalbuki, Injildiki ikki yazma muxu ixni yorutidu: — 

«Etiⱪadi bolƣaqⱪa Ⱨabil Ⱪabilniǌkidinmu yahxi bir ⱪurbanliⱪni Hudaƣa atiƣan; etiⱪadi 
bolƣaqⱪa, Huda uniǌ atiƣanlirini tǝriplǝp, uniǌƣa ⱨǝⱪⱪaniy dǝp guwaⱨliⱪ bǝrdi. Gǝrqǝ 
ɵlgǝn bolsimu, etiⱪadi bilǝn u yǝnila bizgǝ gǝp ⱪilmaⱪta» («Ibr.» 11:4)

«Qünki silǝr dǝslǝptin aǌlap keliwatⱪan hǝwǝr mana dǝl xuki, bir-birimizgǝ meⱨir-
muⱨǝbbǝt kɵrsitiximiz kerǝktur. Rǝzil bolƣuqidin bolƣan, inisini ɵltürgǝn Ⱪabilƣa ohxax 
bolmasliⱪimiz kerǝk; u nemixⱪa inisini ⱪǝtl ⱪildi? Uniǌ ɵziniǌ ⱪilƣanliri rǝzil, inisiniǌ 
ⱪilƣanliri ⱨǝⱪⱪaniy bolƣanliⱪi üqün xundaⱪ ⱪilƣan» («1Yⱨ.» 3:11-12).

«Ibraniylarƣa»diki xu ayǝt bizgǝ Ⱨabilniǌ ⱪurbanliⱪini «etiⱪad bilǝn» elip kǝlgǝnlikini 
ayan ⱪilidu. Etiⱪad wǝ ixǝnq Hudaniǌ sɵz-kalamini aǌlax wǝ ⱪobul ⱪilix bilǝn barliⱪⱪa kelidu 
(mǝsilǝn, «Rim.» 10:17, «Yǝx.» 53:1ni kɵrüǌ). Undaⱪta, Ⱨabil Hudaniǌ «etiⱪad elip kǝlgǝn» 
ⱪaysi sɵzini aǌliƣan? Adǝm’ata oƣulliri Ⱪabil bilǝn Ⱨabilƣa Hudaniǌ ɵzliriniǌ uyatini 
yepix üqün gunaⱨsiz ⱨaywanniǌ teriliri bilǝn kiydürgǝnliki toƣruluⱪ birǝr hǝwǝrni eytip 
bǝrgǝnmu, yaki Huda ularƣa biwasitǝ birǝr sɵzni ⱪilƣanmu? Ⱨeqbolmiƣanda, Ⱨabilda etiⱪad 
bolƣan bolsa, undaⱪta Huda ularƣa Ɵzigǝ yeⱪinlixix üqün ⱪurbanliⱪ ⱪilix kerǝkliki toƣruluⱪ 
wǝⱨiy yǝtküzgǝn, dǝp jǝzmlǝxtürǝlǝymiz.

Ⱪabil üqün qoǌ mǝsilǝ xuki, u deⱨⱪan wǝ baƣwǝn idi; ⱪurbanliⱪⱪa kerǝk bolƣan 
ⱪoylarniǌ igisi uniǌ inisi Ⱨabil idi. Ⱪabil tǝkǝbburluⱪidin inisidin ⱪurbanliⱪⱪa ⱪoy soraxni 
halimaytti; xuniǌ ornida u ɵz beƣidiki mǝⱨsulatlardin elip kelidu. Muxu ayǝtlǝrdin eniⱪki, 
Huda uniǌ sowƣitini pǝⱪǝt ⱪobul ⱪilmayla ⱪalmay, bǝlki Ⱪabilniǌ ɵzimu Hudaƣa yaⱪmidi: 
«Huda Ⱪabil wǝ uniǌ sunƣiniƣa ⱪarimidi». Munasiwǝtlik ayǝtlǝrdin kɵrünüp turiduki, 
Ⱪabilniǌ pozitsiyisi pǝⱪǝt ⱨakawurluⱪ idi; Huda uniǌ sowƣitini rǝt ⱪilƣandin keyin 
Hudaniǌ sǝmimiy gǝplirigǝ ⱪulaⱪ selixniǌ ornida u intayin ƣǝzǝplinidu. Muxuniǌdin biz 
uniǌ kɵǌlidiki hiyallirini aǌliƣandǝk bolimiz: «Mana bu sowƣat tirixip-tirmixip 
qiⱪarƣan ɵz ǝjrimdur! Ajayib bir ⱨǝdiyǝdur! Əslidǝ Hudaniǌ maǌa rǝⱨmǝt eytixiƣa toƣra 
kelǝtti!».

Ⱪabilda wǝ Ⱨabilda ikki yol bizgǝ kɵrünidu («Yǝⱨ.» 11-ayǝttiki «Ⱪabilniǌ yoli»ni kɵrüǌ). 
Birinqi yolni «diniy yol», ikkinqi yolni «etiⱪad yoli» deyixkǝ bolidu. Muxu yǝrdǝ «diniy yol» 
deginimiz, bir insan ɵziniǌ tirixix-tirmixixliri wǝ oy-hiyalliri bilǝn Hudani razi ⱪilmaⱪqi 
bolƣan yol. Pütkül dunya boyiqǝ kɵp adǝmlǝr Ⱪabil oyliƣandǝk: «Mǝn kɵp dualarni ⱪilƣinim 
üqün, ⱨǝr ⱨǝptǝ mǝsqitkǝ (yaki bolmisa qerkawƣa yaki buthana ⱪatarliⱪlarƣa) barƣinim 
üqün, kǝmbǝƣǝllǝrgǝ kɵp sadiⱪǝ bǝrginim üqün, muⱪǝddǝs yazmilarni (Tǝwrat bolsun, Zǝbur 
bolsun, Injil bolsun, Ⱪur’an bolsun, Budda «nomliri» bolsun) yadliƣinim üqün Huda meni 
ⱪobul ⱪilip, gunaⱨlirimni kǝqürüm ⱪilidu» dǝp oylap yüridu. Biraⱪ Tǝwrat-Injil boyiqǝ, gunaⱨni 
bir tǝrǝp ⱪilidiƣan birdinbir ix — ⱪurbanliⱪtur. Hudaniǌ nijati sowƣat bolup, Mǝsiⱨniǌ 
Ɵzidǝ U kerǝk bolƣan ⱪurbanliⱪni tǝminligǝn. Etiⱪadi bar adǝmlǝr Uniǌ bu toƣruluⱪ sɵz-
kalamini ⱪobul ⱪilip, huxalliⱪ bilǝn Uniǌ sowƣitini ⱪuqaⱪlaydu. Ⱨabil bolsa bu yolƣa, yǝni 
Hudaniǌ xapaitini ⱪobul ⱪilidiƣan etiⱪadliⱪ yolƣa wǝkil bolidu. Ⱨalbuki, bǝzilǝr ⱨǝtta 
Ⱪabildǝk ɵzliriniǌ ǝjirliri üqün Huda meni tǝriplixi kerǝk, dǝp oylaydu.

«Qünki silǝr xǝpⱪǝt bilǝnla ixǝnq arⱪiliⱪ ⱪutⱪuzulduǌlar. Bu ix ɵzüǌlardin kǝlgǝn ix 
ǝmǝs, bǝlki Hudadin kǝlgǝn iltipat, — u zadila adǝmlǝrniǌ ǝmǝl-ǝjridin kǝlmǝydu, bu ⱨǝm 
ⱨeqkimniǌ mahtanmasliⱪi üqündur» («Əf.» 2:8-9).

Ahirda Ⱪabil inisini ɵltürgini üqün Hudaniǌ uniǌƣa qüxürgǝn jazasi toƣruluⱪ azraⱪ 
tohtilimiz. Adǝm’ata wǝ Ⱨawa’ana gunaⱨ ⱪilƣandin keyin, Huda xapaǝt bilǝn ularƣa gunaⱨlirini 
tonup yetix pursitini bǝrgǝnidi, wǝ u xundaⱪ pursǝtni ⱨǝtta Ⱪabilƣimu yǝtküzüp: «Iniǌ nǝdǝ?» 
dǝp soraydu. Xundaⱪtimu Ⱪabil pursǝtni rǝt ⱪilip, Huda aldida turupmu yalƣan sɵzlǝydu. Xuniǌ 
üqün Huda uniǌƣa xundaⱪ «yenik jaza» bǝrdimu? Nemixⱪa u nǝⱪ mǝydanda ɵltürülmǝydu?

Jazaniǌ tǝpsilatliridin: «Sǝn ǝmdi ⱪoluǌdin iniǌniǌ ⱪenini ⱪobul ⱪilƣili aƣzini aqⱪan 
yǝrdin ⱪoƣlinip lǝnǝtkǝ uqraysǝn. Sǝn yǝrgǝ ixlisǝǌmu u buniǌdin keyin saǌa ⱪuwwitini 
bǝrmǝydu, sǝn yǝr yüzidǝ sǝrsan bolup, sǝrgǝrdan bolisǝn» dǝp oⱪuymiz. 

Yǝr-tupraⱪ Adǝm’atimizniǌ gunaⱨi tüpǝylidin alliⱪaqan lǝnǝtkǝ uqriƣan bolup, 
Adǝm’atimizƣa: «Sǝn tupraⱪⱪa yanƣuqǝ ariliⱪta yüz-kɵzüǌ tǝrgǝ qɵmgǝndila nan yǝysǝn» 
degǝndǝk, teriⱪqiliⱪ tǝslixip kǝtkǝnidi. Əmdi Ⱪabilƣa bolsa nǝgila barsa teriⱪqiliⱪ ⱨǝssilǝp 
tǝslixip ketǝtti. Uniǌ Hudaƣa: «Kimla meni tepiwalsa, ɵltürüwetidu!» — degǝnliki ǝjǝblinǝrlik 
ǝmǝs (xu qaƣda yǝr yüzidǝ bǝlkim pǝⱪǝt üq insan yaxaytti — lekin Ⱪabil kǝlgüsidǝ insanlarniǌ 
kɵpiydiƣinini kɵzdǝ tutup sɵzlǝydu — 1:28, 3:16, 5:3-5ni kɵrüǌ). Kimmu Ⱪabilniǌ ɵz yenida 
halaydu dǝysiz?! U nǝgila barsa tupraⱪ xu ⱨaman tuƣmas bolup ketǝtti! Xuniǌ üqün Huda 
baxⱪilarniǌ Ⱪabilni ɵltürmǝsliki üqün uniǌ pexanisigǝ mǝlum bir bǝlgǝ ⱪoyidu. Biraⱪ u 
ⱪǝyǝrgǝ barsa ular uni dǝrⱨal arisidin ⱨǝydiwetidu. Xundaⱪ ⱪilip Ⱪabil gunaⱨniǌ aⱪiwitini 
kɵrsitidiƣan birhil «maǌƣun agaⱨ» yaki «sǝrgǝrdan tǝxwiⱪatqi», pütkül yǝr-zeminƣa 
Hudaniǌ adilliⱪi wǝ muⱪǝddǝsliki, gunaⱨni jazalaydiƣanliⱪi toƣruluⱪ «halis» jakarqi, 
guwaⱨqi yaki hǝwǝrqi bolup ⱪalidu.

6-bab — «Hudaniǌ oƣulliri insanlarniǌ ⱪizlirini ... ɵzlirigǝ hotun ⱪilixⱪa 
baxlidi» — bu nemini kɵrsitidu?

«Wǝ xundaⱪ boldiki, insanlar yǝr yüzidǝ kɵpiyixkǝ baxliƣanda, xundaⱪla ⱪizlarmu kɵplǝp 
tuƣulƣanda, Hudaniǌ oƣulliri insanlarniǌ ⱪizliriniǌ qirayliⱪliⱪini kɵrüp, haliƣanqǝ tallap, 
ɵzlirigǝ hotun ⱪilixⱪa baxlidi».

Tekisttiki izaⱨatimizda eytⱪinimizdǝk, «Hudaniǌ oƣulliri» ⱨǝⱪⱪidǝ üq hil qüxǝnqǝ bar: —

1.	 Insan ǝmǝs, bǝlki ǝrxtiki bir hil zat, pǝrixtǝ yaki roⱨtin ibarǝt (bǝzi alimlar xu ibarini 
jin-xǝytanlarni kɵrsitidu, dǝp ⱪaraydu).

2. 	 Dǝrijidin taxⱪiri adǝm bolup, padixaⱨ yaki ⱨɵkümdar.
3. 	 Ⱪabilniǌ hudasiz ǝwladliridǝk ǝmǝs, bǝlki Huda yolida maǌidiƣan Xetniǌ ǝwladliridur.

Biz mutlǝⱪ birinqi kɵzⱪaraxta bolimiz. Qünki 2- yaki 3-pikirdǝ eytilƣandǝk «Hudaniǌ 
oƣulliri» degǝn ibarǝ Xetniǌ ihlasmǝn ǝwladliri yaki bolmisa yǝr yüzidiki uluƣ zatlarni 
kɵrsǝtkǝn bolsa, undaⱪta ularniǌ «insanlarniǌ ⱪizliriniǌ qirayliⱪliⱪini kɵrüx»i andin 
«haliƣanqǝ tallap, ɵzlirigǝ hotun ⱪilix»iniǌ zadi nemǝ hataliⱪi yaki yamanliⱪi bolatti?! Qünki 
ǝyni tekisttǝ: «rǝzil adǝmlǝrniǌ ⱪizliri» toƣruluⱪ gǝp yoⱪ, pǝⱪǝt «insanlarniǌ ⱪizliri» 
deyilidu — demǝk, addiy ⱪiz-ayallarnila kɵrsitidu. Xuǌa «Hudaniǌ oƣulliri» degǝnlik bir 
türküm pǝrixtilǝrni kɵrsitidu, dǝp ⱪaraymiz («Ayup» 1:6, 2:1, 38:7, «Zǝbur» 29:1, 89:6ni kɵrüǌ). 
Muxu pǝrixtilǝr ⱪiz-ayallarniǌ güzǝllikini kɵrüp, ular bilǝn jinsiy munasiwǝt ɵtküzüxni ⱨǝwǝs 
ⱪilƣan wǝ xundaⱪ ⱪilix üqün Huda ɵzlirigǝ bekitkǝn hizmǝt ornini taxlap («Yǝⱨ.» 6-ayǝt), 
mǝlum bir insaniy, jismaniy xǝkilgǝ kirgǝn. Tekisttin ⱪariƣanda ularniǌ ǝwladliri «palwan-
baturlar» yaki «küqlük isyanqi»lar, binormal gigantlar idi. «Alǝmniǌ yaritilixi»niǌ muǝllipi 
mundaⱪ wǝⱪǝniǌ yüz berixi pǝⱪǝt bir ⱪetimla ǝmǝs dǝp puritidu; qünki u keyinki waⱪitlardimu 
baxⱪa gigantlar tuƣulƣan, dǝp hatirilǝydu: — «Xu künlǝrdǝ (wǝ xundaⱪla keyinki künlǝrdimu), 
Hudaniǌ oƣulliri insanlarniǌ ⱪizliriniǌ yeniƣa berip, ulardin balilarni tapⱪinida, gigantlar 
yǝr yüzidǝ pǝyda boldi. Bular bolsa ⱪǝdimki zamanlardiki daǌliⱪ palwan-baturlar idi» (4-ayǝt). 
Bu bǝlkim muⱪǝddǝs yazmilardiki baxⱪa yǝrlǝrdǝ tilƣa elinƣan, topandin keyin tuƣulƣan 
gigantlarni kɵrsitidu; mǝsilǝn, «Qɵl.» 13:33, «Ⱪan.» 2:20-21, 3:11, «2Sam.» 21:15-22ni kɵrüǌ.

Injilda, rosul Yǝⱨuda bu wǝⱪǝniǌ mǝzmunini gumanni yoⱪatⱪan ⱨalda eniⱪ ⱪilidu: — «Wǝ 
silǝr xunimu bilisilǝrki, ǝslidiki ornini tutmay, bǝlki ɵz makanini taxlap kǝtkǝn pǝrixtilǝrni Rǝb 
uluƣ ⱪiyamǝt küniniǌ soriⱪiƣiqǝ mǝǌgü kixǝnlǝp mudⱨix ⱪaraǌƣuluⱪta solap 
saⱪlimaⱪta. Sodom wǝ Gomorra wǝ ularniǌ ǝtrapidiki xǝⱨǝrlǝrdikilǝrmu xu ohxax yolda, yǝni 
xu pǝrixtilǝrgǝ ohxax uqiƣa qiⱪⱪan buzuⱪluⱪⱪa wǝ ƣǝyriy xǝⱨwǝtlǝrgǝ berilip kǝtkǝn, keyinki 
dǝwrlǝr ularniǌ aⱪiwitidin ibrǝt alsun üqün mǝǌgülük ot jazasiƣa ɵrnǝk ⱪilinip kɵydürülgǝn».

Bu ayǝtlǝrniǌ ahirⱪi ⱪismida awwal bǝqqiwazliⱪ xǝⱨwaniy ⱨǝwǝslǝrgǝ berilgǝn «Sodom 
wǝ Gomorra wǝ ularniǌ ǝtrapidiki xǝⱨǝrlǝrdikilǝr» tilƣa elinidu; andin Sodomdikilǝrniǌ «xu 
ohxax yolda, yǝni xu pǝrixtilǝrgǝ ohxax uqiƣa qiⱪⱪan buzuⱪluⱪⱪa wǝ ƣǝyriy xǝⱨwǝtlǝr (grek 
tilida: «ƣǝyriy ǝtlǝr»)gǝ berilip kǝtkǝn»liki kɵrsitilidu. Huda pǝrixtilǝrniǌ ⱨeqⱪaqan «ƣǝyriy 
xǝⱨwǝtlǝr («ƣǝyriy ǝtlǝr»)gǝ berilixi»ni iradǝ ⱪilƣan ǝmǝs; wǝ xuniǌƣa ohxax, ⱨǝrgiz ǝr 
kixilǝrniǌ ayal kixilǝr bilǝn normal ǝr-ayalliⱪ munasiwǝtni halimay, baxⱪa ǝr kixilǝrgǝ ⱨǝwǝs 
ⱪilƣuqi boluxini iradǝ ⱪilƣan ǝmǝs.

«2Pet.» 2:4 wǝ muxu yǝrdǝ, «Yǝⱨuda» 6-ayǝttin ⱪariƣanda, alǝmniǌ dǝslipidǝ Hudaƣa 
ⱪarxi Xǝytan bilǝn birgǝ isyan kɵtürgǝn pǝrixtilǝr bilǝn selixturƣanda, muxu pǝrixtilǝr 
eƣirraⱪ jazaƣa uqriƣan («Wǝⱨ.» 12:3-4tiki izaⱨatlirimizni kɵrüǌ). Axu isyan kɵtürgüqi 
pǝrixtilǝr (ⱨazirⱪi jinlar) bügün dunyani kezip, insanlarni eziⱪturup, Hudaniǌ mɵmin 
bǝndiliriniǌ roⱨ-ⱪǝlbilirigǝ jǝǌ ⱪilip yürmǝktǝ; «Yǝⱨuda» 6-ayǝttǝ tilƣa elinƣan pǝrixtilǝrni 
bolsa: «Rǝb uluƣ ⱪiyamǝt küniniǌ soriⱪiƣiqǝ mǝǌgü kixǝnlǝp mudⱨix ⱪaraǌƣuluⱪta solap 
saⱪlimaⱪta». Ularƣa nemixⱪa (solanmiƣan jinlar bilǝn selixturƣinida) eƣirraⱪ jaza berilidu? 
Xübⱨisizki, addiy sǝwǝbi xu boluxi kerǝkki, muxu pǝrixtilǝr Hudaniǌ gunaⱨ üstidin yürgüzgǝn 

birnǝqqǝ jazaliriƣa — (1) alǝmniǌ dǝslipidǝ, Xǝytanni jazalap ǝrxtin ⱨǝydiwǝtkinigǝ; (2) 
Adǝm’atimiz wǝ Ⱨawa’animiz gunaⱨ ⱪilƣandin keyinki jazaliƣiniƣa; (3) Ⱨabilni ɵltürgǝn 
Ⱪabilniǌ üstigǝ qüxürgǝn jazasiƣa guwaⱨ bolup turuⱪluⱪ, yǝnila Huda aldida gunaⱨ ⱪilƣini 
üqün ularniǌ Huda aldidiki jawabkarliⱪi kɵprǝk bolatti.

Əlwǝttǝ, bǝzilǝr bu pikrimizni aǌlap Rǝb Əysaniǌ insanlarniǌ tirilixi toƣruluⱪ: «Ɵlümdin 
tirilgǝndin keyin, insanlar ɵylǝnmǝydu, ǝrgǝ tǝgmǝydu, bǝlki Hudaniǌ ǝrxtiki pǝrixtilirigǝ 
ohxax bolidu» («Mat.» 22:30) degǝn mubarǝk sɵzlirini nǝⱪil kǝltürüp ⱪarxi qiⱪidu. Demǝk, 
pǝrixtilǝr ⱨeqbolmiƣanda ɵylǝnmǝydu wǝ ularniǌ jinsiyiti yoⱪ. Lekin ularniǌ halisila 
jinsiyǝtkǝ igǝ bolux imkaniyiti yoⱪ ǝmǝs. Degǝnlirimiz dǝl muxu. «Alǝmniǌ yaritilixi»da 
bayan ⱪilinƣan bu pǝrixtilǝr Huda bekitkǝn tǝrtiptin yaki tüzümdin ⱨalⱪip qiⱪti wǝ xuniǌ 
bilǝn jazalandi. Ular rosul Yǝⱨuda tǝswirligǝn Sodomdiki adǝmlǝrgǝ ohxax «buzuⱪluⱪⱪa wǝ 
ƣǝyriy xǝⱨwǝtlǝrgǝ berilip kǝtkǝn... mǝǌgülük ot jazasiƣa ɵrnǝk ⱪilinip kɵydürülgǝn».

Bu wǝⱪǝdin keyin insanlarniǌ ⱪǝlbliri tehimu rǝzillik bilǝn tolup kǝtkǝndǝk ⱪilidu: — 
«Pǝrwǝrdigar insanniǌ ɵtküzüwatⱪan rǝzilliki yǝr yüzidǝ kɵpiyip kǝtkǝnlikini, ularniǌ 
kɵǌlidiki niyǝtliriniǌ ⱨǝrⱪaqan yaman boluwatⱪinini kɵrdi».

9:25-27 Nuⱨ pǝyƣǝmbǝrniǌ Xǝm, Ⱨam wǝ Yafǝt toƣruluⱪ bexarǝtlik sɵzliri

Nuⱨ pǝyƣǝmbǝr ɵz üzümzarliⱪiniǌ xarabini iqip mǝst bolƣandin keyin uni kɵrgǝn oƣli Ⱨam 
akiliri Xǝm bilǝn Yafǝtniǌ yeniƣa berip, atisini mazaⱪ ⱪilƣan ⱨalda xu ǝⱨwalni ularƣa eytⱪan, dǝp 
hatirilinidu. Ular ikkiylǝn bolsa ⱨɵrmǝt bilǝn ǝdiyalni elip kǝyniqǝ meǌip, atisini yepip ⱪoyidu. 
Nuⱨ pǝyƣǝmbǝr oyƣinip, nemǝ ixlarniǌ yüz bǝrginini bilip, tɵwǝndiki bexarǝtni elan ⱪildi: —

«Nuⱨ xarabniǌ kǝypidin oyƣinip, kǝnji oƣliniǌ ɵzigǝ nemǝ ⱪilƣinini bilip: — 
Ⱪanaanƣa lǝnǝt bolƣay! 
U ⱪerindaxliriniǌ ⱪuliniǌ ⱪuli bolsun, — dǝp ⱪarƣidi.
U yǝnǝ: — Xǝmniǌ Hudasi bolƣan Pǝrwǝrdigarƣa tǝxǝkkür-mǝdⱨiyǝ kǝltürülgǝy!
Ⱪanaan Xǝmniǌ ⱪuli bolsun.
Huda Yafǝtni awutⱪay!
U Xǝmniǌ qedirlirida turƣay,
Ⱪanaan bolsa uniǌ ⱪuli bolƣay! — dedi».

Birinqi soal, yaman ix ⱪilƣini Ⱨam bolƣandin keyin, nemixⱪa tunji oƣli Ⱪanaan lǝnǝtkǝ ⱪaldi?

Hudaniǌ ⱨɵkümliri «qoǌⱪur tilsimat deǌizlardǝktur» («Zǝb.» 36:6); dǝrwǝⱪǝ biz paniy 
dunyada bolƣinimizda ularniǌ sǝwǝbliri yaki ǝⱨmiyitini toluⱪ tonup yetǝlmǝymiz; lekin Ⱨamniǌ 
kɵp oƣulliri arisidin pǝⱪǝt Ⱪanaanla lǝnǝtkǝ ⱪalƣan, degǝn pakittin Ⱨamniǌ yaman ix ⱪilixida 
oƣli Ⱪanaanniǌ tǝsiri bar yaki atisini mazaⱪ ⱪilixⱪa ⱪutratⱪuqi xu Ⱪanaandur, dǝp pǝrǝz ⱪilsaⱪ 
eⱨtimalƣa yeⱪinraⱪ boluxi mumkin (bǝzi alimlar ikkinqi bir pikirdǝ bolup, Ⱪanaan Ⱨamniǌ ǝǌ 
amraⱪ oƣli, xuǌa Ⱨamni jazalax üqün Nuⱨ Ⱪanaanniǌ kǝlgüsigǝ lǝnǝt oⱪuydu, dǝp ⱪaraydu).

«Ⱪulniǌ ⱪuli» — bu ibarǝ ǝǌ tɵwǝn ⱪulluⱪ yaki tɵwǝn hizmǝtni kɵrsitidu.
Nuⱨ pǝyƣǝmbǝr Pǝrwǝrdigarni «Xǝmniǌ Hudasi» dǝp tǝswirlǝydu. Demǝk, Xǝm wǝ uniǌ 

ǝwladliri Huda bilǝn yeⱪin munasiwǝttǝ bolidu. Xǝmniǌ nǝslidin «Ebǝr» degǝn zat tɵrilidu; 
«Ebǝr» — mǝnisi bǝlkim «(dǝryadin) ɵtküqi», xuǌa Ebǝr bǝlkim tunji «Ibraniy» boluxi 

mumkin. Ebǝrniǌ nǝslidin Ibraⱨim, Isⱨaⱪ, Yaⱪup andin Yaⱪuptin Israil degǝn hǝlⱪ qiⱪⱪan; 
Israil Huda Ɵzini Xǝytanniǌ zulmitidǝ ⱪalƣan dunyaƣa tonuxturuxⱪa talliwalƣan wasitiqi 
idi. Nuⱨniǌ oⱪuƣan lǝniti boyiqǝ, Ⱪanaanni keyin «Xǝmniǌ ⱪuli» dǝp bekitkǝn. Bu ix 
Israilniǌ keyinki tarihida ǝmǝlgǝ axurulƣan (mǝsilǝn, «2Tar.» 8:1-8ni kɵrüǌ).

Nuⱨniǌ bexaritidǝ Yafǝt toƣruluⱪ «Huda Yafǝtni awutⱪay!» andin «U Xǝmniǌ qedirlirida 
turƣay» dǝydu. Keyin mǝdǝniyǝt kɵprǝk tǝrǝⱪⱪiy ⱪilƣan ǝllǝr, bolupmu Yawropadiki ǝllǝrniǌ 
kɵpinqisi Yafǝttin qiⱪⱪan. Yafǝtniǌ ǝwladliriniǌ arisida Babil, Grek (Yunan) wǝ Rim 
imperiyǝliridikilǝr bolƣan. Bu imperiyǝlǝr Axurniǌ zeminini egilipla ⱪalmay, bǝlki Pǝlǝstin 
zeminini ixƣal ⱪilƣan wǝ xundaⱪla Ⱪanaanniǌ ǝwladlirini ɵz ⱪulluⱪiƣa salƣan. Nuⱨniǌ 
Yafǝt toƣruluⱪ bexariti keyin yǝnǝ roⱨiy jǝⱨǝttimu ǝmǝlgǝ axurulƣan — qünki Injil dǝwridǝ 
hux hǝwǝrni awwal ⱪobul ⱪilƣanlarniǌ kɵpinqisi Yafǝttin qiⱪⱪan hǝlⱪlǝr bolƣan.

«Ⱨam» degǝn sɵz «ⱪara» degǝn mǝnidǝ. Xuǌa Afriⱪidiki kɵp ⱪara tǝnlik hǝlⱪlǝr dǝrwǝⱪǝ 
Ⱨamniǌ ǝwladliridin boluxi mumkin. Lekin bǝzilǝrniǌ Nuⱨ pǝyƣǝmbǝrniǌ bu bexaritidin 
paydilinip, «Hudaniǌ iradisi» dǝp baⱨanǝ ⱪilip ⱪara tǝnlik hǝlⱪlǝrni («Ⱨamniǌ ǝwladliri» 
dǝp) ⱪulluⱪⱪa selixi mutlǝⱪ qoǌ gunaⱨ bolidu. Qünki bexarǝttǝ Ⱨam ɵzi yaki Ⱪanaandin baxⱪa 
ǝwladliridin ⱨǝtta birimu tilƣa elinƣan ǝmǝs. 

10-bab — «Əllǝrniǌ nǝsǝbnamisi» — bu ǝllǝr ⱨazir nǝdǝ yaki nǝgǝ kǝtkǝn?

Bu babtiki «ǝllǝrniǌ nǝsǝbnamisi»da yǝr yüzidiki barliⱪ ǝllǝrniǌ ǝjdadliri hatirilinidu. Bu 
tizimlanƣan hǝlⱪlǝrniǌ ⱨazirⱪi hǝlⱪlǝr yaki ǝllǝr bilǝn bolƣan munasiwǝtliridin bǝziliri 
mǝlum, bǝziliri namǝlum. Mǝlum bolƣanliri toƣruluⱪ tɵwǝndǝ azraⱪ tohtilimiz: —

(Oⱪurmǝnlǝr buniǌƣa munasiwǝtlik hǝritinisimu kɵrsun)

10:2 «Yafǝtniǌ oƣulliri: — Gomǝr, Magog, Maday, Yawan, Tubal, Mǝxǝk wǝ Tiras».
Gomǝr — «Kimmǝrlǝr»niǌ ǝjdadi. Germaniyǝ bilǝn munasiwǝtlik.
Magog — jǝnubiy Rusiyǝ wǝ Ottura Asiyaniǌ tüzlǝǌlik rayonliridiki bir hǝlⱪ. «Magog»niǌ 

«Skitlar» bilǝn munasiwiti bar boluxi mumkin; Ottura Asiyadiki ⱨazirⱪi hǝlⱪlǝrdin bǝziliri, 
xübⱨisizki, Magogdin qiⱪⱪan («Əzakiyal» 38-39-bablarni kɵrüǌ).

Maday — «Mediyalar» (ⱨazirⱪi «Kurdlar») ⱨǝmdǝ Ⱨindistandiki bǝzi hǝlⱪlǝrniǌ ǝjdadi.
Yawan — Greklǝr (Yunanlar)niǌ ǝjdadi
Tubal — «Ⱪara Deǌiz»ƣa munasiwǝtlik bǝzi ⱪǝbililǝrniǌ ǝjdadi. Keyinqǝ bularniǌ 

Rusiyǝniǌ ⱪǝdimki paytǝhti, yǝni Tobolsk xǝⱨiri bilǝn munasiwiti bolƣan boluxi mumkin.
Mǝxǝk — «Muxkular» degǝn ⱪǝdimki hǝlⱪniǌ ǝjdadi. Bular Rusiyǝniǌ ⱨazirⱪi paytǝhti 

Moskwa wǝ Ərminiyǝdiki Moxⱪi taƣliri bilǝn munasiwiti boluxi mumkin.
Tiras — ⱪǝdimki «Trakiylar» yaki «Ətruskiylar» yaki bular ikkisiniǌ ǝjdadi. Bu hǝlⱪlǝrdin 

bǝziliri keyin «Fenekiylǝr» bilǝn munasiwiti bar boldi.

10:3 «Gomǝrniǌ ǝwladliri: Axkinaz, Rifat wǝ Torgamaⱨ»
Axkinaz — Ⱨindi-Germanlarniǌ ximaliy ⱪǝbililiriniǌ ǝjdadi wǝ bǝlkim yǝnǝ «Skitlar»niǌ 

bir ⱪisminiǌ ǝjdadi boluxi mumkin. Eⱨtimalƣa yeⱪinki, ⱨazirⱪi Türklǝr Skitlardin qiⱪⱪan.
Rifat — ximaliy Suriyǝdǝ wǝ xǝrⱪiy Türkiyǝdǝ yaxiƣan bir ⱪǝbiliniǌ ǝjdadi. Torgamaⱨ — 

xǝrⱪiy Türkiyǝniǌ qegrisidiki «Tabal»ƣa yeⱪin bolƣan bir ⱪǝbiliniǌ ǝjdadi

10:4 «Elixaⱨ, Tarxix, Kittiylar bilǝn Dodaniylar»
Elixaⱨ — Seprusta ⱨǝm bǝlkim Krettǝ olturaⱪlaxⱪan bir ⱪǝbiliniǌ ǝjdadi. Ular keyin 

«Ottura Deǌiz»niǌ boyidiki baxⱪa yǝrlǝrdǝ olturaⱪlaxⱪan.
Tarxix —  «Ottura Deǌiz»niǌ boyliridin Ispaniyǝgiqǝ wǝ Əngliyǝdimu olturaⱪlaxⱪan 

bir hǝlⱪ boldi.
Kittiylar — Seprusta olturaⱪlaxⱪan yǝnǝ bir hǝlⱪ.
Dodaniylar — Greklǝr wǝ «Roda» degǝn aral bilǝn munasiwǝtlik bir hǝlⱪ.

10:6  «Ⱨamniǌ oƣulliri Kux, Misir, Put wǝ Ⱪanaan»
«Ⱨam» degǝnniǌ mǝnisi «ⱪara» bolƣaqⱪa, mumkinliki barki, Afriⱪidiki hǝlⱪlǝrniǌ 

kɵpinqisi ⱨamdin qiⱪⱪan boluxi mumkin. Tɵwǝndǝ kɵrimizki, Ⱨamniǌ ǝwladliridin birnǝqqisi 
dǝrwǝⱪǝ Afriⱪida olturaⱪlaxⱪan.

Kux — Uniǌ ǝwladliri Efiopiyǝdǝ (Nubiyada) olturaⱪlaxⱪan
Misir — Mizraim — Uniǌ ǝwladliri üstün Misir wǝ astin Misirda olturaⱪlaxⱪan (ibraniy wǝ 

ǝrǝb tillirida «Mizraim» degǝn sɵz «ikki Misir» degǝnni bildüridu).
Put — uniǌ ǝwladliri Libiyǝdǝ (Nubiyada) wǝ Somaliyǝdǝ olturaⱪlaxⱪan
Ⱪanaan — uniǌ ǝwladliri Pǝlǝstindǝ olturaⱪlaxⱪan, andin «Ⱪanaaniylar» degǝn yǝttǝ 

ⱪǝbilǝ bolƣan.

10:7 «Kuxniǌ oƣulliri Seba, Ⱨawilaⱨ, Sabta, Raamaⱨ wǝ Sabtikaⱨ; Raamaⱨniǌ oƣulliri 
Xeba wǝ Didan idi»

Seba — Üstün Misirda, Nil dǝryasiƣa yeⱪin olturaⱪlaxⱪan bir ⱪǝbilǝ
Ⱨawilaⱨ — (mǝnisi «ⱪumluⱪ» yaki «ⱪumluⱪ tüzlǝǌlik») — jǝnubiy Ərǝbistanda 

olturaⱪlaxⱪan bir ⱪǝbilǝsabta — Pars ⱪoltuⱪiniǌ boylirida olturaⱪlaxⱪan bir ⱪǝbilǝ
Raamaⱨ — Ƣǝrbiy jǝnubiy Ərǝbistanda olturaⱪlaxⱪan bir ⱪǝbilǝsabtikaⱨ — Pars ⱪoltuⱪiniǌ 

xǝrⱪiy tǝripidiki «samudaki» degǝn jayda olturaⱪlaxⱪan bir ⱪǝbilǝ
Xeba — ƣǝrbiy jǝnubiy Ərǝbistandiki bir ⱪǝbilǝ boldi; keyin «Sabiylar» padixaⱨliⱪini 

ⱪurƣan; ularniǌ ayal padixaⱨi keyin danaliⱪ izdǝp Sulayman padixaⱨni yoⱪlap barƣan 
(«1Pad.» 10-bab). 

Dedan — Ximaliy Ərǝbistanda olturaⱪlaxⱪan bir ⱪǝbilǝ

10:8 «Kuxtin yǝnǝ Nimrod tɵrǝlgǝn; u yǝr yüzidǝ naⱨayiti küqtüǌgür adǝm bolup qiⱪti» 
— «Nimrod» degǝn isimniǌ mǝnisi «asiyliⱪ ⱪilƣuqi» degǝnlik bolidu. U toƣruluⱪ eytilƣan 
sɵzlǝrniǌ ⱨǝmmisini sǝlbiy jǝⱨǝttǝ qüxinix kerǝk. Uniǌdin Hudaniǌ hǝlⱪigǝ düxmǝn 
bolƣan ikki xǝⱨǝr wǝ imperiyǝ qiⱪⱪan — yǝni Babil (Hudaƣa ⱪarxiliⱪini bildürgǝn Babil munari 
ⱪurulƣan jay) wǝ Ninǝwǝ (Asuriyǝ imperiyǝsiniǌ paytǝhti), ular tɵwǝndikidǝk: — 

10:9 «U Pǝrwǝrdigar aldida küqtüǌgür owqi boldi; xuǌa «palanqi bolsa, Pǝrwǝrdigarniǌ 
aldida Nimrodtǝk, zǝbǝrdǝs owqi ikǝn!» dǝydiƣan gǝp pǝyda boldi» — Buniǌ mǝnisi 
izaⱨatlirimizda kɵrsitilgǝndǝk, Nimrod «owqi» muxu yǝrdǝ bǝlkim ⱨaywanlarni ǝmǝs, insanlarni 
owlaydiƣanliⱪini kɵrsitixi mumkin, wǝ xundaⱪla uniǌ nami ⱨǝtta ǝrxkimu yǝtti. Bizdǝ 
ⱨeqⱪandaⱪ guman yoⱪki, Nimrod degǝn kixi kǝlgüsidiki «dǝjjal»ni sürǝtligǝn bir hil «bexarǝtlik 
rǝsim»dur. Qünki kǝlgüsidǝ dǝjjal (ⱪaytidin ⱪurulidiƣan) Babil xǝⱨiriniǌ padixaⱨi bolidu.

10:10 «Uniǌ padixaⱨliⱪi Xinar zeminidiki Babil, Ərǝk, Akkad wǝ Kalnǝⱨ degǝn xǝⱨǝrlǝrdǝ 
baxlanƣanidi» — burunⱪi Yǝⱨudiy ɵlimilar (Rabbilar)niǌ ⱨǝmmisi: «Pǝrwǝrdigar aldida 
küqtüǌgür owqi boldi» degǝn sɵzlǝr uniǌ Hudaƣa ⱪarxi turƣanliⱪini kɵrsitidu, dǝp ⱪaraytti. 

Qünki Nimrod keyin bǝrpa ⱪilƣan xǝⱨǝrlǝr, jümlidin Babil xǝⱨiri Huda wǝ Uniǌ hǝlⱪigǝ ⱪarxi 
qiⱪⱪan, xundaⱪla Hudaƣa ⱪarxi qiⱪixniǌ simwoli bolup ⱪalƣan.

10:11-12  «U bu zemindin Axur zeminiƣa qiⱪip Ninǝwǝ, Rǝⱨobot-ir, Kalaⱨ, wǝ Ninǝwǝ wǝ 
Kalaⱨniǌ otturisidiki Rǝsǝn degǝn xǝⱨǝrlǝrnimu bina ⱪildi (bular ⱪoxulup «Katta xǝⱨǝr» 
boldi)» — Axur (Asuriyǝ imperiyǝsini tǝsis ⱪilƣuqi) Xǝmniǌ ǝwladi idi (22-ayǝt).

Axur Ninǝwǝ, Rǝⱨobot-Ir, Kalaⱨ, wǝ Rǝsǝn degǝn tɵt xǝⱨǝr birlixip bir qoǌ katta xǝⱨǝr, 
yǝni «Ninǝwǝ xǝⱨǝri» boldi.

10:13 «Misirniǌ ǝwladliri Ludiylar, Anamiylar, Lǝⱨabiylar, Naftuⱨiylar» — Bu tɵt hǝlⱪ Nil 
dǝryasi deltisidin tartip, ximaliy Afriⱪiƣiqǝ olturⱪlaxⱪan.

10:14 «Patrosiylar, Kasluⱨiylar (Filistiylǝr Kasluⱨiylardin qiⱪⱪan) wǝ Kaftoriylar»
Patrusiylar wǝ Kasluⱨiylarmu üstün Misirda wǝ Krettǝ olturaⱪlaxⱪan. «Filistiylǝr» keyin xu 

yǝrdin qiⱪip Pǝlǝstinniǌ ƣǝrbiy tǝripidǝ olturaⱪlaxⱪan. Kaftoriylar Kretkǝ andin «Ottura 
Deǌiz»din yiraⱪ bolƣan, bizgǝ ⱨazir namǝlum rayonlardimu olturaⱪlaxⱪan boluxi mumkin.

10:15-18  «Ⱪanaandin tunji oƣul Zidon tɵrilip, keyin yǝnǝ Ⱨǝt tɵrǝlgǝn. Uniǌ ǝwladliri 
bolsa Yǝbusiylar, Amoriylar, Girgaxiylar, Ⱨiwiylar, Arkiylar, Siniylar, Arwadiylar, Zǝmariylar 
wǝ Hamatiylar idi. Xuniǌdin kiyin, Ⱪanaaniylarniǌ ⱪǝbililiri ⱨǝr tǝrǝpkǝ tarⱪilip kǝtti» — 
Zidondin Fenekiylǝr qiⱪⱪan. Bu hǝlⱪ ⱪǝdimki zamandiki yiraⱪ yurtlarƣa barƣan jaⱨankǝzdi 
deǌizqilar idi. Xundaⱪ ispatlarmu barki, Fenekiylǝr ⱨǝtta jǝnubiy Amerikiƣa wǝ «Tinq 
Okyan»diki yiraⱪ arallarƣimu yetip barƣan.

Ⱨǝttin «Ⱨittiylar» qiⱪⱪan. Ularniǌ ɵz imperiyǝsi bar idi. Imperiyǝsi ƣuliƣandin keyin 
Ⱨittiylar xǝrⱪtiki yiraⱪ rayonlarƣa kɵqüp kǝtkǝn. Ular «Siniylar» bilǝn birlixip ⱨazirⱪi Hǝnzu, 
Moǌƣul wǝ Yapon millǝtliri bolup ⱪalƣan, andin ⱨǝtta xu yǝrdin «Bering Boƣuzi»din ɵtüp 
ximaliy Amerikidiki «Indianlar» bolƣan boluxi mumkin. Bu hǝlⱪlǝrniǌ ⱪalƣan ⱪisminiǌ 
ⱨǝmmisi Pǝlǝstin, Liwan wǝ Suriyǝni igiligǝn ⱪǝbililǝr bolup ⱪalƣan. Israillar ahirda ularni xu 
yǝrlǝrdin ⱨǝydǝp qiⱪirip, Huda ɵzlirigǝ miras ⱪilixⱪa bekitkǝn bu zeminiƣa igǝ bolƣan.

10:21-22 «Xǝmmu oƣul pǝrzǝntlik boldi; Xǝm bolsa Yafǝtniǌ akisi, Ebǝrlǝrniǌ ata-bowisi 
boldi. Xǝmniǌ oƣulliri Elam, Axur, Arfahxad, Lud, Aram...»

«Elam» degǝnniǌ mǝnisi «yuⱪiriⱪi jaylar». Elamdin bolƣan hǝlⱪ Babilniǌ xǝrⱪidǝ 
yaxiƣan bolup, ⱨarirⱪi irandiki hǝlⱪ-millǝtlǝr bilǝn munasiwǝtlik.

«Axur» — Asuriylǝr degǝn hǝlⱪ bolƣan.
«Arfahxad» — Ninǝwǝ xǝⱨiriniǌ ximaliy xǝrⱪidǝ yaxiƣan, «kaldiylǝr» bilǝn munasiwǝtlik 

boluxi mumkin.
«Lud» — Tigris (Dijlǝ) dǝryasiƣa yeⱪin yaxiƣan «Ludbu» hǝlⱪi bolƣan boluxi mumkin.
«Aram» — Suriyǝniǌ ximaliy tǝrǝpliridǝ wǝ Babilniǌ ximalidiki wǝ xǝrⱪidiki 

tüzlǝǌliklǝrdǝ yaxiƣan hǝlⱪ bolƣan.

10:23 «Aramniǌ oƣulliri Uz, Ⱨul, Gǝtǝr, Max idi». Bu ⱪǝbililǝr toƣruluⱪ mǝlumat az. Ular 
baxⱪa xǝrⱪiy hǝlⱪlǝrniǌ ǝjdadliri bolƣan boluxi mumkin. «Ⱨul»niǌ Ərminiyǝ bilǝn, 
«Gǝtǝr»niǌ Afƣanistan bilǝn bolƣan munasiwitini kɵrsitidiƣan azraⱪ ispat bar.

10:24 «Arfahxadtin Xelaⱨ tɵrǝldi, Xelaⱨtin Ebǝr tɵrǝldi».
«Ebǝr» — Mǝnisi bǝlkim «(dǝryadin) ɵtküqi». «ibraniy» degǝn sɵz bǝlkim bu sɵzdin qiⱪⱪan.

10:25 «Ebǝrdin ikki oƣul tɵrǝlgǝn bolup, biriniǌ ismi Pǝlǝg idi, qünki u yaxiƣan dǝwrdǝ 
yǝr yüzi bɵlünüp kǝtkǝnidi; Pǝlǝgniǌ inisiniǌ ismi Yoⱪtan idi».

«Pǝlǝg» degǝn sɵzniǌ tǝlǝppuzi «bɵlünüx»kǝ yeⱪindur. «u yaxiƣan dǝwrdǝ yǝr yüzi 
bɵlünüp kǝtkǝnidi» — üq imkaniyǝt bar: (a) bu sɵzlǝr Babil munaridiki wǝⱪǝdǝ, Hudaniǌ tilni 
bɵlüxi bilǝn ǝllǝrnimu bɵlgǝnlikini, xundaⱪla «yǝr yüzidikilǝr bɵlünüp kǝtkǝn»likini kɵrsitidu; 
(ǝ) yǝr-zeminniǌ bɵlünüp kǝtkǝnlikini kɵrsitidu («Yaritilix» 1:9 boyiqǝ yǝr-zemin ǝslidǝ birla 
ⱪuruⱪluⱪ idi; andin keyin qoⱪum mǝlum waⱪitta ⱨazirⱪi Asiya, Yawropa, Afriⱪa, Amerika wǝ 
Antarktika ⱪit’ǝlirigǝ bɵlünüp kǝtkǝn. Dunya hǝritisigǝ ⱪarisiǌiz, bu yǝttǝ ⱪit’ǝniǌ xǝkillirini 
bir-birigǝ «jipsilaxturma rǝsim»dǝk jipsilǝxkǝ bolidu, xuǌa ǝslidǝ bir pütün bolƣan bolsa 
kerǝk; (b) yuⱪirida tilƣa elinƣan ikki imkaniyǝtniǌ tǝǌ yüz bǝrgǝnlikini kɵrsitidu. Biz birinqi 
yaki üqinqi pikirgǝ mayilmiz.

«Yoⱪtan» Ərǝbistandiki bir ⱪǝbilǝ boldi.

10:26-29 «Yoⱪtandin Almodad, Xǝlǝf, Hazarmawǝt, Yeraⱨ, Ⱨadoram, Uzal, Diklaⱨ, Obal 
(yaki «Ebal»), Abimaǝl, Xeba, Ofir, Ⱨawilaⱨ, Yobab tɵrǝldi» — bularniǌ ⱨǝmmisi Ərǝbistandiki 
ⱪǝbililǝr boldi.

10:30-32 «Ularniǌ olturƣan jayliri bolsa Mexadin tartip, Sǝffar degǝn rayonniǌ xǝrⱪ 
tǝripidiki taƣⱪiqǝ sozulatti. Yuⱪiriⱪilar bolsa xǝmniǌ oƣulliri bolup, ɵz ⱪǝbilisi wǝ tilliri 
boyiqǝ ⱪowm bolup ɵz zeminlirida olturaⱪlaxⱪanidi. Yuⱪiridikilǝr Nuⱨniǌ ǝwladliri bolup, 
ular ɵz nǝsǝbliri wǝ ⱪowmliri boyiqǝ hatirilǝngǝn. Topandin keyinki yǝr yüzidiki barliⱪ 
ⱪowmlar ularniǌ iqidin tarⱪalƣan». Bu nǝsǝbnaminiǌ hulasisidur. Ayrim-ayrim bolƣan ǝl-
ⱪǝbililǝrniǌ sani jǝm’i yǝtmixtur.

Hudaniǌ «Babil munari»diki wǝⱪǝdǝ bolƣan mǝⱪsiti

Huda nemǝ mǝⱪsǝt bilǝn ǝl-yurtlarniǌ tillirini bir-biridin ayriwǝtkǝn?
Izaⱨatimizda eytⱪinimizdǝk, ǝllǝrniǌ yǝrdǝ «Asmanlarƣa taⱪaxⱪudǝk bir munar yasayli» 

degǝn ixi birinqidin «Hudaniǌ iradisigǝ hilapliⱪ ⱪilayli» degǝndǝk mǝƣrurluⱪniǌ bir hil 
ipadisi idi. Qünki Huda ǝslidǝ «Silǝr jüplixip kɵpiyip, yǝr yüzini tolduruǌlar» (9:1) degǝnidi. 
Ular: «Ɵzlirini tarilip ketixtin saⱪlax üqün», yǝni munar selix arⱪiliⱪ kɵp hǝlⱪlǝrni ɵzlirigǝ 
mayil ⱪilix üqün qoǌ munarni ⱪurƣan, xuniǌ bilǝn Hudaniǌ ǝmrigǝ hilapliⱪ ⱪilƣan. 

Ikkinqidin, ularniǌ bu munar arⱪiliⱪ asmandiki roⱨlar (jin-xǝytanlar) bilǝn alaⱪǝ ⱪilip, 
palqiliⱪ ⱪilix mǝⱪsiti bar idi. Muxundaⱪ palqiliⱪ yaki munǝjjimlik Hudaniǌ iradisigǝ hilap idi 
(«Ⱪan.» 18:9-12). Xu ikki sǝwǝbtin u munarni Hudaniǌ yoliƣa ⱪarimuⱪarxi bolƣan, deyixkǝ 
bolidu.

Munarniǌ aⱪiwiti wǝ nǝtijisi xundaⱪki: «Bu ularniǌ ixiniǌ baxlinixidur! Bundin keyin 
ularniǌ niyǝt ⱪilƣan ⱨǝrⱪandaⱪ ixini ⱨeq tosuwalƣili bolmaydu» deyilidu. Buniǌƣa Huda 
ǝlwǝttǝ yol ⱪoymaydu. Insanlarniǌ bundaⱪ küqlük bolup ketixi ahirⱪi ⱨesabta ɵzlirigǝ hǝwp 
kǝltüridu; Nimrodtǝk rǝzil niyǝtlik bir adǝmlǝr kɵp bilim yaki ilim-pǝnni ɵzlǝxtürsǝ, nǝtijidǝ u 
xu bilimni ixlitip barliⱪ insanlarni ɵzigǝ beⱪindürüp kontrol ⱪiliwalidu.

Xuǌa Huda «Ularniǌ tilini baxⱪa-baxⱪa ⱪilip ⱪalaymiⱪanlaxturuwetidu». Hudaniǌ 
ularniǌ tilini bɵlüxi ularniǌ ⱨǝmkarlixip ixlǝx mǝⱪsitini tosapla ⱪalmay, bǝlki keyin 
Nimrodtǝk zalim bir mustǝbitniǌ barliⱪ insaniyǝtni ɵz ilkigǝ eliwelixiƣa mustǝⱨkǝm tosalƣu 
bolidu. Qünki ⱨakimmutlǝⱪlik ⱪanqilik küqlük boluxidin ⱪǝt’iynǝzǝr, uniǌ baxⱪa tilda 

sɵzlǝydiƣanlarni kontrol ⱪilixi qǝklimigǝ uqraydu. Pǝⱪǝt qǝklimǝ bolƣandila u ularniǌ bir-
biri bilǝn bolƣan alaⱪilixlirini wǝ xundaⱪla ularniǌ oy-pikirlirini tizginliyǝlmǝydu. Xundaⱪ 
deyixkǝ boliduki, xu qaƣdin tartip «til tosalƣusi» insaniyǝtni toluⱪ bir mustǝbitliktin ⱪoƣdap 
kǝlmǝktǝ.

Xundaⱪtimu bǝzi adǝmlǝr ⱨazirⱪi zaman kompyuter tehnikisidin paydilinip, «tǝrjimǝ 
programmiliri»ni tüzüxi bilǝn Huda ⱪoyƣan «til tosalƣusi»ni bilǝr-bilmǝs buzmaⱪqi 
boluwatidu. Yǝnǝ bǝziliri bügünki künlǝrdǝ ⱨǝtta «yeǌi insanlarni yaritayli» dǝp 
laboratoriyǝliridǝ insanniǌ tɵrǝlmǝ ⱨüjǝyrilirini tǝjribǝ obyekti ⱪilixⱪimu petiniwatidu. 
Demǝk: «Bu ularniǌ ixiniǌ baxlinixidur! Bundin keyin ularniǌ niyǝt ⱪilƣan ⱨǝrⱪandaⱪ ixini 
ⱨeq tosuwalƣili bolmaydu» degǝnni ⱪaytidin deyixkǝ toƣra kǝlmǝmdu? Xuǌa Hudaniǌ 
pütkül yǝr yüzidikilǝrgǝ ahirⱪi ⱨɵküm-jazaliriniǌ qüxidiƣan küni bizgǝ yiraⱪ ǝmǝs, desǝk 
hata bolmaydu.

Ibraⱨimniǌ ⱨayatidin elixⱪa bolidiƣan bǝzi sawaⱪlar wǝ ibrǝtlǝr

Injilda, rosul Pawlus Ibraⱨim toƣruluⱪ «U etiⱪadqi bolƣan bizlǝrniǌ atimizdur» dǝydu 
(«Rim.» 4:16; yǝnǝ «Gal.» 3:29ni kɵrüǌ). Huda ixlarni xundaⱪ bekitip orunlaxturƣandin keyin, 
uniǌ ⱨayatidin etiⱪad toƣruluⱪ nurƣun yahxi dǝrslǝrni ɵginiximiz mumkin, dǝp oylisaⱪ hata 
bolmaydu. Tɵwǝndǝ xu dǝrslǝrdin bǝzilirini kɵrimiz.

(1) Xapaǝt, etiⱪad, itaǝtmǝnlik  —  12:1-9

Dǝslǝptǝ Hudaniǌ Ibraⱨim (ǝslidǝ Abram»)ƣa bolƣan qaⱪiriⱪiƣa sǝpselǝp ⱪarayli. «Ros.» 
7:2-3tin xuni kɵrimizki, Huda Ibraⱨimni u Ⱨaran xǝⱨiridǝ turuxtin ilgiri, yǝni Kaldiyǝniǌ Ur 
xǝⱨiridǝ turƣinida qaⱪirƣanidi; xu ayǝttǝ «Atimiz Ibraⱨim tehi Mesopotamiyǝ rayonida 
turuwatⱪanda, yǝni Ⱨaran xǝⱨirigǝ kɵqüp makanlixixtin ilgiri, xan-xǝrǝpniǌ Igisi Huda 
uniǌƣa ayan bolup: «Sǝn ɵz yurtuǌ wǝ uruⱪ-jǝmǝtiǌdin ayrilip qiⱪip, Mǝn saǌa 
kɵrsitidiƣan yǝrgǝ barƣin» degǝnidi» deyilidu. 

«Alǝmniǌ yaritilixi» 12:1dǝ «Pǝrwǝrdigar Abramƣa mundaⱪ degǝnidi: — 
Sǝn ɵz yurtuǌdin, ɵz uruⱪ-ⱪerindaxliriǌdin wǝ ɵz ata jǝmǝtiǌdin ayrilip, Mǝn saǌa 

kɵrsitidiƣan zeminƣa barƣin» dǝp hatirilinidu. «Rosullarniǌ paaliyǝtliri»diki ayǝt boyiqǝ, xu 
gǝplǝr Ibraⱨimƣa deyilgǝn gǝplǝr u Ⱨaranda ǝmǝs, bǝlki Ur xǝⱨiridǝ turuwatⱪan waⱪtida deyilgǝn.

«Ⱨaran» ǝslidǝ Ibraⱨimniǌ «yurti» ǝmǝs wǝ uniǌ «uruⱪ-ⱪerindaxliri» yaki «ata 
jǝmǝti»niǌ kɵpinqisi Ⱨaranda turƣan ǝmǝs, bǝlki urda turƣanidi. Xuǌa Hudaniǌ qaⱪiriⱪini 
aǌliƣandin keyin Ibraⱨim urdin yolƣa qiⱪmaⱪqi bolidu. Ⱨalbuki, muⱪǝddǝs yazmilarda: 
«Tǝraⱨ bolsa oƣli Abramni, nǝwrisi Lut (Ⱨaranniǌ oƣli)ni wǝ kelini, yǝni Abramniǌ ayali 
Saraⱨni elip, Ⱪanaan zeminiƣa berix üqün kaldiylǝrniǌ Ur xǝⱨiridin qiⱪti; biraⱪ ular Ⱨaran 
degǝn jayƣa yetip kǝlgǝndǝ, xu yǝrdǝ olturaⱪlixip ⱪaldi» dǝp hatirilinidu. 

Buniǌdin tɵwǝndikilǝrni bayⱪaxⱪa bolidu: — 

(a) Ibraⱨimniǌ Urdin qiⱪixida ⱪanqilik raⱨǝt-paƣarǝtni taxlap kǝtkǝnlikini ⱨazir 
tǝsǝwwur ⱪiliximiz tǝs. Arheologlarniǌ ⱪedirip tǝkxürüxidin mǝlum boluxiqǝ, Ur xǝⱨiri kǝǌ-
azadǝ, naⱨayiti bayaxat, turmuxi raⱨǝtlik bir xǝⱨǝr ikǝn. Ularda ⱨazirⱪi zamandǝk ɵylǝrni 
issitidiƣan birhil par sistemisimu bar idi. Ⱪǝdimki zamanda sepilliⱪ xǝⱨǝrlǝrgǝ has bolƣan 
aman-esǝnliktǝ turuxni ⱨǝmmǝ adǝm halaytti; lekin Ibraⱨim bu aman-esǝnlikni taxlap 

sǝpǝrlǝrdǝ yürüp, qedirlarda turuxni tallidi. Uniǌ üstigǝ, xu künlǝrdǝ «hǝritǝ» dǝydiƣan 
nǝrsǝ mǝwjut ǝmǝs idi; sǝpǝr uniǌƣa nisbǝtǝn pütünlǝy namǝlum bir ix idi. Yolda ⱪandaⱪ 
hǝwp-hǝtǝrlǝrniǌ uni kütüp turuwatⱪinini ⱨeqkim bilmǝytti. Ⱪaraⱪqilar wǝ banditlar 
xübⱨisizki az ǝmǝs idi.

(ǝ) Roxǝnki, Ibraⱨim Hudaƣa itaǝt ⱪilixni talliƣan bolsimu, lekin u toluⱪ itaǝt ⱪilmidi. 
Qünki u «ata jǝmǝti»din tehi pütünlǝy ayrilmiƣanidi. Kɵrünüp turuptiki, atisi ǝmǝliyǝttǝ 
Hudaniǌ Ibraⱨimni Ⱪanaanƣa qaⱪiriƣinini aǌlap, xu qaⱪiriⱪni ɵz tǝxǝbbusiƣa aylandurup: 
«Biz Ⱪanaanƣa barayli» degǝn. Biz 11-babtin: «Tǝraⱨ bolsa oƣli Abramni, nǝwrisi Lut 
(Ⱨaranniǌ oƣli)ni wǝ kelini, yǝni Abramniǌ ayali Saraⱨni elip, Ⱪanaan zeminiƣa berix üqün 
kaldiylǝrniǌ Ur xǝⱨiridin qiⱪti» dǝp oⱪuymiz. Biraⱪ ular yerim yolda, yǝni Ⱨaranda tohtap 
ⱪelip, Ⱪanaanƣa barmidi. Ibraⱨim Hudaniǌ qaⱪiriⱪiƣa ǝgixix üqün qedir bilǝn tǝǌ yürüxi 
kerǝk idi; lekin atisiniǌ: «Ⱨaran xǝⱨiridǝ aman esǝn bolimiz» degǝndǝk gepi bilǝn, u qedir 
turmuxini taxlap, yǝnǝ sepilliⱪ xǝⱨǝrdǝ turdi. Xuniǌ bilǝn Ibraⱨim Hudaniǌ qaⱪiriⱪiƣa 
toluⱪ ǝmǝl ⱪilmay atisi bilǝn xu yǝrdǝ tohtap ⱪaldi. Ular alliⱪaqan 1000 kilometr yol basⱪan 
bolup, Ⱪanaanƣa baridiƣan yolniǌ yǝnǝ 800 kilometri ⱪalƣanidi. Tǝraⱨ Ibraⱨimni keqiktürüp 
ⱪoydi. Ⱪiziⱪki, «Tǝraⱨ» degǝn isimniǌ mǝnisi «keqiktürüx» degǝn mǝnisi bar idi.

(b) Huda Ibraⱨimni «ⱪismǝn etiⱪad»i yaki tǝhir ⱪilƣini üqün uniǌdin waz kǝqmǝydu; 
qünki u Pǝlǝstingǝ yetip barƣanda Pǝrwǝrdigar yǝnǝ bir ⱪetim uniǌƣa kɵrünidu. Ata ɵz 
balisiniǌ ayiƣi qiⱪip tunji ⱪǝdimini basⱪinini kɵrüwatⱪanliⱪini tǝsǝwwur ⱪilayli; Huda muxu 
yǝrdǝ «etiⱪadliⱪ balisi» Ibraⱨimniǌ birinqi ⱪǝdimini kɵrüwatⱪan ǝmǝsmu? Xuniǌ bilǝn 
Pǝrwǝrdigar uni ǝyiblimǝydu, bǝlki uniǌ buyrulƣan sǝpirini ayaƣlaxturƣinida uniǌƣa ayan 
boluxi bilǝn uniǌdin hux bolƣanliⱪini ispatlaydu.

(p) 12:5din Ibraⱨim ahirida Ⱨarandin kɵqüp kǝtkinidǝ «... inisiniǌ oƣli Lutni elip ... kǝtti» 
dǝp oⱪuymiz. U nǝwri inisi Lutniǌ ɵzi halap ɵzigǝ ǝgixip maǌƣinini tosiyalmaytti, ǝlwǝttǝ, 
lekin uni billǝ elip maǌƣaqⱪa, u Hudaniǌ ǝmridin ⱨalⱪip ketip, uniǌ üqün jawabkarliⱪni ɵz 
üstigǝ alidu. Keyin bu ix bǝzi qataⱪlarni tuƣduridu (13-bab).

12:1-3 Hudaniǌ Ibraⱨim bilǝn bolƣan ǝⱨdisi 
«Sǝn ɵz yurtuǌdin, ɵz uruⱪ-ⱪerindaxliriǌdin wǝ ɵz ata jǝmǝtiǌdin ayrilip, Mǝn saǌa 

kɵrsitidiƣan zeminƣa barƣin.
Xundaⱪ ⱪilsaǌ Mǝn seni uluƣ bir hǝlⱪ ⱪilip,
Saǌa bǝht-bǝrikǝt ata ⱪilip, namiǌni uluƣ ⱪilimǝn;
Xuniǌ bilǝn sǝn ɵzüǌ baxⱪilarƣa bǝht-bǝrikǝt bolisǝn; 
Kimlǝr saǌa bǝht-bǝrikǝt tilisǝ Mǝn ularni bǝrikǝtlǝymǝn,
Kimki seni horlisa Mǝn qoⱪum uni lǝnǝtkǝ ⱪaldurimǝn;
Sǝn arⱪiliⱪ yǝr yüzidiki barliⱪ ailǝ-ⱪǝbililǝrgǝ bǝht-bǝrikǝt ata ⱪilinidu!»

Biz muxu yǝrdǝ ǝⱨdiniǌ barliⱪ tǝpsilatliri üstidǝ sǝⱨipǝ qǝklimisi bilǝn tǝpsiliy 
tohtalmaymiz. Biz pǝⱪǝt Hudaniǌ Ibraⱨimniǌ itaǝt ⱪilixi arⱪiliⱪ uniǌ bilǝn bolƣan 
ǝⱨdisiniǌ: «Sǝn arⱪiliⱪ yǝr yüzidiki barliⱪ ailǝ-ⱪǝbililǝr bǝht-bǝrikǝt ata ⱪilinidu!» degǝn 
nǝtijisi üstidǝ azraⱪ tohtilimiz. Bu bǝht-bǝrikǝtniǌ pütkül dunyaƣa kelixiniǌ birinqi basⱪuqi 
Israil hǝlⱪi arⱪiliⱪ boldi, qünki Huda ular arⱪiliⱪ üq jǝⱨǝttin ɵzini ayan ⱪildi, yǝni: — (a) ɵziniǌ 
ⱨǝⱪiⱪiy birdinbir Huda ikǝnlikini, «butlar»niǌ ⱨeqnǝrsǝ ǝmslikini; (ǝ) barliⱪ ⱪanun-ǝⱪidiliridǝ 

Ɵz pak-muⱪǝddǝs maⱨiyitini (p) kɵrsǝtkǝn karamǝt-mɵjiziliridǝ Ⱨǝmmigǝ Ⱪadir bolƣan 
ⱪudritini (b) pǝyƣǝmbǝrlǝrniǌ sɵzliri arⱪiliⱪ nijat-xapaǝtlik mǝⱪsǝt-muddialirini ayan ⱪildi.

Bǝht-bǝrikǝtniǌ ikkinqi basⱪuqi, yǝni ⱨǝmmidin muⱨim basⱪuqi Mǝsiⱨ-Ⱪutⱪuzƣuqiniǌ 
kelixidin ibarǝt idi.

Biz yǝnǝ xuniǌƣa ixinimizki, Hudaniǌ xu ǝⱨdidǝ Ibraⱨimniǌ ɵzi wǝ ǝwladliri toƣruluⱪ: 
«Kimlǝr saǌa bǝht-bǝrikǝt tilisǝ Mǝn ularni bǝrikǝtlǝymǝn, kimki seni horlisa Mǝn qoⱪum uni 
lǝnǝtkǝ ⱪaldurimǝn» degǝn wǝdisiniǌ ɵzi kɵp ǝl-yurtlarniǌ wǝ xǝhslǝrniǌ tarihiniǌ 
sirlirini aqidiƣan aqⱪuqtin ibarǝttur. Ⱪaysi ǝl-yurtlar Yǝⱨudiy hǝlⱪini ⱪobul ⱪilip ularƣa 
meⱨribanǝ muamilǝ kɵrsǝtkǝn bolsa, xu ǝl-yurt rawaj tapⱪan; ǝmma ⱪaysi ǝl-millǝtlǝr ularƣa 
ziyankǝxlik yǝtküzgǝn yaki ularni ⱪǝstligǝn bolsa, ahir berip ohxax yolda yoⱪap ketidu yaki 
azablinidu. Uniǌ üstigǝ Ibraⱨimniǌ «roⱨiy ǝwladliri», yǝni Mǝsiⱨkǝ etiⱪad ⱪilƣuqilarniǌ 
Mǝsiⱨniǌ hux hǝwirini ǝrkinlik bilǝn tarⱪitixiƣa yol ⱪoyƣan ǝl-yurt bolsa ronaⱪ tapⱪan; lekin 
ⱪaysi ǝl-yurt hux hǝwǝrniǌ jakarlinixini tosmaⱪqi bolup etiⱪadqilarniǌ jamaǝtlirigǝ 
ziyankǝxlik ⱪilƣan bolsa, ziyan tartip kǝlmǝktǝ. 

(2) Ibraⱨimniǌ Misirƣa qüxüxi 12:10-20

Ibraⱨimniǌ «Misirƣa qüxüxi»dǝ uqriƣan awariqilikkǝ (Pirǝwnniǌ Sarayni elip ketixigǝ) 
ⱪariƣanda, uniǌ Misirƣa qüxüxi toƣra bolƣanmu yaki toƣra bolmiƣanmu? Hudaniǌ 
uniǌƣa eytⱪan tunji sɵzi: «Mǝn saǌa kɵrsitidiƣan zeminƣa barƣin» (12:1) degǝngǝ ⱪarisaⱪ, 
Huda kɵrsǝtkǝn «zemin» «Ⱪanaan zemini» ikǝnliki Ibraⱨimƣa eniⱪ boluxi kerǝk idi. Zeminda 
aqarqliⱪ bolƣanda Huda uniǌƣa biwasitǝ yolyoruⱪ bǝrgǝnliki toƣruluⱪ tekisttǝ gǝp yoⱪ; 
Ibraⱨim Hudadin yol soriƣanmu-sorimiƣanmu, bu toƣruluⱪmu gǝp yoⱪ. Lekin ⱨeq 
bolmiƣanda, Huda Ibraⱨimƣa xu zeminni alaⱨidǝ kɵrsitip baxliƣanikǝn, Ibraⱨimniǌ: «Huda 
muxu zeminda barliⱪ moⱨtajliⱪlirimni tǝminlǝp beridu, degǝn ixǝnqtǝ boluxi mǝntiⱪiƣǝ 
tolimu uyƣun idi. Bu ixⱪa ⱪariƣanda, Huda Ibraⱨimƣa bu ix bilǝn uniǌƣa birinqi sinaⱪni 
ⱪoyƣan boluxi mumkin.

Misir zeminiƣa kirix üqün bekitilgǝn qegra «Misir eⱪini»din ɵtüxi kerǝk idi; Ibraⱨim qegridin 
ɵtüxi bilǝn ɵziniǌ «Huda bekitkǝn zemin»din qiⱪip kǝtlǝnliki ɵzigǝ eniⱪ bolƣan bolsa kerǝk.

Xuǌa (zeminda xu aqarqiliⱪ bolƣaqⱪa) xundaⱪ hulasigǝ kelimizki, Ibraⱨimda «Hudaniǌ 
maǌa bekitkǝn zeminda mǝn üqün kerǝk bolƣanni tǝminlǝydu» degüdǝk ixǝnq kǝm bolƣan. 
Uniǌdin sirt biz yǝnǝ tɵwǝndiki ixlarnimu bayⱪaymiz: — 

(a) Misirƣa qüxkǝndin keyin Ibraⱨimniǌ: «Birsi Sarayni mǝndin tartiwalarmikin» degǝn 
ǝnsirǝxliri uniǌ Hudaniǌ ɵzigǝ ⱪilƣan bǝht-bǝrikǝt toƣruluⱪ wǝdilirigǝ, jümlidin «Seni 
uluƣ bir ǝl ⱪilimǝn» degǝn wǝdisigǝ tehiqǝ toluⱪ ixǝnmigǝnlikini ispatlaydu; qünki birsi ayalini 
igiliwalsa u balisiz bolup ⱪalatti, ǝlwǝttǝ; lekin Huda «baliliⱪ bolisǝn» degǝn wǝdini ⱪilƣan.

(ǝ) Huda dǝrwǝⱪǝ uni kɵp bǝrikǝtlidi; uniǌ ayali atmix yaxtin axⱪan bolsimu, ǝr kixilǝrniǌ 
kɵǌli uniǌƣa qüxüxi mumkin idi.

(b) Ibraⱨimniǌ Sarayƣa eytⱪan sɵzliri Sarayniǌ bihǝtǝrliki toƣruluⱪ ǝmǝs, pǝⱪǝt ɵziniǌ 
bihǝtǝrliki toƣruluⱪ bolƣan (13-ayǝt). Lekin u kɵp ɵtmǝyla baxⱪa birhil pozitsiyǝni kɵrsitidu, 
Lutⱪa kɵyünüp uniǌ üqün ɵz jenini tǝwǝkkül ⱪilixⱪa razi bolidu (14-bab).

(p) Uniǌ Pirǝwngǝ bolƣan sɵzliri «yerim rast» (Saray uniǌ bir atidin bolƣan siǌlisi idi 
— 20:12ni kɵrüǌ) bolsimu, xundaⱪtimu uniǌ eytⱪanlirini yalƣan dǝp ⱨesablax kerǝk.

(t) Ibraⱨimniǌ xundaⱪ ixǝnqsizlik tǝrǝpliri bar bolsimu, Huda uniǌdin ⱨeq waz 
kǝqmǝydu; qünki Huda Ibraⱨimniǌ etiⱪadi tüpǝylidin alliⱪaqan uni bǝrikǝtlǝxkǝ wǝ ⱪoƣdaxⱪa 
wǝdǝ ⱪilƣanidi. Pirǝwn ɵz ordisidikilǝrgǝ qüxkǝn wabalarniǌ Sarayniǌ sǝwǝbidin 
qüxkǝnlikini tonup yetidu (17-ayǝt). Ahir berip Pirǝwn Sarayniǌ wǝjidin Ibraⱨimƣa bǝrgǝn 
sowƣatlarmu uniǌƣa mǝnsup boliweridu (13:1-2)!

(3) Ibraⱨimniǌ mɵminliki; Hudaniǌ tǝrbiyilik jazaliri; Lut bilǝn bolƣan 
majira — 13-bab

Misirdin ⱪaytⱪandin keyin Ibraⱨim ǝslidǝ Ⱪanaandin Misirƣa yolƣa qiⱪⱪan jayƣa ⱪaytip 
baridu (3-ayǝt). Bu ixniǌ ɵzi bizgǝ uniǌ Misirƣa qüxkǝnlikiniǌ hata bolƣanliⱪini tonup 
yǝtkǝnlikigǝ ispat beridu.

Gǝrqǝ Lut uniǌdin yax bolsimu, Lutniǌ padiqiliri majira qiⱪarmaⱪqi bolƣanda, u ular 
yaki Lut bilǝn ⱨeq talax-tartix ⱪilmaydu; buniǌ bir sǝwǝbi, u Lut bilǝn ⱪerindax bolƣaqⱪa, 
zemindiki butpǝrǝslǝr aldida talax-tartix ⱪilixni xǝrmǝndilik ix dǝp bilgǝn (7-8-ayǝt). Huda 
uniǌƣa alliⱪaqan bu zeminni «saǌa berimǝn» dǝp wǝdǝ ⱪilƣanidi; xuniǌ bilǝn majira 
bolƣanda Ibraⱨim Lutⱪa: Bu yǝrdin kɵqüp kǝtkin, dǝp buyruxⱪa ⱨoⱪuⱪluⱪ idi, dǝp oyliximiz 
mumkin. Biraⱪ Ibraⱨim Hudaniǌ wǝdisi boyiqǝ bu zemin bǝribir meniǌki dǝp tolimu hatirjǝm 
ⱨalda Lutⱪa: — Ⱪaysi yǝrdǝ turay desǝǌ, xu yǝrgǝ barƣin, dǝp toluⱪ tallax ⱨoⱪuⱪini Lutⱪa 
beridu. Lut ⱨǝm bayaxatliⱪ ⱨǝm aman-esǝnlikni birinqi orunƣa ⱪoyup Sodom tǝrǝptiki yǝrlǝrni 
tallap: «Sodom hǝlⱪi rǝzil adǝmlǝr bolup, Pǝrwǝrdigarniǌ nǝziridǝ tolimu eƣir gunaⱨkarlar 
idi» degǝn bilǝn kari bolmidi. Ahir berip u bu qoǌ hataliⱪ üqün bǝdǝl tɵlǝydu.

Dǝrwǝⱪǝ Lut I’ordan dǝryasiniǌ tüzlǝǌlikini talliƣandin keyin, Pǝrwǝrdigar Ibraⱨimƣa 
Ɵzi eytⱪan sɵzini ⱪaytilap: «Sǝn kɵrüwatⱪan barliⱪ zeminlar (jümlidin Lut talliƣan jaylar!) 
seniǌki» dǝydu. Ibraⱨimniǌ bu ixta bolƣan pozitsiyisi Muⱪǝddǝs Kitabtiki «mɵmin» degǝn 
muⱨim sɵzniǌ mǝnisini bizgǝ naⱨayiti yahxi sürǝtlǝp beridu. Yǝnǝ bu toƣruluⱪ «Qɵl.» 12:3, 
«Zǝbur» 25:9, «Mat.» 5:5, 11:29, «1Tim.» 2:25nimu kɵrüǌ.

(4) «Roⱨiy urux»; Mǝlkizǝdǝk — 14-bab

Lut Sodom xǝⱨiridǝ turup ularniǌ awariqiliklirigǝ qetilip ⱪalƣan bolsimu, Ibraⱨim u 
toƣruluⱪ «karim yoⱪ» «hop boldi!» demǝydu, bǝlki uni ⱪutⱪuzux üqün az bir ⱪisim adǝmlǝrni 
(jǝmiy 300 adǝmni) baxlap yolƣa qiⱪidu. Ular pütün keqǝ yüz kilometr yol basⱪandin keyin 
Huda ularƣa ƣǝlibǝ ata ⱪilidu.

Ibraⱨim ⱪaytip berixi bilǝnla sirliⱪ zat Mǝlkizǝdǝk tǝripidin ⱪarxi elinidu. Mǝlkizǝdǝkniǌ 
salaⱨiyiti toƣruluⱪ Injildiki «Ibraniylarƣa»da (7-bablarda) birⱪǝdǝr tǝpsiliy bayan ⱪilinƣaqⱪa, 
biz xu jaydiki «ⱪoxumqǝ sɵz»dǝ uniǌ üstidǝ tohtilimiz. 

U «nan bilǝn xarab elip aldiƣa qiⱪti» — bu ix bizgǝ Rǝb Əysa Mǝsiⱨniǌ «muⱪǝddǝs ziyapǝt» 
yaki «Rǝbniǌ ziyapiti»ni bekitkǝnlikini ǝslitidu («Mat.» 26:26-28, «Luⱪa» 22:16-20).

Ibraⱨim Mǝlkizǝdǝkniǌ bǝrikǝtlixi bilǝn küqlǝndürülgǝn bolup, Sodom padixaⱨiniǌ 
oljilardin in’am alƣin degǝn tǝxǝbbusini rǝt ⱪilidu. Rǝt ⱪilixiniǌ sǝwǝbi xübⱨisizki, u bu rǝzil 
adǝm bilǝn ⱨeqⱪandaⱪ alaⱪidǝ boluxni halimaytti. Uniǌ bu rǝt ⱪilixi Sodomniǌ padixaⱨini 
rǝnjitkǝn boluxi mumkin, xuniǌ bilǝn bu ixtin keyin Pǝrwǝrdigar Ibraⱨimƣa «ⱪorⱪma» dǝp 
tǝsǝlli beridu (15:1).

Ibraⱨim ɵz-ɵzigǝ: «Sodom padixaⱨi bilǝn alaⱪǝm bolmisun» degǝn qǝklimini (ⱨeqⱪandaⱪ 
in’am almaymǝn degǝndǝk) üq dosti Anǝr, Əxkol wǝ Mamrǝgǝ ⱪoymaydu. Qünki ular 
Pǝrwǝrdigarƣa etiⱪad ⱪilƣuqilardin bolmiƣaqⱪa, Ibraⱨim ɵzigǝ ⱪoyƣan ⱪattiⱪ tǝlǝpni ularƣa 
ⱪoymaydu. Ular halisa oljidin tegixlik bir in’amni alsa bolidu, deyilidu (24-ayǝt).

(5) Ⱨǝⱪⱪaniyliⱪ Hudaniǌ meⱨir-xǝpⱪiti wǝ insanniǌ etiⱪadi arⱪiliⱪ 
bolidu — 15-bab

Izaⱨatlirimizda eytⱪinimizdǝk, Pǝrwǝrdigarniǌ Ibraⱨimƣa 15:1dǝ eytⱪan sɵzlirini ikki 
tǝrǝptin, yǝni «Mǝn Ɵzüm ⱪalⱪiniǌ wǝ zor in’amiǌdurmǝn» yaki «Mǝn Ɵzüm ⱪalⱪiniǌ, 
saǌa zor in’am bǝrgüqidurmǝn» dǝp qüxinixkǝ bolidu. Ibraⱨim, xübⱨisizki, bu bayanni ikkinqi 
mǝnidǝ qüxinidu. Lekin Tǝwrattiki baxⱪa yǝrlǝrdin, yǝni «Ⱪan.» 10:9, «Zǝb.» 16:5, 73:26, 142:5, 
«Yǝr.» 16:10, 19:51, «Yiƣ.» 3:24 wǝ Injildiki ⱨǝⱪiⱪǝtlǝrdin, mǝsilǝn «Yⱨ.» 17:23, 26, «1Kor.» 1:2, 
«2Pet.» 1:4 wǝ kɵp baxⱪa yǝrlǝrdin Hudaniǌ bu bayanini yuⱪiriⱪi birinqi mǝnisi boyiqǝ, yǝni ǝǌ 
muⱨim mǝnisi boyiqǝ: «Huda dǝl Ɵzini Ɵz pǝrzǝntlirigǝ tǝⱪdim ⱪilmaⱪqi» dǝp qüxiniximiz kerǝk.

Biraⱪ Huda Ibraⱨimniǌ qüxǝngini boyiqǝ uniǌƣa jawab beridu wǝ uniǌƣa bir oƣul 
pǝrzǝnt ata ⱪilixⱪa wǝdǝ beridu. Ibraⱨimniǌ pǝⱪǝt Saraydin ibarǝt birla ayali bolƣaqⱪa, u 
xübⱨisizki, Huda maǌa baxⱪa ⱨeqbiri arⱪiliⱪ ǝmǝs, bǝlki xu birdinbir ayalim arⱪiliⱪla pǝrzǝnt 
kɵrgüzidu, dǝp qüxǝngǝn bolsa kerǝk. Huda bu ⱪetim uniǌƣa «Seniǌ nǝsliǌmu yultuzlardǝk 
kɵp bolidu» dǝp wǝdǝ ⱪilƣan. Pǝrzǝnt toƣruluⱪ birinqi ⱪetimliⱪ wǝdisidǝ «Seniǌ nǝsliǌni 
yǝrdiki topidǝk kɵp ⱪilimǝn» deyilgǝnidi (13:16). Muxu yǝrdǝ Ibraⱨimniǌ ikki hil nǝsli, birsi 
«topa»dǝk, yǝni paniy dunyaƣa tǝwǝ bolƣan nǝsli (Israil), yǝnǝ birsi «ǝrxtin» bolƣan nǝsli 
(yǝni «Mǝsiⱨdin tuƣulƣan» jamaǝttiki barliⱪ etiⱪadqi mɵmin bǝndilǝr) bolidu, dǝp 
puritilƣanliⱪiƣa nǝzirimizni aƣduruximiz kerǝk («Rim.» 4:1ni kɵrüǌ).

Ⱪandaⱪla bolmisun, bir ix bizgǝ roxǝnki, Ibraⱨimniǌ Hudaƣa baƣliƣan etiⱪadi tüpǝylidin 
Huda uni ⱨǝⱪⱪaniy dǝp ⱨesablidi. Huda bu dǝwrdǝ Ɵzi ǝwǝtkǝn Mǝsiⱨini ularniǌ gunaⱨliriniǌ 
kǝqürüm ⱪilinixi üqün ɵlümdin tirildürgǝnlikigǝ etiⱪad baƣliƣanlarniǌ ⱨǝmmisini ⱨǝⱪⱪaniy 
dǝp ⱨesablaydu («Rim.» 4:22-25, 10:8-9).

Ⱪǝdimki zamanlarda ǝⱨdilǝr intayin muⱨim idi. Xuǌa Huda Ɵziniǌ Ibraⱨimƣa eytⱪan 
sɵzini mutlǝⱪ jǝzmlǝxtürüx üqün uniǌ bilǝn ǝⱨdǝ tüzidu. Əⱨdǝ bilǝn wǝdiniǌ otturisidiki 
pǝrⱪ bolsa ɵz’ara eytilidiƣan ⱪǝsǝmdidur. Xu künlǝrdǝ kɵp ǝⱨwalda ⱪǝsǝm buⱪa, ⱪoy yaki ɵqkǝ 
elip ularni soyup, ⱨǝrbir ⱨaywanni ikki bɵlǝkkǝ bɵlüp, andin bir-birigǝ ⱪǝsǝm iqmǝkqi 
bolƣanlar xu ⱨaywanniǌ ikki bɵlikiniǌ ariliⱪidin billǝ tǝǌ ɵtüxi arⱪiliⱪ ipadilinǝtti. 
Xübⱨisizki, ularniǌ ɵz’ara ⱪilƣan ⱪǝsimi: «Mǝn bu ⱪǝsǝmgǝ ǝmǝl ⱪilmisam, Huda meni muxu 
ⱨaywanlarƣa ⱪilinƣinidǝk ⱪilsun yaki uniǌdin artuⱪ ⱪilsun!» degǝndǝk bolatti («Yǝr.» 34:13-
20ni kɵrüǌ). Xuǌa Ibraⱨim Hudaniǌ ɵzi bilǝn ǝⱨdǝ tüzmǝkqi bolƣanliⱪini bilip, enǝk, ɵqkǝ, 
ⱪoqⱪar, kǝptǝr wǝ pahtǝkni soyidu, jǝsǝtlirini ikki dɵwǝ ⱪilip ⱪoyidu. Andin u Hudaniǌ ɵzi 
bilǝn ǝⱨdǝ tüzüxkǝ kelixini kütidu. Xu issiⱪ kündǝ u ɵzini uyⱪudin saⱪlixi wǝ ⱪurbanliⱪlarniǌ 
gɵxini ⱪaƣa-ⱪuzƣunlardin saⱪlax üqün ularni ⱪoƣlap turuxi kerǝk idi. Ahir berip kǝq kirgǝndǝ 
u uhlap ⱪalidu. Uni ⱪorⱪunqluⱪ, dǝⱨxǝtlik birhil ⱪaraǌƣuluⱪ basidu, ⱪaraǌƣuluⱪ bǝlkim ɵz 
ǝwladliri kǝlgüsidǝ Misirda kɵridiƣan zulumni aldin’ala kɵrsitidiƣan bexarǝt boluxi mumkin 
(13-14-ayǝt). Lekin u uyⱪusidin oyƣanƣanda Hudaniǌ Ɵzila (is-tütǝk qiⱪip turƣan bir otdan 
bilǝn yalⱪunluⱪ bir mǝx’ǝl kɵrünüxidǝ) «gɵxlǝrniǌ otturisidin ɵtüp ketiwatⱪan»liⱪini kɵridu. 
Bu ixlarƣa ⱪariƣanda, Huda bu ǝⱨdisini jǝzmlǝxtürginidǝ Ibraⱨimdin iltipatini ⱪobul ⱪilixⱪa 
iman-ixǝnqtin baxⱪa ⱨeqnemǝ tǝlǝp ⱪilmiƣanidi! Bu xübⱨisizki, Injildiki «yeǌi ǝⱨdǝ»gǝ 

aldin’ala bexarǝt beridu; yeǌi ǝⱨdidǝ Huda hǝlⱪigǝ ⱪayta-ⱪayta: «Mǝn ⱪilimǝn..., Mǝn 
ⱪilimǝn,..., Mǝn ⱪilimǝn,...» dǝydu («Yǝr.» 31:31-34, «Əz.» 36:26-32). Bizgǝ birdinbir kerǝk 
bolƣan ix ⱪobul ⱪilixtin ibarǝt, halas!

(6) Huda wǝdǝ ⱪilƣan ixni kütüx — «Insanniǌ ɵz ǝⱪlidin qiⱪⱪan pilani» 
— Ⱨǝjǝr (16-bab)

Ⱨalbuki, Ibraⱨim Huda wǝdǝ bǝrgǝn pǝrzǝntni kütidu, kütidu. Hudaniǌ wǝdisidin 
ⱨeqⱪandaⱪ nǝtijǝ qiⱪmaydu. On yil ɵtidu. Hudaniǌ wǝdilirini kütüx bǝlkim insanlar 
uqraydiƣan sinaⱪlarniǌ iqidǝ ǝǌ ⱪiyinliridin biri boluxi mumkin. Ahirida ayali Saray «obdan 
bir ǝⱪil-tǝdbir» tapidu. Hudaniǌ pilanliriniǌ ǝmǝlgǝ axuruluxi üqün biz tapⱪan «yahxi 
ǝⱪillirimiz»niǌ yardimi kerǝk bolamdu?! Ⱨalbuki, Ibraⱨim ahirida Sarayniǌ kɵrsǝtkǝn 
ǝⱪiligǝ ⱪoxulup, Sarayniǌ dedikini toⱪalliⱪⱪa alidu. Xu dǝwrlǝrdiki ⱪanunlar boyiqǝ birsiniǌ 
ayali tuƣmas bolsa, kenizǝk yaki toⱪaldin tuƣulƣan balilar tuƣmas ayalniǌ balisi ⱨesablinatti 
(mǝsilǝn, «Yar.» 30:2-13ni kɵrüǌ).

Ⱨǝjǝr ⱨamilidar bolidu. U Hudani tehi tonumaydiƣini üqün tǝkǝbburlixip, Sarayni mazaⱪ 
ⱪilidu. Xübⱨisizki, u Ibraⱨimƣa amraⱪ bolup, Sarayniǌ ornini basalaymǝn, dǝp oyliƣanidi. 
Saray hapa bolup bu kɵǌülsizlik üqün erini ǝyiblǝp: — «Maǌa qüxkǝn bu horluⱪ seniǌ 
bexiǌƣa qüxsun!» dǝydu. U toƣrimu? Toƣra, dǝp ⱪaraymiz; qünki adǝmniǌ ɵyidiki ixlarƣa 
ait barliⱪ ⱪararlarda ǝr kixi ailǝ baxliⱪi süpitidǝ mǝs’uliyǝtni ɵz üstigǝ elixi kerǝk. Əslidǝ bu ix 
Sarayniǌ ǝⱪli bolsimu, eri uniǌƣa ⱪoxulƣanidi.

Ⱨazirⱪi pütkül dunyaƣa tǝsir yǝtküzüwatⱪan ǝǌ dǝⱨxǝtlik jedǝl-majirilardin biri bolƣan, 
Isⱨaⱪtin qiⱪⱪan Yǝⱨudiy hǝlⱪi bilǝn Ismaildin qiⱪⱪan Ərǝblǝr otturisidiki jedǝl dǝl bu kiqikkinǝ 
ɵydiki ziddiyǝt bilǝn baxlandi, xundaⱪla Hudaƣa toluⱪ ixinixtin yenix bilǝn baxlandi, degili 
bolidu.

Ibraⱨim Ⱨǝjǝrni Sarayniǌ ⱪoliƣa tapxurƣanda, Saray uni xunqǝ ⱪattiⱪ harlayduki, Ⱨǝjǝr 
ⱪeqip ketidu. Bu ⱪattiⱪ muamilǝ, yǝni Ⱨǝjǝrni ɵydin ⱨǝydiwetix Hudaniǌ nǝzirigǝ toƣra 
ixmu? Jawabimiz xuki, bu toƣra ǝmǝs, ǝlwǝttǝ. Qünki Pǝrwǝrdigarniǌ Pǝrixtisi uni ayal 
hojayininiǌ yeniƣa ⱪayturidu (9-ayǝt)! Ibraⱨim bilǝn Saraymu ǝslidǝ undaⱪ mǝs’uliyǝtsizlik 
ⱪilmasliⱪi kerǝk idi; ular Ⱨǝjǝrgǝ bolƣan rǝⱨimsiz muamilisi üqün jawabkar boluxni ɵginixi 
kerǝk; Hudaniǌ barliⱪ hǝlⱪimu xuni ɵginixi kerǝk.

Ⱨǝjǝr qɵl-bayawanƣa ⱪaqⱪanda nemǝ oy-hiyalda boldi? Ⱨamilidar bolƣan ilajsiz bir ⱪizni 
qɵl-bayawanƣa ⱨǝydiwetidiƣan rǝⱨimsiz kixilǝrni tǝstiⱪlǝydiƣan Huda ⱪandaⱪ bir Hudadur? 
Dunyani qüxinix nemidegǝn tǝs! Huda ǝgǝr xundaⱪ Huda bolsa uni qüxinix dunyani qüxinixtin 
tehimu tǝs bolatti!

Kütülmigǝndǝ, Ⱨǝjǝr «Pǝrwǝrdigarniǌ Pǝrixtisi»niǌ awaziniǌ ǝrxtin ɵzigǝ 
sɵzlǝwatⱪinini aǌlaydu! Oⱪurmǝnlǝr «tǝbirlǝr»diki «Pǝrwǝrdigarniǌ Pǝrixtisi»niǌ 
salaⱨiyiti toƣruluⱪ sɵzlirimizni kɵrsun. Xu yǝrdǝ bayan ⱪilƣinimizdǝk, bu uluƣ Zat insan 
boluxⱪa dunyaƣa kelip tuƣuluxidin ilgiri nijat mǝⱪsǝtliridǝ insanlarƣa pǝrixtǝ xǝklidǝ ayan 
bolƣan, Hudaniǌ Oƣli bolƣan Ⱪutⱪuzƣuqi-Mǝsiⱨdin baxⱪa ⱨeqbiri ǝmǝs, dǝp ixinimiz. Lekin 
«Ibr.» 13:7dǝ eytilƣandǝk «Əysa Mǝsiⱨ tünügün, bügün wǝ ǝbǝdil’ǝbǝdgiqǝ ɵzgǝrmǝydu!» — U 
ǝzǝldin, ⱨazir wǝ kǝlgüsidǝ ⱨǝrdaim «Yahxi Padiqi» bolidu («Yⱨ.» 10-bab, «Luⱪa» 15:3-7, 19:10). 
U muxu yǝrdǝ Ⱨǝjǝrni «tapidu», uniǌƣa soal ⱪoyidu. Bu ixta Misirliⱪ dedǝk bolƣan bu biqarǝ 

ⱪizƣa bǝlkim pütün ɵmridǝ birsiniǌ ɵz ⱨaliƣa ⱨǝⱪiⱪiy kɵyünüxi, uniǌ nemǝ ⱪiliwatⱪiniƣa 
ⱪiziⱪixi tunji ⱪetim boluwatⱪan boluxi mumkin idi. Huda uniǌƣa ɵzi wǝ balisidin hǝwǝr 
elixⱪa, ⱨǝtta balisidin «uluƣ bir ǝl» qiⱪirixⱪimu wǝdǝ ⱪilidu. Ⱨeqkim Hudaniǌ Ⱨǝjǝrgǝ ⱪilƣan 
wǝdisini ǝmǝlgǝ axurƣanliⱪiƣa guman ⱪilalmaydu, ǝlwǝttǝ; Ərǝb ǝlliri bolsa dǝrwǝⱪǝ bügün 
250 milyon nopusⱪa igǝ naⱨayiti «uluƣ bir ǝl». Ismail «Yawa exǝk kǝbi bir adǝm bolidu; uniǌ 
ⱪoli ⱨǝr adǝmgǝ ⱪarxi uzitilidu, xuniǌdǝk ⱨǝr adǝmniǌ ⱪoli uniǌƣa ⱪarxi uzitilidu; u 
ⱪerindaxliriniǌ udulida ayrim turidu» (yaki «xǝrⱪ tǝripidǝ turidu») degǝndǝk bolidu; uniǌ 
ǝwladliriniǌ kɵpinqisi ohxax mijǝzdǝ bolup kǝlmǝktǝ.

Bu ǝrǝb millitini baxⱪa millǝtlǝrgǝ ⱪariƣanda gunaⱨkarraⱪ degǝnlik ǝmǝs, ǝlwǝttǝ. 
Dunyadiki barliⱪ ǝl-millǝtlǝrniǌ ⱨǝrbiriniǌ ɵzigǝ tuxluⱪ «gunaⱨkar tǝbiiti» bardur (mǝsilǝn, 
«Tit.» 1:12ni kɵrüǌ) — wǝ ⱨǝmmimiz Hudaniǌ Mǝsiⱨdǝ bolƣan nijatiƣa tolimu moⱨtajmiz.

Bu ixlar yüz bǝrgǝndin keyin Ⱨǝjǝrniǌ ɵzigila has bolƣan, Hudani qaⱪiridiƣan: «Meni 
kɵrgüqi Tǝǌri!» degǝn namni ⱪoyuxi ǝjǝblinǝrlik ix ǝmǝs (13-ayǝt).

Bu barliⱪ ixlarda roxǝn bir hataliⱪ bolƣini bilǝn, Ibraⱨim Huda Ismailni meniǌ warisim 
süpitidǝ ⱪobul ⱪilsa idi, degǝn ümidni saⱪlap kelidu. Lekin 17-babtin kɵrginimizdǝk, Huda uniǌ 
ümididǝk ⱪilmaydu; Ismail qoǌ boluwatⱪan on üq yilda Huda Ibraⱨimƣa nisbǝtǝn süküt ⱪilidu 
(16:16-17:1); xunqilik uzun waⱪit ɵtkǝndin keyin u ⱪayta uniǌƣa sɵz ⱪilixⱪa baxlaydu (17-bab).

(7) Tǝwrǝnmǝs, mutlǝⱪ iman-ixǝnq — bir atiniǌ etiⱪadi 
(17-bab)
Kɵrginimizdǝk, Huda ǝslidǝ Ibraⱨimni Ɵz xapaiti bilǝn qaⱪirƣandin keyin, gǝrqǝ u «yerim 

yolda» uzun waⱪitta atisi bilǝn Ⱨaranda turup ⱪalƣan bolsimu, Huda uniǌdin waz keqip 
taxliwǝtmidi. Muxu pǝyttǝ, «etiⱪad yoli»niǌ yerimida, Huda yǝnila uniǌdin waz kǝqmǝydu. 
Gǝrqǝ Ismail Ibraⱨimniǌ «tirixix-tirmixixliri» bilǝn tuƣulƣan bolsimu, gǝrqǝ bu ixtin ailisidǝ 
kɵǌülsizlik wǝ inaⱪsizliⱪ pǝyda bolƣan bolsimu, u yǝnila Ismailƣa warisliⱪ ⱪilidiƣan oƣlum 
dǝp ixǝngǝn yaki ümid ⱪilip, etiⱪad yolida yǝnǝ «otturida» tohtiƣan bolsimu, Huda yǝnila 
uniǌ iman-etiⱪadini kamalǝtkǝ yǝtküzmǝkqi bolidu. Uzun muddǝtlik süküttin keyin uniǌƣa: 
«Mǝn Ⱪadir Tǝǌridurmǝn. Sǝn Meniǌ aldimda meǌip, kamil bolƣin» dǝydu.

Huda izdǝydiƣan undaⱪ «kamalǝt»niǌ (ibraniy tilida «tamam» deyilidu) ǝǌ muⱨim 
tǝripi etiⱪad jǝⱨǝttiki kamalǝttur. Ⱨǝrⱪandaⱪ adǝm Hudani «Ⱨǝmmigǝ Ⱪadir» dǝp bilmisǝ 
kamil bolalmaydu; lekin biz uni ⱨǝⱪiⱪǝtǝn Ⱨǝmmigǝ Ⱪadir dǝp bilsǝk, undaⱪta U ⱨǝmmǝ ixni 
ⱪilalaydu, jümlidin etiⱪadimiz wǝ yürüx-turuxlirimizni kamalǝtkǝ yǝtküzǝlǝydu, dǝp ixinimiz 
kerǝk.

Ibraⱨim Hudaniǌ yǝnǝ uniǌ bilǝn sɵzlǝxkinidin huxal bolup ɵzini yǝrgǝ etip sǝjdidǝ düm 
yatidu. Hudaniǌ keyinki sɵzliri uni bǝk tǝǝjjüplǝndüridu. Qünki gǝrqǝ u waris jǝⱨǝtidǝ oƣul 
pǝrzǝntsiz bolsimu, Huda uniǌ ismini ɵzgǝrtip: «Seniǌ ismiǌ buniǌdin keyin Abram 
(«ⱨɵrmǝtlik ata») atalmaydu, bǝlki ismiǌ Ibraⱨim («kɵp ǝl-millǝtlǝrniǌ atisi») bolidu; qünki 
Mǝn seni nurƣun ǝl-millǝtlǝrniǌ atisi ⱪildim» dǝydu. Muxu yǝrdǝ etiⱪad wǝ Hudaniǌ sɵzi 
toƣruluⱪ tolimu asasiy ⱨǝⱪiⱪǝtni kɵrimiz — Huddi rosul Pawlus eytⱪinidǝk: «Huda mǝwjut 
bolmiƣan nǝrsilǝrni bar dǝp mǝwjut ⱪilidu» («Rim.» 4:17). Etiⱪadi bar bolƣanlar Hudaniǌ 
sɵzliriniǌ nǝtijisini tehi kɵrmigǝn bolsimu, ularni realliⱪ dǝp ⱪobul ⱪilidu. Xuniǌ bilǝn 

Ibraⱨim yeǌi ismini ⱨeq ikkilǝnmǝy ⱪobul ⱪilidu wǝ ɵyigǝ ⱪaytⱪinida xuniǌƣa asasǝn Hudaniǌ 
xu qaƣda ɵzi bilǝn tüzgǝn ǝⱨdisiniǌ bǝlgisi bolƣan sünnǝtni barliⱪ ǝrkǝk kixilǝrniǌ tenidǝ 
wujudⱪa qiⱪiridu. Uniǌ yeǌi ismini aǌliƣanlarniǌ iqidǝ uni «saraǌ» dǝp qaⱪirƣanlarmu az 
ǝmǝs bolƣan boluxi mumkin idi. Lekin rosul Pawlus Muⱪǝddǝs Roⱨniǌ wǝⱨiyi bilǝn bu ǝⱨwalni 
tǝswirlǝp, Ibraⱨimniǌ etiⱪadi xunqǝ küqlükki, ɵz tenidiki ajizliⱪⱪa, yǝni jismaniy jǝⱨǝttin oƣul 
pǝrzǝnt kɵrüx ümidiniǌ yoⱪluⱪiƣa salmaⱪliⱪ bilǝn ⱪariƣan wǝ xuniǌ bilǝn oƣul pǝrzǝnt 
kɵrmiginidǝ, bu ixniǌ pǝⱪǝt Hudaniǌ uluƣluⱪini tehimu ayan ⱪilidiƣanliⱪiƣa ixǝngǝn, dǝp 
bizgǝ mundaⱪ qüxǝndüridu: — «U yüz yaxⱪa yeⱪinlap, tenini ɵlgǝndǝk ⱨesablisimu, xundaⱪla 
ayali Saraⱨniǌmu baliyatⱪusini ɵldi dǝp ⱪarisimu, yǝnila etiⱪadta ajizlaxmidi; Hudaniǌ 
wǝdisigǝ nisbǝtǝn etiⱪadsizliⱪ ⱪilip ⱨeq ikkilǝnmidi, ǝksiqǝ u etiⱪadi arⱪiliⱪ küqǝytildi wǝ Hudani 
uluƣlidi, «U nemini wǝdǝ ⱪilƣan bolsa xuni ǝmǝlgǝ axurux ⱪudritigǝ Igidur» dǝp toluⱪ 
ixǝnduruldi. Xuniǌ bilǝn bu «uniǌ ⱨǝⱪⱪaniyliⱪi ⱨesablandi»» («Rim.» 4:19-22). Muxu yǝrdǝ 
Hudaniǌ wǝdisi qoⱪum Saray arⱪiliⱪ ǝmǝlgǝ axurulidu, dǝp eniⱪlaxturulidu. Ibraⱨim xu hǝwǝrni 
aǌlap, imanidin wǝ huxalliⱪidin külüp ketidu (17-ayǝt); lekin u yǝnila Ismail üqün dua ⱪilidu wǝ 
duasi ijabǝt ⱪilinidu. U ɵzigǝ ǝmr ⱪilinƣini boyiqǝ ⱪilixⱪa ɵyigǝ ⱪaytidu.

Bu yǝrdǝ xuni kɵrsitip ɵtüx artuⱪluⱪ ⱪilmayduki, sünnǝt ɵtküzüx üqün sǝkkizinqi küni ǝǌ 
muwapiⱪ pǝyttur. Tibabǝtqilik ilmi boyiqǝ sǝkkizinqi küni operatsiyǝ ⱪilix yalluƣlinix 
eⱨtimaliⱪi ǝǌ tɵwǝn wǝ azabi ǝǌ yenik qaƣ bolidu. Ibraⱨimdin tartip Yǝⱨudiy hǝlⱪi oƣullirini 
xu küni sünnǝt ⱪilip kǝlmǝktǝ.

Sarayniǌ ismimu Saraydin («meniǌ mǝlikǝm») Saraⱨⱪa  («mǝlikǝ») ɵzgǝrtilidu. Buniǌ 
ǝⱨmiyiti xuki, xu waⱪittin tartip Sarayniǌ «mǝlikǝ»lik salaⱨiyiti pǝⱪǝt Ibraⱨim tǝripidinla 
ǝmǝs, bǝlki ⱨǝmmǝ adǝm tǝripidin etirap ⱪilinidu.

(8) Hudaniǌ Ibraⱨimniǌ oƣul pǝrzǝnt kɵrüxi toƣruluⱪ wǝdisini yǝnǝ 
ⱪaytilixi — Ibraⱨimniǌ ⱨǝⱪiⱪiy pǝyƣǝmbǝrlik salaⱨiyiti, yǝni Hudaniǌ 
oylirini, iradisini qüxinip dua ⱪilixi — 18-bab

Uzun ɵtmǝyla, Pǝrwǝrdigar yǝnǝ Ibraⱨimƣa Ɵzini ayan ⱪilidu. Bu ⱪetimⱪi ayan bolux 
uniǌƣa Isⱨaⱪ («külkǝ»)niǌ dunyaƣa kelix waⱪtiniǌ yeⱪinlaxⱪanliⱪini uⱪturux ⱨǝm bu 
«yoⱪlax» arⱪiliⱪ Saraⱨniǌ etiⱪadini küqlǝndürüx wǝ pǝyƣǝmbǝr degǝnniǌ ⱨǝⱪiⱪiy mǝnisini 
(qünki Ibraⱨim dǝrwǝⱪǝ pǝyƣǝmbǝr idi) kɵrsitix üqün bolidu.

Pǝrwǝrdigar bu ⱪetim Ɵzini Ibraⱨimƣa ayan ⱪilƣinida, ikki ⱨǝmraⱨni baxlap kelip, Ɵzini 
insan ⱪiyapitidǝ kɵrsitixni tallaydu. Keyin Uniǌ ikki ⱨǝmraⱨiniǌ pǝrixtilǝr ikǝnliki mǝlum 
bolidu (19:15). Ibraⱨim awwal ularni pǝⱪǝt addiy meⱨmanlar dǝp oylap ⱪalidu («Ibr.» 13:2ni 
kɵrüǌ); lekin keyinki paraǌda Pǝrwǝrdigar Ibraⱨimƣa: «Mǝn kelǝr yili muxu waⱪitta 
ⱪexiǌƣa jǝzmǝn ⱪaytip kelimǝn, wǝ mana u waⱪitta ayaliǌ Saraⱨniǌ bir oƣli bolidu» dǝp 
eytⱪan qaƣⱪiqǝ Ibraⱨim alliⱪaqan bu üqiniǌ arisidiki hojayinniǌ kim ikǝnlikini bilip 
yǝtkǝnidi. Saraⱨ ixǝnqsizliki üqün ǝyiblinidu, ǝmma xuniǌ bilǝn bir waⱪitta yaxanƣan 
bolsimu (90 yaxⱪa kirgǝn) oƣul pǝrzǝnt tuƣuxⱪa kerǝk bolƣan jismaniy küqkǝ igǝ 
bolidiƣanliⱪiƣa etiⱪadta küqlǝndürülidu («Ibr.» 11:11).

Rǝb Sodom xǝⱨirigǝ ⱪarap yolƣa qiⱪidu, ǝmma yolda ketiwetip: «Mǝn ⱪilidiƣan iximni 
Ibraⱨimdin yoxursam bolamdu? Qünki Ibraⱨimdin uluƣ wǝ küqlük bir ǝl qiⱪidu wǝ xuniǌdǝk 
yǝr yüzidiki barliⱪ ǝl-millǝtlǝr u arⱪiliⱪ bǝht-bǝrikǝtkǝ muyǝssǝr bolidiƣan tursa? Qünki Mǝn 

uni bilip talliƣanmǝn; u qoⱪum ɵz balilirini wǝ uniǌ ɵyidikilǝrni ɵzigǝ ǝgǝxtürüp, ularƣa 
Pǝrwǝrdigarniǌ yolini tutup, ⱨǝⱪⱪaniyliⱪni wǝ adalǝtni yürgüzüxni ɵgitidu. Buniǌ bilǝn 
Mǝnki Pǝrwǝrdigar Ibraⱨim toƣruluⱪ ⱪilƣan wǝdǝmni ǝmǝlgǝ axurimǝn» dǝydu.

Muxu yǝrdǝ, Hudaniǌ sɵzliridin pǝyƣǝmbǝr degǝn sɵzniǌ ⱨǝⱪiⱪiy mǝnisi namayan 
bolidu; pǝyƣǝmbǝr bolƣuqi pǝⱪǝt «kǝlgüsi ixlarni aldin’ala eytⱪuqi»la ǝmǝs, bǝlki Huda Ɵz 
sirliri ⱨǝⱪⱪidǝ Uniǌ bilǝn sɵzlixidiƣan, Hudaniǌ kɵǌli, oy-muddialiri wǝ arzu-nixanlirini 
qüxinǝlǝydiƣan, xundaⱪla bu arzu-nixanlirini ɵziniǌki ⱪilidiƣan adǝmni kɵrsitidu. Kɵrimizki, 
Huda dǝrwǝⱪǝ xundaⱪ adǝmlǝrni izdimǝktǝ; uniǌ barliⱪ dǝwrlǝrdǝ insanlarƣa bolƣan 
qaⱪiriⱪiniǌ jǝwⱨiri dǝl muxu sirdaxliⱪtin ibarǝttur.

Xuniǌ bilǝn Huda Ɵziniǌ: «Sodom bilǝn Gomorra toƣrisidiki dad-pǝryad» (yǝni Sodom 
bilǝn Gomorra tǝripidin horlanƣan wǝ zulum yegǝnlǝrdin kɵtürülgǝn dad-pǝryad)ni tǝkxürüx 
mǝⱪsitini ayan ⱪilidu; ǝⱨwal dǝrwǝⱪǝ xu dad-pǝryad boyiqǝ bolsa u ularni jazalaydu. Ibraⱨim 
dǝrⱨal nǝwri inisi Lutni oylaydu wǝ uniǌ üqün dua-tilawǝt ⱪilixⱪa kirixidu — ⱨǝtta bundaⱪ 
dua-tilawǝt ⱪiliwerixⱪa ɵz ⱨayatini tǝwǝkkül ⱪilip Hudaniǌ ƣǝzipini tosimaⱪqi bolup, 
Hudaniǌ maǌidiƣan yolini tosap turidu. U Lut wǝ ailisidikilǝrni qoⱪum ⱨǝⱪⱪaniy adǝmlǝr, 
xundaⱪla xǝⱨǝrdǝ ularƣa ohxax baxⱪa ⱨǝⱪⱪaniylar bolsa kerǝk dǝp oylap: «Sǝn Huda ǝǌ adil 
soraⱪqi bolƣaqⱪa, ularniǌ wǝjǝdin xǝⱨǝrni ayixiǌ kerǝk» degǝndǝk iltija ⱪilidu. Dǝslipidǝ 
«ⱨǝⱪⱪaniylarniǌ sani» ǝllik dǝp dua ⱪilidu; ahiri onƣa qüxidu. Ⱪaysi xǝⱨǝr zadi xunqǝ rǝzil, 
uniǌda pǝⱪǝt onla ⱨǝⱪⱪaniy kixi bar? Əmǝliyǝttǝ, Sodom dǝl muxundaⱪ rǝzil bir xǝⱨǝr idi. 
Ibraⱨim Rǝb meniǌ iltijayimni aǌlidi dǝp bilip, ɵyigǝ ⱪaytidu.

(9) Lutniǌ ⱪutuluxi — roⱨiy dǝrslǝr — 19-bab

Ibraⱨim Luttin ayrilƣandin keyin, Lut Sodom tǝrǝptiki zeminda turuxni talliƣanda: «Lut bolsa 
tüzlǝǌliktiki xǝⱨǝrlǝrniǌ arisida turdi; u bara-bara qedirlirini Sodom xǝⱨiri tǝrǝpkǝ yɵtkidi» dǝp 
hatirilinidu (13:12). Lekin ⱨazir u xǝⱨǝr iqidǝ olturaⱪlaxⱪanidi; xundaⱪ bolupla ⱪalmay, u yǝnǝ 
jǝmiyǝtniǌ «mɵtiwǝrliri» arisida boldi; qünki u muⱨim ǝrbab dǝp ⱨesablinip, «dǝrwazida 
olturƣanlar»din, yǝni xǝⱨǝrniǌ aⱪsaⱪalliridin biri bolƣan. «Ⱪazanƣa yoluⱪsaǌ ⱪarisi yuⱪar, 
yamanƣa yoluⱪsaǌ yalisi» degǝn tǝmsil Lutniǌ ailisiniǌ keyinki ixliriƣa bǝkmu mas kelidu.

Pǝrwǝrdigar Ibraⱨimni yoⱪliƣanda, uniǌƣa ⱨǝmraⱨ bolƣan ikki pǝrixtǝ kǝq kirgǝndǝ 
Sodom xǝⱨirigǝ yetip kelidu. Lut ularƣa meⱨmandostluⱪ kɵrsǝtkǝnliki sǝwǝbidin Huda 
xǝⱨǝrgǝ qüxüridiƣan balayi’apǝttin ⱪutⱪuzulup ⱪalidu. Lut xǝⱨǝrniǌ ǝhlaⱪ jǝⱨǝttǝ 
qüxkünlükini obdan bilgǝqkǝ, (xu pǝrixtilǝrni adǝttiki insanlar dǝp bilip) koqida ⱪonup ⱪalsa, 
ularniǌ bihǝtǝrlikidin ǝnsirǝp, ɵyigǝ kirixkǝ zorlaydu.

Sodomdiki ǝr kixilǝr ikki meⱨman toƣruluⱪ hǝwǝr tapⱪanda ƣǝyriy jinsiy ⱨǝwǝslirigǝ 
ǝgixip ixik aldiƣa besip kelidu. Xundaⱪ ƣǝyriy ⱨǝwǝslǝr (bǝqqiwazliⱪ) Huda yaratⱪan tǝrtipkǝ 
roxǝn hilap wǝ Tǝwratta ⱨǝm Injilda eƣir gunaⱨ ⱨesablinidu («Law.» 18:22, «Rim.» 1:26-27, 
«1Kor.» 6:9). Xundaⱪ gunaⱨlar tüpǝylidin Sodom, Gomorra wǝ I’ordan dǝryasi boyidiki 
tüzlǝǌliktiki baxⱪa üq xǝⱨǝr wǝyran ⱪilinƣan, degǝn hulasigǝ keliximiz mumkin. Əmma 
Əzakiyal pǝyƣǝmbǝr bizgǝ tehimu qoǌⱪur, tüp sǝwǝbini kɵrsitidu: «Mana, muxu siǌliǌ 
Sodomniǌ ⱪǝbiⱨliki — u wǝ ⱪizliriniǌ tǝkǝbbuluⱪi, nanliri mol, ǝndixisiz azadilik künliridǝ 
ajiz-namratlarniǌ ⱪolini ⱨeq küqǝytmigǝnliki idi» («Əz.» 49:16). Ⱪaysi yǝrdǝ Hudaniǌ 
yahxiliⱪi bilǝn insanlar bayaxat kün kǝqürsǝ (ular ɵziniǌ xu bayaxatliⱪiniǌ Hudadin 

kǝlgǝnlikini bilsun, bilmisun) bayaxatliⱪini pǝⱪǝt ɵz ⱨǝwǝslirini wǝ nǝpsilirini ⱪandurux 
üqünla ixlitip, kǝmbǝƣǝllǝrniǌ wǝ meyiplarniǌ ⱨajǝtliridin qiⱪmiƣan bolsa, xundaⱪ jǝmiyǝt 
daim ⱨǝrhil ƣǝyriy ⱨǝwǝslǝrgǝ qüxüp, pütünlǝy buzuⱪqiliⱪ wǝ qüxkünlüktǝ ⱪalidu. Andin ular 
muxu yǝrdǝ hatirilǝngǝndǝk Hudaniǌ biwasitǝ jazaliriƣa uqraydu; yaki bolmisa ularniǌ 
jǝmiyiti iqidin qirip iⱪtisadiy wǝ siyasiy jǝⱨǝtlǝrdǝ tügixip gumran bolidu.

Eniⱪki, gǝrqǝ Lut natonux meⱨmanlarni ɵyigǝ tǝklip ⱪilip, xundaⱪla ularƣa baxpanaⱨ 
bolmaⱪqi bolup, yüksǝk pǝzilitini kɵrsǝtkǝn bolsimu, meⱨmanlarni ⱪoƣdaymǝn dǝp ɵziniǌ 
ikki ⱪizini u pohur xǝⱨwǝtpǝrǝslǝrgǝ tutup bǝrmǝkqi bolƣini tolimu ǝhlaⱪsizliⱪ wǝ 
ⱪorⱪunqaⱪliⱪtin baxⱪa nǝrsǝ ǝmǝs.

Xuan pǝrixtilǝr ɵz salaⱨiyiti wǝ ⱪudritini ayan ⱪilip xu bir top lükqǝklǝrni kor ⱪilip ⱪoyidu. 
Lekin xu qaƣda intayin ⱪorⱪunqluⱪ ǝⱨwalni kɵrimiz. Kor ⱪilinip urulƣan xu adǝmlǝr rǝzil 
ǝmǝllirimiz tüpǝylidin Hudaniǌ jazaliriƣa uqriduⱪ dǝp eniⱪ bilip turup, yǝnila ⱪorⱪmay 
«dǝrwazini izdǝp, ⱨalidin kǝtti»! Bu ix bizgǝ xundaⱪ ⱪattiⱪ agaⱨlandurux beriduki — adǝmlǝr 
gunaⱨⱪa berilip kǝtsǝ, ahirida ⱨǝtta dozahniǌ ɵzidǝ turƣandimu xu gunaⱨⱪa tehimu ǝsir 
bolup uniǌƣa yǝnila ⱨǝwǝs ⱪilidu, mǝǌgü ⱪanaǝtlǝnmǝydu. Muxundaⱪ adǝmlǝr towa ⱪilix 
imkaniyitidinmu ⱨalⱪip kǝtkǝn bolidu.

Lutniǌ bolƣusi küy’oƣulliri uniǌ «xǝⱨǝrdin qiⱪip ketiximiz kerǝk» degǝn meⱨir-
xǝpⱪǝtlik ⱨǝm jiddiy sɵzlirini qaⱪqaⱪ dǝp ⱪarap rǝt ⱪilidu. Gǝrqǝ dǝl xu küni keqidǝ ɵz ɵyi 
buzuⱪ adǝmlǝrniǌ ⱨujum ⱪilix obyekti bolƣan bolsimu wǝ muxundaⱪ buzuⱪqiliⱪ ⱪapliƣan 
yǝrdǝ turiwǝrsǝ ɵz ailisidikilǝrniǌ ǝhlaⱪiy hǝtǝrdǝ ⱪalidiƣanliⱪini bilip tursimu, Lut yǝnila u 
yǝrdin ⱪeqixⱪa ikkinilip ⱪalidu (16-ayǝt). Mana bu dǝl raⱨǝt-paraƣǝt turmuxniǌ hǝtǝrlik 
jayidur! Uniǌ ayaliniǌ tehimu kǝtküsi yoⱪ idi, u pǝrixtiniǌ agaⱨiƣa ⱪulaⱪ salmay xu rǝzil 
dunyaƣa nǝpsi tartixip kǝynigǝ ⱪarap «tuz tüwrüki»gǝ aylinip ⱨǝmmimizgǝ mǝǌgülük agaⱨ 
bolup ⱪaldi («Luⱪa» 17:32).

Bu barliⱪ wǝⱪǝlǝrdin keyin, Lutniǌ Zoar xǝⱨiridǝ turuxni haliƣinini ⱪandaⱪ qüxinimiz?! 
U pǝrixtiniǌ taƣⱪa ⱪeqip barƣin deginini rǝt ⱪilidu, bǝlki Huda ⱨalakǝtkǝ buyruƣan bǝx 
xǝⱨǝrdin biridǝ turuxni halaydu (17-23-ayǝt). U ɵz ɵyigǝ ⱨujum ⱪilƣan xǝⱨǝrdiki adǝmlǝrgǝ 
qüxürülgǝn jazalarƣa, xundaⱪla ɵz ayaliƣa qüxkǝn jazaƣa ɵz kɵzi bilǝn guwaⱨqi bolƣan; 
tolimu roxǝnki, Huda ɵzigǝ rǝⱨim ⱪilip, uni ⱪutⱪuzuxⱪa Ɵz pǝrixtilirini ǝwǝtkǝn; lekin u yǝnila 
taƣ baƣrida tursa Hudaniǌ Ɵzi wǝ ikki ⱪizini ⱪoƣdiyalixidin gumanlanƣan! Raⱨǝt-paƣarǝtkǝ 
kɵnüp ⱪalƣan adǝmlǝrniǌ mǝntiⱪsizliⱪi wǝ baⱨaniliri mana xundaⱪ bolidu! Adǝmni tehimu 
ⱨǝyran ⱪaldurƣini xuki, Huda uniǌ: «U kiqik xǝⱨǝr ǝmǝsmu?! Jenim xu yǝrdǝ aman ⱪalidu!» 
degǝn ƣǝplǝtlik mǝntiⱪsiz iltimasiƣa ijazǝt ⱪilidu.

Andin tehimu mǝntiⱪsiz ix ⱪilip, Huda uniǌƣa aman-esǝnliktin wǝdǝ ⱪilip Zoar xǝⱨirini 
ayap ⱪoyƣan bolsimu, u baxⱪa tɵt xǝⱨǝrniǌ bǝrbat ⱪilinƣinini kɵrgǝndin keyin xu yǝrdǝ 
turiwerixtin ⱪorⱪup, Huda ǝslidǝ uniǌƣa kɵrsǝtkǝn taƣƣa qiⱪip axu yǝrdǝ turidu. U wǝ uniǌ 
ikki ⱪizi taƣda turƣanda naⱨayiti xǝrmǝndǝ ixtin biri yüz beridu; yǝni, ikki ⱪizi uni mǝst ⱪilip 
uniǌ bilǝn yatidu. Muⱪǝddǝs Kitabta muxu ix ⱨeqⱪandaⱪ yoxurun ǝmǝs, bǝlki ǝynǝn 
hatirilǝngǝn. Biz bu nomussiz ixtin Lutniǌ ikki ⱪiziniǌ Sodomdin ibarǝt bu ǝhlaⱪta 
qüxkünlǝxkǝn jaydin muxundaⱪ iplasliⱪni ɵgǝngǝnlikini kɵrüwalalaymiz. Uniǌ üstigǝ, ɵz atisi 
tǝripidin ɵzi wǝ ikki meⱨmanni ⱪoƣdax üqün xǝⱨwǝtpǝrǝs bir top lükqǝklǝrgǝ «ⱪurbanliⱪ 
ⱪozilar» boluxⱪa sunulƣan ikki ⱪizniǌ xundaⱪ bir atiƣa xundaⱪ biⱨɵrmǝtlik kɵrsitixi adǝmni 
ⱨǝyran ⱪalduridiƣan ixmu ǝmǝs. Xuniǌ bilǝn ular uniǌ bilǝn yatidu. Mǝⱪsiti ǝmǝliyǝttǝ 

xǝⱨwaniy ⱨǝwǝsi üqün ǝmǝs, bǝlki kǝlgüsidiki bihǝtǝrlikkǝ erixix üqün idi — qünki ularniǌ eri 
yoⱪ bolup, ümidi muxundaⱪ ⱪiliⱪliri arⱪiliⱪ atisi ɵlgǝndin keyin yaxanƣanda ɵzliridin hǝwǝr 
alidiƣan oƣul pǝrzǝnt kɵrüxtin ibarǝt idi.

Ikki oƣlidin bolƣan ǝwladliri waⱪitniǌ ɵtüxi bilǝn Moab wǝ Ammon degǝn ikki millǝt 
bolidu; ular Ismaildǝk Israilƣa düxmǝnlǝr bolidu.

Ibraⱨim I’ordan tüzlǝǌlikigǝ ⱪarap, xǝⱨǝrlǝr kɵyüp ulardin is-tütǝk ɵrlǝp kǝtkinini 
kɵrgǝndǝ nemǝ oylidikin taǌ? Huda meniǌ duayimni aǌlimiƣan ohxaydu, dǝp oyliƣanmidu? 
Əmǝliyǝttǝ, ǝⱨwal dǝl ǝksiqǝ idi (19:29). Hudani xuniǌ üqün mǝdⱨiyǝlǝymizki, uniǌ 
dualirimizƣa bolƣan jawabliri dǝl tilǝk ⱪilƣinimizdǝk jawablar bilǝn tohtimaydu; u bǝlki daim 
duayimizdiki tüp mǝnini aǌlap ǝǌ muwapiⱪ, ǝǌ ǝwzǝl yolda ijabǝt ⱪilidu!

(10) Filistiyǝdǝ turux — kona adǝtlǝrni ahiri taxlax; Hudaniǌ baxⱪilar 
üqün dua ⱪilƣuqi adǝmgǝ bǝrgǝn jawabi — 20-bab

Muxu babta iman-ixǝnqi küqlük Ibraⱨimdǝk adǝmdǝ ƣǝlitǝ bir iqki dawalƣuxni bayⱪaymiz 
— yǝnǝ bir ⱪetim yaⱪa yurtⱪa kǝlgǝndǝ ɵzini ⱪoƣdax üqün u yǝnila Saraⱨniǌ salaⱨiyiti 
toƣruluⱪ yalƣan gǝp eytidu. Eniⱪki, bu Ibraⱨimniǌ yaman ⱪiliⱪi «kona aditi» idi, Misirda 
turƣan waⱪtida xu ixtin toluⱪ towa ⱪilmiƣaqⱪa, bu yaman adǝt uniǌda bir tǝrǝp ⱪilinƣan 
ǝmǝs. Xuniǌ üqün Huda uni Gǝrarda Misirdiki ǝⱨwalƣa ohxap ketidiƣan ǝⱨwalƣa uqraxⱪa 
orunlaxturidu; Ibraⱨim ⱪaytidin ɵziniǌ xu ⱪiliⱪiƣa yüzlinixkǝ mǝjburlanƣanda, yalƣanqiliⱪtin 
panaⱨ izdǝxtin ahirida towa ⱪilixi bilǝn azad bolidu. Misirda yüz bǝrgǝndǝk, yǝrlik padixaⱨ 
Abimǝlǝk Saraⱨniǌ qirayliⱪliⱪini kɵrüp uni ordisiƣa elip ketidu. Lekin u (yǝnǝ Misirniǌ 
padixaⱨidǝk) Saraⱨni Ibraⱨimƣa ⱪayturup bǝrgüqǝ heli awariqilikkǝ uqraydu. Huda 
Abimǝlǝkkǝ Ibraⱨim pǝyƣǝmbǝrdur, degǝn; lekin xu pakittin eniⱪki, pǝyƣǝmbǝrlǝr ⱨǝmmila 
ixni bilip kǝtmǝydu! Qünki Ibraⱨim ǝslidǝ Gǝrarda ⱨeqkim Hudadin ⱪorⱪmaydu, dǝp oyliƣan; 
ǝmǝliyǝttǝ ǝⱨwal dǝl ǝksiqǝ idi, Abimǝlǝk Hudadin heli ⱪorⱪatti (20:6). Yǝnǝ bir ix eniⱪki, 
Abimǝlǝk Saraⱨni alƣandin keyin ⱨǝⱪiⱪiy ǝⱨwalni bilgüqǝ heli waⱪit ketidu; qünki Saraⱨniǌ 
sǝwǝbidin birhil kesǝllik Gǝrardiki ayallarƣa tarⱪilidu, wǝ xu ixniǌ yüz berixi üqün mǝlum 
waⱪit ɵtüxi kerǝk idi. Yǝnǝ eniⱪki, Huda Ibraⱨimniǌ xu waⱪitlarda heli ǝnsirǝx wǝ ƣǝm-
ƣussǝ ⱪilixiƣa yol ⱪoydi!

Pǝrzǝnt kɵrüx Ibraⱨim üqün ǝǌ küqlük arzu ⱪilƣan ix idi, ǝlwǝttǝ. Biraⱪ xu ixtin keyin, u 
arzu ⱪilƣinini ɵzi üqün ǝmǝs, bǝlki Abimǝlǝkniǌ ayalliri wǝ Gǝrardiki ayallar üqün tilixi kerǝk 
idi. Xübⱨisizki, xundaⱪ dua ⱪilix kerǝkliki ɵz ⱪǝlbigǝ sinaⱪ boldi. Andin bu ixtin uzun ɵtmǝyla 
Saraⱨ ɵzi ⱨamilidar bolidu (21:1).

(11) Ⱨǝjǝr wǝ Ismailniǌ Ibraⱨimniǌ ɵyidin ayrilip ketixi — «roⱨ» wǝ 
«ǝt» — 21-bab

Ibraⱨimniǌ ailisidǝ bolƣan aramsizliⱪ Ibraⱨim Isⱨaⱪni ǝmqǝktin ayrix tǝbriklǝx ziyapitini 
ɵtküzmǝkqi bolƣanda ǝwjigǝ qiⱪidu. Ismail Isⱨaⱪni mazaⱪ ⱪilidu (xu qaƣda Isⱨaⱪ pǝⱪǝt üq yaxⱪa 
kirgǝn bolsa kerǝk). «Mazaⱪ ⱪilix» degǝn sɵzniǌ yǝnǝ «bozǝk ⱪilix» degǝn mǝninimu ɵz iqigǝ 
elixi mumkin. Saraⱨ bu ixlarni kɵrgǝndǝ, Ismailniǌ xu pozitsiyisidin ɵz oƣliniǌ jeniƣa tǝⱨdit 
bar dǝp qüxinip, Ibraⱨimni Ismail wǝ anisini ɵydin ⱨǝydǝxkǝ dǝwǝt ⱪilidu. Ilgiri, Ibraⱨim Hudadin 
ⱨeq yol sorimay wǝ Hudaniǌ ɵzigǝ bolƣan wǝdisini esidǝ tutmay, ayaliniǌ sɵzlirigǝ ⱪulaⱪ 

salƣaqⱪa, qoǌ hataliⱪ ɵtküzgǝnidi. Lekin Huda ⱨazir uniǌƣa ayaliǌniǌ sɵzlirigǝ ⱪulaⱪ 
salƣin, uniǌda mǝⱪsǝtlirim bar dǝp buyriydu. Ibraⱨim kɵzi ⱪiymiƣan ⱨalda ǝmma Huda Ismail 
üqün ⱪilƣan dualirimni aǌlidi dǝp bilip (17:20), u Ⱨǝjǝr bilǝn Ismailni bir’az yol tǝyyarliⱪi bilǝn 
yolƣa salidu (keyin u Ismailƣa kɵprǝk tǝminat-sowƣatlarni tǝⱪdim ⱪilidu — 25:6ni kɵrüǌ).

Bundaⱪ muamilǝ ⱪattiⱪ ⱪolluⱪtǝk kɵrünsimu, Ibraⱨimniǌ bu toƣruluⱪ bolƣan ixǝnqi 
toƣra qiⱪidu — Huda dǝrwǝⱪǝ Ⱨǝjǝr wǝ Ismaildin hǝwǝr alidu. Lekin bu ixta Huda Ⱨǝjǝrniǌ 
iman-ixǝnqini sinimay ⱪoymaydu. Ⱨǝjǝr yoldin ezip kǝtkǝn boluxi mumkin; u bǝlkim yurtum 
Misirƣa ⱪaytaymu, ⱪaytmaymu dǝp ikkilinip ⱪalidu (Bǝǝr-Xeba Misirƣa maǌidiƣan yol 
üstidǝ). Tulumdiki su tügǝp ⱪalƣaqⱪa, u ümidsizlǝngǝnidi. Xu qaƣda u birinqi ⱪetim qɵl-
bayawanda ezip ⱪelip, meni ⱨǝmmǝ adǝm untidi, pütünlǝy tügǝxtim degǝn qaƣda Hudaniǌ 
ɵzigǝ: «Ismailni uluƣ bir ǝl ⱪilimǝn» degǝn wǝdisini esidin qiⱪarƣan yaki uniǌƣa ixǝnmigǝn 
(16:7-11). U ⱨazir pǝⱪǝt mǝnla ǝmǝs, Ismailmu ɵlüp ketidu, dǝp oylaydu wǝ xu sǝwǝbtin 
yiƣlaydu. Hudaniǌ Pǝrixtisi uniǌƣa: «Huda oƣulniǌ yiƣa awazini yatⱪan yeridin aǌlidi» 
dǝydu. Huda uniǌkini ǝmǝs, Ismailniǌ awazini aǌliƣan bolƣaqⱪa, muxu sɵzlǝrdǝ Ⱨǝjǝrniǌ 
ixǝnmǝslikigǝ sǝmimiy bir tǝnbiⱨ bardur. Uniǌ üstigǝ, ularniǌ yenida bulaⱪ bar idi, lekin 
Huda Ⱨǝjǝrniǌ kɵzlirini uni kɵrüxtin ⱪaldurƣan (19-ayǝt). Hudaniǌ Pǝrixtisi ⱪaytidin Ismail 
toƣruluⱪ uniǌƣa «Mǝn uni uluƣ bir ǝl-millǝt ⱪilimǝn» dǝydu. Hudaniǌ aldida «uluƣ» degǝn 
sɵz pǝⱪǝt sani, bayliⱪliri yaki küq-ⱨoⱪuⱪi jǝⱨǝttinla ǝmǝs, bǝlki roⱨiy jǝⱨǝttin, ǝmǝllǝr wǝ 
etiⱪad jǝⱨǝttinmu boluxi kerǝk, xuǌa kǝlgüsidǝ Ərǝb hǝlⱪi ahirⱪi zamanda Mǝsiⱨni tonup 
uniǌ nijatini jakarlaxta muⱨim rol oynaydu, dǝp ⱪaraymiz.

Ismail wǝ anisi bulaⱪtin su iqkǝndin keyin, «Huda uniǌ (Ismail) bilǝn billǝ» dǝp oⱪuymiz. 
Xuǌa ǝyni waⱪitta Ismailniǌ Ibraⱨimniǌ Isⱨaⱪtin bolƣan nǝsligǝ yaki Israil hǝlⱪigǝ düxmǝn 
bolƣanliⱪiƣa ixǝnmǝymiz; lekin Ismailniǌ ǝwladliri bolƣan ǝrǝblǝrdin kɵp adǝmlǝr bügünki 
künlǝrgiqǝ Israilƣa düxmǝnlik ⱪilip keliwatidu. Ⱨalbuki, ⱪaytilaymizki, ǝrǝblǝrdin kɵp adǝmlǝr 
keyin Mǝsiⱨgǝ ixinip, muxu pozitsiyisidin towa ⱪilidu, dǝp ixinimiz.

Bu wǝⱪǝlǝr yǝnǝ «Gal.» 4:21-31dǝ tǝmsil süpitidǝ ixlitilidu.

(12) Ibraⱨim wǝ Isⱨaⱪniǌ iman-etiⱪadiniǌ sinilixi — Isⱨaⱪni ⱪurban-
gaⱨniǌ üstigǝ ⱪoyuxi — 22-bab

Ismail ketip, on nǝqqǝ yaki yigirmǝ nǝqqǝ yil ɵtkǝn boluxi mumkin. Isⱨaⱪ qopqoǌla bir 
yigit bolup ⱪaldi. U Ibraⱨimniǌ «birdinbir yeganǝ oƣli» (2-ayǝt) bolupla ⱪalmay, bǝlki xunqǝ 
kɵp yil ɵtüp ata ⱪilinƣini üqün atisiniǌ ⱪanqilik amraⱪ ikǝnlikini tǝsǝwwur ⱪilƣili bolidu. 
Lekin Huda Ibraⱨimni: «Sǝn oƣluǌni, yǝni sǝn sɵyidiƣan yalƣuz oƣluǌ Isⱨaⱪni elip, Moriya 
yurtiƣa berip, xu yǝrdǝ, Mǝn saǌa eytidiƣan taƣlarniǌ biriniǌ üstidǝ uni kɵydürmǝ 
ⱪurbanliⱪ süpitidǝ sunƣin» dǝp qaⱪirƣanda uniǌda ⱨeqⱪandaⱪ ikkilinix, talax-tartix, aƣrinix 
yaki yalwurup ɵtünüx bolmidi. U Hudaƣa: «Mana mǝn!» degǝn jawabni bǝrgǝndin keyin, uniǌ 
ⱨǝrbir ⱪǝdimidǝ itaǝt ⱪilixtin baxⱪa ⱨeqⱪandaⱪ ix bolmidi. Ibraⱨimniǌ xundaⱪ ihlasmǝn 
inkasidin xuni eytalaymizki, Huda Ibraⱨimƣa eytⱪandǝk «Sǝn meniǌ aldimda meǌip, kamil 
bolƣin» degǝn ǝmrni bizgǝ eytⱪan bolsa, undaⱪta u Ⱨǝmmigǝ Ⱪadir bolƣaqⱪa, Ibraⱨimda ⱨasil 
ⱪilƣinidǝk ohxax itaǝtmǝn ⱨǝm Ɵzigǝ toluⱪ tayanƣan bir ⱪǝlbni bizdimu ⱨasil ⱪilalaydu, 
ǝlwǝttǝ. Əmdi Rǝb Əysa Mǝsiⱨ dǝrwǝⱪǝ bizgimu ohxax yolda: «Ərxtiki ataǌlar mukǝmmǝl 
bolƣinidǝk, silǝrmu mukǝmmǝl boluǌlar» dǝp buyruydu («Mat.» 5:48). Biz Hudani tolimu 
mukǝmmǝl, xundaⱪla Uni ɵz Atimiz dǝp bilsǝk, undaⱪta xundaⱪ ǝmrgǝ ǝmǝl ⱪilix mumkin 
bolidu, dǝp ⱪǝt’iy ixinimiz.

Ibraⱨim Isⱨaⱪni «ⱪurbanliⱪ ⱪilix»ⱪa «Mana mǝn!» dǝp jawab berix bilǝn tǝǌ kɵǌlidǝ: 
gǝrqǝ Isⱨaⱪni soyup «kɵydürmǝ ⱪurbanliⱪ» ⱪilsammu Huda uni ɵlümdin tirildürmǝy 
ⱪalmaydu» degǝndǝk ixǝnq barliⱪini bayⱪaymiz. Qünki u yigitlirigǝ: «Silǝr exǝk bilǝn muxu 
yǝrdǝ turup turuǌlar. Mǝn balam bilǝn u yǝrgǝ berip, sǝjdǝ ⱪilip, andin ⱪexiǌlarƣa yenip 
kelimiz» dǝydu (5-ayǝt).

Huda ǝlwǝttǝ ⱨǝrgiz Ɵzi yaratⱪan jan igiliridin ɵziniǌ pǝzilǝtlirigǝ muwapiⱪ bolmiƣan 
tǝlǝpni ⱪilmaydu, dǝp ixinimiz. Xuniǌdǝk, Tǝwrat wǝ Injildiki wǝⱨiylǝrgǝ asasǝn yǝnǝ xuni 
bayan ⱪilimizki, Huda Ɵzi ⱪilip baⱪmiƣan yaki Ɵzi halimaydiƣan ixnimu ⱨǝrgiz yaratⱪan jan 
igiliridin tǝlǝp ⱪilmaydu. Xuǌa muxu yǝrdǝ Ibraⱨim ɵz oƣlini ⱪurbanliⱪ ⱪilixⱪa qaⱪirildi; 
Huda Ɵzi xundaⱪ ix ⱪilip baⱪⱪanmu? Injilƣa asasǝn jawabimiz, «ⱪilƣan!» ǝlwǝttǝ. Lekin 
Ibraⱨimƣa ahirda xu ixni toluⱪ ada ⱪilix (gǝrqǝ ⱪǝlbidǝ u xundaⱪ ⱪilixⱪa tǝyyar turƣan 
bolsimu) ⱨajǝt bolmidi; lekin Huda ǝmǝliyǝttǝ dǝl xu ixni Ɵzi üstigǝ aldi. Huda bu ixni ⱪilƣan 
yǝr bolsa dǝl Ibraⱨim Isⱨaⱪni elip barƣan jay bolup, yǝni dǝl Moriya teƣi idi. Keyin Sulayman 
Yerusalemdiki muⱪǝddǝs ibadǝthanini xu taƣda ⱪurdi («2Tar.» 3:1); Əysa Mǝsiⱨ ibadǝthana 
ⱪurulƣan taƣniǌ ximaliy tǝripidǝ krestlǝndi.

Muⱪǝddǝs Injildin, Mǝsiⱨniǌ ⱪurbanliⱪ boluxi Uniǌ jismaniy jǝⱨǝttiki ɵlümi bolupla 
ⱪalmay, yǝnǝ gunaⱨlirimizni Ɵzigǝ elip kɵtürüp, Atisiniǌ muⱪǝddǝs ⱨuzuridin «üzülüx»ni ɵz 
iqigǝ alidu, dǝp bilimiz («Zǝb.» 22:1, «Mat.» 27:46); andin U üq kündin keyin tirildi.

Ibraⱨim «ot wǝ piqaⱪ» kɵtürgǝndǝk (6-ayǝt), Mǝsiⱨniǌ ⱪurbanliⱪi Ata tǝripidin 
ɵtküzüldi; «yaƣaq» bolsa oƣulƣa yüdüp ⱪoyulƣan (6-ayǝt) andin oƣul yaƣaqⱪa 
«baƣlanƣan» (9-ayǝt). Isⱨaⱪ atisidin «kɵydürmǝ ⱪurbanliⱪ bolidiƣan ⱪoza ⱪeni?» dǝp 
soriƣanda, uniǌƣa: «Əy oƣlum, Huda ɵzi ɵzigǝ kɵydürmǝ ⱪurbanliⱪ ⱪozini tǝminlǝydu» 
dǝp eytilidu. Bu bayanni «Huda Ɵzi Ɵzi üqün kɵydürmǝ ⱪurbanliⱪ ⱪozini tǝminlǝydu» yaki 
«Huda kɵydürmǝ ⱪurbanliⱪ ⱪoza üqün Ɵzini tǝminlǝydu» dǝp qüxǝnsǝkmu bolidu. Huda 
Isⱨaⱪniǌ orniƣa ⱪurbanliⱪ tǝminligǝndǝ u ⱪoza ǝmǝs, bǝlki ⱪoqⱪar tǝminlǝydu. Ibraⱨim 
pǝyƣǝmbǝr bolƣaqⱪa, uniǌ «ⱪoza» toƣruluⱪ sɵzliri qoⱪum mutlǝⱪ ⱨalda ǝmǝlgǝ axurulidu, 
xuǌa «ⱪoqⱪar»ni bu sɵzliriniǌ dǝl ǝmǝlgǝ axuruluxi, dǝp ⱪarimaymiz. Demǝk, «ⱪoza» tehi 
kǝlmidi. Bir miǌ sǝkkiz yüz yil keyin qümüldürgüqi Yǝⱨya pǝyƣǝmbǝr Rǝb Əysa kǝlgǝndǝ U 
toƣruluⱪ: «Mana, pütkül dunyaniǌ gunaⱨlirini elip taxlaydiƣan Hudaniǌ ⱪozisi!» degǝn 
hǝwǝrni jakarlaydu («Yⱨ.» 1:29). Xuniǌ bilǝn Ibraⱨim Isⱨaⱪni «ⱪurbanliⱪ ⱪilix»ida pǝⱪǝt 
Hudaƣa etiⱪad, iman-ixǝnq wǝ muⱨǝbbǝt baƣlaxniǌ nemǝ ikǝnlikini kɵrsitipla ⱪalmay, 
bǝlki ɵziniǌ wǝ Isⱨaⱪniǌ xǝhsǝn ǝmǝlliridǝ tarihtiki ǝǌ uluƣ ix, yǝni Mǝsiⱨniǌ kresttǝ 
ⱪurbanliⱪ ⱪilinixini namayan ⱪilidu. 

«Mana, ... müǌgüzliri qatⱪalƣa qirmixip ⱪalƣan bir ⱪoqⱪar!». Xundaⱪ bir ⱪoqⱪarniǌ 
tuyuⱪsiz pǝyda boluxi, xuniǌdǝk, ⱪoqⱪarniǌ pǝⱪǝt müǌgüzila qatⱪalƣa qirmixip, teniniǌ 
baxⱪa jayliri ziyan-zǝhmǝtkǝ uqrimay, ⱪurbanliⱪⱪa layiⱪ boluxi intayin karamǝt ix idi. Xuǌa: 
«Kixilǝr: «Pǝrwǝrdigarniǌ teƣida tǝminlinidu» degǝn bu sɵz bügüngǝ ⱪǝdǝr eytilip 
keliwatidu» deyilidu. Biz bar-yoⱪimizniǌ ⱨǝmmisini Hudaƣa tapxurƣanikǝnmiz, u bizgǝ 
kerǝk bolƣanni molqiliⱪ bilǝn tɵkidu, dǝp jǝzm ⱪilalaymiz; sehiliⱪ jǝⱨǝttǝ barliⱪ sowƣat 
bǝrgüqilǝr iqidǝ sehi bǝrgüqi bolƣan Hudadin ⱨeqkim exip ketǝlmǝydu!

(13) Saraⱨniǌ ɵlümi — 23-bab
 Muⱪǝddǝs yazmilarniǌ bu ⱪisimda sǝl ƣǝlitǝ bir pakit bayⱪilidu. 2-ayǝttǝ Saraⱨ ɵlgǝndin 

keyin «Ibraⱨim berip Saraⱨ üqün matǝm tutup yiƣa-zar ⱪildi» dǝp oⱪuymiz. Bu bayandin 
Ibraⱨimniǌ xu qaƣda ayalidin ayrim turƣanliⱪi kɵrünidu. Ⱪǝdimki Yǝⱨudiy «rabbi»lar 
(ɵlimilar) Ibraⱨimniǌ Isⱨaⱪni Saraⱨniǌ yenidin elip ketip uni ⱪurbanliⱪ ⱪilixⱪa tǝyyar 
bolƣanliⱪi Saraⱨ üqün qidiƣusiz ix bolƣaqⱪa, u uniǌdin rǝnjip ayrilip kǝtkǝn, dǝp ⱪaraytti. 
Bǝzilǝr ⱨǝtta Saraⱨ uniǌdin ajraxⱪan, dǝp ⱪaraytti. Biz bundaⱪ kɵzⱪaraxlar orunluⱪ dǝp 
ⱪaraymiz; bundaⱪ ix bolmiƣan bolsa, ⱪandaⱪmu 2-ayǝttiki bayanni qüxǝndürǝlǝymiz?

Əⱨwal dǝrwǝⱪǝ xundaⱪ bolƣan bolsa, undaⱪta 22-bab, 23-bab wǝ 24-babtiki barliⱪ ix-
wǝⱪǝlǝr tɵwǝndiki ajayib birhil bexarǝtlik selixturmiƣa qüxidu: — 

«Yaritilix» 
(Tǝwrat dǝwri) 

Əmǝlgǝ axuruluxi 
(Injil dǝwri)

22-bab: Ibraⱨim Isⱨaⱪni Moriya teƣida
 ⱪurbanliⱪ ⱪilidu

Ata Oƣulni Moriya teƣida 
«ⱪurbanliⱪ ⱪilidu»

Bir jǝⱨǝttin eytⱪanda Isⱨaⱪ «tirilidu» Oƣul ⱨǝⱪiⱪǝtǝn ɵlümdin tirilidu

23-bab: Saraⱨ «oƣulniǌ ɵlümi» tüpǝylidin 
(etiⱪadsizliⱪ ⱪilip) Ibraⱨimdin ayrilidu

Israil («Hudaniǌ ayali» 
(«Yǝxaya» 50:1, 54:6, «Əzakiyal» 16-babni 

kɵrüǌ) «Oƣulniǌ ɵlümi» tüpǝylidin 
(etiⱪadsizliⱪ ⱪilip) Hudadin ayrilidu

24-bab: Ibraⱨim ⱪulini oƣli üqün 
ⱪiz tepixⱪa yiraⱪ 
yurtⱪa ǝwitidu

Ata Ⱪuli (Muⱪǝddǝs Roⱨ)ni Oƣli üqün 
yat ǝlliklǝrdin ⱪiz (jamaǝt) tepixⱪa ǝwitidu 

Biz tɵwǝndǝ 24-babtiki tema toƣruluⱪ tohtilimiz.

Muxu yǝrdǝ 23-babtiki yǝnǝ bir ix toƣruluⱪ pǝⱪǝt bir eƣiz sɵzimiz bar: — gǝrqǝ Huda 
Ibraⱨimƣa «Pütkül Ⱪanaan zeminini saǌa tǝⱪdim ⱪilimǝn» dǝp wǝdǝ ⱪilƣan bolsimu, u yǝr 
yüzidǝ turƣan waⱪtida uniǌ zemindin birdinbir igiligǝn yeri pǝⱪǝt Saraⱨni dǝpnǝ ⱪilix üqün 
ɵzi pul tɵlǝp setiwalƣan kiqikkinǝ bir parqǝ yǝrlik idi. Lekin tirilix künidǝ buniǌ ⱨǝmmisi 
(demǝk, Ⱪanaan zemini) uniǌki bolidu, ǝlwǝttǝ («Mar.» 12:26). Xu ixlardin Ibraⱨimniǌ 
ⱨayatidiki yǝnǝ bir prinsipni kɵrimizki, Hudadin biwasitǝ bir ǝmr kǝlmisǝ, u wǝdǝ ⱪilinƣan 
zemindin ⱨeqbir yǝrni urux yoli bilǝn tartiwalmaytti; yuⱪirida 23-bab üstidǝ tohtalƣinimizdǝk, 
u bizgǝ mɵmin-kǝmtǝrliktin qoǌ bir ülgǝ ⱪaldurƣan. Xu yǝrniǌ igisi Ibraⱨimniǌ puliƣa 
kɵzi ⱪizarƣinini qandurmaymǝn dǝp (15-ayǝt) «tɵt yüz xǝkǝl kümüx»niǌ kari qaƣliⱪ dǝydu wǝ 
xu arⱪiliⱪ yǝrgǝ naⱨayiti yuⱪiri baⱨa ⱪoyidu, xundaⱪla Ibraⱨimni: «yüzümni saⱪlixim kerǝk» dǝp 
ⱪobul ⱪilidu, dǝp oylaydu. Uniǌ üstigǝ Ibraⱨim xu yǝrgǝ jiddiy eⱨtiyajliⱪ bolƣaqⱪa nemini 
sorisam, xuni bǝrmǝy amali yoⱪ, dǝp oyliƣan bolsa kerǝk. Ibraⱨim dǝrwǝⱪǝ talaxmaydu; bu 
uniǌ ajiz bolƣinidin ǝmǝs, bǝlki mɵmin-kǝmtǝrlikidin bolƣan. Bu ikkisiniǌ pǝrⱪi qoǌdur.

(14) «Oƣul üqün ⱪiz tepix» — 24-bab
24-bab Ibraⱨimniǌ Isⱨaⱪⱪa ⱪiz tepix üqün ɵziniǌ sadiⱪ namsiz ⱪulini ǝwǝtkǝnliki 

toƣrisidiki ajayib bir hatiridur. Ⱪulniǌ namsizliⱪiniǌ ɵzi Muⱪǝddǝs Roⱨniǌ Injil dǝwridiki 
ajayib hizmitini kɵrsǝtkǝn karamǝt bir «bexarǝtlik rǝsim»dur. Rǝbbimiz Muⱪǝddǝs Roⱨ 
toƣruluⱪ tǝlim bǝrgǝndǝ «Lekin U, yǝni Ⱨǝⱪiⱪǝtniǌ Roⱨi kǝlgǝndǝ silǝrni barliⱪ ⱨǝⱪiⱪǝtkǝ 
baxlap baridu. Qünki U Ɵzlükidin sɵzlimǝydu, bǝlki nemini aǌliƣan bolsa, xuni sɵzlǝydu wǝ 
kǝlgüsidǝ bolidiƣan ixlardin silǝrgǝ hǝwǝr beridu» dǝydu («Yuⱨanna» 16-bab).

Ibraⱨimniǌ ⱪuli ɵz namini dǝp bǝrmǝydu, ɵzi üqün ⱨeqⱪandaⱪ salaⱨiyǝt yaki tonuluxini 
izdimǝydu. Uniǌ birdinbir mǝⱪsiti hojisi ɵzigǝ tapxurƣan wǝzipini ada ⱪilixtin ibarǝt idi; u 
ⱨǝtta ɵz mǝⱪsitini eytmiƣuqǝ, meⱨmandarqiliⱪniǌ ǝⱪǝlliy ǝdǝp-rǝsmiyǝtlirigimu riayǝ 
ⱪilmaydu (24:33). Ⱪulniǌ bu ixliri Muⱪǝddǝs Roⱨniǌ yǝr yüzigǝ qüxüp oƣul (Mǝsiⱨ) üqün 
jamaǝtni yiƣip, Oƣulniǌ yeniƣa, ǝrxkǝ elip berixⱪa kǝlgǝnlikigǝ kamil bir bexarǝtlik rǝsimdur 
(«jamaǝt» sadiⱪ yatliⱪ ⱪilinƣan ⱪizƣa ohxitilidu — «Wǝⱨ.» 21:2, 9, 22:17, «Əf.» 5:22-32). Ⱪul 
bolsa ɵz igisiniǌ bay ikǝnlikini wǝ sǝmimiylikini ispatlax üqün nurƣun ⱪimmǝtlik sowƣatlarni 
elip kelidu; Muⱪǝddǝs Roⱨ bizgǝ Mǝsiⱨniǌ ɵlümdin tirilip, Hudaniǌ barliⱪ bayliⱪliriƣa igǝ 
bolƣanliⱪini ispatlax üqün, nurƣun mɵjizilik roⱨiy sowƣatlarnimu elip kelidu («1Kor.» 1:4-8). 

«U ata-bowiliri arisida uhlidi» «U ata-bowiliriniǌ yeniƣa kǝtti» ⱪatarliⱪ 
ibarilǝr (25:8)

«U ata-bowiliri arisida uhlidi» wǝ xuniǌƣa ohxap ketidiƣan nurƣun baxⱪa ibarilǝrni 
qüxinix üqün «tǝbirlǝr»ni kɵrüǌ.

Isⱨaⱪ — Mǝsiⱨniǌ «oƣul»luⱪ salaⱨiyitini kɵrsitidiƣan bexarǝtlik 
rǝsimdur

Kitabta Isⱨaⱪ toƣruluⱪ bayanlar yaki tarihlar anqǝ kɵrünǝrlik ǝmǝslikini bayⱪaymiz. U 
nurƣun ixlarda pǝⱪǝt atisiniǌ ⱪilƣanlirini ⱪaytilaydu (26:18); u ayaliniǌ tuƣmasliⱪida atisi 
uqriƣan ohxax sinaⱪⱪa uqraydu (25:20-21). U ⱨǝtta atisiniǌ gunaⱨini ⱪaytilaydu! (26:6-12) 
Xuniǌ bilǝn u kɵp jǝⱨǝtlǝrdǝ Mǝsiⱨniǌ «oƣul»luⱪ salaⱨiyitigǝ bexarǝtlik sürǝt bolidu — 
bolupmu uniǌ mukǝmmǝl oƣuldǝk atisiƣa ta ɵlümigiqǝ boysunƣanliⱪida: —  «Oƣul ɵzlükidin 
ⱨeqnemǝ ⱪilalmaydu, bǝlki pǝⱪǝt Atiniǌ nemǝ ⱪiliwatⱪanliⱪini kɵrüp, andin xu ixni ⱪilidu. 
Ata nemǝ ix ⱪilsa, Oƣul ⱨǝm xundaⱪ ⱪilidu» («Yⱨ.» 5:19-20).

Isⱨaⱪ, Riwkaⱨ, Yaⱪup, Əsaw — «tunjiliⱪ ⱨoⱪuⱪi» («tunji oƣulluⱪ ⱨoⱪuⱪ») 
wǝ Isⱨaⱪniǌ «bǝht-bǝrikǝt tilǝydiƣan hǝyrlik duasi»

Yaⱪup degǝn isimniǌ mǝniliridin biri «orun igiliwalƣuqi» degǝnlik bolidu. U dǝrwǝⱪǝ ikki 
ⱪetim akisiniǌ ornini igiliwalidu. U ⱨǝm «tunjiliⱪ ⱨoⱪuⱪi» («tunji oƣulluⱪ ⱨoⱪuⱪ») ⱨǝm atisi 
Isⱨaⱪ akisi Əsawƣa ⱪilmaⱪqi bolƣan «bǝht-bǝrikǝt tilǝydiƣan hǝyrlik dua»ni elip ketidu.

«Tunjiliⱪ ⱨoⱪuⱪ» degǝn nemǝ? Alimlar bu toƣruluⱪ birnǝqqǝ pikirdǝ bolup kǝlgǝn, lekin az 
degǝndimu tɵwǝndiki ixlar uniǌ iqigǝ elinƣan bolsa kerǝk: — 

(a) Tunji oƣul daim Hudaƣa alaⱨidǝ atilatti («Mis.» 22:29).
(ǝ) Tunji oƣul izzǝt-ⱨɵrmǝttǝ daim ata-anisiƣa ǝǌ yeⱪin orunda turatti («Yar.» 49:3).
(b) Atisiniǌ mal-mülkidin baxⱪa oƣulliridin bir ülüx kɵp alatti («Ⱪan.» 21:17) (buniǌ bir 

sǝwǝbi atisi dunyadin kǝtkǝndin keyin tunji oƣulniǌ pütkül jǝmǝttiki ajizlar, tul hotunlar, 
yetim-yesirlǝrdin hǝwǝr elix mǝs’uliyiti bar idi — tɵwǝndiki ixni kɵrüǌ).

(p) Tunji oƣul atisiniǌ ailisigǝ igidarqiliⱪ ⱪilatti yaki padixaⱨliⱪiniǌ ornini basatti 
(«2Tar.» 21:3).

(t) Ⱨarun jǝmǝtidikilǝr kaⱨin bolux tüzümi yolƣa ⱪoyuluxtin burun, tunji oƣul ɵz ailisi 
üqün kaⱨinliⱪ rolini ɵz üstigǝ alatti (mǝsilǝn, «Ayup» 1:5ni kɵrüǌ).

(q) Ⱨalbuki, Əsawƣa tunji oƣul salaⱨiyiti tüpǝylidin kelidiƣan «tunjiliⱪ ⱨoⱪuⱪ»i yǝnǝ heli 
muⱨim wǝ uluƣ bir ixni, yǝni Hudaniǌ birinqidin Ibraⱨimƣa, andin ǝwladliriƣa ⱪilƣan roⱨiy 
wǝdilirini ɵz iqigǝ alatti. Ibraⱨimniǌ birinqi ǝwladi Isⱨaⱪ idi, ǝlwǝttǝ. Bu wǝdilǝrdǝ tɵwǝndiki 
üq amil bar idi: (a) Ibraⱨimniǌ ǝwladliriniǌ pütkül Pǝlǝstin (Ⱪanaan) zeminiƣa mirasliⱪ 
ⱪilixi; (ǝ) Ibraⱨimniǌ ǝwladliri arⱪiliⱪ bǝht-bǝrikǝt pütkül dunyaƣa kelixi (12:1-3); (b) mǝzkur 
«bǝht-bǝrikǝt»ni «Yar.» 3:15diki bexarǝttiki yoruⱪluⱪta turup qüxǝnsǝk kimdǝ «tunjiliⱪ 
ⱨoⱪuⱪ» bar bolsa, Mǝsiⱨ xu kixi arⱪiliⱪ tuƣulup dunyaƣa kelidu. Xuniǌ üqün «tunjiliⱪ 
ⱨoⱪuⱪ»niǌ ǝǌ muⱨim ⱪismi Isⱨaⱪ igǝ bolƣan mal-mülük ǝmǝs (gǝrqǝ bu mal-mülük az 
bolmisimu — 26:12-14ni kɵrüǌ), bǝlki Hudaniǌ kǝlgüsidǝ ǝmǝlgǝ axurulidiƣan wǝdǝliridin 
ibarǝt idi. Lekin Əsaw ɵzigǝ nisbǝtǝn namǝlum kǝlgüsini halimay yaki uniǌƣa ixǝnmǝy, bǝlki 
«kɵz aldidiki ǝyniyǝt»ni talliwelip, Yaⱪupniǌ sunƣan purqaⱪ xorpisini ⱪobul ⱪilip, uni 
«tunjiliⱪ ⱨoⱪuⱪ» bilǝn tegixiwetidu; u xu yol bilǝn «tunjiliⱪ ⱨoⱪuⱪ»ni kɵzigǝ ilmaydu (25:34, 
«Ibr.» 12:16-17). Yaⱪup etiⱪadliⱪ adǝm bolƣaqⱪa, «tunjiliⱪ ⱨoⱪuⱪi»ni bǝk ǝzizlǝydu; ⱨalbuki, u 
Əsawniǌ ajizliⱪini obdan bilgǝqkǝ, xu ⱨiylini ixlitip uni ⱪoliƣa kirgüzidu.

Yaⱪup wǝ Əsaw tehi tuƣulmiƣanda Huda Riwkaⱨⱪa «Seniǌ ⱪorsiⱪiǌda ikki ǝl bardur, 
iqiǌdin ikki hǝlⱪ qiⱪip bir-biridin ayrilidu, bir hǝlⱪ yǝnǝ bir hǝlⱪtin ƣalib kelidu, qoǌi 
kiqikiniǌ hizmitini ⱪilidu» dǝp gǝp ⱪilƣan, ǝlwǝttǝ. Xu gǝptǝ ⱨeqⱪandaⱪ guman yoⱪki, 
Hudaniǌ iradisi Yaⱪupniǌ tunjiliⱪ ⱨoⱪuⱪiƣa igǝ boluxidin ibarǝt idi. Lekin Huda bir nemini 
wǝdǝ ⱪilƣan bolsa, xuniǌƣa erixix üqün ⱨiyligǝrlik yaki aldamqiliⱪ ixlitix ⱨǝrgiz kerǝk 
bolmaydu. Roxǝnki, Yaⱪup bu nuⱪtini qüxǝnmǝytti; «tunjiliⱪ ⱨoⱪuⱪi»ƣa baƣliƣan ixǝnq 
ahirida Pǝrwǝrdigar tǝripidin tonulup tǝriplinidu; ǝmma, u Hudaniǌ tǝrbiyilik jazaliri bilǝn 
awwal aldamqiliⱪ wǝ yalƣanqiliⱪniǌ Hudaƣa bolƣan ihlasliⱪ yolidin intayin yiraⱪ 
turidiƣanliⱪini, uniǌƣa pütünlǝy yirginqlikini ɵginixi kerǝk bolidu!

Yaⱪupniǌ birinqi ⱪetimliⱪ ⱨiylǝ-mekir ⱪilixi bilǝn «tunjiliⱪ ⱨoⱪuⱪi»ni igiligǝndin keyin, u 
atisiniǌ hǝyrlik duasiƣa erixix üqün tehimu küqlük bir ⱨiylǝ ǝgixip kelidu. Bu ixni u anisiniǌ 
ⱪutritixi bilǝn ⱪilƣan, ǝlwǝttǝ; anisi «Əy oƣlum, saǌa qüxidiƣan lǝnǝt maǌa qüxsun» degǝn. 
Xuniǌ bilǝn Yaⱪup akisiniǌ namini setip kɵzi intayin ajiz bolƣan atisiniǌ aldiƣa kiridu. 
Atisi pǝⱪǝt silax wǝ awazni aǌlax arⱪiliⱪ aldida turƣanniǌ kim ikǝnlikini bilǝlǝytti. Isⱨaⱪ 
aldinip Yaⱪup üqün alaⱨidǝ hǝyrliⱪ duasi bilǝn uniǌƣa bǝht-bǝrikǝt tilǝydu, xundaⱪla u 
toƣruluⱪ bexarǝt beridu; andin Yaⱪup uniǌ aldidin qiⱪip ketidu. Əsaw ⱪaytip kǝlgǝndǝ, 
yalƣanqiliⱪ axkarilinidu; Isⱨaⱪ Yaⱪupniǌ ɵzini aldiƣinini bilip, ⱪorⱪup sarasimiƣa qüxidu; 
lekin u ɵziniǌ Yaⱪup üqün bǝht-bǝrikǝt tiligǝn bexarǝtlik duasini Huda ⱨǝmmǝ ixni baxⱪuruxi 
bilǝn meniǌ aƣzimdin qiⱪarƣan, dǝp bilidu. Ⱨazir ɵzi halisimu xu tiligǝn bǝht-bǝrikǝt 
dualirini yanduruwalalmaytti (33-ayǝt).

Muxu ix-wǝⱪǝlǝrdin üq ǝⱨwalni bayⱪiyalaymiz: — birinqidin, Isⱨaⱪ Əsawƣa yan besixi 
bilǝn Hudaniǌ Yaⱪup toƣruluⱪ Riwkaⱨⱪa: «Qoǌi kiqikiniǌ hizmitini ⱪilidu» dǝp eytⱪan 
bexaritigǝ ⱪulaⱪlirini yopurdi. Roxǝnki, u Hudaniǌ xu bexaritini etiwarƣa almay, «tunjiliⱪ 
ⱨoⱪuⱪi»ƣa tǝwǝ bolƣan bǝht-bǝrikǝt tilǝxlirini Yaⱪupⱪa ǝmǝs, bǝlki Əsawƣa beƣixlimaⱪqi idi. 

Ikkinqidin, bǝzilǝr muxu bayanlardin Yaⱪupni anisiniǌ gepigǝ kiridiƣan, ⱪuliⱪi yumxaⱪ ayal 
mijǝzlik, ɵydin qiⱪmaydiƣan adǝm, Əsaw bolsa «batur-ǝzimǝt» dǝp ⱪaraydu. Əmma baxⱪa 
yǝrlǝrdin Yaⱪupniǌ japadin ⱪorⱪmaydiƣan wǝ tirixqan padiqi ikǝnliki eniⱪ turidu (29:7-10ni 
kɵrüǌ); u pǝⱪǝt ow uwlaxni yahxi kɵrmǝy, ailisiniǌ qedirgaⱨiniǌ ǝtrapida pada beⱪixni 
yahxi kɵrǝtti, halas (25:27); Əsaw owƣa qiⱪixni yahxi kɵrǝtti.

Üqinqidin, ǝgǝr Yaⱪup Hudaniǌ yollirini, Hudaniǌ Ɵz sɵzidǝ turmay ⱪalmaydiƣanliⱪini 
bilip yǝtkǝn bolsa, xundaⱪla pütünlǝy Hudaƣa tayanƣan bolsa, undaⱪta ⱨeq aldamqiliⱪ 
ixlǝtmǝy tunji oƣulƣa tǝwǝ bolƣan ⱨoⱪuⱪ wǝ tegixlik bǝht-bǝrikǝtlǝr bǝribir uniǌki ⱪilinatti, 
dǝp mutlǝⱪ ixinimiz. Əmma ⱨǝrkimniǌ Hudaƣa tayanmay, insaniy amalliriƣa tayinixiniǌ 
aⱪiwǝtliridin biri xuki, u Hudaniǌ ⱪutⱪuzux yolida daim ayan bolidiƣan xan-xǝrǝpkǝ guwaⱨqi 
bolux pursitigǝ ⱨǝrgiz muyǝssǝr bolalmaydu.

Əmma Yaⱪup üqün aldamqiliⱪiniǌ birinqi nǝtijisi bǝht-bǝrikǝt ǝmǝs, bǝlki ɵy-yurtidin 
ⱪeqip ayrilix idi. Ⱪaqⱪanda Huda uniǌƣa xapaǝt kɵrsitip qüxidǝ kɵrünidu wǝ uni ⱨimayǝ 
ⱪilidiƣanliⱪiƣa wǝdǝ ⱪilidu. Yaⱪup toluⱪ ixǝnmigǝqkǝ: «Əgǝr Sǝn rast maǌa muxundaⱪ 
baxpanaⱨ bolsaǌ (Huda alliⱪaqan xundaⱪ wǝdǝ ⱪilƣan!), undaⱪta mǝn bolsam... undaⱪ-
mundaⱪ ⱪilimǝn» degǝndǝk ixǝnqsiz birhil ⱪǝsǝmni iqidu.

Huda uniǌ aldamqi maⱨiyitini bir tǝrǝp ⱪilmaⱪqi bolidu. Xuniǌ bilǝn uni taƣisi 
Labanniǌ ɵyigǝ apiridu. Laban Yaⱪuptin tehimu ⱨiliygǝr wǝ ⱪuw bir xǝhs idi. Xundaⱪ yol bilǝn 
Huda xapaǝt ⱪilip, bizni kɵp ⱪetim ɵzimizniǌ aqqiⱪ mewisini tetixⱪa mǝjburlaydu, xundaⱪla 
bizgǝ towa ⱪilix pursitini yǝtküzidu. Yaⱪup üqün bu jǝryan intayin uzun wǝ aqqiⱪ boldi; bu 
jǝryan ahir berip yigirmǝ yil dawamlaxti. Huda nemǝ ⱪilsa xuni izqil, üzül-kesil ⱪilidu!

Yaⱪupniǌ ikki ayalliⱪ boluxiƣa kǝlsǝk, bu ix ya ɵziniǌ ya ularniǌ tallixi ǝmǝs idi, dǝp 
esimizgǝ kǝltürüximiz kerǝk. Yaⱪupniǌ ikki ayalidin ǝǌ ihlasmini Leyaⱨ ikǝnlikini bayⱪaymiz 
(uniǌ 29:35dǝ hatirilǝngǝn sɵzlirini kɵrüǌ).

«Ⱪoǌur rǝǌ, taƣil wǝ ala-qipar ⱪozilar» — bu zadi nemǝ ix? (30-31-bablar)

Yaⱪupniǌ Labandin ix ⱨǝⱪⱪi üqün padiliri wǝ mal-mülkigǝ igǝ bolux yoliniǌ tǝpsilatliri 
bǝlkim bizgǝ sǝl müjmǝl bolsimu, ǝslidǝ Yaⱪup ix ⱨǝⱪⱪi toƣruluⱪ Labanƣa intayin adil bir yolni 
tǝxǝbbus ⱪilƣan — u bolsimu, tohtamdin keyin tuƣulƣan «taƣil wǝ ala-qipar ⱪozilar»niǌ 
ⱨǝmmisi Yaⱪupⱪa tǝwǝ bolidu. Labanniǌ bu pilanƣa bolƣan inkasi padiliridiki barliⱪ xundaⱪ 
mallarni Yaⱪuptin yiraⱪ bir jayƣa apiriwetixtin ibarǝt boldi (padilirim arisida xundaⱪ pahlanlar 
tuƣulmisun dǝp!). Lekin Huda Yaⱪupni izqil bǝrikǝtlǝydu; gǝrqǝ Laban altǝ yil iqidǝ Yaⱪupniǌ 
ix ⱨǝⱪⱪini azaytmaⱪqi bolup bu xǝrtlǝrni on ⱪetim ɵzgǝrtkǝn bolsimu, Huda ⱨǝrbir ⱪetim 
Labanniǌ yaman niyǝtlirini tosap, Yaⱪupni bǝrikǝtlǝydu (31:7, 41). Keyin Yaⱪup Leyaⱨ wǝ 
Raⱨilǝgǝ ɵziniǌ «ⱪoǌur rǝǌ, taƣil wǝ ala-qipar mallar»ni tallixi Hudaniǌ wǝⱨiysi bilǝn 
boldi, dǝp qüxǝndüridu (30:10-12). Padilar suƣirilƣinida Yaⱪupniǌ «terǝk, badam wǝ qinar 
xahqilirini elip, ⱪowziⱪini yolluⱪ ⱪilip xilip, aⱪ siziⱪlar qiⱪirilƣan yumran qiwiⱪlar»ni 
mallarniǌ aldiƣa ⱪoyuxiniǌ ularni nǝsillǝndürüxkǝ bolƣan tǝsiriniǌ ilmiy asasi bar-
yoⱪluⱪini bilmǝymiz (bar boluxi mumkin). Lekin bundaⱪ asas bolsun, bolmisun, ⱪaysila qaƣda 
Yaⱪupniǌ ⱨǝⱪⱪi boluxⱪa ⱪandaⱪ rǝǌdiki mal bekitilsun dǝl xundaⱪ baliliƣanliⱪiniǌ tüp 
sǝwǝbini Pǝrwǝrdigarniǌ bǝrikitidin baxⱪa nǝrsǝ ǝmǝs, dǝp qüxinimiz.

Yaⱪupniǌ «Huda bilǝn qelixixi» (32-bab)

Yaⱪup bilǝn qelixⱪan sirliⱪ zat Hudadin baxⱪa ⱨeqkim ǝmǝs, deyilidu (32:28). Yaⱪup xu ixni 
jǝzmlǝxtürüp ǝslitix üqün xu yǝrniǌ ismini «Pǝnuǝl» («Hudaniǌ yüzi») dǝp ⱪoyidu. Qelixqi 
zat yǝnǝ «adǝm» deyilidu (24-ayǝt).

Bu zatni «Pǝrwǝrdigarniǌ Pǝrixtisi»din baxⱪa ⱨeqkim ǝmǝs, yǝni Hudaniǌ ǝyni ipadisi 
bolƣan Mǝsiⱨniǌ Ɵzidur, dǝp ixinimiz («Ⱨox.» 12:4). Oⱪurmǝnlǝr üqün xuni eytiximiz kerǝkki, 
ibraniy tilida ⱨǝm Yunan tilida «pǝrixtǝ» degǝn sɵz «hǝwǝrqi», «ǝlqi» yaki «ǝwǝtilgüqi» degǝn 
mǝnini bildüridu (ibraniy tilida «malak», Yunan tilida «anjilos»). Mǝsiⱨ adǝttiki «pǝrixtǝ» ǝmǝs, 
ǝlwǝttǝ, bǝlki Huda alaⱨidǝ ǝⱨwalda ǝwǝtkǝn «ǝwitilgüqi»dur. Tǝwrattiki birnǝqqǝ baxⱪa yǝrlǝrdǝ 
bayan ⱪilinƣandǝk, Mǝsiⱨ yǝr yüzigǝ kelip tuƣuluxtin ilgiri xu yolda birnǝqqǝ ⱪetim ayan bolƣan.

«Pǝrwǝrdigarniǌ Pǝrixtisi» toƣruluⱪ «tǝbirlǝr»nimu kɵrüǌ.

Ximeon wǝ Lawiyniǌ Xǝkǝmdikilǝrgǝ bolƣan muamilisi (34-bab)

Xǝkǝm xǝⱨiriniǌ xaⱨzadisi Xǝkǝmniǌ Yaⱪupniǌ ⱪizi Dinaⱨⱪa bolƣan muamilisini 
kɵrgǝndin keyin, Ximeon wǝ Lawiyniǌ Xǝkǝmdikilǝrgǝ bolƣan muamilisigǝ ⱪandaⱪ ⱪaraymiz? 
Ximeon wǝ Lawiy, xübⱨisizki, atisiniǌ ilgiriki ⱨiylǝ-mikirlirini ɵgǝngǝn. Xǝkǝmniǌ 
ⱪilƣanlirini toƣra deyǝlmǝymiz, ǝlwǝttǝ. Xǝkǝmdikilǝrniǌ Israillar bilǝn sülⱨ tüzüx mǝⱪsǝtliri 
jǝzmǝn sap aⱪ kɵǌüllüktin bolƣan ǝmǝs idi («Bu tǝriⱪidǝ ularniǌ mal-tǝǝlluⱪati, ⱨǝmmǝ 
qarpayliri bizniǌki bolmamdu? Biz pǝⱪǝt ularƣa maⱪul desǝkla, ular arimizda turidu» — 
34:23). Ⱨalbuki, Hudaniǌ hǝlⱪiniǌ ⱨǝrⱪandaⱪ kixi bilǝn ⱪilixⱪan ⱨǝrⱪandaⱪ tohtam yaki 
keliximi bar bolsa (mǝyli ular etiⱪadqi bolsun, etiⱪadsiz bolsun) uniǌda qiǌ turuxi kerǝktur 
(mǝsilǝn, «Əz.» 17:11-12ni kɵrüǌ). Lekin Ximeon bilǝn Lawiyniǌ Xǝkǝm bilǝn tüzgǝn 
tohtimida ǝslidila sǝmimiyliki yoⱪ idi. Xübⱨisizki, ikki adǝmniǌ yalƣuz pütkül xǝⱨǝrdiki 
ǝrkǝk adǝmlǝrni biraⱪla ɵltürüxi bir hil «dadilliⱪ» yaki baturluⱪni kɵrsǝtsimu, Yaⱪup keyin bu 
ixⱪa toƣra baⱨa berip «rǝⱨimsizlik» dǝp ataydu wǝ ular toƣruluⱪ bolƣan bexarǝttǝ ularniǌ 
ƣǝzipigǝ lǝnǝt oⱪuydu (49:5-7) wǝ kinayilik bilǝn ularni «ⱪerindaxlar» dǝp ataydu — demǝk, 
ular rǝⱨimsizliki bilǝnmu bir-birigǝ ⱪerindaxtur.

Yǝⱨudaniǌ Tamar bilǝn ɵtküzgǝn gunaⱨiniǌ tarihiy muⱨimliⱪi — 
nemixⱪa Huda bu wǝⱪǝniǌ hatirilinixini halaydu? (38-bab)

Yǝⱨuda wǝ kelini Tamar otturisidiki yüz bǝrgǝn ƣǝlitǝ wǝⱪǝ nemixⱪa Yüsüp toƣrisidiki 
tarihniǌ otturisida sɵzlinidu?

Birinqidin, Yǝⱨudaniǌ nǝsilliri «xaⱨanǝ jǝmǝt» bolidu, Mǝsiⱨ ularniǌ ɵtküzgǝn 
munasiwitidin bolƣan balisi Pǝrǝzniǌ ǝwladi idi.

Ikkinqidin, bu wǝⱪǝ wǝ Dinaⱨⱪa munasiwǝtlik wǝⱪǝ (34-bab) yǝrlik Ⱪanaaniylarniǌ buzuⱪ, 
napak ɵrp-adǝtliriniǌ Yaⱪupniǌ ailisigǝ tǝsir yǝtküziwatⱪanliⱪini kɵrsitidu. Yǝⱨuda 
ⱨeqwǝⱪǝsi yoⱪ dǝp Ⱪanaaniy bir paⱨixǝ ayal bilǝn yatidu (ⱨeq bolmiƣanda, u Tamar bilǝn 
yatⱪanda paⱨixǝ ayal bilǝn yattim, dǝp oyliƣan). Tamarmu (Ⱪanaanliⱪ bir ⱪiz) ɵz ⱪiyn’atisi 
bilǝn billǝ boluxⱪa xundaⱪ bir pilanni (umu «ⱨeqwǝⱪǝsi yoⱪ» dǝp) oylap qiⱪidu. Huda Ɵz 
hǝlⱪiniǌ Ⱪanaaniylarni Pǝlǝstindin ⱨǝydiwǝtküdǝk küqkǝ igǝ boluxiƣiqǝ, (xundaⱪla Ɵzi 
Yǝⱨudiy hǝlⱪigǝ wǝdǝ ⱪilƣan zeminni igilǝtküqǝ) hǝlⱪini ularniǌ xu yaman tǝsiridin wǝ ɵrp-

adǝtliridin ayrip turuxⱪa bir tǝdbir tepixi kerǝk idi. Huda talliƣan tǝdbir bolsa hǝlⱪini baxⱪa 
bir yǝrgǝ waⱪitliⱪ yɵtkǝxtin ibarǝt idi. Xu yǝr dǝl Misir idi; Misirliⱪlar qarwiqi hǝlⱪni 
mǝnsitmǝydiƣanliⱪi üqün ular Israillarƣa ayrim bir rayonni bɵlüp beridu.

Uniǌ üstigǝ, muxu yǝrdǝ ⱪoxup eytiximiz kerǝkki, Tamarniǌ xu ixlarda bolƣan mǝⱪsiti 
mǝlum bir xǝⱨwaniy ⱨǝwisini ⱪandurux üqün ǝmǝs, bǝlki ⱨamilidar bolux üqün idi (dǝrwǝⱪǝ u 
ⱨamilidar boldi). Əgǝr u oƣul pǝrzǝnt kɵrsǝ:  (a) uniǌ jǝmiyǝt aldida aniliⱪ salaⱨiyiti bolatti; 
(ǝ) Yǝⱨudaniǌ mal-mülkidin miras alidiƣan oƣli bolatti; (b) ɵzi yaxanƣanda xu oƣul 
uniǌdin hǝwǝr alatti.

Yüsüp
Yüsüpniǌ qüxliri
Yüsüp — Mǝsiⱨni kɵrsitidiƣan «bexarǝtlik rǝsim»
Yüsüpniǌ ⱨayatidin atilarniǌ pǝrzǝntlirigǝ yan besixiniǌ hǝtǝrlik ikǝnlikini kɵrimiz. 

Yaⱪupniǌ atisi Isⱨaⱪniǌ Əsawƣa boluxⱪanliⱪi wǝ uniǌdin kelip qiⱪⱪan apǝtlǝr ata-
anilarniǌ birǝr pǝrzǝntigǝ boluxuxⱪa bolmaydiƣanliⱪini ǝskǝrtidu! Biraⱪ Yaⱪupmu ohxax 
hataliⱪni ɵtküzüp, ohxaxla pajiǝlik aⱪiwǝtni pǝyda ⱪildi. Ata-anilarƣa xundaⱪ sǝmimiy 
agaⱨlandurux beriliduki, pǝrzǝntliriǌizgǝ barawǝr muamilǝ ⱪiliǌ!

«Zǝbur» 105:17-22dǝ Yüsüp toƣruluⱪ wǝⱨiy berilgǝn: — 

«U ulardin burun bir adǝmni ǝwǝtkǝnidi,
Yüsüp ⱪul ⱪilip setilƣanidi.
Uniǌ putliri zǝnjirdǝ aƣridi,
Uniǌ jeni tɵmürgǝ kirip ⱪisildi; 
Xundaⱪla ta ɵzigǝ eytilƣan wǝⱨiy ǝmǝlgǝ axurulƣuqǝ,
Pǝrwǝrdigarniǌ sɵz-kalami uni sinap tawlidi;
Pirǝwn adǝmlirini ǝwǝtip uni boxatⱪuzdi,
Ⱪowmlar ⱨɵkümdari uni ⱨɵrlükkǝ qiⱪardi.
Uni ɵz ordisiƣa ƣojidar ⱪilip ⱪoydi,
Pütün mal-mülkigǝ baxliⱪ ⱪilip tǝyinlǝp,
Ɵz wǝzirlirini uniǌ ihtiyarida bolup tǝrbiyilinixkǝ,
Aⱪsaⱪalliriƣa danaliⱪ ɵgitixkǝ tapxurdi».

Dǝrwǝⱪǝ, Yüsüp ɵz qüxliri arⱪiliⱪ «Pǝrwǝrdigarniǌ sɵz-kalami»ƣa erixmigǝn bolsa 
uqriƣan awariqiliklǝr az boluxi mumkin bolatti! Ularniǌ mǝzmuni dǝl uniǌ ǝtrapida yüz 
beriwatⱪininiǌ ǝksiqǝ idi; uniǌ ⱪerindaxliri uni ⱨeqⱪaqan ⱨɵrmǝtlimidi, ǝksiqǝ u ular 
tǝripidin qǝtkǝ ⱪeⱪildi. Ularniǌ uni qǝtkǝ ⱪeⱪixi ahirida tehimu yamanlixip, uni ⱪulluⱪⱪa 
setiwetixigǝ yǝtti. Xundaⱪ ⱪilip, Huda qüxliri arⱪiliⱪ uniǌ ⱪǝlbini wǝ etiⱪadini sinidi.

Misirda bolsa Yüsüpniǌ ixliri ikki ⱪetim oǌdin kelip, keyin ⱨǝr ikki ⱪetim ⱪamlaxmidi; 
andin ümidliri üzüp taxlandi. Ikkinqi ⱪetimda türmidǝ Pirǝwnniǌ bax saⱪiyi wǝ bax 
nawayiniǌ qüxlirigǝ toƣra tǝbir bǝrgǝndin keyin, u bax saⱪiy meniǌ meⱨribanliⱪimni esigǝ 
kǝltürüp, qüxigǝ toƣra tǝbir bǝrginimdin meniǌ aldamqi wǝ zinahor ǝmǝslikimni, bǝlki 
Hudaniǌ adimi ikǝnlikimni ispatlaydu wǝ mǝn üqün ⱨǝrikǝt ⱪilidu, dǝp ümid ⱪildi. Ⱨalbuki, 
muⱪǝddǝs yazmilarda xu qaƣdin tartip Pirǝwn ⱨalⱪiliⱪ qüxlǝrni kɵrgüqǝ: «toptoƣra ikki yil 
ɵtti» dǝp hatirilinidu. Xübⱨisizki, «Zǝbur» 105-küydǝ «uniǌ jeni tɵmür iqigǝ kirdi» dǝp 
hatirilǝngǝndǝk (ibraniy tilidiki sɵzmusɵz tǝrjimisi) uniǌ etiⱪadi xu ixta ⱪattiⱪ sinaldi.

Bǝzi alimlar «Yüsüp toluⱪ pǝyƣǝmbǝr ǝmǝs», pǝⱪǝt «qüx kɵrgüqi» wǝ «tǝbir bǝrgüqi», 
xundaⱪla naⱨayiti ihlasmǝn bir adǝm dǝp ⱪaraydu. Lekin qüxlǝrgǝ daim toptoƣra tǝbir 
berixniǌ ɵzi pǝyƣǝmbǝrlik hasiyiti ǝmǝsmu? Uniǌ üstigǝ, u Pirǝwngǝ sɵz ⱪilƣanda «Huda 
Pirǝwngǝ hatirjǝmlik beridiƣan (aman-esǝnlikkǝ elip baridiƣan) bir jawab beridu» dǝydu — bu 
sɵzlǝr pǝⱪǝt pǝyƣǝmbǝrla eytidiƣan sɵzlǝrdur.

Ⱪɵp alimlar Yüsüpniǌ ⱨayatiniǌ Mǝsiⱨniǌ yǝr yüzidiki ⱨayatiƣa ohxap ketidiƣan 
yǝrliri heli kɵp, xuniǌ bilǝn Yüsüp tɵwǝndikidǝk kɵp jǝⱨǝtlǝrdǝ Mǝsiⱨni aldin’ala kɵrsitidiƣan 
«bexarǝtlik rǝsim» dǝp bayⱪaydu («Ros.» 7:9-15dǝ Istifan dǝl muxu ixlarni tilƣa alidu): —

(1) Yüsüp mǝhsus Israil hǝlⱪini ⱨǝm taipilǝrnimu ⱪutⱪuzux üqün (45:5) ⱪerindaxliridin 
ayrilƣan (49:6); atisi tǝripidin intayin kɵp sɵyülgǝn.

Mǝsiⱨ ⱨǝm Israil hǝlⱪini ⱨǝm taipilǝrnimu ⱪutⱪuzux üqün ⱪerindaxliridin ayrilƣan 
(mǝsilǝn, «Yǝx.» 49:1-3); atisi tǝripidin intayin kɵp sɵyülgǝn.

(2) Yüsüpniǌ ⱪerindaxliri uni ɵltürüxkǝ ⱪǝstlǝydu; keyin u ⱪulniǌ baⱨasida (20 kümüx 
tǝǌgigǝ) taipilǝrniǌ ⱪoliƣa setiwetilidu.

Mǝsiⱨniǌ ⱪerindaxliri, yǝni Yǝⱨudiy hǝlⱪi uni ɵltürüxkǝ ⱪǝstlǝydu; keyin u ⱪulniǌ 
baⱨasida (30 kümüx tǝǌgigǝ) taipilǝrniǌ ⱪoliƣa setiwetilidu.

(3) Yüsüpniǌ tartⱪan azab-oⱪubǝtliri ⱪǝdǝmmuⱪǝdǝm awuydu. 
Əysa Mǝsiⱨniǌ tartⱪan azab-oⱪubǝtlirimu ⱪǝdǝmmuⱪǝdǝm awuydu. 
(4) Yüsüp uwal ⱪilinip, sahta xikayǝt bilǝn jinayǝtqi dǝp bekitilidu.
 Əysa Mǝsiⱨ uwal ⱪilinip sahta xikayǝt bilǝn jinayǝtqi dǝp bekitilidu.
(5) Yüsüp dǝⱨxǝtlik ⱨalda ⱨaⱪarǝt ⱪilinip harlinidu, barliⱪ xɵⱨrǝt-inawǝttin mǝⱨrum ⱪilinidu.
Əysa Mǝsiⱨ dǝⱨxǝtlik ⱨalda ⱨaⱪarǝt ⱪilinip harlinidu, barliⱪ xɵⱨrǝt-inawǝttin mǝⱨrum 

ⱪilinidu (lekin Mǝsiⱨniǌ Yüsüp bilǝn xundaⱪ pǝrⱪi barki, Mǝsiⱨ Ɵzi halap bu azabliⱪ yolni 
talliƣanidi — «Fil.» 2:5-11).

(6) Yüsüp oquⱪ-axkarǝ ⱨalda Hudaniǌ ixlirida boluxi bilǝn, yǝni Pirǝwngǝ qüx ɵrüp berixi 
bilǝn türmidin ⱪutulup mǝrtiwisi kɵtürüldi — u qaƣda u ottuz yaxⱪa kirgǝnidi.

Əysa Mǝsiⱨ oquⱪ-axkarǝ ⱨalda Hudaniǌ ixlirida bolƣinida, yǝni hux hǝwǝrni jakarlaxni 
baxliƣinida ottuz yaxⱪa kirgǝnidi. Keyin u ɵlümdin tirildürülüp ǝrxkǝ kɵtürüldi — u qaƣda U 
ottuz üq yaxta idi.

(7) Yüsüp kɵtürülgǝndin keyin Pirǝwngǝ (padixaⱨliⱪniǌ ikkinqi ornida) bax wǝzir dǝp 
tiklinidu.

Rǝbbimiz kɵtürülgǝndin keyin, Hudaniǌ oǌ tǝripigǝ «Rǝb» dǝp tiklinidu («Ros.» 2:36, 
«Fil.» 2:5-11).

(8) Yüsüp Pirǝwngǝ bax wǝzir bolƣanda (Misirda turƣan) taipilǝrgǝ nijat kǝltüridu. Pirǝwn 
uniǌƣa «Zafinat-Paaniyaⱨ» degǝn intayin aliy namni ⱪoyidu («Dunyaniǌ ⱪutⱪuzƣuqisi» 
degǝn mǝnidǝ ikǝnliki eⱨtimalƣa yeⱪin).

Rǝbbimiz Əysa Mǝsiⱨ Hudaniǌ oǌ tǝripidǝ turup taipilǝrgǝ nijat kǝltüridu. Huda Uniǌƣa 
ⱨǝmmǝ namdin üstün bolƣan namni ⱪoyidu «Fil.» 2:7); uni dǝrwǝⱪǝ «Dunyaniǌ Ⱪutⱪuzƣuqisi» 
degili bolidu («Yⱨ.» 4:24).

(9) Pirǝwn Yüsüpkǝ «taipilǝrdin bolƣan» bir ⱪizni hotunluⱪⱪa beridu (45:41).
Huda Rǝbbimizgǝ «taipilǝrdin bolƣan» bir «ⱪiz»ni, yǝni jamaǝtni beridu («Wǝⱨ.» 21:2, 9, 

22:17, «Əf.» 5:22-32).
(10) Yüsüpniǌ ⱪerindaxliri uniǌ bilǝn yǝttǝ yil azab-oⱪubǝtlǝr arⱪiliⱪ ǝplǝxtürülidu.
Kǝlgüsidǝ «Mǝsiⱨniǌ ⱪerindaxliri» yǝni Yǝⱨudiy hǝlⱪi yǝttǝ yil azab-oⱪubǝtlǝr (yǝni 

«dǝⱨxǝtlik azab-oⱪubǝt», «Yǝr.» 30:37, «Mat.» 24:21-22) arⱪiliⱪ Uniǌ bilǝn ǝplǝxtürülidu.
(11) Yüsüpniǌ qǝtkǝ ⱪeⱪilixi arⱪiliⱪ ⱨǝm Israil ⱨǝm taipilǝr ⱪutⱪuzulidu. Bu Hudaniǌ 

pilani idi (50:20).

Rǝbbimizniǌ qǝtkǝ ⱪeⱪilixi arⱪiliⱪ ⱨǝm Israil ⱨǝm taipilǝr ⱪutⱪuzulidu. Bu Hudaniǌ 
pilani idi («Ros.» 2:23).

Yüsüpniǌ ⱪerindaxliriƣa bolƣan ⱪattiⱪ ⱪol muamilisi ularniǌ gunaⱨidin towa ⱪilƣan-
ⱪilmiƣanliⱪini eniⱪlax üqün idi. Nǝtijidǝ, u ularniǌ towa ⱪilipla ⱪalmay, bǝlki ular arisidin 
Rubǝn wǝ Yǝⱨuda ikkisi atisiƣa bolƣan muⱨǝbbiti üqün ɵz ǝrkinlikini ⱪurban ⱪilip, ⱪerindixi 
Bǝnyaminni (Bǝnyamin Yüsüptǝk ularniǌ bir tuƣⱪan inisi ǝmǝs idi) ⱪutⱪuzuxⱪa ɵzini pida 
ⱪilixⱪa tǝyyar turidiƣinini kɵridu. Xuǌa Yüsüpniǌ ularƣa bolƣan muamilisi, gǝrqǝ ⱪattiⱪ 
ⱪolluⱪ kɵrünsimu, intayin danaliⱪ bilǝn yürgüzülgǝnlikini kɵrimiz.

Yaⱪupniǌ bexarǝtliri (49-bab)

Ahirida biz Yaⱪupniǌ on ikki oƣli toƣruluⱪ bolƣan bexarǝtliriniǌ ⱪandaⱪ yol bilǝn 
ǝmǝlgǝ axurulƣinini kɵrüp ɵtimiz: — 

(49-babtin)

Rubǝn (3-4-ayǝt)
«Əy Rubǝn, sǝn meniǌ tunji oƣlumsǝn, 
Küq-ⱪudritimsǝn,
Küqüm bar waⱪtimniǌ tunji mewisidursǝn,
Salapǝt wǝ ⱪudrǝttǝ aldi idiǌ,
Lekin ⱪaynap texip qüxkǝn sudǝk,
Əmdi aldi bolalmassǝn;
Qünki sǝn ataǌniǌ kɵrpisigǝ qiⱪtiǌ,
Xuniǌ bilǝn sǝn uni bulƣidiǌ!
U meniǌ kɵrpǝmniǌ üstigǝ qiⱪti!»
«Sǝn ataǌniǌ kɵrpisigǝ qiⱪtiǌ» Rubǝn atisiniǌ toⱪili Bilⱨaⱨ bilǝn billǝ yatⱪini üqün 

tunjiliⱪ ⱨoⱪuⱪidin mǝⱨrum bolidu (35:22). Dǝl Yaⱪup bexarǝt bǝrgǝndǝk, keyin Israil iqidǝ 
ⱨeqⱪandaⱪ yetǝkqi yaki mɵtiwǝr Rubǝn ⱪǝbilisidin qiⱪmaydu. Ular erixkǝn yǝrlǝr Huda wǝdǝ 
ⱪilƣan zeminniǌ ǝǌ qetigǝ jaylixidu. «Ⱨak.» 5:15dǝ Rubǝn ⱪǝbilisiniǌ xu qaƣlarda 
yetǝkqilik jǝⱨǝttǝ layaⱪǝtlik bolmiƣanliⱪi kɵrsitilidu.

Ximeon wǝ Lawiy (5-7-ayǝt)
«Ximeon bilǝn Lawiy ⱪerindaxlardur; 
Ularniǌ ⱪiliqliri zorawanliⱪniǌ ⱪoralliridur!
Aⱨ jenim, ularniǌ mǝsliⱨitigǝ kirmigin!
I izzitim, ularniǌ jamaiti bilǝn qetilip ⱪalmiƣay!
Qünki ular aqqiⱪida adǝmlǝrni ɵltürüp, 
Ɵz beximqiliⱪ ⱪilip buⱪilarniǌ peyini kǝsti.
Ularniǌ aqqiⱪi ǝxǝddiy bolƣaqⱪa lǝnǝtkǝ ⱪalsun!
Ƣǝzipimu rǝⱨimsiz bolƣaqⱪa lǝnǝtkǝ ⱪalsun!
Mǝn ularni Yaⱪupniǌ iqidǝ tarⱪitiwetimǝn,
Israilniǌ iqidǝ ularni qeqiwetimǝn».

Yaⱪup tilƣa alƣan wǝⱪǝlǝr toƣrisida 34-bab, bolupmu 24-31-ayǝtlǝrni kɵrüǌ. Ximeon wǝ 
Lawiy dǝl u bexarǝt bǝrgǝndǝk «Israil iqidǝ tarⱪitilidu», ularniǌ ⱪǝbililiridin ⱨeqⱪaysisiniǌ 

muⱪim territoriyǝsi yaki rayoni bolmaydu («Yǝxua» 19:1). Ⱨalbuki, ahir berip Lawiy ⱪǝbilisiniǌ 
«tarⱪitilƣanliⱪi»niǌ sǝwǝbi birinqidin keyinki dǝwrdiki Lawiylarniǌ Hudaƣa kɵrsǝtkǝn 
sadiⱪliⱪi tüpǝylidin bolidu («Mis.» 32:26-28, «Qɵl.» 25:6-13, «Ⱪan.» 10:8-9, 33:6, «Mal.» 2:4-9ni 
kɵrüǌ). Ularniǌ xu sadaⱪǝtliki tüpǝylidin Huda ularni Israillarƣa Tǝwrat ⱪanunini ɵgitixkǝ, 
xundaⱪla ibadǝt wǝ ⱨǝrhil kaⱨinliⱪ wǝzipilǝrni ɵtüxkǝ tiklǝp, ularni pütkül hǝlⱪ iqidǝ jay-
jaylarƣa tarⱪitip orunlaxturƣan.

Yǝⱨuda (8-12-ayǝt)
«Əy Yǝⱨuda! Seni bolsa ⱪerindaxliriǌ tǝriplǝr, ⱪoluǌ düxmǝnliriǌniǌ gǝjgisini basar.
Ataǌniǌ oƣulliri saǌa bax urar.
Yǝⱨuda yax bir xirdur;
Əy oƣlum, sǝn owni tutupla qiⱪtiǌ;
U xirdǝk owniǌ yenida qɵküp sozulup yatsa, yaki qixi xirdǝk yetiwalsa, kimmu uni 

ⱪozƣaxⱪa petinar?

Xaⱨanǝ ⱨasa Yǝⱨudadin ketip ⱪalmaydu, Yǝⱨudaniǌ puxtidin ⱪanun qiⱪarƣuqi 
ɵksümǝydu, taki xu ⱨoⱪuⱪ Igisi kǝlgüqǝ kütidu;

Kǝlgǝndǝ, jaⱨan hǝlⱪliri Uniǌƣa itaǝt ⱪilidu.
U tǝhiyini üzüm teliƣa, exǝk balisini sortluⱪ üzüm teliƣa baƣlap ⱪoyar.
U libasini xarabta yuyup, tonini üzüm xǝrbitidǝ yuyar.
Uniǌ kɵzliri xarabtin ⱪizirip ketǝr, qixliri süt iqkinidin ap’aⱪ turar»

Tǝⱨlil ⱪilayli: —
«Əy Yǝⱨuda! Seni bolsa ⱪerindaxliriǌ tǝriplǝr» — «Yǝⱨuda» degǝnniǌ mǝnisi «tǝriplǝx» 

yaki «mǝdⱨiyǝ»dur (35:29ni kɵrüǌ). Yaⱪupniǌ sɵzliri Israilniǌ barliⱪ ⱪǝbililirigǝ bolƣan 
yetǝkligüqi yaki sǝltǝnǝt ⱪilƣuqiniǌ Yǝⱨuda ⱪǝbilisidin qiⱪidiƣanliⱪini kɵrsitidu.

«Ow tutupla qiⱪtiǌ» degǝn sɵz, xübⱨisizki, kǝlgüsidǝ Yǝⱨudadin bolidiƣan, toluⱪ ƣǝlibǝ 
ⱪilidiƣan yetǝkqilikni kɵrsitidu. Bu yetǝkqilik birinqidin Dawut wǝ Sulaymanda bolƣan, andin 
Dawutniǌ xaⱨanǝ jǝmǝtidin bolƣan, Pǝrwǝrdigardin ǝyminidiƣan barliⱪ padixaⱨlarda 
kɵrüngǝn; ahir berip Mǝsiⱨniǌ Ɵzidǝ ǝǌ roxǝn kɵrüngǝn. 

«Xirdǝk qɵküp sozulup yatsa yaki qixi xirdǝk yetiwalsa, kimmu uni ⱪozƣaxⱪa petinar?» — 
xir owni tutuwalƣandin keyin, u awwal ⱪorsiⱪini toⱪlaydu, andin keyin muxu taptin kɵprǝk 
tamaⱪlar qiⱪidu, dǝp bilip ǝtrapida sozulup yetip ⱪalidu. Undaⱪ ǝⱨwalda kimmu uni ⱪozƣaxⱪa 
petinalaydu? Xuniǌ bilǝn bu sɵzlǝr Yǝⱨudaniǌ ⱨǝm toluⱪ ƣǝlibǝ ⱪilidiƣinini, xundaⱪla 
uniǌ alƣan oljidin tolimu ⱨuzurlinip aram alidiƣanliⱪini kɵrsitidu. Toluⱪ bexarǝtni pütünlǝy 
ǝmǝlgǝ axurƣuqi Yǝⱨudadin qiⱪidiƣan Mǝsiⱨniǌ Ɵzidur; xuniǌ bilǝn u dǝrwǝⱪǝ «Yǝⱨuda 
ⱪǝbilisidin bolƣan xir» dǝp atilidu («Wǝⱨ.» 5:5).

«Xaⱨanǝ ⱨasa  Yǝⱨudadin ketip ⱪalmaydu, Yǝⱨudaniǌ puxtidin ⱪanun qiⱪarƣuqi 
ɵksümǝydu, taki xu ⱨoⱪuⱪ Igisi kǝlgüqǝ kütidu;

Kǝlgǝndǝ, jaⱨan hǝlⱪliri uniǌƣa itaǝt ⱪilidu».
Yǝⱨuda toƣruluⱪ bexarǝtniǌ jǝwⱨirigǝ ǝmdi kǝlduⱪ.
Bexarǝtni ⱪisim-ⱪisimlap tǝⱨlil ⱪilayli: — 
(a) Ibraniy tilida «Yǝⱨudaniǌ puxtidin» «Yǝⱨudaniǌ putliri arisidin» degǝn sɵzlǝr 

bilǝn ipadilinidu. Xuǌa, pütkül Israilni idarǝ ⱪilix ⱨoⱪuⱪi («xaⱨanǝ ⱨasa») wǝ ⱪanun 
qiⱪirix ⱨoⱪuⱪi Yǝⱨuda ⱪǝbilisidǝ bolidu; ⱨalbuki, bexarǝt bu ⱨoⱪuⱪniǌ ⱪaysi waⱪit 
Yǝⱨudaƣa ɵtidiƣanliⱪini kɵrsǝtmǝydu (bexarǝttin 600 yil keyin, yǝni Dawutniǌ waⱪtida 
ⱨoⱪuⱪ ɵtidu).

(ǝ) Ⱨoⱪuⱪ Yǝⱨuda ⱪǝbilisigǝ ɵtküzülgǝndin keyin, Dawutniǌ ǝwladi bolƣan Mǝsiⱨ kǝlgüqǝ 
xu ⱪǝbilidin kǝtmǝydu. Ibraniy tilida «xu ⱨoⱪuⱪ igisi» degǝn ibarǝ «Xiloⱨ» degǝn sɵz bilǝn 
ipadilinidu. Ⱪǝt’iy ixinimizki, bu sɵzniǌ ǝǌ yahxi tǝrjimisini dǝl xu — «Əz.» 21:27din kɵrüǌ.

Bu ǝⱨwal (ⱨoⱪuⱪ Yǝⱨuda ⱪǝbilisidǝ turƣanliⱪi) ⱨǝtta Babilƣa sürgün ⱪilinƣan waⱪitlarda 
wǝ keyinki dǝwrlǝrdimu dawamlaxⱪan. Israilniǌ «ⱪaldisi» sürgündin Pǝlǝstingǝ ⱪaytip 
kǝlgǝndǝ ularƣa Pars imperatori bekitkǝn waliy Dawutniǌ ǝwladi bolƣan Zǝrubbabǝl idi. 
Pǝⱪǝt ahirda Ⱨerod (Edomluⱪ kixi) padixaⱨliⱪni Rim imperiyǝsidin «setiwalƣan» waⱪtidila, 
andin Mǝsiⱨ dunyaƣa kelip tuƣuldi.

Bügünki künlǝrdǝ bolsa, (Hudadin alaⱨidǝ wǝⱨiy kǝlmisǝ) Yǝⱨudiylarniǌ ⱪaysisiniǌ 
ⱨǝⱪiⱪiy Yǝⱨuda ⱪǝbilisidin kǝlgǝnlikini yaki baxⱪa on bir ⱪǝbiliniǌ birsidin kǝlgǝnlikini dǝp 
berix mumkin ǝmǝs; qünki Israillarniǌ barliⱪ nǝsǝbnamiliri yoⱪap kǝtkǝn yaki wǝyran ⱪilinƣan.

(b) «U (Mǝsiⱨ) kǝlgǝndǝ, jaⱨan hǝlⱪliri uniǌƣa itaǝt ⱪilidu» — demǝk, taipilǝr Mǝsiⱨni 
tonup ⱪobul ⱪilidu. Bexarǝtniǌ ɵzidǝ Yǝⱨudiylar yaki Israillarniǌ «Xiloⱨ»ⱪa tutidiƣan 
pozitsiyisi yaki ularniǌ Mǝsiⱨniǌ ular arisida bolƣanliⱪidin ibarǝt imtiyazdin muyǝssǝr 
bolidiƣanliⱪi eniⱪ deyilmǝydu. Əmǝliyǝttǝ, ⱨǝmmimizgǝ ayanki, Israil hǝlⱪi omumǝn Mǝsiⱨni 
qǝtkǝ ⱪaⱪti.

Xuǌa bexarǝtniǌ ǝmǝlgǝ axurulƣini tarihiy pakitlardur. Mǝsiⱨni ⱪobul ⱪilƣanlar («itaǝt 
ⱪilƣanlar»)niǌ kɵpinqisi «jaⱨan hǝlⱪliri», yǝni taipilǝrdin bolƣan.

«U tǝhiyini üzüm teliƣa, exǝk balisini sortluⱪ üzüm teliƣa baƣlap ⱪoyar.
U libasini xarabta yuyup, tonini üzüm xǝrbitidǝ yuyar.
Uniǌ kɵzliri xarabtin ⱪizirip ketǝr, qixliri süt iqkinidin ap’aⱪ turar».
Bu ayǝt Mǝsiⱨniǌ sǝltǝnitidin qiⱪⱪan bayaxatliⱪni kɵrsitidu. Üzüm talliri xunqǝ kɵp, 

xunqǝ esil wǝ küqlük ɵsiduki, ⱨǝtta birsi exikini ularƣa baƣlisimu qataⱪ bolmaydu. Ⱨǝtta 
üzümlǝr bilǝn intayin eƣirlixip kǝtkǝn tal xunqǝ mǝzmut turiduki, exǝkniǌ uyan-buyan 
tartixliri uniǌƣa ziyan yǝtküzmǝydu; üzümlirimu xunqǝ kɵp boliduki, igisi exǝkniǌ ularni 
yǝp ketixidin ⱪorⱪmaydu. Bu sɵzniǌ yǝnǝ bir mǝnisi boluxi mumkinki, birla üzüm teli 
qiⱪarƣan üzümlǝr xunqǝ kɵp boliduki, ularni kɵtürüxkǝ bir exǝk kerǝk bolidu. Bexarǝttǝ 
Mǝsiⱨniǌ exǝkkǝ mingini kɵrülidu; dǝrwǝⱪǝ, Rǝbbimiz Əysa Mǝsiⱨ ahirⱪi ⱪetim Yerusalemƣa 
kirginidǝ, exǝkkǝ minip kirdi («Zǝk.» 9:9, «Mat.» 21:1-9).

Üzümlǝr xunqǝ mol boliduki, Mǝsiⱨ halisa eginlirini suniǌ ornida üzüm xǝrbiti (ibraniy 
tilida «üzüm ⱪeni»)dǝ yuyidu (yǝnǝ «Yǝx.» 63:1-6 wǝ «Wǝⱨ.» 14:17-20ni kɵrüǌ). Üzüm 
mǝⱨsulatliri bolupla ⱪalmay, bǝlki ⱨǝr türlük süt mǝⱨsulatlirimu kɵp bolidu.

Bügüngǝ ⱪǝdǝr Yǝⱨuda ⱪǝbilisi igiligǝn zeminda dǝrwǝⱪǝ intayin kɵp ⱨǝm bǝk esil üzüm 
talliri bardur.

Zǝbulun (13-ayǝt)
«Zǝbulun deǌiz boyiTBni makan ⱪilar, makani kemilǝrniǌ panaⱨgaⱨi bolar, yǝr-zemini 

Zidonƣiqǝ yetip barar».
Zǝbulun toƣruluⱪ üq ix deyilidu: — 
(a) 	U «deǌiz boyini (yaki deǌizƣa yeⱪin) makan ⱪilidu».
(ǝ) 	Uniǌ zemininiǌ ɵzi kemilǝrgǝ aramgaⱨ bolidu yaki xundaⱪ aramgaⱨ (port)ⱪa yeⱪin 

bolidu.
(b) 	U igiligǝn zemin Zidonniǌ zeminiƣa tutixidu.
Gǝrqǝ Zǝbulunniǌ igiligǝn zemini deǌizniǌ ɵzigǝ tutaxmiƣan bolsimu («Yǝxua» 19:10-

16), qegrisi deǌizƣa bǝk yeⱪin bolƣaqⱪa, ular deǌiz arⱪiliⱪ kɵp soda-setiⱪ bilǝn xuƣullanƣan. 
Ular ⱪilƣan sodisiniǌ kɵp bir ⱪismi Fenekiylǝrniǌ porti Zidon arⱪiliⱪ bolƣan. Mǝsiⱨniǌ 
kǝlgüsidiki «miǌ yilliⱪ sǝltǝnǝt»idǝ Zǝbulunniǌ zemini deǌizƣa tutixidu («Əz.» 48:26).

Issakar (14-15-ayǝt)
«Issakar bǝstlik bǝrdǝm bir exǝktur, u ikki ⱪotan arisida yatⱪandur;
U aramgaⱨniǌ yahxi ikǝnlikigǝ ⱪarap, zeminniǌ esilliⱪini kɵrüp, yük kɵtürüxkǝ mürisini 

egip, alwanƣa ixlǝydiƣan ⱪul bolup ⱪalar».
Issakar yahxi ixliyǝlǝydiƣan, biraⱪ ǝmgǝkni ǝmǝs, bǝlki aramni yahxi kɵridiƣan bǝrdǝm 

bir exǝkkǝ ohxitilidu. Dǝrwǝⱪǝ Issakar intayin küqlük bir ⱪǝbilǝ bolup ⱪaldi; Musa 
pǝyƣǝmbǝrniǌ künliridǝ Issakarda jǝǌgǝ qiⱪalaydiƣan adǝmlǝr 64300 («Qɵl.» 26:25) wǝ 
keyin 87000 idi («1Tar.» 7:1-5). Yǝxua pǝyƣǝmbǝr bolƣan waⱪtida Issakar ⱪǝbilisigǝ intayin 
munbǝt yǝr bolƣan Yizrǝǝl jilƣisi tǝⱪdim ⱪilinƣan («Yǝxua» 19:17-23). Ⱨalbuki, ⱪǝbilǝ xu 
yahxi zeminni pütünlǝy igilǝx üqün ahirƣiqǝ kürǝx ⱪilixⱪa tǝyyar turmidi; bu ix ⱪorⱪunqaⱪliⱪtin 
ǝmǝs, bǝlki ⱨurunluⱪtin idi. Nǝtijidǝ, ular ahirida Ⱪanaaniy ⱪǝbililirigǝ ⱨaxarqi bolup ixlidi.

«Aramgaⱨ» bǝlkim Huda Issakarƣa wǝdǝ ⱪilƣan miras zeminniǌ yahxi bir ⱪismini 
kɵrsǝtsǝ kerǝk.

Dan (16-18-ayǝt)
«Dan Israil ⱪǝbililiridin biri bolar, ɵz hǝlⱪigǝ ⱨɵküm qiⱪirar.
Dan yol üstidiki yilan, qiƣir yol üstidǝ turƣan zǝⱨǝrlik bir yilandur.
U atniǌ tuyiⱪini qeⱪip, at mingüqini arⱪiƣa mollaⱪ atⱪuzar.
I Pǝrwǝrdigar, nijatiǌƣa tǝlmürüp kütüp kǝldim!»
Dan degǝn namniǌ mǝnisi «ⱨɵküm» yaki «ⱨɵküm qiⱪarƣuqi» yaki «sotqi» bolidu. 

Bexarǝttǝ uniǌ ismi jismiƣa layiⱪ bolidu, deyilidu. Xübⱨisizki, bu Ximxonda ǝmǝlgǝ axuruldi; 
Ximxon Israilƣa «Batur Ⱨakim» bolƣanlardin biri idi, Dan ⱪǝbilisidin qiⱪⱪan («Ⱨak.» 
13-16-bablar). 

Dan «Israil ⱪǝbililiridin biri bolar» degǝn sɵz bizgǝ sǝl ƣǝlitǝ kɵrünüxi mumkin. Danniǌ 
Israildin bolƣanliⱪi kimgǝ ayan ǝmǝs? Keyin, Israilniǌ ⱪǝbililiri tizimlanƣanda, Dan ⱪǝbilisi 
daim degüdǝk ahirida tilƣa elinidu. «Qɵl.» 10:25 wǝ «Yǝxua» 19:40-48din, Israilniǌ qɵldǝ 
sǝpǝr ⱪilƣanda Dan ⱪǝbilisiniǌ ǝǌ ahirida maǌƣanliⱪi kɵrünidu. Bǝzidǝ Dan ⱪǝbilisi Israil 
ⱪǝbililiri tizimlikidin ⱪelip ⱪalidu (mǝsilǝn, «Wǝⱨiy» 7-babta) lekin Əzakiyal» 48:1-2, 32din eniⱪ 
bilimizki, Dan ⱪǝbilisi Mǝsiⱨniǌ padixaⱨliⱪida kǝm bolsa bolmaydu. Dan ⱪǝbilisini atliⱪ 
ǝskǝrgǝ kǝynidin ⱨujum ⱪilidiƣan yilanƣa ohxitix kǝlgüsidǝ ular pistirma jǝǌ ⱪilidiƣan hǝlⱪ 
bolidiƣanliⱪini kɵrsitidu. Danlarniǌ xu harakterda bolƣanliⱪi Ximxonniǌ mijǝzidǝ wǝ 
ⱨayatida wǝ keyin Danlarniǌ Laix xǝⱨirigǝ bolƣan ⱨujumidin kɵrülidu («Ⱨak.» 18:18-31); bu 
xǝⱨǝr keyin Danlarniǌ pǝytǝhti boldi.

Dan wǝ uniǌ maⱨiyiti toƣruluⱪ oylax Yaⱪupni ⱨayajanlandurup: «I Pǝrwǝrdigar, 
nijatiǌƣa tǝlmürüp kütüp kǝldim!» dǝp nida ⱪilduridu. Bu ündǝx jümlǝ Danni ⱨǝⱪⱪaniy ⱪilip 
Huda bilǝn inaⱪliⱪⱪa kǝltürüx üqün ⱨǝⱪiⱪǝtǝn uluƣ birhil nijatniǌ kerǝk bolidiƣanliⱪini 
kɵrsǝtsǝ kerǝk (Danlar keyin butpǝrǝslikkǝ intayin mayil bolup ⱪalƣan — «Ⱨak.» 18-babni, 
«1Pad.» 12:29, «Amos» 8:14ni kɵrüǌ). Dǝrwǝⱪǝ undaⱪ uluƣ nijatliⱪ Mǝsiⱨ arⱪiliⱪ barliⱪⱪa 
kǝltürülidu («Ibr.» 2:3) wǝ Uniǌ arⱪiliⱪ Dan ⱪǝbilisi ⱪutⱪuzulup Mǝsiⱨniǌ miǌ yilliⱪ 
padixaⱨliⱪi iqidǝ ⱨǝⱪⱪaniy ⱪilinip kɵrülidu («Əz.» 48:1).

Gad (19-ayǝt)
«Gadⱪa bolsa, ⱪaraⱪqilar ⱪoxuni ⱨujum ⱪilar;
Lekin u tapan besip zǝrbǝ berǝr».
Bu ⱪisⱪa ayǝttǝ pǝⱪǝt altǝ sɵz bar, uniǌda «Gad» degǝn nam bilǝn sɵz oyuni ⱪilinidu. 

Ibraniy tilida «Gad»niǌ mǝnisi (1) tǝlǝylik; (2) «ⱪaraⱪqi ⱪoxun» yaki «ⱨujum» bolup, bu jümlǝ: 
«Gadⱪa bolsa, ⱪaraⱪqilar ⱪoxuni ⱨujum ⱪilidu; lekin u (Gad) ⱪoxun bolup ularƣa tapan besip 

zǝrbǝ beridu» degǝndǝk bolidu. Xuniǌ bilǝn Gad ⱪǝbilisi daim baxⱪa millǝttin bolƣan ⱪaraⱪqi 
ⱪoxunlar wǝ düxmǝnlǝr tǝripidin ⱨujumƣa uqraydu. Uniǌ zemini I’ordan dǝryasiniǌ xǝrⱪiy 
tǝripigǝ jaylixidu; xu yǝr qɵl-bayawanda turuwatⱪan hǝlⱪ-millǝtlǝr tǝripidin ⱨujumƣa uqraydu 
(«Yǝr.» 49:1). Lekin u «ularniǌ tapinini besip zǝrbǝ beridu» — ularƣa ⱪarxi ⱨujum ⱪilidu wǝ 
ahir berip ularniǌ üstidin ƣǝlibǝ ⱪazinidu. Gad ⱪǝbilisiniǌ jǝǌgǝ bolƣan maⱨariti «Ⱪan.» 
3:20 Wǝ «1Tar.» 5:18-22dǝ tilƣa elinidu. «1Tar.» 12:8-15dǝ birnǝqqǝ Gadlarniǌ Dawutniǌ 
alaⱨidǝ talliwalƣan ⱪoxuniniǌ bir ⱪismi bolidiƣanliⱪi tilƣa elinidu. 

Axir (20-ayǝt)
«Axirniǌ tamiⱪida zǝytun meyi mol bolar, u xaⱨlar üqün nazu-nemǝtlǝrni tǝminlǝr».
Axirniǌ kǝlgüsidiki bayaxatliⱪi muxu yǝrdǝ tǝkitlinidu (Musa pǝyƣǝmbǝr «Ⱪan.» 

33:24dimu Axir toƣruluⱪ bexarǝt bǝrgǝndǝ ohxax eytilidu). Keyin, Axir ⱪǝbilisi erixkǝn zemin 
«Ottura Deǌiz» boyida bolup bügüngǝ ⱪǝdǝr esil süpǝtlik zǝytun dǝrǝhliri bilǝn daǌⱪi qiⱪⱪan. 
Axir ⱨǝtta padixaⱨlarƣa has mǝⱨsulatlarni qiⱪiridu.

Naftali (21-ayǝt)
«Naftalidin qirayliⱪ gǝplǝr qiⱪar,
U ǝrkin ⱪoyuwetilgǝn maraldur».
Naftali toƣruluⱪ kǝlgüsidiki ikki ǝⱨwal kɵrsitilidu: — 
(a) U Maraldǝk ǝrkin, kǝǌ-azadiliktǝ yaxaydiƣan bir hǝlⱪ bolidu; dǝrwǝⱪǝ Naftali ⱪǝbilisi 

Yǝxua pǝyƣǝmbǝrniǌ tǝⱪdim ⱪilixi bilǝn taƣliⱪ bir rayonƣa mirasliⱪ ⱪilidu wǝ xu zeminda 
erixkǝn ǝrkinlikini ǝziz bilip ⱪolidin bǝrmǝslik üqün kerǝk bolƣan jǝǌ maⱨaritigǝ igǝ bolidu 
(«Ⱨak.» 4:41-24ni kɵrüǌ).

(ǝ) Uniǌdin «qirayliⱪ gǝplǝr qiⱪar» — gǝpkǝ usta, pasaⱨǝtlik, xeiriy sɵz ⱪilalaydiƣan 
bolidu. Buniǌdin bir misal «Ⱨak.» 5:1-31dǝ kɵrülidu — bu sɵzlǝrniǌ bir ⱪismi Naftaliy 
Barakniǌ aƣzidin qiⱪⱪan).

Yüsüp wǝ uniǌ oƣulliri Əfraim wǝ Manassǝⱨ toƣruluⱪ (22-26-ayǝt)
«Yüsüp mewilik dǝrǝhniǌ xehidur, bulaⱪniǌ yenidiki kɵp mewilik xahtǝktur;
Uniǌ xahqiliri tamdin ⱨalⱪip kǝtkǝndur.
Ya atⱪuqilar uniǌƣa azar ⱪilip, uniǌƣa oⱪ atti, uniǌƣa nǝprǝtlǝndi.
Ⱨalbuki, uniǌ oⱪyayi mǝzmut turar, ⱪol-bilǝkliri ǝplik turƣuzular, xu küq Yaⱪup tayanƣan 

Küqlük Bolƣuqiniǌ ⱪolliridindur —
(Israilniǌ Ⱪoram Texi, yǝni uniǌ Padiqisi Uniǌdin qiⱪar!)
Axu küq ataǌniǌ Tǝǌrisidindur — (U saǌa mǝdǝt berǝr!)
Yǝni Ⱨǝmmigǝ Ⱪadirdindur — U seni bǝriklǝtlǝr!
Yuⱪirida asmanniǌ bǝrikǝtliri bilǝn,
Tɵwǝndǝ yatⱪan qoǌⱪur sularniǌ bǝrikǝtliri bilǝn, ǝmqǝk bilǝn baliyatⱪuniǌ bǝrikiti 

bilǝn seni bǝrikǝtlǝr!
Seniǌ ataǌniǌ tiligǝn bǝrikǝtliri ata-bowilirimniǌ tiligǝn bǝrikǝtliridin ziyadǝ boldi,
Ular mǝǌgülük taƣ-edirlarniǌ qǝtlirigiqǝ yetǝr,
Ular Yüsüpniǌ bexiƣa qüxǝr, yǝni ɵz ⱪerindaxliridin ayrim turƣuqiniǌ qoⱪⱪisiƣa tegǝr»

Yüsüp wǝ uniǌ ǝwladliri «xahqiliri baƣniǌ temidin ⱨalⱪip kǝtkǝn» 
«Mewilik dǝrǝhniǌ xehi» bolidu — demǝk, mewǝ-qiwiliri xunqǝ mol boliduki, baƣniǌ 

temidin ⱨalⱪip ɵtidu. «Qɵl-Bayawandiki Sǝpǝr» 1-babta hatirilǝngǝn royheti boyiqǝ Yüsüpniǌ 
adǝmliri Yǝⱨudaniǌkidin az bolidu; lekin «Qɵl-Bayawandiki sǝpǝr» 26-babtiki royhǝt boyiqǝ 

ular Yǝⱨudaniǌkidin kɵp bolidu. U «bulaⱪniǌ (yaki «ⱪuduⱪ»niǌ) yenida» bolidu — demǝk, 
uniǌ ɵziniǌki muⱪim su mǝnbǝǝsi bar bolup, yamƣurƣa tayinixniǌ ⱨajiti bolmaydu.

23-ayǝttǝ Yüsüp uqriƣan ziyankǝxlik, yǝni ɵz ⱪerindaxliri, Potifar wǝ Potifarniǌ ayali 
tǝripidin uqriƣan muamililǝr xeiriy ohxitixlar bilǝn tǝswirlinidu. Biraⱪ Yüsüp bu muamililǝrdin 
ɵtüp aman ⱪalidu — «Ⱨalbuki, uniǌ oⱪyayi mǝzmut turar, ⱪol-bilǝkliri ǝplik turƣuzular, xu 
küq Yaⱪup tayanƣan Küqlük Bolƣuqiniǌ ⱪolliridindur». U uqriƣan sinaⱪlar arⱪiliⱪ wǝ 
Pǝrwǝrdigarniǌ küqlǝndürüxliri bilǝn düxmǝnliriniǌ «oⱪliri» qǝtlitilip uniǌƣa tǝgmidi wǝ 
ɵziniǌ «ⱪol-bilǝkliri ǝplik turƣuzuldi»; qünki ⱨǝⱪiⱪiy Küqlük Bolƣuqi uni ⱪuwwǝtlǝndürdi. 
Andin bexarǝttǝ Yaⱪup Mǝsiⱨni Hudaniǌ Ɵz yenidin qiⱪⱪan «Israilniǌ Padiqisi» («Zǝkǝriya» 
11-bab wǝ «Yuⱨanna» 10-babni kɵrüǌ) wǝ «Israilniǌ Ⱪoram Texi» dǝp tǝswirlǝydu. Tǝwratta 
ⱨǝm Injilda «Israilniǌ Ⱪoram Texi» yaki «Ⱪoram Tax» Mǝsiⱨni kɵrsitiƣan simwol süpitidǝ 
kɵp yǝrlǝrdǝ bayⱪilidu.

25-ayǝttǝ Yaⱪup Yüsüp kǝlgüsidǝ bǝⱨrimǝn bolidiƣan bǝht-bǝrikǝtni «Yuⱪirida asmanniǌ 
bǝrikǝtliri bilǝn, tɵwǝndǝ yatⱪan qoǌⱪur sularniǌ bǝrikǝtliri bilǝn» dǝp aldin’ala eytidu. 
Andin: «Əmqǝk bilǝn baliyatⱪuniǌ bǝrikiti bilǝn seni bǝrikǝtlǝr» dǝp eytilidu — bular bilǝn 
Yüsüp ǝǌ qoǌ ⱪǝbilǝ bolidu (Əfraim wǝ Manassǝⱨ ikkisi birlǝxtürülgǝndǝ). Israillar «jǝnubiy 
padixaⱨliⱪ» («Yǝⱨuda») wǝ «ximaliy padixaⱨliⱪ» («Israil»)ƣa bɵlüngǝndin keyin Əfraim 
ⱪǝbilisi ahirida xunqǝ küqlük boliduki, bǝzidǝ ximaliy padixaⱨliⱪ ayrim ⱨalda «Əfraim» nami 
bilǝnla atilidu (mǝsilǝn, «2Tar.» 25:7, «Yǝx.» 7:2ni kɵrüǌ).

Xuniǌ bilǝn, bexarǝt boyiqǝ, Yüsüp ⱪarxilixixⱪa yüzlǝngǝn ⱨalda ronaⱪ tapidu.

Bǝnyamin (27-ayǝt)
«Bǝnyamin yirtⱪuq bɵridǝktur;
Ətigǝndǝ u owni yǝr, kǝqⱪurun u oljisini tǝⱪsim ⱪilar».
Bexarǝttǝ Bǝnyamin ⱪǝbilisiniǌ jǝǌgiwar, uruxⱪaⱪ harakteri tǝkitlinidu. U kɵp ⱪetimlap 

ƣǝlibǝ ⱪazinidu: «Ətigǝndǝ u owni yǝr» wǝ xundaⱪ ƣǝlibilik bolƣandin keyin: «kǝqⱪurun u 
oljisini tǝⱪsim ⱪilar» — ⱪazanƣan ƣǝlibisiniǌ olja-ƣǝniymitini baxⱪilarƣimu tǝⱪsim ⱪilip 
uniǌdin ortaⱪ bǝⱨrimǝn bolidu.

Dǝrwǝⱪǝ, Bǝnyamin ⱪǝbilisidin bǝzi daǌⱪi bar jǝǌqilǝr qiⱪti — Əⱨud («Ⱨak.» 3:15-30), 
Saul («1Sam.» 9:1-11:15), Yonatan («1Sam.)» 14:1-52); wǝ intayin ⱪǝysǝr, etiⱪadi küqlük bǝzi 
ǝr-ayallar — mǝsilǝn, Mordikay wǝ Əstǝr ulardin qiⱪti. Rosul Pawlus Bǝnyamindin qiⱪti; uniǌ 
ismi «Saul» waⱪtida, u Rǝb Əysa Mǝsiⱨni tehi uqratmiƣanidi, towa ⱪilixtin ilgiri, uniǌ 
harakteri dǝrwǝⱪǝ «yirtⱪuq bɵridǝk» dǝⱨxǝtlik idi. Lekin Hudaƣa miǌ tǝxǝkkür, 
ⱨǝrbirimizniǌ kona harakterimiz Mǝsiⱨniǌ nijati wǝ küq-ⱪudriti bilǝn uniǌkigǝ ohxax 
muⱨǝbbǝtlik, meⱨir-xǝpⱪǝtlik, rǝⱨimdilliⱪⱪa ɵzgǝrtilidu («Rim.» 11:1-2, «Ros.» 26:9-11», 
«1Tim.» 1:13ni kɵrüǌ)!

Amin!

«U ata-bowiliri arisida uhlidi» «U ata-bowiliriniǌ yeniƣa kǝtti» ⱪatarliⱪ 
ibarilǝr (25:8)

«U ata-bowiliri arisida uhlidi» degǝn ibarǝ Tǝwrattiki «Tǝbirlǝr»ni kɵrüǌ.

